
Id ash dMatthewOꞌohana ab Amjed g Jiosh
Alidag

Mash hedai d si shohshonaj g Jesus
An g neid g Luke 3:23-38

1 Ia atsh mahsi g Jesus Christ jewed dahm k ab d amjedkamaj hegai
t‑kekelibad ha‑kownalig mash hab chehgig David. Kush g Davidbad ab
d amjedkamaj hegai mash d t‑shohshon ahchim Tutuligo ch hab chehgig
Abraham.
In ant wo oꞌoha g ha‑chechgig hegammash d Jesus Christ shohshonbad.
2Abraham atsh wa an alidt g Isaac.

Tsh g Isaac an alidt g Jacob.
Tsh g Jacob an ha aꞌalidt hegam Judah.
3Tsh g Judah an ha aꞌalidt g Perez ch Zerah heg abmash d Tamar.
Tsh g Perez an alidt g Hezron.
Tsh g Hezron an alidt g Ram.
4Tsh g Ram an alidt g Amminadab.
Tsh g Amminadab an alidt g Nahshon.
Tsh g Nahshon an alidt g Salmon.
5Tsh g Salmon an alidt g Boaz heg abmash d Rahab.
Tsh g Boaz an alidt g Obed heg abmash d Ruth.
Tsh Obed an alidt g Jesse.
6Tsh g Jesse an alidt g David.
David atsh an alidt g Solomon heg abmash d chum hohnigaj g Uriah.

7Tsh g Solomon an alidt g Rehoboam.
Tsh g Rehoboam an alidt g Abijah.
Tsh g Abijah an alidt g Asa.
8Tsh g Asa an alidt g Jehoshaphat.
Tsh g Jehoshaphat an alidt g Joram.
Kush ihda Joram d shonaj g Uzziah.
9Tsh g Uzziah an alidt g Jodam.
Tsh g Jodam an alidt g Ahaz.
Tsh g Ahaz an alidt g Hezekiah.
10Tsh g Hezekiah an alidt g Manassah.
Tsh gManassah an alidt g Amos.
Tsh g Amos an alidt g Josiah.
11Kush ihda Josiah d ha‑shon hegam Jeconiahmatsh eda gam hu hab i e juh

g t‑shohshonbad Babylon kihhimwui.

12 Jeconiah atsh an hahawa alidt g Shealtiel.
Tsh g Shealtiel an alidt g Zerubbabel.
13Tsh g Zerubbabel an alidt g Abiud.
Tsh g Abiud an alidt g Eliakim.
Tsh g Eliakim an alidt g Azol.
14Tsh g Azol an alidt g Zadok.
Tsh g Zadok an alidt g Akim.
Tsh g Akim an alidt g Eliud.
15Tsh g Eliud an alidt g Eliazar.
Tsh g Eliazar an alidt g Matthan.

Tsh gMatthan an alidt g Jacob.
16Tsh g Jacob an alidt g Joseph.
Kush ihda Joseph d kunaj hegai mo d Jesus jeꞌe ch hab chehgig Mary.
K ihda Jesus hab e aꞌaga Christ.

17Pegih, nt gamai giꞌik an oꞌoha g ha‑chechgig hegammo d e‑oꞌogbad am i
amjed mash eda am oimmed g Abrahambad ch am hugkam mash eda am
oimmed g Davidbad. Kunt hab waꞌap gamai giꞌik an oꞌoha g ha‑chechgig
hegammode‑oꞌogbadheg i amjedchgamhuhugkammatshedagamhuhab
i e juh g t‑shohshon Babylon wui. Kunt gamai giꞌik an oꞌoha g ha‑chechgig
hegammode‑oꞌogbadheg i amjed ch gamhuhugkammatsh abmahsi hegai
mo hab e aꞌaga Jiosh si Kehsha (Christ).

Matshmahsi g Jesus
An g neid g Luke 2:1-7

18 Ia ant wo oꞌoha matsh has e juh matsh eda mahsi g Jesus Christ. Am
amtsh i apꞌechmatsh idam Joseph chMarywo e hohont. Tsh amhahawa s‑e
mai mat g ali wo bei.

19K hab chuꞌig g chehanigmat chumpi wo ha bei g cheojmatp habwowa
e juh. Kush g Joseph amwabsh si s‑ap oid g chehanig ch hekaj hab e elidmat
pi wo be k wabshaba pi hedai wo ha ahgi. T hab pi wo si e el g Mary.

20 Sh am oidahim ihda g Joseph. Kutsh am haha wabsh ab wui i e chehgi
g anghil am chehchkij ed k hab kaij, “Josephmap ab d Davidbad amjedkam,
am gwabsh s‑ap e tahtk kwo bei gMarymat dwom‑wehmkihkamk. Hekia
S‑apꞌekam Gewkdag at hab juh ihda ali mat g Mary wo bei.

21 Kut d wo cheojk. Kupt hab wo chehch Jesus mo hab d ahga
ha‑Doꞌibiakam. Bat wo chehgigk nat pi wo ha doꞌibia g e‑hemajkamga ab
ha‑chuꞌijig amjed.” Neh, bash kaij g anghil am Joseph wui.

22Wehs atsh wa hab e juh ihda hab masma mash wa hab masma heki hu
hab kaij g Jiosh. Kelibad Jiosh haꞌichu i tashogiddam atki an oꞌohamash wa
hab kaij:
23Hema g si s‑ap chehia at wo bei g cheoj ali pi koi ab hu i miabidk g cheoj.
Kumt hab wo aꞌagadManuel mo hab d ahga Jiosh o t‑Wehmaj. Isaiah 7:14

24Kutsh hekid am i nea g Joseph k atsh am ha hekaj hab e juh mash has i
kaij g anghil ab wui matsh an bei g Mary.

25Shwabshabapi amhuhabmasmaewehmkihmog ewehmkihkamam
hugkammat hekid ip bei g ali. Tsh g Joseph hab hahawa chehch Jesus.

2
Matsh am haꞌi dada hegammo s‑chu aꞌamichud ab huhuꞌu t ab

1 Jesus atsh ammahsi Bethlehem kihhim t am am Judea chekshani ch ed.
Sh wenog am hema d kownal Judea ch ed ch hab chehgig Herod. Tsh ab
haꞌi hihi siꞌal tahgio amjed mash s‑chu aꞌamichud ab huhuꞌu t ab. K eda g
Jerusalem d kownal daikud am t‑jewedga ed. Tsh am dada idam k am ha
kakke g hahaꞌichu ch hab kaij,

2“Bahꞌohaꞌichughegai alimatki hemumahsimatshdwogeha‑kownaligk
g Tutuligo. Amat dahiwua g huꞌumatt heg amjed s‑mai gmahsidaj. Kutt heg
hekaj ab i hihi matt am habwo juh g si has t‑elida ab wui.”

3Kutsh si e kudu g kownal am i kahk. Tsh heg hekaj wehs g kihkam amai
hab waꞌap e kudu.

4 Tsh g kownal am ha hekaj i ha hemapai g uꞌugchu papal ch chehanig
t‑mashchamdam k ab ha kakke, “Bahtsh ab haꞌab wo mahsi hegai matsh g
Jiosh d wo Kehshakmat d wo chum em‑kownaligk?”

5Sh hab ahg, “Ab Bethlehem t ab id eda chekshani. Batki masma an hema
oꞌoha g kelibad Jiosh haꞌichu i tashogiddammo g Jiosh hab kaij:
6Do al chum kihhim g Bethlehem.
Kut eda am hemawo i wuhshmat d wo ha‑kownaligk ch wo hawanimedad

g ni‑hemajkamga.” Micah 5:2
7 Tsh g Herod am s‑aꞌagim i ha wai hegam s‑chu aꞌamichuddam k ab ha

amjed s‑maimatsh hekid ab i e mahsid hegai huꞌu. Tsh am ahgi.
8Tsh gHerod amhahawa ha ahgimat gamhuwo hihi Bethlehemwui hab

ha ahgch, “Am g wo hihim k am wo si i gah hegai ali k hekid wo sha chehg
k ia wo ni‑ahgi. Kunt ahni am hab waꞌap wo him k ab wo ihm mani ab has
elid.”

9-10 Kutsh gam hu hahawa hihim k gam hu hebai i hihim. Tsh ab ep i e
mahsid hegai huꞌumash amwaheki hu neid. Kush si s‑hehegig am i neidok.
Tsh heg am ha baꞌich him k am dahiwua heg dahmmash am dadha hegam
Joseph.

11 Tsh am dada k am i wahp kih ch ed. Sh am woꞌo hegai ali. Kush g jeꞌej
amwehmaj. Tsh idam s‑chu aꞌamichuddam amwui i shul g ali k amhab juh
g ab si has e‑elida k am hahawa i ha wuwhas g s‑namkig haꞌichu k ab mah.
Sh id d ohla ch hegai s‑ap uhwchumo hekaj e iagchulid ch hegai mo hekaj e
huhud gmuhki.

12 Sh g Jiosh am ha ahgid am ha‑chehchki ed matsh pi am hu ep wo hihi
Herodwui. Kutshheghekaj imhuwabshhihi e‑jewedgawui amhemawohg
ch ed.

Mamtsh am chummua g Jesus
13Tsh ab hahawa i e chehgi g anghil Josephwui am chehchkij ed k ash hab

kaij, “Kownal Herod at am wo i gahghi ihda ali mat wo chum s‑muꞌam. Mt
heg hekaj gam hu wo hihi Egypt jewed wui k am wo haꞌichugkad. Kunt am
wo em‑ahgi mamt hekid ep wo i hihi.”

14 Kutsh am ha hekaj i wami g Joseph k am bei g ali ch jeꞌej k heg waꞌi
s‑chuhugam hihi am Egypt wui

15k amwa dadha. Id atki am hab e juh mat hekaj s‑ap hab wo e juh hegai
matki heki hu waꞌi oꞌoha g kelibad Jiosh haꞌichu i tashogiddam. Bo chuꞌig g
oꞌohanaj mash g Jiosh hab kaij:
Am ant wo i wuhshad g ni‑alidag Egypt jewed amjed.

Mamtsh g aꞌal am ha kokda
An g neid g Hosea 11:11

16 Pegih, tsh pi am hu ep i hihi Herod wui hegam s‑chu aꞌamichuddam
mashwaamhaahgid g Jiosh. Tshheghekaj bagat gHerod. Sh eda idamheki
hu ahgidmo amhu d i gohk aꞌahidagmatwa am cheh hegai huꞌu. Kutsh heg
hekaj ha cheha g e‑shondalig matsh wehs wo ha kokda g aꞌal wihpiop mash
d gohk ahidkam ch am i wecho amai Bethlehem ch ed ch an i wehgaj.

17 Neh, id atsh wa hab e juh hab masma mash wa g Jiosh heki hu waꞌi
hab kaij matsh hab masma hab wo e juh. Hegai kelibad Jiosh haꞌichu i
tashogiddammashhabchehgig Jeremiahatki anoꞌohamashhabkaij g Jiosh:
18Am ant wo kah g shoshaki Ramah ch ed.
Rachelbad amjedkam at am wo shoanid g aꞌal ha wehhejed ch pi haꞌas wo

shosha nat pi wehs wo e kokda. Jeremiah 31:15

Matsh ab uhpam i hihi hegam Joseph Egypt amjed
19 Sh am dadha hegam Joseph g ali wehm Egypt jewed ch ed. Sh am hu

hebai, tsh g Herodmuh.

Tsh am hahawa ep i e chehgi g anghil am chehchkij ed g Joseph k ash hab
kaij,

20 “Muh at hegai mat chum s‑muꞌam g ali. Mt heg hekaj wo wahpamig k
wo uhpam hihi am e‑jewedga wui.”

21Kutsh am iwami g Joseph k amha ui g ali ch jeꞌej k ep hihi am e‑jewedga
wui.

22Kwabshaba g Herodbad alidag wenog am d kownal Judea ch ed ch hab
chehgigArkelaus. Tshg Josephami s‑maimo iddkownalkatsh sha s‑ehbeni
mas amwo i dahiwuaamai. Tsh g Jiosh amepahgi chehchkij edmatshpi am
hu ep wo hihi Judea wui. Tsh hekaj imhab haꞌab ep hihi Galilee chekshani
wui

23 k am dadhaiwua Nazareth kihhim ch ed. Heki atki hu hema oꞌoha g
kelibad Jiosh haꞌichu i tashogiddam mamt hab wo aꞌagad ihda “Nazareth t
am oꞌodham.”

3
Mash haschu ahgachug g John amha pahl wapkonch
An g neid gMark 1:1-8; Luke 3:1-18; John 1:19-28

1 Tsh am hahawa jegko i wuhsh Judea chekshani ch ed ihda mash d John
ch ha pahl wapkon g hemajkam.

2 John jehnigida ash hab chuꞌig, “Gam g hu wo s‑ohhod g pi ap e‑chegitoi.
E o aihimmat in wo i wuhsh g Jiosh kownaltalig.”

3Neh, id o hab ahg John hegai kelibad Jiosh haꞌichu i tashogiddam mash
hab chehgig Isaiahmash eda hab kaij:
Hema atsh gam hu jeg ed wo hamihshmad g hemajkam hab kaijch:
Neh, in atsh wo i wuhsh jewed dahm hegai mo d ge kownal wehs haꞌichu

dahm.
Kumt heg wehhejed wo i e nako. Isaiah 40:3

4 Sh ab e enigadadch g John g ka‑mihyo wopo ikuskaj ch ge hogi giwud ch
heg waꞌi hekaj e gegosid kohktpul ch sitꞌol.

5 Kutsh ab wui i hihi g hemajkam miajed ch an i aꞌai wehskojed g Judea
chekshani, chum hems ab Jerusalem t amjed.

6Muꞌi ash am ahg g pi ap e‑chuꞌijig am i kahkch g John. Kush heg am ha
pahl wapkon Jordan akimel ch ed.

7-9 Haꞌi atsh am dada hegam mo d Palasi ch hegam mo d Sajusi matsh
wo nei ihda pahl wakona. Sh hab ha ahg g John, “Hah, ahpim mam
pi ap chegitoidag, bamki e elid mamt wo e doꞌibia ab amjed g s‑koꞌok
e‑namkidadag heg wabsh hekaj mam ab d Abrahambad amjedkam. Nt
wabshaba wo em‑ahgi mamt pi woho wo e doꞌibia, heg hi wa mamt am
wo e chehgi am hab junihidch g s‑apꞌekam mamt gam hu s‑ohhod g pi ap
e‑chegitoi. Wehs hegam mat gam hu wo s‑ohhod g pi ap e‑chegitoi at d
wo Jiosh hemajkamgak ch hekaj hab masma wo e kuint mo d Abrahambad
amjedkam, chumwa g nahnkomahs hemajkam.

10Kumt ahpim gam huwo s‑e ohhod habmasmamat g pi kehg bahidkam
uꞌus mamtp pi gam hu wo s‑ohhod g pi ap e‑chegitoi k pi am hu hab wo
junihid g s‑apꞌekam.”

11 Kush hab ep kaij g John, “Pi g hab wo ni‑elid manis ahni d si haꞌichu.
Ab at hema wo i wuhsh ni‑oidk k d wo si haꞌichuk. Ahni ani hi wa em‑pahl
wapkon mamt eda gam hu wo s‑ohhod g pi ap e‑chegitoi. T wabshaba heg
ab wo em‑mah g Hekia S‑apꞌekam Gewkdag k gam hu hab wo i juh g pi
em‑apꞌekam hab shamasmamat gmehi womehi g shaꞌi.

12Namhig pi nehnichud g pilkanmamt gmohgaj gamhuwo i gawulkad k
wo mehid k g pilkani ged hu wo i baꞌiha. Pegih, t hab waꞌap am aꞌai wo i ha

gawulkai g hemajkam am lodaita ch ed ihdamani em‑ahgid k wo ha doꞌibia
g s‑apꞌekam k g pi apꞌekam s‑koꞌokamwo ha namkid. T g ha‑namkidadag pi
hekid wo huhug.” Neh, bash kaij g John.

An g neid gMark 1:9-11; Luke 3:21-22
13 Jesus atsh ab hahawa i hih Galilee chekshani t amjed mo hebai d i

kihkam k ab jiwia Jordan akimel t abmatsh wo e pahl wako.
14 Sh g John chum pi pahl wakonamk hab kaijch, “Nis haschu ahgk wo

m‑pahl wako nap pi d hekia s‑apꞌekam? Ahpi apt wo chum ni‑pahl wako.”
15 Sh hab kaij g Jesus ab wui, “Bapt wo ni‑juh no pi g Jiosh hab d elida.”
Tsh heg hekaj hab juh g John.
16Tsh amhahawabsh i chumwuhsh g Jesus shuhdagi t amjed. Tsh g dahm

kahchim gam i e kuhpiꞌo. Tsh ab i hud g Hekia S‑apꞌekam Gewkdag ab ab g
Jesus hab shamasmamat g hohhi.

17 Sh ab neok g Jiosh ab dahm kahchim t amjed ch hab kaij, “Id o d si
ni‑tatchuidch ni‑alidag ch am si ni‑tatchui oidch habmasma.”

4
Mash g ge Jiawul am chum s‑wuimk g Jesus pi apꞌekam ch ed
An g neid gMark 1:12-13; Luke 4:1-13

1 Sh g Hekia S‑apꞌekam Gewkdag hab hahawa ahg g Jesus mat gam hu
hejelko wo hih mo am d tohono jewed matsh wo e aꞌappe. Tsh heg hekaj
gam hu hih g Jesus

2kamhaꞌichugkahimgiꞌikkowehst‑mahmtashabpihaꞌichukoꞌadchnash
pi e hoꞌigeꞌidahun ab Jiosh wui.

3Kutsh ab wui jiwia g jijawul ha‑geꞌejig am chum s‑wuimk pi apꞌekam ch
ed k hab kaij, “Bap chum e elid map d Jiosh alidag. Pegih, ab g hig chehani
idam hohodai mat wo e pahnch naptki pi bihugim.”

4Kush hab kaij g Jesus, “Pi ant hab wo juh. An o hab chuꞌig Jiosh oꞌohana
ed:
Jiosh neꞌoki o baꞌich d i si s‑has haꞌichumo hi g haꞌichu hugi.
Kut g oꞌodham hemho abwowa s‑wohog elidad.” Deuteronomy 8:3

5Kutsh g ge Jiawul amhahawawuhpuij tahgio imahsid g geꞌe cheopi. Heg
o am kehk amai mo hab e aꞌaga Si Hekia S‑apꞌekam Kihhim ch d Jerusalem.

6Kush hab ahg, “Maptpwoho dwo Jiosh alidagk, pegih, am g i dahꞌi amjed
mo gan hu si uhgk kihtas. No hig pi hab chuꞌig an Jiosh oꞌohana ed:
Jiosh at ab wo ha cheha gmuꞌi anghil mat wom‑nuhkud.
Kut an hu wom‑uꞌukchid mapt nih g shaꞌi e‑tahtad ab hu wo shul hohodai t

ab.” Psalm 91:11
7 Sh hab kaij g Jesus ab wui, “Pi ant wo pipꞌich g Jiosh. An o hab chuꞌig

oꞌohanaj ed:
Pi g wo shaꞌi pipꞌichudad g e‑kownalig Jiosh.” Deuteronomy 6:16

8 Kutsh am hahawa wuhpuij tahgio wehs i mahsid g kokownaltalig ch
kaistalig jewed dahm

9 k ab wui hab kaij, “Wehs ant am wo m‑mah ihda maptp ab ni‑wui wo i
gehsh k ab wo ni‑ihmad.”

10Kush hab kaij g Jesus, “Gam g hu hihm, ahpi ge Jiawul. An o hab chuꞌig
Jiosh oꞌohana ed:
Heg amt waꞌi Jiosh ab wui wo i gehsh k ab wo ihmad ch heg ab wo waꞌi

s‑wohog elidad.” Deuteronomy 6:13
11Kutsh wawoho gam hu hih g ge Jiawul. Tsh g anghil ab wui hihi g Jesus

k am i wehmt.

Matsh g Jesus am i himch g e‑chikpan Galilee chekshani ch ed
An g neid gMark 1:14-15; Luke 4:14-15

12 Am hu hebai amtsh am kuh hegai John mo am wa ha pahl wapkon.
Kutsh am i kah g Jesus mamtsh kuh k atsh gam hu hahawa hih Galilee
chekshani wui

13 k am jiwia Nazareth t ab. K am hema ep d kihhimmo d Capernaum ch
an hugidaj an g Galilee kahchki. Kutsh am i dahiwua g Jesus.

14Neh, heki atkihuwaꞌi oꞌohag Isaiabadmatsh idamhabwoe juh. Khegai
oꞌohanaj hab chuꞌig:
15 Si haꞌichu at am habwo e juh Galilee ch ed.
Ihda chekshani oanhabchuꞌig kahchkihugidanchamhuduni tahgioamjed

g Jordan akimel.
K an kihdag hegam mo d Zebulonbad amjedkam ch hegam mo d Naphtal-

ibad amjedkam ch hegam ehpmo d gawul mahs hemajkam.
16Bo shamahsmo am dadha s‑chuhugam k ed no gemahch g Jiosh.
K gmuhkig ab ha wui him.
T wabshaba wo nei mat am haꞌichu wo i wuhshani k hab wo sha masmak

mo g si geꞌe tonlig. Isaiah 9:1-2
Neh, bash wa kaij g Isaiabad.

17Kutsh wa woho am i wuhsh g Jesus k am i ahgahi g haꞌichu e‑ahga hab
kaijch, “Gamghuwo s‑ohhod g pi ap e‑chegitoi. E o aihimmat inwo iwuhsh
g Jiosh kownaltalig.”

Matsh g Jesus ab haꞌi ha wai g waptopi ha uꞌudammatwowehmajk
An g neid gMark 1:16-20; Luke 5:1-11

18 Sh an him g Jesus Galilee kahchki hugid an. Kush am haꞌi oiopo g
waptopi ha uꞌudam ch amwuhpa g chuagia shuhdagi ch ed ch hekaj am ha
uꞌu g waptopi. Hema ash d Simon ch hab hahawa e chechcheg Peter. Kush
hema dwehngaj ch hab chehgig Andrew.
Jesus atsh am i ha nei idam
19 k hab ha ahg, “Ab g wo i ni‑oid k wo ni‑wehmajkad. Kunt ahni wo

em‑mashchamamt g hemajkamwo i ha wanchkwua am s‑apꞌekamwui.”
20Kutsh am ha hekaj wabsh i dagito g e‑chikpan k am i oi.
21Tsh am shaꞌi hihi haꞌas huꞌi. Tsh g Jesus am i ha nei idam James ch John.

Idamohabwaꞌap d e‑wepngamch ash amchikpan g e‑ohgwehmwahlko ch
ed ch am apꞌechud g e‑chuagia. Tsh g Jesus ab ha wai mat amwowehmajk.

22Kutsh am ha hekaj wabsh i dagito g e‑ohg ch e‑chikpan k am i oi g Jesus.
Mash gamhu hamihshmdahim g Jesus Galilee chekshani ch ed
An g neid g Luke 6:17-19

23Kush idam am hahawa hahasko oiopo Galilee chekshani ch ed. Kush g
Jesus am ha mashcham g hemajkam ha‑chechopi ed ch am ha ahgidahim g
s‑kehg haꞌichu ahgaj g Jiosh ab amjed g kownaltaligaj ch am ep ha dodajid g
nahnkomahs kokꞌodam.

24 Tsh an wehsko i kaida g haꞌichu ahga ab amjed am Syria jewed ch ed
mo heg eda g Galilee d chekshani. Tsh g hemajkam heg hekaj wehs ab
ha uꞌapa wui hegam mo nahnko masma kokꞌo ch hegam mo haꞌichukaj e
kudut ch hegammo g jijawul an uꞌukch g ha‑chegitoidag ch hegammo s‑ha
chuhugchud ch hegammo pi himdag. Tsh g Jesus wehs ha dodaj.

25Kutsh g hemajkamwehskojed i hihim k am oid g Jesus. Idam ash haꞌi d
Galilee t am oꞌodham ch haꞌi ab amjedmo hab e aꞌagaWehst‑mahmKihhim
ch haꞌi ab Jerusalem t amjed ch anwehskojed g Judea chekshani k ch haꞌi ga
hu aigojed g Jordan akimel.

5
Mash haschu amhamashcham g Jesus kawulk t an

1Tsh am i ha nei g Jesus idammuꞌi hemajkamk ab i chesh kawulk t abmat
ab ha wui wo neo. Kutsh an wehgaj i e hemapai hegammash ab si wecho e
mashcham.

2Tsh g Jesus am i hamashcha.
Matshwo chum si s‑ap e tahtkk g e doꞌibiakam
An g neid g Luke 6:20-23

Kush id dmashchamdaj:
3Mtwo chum si s‑ap e tahtkkad ahpimmam ab e shoꞌigchud Jiosh wui.
Do em‑wehhejedkam g Jiosh kownaltalig.
4Mtwo chum si s‑ap e tahtkkad ahpimmamhemuch pi ap e tahtk ab amjed

g pi apꞌekam.
Jiosh at ab wo em‑mah g s‑ap tahhadkam.
5Mtwo chum si s‑ap e tahtkkad ahpimmam abwabsh i e shoꞌigchudch.
Wehs at ab wo em‑mah g Jiosh hegai mo an oꞌohanas mo ab em‑makiog am

jewed dahm.
6 Mt wo chum si s‑ap e tahtkkad ahpim mam am si e gahgid mamt d wo

s‑apꞌekamk.
Bat wo em‑juh g Jioshmamt d wo si hekia s‑apꞌekamk.
7Mtwo chum si s‑ap e tahtkkad ahpimmam s‑ha hoꞌigeꞌid g hemajkam.
Jiosh at hab waꞌap wo s‑em‑hoꞌigeꞌidad.
8 Mt wo chum si s‑ap e tahtkkad ahpim mamt gam hu s‑ohhod g pi ap

e‑chegitoi.
Am o hiwgidas mamt ab wo neidad g Jiosh.
9 Mt wo chum si s‑ap e tahtkkad ahpim mam am ha dodolimachud g

hemajkam.
Mt wo s‑em‑mahchkmam d aꞌaligaj g Jiosh.
10Mtwo em‑shoꞌigch ahpimmamt hab wo junihid g Jiosh tatchui.
K wabshaba d em‑wehhejedkam g Jiosh kownaltalig.
Kumt heg hekaj wo si s‑ap e tahtkkad.
11Mtwos‑koꞌokamhasem‑ahgadchwoem‑shoꞌigchudadchnahnkomasma

habwowuad g iattogig ab em‑ab nam pi ab s‑ni‑wohochud.
Kumt wabsh wo si s‑ap e tahtkkad
12 ch wo si s‑hehgigk no pi geꞌe haꞌichu ab em‑makiog g Jiosh.
Heg at wa oidk am hihi g kekelibad Jiosh haꞌichu i tashogiddam.

On ch tonlig
An g neid gMark 9:50; Luke 14:34-35

13 “Neh, s‑mahch am mat pi wo e padch g chuhkug mamtp wo si onmad.
Pegih, mt hab wa masma haꞌichu wehhejed wo s‑kehgajk am ha shahgid
hegam mo pi mahch g Jiosh. Jiosh at gam hu hab wo i em‑juh mamtp pi
haꞌichuwehhejedwo s‑kehgajk habmasmamamt habwo juh g onmatpwo
kahko.

14“Ahpimmamab si ni‑hiwig amtwehswoha tonolidad ghemajkam. Heg
o wawepomam d tonlig am hawehhejed. Pi g amwo ehstokch hegai mamt
haschu hab wo junidad g Jiosh. Neh, no hig pi woho mat pi ap wo e ehsto g
kihhimmatp amwo dahmkad g tohnk.

15 T g lahmpa hab waꞌap pi wo e ehsto haꞌichu wecho. Mt an wo dai mat
hebai wo em‑tonolidad.

16Pegih, mt ahpim pi wo ehsto g s‑em‑apꞌekam kwabshwo ha hiwgidad g
hemajkammat wo nei. Kut hekaj ab wo si has elidad g em‑ohg Jiosh.

Mash g Jesus am baꞌich haꞌichu hamashcham ab amjed g ha‑chehanig
17 “Pi ant hab ahgk ia jiwia jewed dahm manis gam hu hab wabsh wo i

juh hegai chehanig ch mashchamadag matsh wa g kekelibad Jiosh haꞌichu
i tashogiddam ab bei Jiosh t amjed. Heg eda o an oꞌohanas mant has wo
masmak ch has wo ni‑juh k wo nahto g ni‑chikpan.

18 Nt wo si shel em‑ahgi mat pi hekid gam hu hab wo i e juh g Jiosh
chehanig. Wehs at s‑ap wo e nahto hegai mo an oꞌohanasmat koi wo huhug
g dahm kahchim ch jewed kahchim, chum hems g si al chuꞌuchum haꞌichu.

19 Kut d wabsh wo pi haꞌichuk am Jiosh nena ed hegai mat hedai pi am
hu wo wohog elidad g Jiosh chehanig ch wo ha mashcha haꞌijj ehp mat hab
waꞌap pi ab hu wowohog elidad. Kut heg d wo si haꞌichuk am Jiosh nena ed
mat hedai abwowohog elidad g Jiosh chehanig chwohamashcha haꞌijj ehp
mat ab wowohog elidad.

20 Bo e elid g chehanig em‑mashchamdam ch Palasi mo s‑ap oid g Jiosh
chehanig. Nt wabshaba wo em‑ahgi mamt hemho wa ha baꞌich i s‑ap wo
oidadmamtp am s‑wahpkim Jiosh kihdag ed.

Mash hamashcham ab amjed g bagatalig
21 “S‑mahch am mo hab chuꞌig g heki hu chehanig mamt pi wo ha mua g

hemajkam. Kut hemhowawo e lodai matp hedai wo sha hamua.
22 Kunt ahni am baꞌich hab wo i ah mamt am wa hugkam ab wo moht

g chuꞌijig mo g ha muꞌakam mamt chum hems wabsh wo bagat ab hema i
wui k hab wo ah mo d wabsh pad haꞌichu. Ab o em‑wui himmat g Jiosh wo
em‑lodai heg hekaj k gam huwo i em‑wua Jiawul kih ed.

23 “Am g wo haꞌasa e hoꞌigeꞌidahun mamtp wo s‑chegito mamt hema i pi
ap dohdda. Pi at ab huwo em‑kaiha g Jiosh.

24Wehpeg amt am wo i e apꞌech heg wui mamt pi ap dohdda k am haha
wo e‑hoꞌigeꞌidahu.

25-26Mtphemswoem‑lodaimamtppi amhu s‑hohtamwo i e apꞌech. Kumt
woekuhpachamhugkammamtwehswonamkidwehhejedmamthas i juh.
Baꞌich at wo i s‑apꞌekmamt wehpeg hejel amwo i e apꞌech aꞌai e wui.

Mattsh pi wo ha ehs g ha‑wehm kihkam
27 “S‑mahch am mo hab chuꞌig g heki hu chehanig mamt pi wo ha ehs g

ha‑wehm kihkam.
28Kunt ahni am baꞌich hab wo i ah mo heg wa wepo mamt ha ehs mamtp

amwabsh wehmaj wo s‑woꞌiwuim hegai mo pi d em‑wehm kihkam.
29Kut dwo em‑wuikamkmamt gamhuwo i ewua Jiawul kih ed. Baꞌich at

wo i s‑apꞌekmamt chum hemswo heb huwua g e‑nendag.
30Do em‑wuikammamt amhuwo i ewua Jiawul kih ed chumamshaschu

pi apꞌekam habwo juh. K baꞌich i s‑apꞌemamt chum hemswo heb huwua g
e‑nowi.

Mattsh pi wo chum s‑ohhod g t‑wehm kihkam
An g neid gMatthew 19:9; Mark 10:11-12; Luke 16:18

31 “S‑mahch ammohab chuꞌig g heki hu chehanigmamt hemhowa amwo
i wuhshad g ohhoda tapial e‑hohnig wehhejedmamtp wo s‑ohhod.

32Nt wabshaba amwo em‑ahgi mat d wo pi apꞌekamkmamt wo s‑ohhod,
heg hiwamamtwo s‑mai am i chumhohntkmat heki hu hawehmwoꞌiwua.
Kut d wo pi apꞌekamk mat g em‑ohhoda hema ep wo kunt. Id at d wo
em‑chuꞌijigkmamtpwo s‑ohhod. Kut hegaimatwo hohnt habwaꞌapwo juh
g pi apꞌekam.

Mattsh pi wo ha iattogidad

33 “S‑mahch ammo hab chuꞌig g heki hu chehanig mamt pi wo ha iattogi-
dad ch hemho amhabwowa juhmamhaschu ha ahgid ch chehcheg g Jiosh.

34Ntwabshabaamwoem‑ahgimamthemhoamhabwowa juhg e‑neꞌoki.
Pi o apꞌe mams wabsh chum haschu wehhejed wo gewkaj g e‑neꞌoki. Neh,
am am wabsh pehegia gewkaj g e‑neꞌoki am chehchegch g dahm kahchim.
K eda g dahmkahchimd Jiosh kihdag. K habwamasmamamtphems g Jiosh
am chehch.

35Kum am ep chehcheg g jewed. K eda heg d Jiosh nahtoi ch heg wawepo
mod keishpakudaj. Kumamep chehcheg g Jerusalem. K eda heg d kihhimaj
g Jiosh.

36E‑moꞌo am habwaꞌap aꞌaga hab kaijchmamtwomoht g chuꞌijig mamtp
pi hab wo juh g e‑neꞌoki. T eda g Jiosh wo waꞌi e nako mat wo em‑mohtoꞌi g
chuꞌijig. Id o wehs habmasmamamtp hems am chehch g Jiosh.

37 Neh, bamt wo chum juh g e‑neꞌoki, chum ams pi wo gewkaj am
chehchegch g Jiosh. T d wabsh wo ge Jiawul amjedkamk mamtp wo ha
iattogi.

Mattsh pi wo t‑agwuim
An g neid g Luke 6:29-30

38 “S‑mahch ammo hab chuꞌig g heki hu chehanig mamt wo ha lodai mat
hedai s‑koꞌokam has em‑juh. T ab wui hab epai wo e juhmat has i em‑juh.

39Ntwabshabaamwoem‑ahgimamtpiwoshaꞌi e agwuim. Tphemshema
ab wo em‑shonihi em‑kahm ab. Pegih, mt wabsh wo hiwigi mat ab ep wo
em‑shonihi.

40Kumt baꞌich haꞌichu ab wo mah hegai matp hedai wo em‑lodai haꞌichu
s‑em‑wohppoꞌidamch.

41Kumt gam huwo si baꞌiwich mam haschu chikpan em‑mohtoꞌid wabsh
s‑ap e tahtkch.

42Pi g wo shaꞌi daꞌid matp haschu i tatchua g shoꞌigkam.

Mattsh abwo si tatchuad g t‑obga
An g neid g Luke 6:27-28, 32-36

43 “S‑mahch ammo e ahgachugmamt abwo si ha tatchuad g e‑naipijju ch
wo s‑ha kehꞌidad g e‑obga.

44-47 Nt wabshaba am wo em‑ahgi mamt pi hegam waꞌi ab wo si ha
tatchuad e‑naipijju. Chum o hems g pi ap hemajkam ab si ha tatchua g
e‑naipijju ch wabshaba pi heg hekaj wo e doꞌibia. Neh, ahpim amt chum
hems g e‑obga wo si ha tatchuad ch am ha wehhejed wo e hoꞌigeꞌidahunad
Jiosh wui. Jiosh o chum hems g pi ap hemajkam ab si ha tatchua ch ab ha
mahk g tash tonlig ch juhki. Kumt ahpim hab wo chummasmak mo g Jiosh
nam pi d aꞌaligaj.

48Em‑ohg Jiosh o d si hekia s‑apꞌekam. Pegih, mt ahpim habwaꞌap dwo si
hekia s‑apꞌekamk.”

6
Mattsh pi wo t‑chehgidammatt haschu s‑apꞌekam habwo juh

1 Kush hab ep kaij g Jesus, “Am g wo s‑e nenꞌoidad mamt pi am hu hab
wabsh wo wuad g haꞌichu s‑apꞌekam hab ahgk mat g hemajkam wo neidad
mam haschu am hab junihim. Jiosh at pi ab hu wo em‑mah g s‑kehg
mahkigdagmamtp habmasmawabsh wo s‑e chehgidam.

2 “Pi gwo s‑e chehgidamkmamt hekidwo i hawehmt g shoꞌigkam. Hegam
mo s‑e chehgidamkmo i hawehmt o amhabwua em‑namki ed ch an kahya

ch ed. K g hemajkam ab si has ha elid. Neh, id o d ha‑namkidadag. Nt wo si
shel em‑ahgi mat g Jiosh pi ab hu has wo ha el.

3Ahpim amt wabsh s‑aꞌagi wo i ha wehmtad g shoꞌigkammat pi hedai wo
s‑mahchk.

4T g em‑ohg Jiosh wo em‑neid k ab wo si has em‑elidad.
Hoꞌigeꞌidahunamashchamadag
An g neid g Luke 11:2-4

5 “Pi g wo s‑e chehgidamk mamt hekid wo e hoꞌigeꞌidahu. Hegam mo s‑e
chehgidamk at wo gegokiwua k wo e hoꞌigeꞌidahu am em‑namki ed ch an
kahya ch ed. Kut wehsijj wo ha neid k ab wo si has ha elidad. Neh, id o d ha
namkidadag. Nt wo si shel em‑ahgi mat g Jiosh pi ab hu has wo ha elidad.

6Ahpim amt am wo i wahp e‑kih ed k ab wo si i kuh g kihjeg k am wabsh
hejelko wo e hoꞌigeꞌidahu Jiosh wui. Kut heg wo waꞌi em‑neidad ch ab wo
has em‑elidad.

7 “Hegam mo pi mahch g Jiosh o am wabsh muꞌikko e dahm hab haꞌichu
chechꞌe hab elidch mat hab waꞌi masma wo ha kah g Jiosh. Mt wabshaba
ahpim pi habmasma habwo e junihid.

8 Jiosh o d em‑ohg ch heki hu s‑mahch mam haschu i tatchua mam wa
chum koi ab hu tahni haꞌichu.

9Bamtmasma amwo e hoꞌigeꞌidahunad:
T‑ohg Jiosh, an ap kihdag dahm kahchim ch ed.
Kuch ab si has m‑elid ch si haꞌichuchud gm‑chehgig.
10 Ab ach m‑tahni mapt wo i geꞌedaj g e‑kownaltalig ia t‑shahgid mat g

m‑tatchui am habwo e junihid ia jewed dahmhabmasmamo an hab
e wuam‑kihdag ed.

11Ab g i s‑t‑hoꞌigeꞌid k ab wo t‑mahkad g haꞌichu hugi wehs tashkaj.
12 Gam g hu hab i juhni g pi ap t‑chuꞌijig hab masma mach gam hu pi

chechegitod g ha‑chuꞌijig hegammat hedai pi ap has chuꞌi ab t‑wui.
13Pi g am hiwgid g Jiawul mas amwo t‑shul pi apꞌekam ch ed.
[Ahpi ap d kownal wehs haꞌichu dahm chwehs edgid g gewkdag.
Kutt ab wo si has m‑elidad chum hekid.]

14Neh, bamtmasmaamwoehoꞌigeꞌidahunad Jioshwuiwabshpi chegitok
g pi ap ha‑chuꞌijig. T g Jiosh gam hu habwo i juh g pi ap em‑chuꞌijig.

15Twabshaba g em‑chuꞌijig pi gam habwo i e juhmamtp pi wo pi chegito
g ha‑chuꞌijig.

Mamtsh hebaichujj wo dagito g e‑gegosigmamtwo si e hoꞌigeꞌidahu
16 “Pi g wo s‑e chehgidamk mam pi ap e tahtk mamt hekid heꞌekkio pi

wo e gegos e hoꞌigeꞌidahunch. Hegam mat wo s‑e chehgidam at wo nei g
e‑namkidadag mat g hemajkam ab wo si has ha el. Nt wabshaba wo si shel
em‑ahgi mat g Jiosh pi ab hu has wo ha el.

17Am gwowakon g e‑wuhiosha k ab wo si i gaswua g e‑moꞌo.
18T hab pi womahchk g hemajkam ab i em‑neidkmampi e gegosid. T heg

wowaꞌi s‑mahchk em‑ohg Jiosh ch ab wo si has em‑elidad.
T‑kaisdag an Jiosh kihdag ed
An g neid g Luke 12:33-34

19 “Pi g an hu wo e toꞌidahid g s‑kaisdag id dahm jewed. Tp hems wabsh
wo padt o atp hems hemawo em‑ehs.

20Mt wabshaba wo hekaj g e‑kaisdag am Jiosh wehhejed. T heg wo wa
wepok mam heg an e toꞌidahim Jiosh kihdag ed. T pi hekid wo padt. Kut pi
hedai wo em‑ehs.

21 Kumt am wo s‑hihimim no pi g em‑tatchuidag am ulinig mo hebai
haꞌichugmam haschu hab i elid mo d em‑kaisdag.

Mash t‑tonlidch g t‑amichudadag
An g neid g Luke 11:34-36

22 “Em‑wuhpui at s‑ap amwo i wahki g tonlig matp wo s‑mamsk
23kwabshabapi amhuwo iwahkimatppiwomamsk. Kumheghekaj s‑ap

nuhkud. Pegih, wahm amt wo si s‑ap nuhkudad g haꞌichu e‑amichudadag
mat heg s‑ap am wo i wahki g wohokam. Dat wo si geꞌe s‑chuhugamk
em‑wehhejedmatp pi wo apꞌek g em‑amichudadag.

Matt pi ab hu haꞌichu t‑eniga abwo si pihk t‑elidad
An g neid g Luke 16:13; 12:22-31

24 “Pi at hedai wo e nakomas hawepo habmasma abwo ha neidad g gohk
e‑aꞌamo. Hemhowa atp hems hema baꞌichwo i s‑wohog elidad. Em‑kaisdag
o heg wa wepo mo d em‑ahmo mamtp heg hekaj baꞌich wo i pihk e elidad
mam hi g Jiosh.

25 “Neh, nt heg hekaj hab wo em‑ah mamt pi wabsh wo i e kudutad heg
hekajmamshaschukajwoegegosomamshaschukajwoeenigadad. Jioshat
abem‑mahgem‑doakag, pegih, kabhabwaꞌapwoem‑mahmamthaschukaj
wo e dagioꞌidad.

26 An g wo i ha neid hegam uꞌuwhig mo an nenꞌe. Idam o pi haꞌichu
eꞌeshad ch pi od g haꞌichu esha ch pi gan hu e toꞌidahim g haꞌichu bahidag.
K wabshaba g em‑ohg Jiosh ha nuhkud. Kum eda ahpim baꞌich d i si haꞌichu
mo g uꞌuwhig.

27Pi amtwo e nakomams ambaꞌichwo i himch g e‑aꞌahidagga, chumams
hemswo si e kudutad am chegitokch.

28 “Pi g amwo si e kudutad ab amjedmams haschu ab wo enigat. An g wo
i neidad g haꞌichu heosig m anwehsko chuhch. Heg o wawepomo si s‑kehg
e enigadadch ch eda pi haꞌichu shaꞌi shohshom.

29 Solomonbad o pi hab masma s‑kehg e enigadadch, chum as d si s‑kais
kownal.

30Neh, haꞌichu wuhshanig o wabsh al heꞌekia tash an hab chuꞌig. K eda g
Jiosh si s‑kehg anwuhshad. Kumahpimbaꞌich d i haꞌichu amwehhejed. Kut
woho ab wo em‑enigadad. Pegih, mt heg hekaj ab wabsh wo si hiwgad

31 ch pi am hu wo e kudutad ab amjed mams hebai wo bei g e‑gegosig o g
e‑wehschuga.

32 Hegam mo pi mahch g Jiosh o id am wa si oid. M eda ahpim d Jiosh
aꞌaliga. K heg s‑mahchmam tatchua wehs ihda.

33Wehpeg g am wo i e dagitok Jiosh wui k hab d wo s‑apꞌekamk. Kut heg
wehs ab wo i em‑mahmam haschu i tatchua.

34 “Pi g amwo shaꞌi e kudutad heg amjedmat haschu has wo i e juh baꞌich
tash. Am o wa haꞌichug g em‑kudutadag id i tashkaj ch pi hab chum mahs
mams g siꞌalim kudutadag ab wo i wehnad.

7
Pi g amwo s‑koꞌokamhas ha ahgad
An g neid g Luke 6:37, 41-42

1 “Pi g am hedai has wo ahgad nat pi ab uhpamwo i e nodagi em‑wui.
2Mamt has imasmawo has ha ahgad, t abwo i nod em‑wui g has ahgadag

hab masma. Ab at wo i e nodagi em‑wui mamt has i masma ab wo neidad
hema.

3 “Pi g amwo si s‑nenꞌoidad g hema chuꞌijig. Tp hems baꞌich i geꞌej g hejel
em‑chuꞌijig. Id at hegwowawepokmam g chumhaꞌichu ab i s‑wuhshdamk
wuhij edmo eda baꞌich i geꞌe haꞌichu ab woꞌo em‑wuhi ed.

4-5Do iattogimamtp habwo cheimamt haꞌichu abwo i wuhshadwuhij ed
mo eda g baꞌich i geꞌe haꞌichu ab woꞌo em‑wuhi ed. Hemho wa amt wehpeg
wo i apꞌech g pi e‑apꞌedag k haha wo e nako mamt wo i apꞌech g hema pi
apꞌedag.

6 “Pi g ab huwo ha ahgid g Jiosh haꞌichu ahga hegammo pi ab hu tatchua.
Heg at wo wa wepok mamt g s‑ta keꞌidam gogogs ab wo ha mah g hekia
s‑apꞌekam haꞌichu o g kokji ab wo ha mah g si s‑namkig babiuga. Gogogs
at hi abwabshwo i nehni kwo s‑koꞌokamhaswo em‑juh. T g kokji hi wabsh
wo kehiwia g babiuga.

Mamt hasmasmawo bei haꞌichu
An g neid g Luke 11:9-13

7-8“Abgwoha tahnidhaꞌichukabwobebhed. Amgwoegahgidadhaꞌichu
k wo cheh. Ab g wo shontpagad. T ab wo i e kuhpiꞌo g pualit em‑wehhejed.

9Ahpim oꞌog, namt hig wabsh g hodai wo mah g e‑alidag mat g simito wo
em‑tai

10o wabsh g wamadwomahmat g watopi hidod ab wo em‑tai?
11Chumamsdpiapꞌekamchedas‑mahchmamts‑kehghaꞌichuwohamah

g e‑aꞌaliga. Wahm hig g em‑ohg Jiosh at woho baꞌich i s‑kehg haꞌichu ab wo
em‑mahmamt ab wo tahnid haꞌichu.

12 “Amghabwoha juhkchid g hemajkammamhas i chumha elidmat hab
wo em‑juhkchid. Bamtmasmawehs amhabwo juhmo haschu an oꞌohanas
Jiosh heki hu oꞌohana ed.

Mash s‑hasigmatt amwo i wahp Jiosh kihdag ed
An g neid g Luke 13:24

13-14 “Am g wo i e dagitok Jiosh wui k ab wo s‑wohog elidad. Id at heg wo
wa wepok mamt am i wahp al aj kihjeg t amjed k am aj wohg oidch hihim.
Pi o muꞌijj hab masma hab e wua. Kumt hab waꞌi masma am wo bei g pi
ha huhugedam doakag. (13) Pi o hasig mamt hab wabsh wo junihid g hejel
e‑tatchui. Id at heg wo wa wepok mamt ab s‑tadani kihjeg t amjed i wahp
k am s‑tadani wohg oidch hihim. Muꞌijj o hab masma hab e wua ch hab ab
aihim g Jiawul kih.

Mamtsh hasmasmawo s‑maimas hedai s‑wohom d s‑apꞌekam
An g neid g Luke 6:43-44

15 “Muꞌi at anwo iwuwha g s‑chu iꞌattomkamkhabwo e aꞌagadmod Jiosh
haꞌichu i tashogiddam. Amgwo s‑hanenꞌoidadmat pi amhuwo i em‑shul pi
apꞌekamch ed. Two s‑em‑padchudamhabmasmamat g shehꞌewo s‑muꞌam
g kahwal.

16Mt wo s‑mahchk mo pi d wohokam am neidch mo has masma. Nat hig
wo e nako g hoꞌi shaꞌi mat wo bahidagt g uhdwis o g suhna? Pegih, t hab wa
masmapiwo enakohegam s‑chu iꞌattomkammaswo em‑oidk habwo e juh.

17Neh, heg at wowaꞌi s‑kehg bahidagt s‑kehg haꞌichu wuhshanig.
18T g pi kehg wuhshanig pi kehg wo bahidagt.
19Kumt wo shonch k gam huwomei.
20Neh, mt hab wa masma wo ha mai mas hu wa woho d Jiosh haꞌichu i

tashogiddammamt wo nei mas wawoho ab s‑wohog elid g Jiosh.
Matsh haꞌi habwabshwo chum e el mo ab si hiwig g Jesus
An g neid g Luke 13:25-27

21 “Muꞌijj at hab wo chum ni‑aꞌagad mani d s‑apꞌekam ha‑kownalig ch
wabshaba pi am hu hab wo junihid g ni‑ohg Jiosh tatchui. Kut g Jiosh pi am
huwo i ha wahpki e‑kihdag ed.

22 “T ab wo i e ai g lodaita tash. T idam hab wo chum kaijjid ab ni‑wui,
‘S‑apꞌekam ni‑kownalig, m‑gewkdagkaj ach am ahgachug g Jiosh haꞌichu
ahgachgamhu ihawuwhasidg jijawul chamhab junihimgs‑hasighaꞌichu.’

23 “Kunt hab wo chei ab ha wui, ‘Pi ani hekid shaꞌi s‑em‑mahch. Gam g hu
wo hihim ab ni‑amjed ahpimmam hab junihim g pi apꞌekam.’ T hemho wa
gam huwo hihi.

Mattsh hasmasma s‑wihnamwo shondad g t‑doakag
An g neid g Luke 6:47-49

24 “Ab g wo s‑wohog elidad g haꞌichu ni‑ahga. T hab wo s‑apꞌek g
em‑doakag. Id at hegwowawepokmatphemshema s‑wihnamwo shondad
g e‑kihta.

25 T hab pi wo i gei mat hekid wo hewed k juh k wo s‑gewkam mel g
shuhdagi. Pegih, mt hab wa masma s‑wihnam wo gegokkad mo ihda kih
mamtp ab wo s‑ni‑wohog elidad.

26 “Twabshaba piwo apꞌek g em‑doakagmamtp pi ab huwowohog elidad
g haꞌichu ni‑ahga. Heg at wo wa wepok matp hems hema pi wihnam wo
shondad g e‑kihta.

27Twosi hewedk juhk s‑gewkamwomel g shuhdagi. Kut gkihjwo i gehsh
k amwabshwo i e padch. Pegih, t hab wamasmawo i e padch g em‑doakag
mo ihda kihmamtp pi ab huwo ni‑wohog elidad.”

Jesus gewkdag
28Neh, tsh am i haꞌasa hamashcha g Jesus. Tsh g hemajkam si has i el
29no pi s‑emamachim hamashcham. Sh eda hegammo d chum chehanig

hamashchamdam pi habmasma s‑emamachim hamashcham.

8
Matsh g Jesus hema doaj mash g chuhkugaj wabshmuhkhim
An g neid gMark 1:40-45; Luke 5:12-16

1 Tsh ab hahawa i hud g Jesus kawulk t amjed. Tsh ab i oi hegam muꞌi
hemajkammo anwehmaj.

2 Tsh am hema jiwia g oꞌodham mash mumku heg hekaj mumkidag mo
g chuhkugaj muhkhim k atsh ab i gei Jesus wecho k hab kaij, “S‑apꞌekam
ni‑kownalig, ab g si i s‑ni‑hoꞌigeꞌid k i ni‑doajid, pej maptp wo tatchuad.”

3Tsh g Jesus ab tahtam k hab kaij, “Am owa s‑apꞌe. Doajini.”
Tsh am ha hekaj i doa.
4 Sh hab hahawa kaij g Jesus ab wui, “Neh, pi apt hedai wo ahgid k wab-

shaba am ha hekaj wo hih pahl wui. T amwom‑chechga k wo wohokamch
maptdoa. Ptamhabhahawo juhhegai iagchulidamowag Jioshem‑chehani
Mosesbad oꞌohana ed. T hab wo s‑mahchk g hemajkammapt woho doa.”

Matsh g Jesus hema doaj ahmoj wehhejed
An g neid g Luke 7:1-10

5Kutsh gam hu hahawa hihi idam Jesus k am dada Capernaum t am.
Sh amai amhemad shondal ha‑geꞌejig ch abRome t amjed amdhakehsha

ch ab si tahni g i wehmtadag ch hab kaij,
6 “S‑apꞌekam ni‑kownalig, mumku at g ni‑pionag k ab woꞌo ni‑kih ab ch pi

e nakomas an has wo i e juh kmuꞌi e shoꞌigchud.”
7 Sh hab kaij g Jesus, “Am ant wowa i him kwo doaj.”

8 Sh hab kaij hegai shondal ha‑geꞌejig, “Pi ani am hu hugkam d haꞌichu
maps am wo i wah ni‑kih ed. Am apt hab wabsh wo chea. T wo doa g
ni‑pionag.

9 Bo wa masma ab haꞌichu ni‑chehani g ni‑geꞌejig. Kuni ab s‑wohog elid.
K g ni‑shondalig hab waꞌap ab s‑ni‑wohog elid. Hema ant hab wo ah, ‘Am g
hihm.’ T amwohih. Nt hema hab epwo ah, ‘Ab g i hihm.’ T abwo i hih. Kuni
g ni‑pionag hab ep aꞌagamat haꞌichu hab wo ni‑juni. K am habwua.”

10 Kutsh si has i el g Jesus am i kaiok k hab kaij ab ha wui hegam mo an
wehmaj, “Neh, ab o si ni‑hiwig ihda gawulmahs oꞌodham. Pi ani hekid shaꞌi
kahmas habmasma ab si ni‑hiwig g Tutuligo.

11 Kunt hab wo em‑ahgi mat muꞌijj ab wo i hihi siꞌal wecho amjed ch
hudunig wecho amjed k am wo wehmaj dadhaiwua g Abrahambad ch
Isaacbad ch Jacobbad an Jiosh kihdag ed.

12 Id o d chum ha‑apꞌedag g Tutuligo. T wabshaba muꞌijj pi am hu wo i
wahp no pi pi ab hu ni‑hiwig. T g Jiosh gam huwo ha shul s‑chuhugam k ed.
Kut chum hekid am wo shoanid ch ga hu wabsh wo i si e kiꞌishch nat pi wo
shaꞌi si s‑koꞌok haꞌichu nakogad.”

13Kushhabhahawakaij g Jesushegwui shondalha‑geꞌejig, “Gamai ghihm
uhpam. Thegamhabwoe juhmaphaschuabni‑tahninappi ab si ni‑hiwig.”
Kutsh heg waꞌi ohla ab doa g piongaj.

Matsh g Jesusmuꞌi ha doaj g hemajkam
An g neid gMark 1:29-34; Luke 4:38-41

14Kutsh amjed gam hu haꞌi hihi idam Jesus Peter kih wui. Sh amwoꞌok ch
mumku g Peter hohnig jeꞌe ch g s‑toni iajidch.

15Kush g Jesus an taht g nowij. Tsh ha hekaj huhug g s‑tonjig ab ab. Kutsh
am i wamig k ha hihidol.

16 Tsh gam hu i juh. Tsh g hemajkam muꞌi am ha uꞌapa g kokꞌodam ch
hegam mo g jijawul an ha uꞌukch. Tsh g Jesus am i ha wuwhas g jijawul k
amwehs ha doaj g kokꞌodam.

17Heki atki hu waꞌi oꞌoha g Isaiabad matsh id am hab wo e juh. K hegai
oꞌohanaj hab chuꞌig:
Heg at ab womoht g t‑mumkidag k im hu habwo i juh ab t‑amjed.

Mash haꞌi chum s‑wohog elidamk g Jesus
An g neid g Luke 9:57-62

18Shmuꞌi hemajkamanhawehgaj. Shheghekaj habha ahg g Jesus hegam
mo si ha mashchammat wo e nako. T gan hu aigojed wo i chehchsh g sikod
shuhdagi.

19Tsh wabshaba am hema jiwia g chehanig hamashchamdam k hab kaij,
“T‑mashchamdam, ni‑nahtokch ani mant amwom‑oi.”

20 Sh hab kaij g Jesus ab wui, “Napt hig wo e nako? Neh, chum o hems g
gagso ch uꞌuwhig ge koksh. Ni wabshaba ahni Jiosh si Kehsha pi shaꞌi ha kih
ia jewed dahm. K heg hekaj s‑hasig maps amwo ni‑oi.”

21 Sh hema hab kaij hegam mash ab wecho e mashcham, “S‑apꞌekam
ni‑kownalig, chum ani hi wa am i s‑m‑oidamk idani. T wabshaba hoꞌipki
hekidmuh g ni‑ohg. Nt wo hiashpok haha wom‑oi.”

22Shhabkaij g Jesus, “Amghahiwgidhegammopiuꞌukchgwechij doakag
mat wo ha hiash g koꞌi. Pt ahpi hi ab wo i him kwo ni‑wehmajk.”

Matsh g Jesus dodolimach g hewel ch shuhdagi toꞌotonk
An g neid gMark 4:35-41; Luke 8:22-25

23Sh g Jesus an hahawa dahiwuawahlko ch ed am hawehmhegammash
ab si wecho emashcham k am gahi i shul.

24Kutsh haha wabsh si s‑gewkam ab i meh g hewel shuhdagi dahm k ab i
toꞌotonkai g shuhdagi matsh gam hu si i chesh wahlko dahm. Sh g Jesus am
woꞌok ch kohsh.

25 Kutsh am wui hihim k am wuhan k hab kaij, “T‑kownalig, t‑doꞌibiani.
Ttki wo t‑koꞌij.”

26Sh hab kaij g Jesus ab hawui, “Shahchu amt ahgk si e totods. Pi amki ab
hu si ni‑hiwig.” Bash kaij ch amwamig k ab si chehani g hewel ch shuhdagi
toꞌotonkmat wo dodolimat. Kutsh gam huwabsh i pi shahm.

27Tshwehsijj si has i elid k hab kaij, “S hasmahs d oꞌodham ihdamo chum
hems g hewel ch shuhdagi toꞌotonk ab s‑wohog elid.”

Matsh gohk ha amjed gam hu hab i ha juh g jijawul
An g neid gMark 5:1-20; Luke 8:26-29

28 Tsh am aigo dada. K amai d ha‑chekshani g Gadarene hemajkam. Sh
am ge chehchogmo am g koꞌi e toꞌaw. Tsh gohk ab i wuwha g chechoj. Kush
g jijawul an ha uꞌukch. Kush shaꞌi s‑ta ehbidama. Sh chum hedai s‑ehbid
matsh am haꞌab wo i bij.

29 Tsh idam an ha nam k si s‑kaidam hab kaij ab Jesus wui, “Shahchu apt
ahgk ab t‑wui i hih, ahpi Jiosh alidag. Napt wo s‑koꞌokam t‑namkid mat wa
chumkoi e ai g tash?” Bash kaij nash pi g Jesus s‑hawuwhasidamk g jijawul.

30 Sh edamuꞌi an oiopo g kokji kawulk bahsho ch e gegosid.
31 Sh idam jijawul ab si tahni g Jesus ch hab kaij, “Pt hig wo t‑hiwigi matt

amwo i wahp hegam ha eda kokji.”
32 Sh hab ha ahg g Jesus, “Hijiwo.”
Tshwawohogamhu iwuwhakamwahpkokji ha eda. Kutshwehsijj idam

kokji am agshp i wohp k am shul shuhdagi ch ed k wachkk.
33Kutshhegammashamhanuhkud idamkokji gamhu siwohpkamdada

kihhim t amkamhaahgidmat haschuhas e juh amha tahgio idamoꞌodham
mash g jijawul an ha uꞌukch.

34Kutsh muꞌijj ab amjed hegai kihhim am i namkhi g Jesus k am i chehg k
hab ahgmat wo si s‑ha hoꞌigeꞌid k gm huwo hih ab ha‑chekshani amjed.

9
Matsh g Jesus hema doaj g pi himidkam
An g neid gMark 2:2-12; Luke 5:17-26

1 Tsh an hahawa gahi ep hihi g wahlkokaj idam Jesus k am dada Caper-
naum t ammo am kih.

2 Tsh am haꞌi dada hema woꞌichugch wahkus ch ed nash pi ab wabsh i
s‑moik ch pi himid. Sh am neid g Jesus mo ab si hiwig idam mat am wui
uꞌapa ch hab kaij abwui gmumkudam, “Amg si e gewkaj, ni‑nawoj. Gm ant
hu hab i juh g pi apm‑chuꞌijig.”

3Sh haꞌi gegok g chehanig hamashchamdam ch hab kaij ab aꞌai ewui, “Ih,
shoꞌo waꞌi si pi ap neok habmasma e wepogidch g Jiosh.”

4Kush g Jesus s‑mahchmo haschu am chegito ch hab kaij ab ha wui, “Am
am g pi apꞌekam haꞌichu chegito

5hab elidch mani hab wabsh kaij ch pi woho edgid g gewkdag mant gam
hu hab wo i juh g pi ap ha‑chuꞌijig. Bam elid mo s‑pehegim hab e kaij, ‘Gm
ant hu hab i juh g pi ap m‑chuꞌijig,’ no ge hedai s‑mahch mas s‑wohom gam
hu hab i e juh.

6 Pegih, nt wo em‑chehgi mani woho ge gewkdag ch hab wua mani has
i kaij ahni Jiosh si Kehsha,” k hab hahawa kaij ab wui ihda mo ab wabsh i
s‑moik, “I g wamig k am behꞌi g e‑wahkus k hihm am uhpam.”

7Kutsh am i wamig k gam hu hih uhpam.
8Kutsh am i nei g hemajkam ihda k si s‑ehbeni k ab si has i el g Jiosh natki

pi abmah g Jesus ihda gewkdag.
Matsh g Jesus ab i wai g Levibad (Matthew)
An g neid gMark 2:13-17; Luke 5:27-32

9Tki amjed amhih g Jesus k amhu hebai himad ch ni‑cheh ahniMatthew.
Nid wa eda am chikpan mo am g kownal ha kowlant g hemajkam g lial. D
hab kaij g Jesus ab ni‑wui, “Ab g i hihmk ab si ni‑wechowo emashchamad.”
Nid am ha hekaj i wuhshani k am i oi.

10 Am hu hebai amjed, nid ab ha wai hegam Jesus mat am wo e gegos
ni‑kih am. D ab i hihi. Kud muꞌi am dada k am t‑wehm e gegosid g lial ha
kowlantdam ch hegammo pi am hu si oid g t‑shohshon ha‑himdag.

11Dki am haꞌi dada g Palasi. Kuchd eda am t‑gegosid. D idam hab kaij ab
t‑wui, “Ih, k haschu ahgch g em‑mashchamdam ha wehm e gegosid g pi ap
hemajkam, chum hems g lial t‑kowlantdam?”

12D g Jesus am i ha kaiok hab kaij ab ha wui, “Idam pi ap hemajkam o s‑e
doꞌibiamkhabmasmamat g kokꞌodamwo s‑e doajidam. Hegammat habwo
e elidadmo s‑apꞌe at pi wo tatchua gmahkai.

13 Pi ant hab ahgk ia jiwia jewed dahmmanis wo ha doꞌibia hegammo pi
e doꞌibiamk. Neh, an o oꞌohanas mash wa hab kaij g Jiosh:
S‑ap am habwua g iagchulida ab ni‑wui.
K wabshaba baꞌich d i si haꞌichumamt wo s‑hehemajimak. Hosea 6:6
Pegih, am gwo s‑amichudmo haschu hab ahg ch hab kaij.”

Ha‑himdagmash heꞌekkio pi e gegosid
An g neid gMark 2:18-22; Luke 5:33-39

14 D am haꞌi dada hegam mo ab si wecho e mashcham hegai John mo
wa ha pahl wapkon k ab kakke g Jesus ch hab kaij, “Neh, muꞌikko ach pi
t‑gegosid hab ahgch matt wo t‑hoꞌigeꞌidahu. K hegam Palasi hab waꞌap e
wua. K eda haschu ahgch idam pi habmasma hab e wuamo ab si m‑wecho
emashcham?”

15D hab kaij g Jesus ab ha wui, “Nat hig pi wo e gegos g wo ha hohntam
naipijju mat eda heg am wo ha wehmajk? T am wo i e ai mat pi am hu wo
ha wehmajk. T am hahawa pi wo e gegos. Pegih, bat wo wa e juh idam
ni‑naipijju mant hekid pi ia hu wo ha wehmajk.”

16D am hahawa chum ha tashogid g Jesus mat g wechij mashchama pi ap
wo wehnad g heki hu himdag hab kaijch, “Pi at hedai g wechij ikuskaj wo
shohsho g hekiuchij lihwamat wo s‑e wia nat pi wo i dahiwua hegai wechij
ikus k baꞌich wo i wantp g hekiuchij.

17K hab waꞌap pi hab mahs machs amwo toa g wechij uhdwis wadag am
hekiuchij haꞌichu elidag kostal ch ed nat pi wowantsh g hekiuchij am i e ak.
Kutwoe iawuaguhdwiswadag. Wechij uhdwiswadagat amwoe toawechij
kokstal ch edmat wehs wo s‑ap e nuhkud.”

Matsh hema uhpam chegitoich g chehiamuhki g Jesus
An g neid gMark 5:21-43; Luke 8:40-56

18 D am wabsh kia ha wehm neok g Jesus. Kud am hema jiwia g
t‑hahaꞌichuga k ab i gei wui k hab kaij, “Ni‑chehiaga atp hems heki humuh.
Pt wabshaba ab wo i him k abwo taht. T wo e chegito.”

19Kud gam huwehmaj hih g Jesus. Kuchd ahchim gam hu ep ha oi.
20 Kudki eda am hema haꞌichug g uwi mash gamai gohk ahid ab waꞌi

mumku heg hekaj mo g ehꞌedaj jegwoni. Kuchd am hihim. Kudki ab i hih
Jesus wui k ab taht g kahbaj hugidag

21nash pi hab e elid matp hems anwabsh wo taht k wo doa.
22D g Jesus am sikol i kekiwua k neidok hab ahg, “Pegih, ni‑uwiga, ab g si

i e gewkad. Am apt wa doa napt pi ab i s‑ni‑wohoch.” Kud amjed gam hu
s‑doa.

23 D amjed gam hu hih g Jesus k am i wah heg kih ed matsh g chehiagaj
muh. Sh am si s‑nankosig g mumsigo ch shoanidam.

24 Sh hab kaij g Jesus ab ha wui, “Gam g hu wo i wuwhaki wehsijj. Heg o
waweponi‑wehhejedmowabsh kohsh g chehia.” Kushwehsijj si s‑koꞌokam
ash nash pi s‑mahchmatshmuh.

25Kumtsh amwabsh i chumhawuwhas. Tsh g Jesus am iwahmoamwoꞌo
g chehia k ab bei nowij ab. Kutsh i wami.

26Kum amjed an aꞌai wehsko aꞌagahimmat has e juh.
Matsh g Jesus gohk ha nench g pi neneadam

27 Kuchd am hu hebai ep hihim. D gohk pi neneadam oꞌodham ab i
oi g Jesus k si s‑kaidam hab kaij, “Ab g si i s‑t‑hoꞌigeꞌid ahpi mapsh d
t‑kownaligbad David amjedkam.”

28Kuchd ged hu i wahp kih ch ed. D idam gohk pi neneadam amdadawui
g Jesus.
Kudhegabhakakkechhabkaij, “Nams‑wohochudmantwoni‑nakomant

wo em‑nench?”
D hab kaij idam, “Heuꞌu, ab ach si m‑hiwig, s‑apꞌekam t‑kownalig.”
29Kud g Jesus ab ha taht g ha‑wuhpui k hab kaij, “Amat habwo e juhmam

has i masma ab s‑wohochud.”
30Kudwawoho ab bei g e‑nendag.
D g Jesus ab si s‑gewkam ha ahgid, “Pi g am hedai wo shaꞌi ahgid ihda.”
31Dwabshaba amwabsh i chumdagito k gamhu hihim k am aꞌai i ahgahi

wehsko anai ab amjed g Jesus.
Matsh g Jesus doaj gmuhyo

32 D am hahawa haꞌi ep dada g hemajkam Jesus wui am hema uꞌapadch
mo pi ha neok nash pi jiawul an uꞌukch. D g Jesus gam hu wabsh chum i
wuhshad g jiawul ab amjed.

33Kud ha hekaj wabsh neo ihda oꞌodham.
Dwehsijj si e todsid k hab kaij, “Pi ach hekid haꞌichu hab shaꞌimasmaneid

am t‑shahgid.”
34 Kud wabshaba g Palasi hab kaij, “Jijawul ha‑geꞌejig o ab mahkch g

gewkdag. Kuki heg hekaj e nakog ch ab i ha wuwhasid g jijawul.”
Matsh g Jesus si pi ap e taht ha hekaj g hemajkam

35Am achd hahawa hahasko oiopod ch am daiw wehs kihhim ch ed. Kud
g Jesus am ha mashcham g hemajkam ha‑chechopi ed ch am ha ahgidahim
g s‑kehg haꞌichu ahga ab amjed g Jiosh kownaltalig ch am ep ha dodajid g
nahnkomahs kokꞌodam.

36Dmuꞌi ab wui e chehm g hemajkam. Kudki g Jesus si i s‑ha hoꞌigeꞌel no
pi si e kudut ch e shoꞌigchud hab sha masmamat g kakawal hab wo e wuad
pi e nuhkudch.

37Dhab kaij g Jesus ab t‑wui, “Neh,muꞌij o hegammo enahtokchmatwo e
doꞌibia. Kuch eda pimuꞌij ahchimmach amha ahgidahimgdoꞌibiadag ahga.
Id o heg wa wepo mat hebai g ha‑hihka wo si geꞌejk. T g ha‑pionag pi wo
muꞌijk.

38 Ab g wo si tahnid g Jiosh mat muꞌi wo i ha chuhcha mat am wo i ha
ahgidahid g s‑kehg haꞌichu ahgaj ch ab wo i ha baꞌihamad hegam mo e
nahtokch.”

10
Matsh gamai gohk am i ha chuhcha g Jesus
An g neid gMark 3:13-19; Luke 6:12-16

1Ab ad hahawa i t‑wai g Jesus ahchimmach ab si wecho t‑mashcham k ab
t‑mah g gewkdagmatt gamhuwo i hawuwhas g jijawul ab ha amjed hegam
mo an ha uꞌukch k wo ha dodaj g kokꞌodam.

2Dachd gamai gohk ahchim mach d si chuhchaij. Simon o d wehpegkam
ch hab ep chehgig Peter. K g Simon shehpij habwaꞌap d Jesus kehsha ch hab
chehgig Andrew. K haꞌi ep d James ch John ch d e‑wepngam. K g ha‑ohg hab
chehgig Zebedee.

3 K haꞌi ep d Philip ch Bartholomew ch Thomas. Ni ahni hab waꞌap d
kehshaj ch hab chehgig Matthew ch wa d ge lial ha kowlantdam. K hema
d hegai Jamesmo g ohgaj d Alphias. K hema hab chehgig Thaddaus.

4Khemahab ep chehgig Simon chdhemahegammo tatchuamatt ahchim
Tutuligo hejel wo himchudad g t‑kownaltalig. K hema hab chehgig Judas
Iscariot ch d ihdamatki wo gagda g Jesus.

Matsh g Jesus chuhchai gam hu ahgachug g haꞌichu ahgaj
An g neid gMark 6:7-13; Luke 9:1-6

5 D g Jesus am hahawa i t‑shelini ahchim gamai gohk matt gm hu wo
ahgachugad g haꞌichu ahgaj hab kaijch, “Pi g am hu wo hihim gawul mahs
hemajkam hawui ch Samaria hemajkam hawui iaꞌi idani.

6 Am amt wo waꞌi hihi hegam ha wui e‑wehm Tutuligo. Idam o hab sha
masmamo g heb hu hihimkam kahwal.

7 Am g wo hihim k id am wo i ha ahgidahi mat am wo i himch g Jiosh g
e‑kownaltalig jewed dahm.

8Mt wo ha dodaj g kokꞌodam k ab uhpam wo i ha chechegitoich hegam
mat wabsh chum koi k g jijawul ab wo i ha wuwhas ha amjed hegammo an
uꞌukch k wo ha dodaj hegam mo kokꞌo heg hekaj mo g ha‑chuhkug wabsh
muhkhim. Ab ant wabsh em‑mah ihda gewkdag. Kumt pi haꞌichu wo ha
kowlantad am hab ha junidch.

9-10 “Kwabshaba ab d ha‑wuikamhegammat abwo em‑kaihamat ab aigo
wo i em‑wehmaj k wo em‑dagioꞌi. Mt heg hekaj ab wabsh wo e enigadadch
ch wo hihi pi haꞌichu uꞌadch mams hekaj wo e dagioꞌi o ams wo ha namkid.
T g Jiosh wo em‑nuhkud. Kumt pi wo uꞌad g cheowikud mamt hekaj wo e
nuhkud.

11-14 “Mt amwo iwahp kihhim ch ed k anwo i ha gahghi hegammat hedai
s‑ap ab wo i em‑nei k ab ha wui hab wo chei, ‘Jiosh o ab em‑makiog g si geꞌe
s‑ap tahhadkam.’ Kut am wo i em‑wahpkid k wo em‑dagioꞌi am hugkam
mamt hekid gm hu baꞌich ep wo i hihi. Kutp hems hebai pi ap ab hu wo i
em‑nei g kihkam. Kumt am wo si i shahmud g jewed ab e‑tahtad ab k hab
wo ha chehgi mamt wo ha dagito.

15 Nt wo si shel em‑ahgi mat g Jiosh baꞌich i s‑koꞌokam wo ha namkid
hegammat pi ab huwokaiha ihda s‑kehg haꞌichu ahgajmatsh hi hegamhab
ha juh pi ap hemajkammash am kih Sodom ch Gomorra kihhimbad ch ed.

Matsh abwo i hih g shoꞌigchuda
An g neid gMark 13:9-13; Luke 21:12-17

16 “Neh, am amt wo oiopod ha shahgid g hemajkam. Kut haꞌi wo s‑ta
ehbidamak am em‑wehhejed hab sha masma mo g sheshꞌe am ha wehhe-
jed g kahwal. Mt wo si s‑e nenꞌoidad hab masma mo g ban ch wo si
s‑hehemajimak habmasmamo g hohohi.

17Ab o him g tash mamt an wo em‑uꞌu k wo em‑lodait k atp hems ep wo
em‑gewitta am chechopi ch ed.

18Amamtwo em‑lodai ha tahgio g hahaꞌichu ch kokownal heg hekajmam
abni‑hiwig. Kumtwo s‑ni‑mahch k ah amha tahgio ch amha tahgio g gawul
mahs hemajkam.

19Pi g wo shaꞌi e kudut ab amjedmamt has masma e wehhejed wo neo.
20Hekia S‑apꞌekam Gewkdag at wo em‑ahgi mamt has wo chei.
21 “Hahaꞌichu at wo em‑kokda. Kut ab ha wui wo em‑gagda chum hems g

em‑wepnag o g em‑jehj o g em‑aꞌaliga.
22Muꞌi hemajkam at wo s‑em‑kehꞌidad ni‑hekaj. Kumt wo sha e nakog k

wo gahi wuwha g e‑shoꞌigdag. T g Jiosh amwo i em‑wahpki e‑kihdag ed.
23Neh, mtp hems wo em‑shoꞌigch hasko. Pegih, mt wo ahhio heg amjed

kihhim k gamhu baꞌich kihhimwui epwo hihi. Nt wo shel em‑ahgimant ep
wo jiwia ahni Jiosh si Kehsha mamt koi wo ha chehmo g e‑wehm oꞌodham
ha‑kihhim.

24-25 “E mashchamdam o ab wabsh wecho hegai mo d ha mashchamdam
ch heg hekaj wepo wo nako haꞌichu. T g pion hab waꞌap wepo haꞌichu wo
nako g e‑ahmo. Kumt ahpim hab waꞌap ni‑wepo wo nako haꞌichu. Neh, bo
ni‑aꞌaga haꞌi mani d ge Jiawul ch wahm s‑koꞌokam has wo em‑ahgad ahpim
mam ab si ni‑wecho emashcham.

Mamtsh hedai wo s‑ha ehbidad
An g neid g Luke 12:2-7

26 “Pi g wo shaꞌi ha ehbidad g hemajkam nat pi wehs wo i e maꞌishpiꞌo mo
haschu i e maꞌishch ch wehs wo s‑emai mo haschu s‑e aꞌagchud.

27 Si amt tasho wo i ahgahi wehskomani haschu ab si hejel em‑ahgid.
28Pi g wo shaꞌi ha ehbidad hegammatp hedai wo chum s‑em‑kokdaim. Pi

at wo e nako mas baꞌich i s‑koꞌokam has wo em‑juh em‑kokdak. Heg at waꞌi
Jiosh wo e nako mat am wo em‑daꞌich Jiawul kih ed mamtp pi am hu wo
wohog elidad. Kumt heg ab wowaꞌi si has elidad.

29-31 “K wabshaba g Jiosh si s‑hemajima ch pi tatchua mas wo s‑koꞌokam
em‑juh. Am g wo oidahim mo chum hems g al uꞌuwhig s‑ap ha nuhkud. K
eda chum alo pi haꞌichu namkig idam. Kum ahpim d si haꞌichu am tahgio.
Jiosh o wehs haꞌichu s‑mahch ab em‑ab. Mt heg hekaj pi haꞌichu wo shaꞌi
ehbidad ab wui e dagitokch.

Mamtshwo tasho e ahmamab hiwig g Jiosh si Kehsha
An g neid g Luke 12:8-9

32 “Neh, am amt wo s‑ni‑mahch k ah hemajkam ha tahgio mam d
ni‑wohochuddam. Kunt ahni hab waꞌap wo s‑em‑mahch k ah am tahgio g
ni‑ohg Jiosh.

33Kutp wabshaba hedai pi wo ni‑mahch k ah am ha tahgio g hemajkam,
nt ahni hab waꞌap pi womahch k ah am tahgio g ni‑ohg Jiosh.

Matsh g hemajkam ab ewui wo gegokiwua heg hekaj Jesus
An g neid g Luke 12:51-53; 14:26-27

34 “Pi g hab wo e elidad mat wo dodolimat g hemajkammant ia jiwia. Ab
at em‑wui wo gegokiwua hegammo pi ab hu has ni‑elid.

35 Wihpiop atp hems wo s‑kehꞌidad g e‑ohg ch g chetcha g e‑jeꞌe o g
e‑kahkma jeꞌe.

36Em‑wehm kihkam atp hems dwo si em‑obgak.
37 “Pi at haꞌichu wo namkigk g em‑wohochudadag mamtp pi baꞌich wo i

ni‑tatchuamam hi g e‑ohg ch e‑jeꞌe ch e‑aꞌaliga.

38 Mt gam hu wo dagito g hejel hab e elida k ahni hab ni‑elida hab wo
junihid ni‑wehhejed e shoꞌigchudch. Heg at wo wa wepokmam abmohto g
kots ch ab abwo emuhkid. Kut pi haꞌichuwo namkigk g em‑wohochudadag
mamtp pi habmasma abwo i ni‑oi.

39 Pi amt wo heki wua g e‑doakag mamtp wo hekaj am ni‑wehhejed. Heg
at wo heki wua g e‑doakagmatp hedai wo chum s‑daꞌad.

Mash hedai d hawuikam g s‑kehgmahkigdag
An g neid gMark 9:41

40 “Heg o wa wepo mo s‑ap ab ni‑neid ahni matp hedai ahpim s‑ap ab
wo em‑neidad. K hab waꞌap s‑ap ab neid g Jiosh matp hedai s‑ap ab wo
ni‑neidad.

41Hegai mat hedai s‑ap ab wo i ha nei g ni‑chuhchai at ha wepo wo bei g
s‑kehgmahkigdag. Kuthegaimathedai s‑apabwo inei g s‑apꞌekamoꞌodham
heg wepo wo bei g s‑kehgmahkigdag.

42 Kut heg s‑wohom ab wo bei g s‑kehg e‑mahkigdag mat hedai chum
hems g s‑hehpi shuhdagi ab wo hema ha wasibi idam al aꞌal am hema
em‑wehhejed ahpimmam ab si ni‑wecho emashcham.”

11
Mamtsh hasmasmawo s‑amich g Jiosh si Kehsha
An g neid g Luke 7:18-35

1Am ad i haꞌasa haꞌichu t‑shelini g Jesus ahchim gamai gohk e‑chuhchai
k gam hu hahawa him k atsh an i ha mashcham k ha mihshmad mo an aꞌai
mia kihhimag.

2Kumd wa eda am wabsh kia kuhpch hegai John mad am i shonwuich g
pahl wakona. Sh hegammad ab si wecho emashcham am ahgidmo haschu
chikpan habwua g Jesus. Kutsh am haꞌi ha chehamat amwo hihim k abwo
kakkemas woho d Jiosh si Kehsha.
Kudki am dada
3k abkakke g Jesus chhabkaij, “Abo t‑chehani g Johnmatt abwom‑kakke

mapswoho d Jiosh si Kehsha aha nat ab hahawa hemawo iwuhshmat dwo
hegaik.”

4Deda g Jesus amahg g e‑kehghaꞌichu e‑ahga chhadodajid g kokꞌodamch
hab hahawa kaij ab hawui hegam John chuhchai, “Amg uhpamwo hihim k
wo ahgi g Johnmam haschu i kah ch haschu i neid.

5 Ha ani dodajid g pi ha dodajidam kokꞌodam ch pi neneadam ch pi
hihimidkam ch pi chechkaidkam ch ha chechegitoichud g koꞌi ch am ha
ahgid g shoꞌigkammat g Jiosh wo ha doꞌibia.

6T g Jiosh ab wo s‑em‑hoꞌigeꞌidadmamtp hedai ab wabsh wo ni‑hiwgad.”
7Neh, d amjed gam hu uhpam hihi.
D g Jesus am haꞌichu ha ahgid g hemajkam ab amjed g John ch hab kaij,

“Neh, am amt wa hihim k ab kaiha g John. K wa eda am oimmelhim pi
apkokam jewed ch ed. Kumt pi woho am huwo i wuwhawuimatp dwabsh
s‑pehegi oꞌodhamchamgawulwowuadge‑neꞌoki. Pi oanaꞌai ewanchkwua
g John.

8 Kumt pi hema s‑neidam mo s‑kakaisim e enigadadch. Hegam mo hab
masma e enigadadch o si s‑kakaisim kih.

9Neh, heg amt s‑kaim haꞌichu i tashogiddam k hegwawoho kah. K g John
am baꞌich haꞌichu k ed ep kehk.

10Heg o hab ahg g Jiosh ch hab kaij:
Amantwohema imaskogimat amwo i ha apꞌech ghemajkamamwehhejed

g si ni‑Kehsha jiwhiadag am jewed dahm. Malachi 3:1

Neh, bash kaij g Jiosh.
11Kunt wo em‑ahgi mo g Johnwehs hemajkam ha baꞌich d i si s‑has haꞌichu.
T wabshaba amwo i e chehgi g Jiosh kownaltalig id dahm jewed. T hahawa
chumhemsg si pihaꞌichukamJioshabhiwigdambaꞌichdwo i s‑hashaꞌichuk
mo hegai John.
12Muꞌi hemajkam, chumwa g pi ap hemajkam, o am i wahpk Jiosh kownal-
talig ed ab i amjedmat g John ab i ahgahi g haꞌichu e‑ahga.
13Wehsijj g kekelibad Jiosh haꞌichu i tashogiddam o am ahgachug mat wo e
chehgi g Jiosh kownaltalig. K hegai t‑chehanig mat g Mosesbad ab bei Jiosh
t amjed hab waꞌap tashogidmat wo e chehgi.
14Neh, heki ash hu si ha mihshmad hegai kelibad Jiosh haꞌichu i tashogid-
dammash hab chehgig Elijah. K g Jiosh oꞌohana hab chuꞌig matsh hema ep
wo i wuhshani k habwomasmakmashwa hegai. Pegih, ihda John o d hegai
mat an wo i wuhsh.
15Neh, am gwo s‑ap i aꞌamichud ihda.”

16D hab ep kaij g Jesus, “Hegam mat pi ab hu wohog el g John k pi ab hu
ni‑bei o hab masma pi ta wepoma mo g aꞌal. Neh, tp hems am wo chichwid
g aꞌal ch hab wo ha ah,

17 ‘Am att em‑gehged g e hohontam ha‑piastakaj. Kumt pi e waila. Am att
nei g muhki neꞌi. Kumt pi shaꞌi shoshani.’

18 Id ani habahgmat g Johnab iwuhshani kpi ihꞌe gnawait chmuꞌikkopi e
gegosid e hoꞌigeꞌidahunch Jioshwui. Kmuꞌijj hab kaij mo g jiawul an uꞌukch
g chegitoidaj.

19 Nt ahni ia jiwia Jiosh si Kehsha k wabsh chum hedai ha wehm
ni‑gegosid. K muꞌijj hab kaij mani s‑banma ch s‑iꞌidag ch d ha‑nawoj g s‑ta
kekeꞌidamakam lial ha kowlantdam ch hegam mo pi ap oid g t‑chehanig.
Neh, bomasmapi tawepomach imhuhabwabsh i juh g Jiosh amichudadag.
K wabshaba hegam mo ab s‑wohochud g wohokam am chehgidch mo d
wohokam.”

Mash si s‑ta ehbidamamamt pi ab huwowohoch g Jesus
An g neid g Luke 10:13-15

20Muꞌi kihhim ed ad wa am hab junihim g s‑hasig haꞌichu g Jesus. D eda
muꞌijj pi gam hu s‑ohhod g pi ap e‑chegitoi ab kahk. D g Jesus si s‑ha kehꞌid

21-22 ch ab kaij, “Muꞌi s‑hasig haꞌichu ant am hab juh Korasin ch Bethsaida
kihhim ch ed. Kutki edamuijj amai pi ab hu ni‑wohochud k heg hekaj abwo
bei g s‑koꞌok e‑namkidadag geꞌe lodaita tash ch ed. Hegammo am kih Tyre
ch Sidon t am ch pi geꞌe mahch ab amjed g Jiosh at pi am hu hugkamwo bei
g s‑koꞌok e‑namkidadag. Tp hems abwo i e shoꞌigchud k gamhuwo s‑ohhod
g pi ap e‑chegitoi matp wo nei ihda s‑hasig haꞌichu.

23Capernaum t am hemajkam o ab si e haschud. T wabshaba g Jiosh gam
hu wo shul Jiawul kih ed. Hegam mash wa am kih Sodombad t am at gam
huwo s‑ohhod g pi ap e‑chegitoimatpwonei ihda s‑hasig haꞌichu. Kut piwo
chum padch g ha‑kihhim.

24 Idam at pi am hu hugkam wo bei g s‑koꞌok e‑namkidadag mat g
Capernaum t am hemajkammat hekid wo e ai g geꞌe lodaita.”

Ab gwo i hihim ni‑wui kwo e uhꞌulinihogi
An g neid g Luke 10:21-22

25-26 D g Jesus am hahawa e hoꞌigeꞌidahun k hab kaij, “Ni‑ohg Jiosh, dap
kownal wehs haꞌichu dahm. K hab d m‑elida mat pi hedai wo e nako
mas hejel wo s‑amich g haꞌichu m‑ahga. E o ehstokch am ha wehhejed g
s‑chu aꞌamichuddam ch haꞌichu s‑mahchim. Kup wabshaba am ha chehgid

idam mo haꞌichu s‑mahchimk hab masma mo g aꞌal. Ni heg hekaj ab si
m‑hoꞌigeꞌid.”

27Dhab ep kaij ab hawui g hemajkam, “Ni‑ohg atwehs haꞌichu abni‑mah.
Pi o hedai s‑ni‑mahch ch heg waꞌi ni‑ohg s‑ni‑mahch. K pi hedai mahch g
ni‑ohg. Ni ahni waꞌi s‑mahch ch hegam ehpmani hedai i ha wui tashogid.

28 “Ab gwo i e dagito ni‑wuiwehsijj ahpimmamd gewpkokam. Kunt ahni
ab wo i em‑mah g ulinihogig.

29-30Pi o hasig g ni‑himdag ch pi wechima wo i em‑mohtoꞌi haꞌichu. Si ani
s‑hemajima ch abwabshni‑shoꞌigchud. Kumt abni‑amjedwo s‑mahch kwo
e ulinihogidad. Hegaimant ab heheꞌejel wo em‑mohtoꞌi at wo s‑hawkk nant
pi amwo i em‑wehmajk hab shamasmamattwo t‑makodadch g yehwakaj.”
Neh, bo kaij g Jesus.

12
Mamsh ab ha abchudmash chikpanmihshmda tash ed
An g neid gMark 2:23-28; Luke 6:1-5

1 Kuchd am hu hebai hihim t‑mihshmda tash ed. K am eshas g pilkani
wohg huhugid an. Kutt bihugk k hekaj ab ha wohni g pilkani ch i mohon
ch koꞌa.

2Kudki t‑neid hegam Palasi ch hab kaij ab Jesus wui, “Nehꞌe, melchkwua
o g t‑chehanig mo id hab wuamihshmda tash ch ed.”

3D g Jesus hab kaij ab ha wui, “Bo wabsh masma hab e wua matsh wa g
Davidbad. Pi amtki chegitoi matsh heg has e juh am si i bihugimk. Bo chuꞌig
g Jiosh oꞌohana

4 matsh am i wah geꞌe cheopi ch ed k am ui g pahn k huh hegam ha
wehmmash am wehmaj. K d hegai pahn mo am e toꞌaw k ch hegam d waꞌi
ha‑wuikam papal. T eda hemhowa am hab e juh. K heg hekaj amwa s‑apꞌe.

5 “Amgepwooidahimmogpapal amhab junihimg e‑chikpan geꞌe cheopi
ch edmihshmda tash ed. K eda g Jiosh pi hamohtoꞌid g chuꞌijig no pi hemho
wa am hab junihim g e‑chikpan geꞌe cheopi ch ed.

6Kuni ahni baꞌich d i si haꞌichumo g geꞌe cheopi.
7 “An o oꞌohadagmo hab kaij g Jiosh:
S‑ap am habwua g iagchulida ab ni‑wui.
K wabshaba baꞌich d i si haꞌichumamt wo s‑hehemajimak. Hosea 6:6
Neh, pi amt ab huwo hamohtoꞌi g chuꞌijig hegammo pi d chuꞌijkammamtp
wohowo s‑amichudad ihda.
8 Pi am amichud mani ahni d Jiosh si Kehsha ch gewkdag am dahm g
mihshmda tash.”

Matsh ha doaj g Jesusmihshmda tash ed
An g neid gMark 3:1-6; Luke 6:6-11

9D am ha dagito g Jesus. Kuchd gam hu hihi hemawui g cheopi.
10D am hema daha g oꞌodhammad g nowij mahnikodag.
D am haꞌi g oꞌodham ab haꞌichu s‑abchudamk g Jesus ch ab kakke, “No

hiwgidas am t‑chehanig edmamt wo ha doaj mihshmda tash ed?”
11D hab kaij g Jesus ab ha wui, “Matp hems hema g em‑kahwaliga amwo

gei wag ch edmihshmda tash ed. Namt hig pi wo chikpan k wo i wuhshad?
12Oꞌodham o baꞌich d i si haꞌichu mo g kahwal. Pegih, k g t‑chehanig am

t‑hiwgidmatt am hemawo i wehmtmihshmda tash ed.”
13 Neh, bad kaij ch hab hahawa ahg g mahnikokam, “Ab g si i shelin g

e‑nowi.” Kud amwabsh i chum shelin k amwaꞌi hekaj apꞌet.

14 D amjed gam hu hihi g Palasi k e wehm aꞌaga mat has hig masma wo
mua g Jesus.

Jiosh si Kehsha
15Dam i kah g Jesusmash am s‑muꞌamk k gamhuhih ab amjed amai. Kud

muꞌi hemajkam am i oi. D wehs ha dodaj g kokꞌodam
16ab si ha chehanichmat pi hedai haꞌichu wo ahgidad ab amjed.
17Neh, badwamasma hab e juh hegaimatki g Isaiabad heki huwaꞌi oꞌoha

matshhabwoe juh. Oꞌohanaj ohabchuꞌigmashg Jioshanaꞌagag si e‑kehsha
ch hab kaij:
18 Id o d si ni‑Kehshamat d wo ni‑pionagk.
Ab ani si tatchua.
K si ni‑tatchui oidch habmasma.
Ab ant womah g Hekia S‑apꞌekam ni‑Gewkdag.
Kut amwo ha ahgi g wehs hemajkammant s‑ap wo ha aꞌappe.
19 Pi at wo ha neꞌowinad ch pi wo hihnkad ch pi wo s‑kaidam amogad am

kahya ch ed.
20 T wo ha doꞌibia hegam mat chum alo pi wo e nako hab masma mamtp

hems ahpimwo doꞌibia g e‑eꞌes mo i gehsim.
Am at wo ha gewkadch am hugkammat wo gewito g pi apꞌekam.
21Twehs nahnkomahs hemajkam ab abwo i e gewpkai.

Mash g Jesus g Jiawul wehm ab aꞌai e cheggia
An g neid gMark 3:20-30; Luke 11:14-23

22 D haꞌi g hemajkam am hema uꞌapa g oꞌodham Jesus wui. Kudki id pi
nead ch pi ha neok nadki pi g jiawul an uꞌukch. D g Jesus doaj ihda oꞌodham.
D hahawa e nakomad neok k ep haꞌichu neid.

23D g muꞌi hemajkam ab si has i el ihda k hab kaij, “Shahag wepo mo id d
hegai Davidbad amjedkammach ab nenida.”

24 D am i ha kah hegam Palasi k hab kaij, “Moki g jijawul ha‑geꞌejig ab
mahkch g gewkdag. Kuki heg hekaj gam hu hab i ha wua g jijawul ab ha
amjed hegammo an ha uꞌukch.”

25DgJesus s‑mahchmohaschuamchegito chhabkaij abhawui, “S‑mahch
ammat g oꞌodhamwopadch g hejel e‑jewedga o g hejel e‑kihhimmat ab aꞌai
wo e cheggia. T g e‑wehm kihkam habwaꞌapwo padch g hejel e‑kihdagmat
ab aꞌai wo e cheggia.

26 Pegih, t has hig masma g ge Jiawul pi wo padch g hejel e‑kownaltalig
matp ab wo sha ni‑mah g gewkdagmant amwo i ha wuwhas g piongaj.

27Neh, hegammoab si em‑wechoemashchamohabwaꞌap i hawuwhasid
g jijawul. Kum eda pi hab masma hab ha elid mo g Jiawul ab ha mahkch g
gewkdag. Pegih, id o am wohokamchud mo pi woho hegai mam hab chum
elid.

28 Hekia S‑apꞌekam Gewkdag o ab ni‑mahkch ihda gewkdag mani hekaj
gamhuhab ihawuag jijawul. K idamwohokamchudmathekihu in iwuhsh
g Jiosh kownaltalig em‑shahgid.

29 “Neh, wohppoꞌid ani g ge Jiawul hegammo an ha uꞌukch. Kum s‑mahch
mat pi hedai wo e nako mas am hu wabsh wo wah hema kih ed mat wo
s‑haꞌahamak k amwo ui g enigaj, heg hi wamatp wehpeg wowulsh.

30 “Hegaimatp hedai pi ab huwo i ni‑wehmajk o ab ni‑wui kehk chwabsh
ha gantan hegammani s‑ha doꞌibiamk.

31Wehs o gam hu hab i junihog g pi ap ha‑chuꞌijig g Jiosh. K wabshaba
si geꞌej g em‑chuꞌijig mamtp ab wo has ah g Hekia S‑apꞌekam Gewkdag. T g
Jiosh pi hekid gam hu habwo i juh.

32 Im at hu habwo i juh g Jiosh g chuꞌijigaj hegai mat abwo has ni‑ah ahni
Jiosh si Kehsha k wabshaba pi hekid gam hu hab wo i juh g chuꞌijigaj hegai
mat wo has ah g Hekia S‑apꞌekam Gewkdag.

Mas hedai s‑wohom d s‑apꞌekam
An g neid g Luke 6:43-45

33 “Mt wo s‑mai mas hedai d s‑apꞌekam oꞌodham hab masma mamt wo
s‑mai mas s‑kehgaj g bahidkam uhs. S‑kehg uhs at wo s‑kehg bahidagt. T
g pi kehg uhs wo pi kehg bahidagt.

34Ahpim Palasi am hab sha masma mam d kohkꞌoi ch pi wo shaꞌi e nako
mams s‑kehg haꞌichu habwo chei nampi d pi apꞌekamchhemhowa amhab
wo chei mo haschu am hab i chuꞌig em‑ihbdag ed.

35S‑kehg haꞌichu o am hab chuꞌig ihbdaj ed g s‑apꞌekam oꞌodham. Kut heg
s‑kehg haꞌichu habwo kaijjid. K pi kehg haꞌichu amhab chuꞌig ihbdaj ed g pi
apꞌekam oꞌodham. Kut heg pi kehg haꞌichu hab wo kaijjid.

36-37“Id anthabwocheimathemhowawehshaꞌichuamwomahskoewua
lodaita tash ch edmam haschu has i kaij id dahm jewed. Jiosh at wo hekaj g
hejel em‑neꞌoki mat wo em‑lodai, chum hems g s‑pehegi em‑neꞌoki.”

Mamsh s‑neidamk g s‑hasig haꞌichu
An g neid gMark 8:11-12; Luke 11:29-32

38D am haꞌi haꞌichug g chehanig t‑mashchamdam ch Palasi ch hab ahg g
Jesus, “Ha mashchamdam, ab g t‑chehgid g s‑hasig haꞌichukaj maptp woho
d Jiosh si Kehsha.”

39Dhabkaij g Jesus, “Si o higwohopi apꞌe chmehkabamjed g Jioshhegam
mat pi ab huwo ni‑hiwgam k hoꞌip nei g s‑hasig haꞌichu. Heg ant abwowaꞌi
ha chehgi mant am oidk hab wo ni‑juh hegai Jiosh haꞌichu i tashogiddam
mash hab chehgig Jonah.

40 Id ash wa waik tash oidam am haꞌichug geꞌe watopi wohk ed. Neh, nt
hab wa masma waik tash oidam am wo kahchk hihaꞌini ch ed ahni Jiosh si
Kehsha.

41 “Jonabad ashwa amha ahgid g Ninevah t am hemajkam g Jiosh haꞌichu
ahga. Kutsh wa gam hu s‑ohhod g pi ap e‑chegitoi k hab pi ab hu wo e
chuꞌijigch geꞌe lodaita tash ch ed. Ni ahni baꞌich d i si haꞌichu mo g Jonabad.
Kumedapi abhuni‑kaihamchheghekaj abwomotoig g chuꞌijig lodaita tash
ed.

42 “Mehkjed atsh ab i hih g uwi kownal ab Sheba jewed t amjed matsh ab
wo kaiha g Solomonbad haꞌichu mahchig. Ni ahni baꞌich d i si haꞌichu mo
g Solomonbad. Kum eda pi ab hu ni‑kaiham ch heg hekaj ab wo motoig g
chuꞌijig lodaita tash ed.”

Matsh g jiawul hasmasma an uhpam epwo bei g oꞌodham
An g neid g Luke 11:24-26

43 Kud hab ep kaij g Jesus, “Matp hems g jiawul an wo hema uꞌukch g
oꞌodham k wabsh wo dagito mat am hebai ep wo e ul. Kut hegai oꞌodham
wo i chum kegch g e‑doakag. T wabshaba g jiawul pi hebai wo chehg.

44K hekaj hab wo i e ah, ‘Mo hig woho d ni‑kih hegai oꞌodham. Nt hig am
uhpam wo hih wui.’ Kut wa woho am wo uhpam him k wo cheh mo am
wabsh jeg ch si kegchudas ch hehosimhunas.

45 T am haha wo him k wewaꞌak ep wo ha uꞌapa g jijawul. T idam baꞌich
wo i pi apꞌek ch amwehmajwo i chiwia. T ihda oꞌodhambaꞌichwo i pi apꞌek
mowa ga hu i heki hu. Neh, bat wamasma hab wo e juh hegammat pi gam
huwo s‑ohhod g pi ap e‑chegitoi.”

Mash g jeꞌej chwepngaj s‑neidamk g Jesus
An g neid gMark 3:31-35; Luke 8:19-21

46Amadwabsh kia hawui neok g hemajkam g Jesus. Kud amhahawabsh
dada g jeꞌej ch wepngaj s‑neidamk. D wabshaba si muꞌij g hemajkam an
wehgaj. Kud heg hekaj gam huwabshmehk gegok.

47D hema hegammo an wehgaj gegok g Jesus hab kaij ab wui, “M‑jeꞌe ch
m‑wepnag ash am hu gegok ch s‑m‑neidamk.”

48-49D g Jesus hab ahg, “Neh, idammo ab ni‑kaiham o heg wa wepo mo d
ni‑jeꞌe ch ni‑wepnag.

50Hegam mat hab wo junihid g ni‑ohg Jiosh tatchui o hab masma mo d
ni‑wepnag ch ni‑jeꞌe.”

13
Haꞌichuwepogida ahga ab amjed g haꞌichu eshdam
An g neid gMark 4:1-9; Luke 8:4-8

1Heg waꞌi tash ed achd gam hu hihi Galilee Kahchki wui. D am i chum
dahiwua g Jesus mat wo t‑mashcha.

2Kud wabshaba shaꞌi muꞌi hemajkam an e hemapai wehgaj. D heg hekaj
gan hu i chesh g Jesus wahlko ch ed k an dahiwua k amjed hamashcham. D
g hemajkam an gegok shuhdagi koa an ch amjed ab kaiham.

3 Kud muꞌi haꞌichu ha tashogid g wepogida ahgakaj ab amjed g Jiosh
kownaltalig. Id o d haꞌichu ahgaj mo hab kaij:

“Am ant heꞌes wo i em‑tashogi g Jiosh kownaltalig wepogidch mat hema
an i chum gantad g e‑kaichka e‑oid ed.

4T haꞌi gan hu shul wohg ch ed. T g uꞌuwhig am dada k koꞌito.
5T haꞌi gan hu shul waw t abmo pi geꞌej g jewed k ab ha hekaj hi wa chum

i wuhsh no pi pi an hu juhk g jewed.
6T ab i chesh g tash. Kut wabsh gaksh no gemehk tatk.
7T haꞌi gan hu shul shaꞌi ch ed. Kut g shaꞌi ab i geꞌege k ha kokda g haꞌichu

esha.
8Twabshaba hegammat an s‑ap shul moihuna ch ed anwuhshani kmuꞌi

ab kait. Haꞌi at siant ab kait ch haꞌi chuhdpo wehst‑mahm ch haꞌi waikko
wehst‑mahm.”

9Kud hab hahawa ep kaij g Jesus, “Neh, am gwo s‑ap i aꞌamichud ihda.”
Mash haschu ahgch gwepogida ahgakaj hamashcham
An g neid gMark 4:10-12; Luke 8:9-10

10D am hahawa i e hejelko. Kuchd am wui hihim k ab kakke mas haschu
ahgch pi ta amichudam hamashcham g haꞌichu wepogidakaj.

11 D hab kaij, “Nt wo em‑ahgi mo has d ahga no pi g Jiosh em‑hiwgid
mamt wo s‑mai mo haschu hemu am maskogid ab amjed g e‑kownaltalig.
Ni wabshaba heg waꞌi ha ahgid haꞌichu wepogida ahga hegam mo pi ab hu
wohochudamk. T hab pi wo amich haꞌichu ab amjed g Jiosh kownaltalig.

12Hegammat s‑apwohekaj g e‑apꞌedag at baꞌich epwo i nei. T hegammat
pi ap wo hekaj wabsh wo heb huwua.

13Heg ani hekaj g haꞌichu wepogidakaj haꞌichu ha ahgid:
Mat pi wo amich, chum as wo haꞌichu neid k wo haꞌichu kah
14 K hekaj am wohokamchud hegai mo an hab chuꞌig Isaiabad oꞌohana ed
mash wa hab kaij Jiosh. Bo chuꞌig:
Chum am hekid ab kah g haꞌichu ni‑ahga ch ab neidchug g ni‑apꞌechuda ch

wabsh pi amichud
15no pi g em‑chegitoidag wabsh s‑kohmagi.

Heg o wa wepo mamt am si ha kuhkp g e‑wuhpui ch e‑nahnk mamt pi wo
neid k pi wo kah k pi wo amich nam pi pi e nohnogidamk ab ni‑wui.

Kunt heg hekaj pi am huwo i em‑apꞌech. Isaiah 6:9-10:
Neh, bo chuꞌi g g Jiosh oꞌohana.
16Kum eda ahpim pi hab shaꞌi mahsmo hegammash pi amichud. Jiosh o ab
s‑em‑hoꞌigeꞌid. Kum s‑ap s‑amichudmam haschu i neid ch kah.
17Ntwo si shel em‑ahgimomuꞌijj g kekelibad Jiosh haꞌichu i tashogiddamch
Jiosh hemajkamga chum si tatchuamatwo neid kwo kah ihdamamhaschu
i neid ch kah idani. K wawabshaba pi habmahs am hawehhejed.

Mash g haꞌichu ahgdamhabmasmamo g haꞌichu eshdam
An g neid gMark 4:13-20; Luke 8:11-15

18 “Am ant haha wo em‑ahgi mani haschu chum em‑mashcham id hekaj
haꞌichuni‑ahgaabamjedghaꞌichueshdam. Hegkaichkaaniwepogidg Jiosh
haꞌichu ahga. Id o am e gantan ha shahgid g hemajkam hab masma mo g
haꞌichu kai.

19K eda haꞌi pi amichud no pi g ha‑iꞌibdag s‑kawpk hab sha masma mo g
wohg. K g Jiawul amwabsh s‑pehegi ha wohppoꞌid mo haschu i kah.

20 “K haꞌi g ha‑iꞌibdag hab sha masma mo hebai pi geꞌej g jewed ab waw t
ab. K idam si s‑hohhoꞌid ch kah g Jiosh haꞌichu ahga

21 ch wabshaba pi wihnam ab hu uꞌukch ch am hi wa heꞌes wo i
s‑chegitokahimch. T oi wa g kudutadag ab ha wui wo i hih. Kumt wo ha
shoꞌigch id hekaj Jiosh haꞌichu ahga. T ha hekaj wabsh wo taꞌi i shul.

22“Khaꞌi g ha‑iꞌibdaghab shamasmamohebai s‑shaꞌig. K amha shaꞌijidch
g pihk ha‑elidadag ch s‑ha‑kaisdag. Kut pi haꞌichu wehhejed wo s‑kehgajk
am Jiosh wehhejed.

23 “K haꞌi g ha‑iꞌibdag s‑moik hab sha masma mo g moihuna. Idam at wo
s‑amich g Jiosh haꞌichu ahga k am wo ahgachugad matp hems haꞌi siant
ab ep wo ha baꞌiha k atp hems haꞌi chuhdpo wehst‑mahm k haꞌi g waikko
wehst‑mahm ab ep wo ha baꞌiha.”

Haꞌichuwepogida ab amjed g shaꞌi
An g neid gMark 4:26-29

24 Jesusadamhemaephaahgi ghemajkamghaꞌichuwepogidahabkaijch,
“Amantbaꞌichuepwo i em‑tashogi g Jioshkownaltaligwepogidchmathema
ei g s‑kehg kai e‑oid ed.

25T amhu hebai hahawabsh hema jiwia g obgaj chuhug ch edmowehsijj
kohksh k g shaꞌi kai am ei ha shahgid g pilkani k gam hu hahawa ep hih.

26Kut am i wuhsh g eꞌes k ab i mudadt. T am hahawa s‑masma i wuhsh g
shaꞌi.

27 “Khabkaij g eshdampionag, ‘Shebai amjed iwuhsh g shaꞌimaptwa eda
t‑mah g s‑kehg kaichka.’

28 “K hab kaij am hawui, ‘Ni‑obga at hab juh ihda.’
“K hab hahawa ep kaij g piongaj, ‘Natt amwo i ha huhpsh hegam shaꞌi?’
29 “K hab ha ahg, ‘Piaꞌa. Mt wo am huwabsh g pilkani ha huhpsh.
30Amgwabshwohiwgidmat amewehmwowuwha. T abwo e aimatwo

e hih. Kunt hab haha wo ha ahgi g hihkdam mat g shaꞌi wehpeg am wo ha
huhpsh k am wo i hemapad k ged hu wo mehid k am haha wo i hemapai g
pilkani k ged huwo i baꞌiha.’ Neh, bo kaij g ha‑ahmo.”

Matsh hasmasmawo i geꞌeda g Jiosh kownaltalig
An g neid gMark 4:30-32; Luke 13:18-19

31D am hema ep ah g haꞌichu wepogida g Jesus hab kaijch, “Am ant heꞌes
wo i em‑tashogi g Jiosh kownaltalig amwepogidch g haꞌichu kai.

32 Neh, heg am eꞌesha mo al chumaj ch oi wa am wo wuhshani k haꞌas
wo i geꞌeda mo g s‑ehheg uhs. Tp hems g uꞌuwhig an ab wo koksht. Pegih,
t hab wa masma wo geꞌe i geꞌeda g Jiosh kownaltalig, chum as al chum am
wo shonwua.”

Matshwo chehmo g jewed g Jiosh kownaltalig
An g neid g Luke 13:20-21

33D am hema ep ah g haꞌichu wepogida g Jesus hab kaijch, “Jiosh kownal-
talig o habwaꞌapwepogidasmo g jewajidakud. Heg amtwobe k amwowah
wehnadk g chuꞌi k amheꞌeswo i dai. Two chehmo gwahgamatwehs amwo
i kopodka. Pegih, t g Jiosh kownaltalig hab wamasmawo chehmo g jewed.”

Mash hegwaꞌi wepogida ha ahgid g Jesus g hemajkam
An g neid gMark 4:33-34

34 Jesus ad haschu i ha ahgid g hemajkam ch heg waꞌi hekaj haꞌichu
wepogida ahga.

35Heki atki huwaꞌi oꞌoha g kelibad Jiosh haꞌichu i tashogiddammat id am
habwowa e juh. K hab chuꞌig g oꞌohanaj:
Haꞌichu wepogida ant wo hekaj k am wo ha ahgi g hemajkam hegai mo pi

hekid shaꞌi s‑emahch ga hu i shohshonk amjed. Psalm 78:2
Matsh g Jesus am i tashogi g wepogida ahga ab amjed g shaꞌi

36D g Jesus gamhu ha dagito g hemajkam k ged hu i wah kih ch ed. Kuchd
amwehmaj hihim k ab hahawa kakkemas has d ahga hegai wepogida ahga
ab amjed g shaꞌi mo am t‑ahgid.

37 D hab kaij, “Heg ani wepogidas mo g haꞌichu eshdam ahni Jiosh si
Kehsha.

38-39K g oidag d ihda jewed. K g s‑kehg kai d hegammat wo e doꞌibia k am
wohaꞌichugk Jiosh kownaltalig ed. K g ni‑obga d jijawul ha‑geꞌejig. K g eshaj
d hegammat pi wo e doꞌibia. Hihka tash o d lodaita tash. K hegammat hab
wo juh g hihka d anghil.

40 “Hegai shaꞌi mehidda o hab d ahgamat g pi ap hehemajkam gam huwo
i e shul jiawul kih edmat hekid wo i e ai g lodaita tash.

41Am ant wo i ha chuhcha g anghil ahni Jiosh si Kehsha. Kut ab wo i hihi
jewed wui k gam hu hab wo i juh hegai matp haschu am wo i em‑wua pi
apꞌekam ch ed

42k gam hu wo ha shul g pi ap chuꞌijkammei ch ed. T idamwo si shoanid
ch ga huwabsh wo i si e kiꞌisch nat pi wo shaꞌi si s‑koꞌok haꞌichu nakogad.

43T am hahawa wo si tondad g s‑apꞌekam hemajkam e‑ohg Jiosh kownal-
talig ed. Neh, am gwo i aꞌamichud ihda ahpimmam kah!”

Mash g Jiosh kownaltalig hegwepogidasmo g si geꞌe s‑kaisdag
44 D am hema ep ah g Jesus g haꞌichu wepogida ahga hab kaijch, “Jiosh

kownaltalig o heg wepogidas mo g s‑namkig haꞌichu mat am hema ehsto
oidag ch ed k hahawa muh. T am hema haha wabsh chehg k am wabsh
uhpam i maꞌishp k si s‑hehgig ch am i wehs gagda g haꞌichu e‑eniga k am
hahawa uhpam ep him kwabsh wehs ha nolawt ihda oidag.”

Mamtshwehs haꞌichu ha baꞌich wo i s‑behim g Jiosh kownaltalig
45-46Kudhab ep kaij g Jesus, “Bamtmasmawo s‑behim g Jiosh kownaltalig

mat g s‑namkig hohodai nolawtdam wo s‑behim hegai mat wehs ha baꞌich
wo i s‑kehgajk. Heg atwehswo gagda g haꞌichu e‑enigamatwo e nakog kwo
ha nolawt hegai s‑namkigchu.”

Mash g Jiosh kownaltalig hegwepogidasmo gwaptopi uꞌikud

47D hab ep kaij g Jesus, “Am ant heꞌes wo i em‑tashogi g Jiosh kownaltalig
am wepogidch g waptopi uꞌikud chuagia. Heg at am wo wua g waptopi ha
uꞌudam shuhdagi ch ed. T amwo e baꞌiha g nahnkomahs waptopi.

48 Kut am wo i wanchkwua shuhdagi hugid an k am wo dahiwua k wo i
ha gawulkad k hegamwo e toꞌi mo s‑kehgaj k g pi kehg waptopi gam hu wo
nehnich.

49Bat wo wa masmak mat hekid wo i e ai g lodaita tash. Anghil at am wo
aꞌai hihim k amwo i ha gawulkai g pi apꞌekam hemajkam

50k ged huwo ha shulmei ch ed. T idamwo si shoanid ch ga huwabshwo
i si e kiꞌishch nat pi wo shaꞌi si s‑koꞌok haꞌichu nakogad.”

Mamtshwo hamashcha gwechij haꞌichu ch ep g hekiukam haꞌichu
51D g Jesus ab hahawa t‑kakke, “Namt amwa s‑amich wehs ihda?”
Kuchd hab kaij, “Heuꞌu.”
52 D hab hahawa ep kaij ab t‑wui, “Pegih, mt hahawa pi wabsh g Jiosh

heki hu oꞌohana wo ha mashchamad ch wabshaba id wehnadk ep wo ha
mashchamadwechij mashchama ab amjed g Jiosh kownaltalig.”

Mash g Jesus si kihꞌamkam pi ab hu tatchua
An g neid gMark 6:1-6; Luke 4:16-30

53D g Jesus am i haꞌasa ah idam haꞌichu wepogida ahga.
54 Kuchd gam hu hihi Nazareth wui mo am d si kihkam. D g Jesus am

haꞌichu hamashcham ha‑cheopi ed.
D si has elid hegammo am kah ch abwabsh aꞌai i e kakke, “Kus hebai mai

wehs ihda amichudadag ch ihda s‑hasig haꞌichu.
55Nohig piwohod alidaj hegai t‑nawojbadmodhuk chikpandam? Nohig

pi g Mary d jeꞌej ch g wepngaj d James ch Joses ch Simon ch Jude.
56 Ia o wa kih g uꞌuwigaj. Kus hebai mai wehs ihda.”
57Neh, bad kaij ch wabsh pi haꞌichuch.
Dhabkaij g Jesus abhawui, “Jioshhaꞌichu i tashogiddamat chumhebai ab

wo si has e elidad. T wabshaba g si kihꞌamkam oꞌodham chwehmaj kihkam
pi ab hu has wo elidad.”

58 Neh, bad kaij ch pi muꞌi s‑hasig haꞌichu hab juh amai no pi pi ab hu
wohochud idammas d Jiosh si Kehsha.

14
Mamtshmua hegai Johnmatsh am shonwuich g pahl wakona
An g neid gMark 6:14-29; Luke 9:7-9

1D eda am hahasko haꞌi d ha‑kokownalig g Tutuligo ch d giꞌik. D idam am
hema d kownal Galilee chekshani ch ed ch hab chehgig Herod. Kumd eda
wehsko aꞌaga g Jesus.

2 Kush id hab ha ahgid g e‑hahaꞌichuga, “Heg oki d hegai mo wa ha pahl
wapkonahim ch hab chehgig John. Mua ant. Kutki wabshaba uhpam e
chegito k hekaj hab e nakogmat hab wo juh g s‑hasig haꞌichu.”

3Herod atsh wa an bei g John k wulshp k ged hu si kuh am wehhejed g
e‑hohnig. Id ash hab chehgig Herodias ch ash d chum hohnigaj g Herod
wehnag. Kush heg hab chehgig Philip. Tsh g Herod ehs g hohnigaj.

4 Sh amjed g John chum hekid hab a aꞌaga, “Mo pi shaꞌi hiwgidas maps g
e‑wehnag hohnig wo ehs.” Kush g Herodias heg hekaj ahgid g Herod mat
ged huwo si kuh.

5 Tsh g Herod chum s‑muꞌam nash pi am ahg g pi ap ha‑chuꞌijig. K
wabshaba g Tutuligo hab kaij mo d Jiosh haꞌichu i tashogiddam. Kush s‑ha
ehbid ch hekaj pi mua.

6Kutsh am i e ai g Herodmahsidag. Sh geꞌe piastchud. Tsh g Herodias uwi
mad am ewaila ha tahgio. Tsh g Herod si s‑hohhoꞌi ihda

7 k wehs ha kaichudch si s‑kaidam hab kaij mat hemho wa wo mah mat
haschu ab wo i tai.

8 Sh g jeꞌej hab ahg mat hab wo chei mat ab wo mah g moꞌoj g John am
hoas‑haꞌa ch ed dahshk. Tsh wawoho heg ab tai.

9Kutsh si pi ap e taht g kownal. Shwabshabawehsijj kahmohas i kaij. Tsh
heg hekaj pi e nakomas pi am hu habwo juh

10k amhahawa hema cheha g shondalmat anwo him kwo shonch g John
moꞌo.

11Tsh wa woho hab e juh k am hahawa uꞌapa g moꞌoj am hoas‑haꞌa ch ed
dahshch k abmah ihda uwi. Kut ihda gd hu hahawa epai mah g e‑jeꞌe.

12Kutsh am hahawa dada hegam mad ab si wecho e mashcham g John k
am bei g honshpadaj k ged hu chehg k am hahawa hihim k ged hu ahgid g
Jesus.

Matsh g Jesus am ha gegos g hetaspmihl chechoj chmuꞌi ehp
An g neid gMark 6:30-44; Luke 9:10-17; John 6:1-14

13 D am i kah g Jesus mamt mua g John k am hahawa gam hu hejelko
s‑himimk. Kuchd an dadhaiwua wahlko ch ed k gam hu aigo i chehchsh
haꞌabjed. Dki wabshaba kah g hemajkam k gn hu i bihbij wabsh hihimk.

14 Kuchd am dada k am wabsh i chum huhud. D eda muꞌijj am heki hu
haꞌichug g hemajkam. D g Jesus si i s‑ha hoꞌigeꞌid k ha dodaj g kokꞌodam.

15 D gam hu si i juh. Kuchd am wui dada g Jesus k hab chum ahg, “Neh,
mehk at waꞌi juh. K eda ia hu wabsh si jegko. Am g ha ahgid g hemajkam
mat gamhuwohihi kihhimwui kwoha nolawt g haꞌichu hugimatwohuh.”

16Dhabkaij g Jesus ab t‑wui, “Ahpimamtwohaꞌichuhamahmatwohuh.”
17Kuchd hab kaij ab wui, “Pi ach geꞌe haꞌichu edgid. Al hetasp sismito ch

gohk waptopi ach am toꞌakch.”
18D hab hahawa ep kaij g Jesus, “Ab g wo i uꞌukaꞌi.” Kud am e uꞌapa.
19D am hahawa ha cheha g hemajkammat am wo dadhaiwua washai ch

ed. Kudamdadhaiwua. Kudamui ihdahetasp sismito chgohkwaptopi kam
e dahm i nen k ab hoꞌigeꞌel g Jiosh k am hahawa hahain k ab t‑mah. Kuchd
gam hu aꞌai hamahkhi g hemajkam.

20 Kuchd wehsijj hug k kokwod. Kuchd ahchim chuhchaij an hahawa i
uꞌihim k uꞌapa g wihpiꞌidaj mat am huꞌi gamai gohk hoha wo ha shuhshud.

21Kuchd am hu d i hetaspmihl chechoj chmuꞌijj g uꞌuwi ch aꞌal ehp.
Matsh abwabsh hih g Jesus shuhdagi dahm
An g neid gMark 6:45-52; John 6:15-21

22D am hahawa t‑ahgi g Jesus matt gam hu aigo wo hihi. Tsh heg am wo
wiꞌi k amwoha ahgi g hemajkammat gamhuwohihi e‑kihkiwui. Kuchd an
i chehchsh wahlko ch ed k gam hu hihi.

23D g Jesus am ha dagito g hemajkam. Kud gam hu himto. D am hahawa
hejel i chesh kawulk dahm k am e hoꞌigeꞌidahu. D am i hud. D amwabsh kia
hejel haꞌichug.

24 D g t‑wahlko gam hu si eda i cheka g shuhdagi. Kud g hewel ab si
s‑gewkam meh ab t‑wui. D g shuhdagi toꞌotonk am si aꞌai hab t‑wua wehs
s‑chuhugam oidk.

25Kud koi mahsi. D ab hema him t‑wui an wabsh shuhdagi dahm.
26Kuchd ab i neidok si s‑ehbeni ch si hihnk ch hab kaijmo dwabsh kokꞌoi.
27 D ab hahawa si t‑wui neok ch d Jesus ch hab kaij, “Pi g wo shaꞌi

ni‑ehbenid. Dani ahni. Mt oi wo s‑ap e taht.”



MATTHEW 14:28 30 MATTHEW 15:9

28KudgPeter si s‑kaidamhabkaij abwui, “Ni‑kownalig,maptpdwoahpik
ch ab wo i ni‑wai. Nt ab wo i hihm‑wui an wabsh shuhdagi dahm.”

29D hab kaij g Jesus, “Oi g ab i hihm.”
Dwawoho ab i hud wahlko t‑amjed k amwui i hih shuhdagi dahm.
30 D wabshaba am wabsh si s‑gewkam hewed. D g Peter si s‑ehbenid k

gam huwabsh i wachumkahi shuhdagi ch ed k ab si e shoꞌigchud k hab kaij,
“Ni‑kownalig, ni‑doꞌibiani.”

31 D ha hekaj am i wuhshad g Jesus k hab kaij ab wui, “Pi apki ab hu si
ni‑hiwig.”

32 D ged hu hahawa e wehm i chehchsh wahlko ch ed. D am waꞌi hekaj
huhug g hewel.

33Kuchd abhahawa si has elid ch ab ihmg Jesus chhab kaij abwui, “Woho
apki d Jiosh alidag.”

Matsh g Jesus ha dodaj g kokꞌodamGennesaret t am
An g neid gMark 6:53-56

34Ga achd hu aigo i chehchsh k ab dada Gennesaret t am.
35Kud g hemajkam s‑amich g Jesus k hekaj ab i hawai g kokꞌodamwehsko

an heg oidk chekshani. Md ha uꞌapa Jesus wui
36k ab si e shoꞌigchud k ab ahgidmat chumhemswabsh g kahbaj hugidag

an wo taht. Kud s‑ap ha dodamad hedai an i taht.

15
Mash haschu dwabsh hemajkam ha‑mashchama
An g neid gMark 7:1-13

1 D am haꞌi dada g Palasi ch chehanig ha mashchamdam ab Jerusalem t
amjed k ab kakke g Jesus hab kaijch,

2 “K haschu ahgch g m‑pionag pi ab hu wohog elid g haꞌichu
ha‑mashchamadag g kekelibad? Neh, e o gegosid pi am hu t‑himdag oidch
ha wapkonk g e‑nohnhoi.”

3Dhab kaij g Jesus ab hawui, “Mahpimhaschu ahgch pi ab huwohog elid
g Jiosh chehanig ch wabsh g hejel e‑himdag am hab junihim?

4 Id o d chehanigaj g Jioshmo hab chuꞌig:
Ab g si has wo i ha elidad g e‑ohg ch e‑jeꞌe, Exodus 20:12
ch id ehp,
Mat hemho wo wa e muhkid hegai mat hedai wo sha s‑koꞌokam has ah g

e‑jehj. Deuteronomy 21:17
5 Kum eda ahpim ha mashcham mat pi ab hu has wo ha elidad ch ab
ha wui hab wo chei, ‘Mah ant g Jiosh hegai mat haschu ab d wo i chum
em‑wuikamk.’
6Kumhabmasma imhuhabwabsh iwua g Jioshneꞌoki ch amhamashcham
hegai mo haschu dwabsh oꞌodham ha‑nahtoi.
7Bamwabsh s‑e junimkmamab has elid g Jiosh. Kukiwabshaba g Jiosh hab
em‑ahg ch hab kaij ihdamatki g Isaiabad an oꞌoha:
8Haꞌi idammo d chum ni‑hemajkamga o hab kaij mo ab si has ni‑elid ch ab

ni‑ihm.
K wabshaba g ha‑iꞌibdag si s‑kawpk ch si mehk ab ni‑amjed.
9 Pi o shaꞌi wohom ab has ni‑elid no pi wabsh g hemajkam ha‑chehanig ha

mashcham hab chummasmamo d ni‑chehanig.”
Mash haschu uamhun g oꞌodham
An g neid gMark 7:14-23

10D g Jesus ab hahawa i hawai g hemajkamk hab kaij ab hawui, “Ab gwo
ni‑kaiham kwo s‑amich.

11 Pi at im hu hab wo i em‑juh g Jiosh heg hekaj mamt haschu wo huh k
wabshaba im hu habwo i em‑juh heg hekaj pi kehg em‑chegitoidag.”

12 Kuchd am dada wui ahchim k hab kaij, “Nap s‑mahch mat si e taht g
Palasi heg hekaj map hab kaij?”

13-14 D hab kaij g Jesus, “Pi g has wo e tahtkkad ab ha amjed. Do chum
em‑wanimeddam ch eda hab sha masma mo d pi neneadam ch chum ha
wanimed g haꞌi ep pi neneadam ch atp hems am wabsh ha wehmwo i shul
hiktani ch ed. Ni‑ohg Jiosh at gam hu hab wo i ha juh hab shamasmamamt
wo huhpsh k gam huwo nehnich g haꞌichu wuhshdag am e‑esha ed.”

15D g Peter ab neok ch hab kaij, “Am g t‑ahgid maps haschu tashogid ch
hab kaij mat pi im hu habwo i t‑juh g Jiosh heg hekaj matt haschu wo huh.”

16D hab kaij g Jesus ab t‑wui, “Kumt ahpim hab waꞌap pi koi shaꞌi amich
hegai mani em‑ahgid.

17Pi at im hu habwo i em‑juh ab amjed g Jioshmamtp haschu wo huh.
18Heg at im hu habwabshwo i em‑juh ab amjed g Jioshmat wo pi apꞌek g

em‑chegitoi.
19Heg at habwo em‑juhmamt habwo juh g haꞌichu pi apꞌekam. Neh, mtp

hems wo ha mua o wo ha ehs g ha‑wehm kihkam o hab wo juh g s‑tohntom
haꞌichu owo haꞌichu ha ehs owo haꞌichu ha iattogi ab hema i ep amjed owo
pi ap neo.

20 Id o d hegaimat im hu habwo i em‑juh ab amjed g Jiosh. Pi at heg im hu
hab wo i em‑juh mamt pi am hu ha‑chehanig oidk wo wapko g e‑nohnhoi k
haha wo e gegos.”

Mash g gawulmahs oꞌodhamuwi ab si hiwig g Jesus
An g neid gMark 7:24-30

21Kuchd gamhu hahawa hihi Syria jewedwui k ammiabi g Tyre ch Sidon
kihhim.

22D am hema d uwi ch pi d t‑wehm oꞌodham ch am t‑wui jiwia k hab kaij
ab wui g Jesus, “S‑apꞌekam ni‑kownalig mapsh d Davidbad amjedkam, ab g
si i s‑ni‑hoꞌigeꞌid. Ni‑chehiaga o g jiawul an uꞌukch ch si shoꞌigchud.”

23D wabshaba g Jesus pi ab hu has shaꞌi kaij wui. Kuchd ab si ahgid mat
hig wo chehamat gam huwo hih no pi an t‑oidahim ch si s‑nakosig.

24D hab kaij g Jesus ab wui ihda uwi, “Heg o d waꞌi ni‑chikpan idani mant
wo i ha wehmt g Tutuligo hemajkam.”

25D ab ha hekaj i gei wecho ihda uwi k hab kaij, “Am g hig i ni‑wehmt.”
26D hab kaij g Jesus, “Heg at wowawepokmamt abwo hamah g gogogs g

ha‑chechmait g aꞌal.”
27D hab kaij hegai uwi, “Woho owa. Twabshaba chumhems g gogogs am

wohuh g aꞌal ha‑haꞌichu hugi hahainig. Kunt ahni habwamasmawo si s‑ap
ni‑taht mapt id am habwo al i ni‑juni.”

28D hab hahawa kaij g Jesus ab wui, “Neh, m‑neꞌoki o am chehgid map ab
si ni‑hiwig. T heg hekaj am hab wo e juh ihda map ab ni‑tahni.” Kutsh am
waꞌi hekaj doa hegai chehiagaj.

Matsh g Jesusmuꞌi hemajkam ha dodaj
29Amjed achd gam hu hahawa ep hihi Galilee shuhdagi babsho. D g Jesus

am i chesh kawulk dahm.
30Kud muꞌijj am dada g hemajkam k am ha uꞌapa g pi hihimidkam ch pi

neneadam ch pi neneokdan ch muꞌi nahnko mahs kokꞌodam. D g Jesus ha
dodaj.

31 Kud si has i elid g hemajkam neidok mo neneok g mumio ch g pi
hihimidkam oiopo ch g momjo hahawa ab wehsig ch g pi neneadam s‑ap
haꞌichu neid. D wehsijj ab si has elid g Jiosh.

Matsh g Jesus ha gegos g giꞌik mihl chechoj chmuꞌi ehp
An g neid gMark 8:1-10

32 D g Jesus ab hahawa i t‑waid k hab kaij, “Neh, waik tashkaj in o waꞌi
t‑wehmaj idam hemajkam ch heki hu waꞌi pi haꞌichu huh. Ni s‑ha hoꞌigeꞌid.
Tp hems haꞌi wo s‑e chuhugi matp gam huwo sha hihi pi haꞌichu hugok.”

33 Kuchd hab kaij ab wui, “Kuchs hebai hig wo ui g haꞌichu hugi id eda
tohono jewedmatt hekaj wo ha gegos g haꞌakia hemajkam?”

34D hab kaij g Jesus, “Heꞌekia at am i wih g sismito?”
Chd hab kaij, “Al wewaꞌak sismito ch al heꞌekia chuꞌuchumwaptopi.”
35D g Jesus am hahawa ha chehani g hemajkammat wo dadhaiwua. Kud

am dadhaiwua.
36D am ha ui hegam wewaꞌak sismito ch waptopi k ab hoꞌigeꞌel g Jiosh k

am i hahain k ab t‑mah. Kuchd an i hamahkhi g hemajkam.
37-38Dwehsijj hug k oi wa hi si s‑kokwod chumas amhu hebai d giꞌikmihl

chechoj ch muꞌi ehp mo d uꞌuwi ch aꞌal ch pi kuintas. Kuchd an hahawa i
uꞌihi g wihpiꞌidaj mat am huꞌi wewaꞌak hoha wo ha shuhshud.

39 D g Jesus am hahawa ha ahgi g hemajkam mat gam hu wo hihi.
Kuchd gan hu dadhaiwua wahlko ch ed k gam hu aigo i chehchsh Magadan
chekshani am.

16
Mamsh ab chum chehani g Jesusmat amwo ha chehgi g s‑hasig haꞌichu
An g neid gMark 8:11-13; Luke 12:54-56

1 D am haꞌi dada g Palasi ch Sajusi k ab neꞌowin g Jesus ch ab chum si
chehani mat am wo ha chehgi g si s‑hasig haꞌichu matp woho d Jiosh si
Kehsha.

2-3Dhabkaij g Jesus abhawui, “Neh, s‑mahchammathasmahs tashabwo
himadabwabshneidchmashebaijedhewedchhasmahs chewagi iwushke.
Pegih, mt hab waꞌap wo chum s‑mahchk mo haschu has e junihog iaꞌi idani
am neidchmo haschu hab e junihim.”

4 D hab ep kaij, “Si o hig woho pi apꞌe ch mehk ab amjed g Jiosh hegam
mat pi ab hu wo ni‑hiwgam k hoꞌip nei g s‑hasig haꞌichu. Heg ant ab wo
waꞌi ha chehgi mant am oidk hab wo ni‑juh hegai kelibad Jiosh haꞌichu i
tashogiddammash d Jonah.” Bad cheꞌiok k am ha dagito k gam hu hih.

Mattsh pi ha oidkwo haꞌichu chegito g pi wohochuddam
An g neid gMark 8:14-21

5Kuchd am gahi ep i shul wahlko ch ed k ga hu aigo dada k s‑maimachdki
pi haꞌi uꞌuk g sismito.

6D amwaꞌi hekaj mad hab kaij g Jesus ab t‑wui, “Si g wo s‑e nenꞌoidk mat
pi wo em‑cheawogi g ha‑jewajidakud hegam Palasi ch Sajusi.”

7Kuchd am si aꞌaga ihda k hab kaij, “Heg oki hekaj hab kaij mattki pi haꞌi
uꞌuk g sismito.”

8Kudki s‑t‑amichud g Jesus ch hab kaij, “Pi amki koi amichud mani heꞌes
edgid g gewkdag ch hekaj am aꞌagamach pi ha sismitoga.

9Am amwa chum neid mant al hetasp sismitokaj ha gegos g hetasp mihl
chechoj ch muꞌi ehp. Ms huꞌi pi chegito mamt heꞌekia i hoha an i ui g
wihpiꞌidaj.

10 Kum am wa chum neid mant al wewaꞌak sismitokaj ha gegos g giꞌik
mihl chechoj ch muꞌi ehp. Ms huꞌi pi chegito mamt heꞌekia i hoha an i ui g
wihpiꞌidaj.

11Pegih, mt wo chum s‑mahchk mani pi wabsh g haꞌichu hugi hab ahg ch
habkaijmamtwos‑enenꞌoidadabamjedgPalasi ch Sajusi ha‑jewajidakud.”

12Kuchd amhahawa i s‑amichmoki pi heg hab ahg jewajidakudmohekaj
e pahnt ch oki heg hab ahg Palasi ch Sajusi ha‑mashchamadag.

Matsh g Peter am ahmo hedai wud g Jesus
An g neid gMark 8:27-30; Luke 9:18-21

13Kuchd gam hu hahawa hihim k am imiabi g Cesaria Philippi kihhim. D
g Jesus ab t‑kakke chhabkaij, “Amgwoni‑ahgidDohꞌoni‑elid ghemajkam?”

14Kuchd hab kaij, “Haꞌijj o hab m‑elid map d hegai Johnbad mo wa chum
t‑pahl wapkonahim ch haꞌijj hab kaij map d Elijabad o Jeremiabad o hema i
ep kekelibad Jiosh haꞌichu i tashogiddam.”

15D ab hahawa ep t‑kakke, “Mahpim hig hedai ni‑elid?”
16DihdaSimonmamthabhahawachehchPeterhabkaij, “Dap Jioshalidag

ch d si Kehshaj g Jiosh,”
17D hab kaij g Jesus, “Simon, Jiosh at si s‑m‑hoꞌigeꞌid k amm‑chehgi mani

d si Kehshaj. Pi at wabsh g hemajkam amm‑chehgi.
18 Kupt ab i s‑wohoch g Jiosh k ab si ni‑hiwig. Nt heg hekaj hab wo

m‑chehch Peter (Hodai). Neh, id abwaw ant amwo i kei g ni‑cheopiga. Bani
ahgch hab kaijmatwehsijj hegammat habwaꞌap abwo si ni‑hiwgad at dwo
ni‑hemajkamgak. Kut pi hedai wo shaꞌi e nako mas wo ha keshwua, chum
hems g jijawul.

19 Kunt ab wo m‑mah g gewkdag mapt wo s‑mahch k ah g Jiosh
haꞌichu ahga k hab wo yahwitpiꞌo g apꞌedag am ha wehhejed hegam mat
ab wo s‑wohoch. Ab ant wo m‑mah g gewkdag mapt hab wo ah mo
haschu shohbidas ch haschu hiwgidas am ha wehhejed hegam mat ab wo
ni‑hiwgad.”

20Neh, bad kaij g Jesus ch ab hahawa si t‑chehani matt pi hedai wo ahgi
mo heg d Jiosh si Kehsha.

Mash g Jesus am ha ahgidmatshwo e shoꞌigchud kwo emuhkid.
An g neid gMark 8:31–9:1; Luke 9:22-27

21 D am i amjed am hahawa si tasho t‑ahgi g Jesus k hab kaij, “Hemho
wa ant am wo hih Jerusalem wui. Kut muꞌi wo ni‑shoꞌigch g geꞌeged ch
uꞌugchu papal ch chehanig ha mashchamdam k amwo i ni‑dagito mant wo
ni‑muhkid. T wabshaba am wo him k d wo i waik tashk amjed. Nt ab wo
uhpam i wuhshmuhkig amjed.” Neh, bo kaij g Jesus.

22D g Peter im hu goꞌolko i be k ab si s‑gewkamneokwui hab kaijch, “Pi at
woho wo shaꞌi hiwigi g Jioshmamt hab wom‑juh.”

23 D hab kaij g Jesus ab wui, “Pi g shaꞌi ni‑shohbid. Do wabsh hejel hab
m‑elida ihda. Kup abwui kehk g Jiosh hab elida habmasmamo g ge Jiawul.”

24 D hab hahawa ep kaij ab wehsijj t‑wui, “Mamtp am wo s‑oidam g
niꞌhimdag k hemho wa gam hu wo dagito g hejel e‑tatchui k ahni ni‑tatchui
hab wo junihid ni‑wehhejed e shoꞌigchudch. Heg at wo wa wepok mam ab
mohto g kots ch ab ab wo emuhkid.

25 Pi amt wo heki wua g e‑doakag mamtp wo hekaj am ni‑wehhejed am
ahgachugch g Jioshhaꞌichu ahga. Heg atwohekiwua g e‑doakagmatphedai
wo chum s‑daꞌad.

26 Pi at haꞌichu wehhejed wo s‑kehgajk matp g oꞌodham wehs wo bei mo
haschu i tatchua id dahm jewed k wabshaba pi wo e doꞌibia. Pi o an hu
haꞌichug id dahm jewedmas heg hekaj wo e doꞌibia g oꞌodham.

27 Jiosh at abuhpamwoni‑mahg si geꞌe gewkdag an e‑kihdag ed. Kunt heg
hekaj si s‑tondamwo tondad ch ia epwo jiwia jeweddahm. Tmuꞌi anghilwo
i ni‑wehmajk. Kunt wehs wo ha namkid g hemajkam heg hekaj mo haschu
hab i junihim.

28Nt wo si shel em‑ahgi mamt haꞌijj an d wabsh wo kia dodakamk ch wo
nei mant s‑gewkam amwo chehgi g ni‑kownaltalig em‑shahgid.”

17
Matsh am gawul i e chehgi g Jesus hawui.
An g neid gMark 9:2-13; Luke 9:28-36

1 D am d i chuhdp tash amjed. D g Jesus ab i ha wai g Peter ch James ch
John. D amwehmaj ab i chehchsh hema uhgk doꞌag t ab k atsh gan hu dada
doꞌag dahm.

2Kutsh g Jesus am hahawa gawul e juh. Sh g wuhioshaj hab waꞌi masma
tonodmo g tash ch g wehschugaj habmasma s‑tohta mo g tonlig.

3 Kutsh ab haha wabsh i e chehgi g Mosesbad ch Elijabad k am wehmaj
neneok g Jesus.

4 Sh g Peter hab kaij ab wui g Jesus, “T‑kownalig, s‑apꞌe oki mach ia
haꞌichug. Kutt ia waik wo ha chuhcha g al chechopi matt hekaj ab wo si has
em‑el ahpi chMosesbad ch Elijabadmaptp wo tatchuad.”

5 Neh, sh am wabsh kia neok g Peter. Kutsh g si s‑mahs chewagi ab i
wuhshani k ab ehka ha dahm. Tsh g Jiosh neꞌoki ab kaida chewagi t amjed k
hab kaij, “Jesus o d si ni‑tatchuidch ni‑alidag. Heg amt ab wo si kaihamad.”

6 Kutsh si s‑ehbeni hegam Peter am i kahk g neꞌoki k am wabsh si kupal
shul jewedo.

7Tsh am hahawa jiwia g Jesus k an ha tahtam k hab kaij, “Gegokiwuio. Pi
g wo shaꞌi e todsid.”

8Tsh amhahawa i chumnenhog. Kush hegwaꞌi Jesus hejel am kehk. Sh pi
am hu haꞌichug hegam gohk.

9 Sh ab hahawa i huhudkhim doꞌag t amjed. Sh ab si ha chehani g Jesus ch
hab kaij, “Pi g amhedaiwo shaꞌi ahgidmamt haschu nei, nt hoꞌip kia uhpam
i wuhsh abmuhkig amjed ahni Jiosh si Kehsha.”

10 Kush hab kaij idam ab wui g Jesus, “Neh, bo chechꞌe hegam chehanig
t‑mashchamdam matsh ia wehpeg wo e maskogi g Elijabad. Tsh g Jiosh si
Kehsha ia haha wo emaskogi. Pegih, t haschu ahgk pi ia wehpeg m‑baꞌich e
maskogi hegai Elijabad?”

11 Sh hab kaij g Jesus, “Hema at woho wehpeg wo e maskogid k hab wo
masmakmash wa g Elijabad ch wehs haꞌichu wo i apꞌech.

12 Kunt wo em‑ahgi mat wa woho heki hu jiwia. K Wabshaba muꞌijj pi
mahch mo hedai wud ch ab wui hab wabsh juh g pi ap e‑tatchui. Pegih, k
e aihimmat hab waꞌap wo ni‑juh k wo ni‑shoꞌigch ahni Jiosh si Kehsha.”

13 Kutsh am hahawa i amich idam moki heg hab ahg John mat wa am i
shonwuich g pahl wakona.

Matsh g Jesus gam hu hab i juh g jiawul ab amjed g ali
An g neid gMark 9:14-29; Luke 9:37-43a

14Dedamuꞌi hemajkamamhaꞌichug amaimachdamwih. Kudamuhpam
dada hegam Jesus. D ab hema i tonwua Jesus wui

15 k hab kaij, “Ab g si i s‑hoꞌigeꞌid g ni‑sulijga. Si o pi ap mumku ch hebai
amwabsh s‑e chuchkagid chmuꞌikko amgegshe nahda ch ed o am shuhdagi
ch ed.

16Kunt ia chumuꞌapa hawui idamm‑chuhchai. T pi e nakomaswo doaj.”
17D hab kaij g Jesus ab t‑wui, “Shoꞌo waꞌi pi geꞌej g em‑wohochudadag. M

im hu hab wabsh i si e Juhkch ab ni‑amjed. Shahag wepo mant tash ia wo
em‑wehmajkad ch wo em‑nakogad mat haha wo i geꞌeda.” Bad kaij g Jesus
ch hab hahawa ahg hegai oꞌodham, “Ab g i bekaꞌi g e‑alidag.”

18D ab hahawa i bei wui. D g Jesus am si s‑gewkam chehani g jiawul mat
gam hu hab wo i e juh. Kud wa woho hab e juh. D am ha hekaj wabsh i doa
g ali.

19Kuchd ab hahawa hejelko kakke g Jesus machs haschu ahgk ahchim pi
t‑nakomatt gam hu habwo i juh g jiawul.

20D hab kaij g Jesus, “Heg amt hekaj pi e nako mam pi ab hu wohochud
mat hab wo e juh. Nt wo si shel em‑ahgi mamt wo e nakog k wabsh chum
haschu hab wo juh mamt hab wo chei s‑wohochudch mat hab wo e juh.
Chum at hems g geꞌe doꞌag gan hu hab wo i kekiwua mamt wabsh wo ahgi
s‑wohochudchmat hab wo e juh. [

21Twabshaba ihda habmahs haꞌichu habwaꞌi masma gmhuhabwo i juh
mamt wo si e hoꞌigeꞌidahunad Jiosh wui pi haꞌichu koꞌadch.]”

Mash g Jesus am ep ha ahgid ab amjed g e‑muhkig
An g neid gMark 9:30-32; Luke 9:43b-45

22Am achdwabsh kia oiopo Galilee chekshani ch ed. D hab kaij g Jesus ab
t‑wui, “E o aihimmat wo ni‑bei hegammo s‑ni‑kehꞌid k ab wo ni‑dagito

23mantwo ni‑muhkid. Twabshaba amwohimk dwo iwaik tashk amjed.
Nt ab wo uhpam i wuhshmuhkig amjed.”
Neh, kuchd wehsijj si pi ap t‑taht am i kaiok ihda.
Matsh hasmasma ha namkid g Jesus g geꞌe cheopi kowlanta

24Kuchd ged hu dada Capernaum t am. D amhema jiwia Peterwui hegam
mo an hemapad g cheopi kowlanta k ab kakke ch hab kaij, “No ha namkid g
cheopi kowlanta g em‑mashchamdam?”

25D hab kaij g Peter, “Hemhowa,” K amjed ged hu i wah kih ch ed.
D g Jesus ab ha hekaj kakke ch hab kaij, “Simon Peter, nap hab elid mat g

kokownal ab wo haꞌichu ha kowlant hegammo d hawehm kihkam?”
26D hab kaij g Peter, “Piaꞌa.”
D hab ep kaij g Jesus, “Pegih, t heg hekaj pi haꞌichu wo ni‑kowlant g Jiosh.
27Ch wabshaba pi tatchua machs wo ha kudu idam hemajkam. Kupt heg

hekaj am wo hih shuhdagi wui k am wo wua g waptopi hukshpakud. Kut g
si wehpeg watopi mapt wo huksh g lial ab wo kamshchid mat wo ai hegai
cheopi kowlanta anni‑wehhejed ch epm‑wehhejed. Pt amwobe k hekajwo
ha namkid.”

18
Matsh hedai d wo si haꞌichuk am Jiosh nena ed
An g neid gMark 9:33-37; Luke 9:46-48

1Kuchd ab kakke g Jesus ch hab kaij, “Doht dwo si s‑has haꞌichuk am Jiosh
kownaltalig ed?”

2Dedaanhemakehkgal chumali. D g Jesus am iwaidkab t‑baꞌich i kehsh
3khabkaij, “Ntwoshel em‑ahgimamthabwaꞌimasmaamwo iwahp Jiosh

kownaltalig ed mamt am gawul wo juh g e‑chegitoidag k ab wabsh wo i pi e
haꞌichuchud k hab womasmakmo ihda al chum ali.

4Hegai mat hab wo juh ihda at d wo s‑has haꞌichuk am Jiosh kownaltalig
ed.

5 T hedai i s‑ap ab wo i ha nei g aꞌal am ni‑wehhejed o heg wa wepo mat
ahni s‑ap ab ni‑nei.

Mash si s‑ta ehbidam habmahs g pi apꞌekam
An g neid gMark 9:42-48; Luke 17:1-2

6 “S‑toꞌo ehbidam hab mahs am wehhejed hegai mat hema am wo i ha
wanchkwua pi apꞌekam wui idam al aꞌal mo ab al ni‑hiwig. Baꞌich at wo i
s‑apꞌekwehhejedmatp hemswo ewachumchud kwo emuhkidmat koi hab
wo juh ihda chuꞌijig.

7Chum o hekid an hab e wua g pi apꞌekam jewed dahm. K hegammo hab
wua am haꞌi ep ha wanchshulig pi apꞌekamwui. T g Jiosh hemho wo wa ha
namkid.

8-9 “Pi at hedaiwo e nakomas ab uhpamwo iwuhsh Jiawul kih amjed. Kut
pi hekidwo huhug g ha‑shoꞌigchuda amai. Heg at wowawepokmat ammei
ch edwo e shoꞌigchudad. Mt heg hekaj amwo i e nakomamt pi amhuwo gei
heg eda. Baꞌich at wo i s‑apꞌek mamt chum hems wo heb hu wua g e‑nowi o
g e‑tad o g e‑wuhi matp hema idam hab wo em‑juh mamt amwo gei Jiawul
kih ed k pi wo bei hegai pi ha huhugedam doakagmo g Jiosh ab em‑makiog.

Haꞌichuwepogida ahga ab amjed g heb hu himkam kahwal
An g neid g Luke 15:3-7

10 “Am gwo s‑nenꞌoidkmamt pi wo s‑ha kehꞌidad idam al chuꞌuchumchu.
Jiosh o ab si has ha elid ch am ha nuhkudachud g anghil. [

11 Ia ant jiwia jewed dahmmant wo ha doꞌibia g heb hu hihimkam.]
12 “Neh, am g wo i oidahim ihda. Mamtp hems hema ahpim siant wo

kahwaligak. Kut hema wo heb hu hih. Namt hig pi woho am wo s‑apko ha
dagito hegam humukto gamai humukt k am wo hih doꞌag oidk k am wo i
gahghi g heb hu himkam e‑shoiga.

13Kut woho dwo s‑hehgigkmamtp wo cheh.
14Bo wa masma pi shaꞌi tatchua g em‑ohg Jiosh mat hema wo heb hu hih

idam al chuꞌuchum aꞌal.
Hegai em‑wehmwohochuddammat habwo juh g pi apꞌekam

15 “Mt heg waꞌi hejel wo ahgi e‑wehmwohochuddammatp pi ap wo chuꞌi
ab em‑wui. Kutp hems ab s‑ap wo em‑kaiha. Kut ab hahawa ep wo i e
hemakoch g em‑chegitoidag,

16Tpwabshaba pi ab huwo em‑kaiha, kumt hemako o gohk am hawehm
wo him k amwo ah g chuꞌijigaj. Kut habmasma gohk owaikwo s‑mahchk g
chuꞌijigaj mo id habmasma an oꞌohanas Jiosh oꞌohana ed.

17 Kutp eda wa sha pi ab hu wo em‑kaiha, kumt am wo ha ahgi wehsijj
hegam mam am ha wehm e mihshmad. Kutp pi ab hu wo ha kaiha idam,
kumt haha wo dagito habmasmamo pi d em‑wehmwohochuddam.

Shohbida k ch hiwgida
18 “Nt wo si shel em‑ahgi mant ab wo em‑mah g gewkdag mamt hab

wo ah mo haschu shohbidas ch haschu hiwgidas am ha wehhejed g
ni‑hemajkamga.

19 Jiosh at am hab wo em‑juni mamt haschu ab wo tahnid e wepo hab
elidch.

20 Kunt am wo haꞌichugk em‑shahgid mamt hebai am wo i e hemapai,
chum ams dwowaꞌi gohkk o waikk.”

Haꞌichuwepogida ahga ab amjed g pi amkamha‑pionag.

21D g Peter ab kakke g Jesus ch hab kaij, “Ni‑kownalig, nantwewaꞌakko ab
wabsh wo i s‑hoꞌigeꞌel g ni‑wehmwohochuddammatp haꞌakkio hab wo juh
g pi apꞌekam ab ni‑wui?”

22D hab kaij g Jesus, “Pi amt wabsh wewaꞌakko ab wo i s‑hoꞌigeꞌel. Matp
heꞌekkio hab wo i juh g pi apꞌekam, mt haꞌakkio wo s‑hoꞌigeꞌel.

23 Bo wa e wua g em‑kownalig Jiosh ch em‑tatchuid mamt am hab waꞌap
wo e junihid.

“Id ant amwo em‑tashogi em‑ahgidchmatp hems hema dwo kownalk ch
amwo i ha hoa g e‑pionag ha‑wulshpadag,

24 Kumt am hema uꞌapa g piongaj, K id ab ab e wulshch g muꞌi mi‑yohn
pihsh.

25Kuki ihda pi amhuhugkamedgid g lialmatwonamkid g e‑wulshpadag.
T hekaj g ahmoj amha chehamamtwo gagda k gwehmaj kihkam ch aꞌaligaj
ch haꞌichu enigaj ep wo ha gagda. T d wabsh wo neneholk.

26 “Kut ihda ha‑pionag ab i gei e‑ahmowui k ab i tahni mat ab wabsh wo i
s‑hoꞌigeꞌel. Kut wowawehs ha namkid.

27T am i s‑hoꞌigeꞌel g ahmoj k im hu hab i juh g wulshpadaj k dagito.
28Kut am hih ihda oꞌodham.
“K eda hema g wehmaj pion al heꞌekia pihsh ab ab e wulshch hegai mamt

ab i s‑hoꞌigeꞌel. Kut heg nam k g baꞌichuj be k hab si ahmat wo namkid.
29 “Kut ihda wehmaj pion ab i gei wecho k ab i e shoꞌigchud wui mat ab

wabsh wo i nenida. Kut wowa uhpam namkid.
30 “Kutwabshaba pi ab hu kaihamkwabsh ha chehanimamt ged huwo si

kuh am hugkammat hekid wo i namkid.
31 “Neh, t haꞌi ehp g pion si pi ap e taht neidok mat has e juh k am hihim k

am ahgid g e‑ahmowehs haꞌichu.
32 “T g ha‑ahmo ab i wai ihda e‑pionag k hab kaij ab wui, ‘Ahpi si pi

amkam ni‑pionag, ab ant i si s‑m‑hoꞌigeꞌid k im hu hab i juh wehs hegai
m‑wulshpadag heg waꞌi hekaj map ab si ni‑tahni.

33 Kupt hab wa masma wo chum s‑hoꞌigeꞌel g e‑wehm pion mant has i
masma s‑m‑hoꞌigeꞌel.’

34Neh, bo kaij ch si bagat k ged hu si kuh am hugkammat hekid wehs wo
i namkid.

35 “Pegih, t habwamasma amhabwo em‑juh g ni‑ohg Jioshmamtp pi hab
hu e‑ihbdag amjedwo i s‑ha hoꞌigeꞌel hegammat ab em‑wui pi apwo chuꞌi.”

19
Mash g Jesus pi hiwgid gwehm kihkam ohhoda
An g neid gMark 10:1-12

1 Am ad i haꞌasa ha mashcha g Jesus k am i dagito g Galilee chekshani.
Kuchd gamhuaigo hihi Jordan akimel haꞌabjed k amhihimkamdada Judea
chekshani ch ed.

2Dmuꞌi hemajkam an oidahim g Jesus. Kud ha doajid.
3D am haꞌi dada g Palasi hab chum ahgkmat ab wo haꞌichu kakke k hekaj

woheki himch. K gha‑kakkei hab chuꞌig, “Nohiwgidas an t‑chehanig edmat
g oꞌodhamwo s‑ohhod g e‑hohnig?”

4D hab kaij g Jesus, “An o hab chuꞌig Jiosh oꞌohana ed:
Ga hu i wehpeg at am ha nahto g Jiosh g cheoj ch uwi mat d wo e wehhejed-

kamk
5k hab kaij:
Iꞌajed at g oꞌodhamwo ha dagito g e‑ohg ch e‑jeꞌe k abwo i wehmt g e‑wehm

kihkam.

T idam d haha wo hemakok. Genesis 1:27; 2:24
6Neh, bo kaij g Jiosh. K pi hab chum mahs mas g oꞌodham ab aꞌai wo i ha
gawulkai hegammat g Jiosh ab i ha hemakoch.”

7Dhabkaij g Palasi abwui, “Kwabshaba an oꞌohanas t‑chehanig edmatsh
g oꞌodhamwomah g e‑hohnig g ohhoda tapial k wo s‑ohhod.”

8 D hab kaij g Jesus, “Heuꞌu, bo chuꞌig mamt wo ha mah g ohhoda tapial
mamtp pi ab hu wo kaihamad g Jiosh ch pi wo pihk e elidad ha hekaj. K wa
eda chumpi habmasmagahu iwehpegmat in hanahto g Jiosh g hemajkam.

9 Kunt id hab wo em‑ahgi mat d wo pi apꞌekamk mamt wo s‑ohhod g
e‑wehm kihkam k hema ep wo hohnt, heg hi wamamt wo s‑mai am i chum
hohntkmatki heki hu ha wehmwoꞌiwua.”

10 Kuchd hab kaij ab wui, “Kuki heg hekaj baꞌich i chum s‑apꞌe mat g
oꞌodham pi wo ha hohnt.”

11D hab kaij g Jesus, “Pi at wehsijj wo e nako habmasma, heg hi wamat g
Jiosh amwo i ha wehmt.

12 Haꞌijj at pi wo hohont no pi hab masma d mahsikam mo pi tatchua g
hohnig chhaꞌijj d hegammamthabwabshha juhmatpi apwohohont. Haꞌijj
o ep pi hohont heghekajmog Jiosh kownaltalig baꞌich hab i elid. Kumt id am
habwo juhmamtp wo e nako.”

Mash g Jesus ab s‑ha hoꞌigeꞌid g al chuꞌuchum aꞌal
An g neid gMark 10:13-16; Luke 18:15-17

13 Kud haꞌi am ha uꞌapa g e‑aꞌaliga mat ab wo ha taht g Jesus k wo e
hoꞌigeꞌidahu ha wehhejed. Kuchd chum s‑ha kehꞌid mo hab e wua.

14D hab kaij g Jesus, “Ab g wabsh wo i ha hiwgid g aꞌal mat ab wo i hihi
ni‑wui k pi an hu wo shaꞌi ha shohbi. Am at wabsh s‑moimam wo i wahp
Jiosh kownaltalig ed ab ni‑hiwigch. Kumt hab waꞌi masma amwo i wahp.”

15Neh, bad kaij ch ab hahawa ha tahtam k amjed gam hu hih.
Mash amhema chum s‑e doꞌibiamk g s‑kais oꞌodham
An g neid gMark 10:17-31; Luke 18:18-30

16 D am hu hebai am hema jiwia g wechij oꞌodham Jesus wui k hab kaij,
“Ha mashchamdam, shahchu ant am hab wo juh g s‑apꞌekam mant ab wo
bei g pi ha huhugedam doakag?”

17Khab kaij g Jesus, “Ab ap ni‑kakke ab amjed g s‑apꞌekam. K eda hegwaꞌi
Jiosh d s‑apꞌekam. Am g hab junihid g Jiosh chehanig maptp wo tatchuad
mapt wo bei g pi ha huhugedam doakag.”

18D hab kaij g oꞌodham, “Hedai hegam chehanig?”
D hab ep kaij g Jesus, “Idammo hab chuꞌig:

Pi g am hu hamuaꞌi g oꞌodham.
Pi g am hu ha ehsidad g ha‑wehm kihkam.
Pi g am hu haꞌichu ha ehsidad.
Pi g am hu haꞌichu ha iattogidad.
19Ab g si has ha elidad g e‑ohg ch e‑jeꞌe. Exodus 20:13-16:12
Ab g i pihk e elidad ha wui g hemajkam hab masma map hab masma hejel

pihk e elid.” Leviticus 19:18
20 D hab kaij g oꞌodham, “Wehs ani am hab wa chum ha junihim idam

chehanig. Shahchu ant hab ep wo juh?”
21Dhab kaij g Jesus abwui, “Pegih, pt amwohimkwo gagdawehs haꞌichu

map haschu i eniga kwo hamah g namkigaj g shoꞌigkam k abwo i him kwo
ni‑oidadmaptp woho s‑behimk hegai map chum e gahgid.”

22 Kud si pi ap e taht am i kaiok k gam hu hih no pi d shaꞌi si s‑kais ch si
s‑huwid g e‑kaisdag.

23D hab hahawa ep kaij g Jesus ab t‑wui, “Neh, nt wo si shel em‑ahgi mat
wo shaꞌi si s‑hasigkmas g s‑kakais amwo i wahp Jiosh kownaltalig ed.

24Mam hig hab elid mat wo e nako g ka‑mihyo mas am wo gahi wuhsh
hoꞌipad jeg ed? Pegih, t hab wa masma pi wo e nako hegam mo hiwig g
haꞌichu e‑enigamas amwo i wahp Jiosh kownaltalig ed.”

25 Kuchd am wabsh i pi amichud k hab kaij ab wui, “A t hedai hig wo e
doꞌibia.”

26D g Jesus ab si shel i t‑neid k hab kaij, “Pi at wo e nakowabsh g oꞌodham.
T wabshaba g Jiosh wo e nakomat wabsh chum haschu am habwo juh.”

27D g Peter hab kaij, “Nehꞌe, ahchim att wehs haꞌichu dagito k am i m‑oi.
Tt haschu ab wo bei heg hekaj?”

28D g Jesus hab kaij ab t‑wui, “Woho o wa mamt ab si i ni‑oi. Kunt am wo
si shel em‑ahgi mant an wo dahiwua s‑kehg ni‑kownal daikud ed ahni Jiosh
si Kehsha. Kumt ahpim an hab waꞌap wo dadhaiwua gamai gohk kownal
dadaikud an k d wo uꞌusagakamk am ha dahm hegam gamai gohk dakam
e‑wehm Tutuligo.

29Matp hedai amwo i dagito g e‑kih o g e‑wepnag o g e‑jehj o g e‑aꞌaliga o g
e‑oidag at abwoui siant e dahmbaꞌich imuꞌi k abwo bei g pi ha huhugedam
doakag.

30Muꞌijj hegammo dwehpegkamhemu at dwo si ha oidchkamk chmuꞌijj
hegammo ga hu si ha oidch hemu dwowehpegkamk.

20
Haꞌichuwepogida ab ha amjed g uhdwis oidag chikpandam

1 “Id ant am wo em‑tashogi id hekaj mant wo haꞌichu wepogi g Jiosh
kownaltalig. Heg owepogidasmat g uhdwis oidag enigakamwabsh i siꞌalim
am him k haꞌi ha ui g oꞌodhammat amwo chikp oidaj ed.

2T g ha‑namkidadag d wo hegaik mo haschu i uꞌu g pion tash ab. T am ha
hekaj hihim k chikp.

3 “T am hahawa ep hih humukt ohla ch ed. K am haꞌi gegok g oꞌodham ch
pi haꞌichu has wua.

4K hab ha ahg, ‘Nt wo s‑ap em‑namkidmamt wo chikp am ni‑oidag ed.’
5 Kut wa woho am chikpano idam. T hab wa masma hab ep e juh am i

gamai gohk ohla ch ed ch waik ohla ch ed.
6 “K am hu d i hetasp ohla. T am hih kahya wui. K am wabsh haꞌi gegok.

K hab kaij ab ha wui, ‘Shahchu am ahgch wabsh heki wua g tash pi haꞌichu
has wuadch?’

7 “K hab kaij idam, ‘Pi at hedai t‑chikpanach.’
“K hab hahawa ep kaij ab ha wui, ‘Pegih, k am wo hihim k wo chikp am

ni‑oidag ed.’
8 “Neh, t gam hu si i juh. Kut ihda oidag enigakam hab ah g e‑pionag

ha‑geꞌejig, ‘Ab g i ha waid g pion k ab wo i ha namkidahi. T hegam wehpeg
wo e namkid mant si ha oidch an ha ui k amjed hegam ehp mant ep ha ui k
hegam ga hu si ha oidk wo e namkidmant si wehpeg an ha ui.’

9 “Kut hegam mat gam hu si i juhk chikp mo d i hetasp ohla ab ui g
e‑namkidadag haꞌakia mo heꞌekia uꞌu g pion tash ab ch amjed wehs g haꞌi.

10 “Kut ab ha ai hegammat wabsh i siꞌalim chikp. K hab e ahgmat baꞌich i
muꞌi wo ui g e‑namkidadag. Mt wabshaba haꞌakia wa ha namkid.

11T ab ui g e‑lialiga k babgat ab wui g e‑ahmo k ab wui hab kaij,
12 ‘Neh, hegam oꞌodham mapt si oidk an ha ui al hemako ohla ab chikp.

Kutt ahchim ge tash oidk chikp am s‑toni k ed. Kupt eda am wo haꞌakia
t‑namkidmapt hegam.’

13 “K hab kaij g oidag enigakam abwui hegai mo ha wehhejed neok, ‘Neh,
ni‑nawoj, pi ant shaꞌi em‑iattogi namtpi amwaapꞌechmamthaꞌakia k abwo
chikp ni‑wehhejed.

14 Pegih, ab g wabsh wo uhꞌi g e‑namkidadag k gam hu hihim uhpam no
hig pi ab ni‑ab ahni hejel mant haꞌakia wo wa ha namkid hegammant gam
hu si i juhk ha ui mant ahpim heꞌekia em‑namkid.

15 Ab o ni‑ab mant has masma wo hekaj g ni‑lialiga. Aha nam wabsh
s‑ni‑hehgamkmani s‑hemajima?’ ”

16D hab hahawa ep kaij g Jesus, “Nehꞌe, t hekaj hab hegam mo gam hu si
i ha oidch d wo wehpegkamk ch hegam mo d wehpegkam ga hu wo si ha
oidchk.”

Mash g Jesus idani waikko am ahg g e‑muhkig
An g neid gMark 10:32-34; Luke 18:31-34

17Am achd i t‑nakog k gam hu hihi. Kud g Jesus am hejelko t‑wai ahchim
gamai gohk

18k hab kaij, “Neh, am att wo hihi Jerusalemwui. T hegammo s‑ni‑kehꞌid
am wo ni‑dagito ha wui g uꞌugchu papal ch chehanig em‑mashchamdam.
Kut idam abwo haꞌichu ni‑abch s‑ni‑muꞌamk

19kamwoni‑dagitohawui g goꞌolhemajkam. T idamwonahnkoni‑ahgad
chwo ni‑gewittan k amjed abwo ni‑sisish kots t ab. Nt ab womuh. T amwo
him k dwo i waik tashk amjed. Nt ab wo uhpam i wuhshmuhkig amjed.”

Mash g James ch John chum si e haꞌichuchud
An g neid gMark 10:25-45

20D eda am t‑wehmaj g ha‑jeꞌe g James ch John. D idam am wehmaj hihi
Jesus wui ab haꞌichu s‑tahnimk. D g ha‑jeꞌe ab si has elid k ab wui hab kaij
matsh ab wo haꞌichu tai.

21D hab kaij g Jesus, “Shahchu ap tatchua?”
D hab kaij ihda, “Pt hig wo i ha chuhcha idam gohk ni‑mahmad mat am

m‑oidch d wo hahaꞌichukmapt hekid amwo i himch g e‑kownaltalig.”
22 D hab kaij g Jesus ab ha wui, “Pi am shaꞌi ap mahch mam haschu ab

ni‑tahni. Wehpeg ant ab wo nako g geꞌe shoꞌigdag. Kut hegam mat am
ni‑oidch d wo si hahaꞌichuk hab waꞌap wo e juh.”
D hab kaij idam, “Pegih, tt wo t‑nako.”
23D hab hahawa ha ahg g Jesus, “Pegih, woho amt ab wo nako hegai hab

mahs shoꞌigdag. Kwabshaba pi ab hu ni‑abmanis ahni amwo i ha chuhcha
mat hedai am ni‑oidch d wo hahaꞌichuk. Hegam at am wo i e chuhcha mat
hedai i ha wehhejed am apꞌech g Jiosh.”

24 Kuchd ahchim haꞌi babgat ab ha wui hegam gohk mad hab masma ab
hejel chum e haꞌichuchud.

25Dg Jesus ab hahawawehs i t‑hemapad khab kaij ab t‑wui, “S‑mahch am
mo g ha‑maliomig s‑gewkam ha chehani g e‑pionag ch g ha wanimeddam
am ha himchudahim.

26-27Twabshaba pi habmasmahabwo shaꞌi chummahsk amem‑shahgid.
Mt wabsh si s‑hemajim am wo i ha wehmtad g e‑wehm wohochuddam
hab sha masma mam d wabsh ha‑pionag mamtp wo tatchuad mamt wo ha
wanimedad.

28 Ahni ani hab wa masma si s‑hemajim i em‑wehmt ch pi ab hu
ni‑haꞌichuchud em‑dahm, chum anis d Jiosh si Kehsha. Ab o em‑wui him
g s‑koꞌok namkidadag heg hekaj pi ap em‑chuꞌijig. Nt wabshaba ahni
em‑wehhejed wo nakomamt wo e wupulꞌo.” Neh, bad kaij g Jesus.

Matsh g Jesus ha doaj g gohk pi neneadam
An g neid gMark 10:46-52; Luke 18:35-43

29Kuchd gam hu i wuwha ab Jerico t amjed. Dmuꞌi hemajkam ab i t‑oi.
30D am hu hebai wohg hugid an gohk am dadha g pi neneadam oꞌodham.

Kuchd am hihim. D am i t‑kah k s‑mai mo an him g Jesus k si s‑kaidam hab
chechꞌe, “Ab g si i s‑t‑hoꞌigeꞌid, ahpi map d s‑apꞌekam t‑kownalig ch apsh d
t‑kownaligbad David amjedkam.”

31 D hegam mo an ha wehgaj si s‑ha kehꞌid ch hab ha ahg mat wo pi
shahmunik.
Dwabshaba baꞌich hahawabsh i s‑kaidam hab kaij, “Ab g si i s‑t‑hoꞌigeꞌid,

ahpi Davidbad amjedkam.”
32Kud am hahawa i kekiwua g Jesus k ab i ha waid k hab kaij, “Shahchu

am tatchuamant hab wo em‑juni?”
33D hab kaij idam, “Si g s‑t‑hoꞌigeꞌid k ab i t‑nenchud.”
34 Kud si s‑ha hoꞌigeꞌel g Jesus k ab ha taht ha‑wuhpui ab. D ha hekaj

haꞌichu s‑ap neid k ab i oi.

21
Mashmuꞌijj si s‑hehgig ch ahgmo g Jesus d Jiosh si Kehsha
An g neid gMark 11:1-11; Luke 19:28-40; John 12:12-19

1Kuchdamjedamhihim Jerusalemwui k amai gOliveUꞌusKawulk. Dheg
mia kihhimag ch hab chehgig Bethphage.

2D g Jesus gohk hab ha ah g e‑chuhchai, “Am gwo hihim k ga hu wo dada
kihhim t am. Kut amhemawowulshpik gwuhlu g e‑madwehm. Mt gamwo
hawulꞌo.

3Kumt ab wo em‑kakkemams has wo juh. Kumt hab wo ha ahmani ahni
d em‑mashchamdam ch tatchua. Kut abwabshwo i ha dagitomamt abwo i
ha wanim ni‑wui.” Neh, bad kaij g Jesus.

4K eda heki huwaꞌi oꞌohanasmatsh id am habwo e juh. Hema atki wa an
oꞌoha g kelibad Jiosh haꞌichu i tashogidam. K g oꞌohanaj hab chuꞌig:
5Am gwo ha ahgid g hemajkam am Jerusalem kihhim t am:
Ab at wo hih g s‑apꞌekam em‑kownalig em‑wui k ab wabsh wo si e

shoꞌigchudch ch hab g wechij wuhlu wo cheshajhid. Zechariah 9:9
6Kud am hihi idam gohk k am hab juhmo haschu hab ha ahg g Jesus
7k amhauꞌapa hegamwuplu. Kuchd an toa g t‑liliwa ha ab. D an dahiwua

heg anmo dwechij.
8 Kud muꞌi hemajkam an t‑wehgaj ch am i tahtdahim g e‑liliwa wohg ch

ed. D haꞌi g wechij uꞌus iꞌibhonig an hikkumiꞌak k am toꞌahimwohg oidch.
9Dhegammuꞌi hemajkammoan t‑wehgaj hihim si s‑kaidamhihnk chhab

kaij,
“T‑doꞌibiakam!
Dap amjedkamaj g t‑kownaligbad David.
Jiosh atki ia i m‑wuhshad k ab si s‑m‑hoꞌigeꞌid.
Kuch ab si has elid g Jiosh.” Psalm 118:25-26

10Kuchd am i dada Jerusalem kihhim t am. D muꞌijj am wabsh i pi amich
mo haschu has e wua k hab kaij, “Dohꞌo wud hegai?”

11Dhaꞌijj hab ep kaij, “Id oki d Jiosh haꞌichu i tashogiddam ch hab chehgig
Jesus ch am d kihkamNazareth t am amGalilee chekshani ch ed.”

Matsh g Jesus gam hu si i hawuwhas hegammo amuamhun g geꞌe cheopi
An g neid gMark 11:15-19; Luke 19:45-48; John 2:13-22

12D am iwah g Jesus kolhai ch edmo amkehk g geꞌe cheopi. D eda amhaꞌi
dadhamoamhaꞌichugagda chhaꞌichuhanolawt cheopimiabidch. Dg Jesus
gamhu si ha shahmud k g ha‑dadaikud kuhkpal ha shul. D amhaꞌi ep dadha
ch am kammialt g lial. Kud g ha‑mimsa gam hu aꞌai kuhkpal si ha shulig

13k hab hahawawehs ha ah, “Bo chuꞌig an Jiosh oꞌohana edmo hab kaij g
Jiosh:
Ahni o d ni‑wehhejedkam ihda geꞌe cheopi.
Kut id wui ab wo hihhimad g hemajkammat ab wo ni‑ihmad. Isaiah 56:7
Neh, bo kaij g Jiosh. Kumt wabshaba ahpim an be k am eda hab wabsh wua
g hejel e‑tatchui ch chum hems haꞌichu s‑aꞌagi ha ehsid ab ha wui haꞌichu
gagdach.”

14Kumd am wui ha uꞌapa am geꞌe cheopi t am hegam mo d pi neneadam
ch hegammo pi aꞌapkodag. Kud ha dodaj.

15D g aꞌal am si hihnk geꞌe cheopi t am ch hab kaij, “Ab ach si has elid ihda
mo d t‑kownaligbad David amjedkam ch d Jiosh si Kehsha.”
Kud g uꞌugchu papal ch chehanig t‑mashchamdam neid mo g s‑hasig

haꞌichu hab wua ch ha kah g aꞌal ch shaꞌi si babgat
16 k hab kaij ab Jesus wui, “Shahchu ap ahgch pi ha shohbid? Aha nap pi

has shaꞌi elid mo has i kaij?”
D hab kaij g Jesus, “Am o wa s‑apꞌe. Jiosh at hab masma ha nahto g aꞌal

mat si s‑ap ab wo hehgchulidad mo hab masma an hab chuꞌig Jiosh heki hu
oꞌohana ed.” Neh, bad kaij g Jesus

17 ch am ha dagito. Kuchd gam hu hihi Bethany kihhimwui k am kohk.

Moki haꞌichuwepogid g pi bahidkam ha‑esha
An g neid gMark 11:12-14, 20-24

18Baꞌich tash, chdgamhuhebaiuhpamhihimJerusalemwui. Tshbihugim
g Jesus.

19 D eda am hu hema kehk g suhna uhs. Kuchd ab wui hihi no pi
s‑hahhagag ch abwo chum bahidagk. D oi wa pi ab hu haꞌichu shaꞌi ihbdag.
D hekaj hab kaij, “Pi at dahm ab hu epwo bahidagt.” Kudki wawoho gaksh.

20Kuchdam ineidok si has i elid khabkaij, “Shasmasma shaꞌi si s‑hohtam
gaksh.”

21D hab kaij g Jesus, “Nt wo si shel em‑ahgi mamt ab wabsh wo hiwgad g
Jiosh. Kut wabsh chum haschu hab wo em‑juni. Mtp hems wo cheha ihda
doꞌag mat gam hu wo e wua ge shuhdagi ch ed. Kut wa woho hab wo e juh
mamtp wo s‑wohochudadmat hab wo e juh.

22 Ab g wo tahnid g Jiosh mamt haschu wo i tatchua. T heg hab wo
em‑junidadmamtp wohowo s‑wohochudadmat hab wo e juh.”

Mamsh ab kakke g Jesusmas hedai amjed uꞌukch g e‑gewkdag
An g neid gMark 11:27-33; Luke 20:1-8

23Kuchd ged hu uhpam dada mo am kehk g geꞌe cheopi. D g Jesus am ha
mashcham g hemajkam.
D am haꞌi dada g uꞌugchu papal ch geꞌeged k ab kakke ch hab kaij, “Dohp

amjed hab chum e elidmap an uꞌukch g e‑gewkdag ch am hab haꞌichuwua?
Oi g am t‑ahgid.”

24D hab kaij g Jesus ab ha wui, “Pegih, nt ahni wehpeg ab epai wo haꞌichu
em‑kakke. Mt amwo ni‑ahgi. Nt am haha wo em‑ahgi g em‑kakkei.

25Am g hig wo ni‑ahgid mams hedai amjed hab elid mo wa g Johnbad ab
uꞌukch g e‑gewkdag ch ha pahl wapkonahim. No ab Jiosh amjed aha no ab
oꞌodham amjed?”

D idam amwabsh chum hejel si aꞌaga ch hab kaij, “Shahtt hig wo chei? T
wo s‑t‑kehꞌid k ab wo t‑kakke matt haschu ahgk pi ab hu wohoch g Johnbad
mattp hab wo chei mo ab Jiosh amjed uꞌukch g gewkdag.

26 T g hemajkam has wo t‑juh mattp hab wo chei mo ab wabsh oꞌodham
amjed uꞌukch. Muꞌijj o hab elid mo d Jiosh haꞌichu i tashogidam.”

27Neh, bad kaij ch ab hahawa uhpam i e nohnogi Jesus wui k hab kaij, “Pi
ach shaꞌi mahchmas hedai amjed ab uꞌukch g e‑gewkdag.”
Dg Jesus hab epai kaij, “Pegih, nt ahni habwaꞌap piwo shaꞌi em‑ahgimani

hedai amjed uꞌukch g ni‑gewkdag ch hab wuawehs ihda.”
Haꞌichuwepogida ab amjed g gohk ha‑wihpiopga

28D hab ep kaij g Jesus, “Am g wo oidahim ihda mant wo em‑ahgi. Matp
hemshema g oꞌodhamgohkwo aꞌalidagk ch habwo ah g geꞌechu, ‘Ni‑sulijga,
am g hihm k chikpan am uhdwis oidag ch ed id i tashkaj.’

29 “K hab kaij ihda, ‘Pi ani tatchuamant amwo hih,’ chwabshaba am shaꞌi
heꞌes gawul juh g e‑chegitoidag k am hih oidag wui.

30 “Kut ihda ohg am hahawa hih heg wui alichu e‑alidag k hab waꞌap kaij
ab wui.

“K hab kaij ihda, ‘Heuꞌu, am ant wowa hih,’ ch wabshaba pi am hu hih.
31 “Dohm hab elid mat ab s‑wohog el g e‑ohg?”
D hab kaij hegam, “Hegai mo d geꞌechu.”
D hab hahawa ep kaij g Jesus ab ha wui, “Nt wo si shel em‑ahgi mat g

em‑uhwaida chechoj ch chechpaꞌawi uꞌuwi amwo i wahp Jiosh kownaltalig
ed matp ab wo hiwgad g Jiosh. Mt wabshaba ahpim pi am hu wo i wahp
mamtp pi ab huwo hiwgad.

32Ha pahl wapkondam John at wa ia jiwia em‑wui k am chum em‑chehgi
g s‑apkokam. Kumt pi ab huwohoch. T wabshaba idam ab s‑wohoch. Kumt
wa chum nei ihda k eda wa pi gawul juh g pi ap e‑chegitoi mamt ab wo
s‑wohoch.

Haꞌichuwepogida ahga ab ha amjed g uhdwis oidag nuhkuddam
An g neid gMark 12:1-12; Luke 20:9-19

33 “Am g hema ep wo kaiham g haꞌichu wepogida,” bad kaij g Jesus. “Neh,
matp hems hema g jewed enigakam am wo ei g uhdwis e‑oidag ed. T g
piongaj an si kolhaidad k heg ep nahtomat hekaj amwo iwuhshad gwadgaj
k am kei g uhgk kihmat heg amjed wo nuhkudad g eshaj.

“T gam hu hasko chihpia g enigakam k haꞌi ha hiwigi g e‑oidag.
34T am i e ai mat g uhdwis bai. T am haꞌi ha cheha g e‑pionag mat am wo

hihim k abwo bei hegai wadgaj mo ab d i chumwuikamaj g enigakam.
“T am hihim k am dada.
35Kut idam nuhkuddam an ha uꞌu k hema gewittan k hema muꞌa k hema

epmaꞌichkwua.
36“Kutamhahawabaꞌich imuꞌi ephachehamatamwohihi. Kut amhihim

k am dada. T am habwamasma hab ep ha juh hegam nuhkuddam.
37 “T g e‑alidag am hahawa ep cheha gam hu si ha oidch no pi hab ha elid

mat ab wowa has el.
38 “Twabshaba idam oidag nuhkuddam am i nei g alidaj k hab kaij ab aꞌai

e wui, ‘Id o d enigakam alidag. Oi g wo, tt womuꞌa k wehs wo bei g enigaj.’
39Neh, t wawoho an be k gam hu si i wuhshad ab amjed g uhdwis oidag k

mua.
40 “Pegih neh, shaht hig wo ha juh idam g enigakam hekid i jiwiak?”
41 D haꞌijj hab kaij hegam, “Hemho wa at wo ha kokda hegam si pi ap

chechoj k gam hu baꞌich haꞌijj ab wo ha nuhkudachmat idam ab hi womah
hegai mo haschu ab d i wuikamaj.”

42D hab ep kaij g Jesus, “Heuꞌu, nat pi s‑ohhod g enigakam alidag. Kumt
hab wa masma wo s‑ni‑ohhod. Id o hab ahgch hab chuꞌig g wepogida ahga
Jiosh oꞌohana ed:
Kihtdam at wo hema chum s‑ohhodam g hodai.
T wabshaba id d wo si s‑has haꞌichu hodaik am ha‑kihta wehhejed.
Id o hab d ahgamat si s‑kehg haꞌichu hab wo juh g Jiosh. Psalm 118:22

43 “Neh, bo chuꞌig g Jiosh oꞌohana. T g Jiosh wo em‑wohppoꞌi g
e‑kownaltaligahpimTutuligokhegamabwohamahmat s‑apamwoi chikp.

44Neh, t wo e shoꞌigch hegammat pi wo ni‑amich. Id at heg wowawepok
mat abwo e keiko hodai t ab. Kut hegammatwo s‑ni‑ohhodwo bei g s‑koꞌok
e‑namkidadag. Id at heg wo wawepokmat g hodai ab ha ab wo gehsh k am
wabsh wo s‑ha wia.”

45Dhegamuꞌugchupapal chPalasi s‑mahchmog Jesus hawepogidhegam
pi ap pion

46 ch heg hekaj an chum s‑behim. D wabshaba g hemajkam hab elid mo
g Jesus d hema Jiosh haꞌichu i tashogiddam. K hegam uꞌukchu papal s‑ha
gihug.

22
Haꞌichuwepogida ahga ab amjed g geꞌe gegosig
An g neid g Luke 14:15-24

1 Jesus ad am hema ep ha ahgid g haꞌichu wepogida am neokch ha wui g
hemajkam ch hab kaij,

2 “Bant masma am ep wo wepogi g Jiosh kownaltalig matp hems hema g
kownal am wo i apꞌech g geꞌe gegosig am wehhejed g e‑alidag nat pi wo ha
hohnt.

3 T am i e ai. Kut am ha cheha g e‑pionag mat an wo ha ahgidahi hegam
mam ab heki hu ha waid. Kut wabshaba idam pi ab hu i hihimim.

4“Kutamhahawahaꞌi ephachehage‑pionagmatanepwo ihaahgidahi. K
idamanhaahgidahimchhabkaij, ‘Heki at hu e chuamag s‑gihgimche gagꞌe
g wipsilo ch wehs haꞌichu e nahtokch. Kumt ab wo i hihim kwo e gegos.’

5 “T wabshaba idammam ab ha waid pi ab hu shaꞌi kaiham k gam hu hab
wabshwua g hejel e‑chikpan. Hema at gamhuhih e‑oidagwui. T hema gam
hu ep hih e‑tiannaga wui.

6Kut haꞌijj an ha ui idam pion k ha gewittan k ha kokda.
7 Kut shaꞌi si bagat hegai kownal k am ha cheha g e‑shondalig mat am

wo hihim k epai wo ha kokda hegam mat ha kokda g pion k wo mehi g
ha‑kihhim. T wawoho hab juh.

8 “T am hahawa i ha wai g e‑pionag k hab kaij, ‘E at nahto g gegosig
wehhejedgni‑alidaghohnta. Twabshabahegamhemajkammantab i chum
hawai hab e juhmo pi d hahawa ha‑wuikam.

9Kumt amwo hihi wohg oidk k abwo i hawai gegosig wuimamtp heꞌekia
i hemajkamwo ha cheh.’

10 “Kut am wa woho hihi g piongaj wohg oidk k ab wehs i ha wai hegam
mat ha cheh, chum hems g pi ap hemajkam. T am hahawamuꞌi dada. Kumt
wehsijj ab hamah g s‑kehg eniga hegwehhejed k am i hawahpki. Kut shuhd
g kih.

11 “Kut am iwah g kownal k amha nei hegammat am dada. K amhahawa
wabsh hema daha g oꞌodhammo pi ab huwahkch hegai s‑kehg eniga.

12 K ab kakke ch hab kaij, ‘Ni‑nawoj, shahpt masma ia i wah pi ab hu
wahkch g s‑kehg eniga id wehhejed?’

“T amwabsh i pi amich ihda oꞌodhammat has wo chei.

13Kut ihda kownal am hahawa ha ahgi g e‑pionag k hab kaij, ‘Am g wo si
wulshp k gam hu wo daꞌich s‑chuhugam k ed. Kut am hu wo shoak k ga hu
wabsh wo i si e kiꞌishch nat pi wo shaꞌi si s‑koꞌok haꞌichu nakogad.’

14“Pegih, ntwoem‑ahgimomuꞌi abhawaid g Jiosh. Kwabshabaal heꞌekia
d i hemajkamgaj.”

Haꞌichu kakkei ab amjed g kownal kowlanta
An g neid gMark 12:13-17; Luke 20:19-26

15 Kutsh am i e hemapai g Palasi am i aꞌamich mat has masma wo heki
himch g Jesus ab haꞌichu kakkek.

16 Tki am haꞌi i ha wehmt hegam mo ab si has elid g kownal Herod k am
ha wehm hihi haꞌi hegam Palasi k am dada k hab kaij, “Ha mashchamdam,
s‑mahch ach map s‑ap d oꞌodham ch wabsh chum hedai ha mashcham g
Jiosh himdag, chum as has wo chei hedai i.

17 Pegih, k am wo t‑ahgi maps has elid g geꞌe kownal lial kowlanta. No
hig t‑hiwgid g t‑chehanig ahchim Tutuligo matt wo ha namkid aha no pi
t‑hiwgid?”

18Dwabshabag Jesusamwas‑haamichudmogpiapꞌekamhabelidchhab
ha ahg, “Ahpim s‑chu iꞌattomkam amwabsh chum heki s‑ni‑himchudamk.

19Ab g wo hema ni‑chehgid hegai lial mam hekaj ha namkid.”
Kumd ab hema chehgi.
20 D hab ha ahg, “Am g hig wo ni‑ahgid mo hedai wuhiosha ch hedai

chehgig ab oꞌohadag id ab lial?”
21D hab kaij idam, “Hegai mo d uhgchu t‑kownalig.”
D hab hahawa ep kaij g Jesus ab ha wui, “Pegih, ab g wo i dagito kownal

wui hegai matp d enigaj k am epai wo i dagito Jiosh wui mo haschu d epai
enigaj.”

22Kud si has i el hegam k gam hu hihi ab amjed.
Mash amhaꞌi neꞌowin g Jesus ab amjed gmuhkig i wuhshanig
An g neid gMark 12:18-27; Luke 20:27-40

23D hegwaꞌi tash ed am haꞌi dada g Sajusi Jesus wui. Hegammo d Sajusi o
pi wohochudmat gmuhki ab uhpamwo i wuhshmuhkig t amjed.

24 D hab kaij idam, “Ha mashchamdam, Mosesbad atki an oꞌoha hegai
chehanigaj g Jiosh mo hab chuꞌig matsh g am oidchkamwehngaj hegai mat
womuh pi ha aꞌalidagkch hemhowowa bei g hohnigaj g e‑wehnagbad. Tsh
g ha‑aꞌaliga habmasmawo e kuint mat d wo aꞌalidajk hegai mat muh.

25 “Pegih, k am hu hebai wewaꞌak d e‑wepngam ch am t‑wehm kih. Kut g
si geꞌechu ge hohnt k pi ab hu ha aꞌalidt kmuh k an dagito g e‑hohnig. T g am
oidchkam nawojij an hahawa ep bei g hohnigaj

26 k hab waꞌap pi ab hu ha aꞌalidt k hab waꞌap muh. Kut ihda g oidchkam
hab waꞌap hohnt k hab waꞌap muh pi ab hu ha aꞌalidtk. Neh, t hab masma i
e oi idamwewaꞌak k wehsijj koꞌok huhug.

27K am huꞌi hebai, t haha wabshmuh habwa ehp ihda uwi.
28 Pegih, am g hig t‑ahgid mas hedai d wo hohnigkad ihda matp ep wo e

chegito g koꞌi no pi wehsijj hohnigkahim.”
29D hab kaij g Jesus ab ha wui, “Pi am ap chegito nam pi pi shaꞌi mahch g

Jiosh oꞌohana ch ep pi shaꞌi mahchmo heꞌes i gewkdag.
30Woho at ab uhpam wo ha mah g koꞌi g doakag. T wabshaba hahawa pi

wo hohontad habmasmamo g anghil pi hohont.
31Mosesbad atki an oꞌohamash wa hab kaij g Jiosh:

32Ahni ani d ha‑Jioshga hegam Abraham ch Isaac ch Jacob. Exodus 3:6



MATTHEW 22:33 46 MATTHEW 23:4

Neh, id o hab kaij g Jiosh, chum as heki hu koi, no pi am e wehm ha nuhkud
ch ab uhpamwo i ha wuwhas muhkig amjed. Pi amt woho wo i huhug am i
koꞌokmatp g Jiosh d em‑Jioshga.”

33Kud am i kah ihda g hemajkam k si has i el g mashchamaj.

Mash haschu d si geꞌe chehanig
An g neid gMark 12:28-34; Luke 10:25-28

34Kud am haꞌi dada g Palasi mat wo heki himch g Jesus am i kaiok mat ab
si ha chehmo g Sajusi.

35D hema hegam d Jiosh chehanig hudawogdam
36 ch hab kaij, “Ha mashchamdam, shahchu o d si baꞌiwechkim geꞌe

chehanigaj g Jiosh?”
37-38D hab kaij g Jesus, “Id o d si geꞌe ch baꞌich i si s‑has haꞌichu chehanig:

Hemho wa amt ab wo si tatchuad g e‑kownalig Jiosh wehs e‑ihbdagkaj
ch id am wo chehgidch wehs e‑doakagkaj ch wehs e‑chegitoikaj.
Deuteronomy 6:5

39K id am oidch d si s‑has haꞌichu chehanig ch wepo chuꞌig:
Hemho wa amt ab wo tatchuad g hemajkam hab masma mam ab hejel e

tatchua. Leviticus 19:18
40 Idam gohk chehanig o ab ab wehs shohshonas g Jiosh chehanig ch wehs
hegai matki kekelibad Jiosh haꞌichu i tashogiddam an oꞌoha.”

Haꞌichu kakkei ab amjed g Jiosh si Kehsha
An g neid gMark 12:35-37; Luke 20:41-44

41D am i e hemapai g Palasi. D g Jesus hab ha ahg,
42 “Am g wo ni‑ahgid mam hedai hab elid mat g Jiosh si Kehsha ab d wo

amjedkamk?” D hab kaij hegam, “Heg atsh dwo amjedkamk t‑kownaligbad
mash hab chehgig David.”

43Dhab kaij g Jesus, “Pegih, shwa eda g Davidbad hab aꞌaga, ‘ni‑kownalig’
ch hab kaij g gewkdajkaj g Hekia S‑apꞌekam Gewkdag:
44Bo kaij g Jiosh ab ni‑kownalig wui:
In g dahiwua ni‑wehm ni‑kownal daikud ed.
Kunt wo ha gewito g m‑obgamat ab wabsh wom‑wechok. Psalm 110:1
45Neh, namthig s‑apwoahmat hasmasmadwoDavidbad amjedkamk ihda
mash d geꞌe kownaligaj?”

46Kudpi hedai enakomasabhuuhpamhaswochei Jesuswuinihhemako
neꞌoki. D heg i tashkaj amjed pi hedai e nakomas abhuhaꞌichu epwokakke.

23
Mamtsh pi habwabshwo s‑e junimmamd s‑apꞌekam
An g neid gMark 12:38-39; Luke 11:43-46; 20:45-46

1Muꞌi hemajkam ad am haꞌichug t‑wehm.
2 Kud hab kaij g Jesus ab wehsijj t‑wui, “Hegam chehanig

em‑mashchamdam ch Palasi o d hegam mo ab mahks g gewkdag mat
amwo i tashogi g chehanig.

3Kumt heg hekaj abwo s‑hawohog elidad. Kwabshabamuꞌijj idam pi am
huhab junihimmohaschuem‑mashcham. Kumthekaj pi amhuhaoidkhab
womasmak.

4Neh,muꞌi s‑hasighaꞌichuoabem‑chehani. K idds‑wehchhaꞌichumohtoi
am em‑wehhejed. K eda pi haꞌichu hab shaꞌi wua mas hekaj em‑wehm wo
moht.

5Wehshaꞌichuohegwabshhekaj amhab junihimmamtwohaneidad. An
o uꞌa g Jiosh oꞌohana hegwabsh hekaj mamt habwo ha elidadmo abwohog
elid.

6Si o s‑hohhoꞌid mat si s‑apkowo dadhaiwua am geꞌe gegosig ch ed ch am
wa si hejelko dadaikud am cheopi ch ed.

7Si o s‑hohhoꞌidmamt abwo si has ha elidad amhemajkamha‑shahgid ch
hab wo ha aꞌagadmo d ge hamashchamdam.

8 “Ahpim g pi wo shaꞌi tatchuad mams hab wo em‑aꞌagad ‘ha mashcham-
dam’ nam pi d aꞌai e‑wepngam. Kuni ahni d waꞌi em‑mashchamdam.

9 Pi g hedai hab wo aꞌagad ‘ge ni‑ohg’ id dahm jewed. Heg amt waꞌi Jiosh
hab wo aꞌagadmo d ge em‑ohg.

10 Pi g hab wo e aꞌagad mam d ha wanimeddam. Ahni ani d waꞌi
em‑wanimeddam Jiosh si Kehsha.

11Bamt waꞌi masma dwo si haꞌichukmamt d wabsh wo ha‑pionagk.
12 Kut d wabsh wo pi haꞌichuk hegai matp hedai hab wo chum e elidad

mo d si haꞌichu. Heg at d wo si haꞌichuk matp hedai ab wabsh wo i pi e
haꞌichuchudch.”

Matsh si s‑koꞌokam wo e lodai hegam mat hab wabsh wo s‑e junim mo d
s‑apꞌekam

An g neid gMark 12:40; Luke 11:39-42, 52; 20:47
13 D hab hahawa ep kaij g Jesus, “Neh, muꞌijj ahpim chehanig ha

mashchamdam ch ahpim Palasi am d wabsh s‑chu iꞌattomkam. Ih, shoꞌig!
Jiosh at si s‑koꞌokam wo em‑namkid heg hekaj. Pi am ha hiwgid hegammo
am i chum s‑wahpkimk Jiosh kownaltalig ed ch hab waꞌap hejel pi am hu i
wahp. Heg owawepomam ab si yahwidadch g kihjeg am Jiosh kownaltalig
wui.
[
14 “Ha am iattogid g heheꞌejel wiꞌikam uꞌuwi ch ha ehsid g ha‑kihki ch eda

am wabsh s‑e chehgidamk mam si chew e hoꞌigeꞌidahun. Id at hekaj baꞌich
wo i s‑koꞌokk g em‑namkidadag.]

15 “Am am si i e nakog mamt chum hems hemako amwo i wanchkwua pi
wohokam e‑himdag ed. T ihda baꞌich i s‑gewkamwowulshpik mam ahpim
mat am wo gei Jiawul kih ed nat pi baꞌich i s‑gewkam am wo oidad g pi
wohokam em‑himdag. T g Jiosh si s‑koꞌokamwo em‑namkid heg hekaj.

16 “Neh, am am haꞌi ep chum ha mashcham ch eda hab chechꞌe, ‘Pi att
hemho wa hab wo juh g t‑neꞌoki mattp wabsh wo gewkaj chehchegch g geꞌe
cheopi, heg hi wamatt wo chehcheg hegai ohla mo hekaj e heosid.’

17K eda g geꞌe cheopi baꞌich d i si haꞌichumo hegai heosidakud.
18 “Kum hab ep chechꞌe, ‘Pi att hemho wa hab wo juh g t‑neꞌoki mattp

wabsh wo gewkaj chehchegch hegai iagchulidakud mo am hab chuꞌig geꞌe
cheopi t ab, heg hi wamatt wo chehcheg hegai mo an ab e iagchulid.’

19 K eda g iagchulidakud baꞌich d i si haꞌichu mo hi hegai mo an ab e
iagchulid.

20K hegwawepomamheg chehcheg iagchulidakudmam eda chehcheg g
iagchulida.

21Kum chehcheg g Jioshmameda chehcheg g geꞌe cheopi no pi heg d Jiosh
kih.

22Kum habwaꞌap chehcheg g Jioshmam eda chehcheg g dahm kahchim.
23 “Im am hu hab wabsh i juhkch hegai mo d chum si haꞌichu am Jiosh

chehanig edmamthabwabshwo juhkchid g al chumhaꞌichu. Neh,wehs am
haꞌichu hemako tahpani mahk g Jiosh mo wehst‑mahm e tahpanch, chum
hems g haꞌichu hahhag ch haꞌichu kai, ch wabshaba pi ap ha lodait ch pi ha

hoꞌigeꞌid ch pi ab hu wohochud g Jiosh. T g Jiosh heg hekaj si s‑koꞌokam wo
em‑namkid.

24Am amwabsh s‑nenꞌoid g al chuꞌuchum haꞌichu ch g geꞌeged haꞌichu pi
chegito. Id o heg wa wepo mamtp hems wo oꞌos g e‑wasib mat am eda wo
gei g al chukumug k wabshaba wabsh wo bah wehnadk g ka‑mihyo matp
heg am eda wo gei.

25 “Baꞌich at wo i s‑koꞌokk g em‑namkidadag nam pi hi wa chum si s‑ap e
chehgid. K wabshaba am em‑eda haꞌichug g pi amdag ch s‑chu daꞌadag.

26Am g wo i e kegchud e‑iꞌibdag ed. T g haꞌichu hab em‑juni am haha wo
s‑apꞌek.

27 “Neh, nat hig pi wo i e kegch g hihaꞌini an e dahm, chum as am eda wo
wehchk g ohꞌo ch jewalig? Pegih, m ahpim hab shamasmamo g hihaꞌini

28nam pi ab chum e chehgidch mam d s‑apꞌekam. K eda g em‑chegitoi pi
aꞌpe. Ih shoꞌig! Jiosh at si s‑koꞌokamwo em‑namkid.

Matsh g Jesus ha ahgi mo haschu d s‑koꞌok ha‑namkidadag
An g neid g Luke 11:47-51

29-31 “Em‑shohshon at muꞌi ha kokda g kekelibad Jiosh haꞌichu i tashogid-
dam. Kumahpimsi s‑kehghahehosidgha‑hihaꞌinigahegammamthakokda
chhab chechꞌemamt ahpimhi piwo chumhakokda. Dams‑chu iꞌattomkam
chhawepomasmamashwa g em‑shohshon. Ih, shoꞌig! Jiosh at si s‑koꞌokam
wo em‑namkid namt pi am ha oidk hab wo e juh.

32 S‑ap amt wo nahto hegai mat g em‑shohshonbad i shonwuich.
33Damt wo ha muꞌakamk hab masma mo g kohkꞌoi ch hekaj pi hab mahs

mamswo e doꞌibia.
34Pegih, nt wo em‑ahgi mant am i ha wuwhas g haꞌichu i tashogiddam ch

s‑chu aꞌamichuddam ch ha mashchamdam am em‑shahgid. Kumt haꞌi wo
ha gewitta am e‑chechopi ed k haꞌi an haswo ha shahmudahim k haꞌi wo ha
kokda, chum hems ab ha sisishpk kots t ab.

35-36 T g s‑koꞌok em‑namkidadag ab em‑ab wo gei hemu s‑hohtam. Neh,
Abelbad atshwawehpeg emuhkid. Tsh amjedmuꞌi ep e koꞌij. Tsh gahu si ha
oidch hegai Zecariabadmash dBarackiabad alidag emuhkid amha shahgid
g geꞌe cheopi ch iagchulidakud, Kum ahpim ha wepo chuꞌijig hegam matsh
wa ha kokda ch ha wepo masma wo bei g s‑koꞌok e‑namkidadag mamtp
hedai ha wepo elid haꞌichu.”

Mash g Jesus ab si ha tatchua g Jerusalem t am hemajkam
An g neid g Luke 13:34-35

37-38Khab ep kaij g Jesus, “Ih, shoꞌig, ahpim Jerusalem t amhemajkam, nat
pi g Jiosh s‑ap wo em‑dagito. Em‑shohshon ash wa ha maꞌichshulig ch muꞌi
ha kokda g Jiosh haꞌichu i tashogiddam. Kumt ahpim am ha oidk hab wo e
juh. Muꞌikko ani chum tatchuamant wo si s‑ap em‑nuhkud hab shamasma
mat g chuchul g e‑mahmad ab e wecho wo ha hemapai. M wabshaba pi ab
hu tatchuamanis hab wo em‑juh.

39 K eda an hab chuꞌig Jiosh oꞌohana ed mamt ab wo chum ni‑ihmad ch
habwo chechꞌedmat g Jiosh amni‑kehsh k si s‑ni‑hoꞌigeꞌid. Kunt iawo i s‑ap
em‑dagito am hugkammamt hab hahawamasma habwo e juh.”

24
Matshwo i e wua g Tutuligo geꞌe ha‑cheopi
An g neid gMark 13:1-2; Luke 21:5-6

1Kud gam hu hahawa i wuhsh g Jesus ab amjed g geꞌe cheopi. Kuchd am i
oid k amwui dada k am aꞌagamo si s‑kehg habmahs g geꞌe cheopi.

2Dhab kaij, “Heuꞌu, woho o hiwa si s‑kehg habmahs. Ntwabshaba si shel
wo em‑ahgi mo e aihimmat wehs wo i e shul ihda.”

Matsh g geꞌe kudutalig wo i wuhsh
An g neid gMark 13:3-13; Luke 21:7-19

3 Kuchd amjed gam hu hejelko hihi wehmaj g Jesus k ab i chehchsh k ab
dadhaiwuaOlive Uꞌus Kawulk t ab. Kuchd hab ahg g Jesus, “Amghig t‑ahgid
mas hekid habwo i e juh hegai map am t‑ahgid. Kut haschu dwo chehgidak
matthegabwos‑mahchkmoeaihimmaptepwo jiwia. Tg jewedwohuhug.”

4D hab kaij g Jesus, “Mtwo si s‑e nenꞌoidadmat pi hedai wo em‑iattogi.
5 Muꞌi at an wo i wuwha aꞌahidag oidam k ni‑wepo wo e chehcheg hab

kaijchmo d Jiosh si Kehsha. Kut muꞌijj ab wo s‑ha wohoch.
6-7 T g nahnko mahs hemajkam ch jejewed ab aꞌai wo i e checheggia.

Mt wabshaba pi wo e totods. Hemho wa at hab wo e juh hab masma. K
wabshaba pi hab d ahga mat e ai mat wo kuhgit. Bihugig at wo gehsh k g
jewedwo uꞌugij muꞌikpa.

8 Id at d wabsh wo shohshonajk g shoꞌigdag nat pi baꞌich wo i geꞌeda.
Mamtshwo ha shoꞌigch hegammat abwo hiwgad g Jesus

9 “Two e ai mamt amwo em‑uꞌu kwo em‑dagito mamt wo em‑shoꞌigchud
k wo em‑kokda. Wehsko jejewed dakam hemajkam at wo s‑em‑kehꞌidad
ni‑hekaj.

10Muꞌijj at wo ni‑dagito heg hekaj k wo aꞌai e gagda k wo s‑e kehꞌidad.
11Muꞌi at anwo i wuwha g s‑chu iꞌattomkam k habwo e aꞌagadmo d Jiosh

haꞌichu i tashogiddam. Tmuꞌi hemajkam abwo s‑ha wohoch.
12Pi apꞌekam at wo i geꞌeda. T muꞌijj wo huhug g pihk ha‑elidadag ab aꞌai

e wui.
13 “Mt wo sha e nakog k wo gahi wuwha g e‑shoꞌigdag. T g Jiosh am wo i

em‑wahpki e‑kihdag ed.
14 Ihda s‑kehg haꞌichu ahgaj g Jiosh ab amjed g kownaltaligaj at anwehsko

wo e ah jewed dahm. T am haha wo e ai mat wo kuhgit.

Matshwo e uamhu g geꞌe cheopi
An g neid gMark 13:14-23; Luke 21:20-24

15 “Am g wo amichud ihda mam in neꞌokchulid. Hegai Danielbad mash d
Jiosh haꞌichu i tashogiddam at an oꞌoha mat g em‑obga am wo i kei g s‑uam
haꞌichu ged hu si eda g geꞌe cheopi.

16 Kut hemho wa am wo ahhio dohdaꞌag wui hegam mat hedai ia wo
haꞌichugk Judea jewed ch ed.

17-18Kutpihedai amhuwoshaꞌi chumiwahe‑kihedmatamwohaꞌichuui,
chum as hems imhab wo waꞌi oimmedad e‑kih wehgaj o am wo chikpanad
oidag ch ed.

19 S‑ta at ehbidamwomahsk am ha wehhejed hegammat wo chuꞌuchum
mahmadk ch hegammat wabsh wo kia woꞌok g ali.

20 “Mt ab wo tahnid g Jiosh mat pi eda hab wo e juh ihda em‑mihshmda
tash ed o g s‑hehpichꞌed.

21Baꞌich at d wo i si geꞌe shoꞌigdagkmo pi hekid g hemajkam shaꞌi neid ch
pi hekid habmasma ep wo nei.

22Pi at hedai wo e nakomas am gahi wowuhsh hegai shoꞌigdagmatp tash
wohih. T g Jiosh heg hekajwo i shopolkai amhawehhejed g e‑hemajkamga.

23 “Pi g wo shaꞌi ha wohochud matp hema hab wo sha chei mo am hebai
haꞌichug g Jiosh si Kehsha.

24Muꞌi at in wo i wuwhag k hab wo chei mo d ni‑ahni Jiosh si Kehsha o d
Jiosh haꞌichu i tashogiddam k am hab wo wuad g s‑hasig haꞌichu mat hekaj
wo i chum hawanchshul g Jiosh hemajkamgamatp wo e nako.

25Neh, ni heki hu am em‑ahgidmamt hekaj wo s‑e nenꞌoidk.
26 “Tp hems haꞌi hab wo chei mo am haꞌichug g Jiosh si Kehsha tohono

jewed ch ed o am hebai e ehstokch. Kumt wabshaba pi wo ha wohochud
k pi am huwo chum hihi.

27Wehskoantwoni‑chehgimanthekid epwo jiwia jeweddahmahni Jiosh
siKehshahabshamasmamatgwepgi s‑masmaangahiwokekiwuachewagi
ch ed.

28 “Neh, s‑mahch am mat hebai wo woꞌok g haꞌichu muhkig an wabsh
ha neidch g nunuwi mat am wo e chehm. Pegih, mt hab waꞌap s‑ap wo
s‑mahchkmant hebai wo haꞌichugk.”

Matsh epwo jiwia g Jiosh alidag
An g neid gMark 13:24-27; Luke 21:25-28

29 D hab ep kaij, “T am wabsh wo i chum kuhgi hegai jewed shuhdgim
shoꞌigdag. T g tash tonlig wo huhug. T g mashad ep pi wo ha ton. T g dahm
kahchimwo ugij. T g huhuꞌuwo i shul.

30Nt ab haha wo i ni‑chehgi ab dahm kahchim t amjed k wo jiwia. T wehs
hemajkam wo si shoanid ab i ni‑neidok. Nt si s‑masma ab wo hudunihi
chewagi ch ed. Kut amwo emaskogi g ni‑gewkdag.

31 T ab si s‑kaidam wo e kuhu g kuikud. Kunt wo ha cheha g ni‑anghiliga
mat abwehswo ihahemapaihegammant am iha chuhchamatwoedoꞌibia.
T amwohihi imhab siꞌal tahgio ch imhabhudunig tahgio ch imhabwakolim
tahgio ch imhab juhpin tahgio k wo ha hemapai.”

Mamtsh hasmasmawo s‑amich g jiwhiadaj
An g neid gMark 13:28-31; Luke 21:29-33

32 “Nt wo haꞌichu em‑mashcha heg hekaj suhna uhs. Mt wo s‑mahchk mo
g toniabkam e aihimmamt wo nei mat ab wo i iꞌiwgi.

33Pegih,mthabwaꞌapwos‑mahchkmoeaihimmatwehswokuhgitmamt
wo nei mat hab wo e juh hegai mani em‑ahgid.

34Ntwo si shel em‑ahgimat dwabshwo kia dodakamkhegammatwo nei
ihdamani em‑ahgidmat hekid wehs wo kuhgit.

35Neh, wehs at gam hu hab wo i e juh ihda Jiosh nahtoi mam in neid. T
wabshaba g ni‑neꞌoki pi hekid gam hu habwo i e juh.”

Mash pi hedai s‑apmahchmas hekid epwo jiwia g Jiosh alidag
An g neid gMark 13:32-37; Luke 17:26-30, 34-36

36D hab ep kaij, “Heg owaꞌi s‑mahch ni‑ohg Jioshmant hekid epwo jiwia.
Pi o hedai ep s‑mahch, chum hems g anghil nih ahni mani d hi wa chum
alidaj.

37 Bat wo masmak haꞌichu mant hekid ep wo jiwia mash wa hab chuꞌig
mash eda g Noahbad in d doakam.

38Hemajkam ash wa gam hu wabsh i si nenead ch e gegosid ch ihꞌed ch e
hohont ch gam hu wabsh i pi chegito g Jiosh. T haha wabsh e ai g tash mat
hegamNoahbad am i wahp geꞌe wahlko ch ed.

39Kutwehshawiꞌin ghemajkamkhahugio. Kut habwowamasmakmant
hekid ep wo jiwia.

40Neh, gohkajj at amwo chikpanad oidag ch ed. T hema gam huwo i e be
k hema amwowa i e wuiok.

41Gohk uꞌuwi at am wo haꞌichu chuꞌad. T hema gam hu wo i e be k hema
amwowa i e wuiok.

42 “Pegih, mt wo si s‑e nenꞌoidad. Pi o ta machima am em‑wehhejed mant
haschu tash ed ep wo jiwia ahni em‑kownalig.

43Neh, pi o ta machima mas hekid hema wo jiwia g s‑chu ehskam. Kum
heg hekaj chum hekid nuhkud g e‑kihdag.

44Pegih, k habwaꞌap pi tamachima em‑wehhejedmanis hekidwouhpam
jiwia jewedwui ahni Jiosh si Kehsha. Mt heg hekaj wo si e nahtokchid chum
hekid.

Mamtsh s‑ap habwo junihid g e‑chikpan
An g neid g Luke 12:41-48

45 “Chum amt hedai wo e nahtokch mamtp wo s‑wapagimak ch wo s‑chu
aꞌamichudad. S‑mahch am mat g ha‑ahmo hema wo e‑gahgi g hab mahs
pion k wo nuhkudach g e‑kihdag. T heg s‑ap wo ha chikpanchudad ch wo
ha dagioꞌidad g e‑wehm pionmat eda pi an huwo haꞌichugk g ha‑ahmo.

46T am epwo jiwia k wo chehmo s‑ap am hab junihim g e‑chikpan. Kut d
wo si geꞌe s‑hehgigk heg wehhejed pion.

47 Nt wo si shel em‑ahgi mat g ahmoj am hahawa wehs dahm wo kei g
e‑kihdag.

48 “T wabshaba pi ap d wo ha kehshak matp hedai hab wo i e ah, ‘Pi at oi
wo jiwia g ni‑ahmo,’

49kwo i ha shoꞌigch g e‑wehmpion k g s‑iꞌimkamhawehmwo ihꞌed chwo
e gegosidad.

50Thahawabshwo jiwia g ahmoj kwo chehmopi aphabwua g e‑chikpan
51 k wo si s‑koꞌokam namkid k gam hu hab wo i juh. Neh, bat wa masma

habwo e juh hawehhejed hegammat pi ab huwowohog elidad g Jiosh. Heg
at s‑koꞌokamwo ha namkid. Kut heg hekaj wo shoakad ch ga huwabshwo i
si e kiꞌishch.”

25
Mamtsh s‑apwo e nahtokchidmatsh epwo jiwia g Jesus

1D hab ep kaij g Jesus, “Baꞌich ant amwo i em‑tashogi g Jiosh kownaltalig
am wepogidch hegai kih mat hebai haꞌi wo e hohont. Mt am haꞌi ha wai
wehst‑mahm chetcha. T am hihi ha uꞌadch g e‑lalampa k am wo i wahp g
wo ha hohntamwehmmat hekid wo jiwia.

2Hetasp idam o pi haꞌichu nenꞌoid
3 ch ep pi ha waꞌigchug g a‑saidi.
4Hetasp o s‑chu nenꞌoid ch ep ha waꞌigchug g a‑saidi.
5Kut pi oi jiwia gwo ha hohntam. Twehsijj s‑ha kohksimch idam chetcha.

T gam hu kohk.
6 “Neh, t am i e ai g eda hugkam g s‑chuhugam. T ab kaida ihda, ‘Ab o him

gwo ha hohntam. Oi g wo i hihim k abwo namkhi.’
7T hegamwehst‑mahm chetcha nehnen k i ha kegchud g e‑lalampa.
8 “K hab kaij hegam mo pi haꞌichu nenꞌoid, ‘Ab g wo i ha t‑mahki g

e‑a‑saidiga. Chuhchkim o g t‑lalampa.’
9 “Khab kaij hegammo s‑chunenꞌoid, ‘Pi attwo t‑nako. Amowabsh i hejel

t‑wehhejed ahim am shuhdagi ch pi wo em‑ai. Am amtwo hihi tiannawui k
am hejel wo ha nolawt.’

10 “T wa woho hab e juh hegam haꞌi k gam hu hihi mat wo ha nolawt g
a‑saidi. Kut eda ia hu ha oidk jiwia g wo ha hohntam. Kut hegam hetaspmo
enahtokch gamhuwehmaj iwahpmat amwo e gegoswehmaj. T ab si e kuh
g kihjeg.

11 “T am i uhpam dada hegam haꞌi k ab chum shoani ch hab kaij, ‘Ab g si
s‑t‑hoꞌigeꞌid k ab i kuhpiꞌoki matt amwo i wahp.’

“K hab kaij g wo ha hohntam,
12 ‘Ntwo si shel em‑ahgimani pi shaꞌi em‑mahchmams hedaiwud,’ ch am

hahawa si kuh g kihjeg.”
13 Neh, d am i kuhgit g e‑wepogida g Jesus hab kaijch, “Neh, mt wo s‑e

nenꞌoidad nam pi pi shaꞌi mahchmant hekid ep wo jiwia.

Mamtshwo s‑ap hekaj hegai mo haschu ab em‑mahk g Jiosh
An g neid g Luke 19:11-27

14 “Bant masma ep wo i wepogi g Jiosh kownaltalig matp hems g oꞌodham
hema hasko wo him k ab i ha wai g e‑pionag mat ab wo ha nuhkudach g
haꞌichu e‑eniga.

15Hema at mah g hetasp mihl pihsh k hema gohk mihl pihsh k hema ep g
hemakomihl pihsh no pi s‑mahchmat heꞌekia i s‑ap wo chikpanad k amjed
gam humehk jewedwui hih.

16 “Hegai piongaj mat g hetaspmihl pihsh ab ui at am ha hekaj i e nakog k
hekaj ihda lial mat am dahm hetaspmihl pihsh ep nahto.

17Kut hegaimat g gohkmihl pihsh abui habwaꞌap e juh k gohkmihl pihsh
am dahm nahto.

18 T wabshaba hegai mat g hemako mihl pihsh ab ui gam hu him k am
hebai wagt k am ehsto.

19 “Kmehk amjedmat jiwia g ha‑ahmo idam k amha uimat wo s‑maimat
has masma hekaj g lialigaj.

20 “Hegai piongaj mat g hetasp mihl pihsh ab ui at ab i wah k ab i mah g
hetasp mihl pihsh am dahm hegai mat ab ui k hab kaij, ‘Ab apt wa ni‑mah
g hetasp mihl pihsh. Neh, nt am baꞌich hetasp mihl pihsh ab ep wo m‑mah
mant nahto.’

21 “K hab kaij g ahmoj, ‘S‑ap aptki hab e juh, s‑apꞌekam ni‑pionag, s‑ap
hekajkmant heꞌekia ab im‑mah. Nt hekaj ab baꞌich imuꞌi wom‑nuhkudach.
Am g ni‑wehm s‑hehgigkad.’

22 “T heg ab hahawa ep i wah piongaj mat g gohk mihl pihsh ab mah k
hab kaij, ‘Neh, gohkmihl pihsh apt wa ab ni‑mah. Kunt ambaꞌich gohkmihl
pihsh ab ep wom‑mahmant nahto.’

23 “K hab kaij g ahmoj, ‘S‑ap aptki hab e juh, s‑apꞌekam ni‑pionag, s‑ap
hekajkmant heꞌekia ab im‑mah. Nt hekaj ab baꞌich imuꞌi wom‑nuhkudach.
Am g ni‑wehm s‑hehgigkad.’

24 “T ab hahawa i wah hegai piongaj mat g hemako mihl pihsh ab mah k
hab kaij, ‘Ni‑ahmo, s‑mahch ani map s‑ta keꞌidama ch s‑beihimk hegai map
haschu pi ab hu chikpan.

25Kunt heg hekaj gam hu s‑aꞌagko eꞌesto g m‑lialiga. Neh, m ia wehch mo
haschu dm‑eniga.’

26 “K hab kaij g ahmoj, ‘Si pi ap ch s‑padmakam ni‑pionag, kups wa
chum s‑mahchmani s‑ta keꞌidama ch s‑beihimk hegaimani haschu pi ab hu
chikpan.

27 Pegih neh, pt hems am hi wo wa chum toa g ni‑lialiga wahnko ch ed.
Kunt ab wehs uhpamwo ui wehnadkmat haschu ab wo i mahmadt.’

28“Khabhahawahaahg ghaꞌi ep e‑pionag, ‘Mtwowohppoꞌid k abwomah
hegai mowehst‑mahmmihl pihsh edgid.

29 Baꞌich at ep wo nei g e‑apꞌedag hegam mat hedai s‑ap wo hekaj. T
wabshaba wo e wohppoꞌidach mo haschu al i edgid hegam mat pi ap wo
hekaj.

30Mtgamhuwodaꞌichhegai s‑padmakampion s‑chuhugamked. Tamwo
si shoakad ch ga huwabshwo i si e kiꞌishch nat pi wo shaꞌi si s‑koꞌok haꞌichu
nakogad.’

Matsh g Jiosh alidagwo ha lodai g hemajkam
31 “An ant wo dahiwua ni‑kownal daikud an mant hekid wo i jiwia ha

wehm g ni‑anghiliga.
32-33Twehs hemajkamamwoehemapai ni‑baꞌich. Nt abwo i ha gawulkai

hegam mo d wohokam ab ha amjed hegam mo pi d wohokam hab masma
mamt amwo i ha gawulkai g kahwal ch siswat.

34-36 Bant wo ha ahgi hegam mant ab i ha gawulkai, ‘Ab g wo i hihim.
S‑em‑hoꞌigeꞌid o g Jiosh. Ni‑gegos amt mani wa d bihugimkam k ni‑wasibi
maniwad tonomkamkam ini‑wahki e‑kih edmaniwadwabsh ge oꞌodham
k ni‑enigadadmani wa pi haꞌichu edgid k ni‑nuhkudmani wamumku k am
ni‑chechga mani wa d lihso. K g Jiosh am nahtokch g kihdag em‑wehhejed
ga hu i amjedmat in i nahto g jewed. Ab g wo i wahpkid k wo edagi.’

37-39 “Kut hab wo chei ab ni‑wui, ‘T‑kownalig, kuchs hekid i m‑gegosid
k m‑wasbid k ab i m‑wahki t‑kih ed k ab m‑enigadad k m‑nuhkud k am
m‑chechga?’

40 “Nt hab wo chei, ‘Nt wo si shel em‑ahgi mam ahni am i ni‑wehmt hekid
am i ha wehmtch hegammo d shoꞌigkam ch ab ni‑hiwig.’

41-43“Kunthabhahawochei abhawui hegammant pi abhu i ha gawulkai,
‘Gam g hu habwo i e juhni. Ab o em‑mohtoꞌid g Jiosh g s‑koꞌok namkidadag.
Pi amt ni‑gegosmaniwa d bihugimkamkpi ni‑wasibimaniwa d tonomkam
k pi am hu i ni‑wahki e‑kih edmani wa d ge oꞌodham k pi ab hu ni‑enigadad
mani wa pi haꞌichu eniga k pi ni‑nuhkud mani wa mumku k pi am hu
ni‑chechga mani wa d lihso. Neh, am amt wo e shul heg eda mehi mo d ha
wuikam g jijawul.’

44 “Kut habwo chei hegam ab ni‑wui, ‘T‑kownalig, ch hekid im‑neidmaps
d bihugimkam o d tonomkam o d ge oꞌodham o pi haꞌichu eniga omumku o
d lihso, kuchs pi am hu i m‑wehmt.’

45 “Nt hab wo chei, ‘Nt wo si shel em‑ahgi mam ahni pi am hu i ni‑wehmt,
hekid pi am hu i ha wehmtch hegammo d shoꞌigkam ch ab ni‑hiwig.’

46 “Kut idam am wo e shul pi ha huhugedam s‑koꞌok namkidadag ed. T
g s‑apꞌekam an wo i wahp anai mat an hahawa chum hekid wo edgidad g
s‑apꞌekam doakag.”

26
Mamtsh am i apꞌechmamtshwomua g Jesus
An g neid gMark 14:1-2; Luke 22:1-2; John 11:45-53

1D am i haꞌasa haꞌichu hamashcha g Jesus k hab hahawa kaij ab t‑wui,
2 “S‑mahch am mo gohk tash am wiꞌis matt wo wuhshad mat g Jiosh ha

doꞌibia g t‑shohshonbad. Kutki hab wo e juhmat an wo ni‑bei hegammo ab
ni‑wui gegok k ab wo ni‑naggia kots t ab mat wo ni‑mua.” Neh, heg o hab
waꞌi kaij.

3Kumsh eda woho aꞌaga mamtsh has masma wo be k womua. Si uhgchu
pahl atsh am i ha hemapai hegam haꞌi uꞌugchu papal ch geꞌeged. Kutsh ab
kihj ab nam

4k am apꞌechmat s‑aꞌagi an wo bei g Jesus k womua,
5 ash am wabsh aꞌai e ahgid, “Hi wa pi am hu heg eda mat ia wo e

hemapadch g hemajkam id hekaj piast. T wo am hu e babgachud k wo
t‑cheggia.”

Mamtsh ab toꞌi g Jesus g s‑ap uhw shuhdagikaj
An g neid gMark 14:3-9; John 12:1-8

6Kuchd amhu hebai am dada Bethany kihhim t am. D amd kihkamhegai
mad hab chehgig Simon ch wa chum mumku heg hekaj mo g chuhkugaj
wabshmuhkhim.

7 Id ad ab i t‑waid k t‑gegos. Kuchd am dadhak ch t‑gegosid. T ab haha
wabsh hema i wah g uwi g si s‑namkig s‑ap uhw shuhdagi waꞌigchugch am
al s‑toa hodai haꞌa ch ed k ab iawua Jesus moꞌo ab.

8Kudhaꞌi si pi hohhoꞌi g t‑wehmemashchamdamkhab kaij, “Ih, ptwabsh
heki wua ihda s‑namkig haꞌichu.

9Edaatphuꞌimuꞌi lialwonamsha e gagdak. Thegwoehekaj hawehhejed
g shoꞌigkam.”

10Kud s‑mahch g Jesus mach haschu am aꞌaga ch hab kaij ab t‑wui, “Pi g
amwo shaꞌi kehꞌidad ihda uwi. Si at s‑kehg haꞌichu hab juh amni‑wehhejed.

11Mt wabsh chum hekid wo i ha wehmt g shoꞌigkam. Kunt ahni hi pi tash
ia hu wo em‑shahgidk.

12Ab at iawua g uhw shuhdagi mat wo i nako g ni‑honshpadag hiashpa.
13Nt wo si shel em‑ahgi mat am wo s‑e chegitok mat haschu has juh ihda

uwi mat hebai wo i e ahgachugad g s‑kehg haꞌichu ahgaj g Jiosh an wehsko
jewed dahm.”

Matsh g Judas am apꞌechmatshwo gagda g Jesus
An g neid gMark 14:10-11; Luke 22:3-6

14D am ha hekaj t‑dagito g Judas Iscariot k gam hu hih. Kuchd am i dahm
s‑maimatsh am hih uꞌugchu papal ha wui

15ash hab kaij, “Heꞌekia amtwo i ni‑namkidmant anwo em‑behi g Jesus?”
Kutsh am chehgid k kuint g waikko wehst‑mahm plahda pihsh matsh id

womah.
16Tsh ab i amjed g Judas am i e nakomatsh wo gagda g Jesus.
Matsh am i e ai g ha‑shohshonbad ha‑doꞌibiadag gegosig
An g neid gMark 14:12-21; Luke 22:7-14, 21-23; John 13:21-30

17D am hahawa s‑ap i e ai hegai t‑shohshonbad ha doꞌibiadag piast. K id
eda pi e koꞌa hegai pahn mo jewajidas. Kud d wehpeg tash heg eda gegosig.
Kuchd am dada Jesus wui k ab kakke machs hebai wo i apꞌech matt am wo
huh g kahwal mad iagchulig gegosig.

18 D gohkajj hab t‑ahg, “Am amt wo hihi Jerusalem wui. K am hema d
kihkam ch amwo e chehgi. Mt habwo ahmani hab kaij mat e ai g ni‑tashga.
Kutt t‑wehmwo huh g kahwal mad iagchulig gegosig am kihj am.”

19Kud am hab e juhmad hab ha ahg g Jesus k am i apꞌech g gegosig.
20D am i hud. Kuchd am dadhaiwua k am t‑gegosid.
21Kud hab haha wabsh kaij g Jesus, “Nt wo si shel em‑ahgi mat has wo e

juhhemu. Hemaamtwoni‑gagda ahpimmamab si ni‑wecho emashcham.”
22 Kuchd si pi ap t‑taht k gan hu hab i cheꞌiatahi, “Ih, hi wa pi ahni,

ni‑kownalig.”
23Dhab kaij g Jesus, “Heg at habwo juhmat hedai amni‑wehmwowakch

g chemait hidod ch ed.
24 Bant masma wo ni‑muhkid mo has masma heki hu oꞌohanas Jiosh

oꞌohana ed mat g si Kehshaj wo e muhkid. T wabshaba wo si s‑koꞌokam e
namkid hegai mat wo ni‑gagda. Baꞌich at wo i chum s‑apꞌek heg wehhejed
mat hems wabsh pi wo chummahsi.”

25 D hegai Judas matki gagda hab kaij, “Aha nap ahni hab ni‑ahg,
t‑mashchamdam?”

D hab kaij g Jesus, “Dap ahpi.”
Matsh g Jesus am i shonwuich gmihshmda chemait hugi
An g neid gMark 14:22-26; Luke 22:15-20; 1Cor. 11:23-25

26Chd amwabsh kia t‑gegosid. D g Jesus am bei g chemait k ab hoꞌigeꞌel g
Jiosh k am hahawa i hahain k ab t‑mah k hab kaij, “Oi g wo huhgi ihda. Do
ni‑honshpadag.”

27D am hahawa bei g tahsa k ab ep hoꞌigeꞌel g Jiosh k ab t‑mah g wasib k
hab kaij, “Wehsijj g ab wo ihꞌe.

28 Id o d ni‑ehꞌed. Id ani hab ahgch hab kaij mant wo ni‑muhkid
em‑wehhejed. T g ni‑ehꞌed wo e iawua. T g Jiosh heg hekaj am hab wo
juh hegai mo wa hab kaij mat gam hu hab wo i juh g pi ap ha‑chuꞌijig g
hemajkam.

29 Ia o i s‑apꞌe. Kunt pi hekid em‑wehm hab ep wo juh ihda k wabshaba
em‑wehmwo si s‑hehgigk Jiosh kihdag ed.”

30 Neh, kuchd am hahawa kuhgit am hema ahgk g mihshmda neꞌi k am
wuwhag k gam hu hihi Olive Uꞌus Kawulk wui.

Matsh g Jesus am ahmat g Peter wo pimahch k ah
An g neid gMark 14:27-31; Luke 22:31-34; John 13:36-38

31D hab t‑ahg g Jesus, “An o oꞌohanas mo hab kaij g Jiosh:
Nt wo hiwigi mamt womua g kahwal ha nuhkuddam.
T g kahwal wabsh aꞌai wowohp. Zechariah 13:7
K id hab d ahga mamt wehsijj wabsh wo ni‑dagito k gam hu aꞌai wo wohp
mant hekid wo ni‑muhkid.
32Kuntwabshaba epwoni‑chegito k gamhuwohihGalileewui. Mt abhaꞌab
wo ni‑nei.” Neh, bad kaij g Jesus.

33 D g Peter hab kaij, “Ahni ant hi pi hekid wo shaꞌi m‑dagito, chum as
wehsijj wom‑dagito idam.”

34 D hab kaij g Jesus ab wui, “Nt wo si shel m‑ahgi mat koi wo kuhu g
keli chuchul id i chuhug ab. Kupt waikko hab wo waꞌi chei map pi shaꞌi
ni‑mahch.”

35 D hab kaij g Peter, “Pi ant hekid hab wo shaꞌi chei manis pi m‑mahch,
chum anis wo ni‑muhkidm‑wehm.” Kuchdwehsijj hab waꞌap kaij.

Matsh g Jesus pi ap e taht k am e hoꞌigeꞌidahu Gethsemane t am
An g neid gMark 14:32-42; Luke 22:39-46

36Kuchdgedhudadaheg aboidagmohabeaꞌagaGethsemane. Dpi amhu
t‑wehmaj g Judas Iscariot. D hab kaij g Jesus ab t‑wui, “Ia g hu wo i dadhak.
Nt ahni am baꞌich wo i him kwo ni‑hoꞌigeꞌidahu.”

37Bad kaij ch am ha uꞌuk g Peter ch James ch John. T idam gam hu oi.
Kush s‑masma si pi ap e tahtk g Jesus ch si e kudut
38 ch hab kaij ab ha wui, “Ab at wabsh i si ni‑shuhd g pi ap tahhadkam

ch si s‑ni‑mukima tahhadchud. Ia g wabsh wo dadk ch wo haꞌichu si
nenashanad.”
Kutsh am dadhaiwua.
39Tsh g Jesus baꞌich ep shaꞌi him k am i gei jewedo k hab kaij ab Jiosh wui,

“Ni‑ohg,matp amwo s‑apꞌek, pt imhuhabwo i juhhegai si s‑koꞌok shoꞌigdag
mo ab ni‑wui him. Kuni eda tatchuamat ahpi g m‑tatchui hab wo e juh.”

40Tsh am hahawa uhpam ep jiwia ha wui hegam waik. Kush am kohksh.
Sh hab kaij ab ha wui, “Pi amtki shaꞌi e nako mamt wo ni‑wehm nenead al
hemako ohla ab.

41 Si g wo haꞌichu nenashanad ch ab wo tai g Jiosh g gewkdagmamt pi am
huwo shul pi apꞌekam ch ed. Chum amhi wa g s‑apꞌekam hab elid ch eda pi
e nakog.”

42 Bash kaij ch amjed gam hu hahawa ep him k hab kaij ab Jiosh wui,
“Ni‑ohg, am owa s‑apꞌe ni‑wehhejedmatp dwom‑tatchuikmant hemhowa
wo nako ihda si s‑koꞌok shoꞌigdag.”

43Neh, k am hahawa uhpam ep jiwia ha wui. Kush ep kohksh no pi shaꞌi
s‑ha kohksimchud.

44 Tsh gam hu hahawa ep hih g Jesus k heg hab kaij ab Jiosh wui matsh
wehpeg

45chamhahawauhpamep jiwiahawui khabkaij, “Kumtki epkohk. T eda
e ai mamt ni‑gagda ahni Jiosh si Kehsha am hawui g pi apꞌekam hemajkam.

46Oi g wowahpamigi. Tt wo hihi. Neh, ia at hu jiwia hegai mat ni‑gagda.”
Mamtsh an bei g Jesus
An g neid gMark 14:43-50; Luke 22:47-53; John 18:3-12

47Am ad wabsh kia neok. Kud am jiwia g Judas. D shaꞌi si muꞌijj wehmaj,
haꞌijj g iꞌis‑papayo uhꞌukch ch haꞌijj g uꞌus. Idam atki g uꞌugchu papal ch
geꞌeged am ha chehamatsh amwo hihim kwo bei.

48 Kuki eda g Judas heki hu ha ahgid idam mo am wehmaj mat ab wo
chintad g Jesus kahmaj ab. T habmasmawo s‑mahchkmat hedai anwo bei.

49 D am wabsh i chum jiwia g Judas k wabsh shel i hih ab Jesus wui k
hab kaij, “Jiosh at wo s‑m‑hoꞌigeꞌel, ni‑mashchamdam!” Neh, bad cheꞌe k ab
chintad.

50Dhabkaij g Jesusabwui, “Ih, ni‑nawoj, oi g s‑hohtamamhab juhnihegai
mapt haschu ahgk ia jiwia.”
Kud ab haꞌi hihim k an bei g Jesus k gan hu si s‑wihnam uꞌukch.
51Kud hema g t‑wehmemashchamdamam iwuhshad g e‑is‑pahyo k ab si

gehg g neholigaj g uhgchu pahl k an si hikuch g nahkaj.
52 D hab kaij g Jesus ab wui ihda, “Ga g hu uhpam kehsh g e‑is‑pahyo.

Hegammat wo hekaj g is‑pahyo at heg hekaj hab waꞌap wo emuhkid.
53Aha nap pi mahch mantp ab wo tai g ni‑ohg, t ha hekaj wo ha cheha g

shaꞌi si muꞌi mihl anghil mat ni‑wehhejed wo ha cheggia.
54Kwabshaba an hab chuꞌig Jiosh oꞌohana edmat hemhowa amni‑tahgio

hab wo e juh ihdamo hab e wua.”
55Neh, bad kaij g Jesus ch hab hahawa ha ahg hegam mat an bei, “Wehs

tashkaj ani am dahiwup ch ha mashcham geꞌe cheopi t am. Kumt pi an hu
ni‑be kwabshaba hahawa ia dada anuhꞌukch g iꞌis‑papayo chuꞌusmamtwo
ni‑bei.

56 Pegih, bat wa masma an heki hu oꞌoha g kekelibad Jiosh haꞌichu i
tashogiddammant habmasma anwo ni‑behij mat g pi ap hemajkam.” Neh,
bad kaij g Jesus.
Kuchd am haha wabsh i dagito k gam hu si aꞌai wohp.

Mamtsh am uꞌapa g Jesus hawui g e jehnigiddam
An g neid gMark 14:53-65; Luke 22:54-55, 63-71; John 18:13-14, 19-24

57 Kumtsh am i bei g Jesus heg kih wui uhgchu pahl mo hab chehgig
Caiaphas. Tsh eda am heki hu i e hemapai g chehanig t‑mashchamdam ch
geꞌeged.

58 Sh g Peter ga hu wabsh mehkjed ha oid ch am i wah kolhai ch ed. Sh
amhaꞌi dadha g ha‑pionag. Tsh g Peter amhawehm i dahiwua s‑neidamkch
mams has wo juh g Jesus.

59 Sh g uhgchu pahl ch hegam e jehnigiddam am chum i e nakog mat g
iattogi haꞌichu ab wo abch g Jesus mat heg hekaj womua.

60Kutsh muꞌi ehp am i gegokiwua k ab haꞌichu chum abch. Sh wabshaba
pi e wepot g haꞌichu ha‑ahga.
Tsh am hahawa gohkajj i gegokiwua
61 k hab kaij, “Ihda oꞌodham o hab kaij matsh wo e nako mat wo i wua g

Jiosh geꞌe cheopiga. Tsh am dwo i waik tashk, tsh am uhpam epwo kei.”
62 Tsh am hahawa kekiwua g uhgchu pahl k hab kaij ab Jesus wui, “Napt

pi am hu has wo chei heg amjedmam abm‑abchud?”
63Kush wabshaba g Jesus pi has shaꞌi kaij.
Tsh am ep neo g uhgchu pahl k hab kaij ab wui, “Am g t‑ahgid g wohokam

am tahgio g Jiosh. Nap hab e elid map ahpi d Jiosh alidag matp am t‑dahm
wo i e kei?”

64 Sh hab kaij g Jesus, “Dani ahni. Kunt ab ep wo em‑ahgi mat g Jiosh am
wo e chehgi mo ab si has ni‑elid an e‑hugid an ni‑dahshk e‑kownal daikud
ed. T am wo i e ai mant ab wo i hud chewagi ch ed k am ep wo jiwia jewed
dahm. Kumt wehsijj wo s‑maimani d ahni.”

65Tsh g uhgchu pahl ab si wantsh g e‑eniga no pi si pi hohhoꞌid g neꞌokij k
hab kaij, “Pi ach hedai ep shaꞌi tatchuamas amwoah g chuꞌijigaj. Amamwa
kah g pi kehg neꞌokij.

66 Shahm i elid?”
Kush hab kaij g e jehnigiddam, “Ab at moht g chuꞌijig am hugkam mat

hemhowawo emuhkid.”
67Tsh idam ab si siswuawuhioshaj ab k an si maꞌishkwuh gwuhpuij k ab

si shonikkash
68 ch hab ahg, “Am g hig t‑ahgid mas hedai ab m‑shonikka, ahpi Jiosh si

Kehsha e ahga.”
Matsh g Peter pi mahch k e ah g Jesus
An g neid gMark 14:66-72; Luke 22:52-62; John 18:15-18, 25-27

69Sh eda g Peter am daha kih bahsho. Kutsh am hema jiwia g uwi piongaj
g uhgchu pahl k hab kaij ab Peter wui, “Ahpi ap ep wehmaj hegai Jesus.”

70 Tsh wabshaba g Peter pi mahch k e ah g Jesus am ha tahgio hegam mo
am dadha hab kaijch, “Pi ani shaꞌi mahchmaps haschu hab ahg.”

71Bash kaij ch ha hekaj gam hu hihmash am haꞌi gegok kolhai kihjeg t ab.
Kush hema hab ep kaij ab ha wui, “Id o ep wehmaj hegai Jesus.”
72 Kutsh ep pi e edagi g Peter hab kaijch, “Do si wohokam mani pi shaꞌi

mahch hegai oꞌodham.”
73Kutsh shaꞌi haꞌas, tsh hegam chechoj mo am gegok am dada Peter wui k

hab ahg, “Pi g shaꞌi pi e edgid. Dapki woho hema hegam Jesus. Ab ap wabsh
e ahgch e‑neꞌoki abmap d ha wehm oꞌodham.”

74 Tsh g Peter am ha hekaj si ha ahgi, “Pi ani shaꞌi mahch ihda oꞌodham
mam an aꞌaga. T g Jiosh wo si ni‑jehkaꞌich mantp em‑iattogid.”
Tsh am hahawa hema si kuhu g keli chuchul.
75 Tsh am ha hekaj i chegito g Peter mo wa g Jesus ab wui hab kaij, “Pi

at koi wo kuhu g keli chuchul. Kupt waikko hab wo waꞌi chei map pi shaꞌi
ni‑mahch.” Tsh gam huwuhsh g Peter k si pi ap e tahtk ch shoak.

27
Mamtsh am i bei g Jesus hegwuimash d kownal heg eda chekshani
An g neid gMark 15:1; Luke 23:1-2; John 18:28-32

1Tsh amwabsh i chummahsi. Tsh amhahawa i apꞌech g uꞌugchu papal ch
geꞌegedmat wo emuhkid g Jesus.

2Tsham i ekuhgit gha‑namki. Kutshamsi imaniadadgnohnhoij g Jesus k
gamhu i wanimmatsh amwo i bei hegwuimo d kownal heg eda chekshani
ch hab chehgig Pilate.

Matsh g Judas hejel e mua
An g neid g Acts 1:18-19

3Sh eda g Judas an himad ch ha neid. Sh amwanimed g Jesus kownal wui
mat wo e muhkid. Kutsh si e tods g Judas k am him k am uhpam i ui hegai
waikko wehst‑mahm plahda pihsh ha wui g uꞌugchu papal ch geꞌeged

4k hab kaij, “Tki wo emuhkid hegai mo pi ha chuꞌijig. K d ni‑chuꞌijig nant
pi ab em‑wui gagda.”
Sh hab kaij hegam hahaꞌichu, “Pi ach has shaꞌi elid hegai. Heg o ahpi ab

m‑ab.”
5Tsh g Judas am si nehnich hegai lial k am shul geꞌe cheopi ch ed k gamhu

hahawawuhsh jeg ed k wabsh hejel e naggia.
6 Tsh g uꞌugchu papal am ui hegai lial k hab kaij, “Id o d namkigaj mat

hema wo e muhkid. K g t‑chehanig pi t‑hiwgid matt am wo toa geꞌe cheopi
wehhejed.”

7Bashkaij ch amapꞌechmatshheghekajwohemahanolawt g oidagmat d
wo ha‑simin‑jihlok hegammo d wabsh ge oꞌodham. Hegai mamt ha nolawt
o heki hu hab e aꞌaga HahaꞌatdamOidag

8 ch wabshaba hab hahawa e aꞌaga Ehꞌed Oidag.
9 Neh, id atsh wa hab e juh hab masma mash wa g Jiosh heki hu waꞌi

hab kaij matsh hab masma hab wo e juh. Hegai kelibad Jiosh haꞌichu i
tashogiddammashhabchehgig Jeremiahatki anoꞌohamashhabkaij g Jiosh:
Tutuligo at wo hema nolawt g oꞌodham g waikko wehst‑mahm plahda

pihshkaj.
10Kumt id am haha wo ui namkigaj k wo ha nolawt g hahaꞌatdam oidag.

Mash g kownal Pilate ab haꞌichu kakke g Jesus
An g neid gMark 15:2-5; Luke 23:3-5; John 18:33-38

11Sh eda am kehk g Jesus kownal wui. Sh hegammo s‑muꞌamk ab abchud
mo chum e kownalchud. Sh g kownal ab kakke, “No wa woho mapsh hab
chum e elid map d ha‑kownalig idam Tutuligo?”
Sh hab kaij g Jesus, “Dani ahni.”
12 Sh g uꞌugchu papal ch geꞌeged ab muꞌi haꞌichu abchud. Sh pi am hu has

shaꞌi kaij g Jesus.
13 Sh hekaj hab kaij g Pilate ab wui, “Neh, muꞌi haꞌichu o ab m‑abchud.

Napt pi ab huwo ha kaiha?”
14Kush ep pi amhuhas shaꞌi kaij g Jesus. Tsh heg hekaj si has i el g kownal.
Mamtsh abmohtoꞌi g Jesusmat womuh
An g neid gMark 15:6-15; Luke 23:13-25; John 18:39–19:16

15K am hab e wua ahid ab id eda gegosig mo g kownal hema dadagitod g
lihso am hawehhejed g hemajkam.

16K am hema d lihso ch hab chehgig Barabbas. K wehsijj s‑mahch ihda.
17 Tsh am i e hemapai g hemajkam amai mash am daha g Pilate ch hab

wua g lodaita. Tsh ab ha kakke, “Nam hab elid mant wo dagito g Barabbas
aha nam id hab elid Jesus mo hab e aꞌaga Jiosh si Kehsha.”

18Neh, bashkaijnashpi chums‑dagitoimkg Jesuschhabhaelidmohegam
waꞌi hahaꞌichu s‑hehgamk ch s‑muꞌamk.

19Sh amdaha g Pilate lodaita daikud ed. Kutsh eda gwehmaj kihkamheki
hu hema cheha matsh am wo him k wo ahgi mo hab kaij, “Pi g am hu has
shaꞌi juhni hegai oꞌodhamno pi pi ha chuꞌijig. Muꞌi ant haꞌichu nako chuhug
chehchkch ab amjed.”

20 Sh eda hegam uꞌugchu papal ch geꞌeged ab ha chehani g hemajkam
matsh ab wo tai g Pilate mat wo dagito g Barabbas k g Jesus hab wo juhmat
wo emuhkid.

21 Pegih, sh g kownal ab ha kakke mas hedai am wo i dagito ha wui idam
gohk.
Sh hab kaij g hemajkam, “Barabbas”.
22Shhabhahawaepkaij gPilatemashaswo juhhegai Jesusmohabeaꞌaga

Jiosh si Kehsha.
Sh hab kaij g hemajkam, “Muꞌani ab kots t ab.”
23 Kutsh hab chum chei g Pilate, “Haschu ahg? Shahchu at hig pi ap has

juh?”
Kutsh oi wa wabsh baꞌich i si s‑kaidam hab ge kaij muꞌikko, “Muꞌani!

Muꞌani ab kots t ab!”
24 Tsh am i nei g Pilate matki heki hu i babgat g hemajkam k am hu wo e

cheggia. Tsh am ge was g shuhdagi k am hemajkam ha tahgio i ha wapko g
e‑nohnhoi k hab kaij ab ha wui, “Pi o haꞌichu d shaꞌi ni‑chuꞌijig matp wo e
muhkid ihda oꞌodham. Ahpim o d em‑chuꞌijig.”

25Shwehsijj habkaij hegammoamhaꞌichug, “Ahchimg t‑aꞌaligahawehm
att ab womoht g s‑koꞌok namkidadag id hekaj.”

26 Tsh g Pilate am hahawa i dagito g Barabbas ha wui k am ha cheha g
shondalmatwo gewitta g Jesus k amhahawa i dagitomat abwo naggia kots
t ab.

Mash g shondal wabsh nahnkowua g Jesus
An g neid gMark 15:16-20; John 19:2-3

27Tsh amjed g Pilate shondaliga am i bei g Jesus k gd hu uꞌapa kownal geꞌe
kih am k amwehs ha wai g e‑wehm shondal.

28 Kutsh am i e hemapad k nahnko wua. Msh ab abchud mash chum e
kownalchud. Pegih, tsh gam si wuashul g wehschugaj k g kownal eniga ab
wahkid

29k ge hoꞌi gihkot k abwahkimoꞌoj ab k g uhs an behijel s‑apko nowij an k
wabshnahnko ahg ch ab i tohtonwuawui k hab kaij, “Tash g dha‑kownaligk
g Tutuligo.”

30 Sh ab si siswuimad k an si gewitta moꞌoj an.
31 Tsh am i haꞌasa nahnko juh k am wuahawua hegai kownal eniga k ab

uhpamwahki g enigaj k gam hu hahawa i bei mat ab wo naggia kots t ab.
Mamtsh ab naggia g Jesus kots t ab
An g neid gMark 15:21-32; Luke 23:26-43; John 19:17-27

32Tsh ab hema i ha namg oꞌodhammo ab Cyrene kihhim t ab d kihkam ch
hab chehgig Simon. Id amtsh ab wabsh si kushwiotach hegai kots mamt ab
ab wo naggia g Jesus.

33Kumtsh gam hu i bei g Jesus mamtsh amwo naggia. K hab e aꞌaga amai
Golgotha. K id hab d ahga Koshwak.

34Kumtsh ab chum iꞌich g nawaitmo g kulani amwehnagsmatwo hehogi
g s‑koꞌok. Tsh ab chum jeh k pi ab hu ih.

35Kumtshabhahawasisishkots t abkamikei gkots. Tshamhaꞌi e chichwi
g shondal k am aꞌai e gehg g wehschugaj

36k am hahawa i dadhaiwua k nuhkud.

37 Kumtsh an oꞌoha mam haschu ab abchud k ab sihsh kots t ab ab
dahm mo ab i moꞌokch g Jesus. Sh hab chuꞌig, “Id o d Jesus ch d Tutuligo
ha‑kownalig.”

38Tshgohkabephanahngiakokots t abganhuaꞌai. Shedads‑chueꞌeskam
idam.

39Shhegammoanbihbimhim si gahi emoꞌogid ch ab si s‑koꞌokamhas ahg
g Jesus

40 hab kaijch, “Naptsh woho wo i wua g geꞌe cheopi k am uhpam ep wo
kei waik tash ab? Pegih, ab g hig i huduni kots t amjed k wo e doꞌibia maptp
woho dwo Jiosh alidagk.”

41 Sh g uꞌugchu papal ch chehanig ha mashchamdam ch geꞌeged hab wa
masma ep nahnko ahg hab kaijch,

42 “Id atsh haꞌi ha doꞌibia k atki wabshaba pi wo e nako mas wo hejel e
doꞌibia. Nash hig pi woho d t‑kownalig? Pegih, tt ab wo s‑wohoch matp ab
wo i huduni k wo e doꞌibia.

43Ab o si hiwig g Jiosh ch hab e ahg mo d alidaj. Pegih, tt hig wo nei mas
huwo doꞌibia g Jiosh hemu.”

44 Chum wa hema hegam s‑chu eꞌeskam mamt ab hab waꞌap ha nahngia
kots t ab hab waꞌap s‑koꞌokam has ahg.

Matshmuh g Jesus
An g neid gMark 15:33-41; Luke 23:44-49; John 19:28-30

45T am i dahm juh. T wehsko gei g s‑chuhugamwaik ohla ab.
46 Kutsh am i e ai g waik ohla. Sh si s‑kaidam hab kaij g Jesus, “Eli, Eli,

lama sabaktani,” mo hab d ahga, “Ni‑Jioshga, Ni‑Jioshga, shahchu apt ahgk
amwabsh i ni‑dagito?”

47 Sh haꞌijj hab kaij hegammo am gegok, “Elijabad o ab chumwaid.”
48Tsh ab hema ha hekaj i med k an haꞌichu uskomat amwakch nawait ch

ed k am uhgk i be k ab chum iꞌich g Jesus.
49Kush haꞌi hab kaij, “Kia koi, tt hig wo neimas iawo jiwia g Elijabad kwo

doꞌibia.”
50Kutsh am si s‑kaidam hab haꞌichu ep chei g Jesus k am hahawa i muh.
51Kutsh hegai s‑kowk ikus kuhpadag mash am s‑tadnim naggia ged hu si

eda g geꞌe cheopi ab si shel e wantsh. T g jewed uꞌugij k gam si e hahai g
geꞌeged hohodai.

52 Kutki g hihaꞌini gam si e kuhkpiꞌo. T muꞌijj hegam mat heki hu koi ab
s‑wohochudch g Jesus ab i wuwhamuhkig amjed

53 i dahm mat g Jesus i wuhsh k gam hu i wahp amai mo hab e aꞌaga Si
Hekia S‑apꞌekam Kihhim ch d Jerusalem. Kmuꞌijj ha neid amai.

54 Tsh idam shondal g e‑geꞌejig wehm am i nei mat g Jesus muh k taht g
jewed uꞌujig k shaꞌi si e totodsid k hab kaij, “Woho oki d Jiosh alidag.”

55Sh edamuꞌijj am haꞌichug hegamuꞌuwimo ga hu amjedwehmaj g Jesus
ab Galilee t amjed ch am haꞌichukaj i wehmaj. Idam ash ga hu wabshmehk
gegok ch ab neid.

56Sh amhawehmaj gMaryMagdalene chhegaiMarymodha‑jeꞌe g James
ch Joses ch heg ehpmo d Zebedeebad wehm kihkam ch d ha‑jeꞌe g James ch
John.

Matsh ged hu e cheh g Jesus
An g neid gMark 15:42-47; Luke 23:50-56; John 19:38-42

57Tsh am hahawa jiwia ihda s‑kais oꞌodhammo hab chehgig Joseph ch ab
Arimathea t amjed ch ab s‑wohochud mo g Jesus d Jiosh si Kehsha. K eda e
aihimmat wo i hud.

58 Tsh heg hekaj gam hu hih ihda Joseph ab Pilate wui k ab tahni g Jesus
honshpadag. Kush g Pilate am ha chehani mamt womah.

59-60 Tsh gam hu uhpam jiwia. Kumtsh am wehhejed ab i huduni g Jesus
honshpadag. K am mia hab chuꞌig g Joseph hihaꞌini ch ab heki hu cheotas
hodai ch ed. Kumtsh am i bei g honshpadag k am i hobino g si s‑kehg ikuskaj
k am cheh heg eda cheo k ab hahawa g ge geꞌe hodai i himchud k ab hekaj
kuh g hihaꞌini. Tsh gam hu hahawa uhpam hihi hegam Joseph.

61 Kush am dadha g Mary Magdalene heg wehm hema Mary ch am neid
mat hebai cheh.

Mash si e nuhkud g hihaꞌini
62 Baꞌich tash o d shahwai. Tsh am dada g uꞌugchu papal ch Palasi Pilate

wui
63k hab kaij, “T‑kownalig, s‑chegito achmowa ihda s‑chu iattomkam hab

kaij matsh uhpamwo e chegito matsh d wowaik i tashk.
64Neh pt am wo ha cheha mat wo si e nuhkud g hihaꞌini waik tash ab. T

hekaj hab pi wo e nako g piongaj mas ab wo ha ehs g honshpadag k hab wo
ha ahgi g hemajkammatki i wuhsh abmuhkig t amjed. Neh, ihda ha‑iattogi
at baꞌich wo i si pi apꞌekmo g wehpegkam.”

65Kush hab kaij g Pilate ab ha wui, “Am g haꞌi wo ha uꞌuk g shondal k am
has i masma abwo nuhkud g hihaꞌini.”

66Kutsh am ha oi g shondal. Kutsh gam hu hihim k ab si s‑wihnam i kuh
g hihaꞌini k an bidsh g hodai k ab si chepos. Sh idam shondal am nuhkud g
hihaꞌini tash oidam ch chuhug oidam.

28
Matsh ab uhpam iwuhsh g Jesusmuhkig t amjed
An g neid gMark 16:1-10; Luke 24:1-12; John 20:1-10

1Sh am e aihim g domig tash. Tsh am hihaꞌini wui hihi g MaryMagdalene
heg wehm hemaMary.

2 D am hahawa si uꞌugij g jewed. Tsh g anghil ab i hud dahm kahchim t
amjed k im hu hab i melch g hodai k an dahm dahiwua.

3 Sh g wuhioshaj si s‑masma tonod hab masma mo g wepgi. Sh g
wehschugaj habmasma s‑tohamo g s‑mohoni gew.

4Kutshwabshwohoꞌi totods hegam shondalmo abnuhkud k si gigiwek ch
amjed hab sha e juhmo dwabsh koꞌi.

5Kushabneokhegai anghil chhabkaij abhawuihegamuꞌuwi, “Pi gamwo
shaꞌi e totodsid. M aniwa s‑mahchmamg Jesus chuhkug an chum gahghim.

6Ab g wo i hihim k wo nei mo pi ia hu haꞌichug iia mat ia e cheh. Uhpam
at ep i wuhshmuhkig amjedmowa habwa kaij.

7Kumt am s‑hohtamwo hihim kwo ha ahgi hegammo amwehmajkahim
mat uhpam e chegito k gam hu wo hih Galilee wui. Mt gam hu wo hihim k
am haꞌab wo nei. Neh, am ani em‑ahgidmo has i kaij.” Bash kaij g anghil.

8Kutsh si e totodsid k si s‑hohtam ga hu hihi ab amjed g hihaꞌini k eda si
s‑hehgig ch ia hu chumwohpmatsh wo t‑ahgi.

9Tshwabshabahahawabshhanamg Jesus khabkaij, “Two s‑emhoꞌigeꞌel
g Jiosh.” Tsh ab si i shul wui k an ui tahtdaj an k ab si ihm.

10 Sh hab kaij ab ha wui, “Pi g amwo ni‑ehbenid. Am g wo hihim k wo ha
ahgi g ni‑wepnagmat amwo hihi Galilee wui k am haꞌab wo ni‑nei.”

Matsh haschu ged hu ha ahgi g shondal

11Kutsh gam hu hihi hegam uꞌuwi. Tsh hegam shondal mash am nuhkud
g hihaꞌini am haꞌi hihim k ged hu dada kihhim t am k am ha ahgi g uꞌugchu
papal wehs haꞌichumatsh haschu has i e juh.

12 Tsh g uꞌugchu papal am ha wehm e nam g geꞌeged k am e aꞌaga k am
hahawamuꞌi ha mah g lial idam shondal

13 k hab ha ahg, “Bamt wo chei matki am dada g piongaj chuhug ch ed k
am em‑ehs g honshpadagmam kohksh.

14Kutp wo sha kah g kownal mam has i kaij, tt wo wa em‑doꞌibia.”
15Kutsh am ui g lial hegam shondal k am hab e juhmam has i ha ahg. Ia o

i idani habmasma am e aꞌaga am ha shahgid g Tutuligo.
Matsh g Jesus am i e chehgi hawui
An g neid gMark 16:14-18; Luke 24:36-49; John 20:19-23; Acts 1:6-8

16 Kuchd ahchim gamai hemako am hihi heg wui doꞌag am Galilee ch ed
mowa hab kaij g Jesus matt amwo hihi.

17D g Jesus am haꞌichug. Kuchd ab si ihm. D eda hi wa haꞌi sha pi wohoch.
18Dab si i t‑miabi g Jesus khabkaij ab t‑wui, “Jiosh at abni‑mahggewkdag

wehs haꞌichu dahm an dahm kahchim ch ed ch id dahm jewed.
19 Gamai g wo hihim wehsko hemajkam ha wui k wo i ha mashcha g

haꞌichu ni‑ahga k ab wo i ha pahl wapko am chehchegch g ni‑ohg Jiosh ch
ahni ep ni‑chehchegmani d alidaj ch heg ehp Hekia S‑apꞌekam Gewkdag.

20 Ab ani em‑chehani mamt has wo masmak. Kumt ab wo i ha mashcha
g hemajkam mat ab wo s‑wohog elidad wehs haꞌichu mani haschu ab
em‑chehani. Kunt chum hekid wo em‑wehmajk, chum as wo huhug g
jewed.”

Id ash dMark Oꞌohana ab Amjed g Jiosh
Alidag.

Mash g Johnwehpeg hamihshmad ch ha pahl wapkon
An g neid gMatthew 3:1-12; Luke 3:1-18; John 1:19-28

1 Id o d s‑kehg haꞌichu ahgaj g Jiosh ab amjed g alidaj Jesus Christ. Shonaj
ihda haꞌichu ahgaj.

2o an hab chuꞌig oꞌohanaj ed hegai Jiosh haꞌichu i tashogiddammash hab
chehgig Isaiah. Heg atki an oꞌohamash g Jiosh hab kaij ab e‑alidag wui:
An ant hema wo i wuhshad mat am wo i ha apꞌech g hemajkam mapt ahpi

amwo i wuhsh jewed dahm. Malachi 3:1
3 Id at gam hu jeg ed wo hamihshmad g hemajkam hab kaijch:
Neh, in atsh wo i wuhsh jewed dahm hegai mo d ge kownal wehs haꞌichu

dahm.
Kumt heg wehhejed wo i e nako. Isaiah 40:3
Neh, bash ahg g e‑alidag g Jiosh.
4-6Kutsh wa woho am hab e juh. M atsh hema i wuhshad g Jiosh g oꞌodham.
K id hab chehgig John ch am i e chehgi Judea chekshani ch ed miabidch
hegai akimelmohabchehgig Jordan. Abashe enigadadchg Johngka‑mihyo
wopo ikuskaj ch ge hogi giwud ch hegwaꞌi hekaj e gegosid kohktpul ch sitꞌol.
Kush muꞌi hemajkam am wui hihim heg amjed chekshani chum hems ab
Jerusalem kihhim t amjed.
Sh g John am amog ch hab ha ahg, “Mamt gam hu wo s‑ohhod g pi ap

e‑chegitoi k wo e pahl wapko. T g Jiosh ab wo i s‑em‑hoꞌigeꞌid k gam hu hab
wo i juh g pi ap em‑chuꞌijig.” Neh, bash kaij g John ch am ep ha pahl wapkon
akimel ch ed hegammash ab wui hihimad ch am ahg g pi ap e‑chuꞌijig.

7Shhabha ahg g John, “Pi g habwoni‑elidmanis ahni d si haꞌichu. Ab atsh
hemawo i wuhsh ni‑oidkmat d wo si s‑has haꞌichuk.

8Ahni ani hi wabsh em‑pahl wapkon. Tshwabshaba heg abwo em‑mah g
Hekia S‑apꞌekam Gewkdagmatsh heg chum hekid wo em‑wehmajk.”

Matsh am e pahl wako g Jesus
An g neid gMatthew 3:13-17; Luke 3:21-22

9Kush eda g Jesuswenog ab d kihkamheg eda al kihhimmash dNazareth
ch am eda g Galilee chekshani. Kutsh am i him k am jiwia mo am oimmed g
John hab ahgk matsh wo e pahl wako. Tsh g John am pahl wako akimel ch
ed.

10Tsh abwabsh i chumwuhsh ab amjed g shuhdagi. Tsh g dahmkahchim
ab si i e kuhpiꞌo. Kutsh g Hekia S‑apꞌekam Gewkdag i hud ab ab g Jesus hab
shamasmamat g hohhi.

11 Sh ab neok g Jiosh dahm kahchim t amjed ch hab kaij ab wui g Jesus,
“Ahpi ap d si ni‑tachuidch ni‑alidag ch am si ni‑tatchui oidch habmasma.”

Mash g Jiawul am chum s‑wuimk g Jesus pi apꞌekam ch ed
An g neid gMatthew 4:1-11; Luke 4:1-13

12 Am waꞌi hekaj, sh g Hekia S‑apꞌekam Gewkdag hab ahg g Jesus matsh
gam hu hejelko wo hih.

13Kutsh amhih tohono jewedwui k amhaꞌichug giꞌikkowehst‑mahm tash
ab mo am haꞌichug g mischini haꞌichu doakam. Sh heg i oidam g ge Jiawul
am chum s‑wuimk pi apꞌekam ch ed. Sh wabshaba g anghil am nuhkud.

Matsh haꞌi g waptopi ha uꞌudam am i oi g Jesus
An g neid gMatthew 4:12-22; Luke 4:14-15; 5:1-11

14 Sh am hu hebai, tsh e kuhpach hegai John mo am ha pahl wapkon. Tsh
heg i dahm am jiwia g Jesus Galilee chekshani t am am ahgachugch g s‑kehg
haꞌichu ahgaj g Jiosh

15hab kaijch, “Gam g huwo s‑ohhod g pi ap e‑chegitoi k ab wo i s‑wohoch
idda s‑kehg haꞌichu ahgaj g Jiosh. E at ai mat am baꞌich wo i e tashogi g Jiosh
kownaltalig.”

16Neh, bash kaijhim ch an him hugidaj an hegai al kahchki mo d Galilee
Kahchki. Sh eda am haꞌi oiopo g waptopi ha uꞌudam ch am wuhpa g
e‑chuagia shuhdagi ch ed. Tsh am ha cheh g Jesus. Kush d idam gohk e
wepngammo hab chehgig Simon ch Andrew.

17 Sh hab ha ahg g Jesus, “Ab g wo i ni‑oid k pi hegam waꞌi waptopi wo ha
uꞌud ch wabshaba g hemajkamwo i ha wanchkwua ab Jiosh wui.”

18Kutsh ha hekaj dagito g e‑chikpan k am i oi.
19Tshamshaꞌi hihimkhahawabshgohkephacheh. Idamashamkegchud

g e‑chuagia wahlko ch ed ch d James ch John. Kush g ohgaj hab chehgig
Zebedee.

20Tsh ab i ha wai g Jesus. Kutsh gam hu i oi am dagitok g e‑ohg wahlko ch
ed ha wehm g ha‑pionag.

Ihda oꞌodhammash g jiawul an uꞌukch g chegitoidaj
An g neid g Luke 4:31-37

21 Kutsh am hihim k am dada Capernaum kihhim t am. Tsh am i e ai g
shahwai mach heg eda t‑mihshmad. Kutsh am i wahp ha‑cheopi ed. Tsh g
Jesus am hamihshmad.

22Kutsh g hemajkamab si e totods abmashchamadaj amjednash pi baꞌich
i si s‑e mamachim ha mashcham mo hi hegam mo d chum chehanig ha
mashchamdam.

23Kush eda am hema haꞌichug g oꞌodham mash g jiawul uꞌukch g chegit-
oidaj.

24 Tsh heg hab juh mash am si s‑kaidam neok ch hab kaij, “Shahchu ap
ahgch t‑kudut, ahpi JesusmapabNazareth t amjed. Napt heghekaj iawabsh
jiwia mapt gam hu hab wo i ni‑juh id amjed oꞌodham? S‑m‑mahch ani map
d hekia s‑apꞌekam ch ab d Jiosh amjedkam.”

25Tsh g Jesus ab si s‑kehꞌel g jiawul k hab kaij, “Ab g wabsh i pi shahmuni
k gam hu habwo i e juh.”

26 Tsh g jiawul si ugij ihda oꞌodham. Kutsh si hihin. Tsh g jiawul hahawa
dagito.

27Kutsh wehsijj si e totodsid k ab aꞌai i e kakke, “Shahꞌo d ahga ihda? No d
wechij mashchama? No pi ab kaiham g jijawul mo haschu ab i ha chehani.”

28Kutsh anwehsko i e ahgidahi amGalilee ch edmatsh haschu s‑kehg hab
juh g Jesus.

Matsh g Jesusmuꞌi hemajkam ha dodaj
An g neid gMatthew 8:14-17; Luke 4:38-41

29Kutsh ab i wuwha hegam Jesus cheopi t amjed k gam hu wa hekaj hihi
ha‑kih wui hegam Simon ch Andrew. Tsh g James ch John ep i ha oi.

30Kush eda amwoꞌo g Simon hohnig jeꞌe ch g s‑tonjigkaj mumku. Kumsh
am ahgid g Jesus.

31Tsham iwahmohebaiwoꞌok abbei nowij ab k iwamigi. Kutshhahekaj
am i apꞌet k am haꞌichu ha hihidol.

32 Kutsh gam hu si i juh. Tsh g hemajkam ab i ha ui hegam mo kokꞌo ch
hegam ehpmo g jijawul uꞌukch g ha‑chegitoidag.

33k am i e hemapai ha‑kih ab.
34Kutsh g Jesus wehs ha dodaj idam k gam hu hab i ha juh g jijawul ab ha

amjed. Sh g jijawul s‑mahch mo d Jiosh alidag. Sh wabshaba pi ha hiwgid g
Jesus mas idam amwo ahmo hedai wud.

Matsh g Jesus hamihshmad Galilee chekshani ch ed
An g neid g Luke 4:42-44

35Baꞌich siꞌalimmashwabsh kia s‑chuhugam, tsh am iwami g Jesus k gam
hu hejelko him k am e hoꞌigeꞌidahun.

36Kutsh idam Simon am i gahghio.
37k am hebai chehg k am ahgid, “Muꞌi hemajkam o anm‑gahg.”
38Kush hab kaij g Jesus, “Oi g wo. Tt hig wo hihi am baꞌich kihhimwui. Nt

am epwo hamihshmad nant pi heg hekaj i wuhsh.”
39Kutsh am ihamihshmdahi ha‑chechopi edwehskoGalilee chekshani ch

ed k gam hu hab i ha juh g jijawul ab ha amjed hegammo an ha uꞌukch.
Matsh g Jesus hema doaj mash g chuhkugaj wabshmuhkhim
An g neid gMatthew 8:1-4; Luke 5:12-16

40 Sh am hu hebai, tsh am hema jiwia Jesus wui k mumku heg hekaj mo
hab e aꞌaga ‘leprosy’ ch chumpi ha doajig. Id ash abwui e shoꞌigchud g Jesus
ch hab kaij, “Pt wo e nakomapt wo ni‑doaj maptp wo tatchuad.”

41Kutsh ab si i s‑hoꞌigeꞌid k ab taht k hab ahg, “Mant hab wowam‑juni.”
42Kutsh ha hekaj doa.
43-44 Jesus atsh amhahawa si shel ahgid k hab kaij, “Pi g hedai shaꞌi ahgid k

wabshamwohimkamwo i e chehgi pahlwui. T amwom‑chechga. Kuptwo
hamah hegai mo wa g Jiosh em‑chehani hab masmamat g Mosesbad oꞌoha
mamt heg hekaj wowohokamchmamt doa.”

45Kutsh oi wa ihda oꞌodhamwehsko i ha ahgidahi g hemajkam ab amjed.
Tsh heg hekaj pi e nako g Jesus mas am ep wo i wuhsh mo am hemajkamag
kihhim ch ed kwabshaba gan hu habwabsh jegko oimmed. Sh g hemajkam
amwui himto ga huwepsko amjed.

2
Matsh g Jesus hema doaj g pi himidkam
An g neid gMatthew 9:1-8; Luke 5:17-26

1Kush d wabsh i heꞌekia tash matsh am ep dada hegam Jesus Capernaum
t am. Tsh gan huwa hekaj kaidamatsh am dada.

2Kutsh shaꞌi simuꞌi e hemapai g hemajkamkamshuhdad g kih k ab kihjeg
t ab ab wabsh i si s‑kawkam gegokiwua. Kush g Jesus am hamihshmad.

3Tsh am haꞌi dada hema uꞌadch g pi himidkam. Id ash ab wabsh i s‑moik
ch amwoꞌo e‑wahkus ch ed. Kush giꞌik oꞌodham an uꞌa.

4Shwabshaba pi amhu shaꞌi jeg nash pi shaꞌi si s‑hemajkamag. Kutsh gan
hu i chehchsh kih dahmk amgemaggat g kihmaꞌishpadag amhu imash am
daha g Jesus k am i huduni g pi himidkam.

5Kutsh g Jesus am i nei g ha‑wohochudadag k hab kaij heg wui pi himid-
kam, “Ni‑nawoj, ab ani s‑m‑hoꞌigeꞌid ch gm hu hab i juh g pi apm‑chuꞌijig.”

6Kush eda amhaꞌi dadha hegammo d chehanig hamashchamdam ch ash
hab e ahg,

7 “Ih, pi oki ap neok habmasma e wepogidch g Jiosh. Heg at waꞌi Jiosh wo
e nakomat gam hu habwo i juh g pi ap ha‑chuꞌijig.”

8Kutsh ha hekaj ha amich g Jesusmo haschu am oidahim k hab kaij ab ha
wui, “Pi g amwo shaꞌi oidahim

9manis hab wabsh kaij ch pi woho edgid g gewkdagmant gm hu habwo i
juh g pi ap ha‑chuꞌijig. Bam elidmo s‑pehegim hab e kaij mat gamhu hab i e
juh g pi ap chuꞌijigaj no ge hedai s‑mahchmas s‑wohom hab e juh.

10 Pegih, nt wo em‑chehgi mani woho ge gewkdag ch hab wua mani has i
kaij ahni Jiosh si Kehsha.” K hab hahawa kaij ab wui hegai pi himidkam,

11 “I g wamig k am behꞌi g e‑wahkus k gam hu hihm uhpam.”
12 Kutsh am ha hekaj bei g e‑wahkus k gam hu hih uhpam am wehs

ha‑nena ed.
Kutsh wehsijj si has i e tahtk k ab i si has elid g Jiosh ch hab kaij, “Pi ach

hebai shaꞌi neid haꞌichu habmasma.”
Matsh g Jesus ab i wai g Levibad (Matthew)
An g neid gMatthew 9:9-13; Luke 5:27-32

13 Kutsh gam hu hahawa hihi hegam Jesus k gam hu dada ge shuhdagi
bahsho. Tshmuꞌi am e chehm g hemajkam. Sh am ep hamashcham.

14Kush am hu hebai ep hihimad ch am bihbij amaimam amha kowlant g
lial kownal wehhejed. Sh am hema chikpan ch hab chehgig Levi (Matthew).
Tsh g Jesus am jiwia wui k hab ahg, “Ab g i hihm k ab si ni‑wecho e
mashcham.” Kutsh am ha hekaj wabsh i oi.

15-16 Tsh am hu hebai i cheka. Kutsh g Levi am hab juh g gegosig ha
wehhejed hegam Jesus. Kush am dadhak ch e gegosid. Sh am haꞌi oiopo
hegam mo d t‑chehanig t‑mashchamdam ch d ep Palasi. Idam Palasi o
chum s‑gewkam oidchug g t‑himdag. K edam uꞌi am oidchug g Jesus hegam
mo pi am hu si oidchug g t‑shohshon ha‑himdag. Kush haꞌi idam d lial
t‑kowlantdam hegwehhejedmash d geꞌe kownal wehs jejewed dahm. Kush
hegam t‑chehanig t‑mashchamdam hab ha ahg hegam mo ab si wecho e
mashcham g Jesus, “Ih, k haschu ahgch g em‑mashchamdam ha wehm e
gegosid g pi ap hemajkam, chum hems g lial t‑kowlandam?”

17 Tsh am i ha kaiok g Jesus k hab kaij ab ha wui, “Idam pi ap hemajkam
o s‑e doꞌibiamk hab masma mat g kokꞌodam wo s‑e doajidam. Hegam mat
habwo e elidadmo s‑apꞌe at piwo tatchua gmahkai. Pi ant hab ahgk ia jiwia
jewed dahmmanis wo ha doꞌibia hegammo pi e doꞌibiamk.”

Ha‑himdagmash heꞌekkio pi e gegosid
An g neid gMatthew 9:14-17; Luke 5:33-39

18Hebaichuj ach heꞌekkio pi t‑gegosidmatt abwo t‑hoꞌigeꞌidahu Jioshwui.
Kutsh am hu hebai am i e ai matsh habwo chum e juh. Sh eda idam Jesus pi
hab e wua.
Kumsh hab kaij abwui g Jesus, “Hemu o heꞌekkio pi e gegosid hegammo g

Palasi hamashchamchhegammog Johnhamashcham. Kedahaschuahgch
idam pi habmasma hab e wuamo ab si m‑wecho emashcham?”

19 Sh hab kaij g Jesus ab ha wui, “Nat hig pi wo e gegos g wo ha hohntam
naipijju mat eda heg amwo hawehmajk?

20T amwo i e aimat pi amhuwohawehmajk. T amhahawapiwo e gegos.
Pegih, bat wowa e juh idammant hekid pi ia hu wo ha wehmajk.”

21 Sh am hahawa chum ha tashogid g Jesus mat g mashchamaj pi ap
wo wehnad g ha‑himdag ash hab kaijch, “Pi at hedai g wechij ikuskaj wo
shohsho g hekiuchij lihwamat wo s‑e wia nat pi wo i dahiwua k baꞌich wo i
wantsh g hekiuchij.

22K hab waꞌap pi hab mahs machs amwo toa g wechij uhdwis wadag am
eda g hekiuchij haꞌichu elidag kostal. T wo am hu wantsh g hekiuchij k wo
iawua. Wechij uhdwis wadag at amwo e toa wechij kokstal ch ed.”

Mamsh ab ha abchudmash chikpanmihshmda tash ed
An g neid gMatthew 12:1-8; Luke 6:1-5

23Sh amhu hebai hihim idam Jesus t‑mihshmda tash ed. Kush am eshas g
pilkani wohg huhugid an. Sh idam haꞌi ab ha wohni g pilkani ch i mohon ch
koꞌa.

24Kushhaꞌi hegamPalasi abhaneid chabkakke g Jesus, “Shahchuoahgch
hab haꞌichu junihimmo pi hab shaꞌi chummahs t‑mihshmda tash ed?”

25Kush hab kaij g Jesus ab hawui, “Bowabshmasma hab ewuamatshwa
g Davidbad. Pi amtki chegitomatsh heg has e Juh am i bihugimk. Bo chugꞌig
g Jiosh oꞌohana

26matsh wa am i wah geꞌe cheopi ch ed k am ui g pahn k huh hegam ha
wehmmash am wehmaj. K d hegai pahn mo am e toꞌaw k ch hegam d waꞌi
ha wuikam papal. T eda hemho wa am hab e juh. K heg hekaj amwa s‑apꞌe
matsh ab mah g pahn hegai pahlibad mash am haꞌichug ch hab chehgig
Abiathar.

27 Id o am wohokamchud mo g chehanig d i chum ha wehmtadag g
hemajkam. Em‑mihshmda tash at am e apꞌech em‑wehhejed. Kumt pi heg
wehhejed e nahto e‑mihshmda tash.

28Ni ahni d Jiosh si Kehsha ch gewkdag am dahm g em‑mihshmda tash.”
3

Matsh ha doag g Jesusmihshmda tash ed
An g neid gMatthew 12:9-14; Luke 6:6-11

1 Sh am hu hebai, tsh am ep i wahp idam Jesus hema cheopi ch ed. Kush
am hema daha g oꞌodhammash g nowij mahnikodag.

2 Kush am haꞌi dadha g Palasi ch am s‑nenꞌeid mas hab wo juh g doajida
am hamihshmda tash ed nash pi ab haꞌichu s‑abchudamk.

3Sh g Jesus hab kaij hegwuimahnikokam, “Ia g hu i kekiwua.” Kutsh gam
hu i kekiwua.

4 Sh ab hahawa ha kakke, “Shahchu am ahgch hab elid mo pi hiwgidas
mihshmda tashedmamtwo ihawehmthegammoeshoꞌigchud? Aboem‑ab
mamt wo i ha wehmt g shoꞌigkam k am wo i e nako mamt wo ha doꞌibia
hegammat am huwo e koꞌij. Aha namtwabshwo ha hiwigi mat wo e koꞌij?”
Kush pi hedai has shaꞌi kaij
5 nash pi pi shaꞌi pihk e elid heg wui mahnikokam. Sh heg hekaj si

s‑koꞌokam an i ha nenashad g Jesus ch eda ep pi ap e tahtk ha wehhejed ch
ash hab kaij heg wui oꞌodham, “Ab g si i shelin g e‑nowi.” Kutsh amwabsh i
chum shelin k amwaꞌi hekaj apꞌet.

6Kutshbabgat gPalasimatshhadoajhamihshmda tashabkgamhuhihim
k amhawehm e nam g piongaj hegaimowa d kownal heg eda chekshani ch
hab chehgig Herod. Kush idam ewehmaꞌagamatsh has higmasmawomua
g Jesus.

Matshmuꞌi hemajkam am e hemapai ge shuhdagi hugid an
7 Kutsh gam hu hahawa hihi hegam Jesus ge shuhdagi wui. Kutsh muꞌi

hemajkam am i oi ab Galilee t amjed
8ch ab Judea t amjed, chumhems ab Jerusalemkihhim t amjed, ch Idumia

chekshani ch gan hu aigojed g Jordan akimel ch gam hujed mash d Tyre ch
Sidonkihhim. Idammuꞌi atsh amhimto amkaiokmoheꞌes i geꞌehaꞌichuhab
wuihim g Jesus.

9 Kush heg am ha ahgid hegam mo ab si wecho e mashcham matsh g
wahlko an wo uꞌukchid am wehhejed natsh pi g hemajkam wabsh wo i si
chehmo.

10Kush wehs am chum s‑ahimk g kokꞌodam ch ab s‑tahtmamkmat wo ha
apꞌet natsh pi muꞌijj ha dodaj.

11Kutsh hekid wo sha nei g Jesus hegammash g jijawul ha uꞌukch k abwo
i e shoꞌigch wui k wo si hihin k hab wo chei, “Ahpi ap d Jiosh alidag.”

12 Sh g Jesus am si ha chehani mat pi hedai wo shaꞌi ahgi mo hedai wud.
Matsh gamai gohk am i ha chuhcha g Jesus
An g neid gMatthew 10:1-4; Luke 6:12-16

13-14Tsh am hu hebai, tsh ab i chesh g Jesus kawulk t ab k ab i wai hegam
mash ab s‑wohochud. Tsh ab wui i hihi. Kutsh gamai gohk am i ha chuhcha
ab ha wui hab kaijch, “Ahpim amt chum hekid wo ni‑wehmajkad. Kunt
hebaichuj amwo em‑chehamamt am hebai wo hihim kwo hamihshmad.

15Kumt wo edgidad g gewkdagmamt gam hu hab wo i ha juh g jijawul ab
ha amjed hegammo an ha uꞌukch.”

16Neh, bash kaij ch am i ha chuhcha hegam gamai gohk. Hema hegam o d
Simon. Kutsh heg hab ep chehch Peter mo hab d ahga Hodai.

17Haꞌi ehp o d James ch John ch d Zebedee aꞌalidag. Kutsh idam hab ep ha
chehch g Jesus ‘Tataniki Namkam.’

18Haꞌi ehpodAndrew, Philip, Bartholomew,Matthew, chThomas. Khema
d hegai mo d James ch d alidaj hegai mo hab chehgig Alphias. K hema hab
ep chehgig Simon ch d hema hegammo tatchuamatt ahchim Tutuligo hejel
wo himchudad g t‑kownaltalig. K hema d Thaddaus

19 K hema d hegai mat gagda g Jesus k hab chehgig Judas Iscariot. Neh,
idam gamai gohk ash d Jesus chuhchai. Kush an oidchug.

Mash g Jesus g Jiawul wehm ab aꞌai e cheggia
An g neid gMatthew 12:22-32; Luke 11:14-23

20Kutsh am uhpam hih g Jesus mash am kih. Tsh hegam gamai gohk am i
oi. Kutsh g hemajkam am ep i e hemapad k shaꞌi si muꞌida. Tsh heg hekaj pi
e nakomas ep wo e gegos idam Jesus.

21Kutsh am i kah g hahajunij k ab i hihim k am chum s‑behimk hab elidch
mat sha heb huwua g e‑chegitoi.

22 Sh am hai gegok g chehanig ha mashchamdam ch am dada Jerusalem t
amjed ch ash hab kaij, “Jijawul ha‑geꞌejig oki an uꞌukch g chegitoidaj ihda.”
Sh haꞌi ep hab kaij, “Moki g jijawul ha‑geꞌejig ab mahkch g gewkdag. K id

hekaj gam hu hab i ha wua g jijawul ab ha amjed hegammo an ha uꞌukch.”
23Tsh oiwa g Jesus ab i hawaid k habmasma am i ha tashogi, “Kus haschu

ahgk hig g Jiawul wo i wuhshad g hejel e‑pionag?
24 S‑mahch ammat g oꞌodhamwo padch g hejel e‑jewedga mat ab aꞌai wo

e cheggia.
25Kut g e wehm kihkam hab waꞌap wo padch g hejel e‑kihdag mat ab aꞌai

wo e cheggia.
26 Pegih, t has hig masma g jijawul pi wo padch g hejel e‑gewkdag mat ab

aꞌai wo e cheggia?
27 “Neh, wohppoꞌid ani g ge Jiawul hegammo an ha uꞌukch. Kum s‑mahch

mat pi hedai wo shaꞌi e nakomas amhuwabshwowah hema kih edmatwo
s‑haꞌahamak k amwo ui g enigaj, heg hi wamatp wehpeg wowulsh.

28 “Wehs o gam hu hab i junihog g pi ap ha‑chuꞌijig g Jiosh.
29Kwabshabasi geꞌej g em‑chuꞌijigmamtpabwohasahgHekiaS‑apꞌekam

Gewkdag. T g Jiosh pi hekid gam hu habwo i juh.”
30Bash kaij g Jesus no pi hab ge ahg mash g ge Jiawul uꞌukch. Kush eda d

Hekia S‑apꞌekam Gewkdagmo an uꞌukch.

Mash g jeꞌej chwepngaj s‑neidamk g Jesus
An g neid gMatthew 12:46-50; Luke 8:19-21

31-32 Kutsh am hahawa dada g jeꞌej ch wepngaj g Jesus matsh wo nei. Sh
wabshabamuꞌijj anwehgaj dadhag Jesus. Shheghekaj gamhuwabshgegok
jeg ed ch amchumwaid. Kumsh amahgid, “Nehꞌe,m‑jeꞌe chm‑wepnag o am
gegok jeg ed ch abm‑waid.”

33-34 Sh g Jesus an i nenhoghi. Kush muꞌi an wehgaj dadha hegam mo ab
kaiham. Kush hab kaij, “Neh, idam mo ab ni‑kaiham o heg wa wepo mo d
ni‑wepnag ch ni‑jeꞌe.

35 Hegam mat hab wo junihid g Jiosh tatchui o hab a masma mo d
ni‑wepnag ch ni‑jeꞌe.”

4
Haꞌichuwepogida ahga ab amjed g haꞌichu eshdam
An g neid gMatthew 13:1-9; Luke 8:4-8

1 Sh am hu i hebai, sh g Jesus am ep ha mihshmad ge shuhdagi hugid an.
Kush shaꞌi simuꞌi hemajkamanwehgaj. Tsh heg hekaj gan hu i chesh g Jesus
wahlko ch ed k an dahiwua k amjed hamashcham. Sh hegam gan huwabsh
gegok shuhdagi hugid an.

2 Kush muꞌi haꞌichu ha tashogid g wepogida ahgakaj ab amjed g Jiosh
kownaltalig.

3 Id ash d haꞌichu ahgaj mo hab kaij:
“Am ant heꞌes wo i em‑tashogi g Jiosh kownaltalig wepogidch mat hema

an i chum gantad g e‑kaichka e‑oid ed.
4T haꞌi gan huwabsh shul wohg ch ed. T g uꞌuwhig am dada k koꞌito.
5Kut haꞌi gan huwabsh shul waw t abmo pi geꞌej g jewed k ab ha hekaj hi

wa chum i wuhsh no pi pi an hu juhk g jewed.
6T oi wa hekid ab i chesh g tash. T ha hekaj wabsh gaksh no gemehk tatk.
7T haꞌi gan huwabsh ep shul shaꞌi ch ed. T oi wa hekid ab i geꞌege g shaꞌi k

wabsh ha kokda. T pi ab hu ha kait.
8 T wabshaba hegam mat gan hu shul moihuna ch ed an i wuhshani

k ab kait. Haꞌi atp hems waikko wehst‑mahm ab kait k haꞌi ep chuhdpo
wehst‑mahm ab ep kait k haꞌi siant ab ep kait.

9Neh, am gwo i oidahim ahpimmam kah ihda.”
Mash haschu ahgch g Jesus gwepogida ahgakaj hamashcham
An g neid gMatthew 13:10-17; Luke 8:9-10

10Neh, bash kaij g Jesus ch amjed am hahawa i e hejelkai. Kutsh ab wui i
hihi g chuhchaij haꞌi ep hawehmkab kakke, “A tt hasmasmawo s‑ha amich
g haꞌichu wepogida ahga?”

11 Kush hab kaij ab ha wui, “Nt wo em‑ahgi mo has d ahga no pi g
Jiosh em‑hiwgid mamt wo s‑mai hegai mo hemu am maskogid ab amjed
g e‑kownaltalig. Ni wabshaba heg waꞌi ha ahgid haꞌichu wepogida ahga
hegammo pi ab huwohochudamk.
12 T hab pi wo amich haꞌichu ab amjed g Jiosh kownaltalig, chum as wo

haꞌichu neid k wo haꞌichu kah.
T g Jiosh pi gam hu hab wo shaꞌi i juh g pi ap ha‑chuꞌijig, heg hi wa mat ab

wui wo i e nohnogi.”
Mash g haꞌichu ahgdamhabmasmamo g haꞌichu eshdam
An g neid gMatthew 13:18-23; Luke 8:11-15

13 Kush hab ha ahg g Jesus, “Muꞌi ani haꞌichu chum em‑ahgid g haꞌichu
wepogida ahgakaj. Kumki eda pi amichud. Nt hemho amwowa em‑tashogi.

14“Hegaihaꞌichueshdamaniwepogidhegaimatanwoahgachugadg Jiosh
haꞌichu ahga. K g kaichkaj d Jiosh haꞌichu ahga. Id at am wo chum e ei
oꞌodham amichudadag ed.

15K eda haꞌi g ha‑iꞌibdag s‑kawpk hab masma mo g wohg. T g Jiawul am
wabsh s‑pehegi wo ha wohppoꞌi mo haschu i kah.

16“Khaꞌi gha‑iꞌibdaghabshamasmamohebaipi geꞌej g jewedabwawtab.
T idam wo si s‑hohhoꞌi Jiosh haꞌichu ahga ab kaiok k wabshaba pi wihnam
ab huwo bebhe k ch ab hi wa al heꞌes wo s‑wohochudad.

17T ab wabsh wo i chum hih g aꞌappema. T ha hekaj wabsh wo taꞌi i shul.
18 “K haꞌi g ha‑iꞌibdag hab shamasmamo hebai s‑shaꞌig
19nopi e shaꞌijidchheghekaj kudutadag ch s‑kaisdag ch s‑tahhadkam. Kut

pi haꞌichu hab wo juh am Jiosh wehhejed.
20 “K haꞌi g ha‑iꞌibdag s‑moik hab masmamo gmoihuna. Kut ab wo kaiha

g Jiosh haꞌichu ahga k am wo si i nuhkud e‑ihbdag ed k gam hu wo i ha
ahgidahi g hemajkam k haꞌakia ab wo waꞌi ep ha baꞌiha, Haꞌi atp hems
waikkowehst‑mahmwo i ha baꞌiha k haꞌi chuhdpowehst‑mahmkhaꞌi siant
ab ep wo i ha baꞌiha.”

Mamt pi am huwo ehsto gwohokam
An g neid g Luke 8:16-18

21 Kush hab hahawa ep kaij am ha wui, “Wohokam o wepogidas mo g
lahmpa tonlig. Namt hig wo ehsto g lahmpa abmehidk aha namt an wo dai
mat hebai wo em‑tonlidch. Pegih, mt hab wa masma pi wo chum ehsto g
wohokam.

22Wehs at wo s‑emai matp haschu chum e ehstokch.
23Am gwo i oidahim ahpimmam kah ihda.”
24Shhab epkaij amhawui, “Amgwo s‑amichudmamhaschu i kah. Mamt

has imasma s‑baꞌama abwohaꞌichu hamahhedai i, t habmasma abuhpam
wo i e nodagi haꞌichu ab em‑wui ch atp hems gam hu baꞌich i.

25Hegammat s‑apwohekaj g e‑apꞌedag at baꞌich epwo i nei. T hegammat
pi ap wo hekaj wabsh wo heb huwua.”

Haꞌichuwepogida ab amjed g shaꞌi
An g neid gMatthew 13:24-30

26 Sh hab ep kaij g Jesus, “Jiosh kownaltalig o heg wepogidas matp hems g
oꞌodham am gantad g haꞌichu kai e‑oid ed.

27 k am haha wabsh nenida heꞌekia i tash. T g eshaj am i wuhshani k
hahhagt k ab hahawa mudadagt k ab kait. K eda pi mahch g oꞌodham mo
hasmasma hab e wua

28no pi g haꞌichu kai wabsh hejel ab i wuhshani ab jewed t amjed.
29T amwabsh i chum bai. Kut am ha hekaj ha cheha g e‑chikpandammat

wo hihk k wo i baꞌiha.”
Matsh hasmasmawo i geꞌeda g Jiosh kownaltalig
An g neid gMatthew 13:31-32, 34; Luke 13:18-19

30Kush hab ep kaij, “Amant baꞌichwo i em‑tashogi g Jiosh kownaltalig am
wepogidch g haꞌichu kai.

31Neh, heg am eꞌeshamo al chumaj
32ch oiwa amwowuhshani k haꞌaswo i geꞌedamog s‑ehheg uhs. Tp hems

heg ab an wo koksht g uꞌuwhig. Pegih, t hab wa masma wo geꞌe i geꞌeda g
Jiosh kownaltalig, chum as al chumwo shonwua.”

33Neh, bash masma heg waꞌi hekaj am hamihshmad wepogida ahga mat
heꞌes wo i s‑amich.

34 Tsh gam hu wo hihi g hemajkam. Kutsh am haha wabsh baꞌich wo i ha
tashogi g e‑chuhchai g haꞌichu e‑ahga.

Matsh g Jesus dodolimach g hewel ch shuhdagi toꞌotonk
An g neid gMatthew 8:23-27; Luke 8:22-25

35Tsh gam hu si i juh. Sh hab ha ahg g Jesus, “Oi g wo. Ga att hu shuhdagi
aigojed wo i chehchsh.”

36Kutsh am i ha dagito g hemajkam k ab i chehchshwahlko ch edwehmaj
g Jesus. Kutsh eda am haꞌi ep chum i ha oi g al wapalko.

37Tsh abhahawabsh imeh g s‑gewk jegos k shaꞌi si hewed. Tsh g shuhdagi
shaꞌi si uhgk hab i e juh k ged huwabsh e was wahlko ch ed.

38 Sh eda amwoꞌok ch kohsh g Jesus si baikko g wahlko. Kutsh amwuha g
chuhchaij k hab ahg, “Nap pi has shaꞌi elid mattki wowachkk.”

39 Tsh am hahawa wamig k ab si wui neo g hewel ch shuhdagi k hab ahg,
“Am g wabsh i dodolimat k haꞌasa i hewed.” Kutsh ab wabsh si heweto k g
shuhdagi gam huwabsh i pi hoini.

40Shhabhahawakaij ab hawui, “Pi g amwohaꞌichu ehbidad ch abwabsh
wo ni‑hiwgad.”

41Kutsh eda si s‑ehbeni k wabsh ab aꞌai i e kakke, “A kus hedai wud ihda
oꞌodhammat g hewel ch shuhdagi ab kaiha.”

5
Matsh gam hu hab i ha juh g jijawul ab amjed g hema cheoj
An g neid gMatthew 8:28-34; Luke 8:26-39

1Kutsh gam hu dadamiabidchmo am d Gerasa kihhim.
2Tsh ab wabsh i chum hud g Jesus wahlko t amjed. Kutsh ab hema nam g

cheoj mash ab e ulish cheo ch edmash eda ab d hihaꞌini.
3 Sh g jijawul an uꞌukch ihda. Kush pi hedai e nakogmas womahshoch.
4 Muꞌikko amsh chum wulshshap g e hukshchim wapainomikaj. Sh

wabshaba wabsh wanikumiak. Sh pi hedai e nakog mas wo shohbi nash pi
shaꞌi si s‑gewk.

5 Tash oidam ch chuhug oidam ash am ulinig hihaꞌini ch ed ch am doꞌag
shahgid am hihnk ch e hikkumiak g hohodaikaj.

6Tsh am jiwia g Jesus. Kutshmehkjed chehg k ammed k ab i gei wui.
7k am si s‑kaidamneok k hab ahg, “Ni‑dagitoni, ahpi alidaj g si Jiosh. Bani

m‑ahgid ab si ihmch g Jioshmapt pi ia hu wo ni‑hudawogad.”
8Bash kaij nash pi g Jesus ab i s‑wuhshdamk g jiawul id amjed oꞌodham.
9 Sh g Jesus ab hahawa kakke, “Shahp chehgig?”
Sh hab kaij hegai oꞌodham, “Bani chehgig ‘Muꞌichu’ nach pi muꞌij,”
10 ch ab wui si e shoꞌigchud mat pi mehk gam hu hab wo i ha juh hegam

jijawul mo an uꞌukch.
11Kush eda inhab shaꞌi si muꞌi kokji e nuhkud kawulk huda.
12Kutsh g jijawul ab si tahni g Jesus, “Amghig t‑hiwgidmatt amwo iwahp

ha eda hegam kokji.”
13Kutsh ha hiwigi. Kutsh ab i wuwha heg amjed oꞌodham k gam hu hihim

k am i wahp ha eda hegam kokji. Kutsh idam am e totodsid k am agshp i
wohp k ged hu shul ge shuhdagi ch ed k wachkk k ash eda am hu d i gohk
mihl.

14 Hegam mash am chum ha nuhkud atsh e totodsid k wohp k gan hu
wehsko ha ahgid mat has e juh. Kutsh am himto g hemajkam s‑neidamk
matsh haschu has e juh

15k amhu dada. Kush amdak ch e enigadadch ch ashwabsh s‑apꞌe. Kutsh
wehsijj si e totods.

16Hegam mash am neid atsh an i ha ahgidahi mat has e juh hegai mo g
jijawul an uꞌukch k am ep ha ahgi mat has e juh g kokji.

17Kutsh ab wabsh si s‑bahbagi i ahgi g Jesus g hemajkam, “Mapt gam hig
wo i e mehkod ab t‑amjed.”

18 Kush g Jesus an cheshajhim wahlko ch ed. Tsh ihda oꞌodham mash g
jijawul uꞌukch ab chum ahgi, “Nt wom‑oi.”

19 Kutsh oi wa pi hiwgid k ash hab wabsh ahg, “Pt wabsh wo wa hih am
e‑kih wui k wo ha ahgi g e‑nanꞌaipijju mat haschu si s‑kehg hab m‑juni g
Jiosh.”

20Kutsh gamhuhih ihda oꞌodhamk gan hu ha ahgidahi g hemajkamamai
mash am dWehst‑mahm Kihhim matsh heꞌes geꞌe haꞌichu hab juni g Jesus.
Kutsh wehsijj ab si has i e taht hegammash kah.

Matsh hema uhpam chegitoich g chehiamuhki g Jesus
An g neid gMatthew 9:18-26; Luke 8:40-56

21Kutshanepdadhaiwua idamJesuswahlkochedkgnhuaigo i chehchsh.
22 Tsh ab hema i hih g oꞌodham k d haꞌichu amai ha‑cheopi ed ch hab

chehgig Jairus. Tsh ab i hud g Jesus. Kutsh ab wui i gehsh
23k hab kaij, “Si g s‑ni‑hoꞌigeꞌid. Ni‑chehiaga o muhkhim. Pt amwo him k

wo doaj.”
24Kutsh am i chum hihmatsh wo oi ihda oꞌodham.
Kush eda g hemajkam gan huwabsh i si bihagch.
25 Sh eda am hema haꞌichug g uwi ch mumku gamai gohk aꞌahidagkaj. Sh

heg wehs oidam g ehꞌedaj chum hekid jegwoni.
26Kush muꞌi haꞌichu nakog ab ha amjed g mamakai ch wabshaba wabsh

baꞌich i mumku. Kutsh g lialigaj huhug.
27Sh amhahawa i kahmashhaschuhas junihimg Jesus. Kutsh ams‑apkot

matsh amwo jiwia wui. Kutsh ab oidk i him k an taht g wehschugaj
28 hab e ahgch, “Chum anis hems an wabsh wo taht g wehschugaj, t wo

ni‑apꞌet.”
29Tsh ha hekaj amwabsh si huh g ehꞌedaj. Tsh e taht mat apꞌet.
30 Kutsh g Jesus taht matsh g doajig gewkdag sha wuhsh ab ab k am ha

hekaj i sikoliwua hemajkam hawui k hab kaij, “Doht an ni‑taht?”
31Kush hema hab kaij g chuhchaij, “An o si i t‑bihagch g hemajkam. Kup

haschu ahgch hab kaij, Doht an ni‑taht?”
32Kutsh an i nenhoghim k ab i nei hegai uwi matsh an taht.
33Kutsh heg si e todsid k ab wui i gehsh k am ahgi mat doa.
34Shhabkaij g Jesus, “Pegih, ni‑uwiga, amaptwadoanappi ab si ni‑hiwig.

Gam g s‑ap e‑taht k hihm k amwabsh s‑doakad.”
35Kush amwabsh kia neok. Tsh am haꞌi dada ab kihj amjed hegai Jairus k

hab kaij, “Muh at g m‑chehiaga. Kupt haschu hig ahgk am baꞌich wo i kudu
g hamashchamdam?”

36 Kush wabshaba hab kaij g Jesus ab Jairus wui, “Pi g am shaꞌi has e
tahtkkad ch amwabsh i ni‑hiwgad.”

37Bash kaij ch am hahawa ha ui g Peter ch James ch John k am i oi.
38Kutsh am hihim k ged hu dadamash am kih g Jairus. Kush amwabsh si

s‑nakosigam hab e wua no pi si shoani g hemajkam.

39 Kutsh am i wah g Jesus kih ch ed k hab kaij ab ha wui, “Pi g am wo
shoanid. Heg o wawepo ni‑wehhejedmowabsh kohsh g chehia.”

40 Kush wehsijj si s‑koꞌokam ash nash pi s‑mahch matsh heki hu muh.
Kutsh gam hu i ha wuhwhasid k am i ha ui hegam mash am wehmaj k am
i wahp amai mash amwoꞌo gmuhki. Tsh g jehjij am ep i ha oi.

41Tsh g Jesus ab bei nowij ab k hab kaij, “I wamigi, chehia.”
42 Kutsh ab ha hekaj i wami g chehia k ab i hih. Kutsh si has i e taht g

hemajkam.
43 Sh hab kaij g Jesus, “Ab g wabsh mahki g chehia g haꞌichu hugi.” Kutsh

ab mah. Sh hab ep ha ahg mat pi hedai wo shaꞌi ahgi mat has e juh. Kush d
gamai gohk aꞌahidag ihda chehia.

6
Mash g Jesus si kihꞌamkam pi ab hu tatchua
An g neid gMatthew 13:53-58; Luke 4:16-30

1 Tsh gam hu hahawa hihi idam Jesus k ged hu dada Nazareth t ammash
am d si kihkam g Jesus.

2Kush amd i t‑mihshmda tash. Tsh am ep hamihshmad g Jesus ha‑cheopi
ed. Kush muꞌi hemajkam am haꞌichug ch am kah ch si has i e tahtam k ab
aꞌai si e kakke, “Kus hebai mai wehs ihda amichudadag k has masma hab
wua ihda s‑hasig haꞌichu?

3No hig pi woho d wabsh hegai huk chikpandam mo d madaj g Mary ch
d ha‑wehnag g James ch Joses ch Judas k ch Simon? No hig pi woho g uꞌuwi
wepngaj ia kih?” Neh, bash kaij ch wabsh pi haꞌichuchud.

4Shg Jesus si has i e tahtk chhabkaij, “Jioshhaꞌichu i tashogiddamat chum
hebai ab si haswo e elidad. Twabshaba g si kihꞌamkamoꞌodhamchwehmaj
kihkam pi ab hu has wo elidad”

5Kutsh heg hekaj pi e nako mas g si s‑hasig haꞌichu hab wo junihid amai
ch heg hab waꞌi juhmat al heꞌekia kokꞌodam ha dodaj.

Matsh g Jesus chuhchai gam hu ahgachug g haꞌichu ahgaj
An g neid gMatthew 10:5-15; Luke 9:1-6

6 Kutsh am hahawa i ha mihshmdahi g Jesus an wehgaj g Nazareth mo
hebai i kihhimag.

7Am hu hebai, tsh am ha cheha g e‑chuhchai matsh goꞌogok e wehm am
wo ha mihshmdahi g hemajkam k gam hu hab wo i ha juh g jijawul ab ha
amjed hegammo an ha uꞌukch.

8Neh, bash ha ahg, “Gmamt huwabshwo i hihim k hegwaꞌi e‑cheowikud
wo uꞌad ch pi wo bek g e‑limoshan kostal o g lial o g haꞌichu hugi o g haꞌichu
eniga.

9 Mt ab wo i em‑wahpkid k wo em‑dagioꞌidad mamt hebai wo i ha
mihshmad.

10Kumt amokad k ab wo ai mamt baꞌich ep wo hihi.
11Mt gam hu wabsh wo hihi mamt hebai pi ap ab hu wo i em‑nei gam hu

shahmudk g e‑shuhshk. T id wo ha chehgi mamt wabsh wo ha dagito nat pi
pi ap hab chuꞌi. Dohwai.”

12 Kutsh wa woho an aꞌai i ha ahgidahi g hemajkam matsh gam hu wo
s‑ohhod g pi ap e‑chegitoi.

13 Kutsh ab iawua g huhudakud ha‑mohmi ab g kokꞌodam. Kutsh doda.
Tsh muꞌi gam hu hab ep i ha juh g jijawul ab ha amjed hegam mo an ha
uꞌukch.



MARK 6:14-15 74 MARK 6:32

Mamtshmua hegai Johnmatsh am i shonwuich g pahl wakona
An g neid gMatthew 14:1-12; Luke 9:7-9

14-15 An o wa wehsko hab kaidag mash has e junihim g Jesus. Kum am
chum aꞌaga mas hedai wud. Haꞌi o hab kaij matp hems d Elijabad o hema
ehp hegam kekelibad Jiosh haꞌichu i tashogiddam. K haꞌi hab ep kaij matp
hems d hegai Johnbad mat wa am i shonwuich g pahl wakona. E atsh wa
muꞌajid k atp hems uhpam e chegito k hab s‑hasig haꞌichu hab junihim.

16 Sh hegai Herod mo am d wa kownal Galilee chekshani ch ed hab ep
kaij, “Doki hegai John mo wa ha pahl wapkonahim. Heg ant mua. Kutki
wabshaba uhpam e chegito k hekaj hab e nakog mat hab wo juh g s‑hasig
haꞌichu.”

17-20 Ihda Herod atsh wa heg hab juh am wehhejed g e‑hohnig. Heg ash
hab chehgig Herodias ch ash d chum hohnigaj g Herod wehnag. Kush heg
hab chechgig Philip. Tsh g Herod ehs g hohnigaj.
Sh amjed g John chum hekid hab chum aꞌaga, “Mo pi shaꞌi apꞌe maps g

e‑wehnag hohnig wo ehs.”
Sh g Herodias heg hekaj s‑kehꞌid ch am chehani g e‑kunmat womua. Tsh

Herod ha cheha g e‑shondalig mat wo be k wo kuh. K wabshaba si s‑ap d
oꞌodham g John. Kush heg hekaj s‑ehbid g Herod ch wabsh kuhpch ch s‑ap
nuhkud. Shhabpi enakoggHerodiasmaswomua. KushgHerod s‑hohhoꞌid
ch kah g Johnmihshmda, chum as si e kudut heg amjed.

21 Sh g Herodias amwabsh nenida mat amwo s‑apꞌet. Kutsh am hu hebai
s‑apkot wehhejed matsh e ai g Herod mahsidag tash. Kutsh g Herod ab i ha
wai g e‑shondalig ha‑geꞌegeꞌejig ch hegam mo d si hahaꞌichu am Galilee ch
ed. Tsh ab i hihim k amwehmaj piast.

22 Tsh am i wah g uwi madaj g Herodias k am e waila. Kush wehsijj
s‑hohhoꞌid. Sh g Herod hab ahg, “Maptp haschu hab wo i elidad ch ab wo
i ni‑tai, nt hab wom‑juni.” Sh pi has shaꞌi kaij ihda uwi.

23Kush hab hahawa ep si kaij, “Maptp haschu abwo i ni‑tai, ntwom‑mah,
chum as hems eda hugkam g ni‑kownaltalig.”

24Kutsh am hahawa him k am kakke g e‑jeꞌe, “Shahchu ant wo tai?”
Sh hab kaij g jeꞌej, “Johnmoꞌo apt wo tai”
25 Tsh ab uhpam i wah k hab ahg g Herod, “John moꞌo apt wo ni‑mah am

hoas‑haꞌa ch ed dahshk”
26Kutsh si pi ap e taht gHerod. Shwabshabawehsijj kahmohas i kaij. Tsh

heg hekaj pi e nakomas pi am hu habwo juh,
27neh, k amhemacheha g shondalmat amwohimkanwo shonchkg John

moꞌo k ab wo i bek.
Kutsh am hih lilso ha‑kih wui k an shonch g kuswoj g John
28k am uꞌapa g moꞌoj ab hoas‑haꞌa t ab k ab mah g uwi. Tsh g uwi am him

k abmah g e‑jeꞌe.
29 Kutsh am i kah hegam mo ab si wecho e mashcham g John matsh e

muhkid k am hihim k am bei g honaj mat wo s‑ap juh.
Matsh g Jesus s‑ap ha gegos g hetaspmihl chechoj chmuꞌi ehp
An g neid gMatthew 14:13-21; Luke 9:10-17; John 6:1-14

30Tsh am i uhpamdada g Jesus chuhchai k amwehs ahgidmat haschu has
i juh k haschu ep hamashcham.

31Sh eda iaꞌi idani muꞌi am daiw g hemajkam. Tsh pi am hu shaꞌi ha apkot
mas wo e gegos idam Jesus. Sh hab ha ahg g Jesus, “Am att hig wo t‑hejelkod
k wo shaꞌi t‑uhꞌulinihogi.”

32Kutsh gam hu hejelko hihi g wahlkokaj.

33Muꞌijj ash ha neidmat gam hu hihi ch gam hu ha baꞌich wohp k gam hu
heki hu dada. Kutsh idam am hahawa i dada

34k am i huhud. Tsh g Jesus am i ha nei. Kush hab shamasmamo g heb hu
hihimkam kakawal. Kutsh ab si i s‑ha hoꞌigeꞌid kmuꞌi haꞌichu hamashcha.

35 Kutsh gam hu si i juh. Tsh g Jesus chuhchai am wui dada k hab chum
ahg, “Neh, mehk at waꞌi juh. K eda ia hu wabsh si jegko.

36 Am g ha ahgid g hemajkam mat gam hu wo hihi kihhim wui k wo ha
nolawt hegai mat wo huh”

37Kush hab ha ahg, “Ahpim amt wo haꞌichu hamahmat wo huh.”
Sh hema hab kaij idam, “A tt haschukaj wo ha gegos? Muꞌi lial at wo nam

g haꞌichu hugi matt hekaj wo ha gegos.”
38 Sh ab ha kakke, “Shahchu o am i kahch? Am gwo neid.”
Kutsh am neid k hab ahg, “Hetasp sismito ch gohk waptopi.”
39 Kush hab ha ahg mat wo ha ahgi g hemajkam mat wehsijj am wo

dadhaiwua jewedo heꞌekiajj i e wehm.
40Tsh am ha cheha. Kutsh am dadhaiwua heꞌekiajj i e wehm, haꞌi am hu i

siant k ch haꞌi am hu i hehetaspo wepst‑mahm.
41Kutsh g Jesus am ui hegai haꞌichu hugi k am e dahm i nen k ab hoꞌigeꞌel

g Jiosh k am hahawa hahai hegai sismito k ab hamah g e‑chuhchai. Tsh an i
ha mahkhi g hemajkam. Kutsh g waptopi an ep i hahain k ha mah. Tsh an i
hamahkhi.

42Tsh wehsijj hug k oi wa hi si s‑kokwod.
43 Kutsh g chuhchaij an i uꞌihim k uꞌapa g wihpiꞌidaj mat am huꞌi gamai

gohk hoha wo ha shuhshud.
44Kushamhud ihetaspmihl chechoj chmuꞌijj guꞌuwichaꞌalhegammatsh

am e gegos.

Matsh anwabsh hih g Jesus shuhdagi dahm
An g neid gMatthew 14:22-33; John 5:15-21

45 Tsh am hahawa ha ahgi g e‑chuhchai matsh gam hu aigo wo hihi heg
wui kihhimmo hab chehgig Bethsaida. Tsh heg amwowiꞌi k amwo ha ahgi
g hemajkam mat gam hu wo hihi e‑kihki wui. Tsh heg hekaj an i chehchsh
wahlko ch ed k gam hu hihi.

46 Tsh g Jesus am ha dagito g hemajkam. Tsh gam hu himto. Tsh am
hahawa hejel i chesh kawulk dahm k am e hoꞌigeꞌidahun.

47 Tsh am i hud. Sh am wabsh kia hejel haꞌichug. Tsh g wahlko gam hu si
eda i cheka g shuhdagi.

48Kush g hewel ab si s‑gewkammedhawui. Sh hekaj pi ap him. Kush s‑ap
ha neid g Jesus mash shaꞌi si s‑wihnam himchud g wahlko.
Tsh koi mahsi. Kush ab him ha wui an wabsh shuhdagi dahm k hab e juh

matsh an wabsh wo bij.
49Tshwabshabaaminei s‑chuhugamkedkamsihihnknashpi si s‑ehbini

hab e ahgchmash d wabsh kokꞌoi.
50 Kush hab ha ah, “Pi g wo shaꞌi ni‑ehbenid. Dani ahni. Mt oi wo s‑ap e

taht,”
51k gan hu hahawa i chesh wahlko ch ed. Kutsh amwabsh si heweto. Tsh

idam si has i el
52 nash ge shaꞌi amichud mokis haꞌas edgid gewkdag. K eda d si s‑hasig

haꞌichumat ha gegos hegammuꞌi hemajkam.

Matsh g Jesusmuꞌi ha dodaj amaimash am dGennesaret
An g neid gMatthew 14:34-36

53Kutsh ga hu aigo i chehchsh k ab dada amai mo am d Gennesaret k am
wulsh g wahlko.

54Tsh g hemajkam ha hekaj s‑amich g Jesus
55k gan hu aꞌai wohp k an i ha uꞌihi g kokꞌodam an ha‑wohpikud ab k ged

hu ha uꞌapa Jesus wui.
56 Kush an oiopo hegam Jesus ch am daiw kihhim ch ed ch oidag ch ed.

Kutshghemajkamabwuiwohauꞌapadgkokꞌodamchabwoahgidadg Jesus
mat wo ha hiwigi g kokꞌodam mat chum hems wabsh g hugidaj g enigaj an
wo taht. Kush wehsijj doda an tahtamk.

7
Mash haschu dwabsh hemajkam hamashchama
An g neid gMatthew 15:1-9

1Kutshabhaꞌi hihi gPalasi ch chehanighamashchamdamkamehemapai
an ha wehgaj hegam Jesus. Tsh eda wo chum e gegos.

2Kutsh idam am chehmatsh am haꞌi wabsh dadhaiwua pi habmasma ha
wapkonk g e‑nohnhoi mo habmasma d ha‑himdag g kekelibad.

3Ahchim Tutuligo ach muꞌi haꞌichu hab masma hab chum wua mo wa g
t‑kekelibadga. K idam Palasi wehs t‑baꞌich i s‑gewkam oid g ha‑chehanig
ch pi haꞌichu wo huh pi hab masma ha wapkonk g e‑nohnhoi mash wa g
kekelibad.

4Kut g haꞌichu hugi habwaꞌapwo si ewapkomamt hekid abwo i ui tianna
t amjed. T g hohas‑hahaꞌa ch hihidodakud ch chum hems g wohpikud hab
masmawo e wapkomash wa g kekelibad hab wua.

5 Kush heg hekaj idam Palasi ch chehanig ha mashchamdam ab kakke g
Jesus, “K haschu ahgch pi ab hu wohog elid g haꞌichu ha‑mashchamadag g
kekelibad idammo ab si m‑wecho e mashcham? Neh, e o gegosid pi am hu
t‑himdag oidch ha wapkonk g e‑nohnhoi.”

6-8 (8) Kush hab kaij g Jesus, “Kum ahpim haschu ahgch im hu hab wabsh
wua g Jiosh chehanig ch im hu haꞌab ab s‑wohochud g ha‑chehanig hegam
mo d kekelibad ch d wabsh oꞌodham? (6) Isaiabad oki si s‑ap hab em‑ahg
ahpimmam habwabsh s‑e junimkmat eda an oꞌohamash hab kaij g Jiosh:
Haꞌi idam mo d chum ni‑hemajkamga o hab kaij mo ab si has ni‑elid ch ab

ni‑ihm.
K wabshaba g ha‑iꞌibdag si s‑kawpk ch si mehk ab ni‑amjed.
(7) Pi o shaꞌi wohom ab has ni‑elid no pi wabsh g hemajkam ha‑chehanig ha

mashcham hab chummasmamo d ni‑chehanig. Isaiah 29:13
Neh, bo kaij g Jiosh. Kum ahpim s‑wohom habmasmamowa an oꞌohanas.”

9 K hab ep kaij g Jesus, “Si am s‑e mahch mamt has masma im hu hab
wabsh wo i juh g Jiosh chehanig ch am wo wa hekajid mo haschu d hejel
em‑mashchamig.

10Mosesbad at an oꞌohamo hab kaij g Jiosh:
Ab g si has wo i ha elidad g e‑ohg ch e‑jeꞌe, Exodus 20:12
ch id ehp:
Mat hemho wo wa emuhkid hegai mat hedai wo sha s‑koꞌokam has ha ah g

e‑jehj. Exodus 21:17
11 Kum eda ahpim ha mashcham mat pi ab hu has wo ha elidad ch ab
ha wui hab wo chei, ‘Mah ant g Jiosh hegai mat haschu ab d wo i chum
em‑wuikamk.’
12T hahawa pi haꞌichu hab wo ha juni g e‑jehj.

13Kumhabmasma imhuhabwabsh iwuag Jioshneꞌoki chamhamashcham
mo haschu d wabsh oꞌodham ha‑nahtoi. K muꞌi d haꞌichu mam hab masma
hab ep wua”

Mash haschu uamhun g oꞌodham
An g neid gMatthew 15:10-20

14-16Kutsh am hahawa ep ha wai g hemajkam k hab kaij am ha wui, “Ab
g wo i ni‑kaiham wehsijj ahpim k wo s‑amich ihda. (15) Pi at im hu hab wo
shaꞌi em‑juh g Jiosh heg hekaj mamt haschu wo huh k wabshaba im hu hab
wo i em‑juh heg hekaj pi kehg em‑chegitoidag.”

17Tshamihadagitoghemajkamk imhuwahkihched. Kumshabhahawa
kakke id amjed.

18Shhab kaij, “Pegih, kumtp ahpimhabwaꞌap pi amichud. Pi at imhuhab
wo shaꞌi i em‑juh ab amjed g Jioshmamt haschu wo huh

19nat ge am hu wo i wah em‑chegitoi ed k wabshaba ged hu em‑wohk ed
wowah k amjed gam huwabsh wowuhsh.”
Pegih, t habmasma am ha ahgi g Jesus mowehs g haꞌichu hugi s‑kehgaj.
20 k hab ep kaij, “Heg at im hu hab wabsh wo i em‑juh ab amjed g Jiosh pi

ap em‑chegitoi
21nat pi hab wo em‑juh mamt hab wo juh g haꞌichu pi apꞌekam. Neh, mtp

hems hema haꞌichu wo ehs o wo hamua
22 o wo ha ehs g ha‑wehm kihkam o wo tatchua g haꞌichu ha‑eniga o wo

s‑chu iattomk o hab wo juhmat haschu si pi kehg hab womahsk o wo s‑chu
hehgamk o hemawabshwo s‑koꞌokamhas ahgad owo chum si e haschudad
o wabsh pehegi has wo e wuad.

23 Id at wehs abwo iwuhsh ab amjed g pi kehg chegitoidaj g oꞌodhamk im
hu habwabsh wo i juh ab amjed g Jiosh.”

Mash g gawulmahs oꞌodhamuwi ab hiwig g Jesus
An g neid gMatthew 15:21-28

24Kutsh gam hu hahawa hihi hegam Jesus k am dadhaiwua hema kih am
mash ammiabidch g Tyre kihhim matsh wo shaꞌi e hejelkoch. Kush eda an
wa s‑nenꞌoid g hemajkam ch ha hekai s‑maimo am daha g Jesus.

25-26 Kutsh am hema jiwia g uwi mash am kih heg eda jewed ch d gawul
mahs oꞌodham ch gam hu d mahsikam Syria jewed ch ed. Sh g neꞌokij d
Greek. Kush g jiawul an uꞌukch g chehiagaj. Tsh heg hekaj ab i hih g uwi
k abwui i gei g Jesus k ab si tahnimat gamhu habwo i juh g jiawul ab amjed
g chehia.

27Shwabshabahabkaij g Jesus, “Hegatwowawepokmamt abwohamah
g gogogs g ha‑chechmait g aꞌal. Wehpeg ant amwo i apꞌech g pi ha‑apꞌedag g
Tutuligo hemajkam no pi d chum Jiosh aꞌaliga.”

28Kush hab kaij ihda uwi, “Woho o wa. T wabshaba chum hems g gogogs
amwowahuhgaꞌal ha‑haꞌichuhugihahainigmat abwo i shulmihsawecho.
Kunt ahni hab wamasmawo si s‑ap ni‑taht mapt id am habwo al i ni‑juni.”

29 Sh hab hahawa kaij g Jesus ab wui, “M‑neꞌoki o am chehgid map ab si
ni‑hiwig. Nt heg hekaj gamhuhabwo i juh g jiawul ab amjed gm‑chehiaga.”

30Kutsh gam hu hih uhpam k s‑mai matki gam hu hab i e juh g jiawul ab
amjed g chehiagaj. Kush anwabsh s‑ap woꞌo.

Matsh g Jesus am hema doajmo pi chekaidag ch pi neok
31 Kutsh gam hu hahawa hihi hegam Jesus k am gahi wuwha g Sidon

kihhim ch Wehst‑mahm Kihhim chekshani k gam hu dada Galilee kahchki
am.

32 Kutsh am haꞌi dada g hemajkam k am hema uꞌapa g oꞌodham mash pi
chekaidag ch ep pi ap neok k ab i tahni g Jesus mat ab wo taht k wo doaj.

33 Kutsh imhab shaꞌi wuhshad hejelko k am i wahpki g al chuꞌuchum
e‑nohnhoi am nahnkaj ed k am hahawa shaꞌi wadagi g e‑nowi g
e‑siswuadagkaj k ab hekaj taht g nehnij

34k am i neh e dahm k si i ihbhuiwua k hab kaij, “Doajini.”
35Tsh hahawa chekaid. Tsh g nehnij apꞌet matsh s‑ap neo.
36Kutsh g Jesus am hahawawehs ha ahgi mat pi hedai wo shaꞌi ahgi ihda.

Sh oi wa haha wabsh wehsko ahg
37 nash pi si geꞌe has elid ch hab kaij, “Shoꞌo waꞌi si s‑kehg haꞌichu hab

junihim mo g pi chechkaidkam ha chechkaichud ch pi neneokdam s‑ap ha
neokchud.”

8
Matsh g Jesus ha gegos g giꞌik mihl chechoj chmuꞌi ehp
An g neid gMatthew 15:32-39

1Kush pi shaꞌi tash amjed. Tsh muꞌi am ep i e hemapai g hemajkam k ab
kaiham g Jesus waik tashkaj. Sh hahawa pi an hu haꞌichug mas haschu wo
huh. Tsh g Jesus am i ha wai g e‑chuhchai k hah ha ahg,

2 “Neh,waik tashkaj o inwaꞌi t‑wehmaj idamhemajkam ch heki huwaꞌi pi
haꞌichu huh. Ni s‑ha hoꞌigeꞌid.

3Tphemshaꞌijjwos‑e chuhugimatpgamhuwoshahihipihaꞌichuhugok.”
4Sh hegam ab i kakke, “Kuchs hebai higwo ui g haꞌichu hugimatwehswo

ha aꞌahe idam?”
5 Sh ab ep ha kakke, “Heꞌekia at am i wih g sismito?”
Sh hab kaij, “Wewaꞌak”
6 Jesus atsh amhahawaha ahgi g hemajkammat amwodadhaiwua. Kush

am dadhaiwua. Tsh am ui g sismito k ab hoꞌigeꞌel g Jiosh k am hahawa
hahain k hamah g e‑chuhchai. Kutsh an i hamahkhi g hemajkam.

7Kumsh am hi wa haꞌi al toꞌakch g waptopi. Kutsh ab ep hoꞌigeꞌel g Jiosh k
am ha ahgi mat an ep wo i hamahkhi. Tsh hab e juh.

8Tshwehsijj hug k oiwahi si s‑kokwod, chumas amhuhebai d i giꞌikmihl
chechoj chmuꞌijj g uꞌuwi ch aꞌal.

9Tsh g Jesus chuhchai an i uꞌihi gwihpiꞌidajmat amhuꞌi wewaꞌakhohawo
ha shuhshud.
Kutsh g Jesus am hahawa ha ahgi g hemajkammat gam huwo hihi.
10Tsh idam Jesus amhahekaj i chehchshwahlko ch edk gamhuhihimash

amDalmanutha chekshani k am i huhud.
Mamsh ab chum chehani g Jesusmat amwo ha chehgi g s‑hasig haꞌichu
An g neid gMatthew 16:1-4

11Kutsh am haꞌi dada g Palasi k ab neꞌowin g Jesus ch ab chum si chehani
mat g si s‑hasig haꞌichu amwo ha chehgi matp woho d Jiosh si Kehsha.

12Kutsh g Jesus am si ihbuiwua k hab kaij, “Kus haschu ahgch ab ni‑kakke
idam hemajkammant g si s‑hasig haꞌichu amwo ha chehgi. Si ant s‑wohom
habwo chei mant pi am huwo shaꞌi ha chehgi g si s‑hasig haꞌichu.”

13Neh bash kaij ch am hahawa ha dagito. Kutsh an ep i chehchsh wahlko
ch ed k gam hu aigo ep hihi.

Mattsh pi ha oidkwo haꞌichu chegito g pi wohochuddam
An g neid gMatthew 16:5-12

14Tsh eda pi chegito idammat wo ui g sismito. Kush hemako am kahch.

15 Sh hab kaij g Jesus am ha wui, “Si g wo s‑e nenꞌoidk mat pi wo
em‑cheawuagi g ha‑jewajidakud hegam Palasi ch hegam mo ab si has elid
g Herod.”

16Shhegamchuhchaij amhahawa aꞌaga ch hab kaij ab aꞌai ewui, “Heg oki
hekaj hab kaij mach pi ha sismitoga”

17 Kush eda g Jesus s‑ha amichud mo has kaij ch hab ha ahg, “Pi amki
koi amichud mani heꞌes edgid g gewkdag ch hekaj am aꞌaga mach pi ha
sismitoga.

18Am amwa chum neidmant al hetasp sismitokaj ha gegos g hetaspmihl
chechoj chmuꞌi ehp. Pegih, namt pi chegito

19mamt heꞌekia i hoha shuhshud k ui g wihpiꞌidaj?”
Kush hab kaij, “Gamai gohk.”
20 Sh hab ep kaij g Jesus, “Kumt heꞌekia i hoha shuhshud k ui g wihpiꞌidaj

mant al wewaꞌak sismitokaj am ha gegos hegam giꞌik mihl chechoj ch muꞌi
ehp?”
Sh hab kaij, “Wewaꞌak.”
21Kush hab kaij g Jesus, “Pegih, mt wo chum s‑mahchkmani heꞌes i edgid

g gewkdag ch hab wo s‑amich mani pi heg hab ahg sismito ch wabshaba
haꞌichu chum em‑tashogid ch heg amwepogid g jewajidakud.”

Matsh g Jesus am hema doaj g pi neadamBethsaida t am
22Kutsh gamhudada Bethsaida t amk am i huhud. Kutsh g hemajkamam

hemauꞌapa g oꞌodham Jesuswuimash pi nea k ab i e shoꞌigchwuimat abwo
taht.

23Kutsh an bei g pi neadamnowij an k am iwanimed k gamhu iwuhshad
ab kihhim t amjed k ab hahawa siswua wuhpuij ab k ab ep taht k ab kakke,
“Shahchu ap hig neid?”

24Tsh ab i nen k hab kaij, “Neid animo an oiopo g hemajkam chwabshaba
hab shamahsmo g uꞌus wuhshanim.”

25Tsh ab ep taht gwuhpuij. Kutsh ab ep i nea. Tsh gwuhpuij am i apꞌet. Sh
hahawawehs haꞌichu si s‑ap neid.

26 Sh g Jesus hab ahg matsh gam hu uhpam wo hih e‑kihdag wui k pi am
huwo kia i wah kihhim ch ed.

Matsh g Peter am ahmo hedai wud g Jesus
An g neid gMatthew 16:13-20; Luke 9:18-21

27Kutsh gam hu hahawa hihi idam Jesus am haꞌi ep ha wui g kihhim am
miabidch g Cesaria Philippi kihhim. Kush g Jesus ab ha kakke ch hab kaij,
“Am gwo ni‑ahgid, dohꞌo ni‑elid g hemajkam?”

28Kush hab kaij, “Haꞌijj o habm‑elidmapdhegai Johnbadmo chum t‑pahl
wapkonahim ch haꞌijj hab ep m‑elid map d Elijabad o hema i ehp hegam
kekelibad Jiosh haꞌichu i tashogiddam.”

29 Sh ab ep ha kakke g Jesus, “Kum ahpim hig hedai ni‑elid?”
Kush g Peter hab kaij, “Dap Jiosh si Kehsha maptsh ab wo i wuhsh si

haꞌichu wehhejed.”
30Kush hab ha ahgmat pi hedai wo shaꞌi ha ahgi hemumo hedai wud.
Mash g Jesus am ha ahgidmatshwo e shoꞌigchud kwo emuhkid
An g neid gMatthew 16:21-28; Luke 9:22-27

31 Neh, tsh am i amjed am hahawa haꞌichu ha mashcha ab e amjed hab
kaijchmat hemhowamuꞌiwo e shoꞌigch g Jiosh si Kehsha. Kutsh pi abhuwo
tatchua g geꞌeged ch uꞌugchu papal ch chehanig t‑mashchamdam k amwo i
dagito mat wo e‑muhkid. Tsh amjed d wo i waik tashk, tsh ep wo e‑chegito.

32Neh, sh id am si tasho ha ahgid.

Kutsh g Peter im hu goꞌolko i be k ab si s‑gewkamneokwui hab kaijchmat
pi woho hab wo e juh.

33Kutshwabshabag Jesus abhaꞌab i kekiwuahawui kabepai si s‑gewkam
neo ab wui g Peter hab kaijch, “Pi g shaꞌi ni‑shohbid. Do wabsh hejel hab
m‑elida ihda. Kup abwui kehk g Jiosh hab elida habmasmamo g ge Jiawul.”

34Sh edamuꞌij g hemajkamanhawehgaj. Kutsh ab i hawaid k habha ahg,
“Mamtp am wo s‑oidam g ni‑himdag k hemho wa gam hu wo dagito g hejel
e‑tatchui k ahni ni‑tatchui habwo junihid ni‑wehhejed e shoꞌigchudch. Heg
at wowawepokmam abmohto g kots ch ab ab wo emuhkid.

35 Pi amt wo heki wua g e‑doakag mamtp wo hekaj am ni‑wehhejed. Heg
at wo heki wua g e‑doakagmatp hedai wo chum s‑daꞌad.

36 “Pi at haꞌichu wehhejed wo s‑kehgajk matp g oꞌodhamwehs wo bei mo
haschu i tatchua id dahm jewed k wabshaba pi wo e doꞌibia.

37Pi oanhuhaꞌichug iddahmjewedmasheghekajwoedoꞌibia goꞌodham.
38 “Muꞌi hemajkam at wabsh s‑tahhadam hab wo junihid g pi apꞌekam ch

wo pi em‑haꞌichuchudad. Kumt wabshaba ahpim pi wo si e elidad ni‑hekaj
ch hekaj g ni‑mashchamadag. Nt ahni habwaꞌap piwo si ni‑elidad em‑hekaj
mant hekid ia ep wo jiwia. Idani at ab ni‑ab si s‑tondam wo e chehgidad g
ni‑ohg gewkdag. T gmuꞌi anghil ni‑wehm abwo i hihi.”

9
1Neh, bash kaij g Jesus ch hab ep kaij, “Nt wo si shel em‑ahgi mo ia haꞌi

haꞌichug hemumat pi koiwo koi k hoꞌip neimat baꞌich i s‑gewkam inhabwo
i e juh g Jiosh kownaltalig.”

Matsh am gawul i e chehgi g Jesus hawui
An g neid gMatthew 17:1-13; Luke 9:28-36

2Kush am d i chuhdp tash amjed. Tsh g Jesus ab i ha wai g Peter ch James
ch John. Kutsh idam amwehmaj ab i chehchsh hema uhgk doꞌag t ab k ged
hu dada k haha wabsh nei. Tsh am gawul e juh g Jesus.

3Tsh gwehschugaj hab e juhmash si s‑tondams‑tohtamopi hebai haꞌichu
habmasma.

4 Kutsh ab haha wabsh i e chehgi g Elijabad ch Mosesbad k am wehmaj
neneok g Jesus.

5-6Kutsh si e totods idam Peter. Tsh g Peter wabsh kohsh k daꞌiwuni k hab
kaij abwui g Jesus, “T‑mashchamdam, s‑apꞌeokimach iahaꞌichug. Tt iawaik
wohachuhchagal chechopimatt hekaj abwosi has em‑el ahpi chMosesbad
ch Elijabad.”

7Tsh anhahawa si ha ehkaj g chewagi. Tsh g Jioshneꞌoki ab kaida chewagi
t amjed k hab kaij, “Jesus o d si ni‑tatchuidch ni‑alidag. Heg amt ab wo si
kaihamad.”

8Tsh am hahawa i chum nenhog hegam Peter. Kush hegai waꞌi Jesus hejel
am kehk. Sh pi am hu haꞌichug hegam gohk.

9 Sh ab hahawa i huhudkhim doꞌag t amjed. Sh ab si ha chehani g Jesus ch
hab kaij, “Pi g am hedai wo shaꞌi ahgid mamt haschu i nei, nt hoꞌip kia am
uhpam i wuhsh abmuhkig amjed ahni Jiosh si Kehsha.”

10 Kutsh wa woho hab e juh k wabshaba hejel am aꞌaga mas has d ahga
ihdamo hab kaij matsh am uhpamwo i wuhshmuhkig t amjed.

11 Am hu hebai, sh hab kaij ab wui g Jesus, “Neh, bo chechꞌe hegam
chehanig t‑mashchamdam matsh ia wehpeg wo e maskogi g Elijabad. Tsh
g Jiosh si Kehsha ia haha wo e maskogi. Pegih, t haschu ahgk pi ia wehpeg
m‑baꞌich emaskogi hegai Elijabad.”

12-13 Sh hab kaij g Jesus, “Hema at woho wehpeg wo e maskogid k hab wo
masmakmash wa g Elijabad ch wehs haꞌichu wo i apꞌech. Kunt wo em‑ahgi
matwawohoheki hu jiwia. Twabshaba g hemajkamamwui hab juh g pi ap
e‑tatchui mo hab masma an oꞌohanas Jiosh heki hu oꞌohana ed mat hab wo
e juh. K an ep oꞌohanas mat ep wo ni‑shoꞌigchud k wo s‑ni‑ohhod ahni Jiosh
si Kehsha.”

Matsh g Jesus gam hu hab i juh g jiawul ab amjed g ali
An g neid gMatthew 17:14-21; Luke 9:37-43

14Sh ged hu ha aihimhegammat amwih. Kushmuꞌi hemajkamamoiopo.
Sh haꞌi d chehanig t‑mashchamdam ch am ha neꞌowin hegam mat am waꞌi
wih.

15Tsh g hemajkam am i nei mo ab him g Jesus k si s‑ap i e taht k ab i wohp
k ab nam.

16 Sh g Jesus ab ha kakke hegam e‑chuhchai mat am waꞌi wih, “Shahchu
am hawehm aꞌaga?”

17 Kush am hema g oꞌodham hab kaij ab Jesus wui, “Neh, ia ant heki hu
chum uꞌapa g ni‑alidag m‑wui no pi g jiawul an uꞌukch ch pi hiwgid mas wo
neo.

18Hebai atp am si has tahtchud ch i wuhppa. K g totshagi i chechshshaj
chinij ab. K g e‑tahtami si kuhm ch abwabshwo i si gewka. Kuni heki hu am
chum ha ahgid idammat gam hu habwo i juh g jiawul. T pi e nako.”

19 Sh hab kaij g Jesus am ha wui, “Shoꞌo waꞌi pi geꞌej g em‑wohochudadag.
Shahag wepo mant tash ia wo em‑wehmajkad ch ab wo em‑nakogad mat
hekaj wo i geꞌeda.” Sh hab hahawa kaij heg wui oꞌodham, “Ab g i bekaꞌi
ni‑wui.”

20Kutsh ab hahawa i bei wui. Tsh ab i nei g Jesus. Kutsh g jiawul ha hekaj i
wua g ali. Kutsh amgehsh k am si banimmed jewedo. Tsh g totshagi i wuhsh
ab chinij ab.

21 Jesus ash ab hahawa kakke g ohgaj, “K hekid i amjed habmasma ihda?”
Kush hab kaij g ohgaj, “Gd huwaꞌi e‑alijk amjed o habmasma.
22Muꞌikko o waꞌi chum s‑muꞌamk ch am wuhppa shuhdagi ch ed ch am

nahda ch ed. Si g s‑ni‑hoꞌigeꞌid k i wuhshadmaptp wo e nako.”
23Sh g Jesus hab kaij, “Maptp ahpi wo e nako k abwo i ni‑hiw. Pi o haꞌichu

shaꞌi wihnk am ni‑wehhejedmaptp ab wo ni‑hiwgad.”
24Kushhabkaij gohgaj, “Maniwaheꞌesabchumm‑hiwig. Oi g ini‑wehmt.

Nt baꞌich ab wo i m‑hiwgad.”
25 Tsh eda ab aꞌaijed i wohp g hemajkam an ha wehgaj. Kush hekaj s‑e

hohtkid g Jesus ch si s‑kehꞌel g jiawul k hab ahg, “Dagitoni g ali, ahpi jiawul,
k pi dahm an hu ep wo shaꞌi uꞌukchid.”

26Tsh am si s‑kaidam hihin k ab si s‑gewkam e ugij g ali. Tsh am hahawa
dagito. Tsh hab wabsh e juh mat muh g ali. Sh g hemajkam hab kaij, “Muh
atki.”

27Tshwabshabag Jesus abbeinowij abk iwamigi. Tsh iwamigkkekiwua.
28Kutsh ged hu i wahp kih ch ed idam Jesus. Tsh g chuhchaij am hahawa

hejelko kakke, “Tt haschu ahgk ahchimpi t‑nakomachs gamhuhabwo i juh
g jiawul?”

29Shhabkaij g Jesus, “Jiawul at hegwaꞌi hekaj gamhuhabwo i e juhmamt
ab wo e hoꞌigeꞌidahu Jiosh wui.”

Mash g Jesus am ep ha ahgid ab amjed g e‑muhkig
An g neid gMatthew 17:22-23; Luke 9:43b-45

30 Tsh amjed gam hu hahawa hihim k gam hu gahi wuwha g Galilee
chekshani. Tsh g Jesus pi am hu e chehgi hemajkam ha wui no pi ha
mashchamahim g e‑chuhchai ch hab ha ahg,

31 “E o aihimmat g s‑ni‑kehꞌiddamwo ni‑bei ahni Jiosh si Kehsha k amwo
ni‑dagito haꞌi ha wui mat wo ni‑mua. Nt wabshaba ep wo ni‑chegito mat d
wo i waik tashk amjed.”

32 Sh oi wa pi shaꞌi amichud mas haschu hab ahg ch wabshaba pi ab hu
kakke nat pi e totods.

Matsh hedai d wo si haꞌichuk am Jiosh nena ed
An g neid gMatthew 18:1-5; Luke 9:46-48

33 Kutsh am hihim k ged hu dada Capernaum t am k am i wahp kih ch
ed mash hebai dadha. Sh eda haꞌi haꞌichukaj e neꞌowin hihimadch. Kush
ab hahawa ha kakke ch hab kaij, “Shahchukaj am e neꞌowinahim mach ab
hihim?”

34Kush oi wa pi hedai has shaꞌi kaij nash pi eda e neꞌowinahimmas hedai
baꞌich d wo i s‑has haꞌichuk.

35Kutsh am i dahiwua g Jesus k ab i hawai. Tsh am i e hemapai wui. Kush
hab ha ahg, “Pi g wo chum ge e haꞌichuchudad mamtp hedai d wo uhgchuk
am e‑shahgid ch wabshaba habwo e junihidmamt wehs d wo ha‑pionagk.”

36 Sh am hema kehk g ali. Kutsh g Jesus an be k am kohm k hab kaij,
37 “Matp hedai hema wo ha dagioꞌidad g ali am ni‑wehhejed ch hekaj am

woechehgidchmoabsini‑tatchuachabepsi tatchuahegaimanidkehshaj.”
Mash ab t‑wehmaj hegai matp hedai pi ab hu t‑wui kehk
An g neid g Luke 9:49-50

38 Kush g John hab kaij ab wui g Jesus, “Hema oki gam hu hab i ha wua
g jijawul heg hekaj m‑chehgig. Kuch am chum shohbid no ge m‑wecho e
mashcham.”

39 Kush hab ha ahg, “Pi g am wo shaꞌi shohbid. Pi at woho has wo ni‑ah
matp hedai hekaj g ni‑chehgig ch hab wua g s‑wihnk haꞌichu.

40Tki wo i t‑wehmt hegai matp hedai pi ab hu t‑wui kehk.
41Ntwosi shel em‑ahgimatphedaiwo i em‑wasibi g shuhdagi ahpimmam

ab si ni‑wecho emashcham kwo bei g s‑apꞌekam e‑namkidadag.”
Pi g hedai wo aꞌappemadmas habwo juh g pi apꞌekam
An g neid gMatthew 18:6-9; Luke 17:1-2

42 Sh hab ep kaij g Jesus, “Shoꞌo waꞌi si s‑ta ehbidam hab mahs am
wehhejed hegai matp hedai hema am wo i ha wanchkwua pi apꞌekam wui
idam al aꞌal mo ab al ni‑hiwig. Baꞌich at wo i s‑apꞌek wehhejed matp hems
wo e wachumchud k wo emuhkidmat koi hab wo juh ihda chuꞌijig.

43-48 “Pi at hedai wo e nako mas ab uhpam wo i wuhsh Jiawul kih amjed.
Kut pi hekid wo huhug g ha‑shoꞌigchuda amai. Heg at wowawepokmat wo
waptopadt k chum hekid wo e shoꞌigchudad ammei ch ed. Mt heg hekaj am
wo i e nakomamt pi amhuwogei heg eda. Baꞌich atwo i s‑apꞌekmamt chum
hemswo heb huwua g e‑nowi o g e‑tad o g e‑wuhimatp hema idam habwo
em‑juhmamt amwo gei Jiawul kih ed k pi wo bei hegai wechij doakagmo g
Jiosh ab em‑makiog.

49 “Hemhowa at wehs wo emaskogi g pi ap ha‑chuꞌijig g hemajkam.
50Mtwabshaba hejel abwo e abchud kwodagito hemu. T hab pi ab huwo

em‑abch g Jiosh. Kumt haꞌichuwehhejedwo s‑kehgajk habmasmamo g on.
Heg at pi has masma ep wo i e kegch mat wo onko. Kumt wo s‑e nenꞌoidad
mamt pi wo heb hu wua g s‑e‑apꞌek am k wabshaba wo s‑ap e tahtkkad ab
aꞌai e wui.” Neh, bash kaij g Jesus.

10
Mash g Jesus pi hiwgid gwehm kihkam ohhoda
An g neid gMatthew 19:1-12; Luke 16:18

1Tsh amjed gamhuhihi hegam Jesus k am gahiwuwha g Judea chekshani
k am gahi i shul g Jordan akimel k gam hu aigo dada. Kutsh g hemajkam am
ep i e hemapai Jesus wui. Tsh am ep ha mashcha mash chum hekid hab e
wua.

2Kutshabhaꞌi i hihi gPalasi k abhaꞌichu chums‑abchudamkg Jesus chash
ab kakke, “No hiwgid g t‑chehanig mat g oꞌodhamwo s‑ohhod g e‑hohnig?”

3 Sh g Jesus ab epai ha kakke, “Nam hig pi mahch mo has chuꞌig g
chehanig?”

4Kush hab kaij g Palasi, “Heuꞌu, hiwgid o mat g oꞌodhamwo bei g tapial k
wo hamah k gam huwo s‑ohhod.”

5Kush oi wa hab kaij g Jesus, “Heuꞌu, bo chuꞌigmamtwo hamah g ohhoda
tapial mamtp pi ab huwo kaihamad g Jiosh ch pi wo pihk e elidad ha hekaj.

6Kwabshaba ged hu i shohshonkam am ahgas:
Jiosh at am ha nahto g cheoj ch uwimat d wo e wehhejedkamk.
7 Kut id hekaj g oꞌodham wo dagito g e‑ohg ch e‑jeꞌe k am wo i e wehmt g

e‑hohnig wehm.
8Kut hegam gohk hab wo e juhmat d wo hemakok. Genesis 5:2; 2:24
Pegih, t pi hab hahawa ep wo mahsk mat d wo gohkk ch wabshaba d wo
hemakok.
9Pi o hab shaꞌi mahs mas g oꞌodhamwo ha gawulkai hegammat g Jiosh ab i
ha wehnad.”

10 Tsh ged hu hahawa i wahp kih ch ed. Tsh g chuhchaij ab i kakke mas
haschu hab ahg.

11Kush hab kaij, “Bo wua g pi apꞌekammatp hedai wo s‑ohhod g e‑wehm
kihkam k hema epwo hohnt.

12Kguwihabwaꞌapwuagpi apꞌekammatpwo s‑ohhodg e‑wehmkihkam
k hema epwo kunt.”

Mamtsh am ha uꞌapa g aꞌal Jesus wui
An g neid gMatthew 19:13-15; Luke 18:15-17

13Kutsh amhaꞌi hauꞌapa g e‑aꞌaliga Jesuswui habahgchmat abwoha taht
k wo e hoꞌigeꞌidahu ha wehhejed. Kumsh chum s‑ha kehꞌid mo hab e wua.

14 Kutsh oi wa pi hohhoꞌi g Jesus matsh chum pi ha hiwigi k hab ha ahg,
“Ab g wabsh wo i ha hiwgid g al aꞌal mat ab wo i hihi ni‑wui k pi an hu wo
shaꞌi ha shohbi. Am at wabsh s‑moimamwo i wahp Jiosh kownaltalig ed ab
ni‑hiwigch.

15Nt wo si shel em‑ahgi mamt hab waꞌi masma amwo i wahp.”
16Neh, bash kaij ch an i ha kohmkahim k ab i ha tahtamahi ha‑mohmi ab

k ab i s‑ha hoꞌigeꞌel.
Mash amhema chum s‑e doꞌibiamk g s‑kais oꞌodham
An g neid gMatthew 19:16-30; Luke 18:18-30

17Kutsh amjed hahawabsh i chum hihi. Kush ab hemamed g oꞌodham ch
ab i gei Jesuswui k ab kakke, “Hamashchamdammapd s‑apꞌekam, shahchu
ant am habwo juhmant ab wo bei g pi ha huhugedam doakag?”

18 Sh g Jesus hab kaij, “Pi ap mahch map haschu ahgch hab ni‑aꞌaga mani
d s‑apꞌekam. Heg o waꞌi Jiosh d s‑apꞌekam. Kup pi woho mahch mani hedai
wud.

19 S‑mahch ap g Jiosh chehanig. K hab chuꞌig:
Pi g am hu hamuaꞌi g oꞌodham.

Pi g am hu ha ehsidad g ha‑wehm kihkam.
Pi g am hu haꞌichu ha ehsidad.
Pi g am hu haꞌichu ha iattogidad.
Ab g si has ha elidad g e‑ohg ch e‑jeꞌe.” Exodus 20:12-16

20Kushhabkaij ihdaoꞌodham, “Wehs ihdaanihab junihimgedhu ini‑alijk
amjed.”

21Tsh Jesus ab i nei ihda k ab si pihk i e el wui k hab kaij, “Hemako haꞌichu
apki pi am hu hab wua. Him k gagda map haschu i eniga k ha mahki g
namkigaj g shoꞌigkam k ab wo i him k ab si ni‑wecho wo e mashchamad ch
an haha wo edgidad g baꞌich i s‑kehg kaisdag Jiosh kihdag ed.”

22Kutsh ihda oꞌodham si pi ap e taht k kahmo has i kaij nash pi d s‑kais ch
atsh im hu hih pi ap e tahtkk.

23 Tsh g Jesus an i nenhog e wehgaj k hab kaij am ha wui g e‑chuhchai,
“Neh, t wo shaꞌi si s‑hasigk mas g s‑kakais am wo i wahp Jiosh kownaltalig
ed.”

24Kutsh si has i e taht hegam chuhchaij am i kaiokmash has kaij.
Sh oiwahab ep kaij g Jesus, “Ni‑naipijju, pi g habwo elidadmat g oꞌodham

wabsh s‑pehegi amwo i wah Jiosh kownaltalig ed.
25Nam hig hab elid mat wo e nako g kamihyo mas amwo gahi wuhshmo

am jeg g hoꞌipad? Pegih, t hab wa masma pi wo e nako hegam mo hiwig g
haꞌichu e‑enigamas amwo i wahp Jiosh kihdag ed.”

26Kutsh baꞌich i si has i e taht k ab aꞌai e kakke, “Pegih, kus hedai hig wo e
doꞌibia?”

27 Kutsh ab i ha nei g Jesus k hab kaij, “Oꞌodham wehhejed o s‑hasig ch
wabshaba am Jiosh wehhejed pi hasig. Jiosh at wo e nakomat wehs hab wo
juhmo haschu i tatchua.”

28 Kutsh g Peter hab ha hekaj chei, “Nehꞌe, ahchim att hi wehs haꞌichu
dagito k am im‑oi.”

29-30 Kush hab kaij g Jesus, “Nt wo si shel em‑ahgi mamt baꞌich i muꞌi
haꞌichu wo edagi mo chum hegai mam tp haschu i dagito am ni‑wehhejed,
kihki, wepnag, jehj, aꞌal, oꞌoidag. Kumt muꞌi haꞌichu wo nako mamt wo
ahgahi g s‑kehg haꞌichu ahgaj g Jiosh ab ni‑amjed k am haha wo ai g pi ha
huhugedam s‑hehgig.

31 Kut wabshaba hegam mo wabsh hejel chum si e haꞌichuchud hahawa
pi d wo haꞌichuk. T hegam mo hejel pi e haꞌichuchud am hahawa d wo si
haꞌichuk.”

Mash g Jesus idani waikko am ahg g e‑muhkig
An g neid gMatthew 20:17-19; Luke 18:31-34

32 Kutsh gam hu i oi g wohg Jerusalem wui. Sh gam hu ha baꞌich him g
Jesus. Kush si e totodsid g chuhchaij. Kush am haꞌi ep ha wehm hihimad ch
hab waꞌap e totodsid. Tsh g Jesus am i ha hemapai hegam gamai gohk k am
ep ha ahgi mat haschu has wo e juh am tahgio,

33 ash hab kaij, “Nehꞌe, gam att hu wo hihi Jerusalem wui. Kut an wo
ni‑bei g uꞌugchu papal ch chehanig em‑mashchamdam k ab wo ni‑mohtoꞌi
g chuꞌijig ahni Jiosh si Kehsha no pi s‑ni‑muꞌamk ch im hu hab hahawa ep
wo ni‑dagito ha wui g gawul mahs hemajkam.

34 Kut hegam wo nahnko ni‑ahgad ch ab ni‑ab wo siswuad ch ep wo
ni‑gewittan k haha wo ni‑mua. Kut d wo waik i tashk, nt ep wo ni‑chegito.”
Neh, bash kaij g Jesus.

Mash g James ch John chum si e haꞌichuchud
An g neid gMatthew 20:20-28

35 Tsh amjed ab wui dada g James ch John k hab kaij, “T‑mashchamdam,
am ach haꞌichu chum s‑m‑kakkeimkmapt am habwo t‑juni.”

36 Sh hab kaij g Jesus, “Shahchu am hab elid mant am habwo em‑juni?”
37 Sh hab kaij, “Pt hig amwo i t‑chuhcha matt ahchim gohk amm‑oidch d

wo hahaꞌichukmapt hekid amwo i himch g e‑kownaltalig.”
38Kush hab kaij g Jesus, “Pi am shaꞌi ap mahch mam haschu ab ni‑tahni.

Wehpeg ant ab wo nako g geꞌe shoꞌigdag. Kut hegammat am ni‑oidch d wo
si hahaꞌichuk hab waꞌap wo e juh.”

39 Sh hab kaij, “Pegih, tt wo t‑nako.”
Kushg Jesushabkaij, “Pegih,wohoamtwonakohegaimantahniwonako.
40K wabshaba pi ab hu ni‑ab manis ahni am wo i ha chuhcha mat hedai

am ni‑oidch d wo hahaꞌichuk. Hegam at am wo i e chuhcha mat hedai i ha
wehhejed am e apꞌech.”

41Kutsh hegam haꞌi babgat ab ha wui g James ch John mash hab masma
ab hejel e haꞌichuchud.

42 Tsh g Jesus ab hahawa wehs i ha hemapad k hab kaij ab ha wui,
“S‑mahch am mo g ha‑maliomig s‑gewkam haꞌichu ha chehani g e‑pionag
ch g ha wanimeddam am ha himchudahim.

43-44Twabshaba pi habmasma habwo shaꞌi chummahsk am em‑shahgid
ahpim mam ab ni‑hiwig. Mt wabsh si s‑hemajim am wo i ha wehmtad g
e‑wehmwohochuddamhab shamasmamamdwabshha‑pionagmamtpwo
tatchuadmamt wo ha wanimedad.

45 Ahni ani hab wa masma si s‑hemajim i em‑wehmt ch pi ab hu
ni‑haꞌichuchud em‑dahm, chum anis d Jiosh si Kehsha. Ab o em‑wui him
g s‑koꞌok namkidadag heg hekaj pi ap em‑chuꞌijig. Nt wabshaba ahni
em‑wehhejed wo nakomamt wo e wupulꞌo.” Neh, bash kaij g Jesus.

Matsh g Jesus hema doaj g pi neadam
An g neid gMatthew 20:29-34; Luke 18:35-43

46Kutsh am hihi idam Jesus k gam hu dada Jerico t am. Sh am shaꞌi heꞌes.
Tsh amep i chumhihi hasko. Kutsh shaꞌi simuꞌi hemajkaman ep i ha oidahi.
Sh an hema daha wohg hugid an ch ha limoshan nash pi d pi neadam. Id
amsh hab aꞌaga Bar Timaius nash pi d alidaj g Timaius.

47 Sh am hihim idam Jesus. Kutsh am i s‑mai ihda mash g Jesus an him
k am ha hekaj si s‑kaidam hab kaij, “Ab g si i s‑ni‑hoꞌigeꞌid, Jesus, mapsh d
t‑kownaligbad David amjedkam.”

48Kushmuꞌijj s‑kehꞌid ch hab chum ahgmatsh amwabshwo i pi shahmu-
nik. Tsh oi wabsh baꞌich i e gewkai, “Ab g si i s‑ni‑hoꞌigeꞌid, ahpi Davidbad
amjedkam.”

49Kutsh am i kekiwua g Jesus k hab kaij, “Ab g wo i waid!”
Kumtsh am ha hekaj wai hab ahgch, “S‑ap g e tahtam k i wuhshani. Ab o

m‑waid.”
50 Kutsh heg am ha hekaj si wuahawua g e‑lihwa k am si daꞌiwuni k ab i

him k am jiwia wui.
51 Sh hab kaij g Jesus, “Shahchu ant hab wom‑juni?”
Sh hab kaij g pi neadam, “Ni‑kownalig, ab g i ni‑doajid mant wo nent.”
52Kushhabkaij g Jesus, “S‑ap g e tahtk khihm. Doaapt nappi abni‑hiwig.”
Tsh am ha hekaj wabsh i apꞌet k nei haꞌichu k gam hu hahawa i oi g Jesus.

11
Mashmuꞌijj si s‑hehgig ch ahgmo g Jesus d Jiosh si Kehsha
An g neid gMatthew 21:1-11; Luke 19:28-40; John 12:12-19

1 Sh amjed ab hihim idam Jesus Jerusalem wui. Tsh am hebai i cheka.
Kutsh amai gOliveUꞌusKawulk. Khegmia gohkal kihhimag chhab chehgig
Bethphage ch Bethany.

2 Tsh g Jesus gohk hab ha ah g e‑chuhchai, “Am g wo hihim k ga hu wo
dada kihhim t am. Kut am hemawowulshpik g wechij wuhlumo koi shaꞌi e
chechshshaj. Mt gamwowulꞌo.

3 T hema ab wo em‑kakke mams has wo juh. Kumt hab wo ah mani ahni
d em‑mashchamdam ch tatchua ch am haha wo dagito mamt uhpam wo
uꞌapa. Kut ab wabsh wo i dagito mamt ab wo i wanim.”

4Neh, tsh wa woho gam hu hihi idam gohk k am cheh mo am wulshpi g
wuhlu k amwulꞌo.

5Kush eda inhab haꞌi gegok g oꞌodham ch ha neid mash amwupulꞌok. Sh
hema hab kaij, “Shahchu am ahgch amwupulꞌok g wuhlu?”

6 Sh am i ha ahgid mash has kaij g Jesus. Kutsh heg hekaj ha hiwigi matsh
amwo bei.

7Kutsh am i wanimed k ged hu uꞌapa Jesus wui k an toa g e‑liliwa an ab.
Tsh an dahiwua g Jesus.

8 Sh muꞌi hemajkam an ha wehgaj ch am i ha tahtdahim g e‑liliwa wohg
ch ed ch haꞌijj g wechij uꞌus iꞌibhonig an hikkumiak ch am toꞌahimheg oidch
wohgmash am him g Jesus.

9Kush hegammash anwehgaj hihim si s‑kaidam hab kaij:
“T‑doꞌibiakam! Jiosh atki ia i m‑wuhshad k ab si s‑m‑hoꞌigeꞌid. Psalm

118:25-26
10 Kupt ep wo i himch kownaltaligaj g t‑kownaligbad David k ab wo i

s‑t‑hoꞌigeꞌidad.
T wo t‑doꞌibia g Jiosh.”

11 Kutsh gam hu dada Jerusalem t am. Tsh am i hud g Jesus k am i wah
mo am kehk g geꞌe cheopi k an i neidahi mo an haschu has e wua. Sh am i
hudunihim. Tsh hekaj am i wuwhag k gam hu hihi Bethany wui matsh am
wo dadkad.

Moki haꞌichuwepogid g pi bahidkam ha‑esha
An g neid gMatthew 21:18-19

12Sh ambaꞌich d i tashmashabuhpamhihim Jerusalemwui. Tshbihugim
g Jesus.

13Kushamhuhemakehk g suhnauhs. Tsh abwui hihi nashpi s‑hahhagag
ch ab wo chum bahidagk, chum as pi koi e ai mat wo bai. Kush oi wa pi ab
hu haꞌichu shaꞌi ihbdag.

14Kush hekaj hab kaij, “Pi at hedai ab hu ep wo huh g bahidag.” Kush kah
idam.

Matsh g Jesus gam hu i hawuwhas hegammash amuamhun g geꞌe cheopi
An g neid gMatthew 21:12-17; Luke 19:45-48; John 2:13-22

15Kud ged hu dada Jerusalem t am k am iwahpmo amkehk g geꞌe cheopi.
D eda am haꞌi dadha ch am haꞌichu gagda ch haꞌichu ha nolawt geꞌe cheopi
miabidch. D g Jesus gam hu si ha shahmud k gam hu aꞌai kuhkpal si ha shul
g ha‑mimsa hegammo g lial kammialt ch g ha dadaikud hegammo g hohhi
ha gagda.

16Dwenogghemajkamhaꞌichugahimohtomoamkehkggeꞌe cheopi. Kud
g Jesus am ha shohbid

17k amhahawahamashchamghemajkam chhab kaij, “Bo chuꞌig an Jiosh
oꞌohana edmo hab kaij g Jiosh:
Ahni o d ni‑wehhejedkam ihda geꞌe cheopi.

Kut id wui ab wo hihhimad g wehs nahnko mahs hemajkam mat ab wo
ni‑ihmad. Isaiah 56:7

Neh, bo kaij g Jiosh. Kumt eda an be k am eda hab wabsh wua g hejel
e‑tatchui ch chumhemshaꞌichu s‑aꞌagi ha ehsid abhawui haꞌichu gagdach.”

18 D muꞌijj g hemajkam ab si has elid g mashchamigaj. Kudki heg hekaj
s‑ehbid g uꞌugchu papal ch chehanig t‑mashchamdam ch am i aꞌagamas has
masmawomua.

19Kud am i hud. D am hahawa i wuwha kihhim t amjed hegam Jesus.
Mashchamadag ab amjed g hoꞌigeꞌidahuna
An g neid gMatthew 21:20-22

20Baꞌich mahsi, tsh am ep bihbij amai mash am kehk g suhna k nei matki
gaksh.

21 Sh g Peter hab kaij, “Neh, t‑mashchamdam, hegai suhna mapt ab si has
ah atki gaksh.”

22 Sh hab kaij g Jesus, “Ab g wabsh wo hiwgad g Jiosh.
23Kutwabshchumhaschuhabwoem‑juni. Mtphemswocheha ihdadoꞌag

mat gam huwo ewua ge shuhdagi ch ed. Kut wawoho habwo e juhmamtp
ab wo hiwgadmat hab wo e juh.

24 Ab g wabsh wo s‑wohochudad mat g Jiosh am hab wo em‑juni hegai
mamt haschu ab wo i tai. Kut wawoho hab wo em‑juni.

25 Mt wabshaba wehpeg wo pi chegito g pi ap ha‑chuꞌijig hegam matp
hedai ab em‑wui hab juh g pi apꞌekam. T g Jiosh em‑ohg ab haha wo
s‑em‑hoꞌigeꞌid k gam hu habwo i juh g pi ap em‑chuꞌijig. [

26 Mtp wabshaba pi wo sha pi chegito g pi ap ha‑chuꞌijig, t g Jiosh g
em‑chuꞌijig hab waꞌap pi gam hu habwo i juh.]”

Mamsh ab kakke g Jesusmas hedai amjed uꞌukch g e‑gewkdag
An g neid gMatthew 21:23-27; Luke 20:1-8

27Kud gam hu ep dada Jerusalem t am k ged hu i wahpmo am kehk g geꞌe
cheopi. Kutsh g uꞌugchu papal ch chehanig t‑mashchamdam ch geꞌeged am
dada wui g Jesus

28 k ab kakke, “Dohp amjed hab chum e elid map uꞌukch g e‑gewkdag ch
am hab haꞌichu wua? Oi g am t‑ahgid.”

29Kush oi wa hab kaij g Jesus, “Pegih, nt ahni wehpeg ab epai wo haꞌichu
em‑kakke. Mt amwo ni‑ahgi. Nt am epai wo em‑ahgi g em‑kakkei.

30Am g hig wo ni‑ahgid mams hedai amjed hab elid mo wa g Johnbad ab
uꞌukch g e‑gewkdag ch ha pahl wapkonahim. No ab Jiosh amjed aha no ab
oꞌodham amjed?”

31 Kush idam am wabsh chum hejel si aꞌaga ch hab kaij, “Shahtt hig wo
chei? T wo s‑t‑kehꞌid k ab wo t‑kakke matt haschu ahgk pi ab hu wohoch g
Johnbadmattp hab wo chei mo ab Jiosh amjed uꞌukch g gewkdag.

32 T g hemajkam has wo t‑juh mattp hab wo chei mo ab wabsh oꞌodham
amjed uꞌukch. Muꞌijj o hab elid mo d Jiosh haꞌichu i tashogiddam.”

33Neh, bash kaij ch ab hahawauhpam i e nohnogi Jesuswui k hab kaij, “Pi
ach shaꞌi mahchmas hedai amjed ab uꞌukch g e‑gewkdag.”
Kush g Jesus hab epai kaij ab hawui, “Pegih, nt ahni habwaꞌap pi wo shaꞌi

em‑ahgi mani hedai amjed ab uꞌukch g ni‑gewkdag ch hab wuawehs ihda.”

12
Haꞌichuwepogida ahga ab ha amjed g uhdwis oidag nuhkuddam
An g neid gMatthew 21:33-46; Luke 20:9-19

1Neh, bash kaij g Jesus ch am hahawa ha ahgid ihda wepogida ahga hab
kaijch, “Matphemshemahab i e ahmatamhigwogeei guhdwis. T gpiongaj
an ge kolhaidad k heg ep nahtomat hekaj amwo i wuhshad gwadgaj k am i
kei g uhgk kihmat heg amjedwo nuhkudad g eshaj. T gamhu hasko chihpia
g enigakam k haꞌi ha hiwigi g e‑oidag.

2 “T am i e ai mat g uhdwis wo bai. Kut am hema ahgi g e‑pionag mat am
wo him k abwo bei hegai wadgaj mo ab d i chumwuikamaj g enigakam.

3Kut am him k am jiwia. T wabshaba hegam mo am nuhkud g oidag am
wabsh be k am gewittan k hab ahmat gam huwo hih.

4 “K amhu i hebai, t amhema ep cheha e‑pionagmat amwohih. T amhim
k am jiwia. Kut am hab waꞌi ep juh mat hab juh g wehpegkam k s‑koꞌokam
juh gmoꞌoj k s‑koꞌokam has ah.

5 “T g enigakam am hema ep cheha g e‑pionag mat am wo hih. T g
nuhkuddam hab waꞌap juh k mua. T g enigakam am haꞌi ep ha cheha mat
amwo hihi. T g nuhkuddam habwaꞌap s‑koꞌokam ha juh k haꞌi ha kokda.

6 “K am hema wiꞌis ch d alidaj. T heg am cheha mat amwo hih hab elidch
mat ab has wo i el.

7 “T wabshaba idam oidag nuhkuddam am wabsh e wehm neneok k hab
kaij, ‘Id o d ihdamat abwui wo i wuhsh g oidag. Tt hig womua. T d hahawo
t‑enigak.’

8Kut hab juh kmuꞌa k gam hu daꞌich ab kolhai amjed.
9 “Neh, m ant wo i em‑tashogi mat has wo e juh g oidag enigakam. Ab at

wo i him k wo ha kokda hegammat am chum ha nuhkudach g e‑oidag k am
haꞌi ep wo ha nuhkudach.

10 Pi amki shaꞌi amichud mo has d ahga ihda wepogida ahga mo an hab
chuꞌig Jiosh oꞌohana ed:
Kihtdam at wo hema s‑ohhod g hodai.
T wabshaba id d wo si s‑has haꞌichu hodaik am ha‑kihta wehhejed.
11 Id o hab d ahgamat si s‑kehg haꞌichu habwo juh g Jiosh.” Psalm118:22-23

12 Neh, bash wabsh ha ahg hegam t‑uꞌugchuga g Jesus nash pi chum
s‑ohhodamk. Kush heg hekaj an chum s‑behimk mat wo kuh. K wabshaba
muꞌijj g hemajkam ab si has elid g Jesus. Kush s‑ha gihug ch am wabsh i
dagito k gam hu hihi hasko.

Haꞌichu kakkei ab amjed g kownal kowlanta
An g neid gMatthew 22:15-22; Luke 20:19-26

13Kumtsh am hahawa haꞌi hab ha ah g Palasi ch Herod pionag matsh am
wo hihi Jesus wui k wo neꞌowin k wo haꞌichu chehmat heg ab wo abch.

14 Kutsh am dada wui k hab kaij, “Ha mashchamdam, s‑mahch ach map
s‑ap d oꞌodham ch wabsh chum hedai ha mashcham g Jiosh himdag, chum
as haswo chei hedai i. Pegih, k amwo t‑ahgimaps has elid g geꞌe kownal lial
kowlanta. No hig t‑hiwgid g t‑chehanig ahchimTutuligomatt wo ha namkid
aha no pi t‑hiwgid?”

15 Sh wabshaba g Jesus am wa s‑ha amichud mo g pi apꞌekam hab
elid ch hab ha ahg, “Ahpim, s‑chu iꞌattomkam am wabsh chum heki
s‑ni‑himchudamk. Ab g wo hema ni‑chehgid hegai lial mam hekaj ha
namkid.”

16Kumtsh ab hema chehgi.
Kush hab ha ahg, “Am g hig wo ni‑ahgid mo hedai wuhiosha ch hedai

chehgig ab oꞌohadag id ab lial”
Sh hab kaij idam, “Hegai mo d uhgchu t‑kownalig.”

17 Kush hab hahawa ep kaij g Jesus ab ha wui, “Pegih, ab g wo i dagito
kownal wui hegai matp d enigaj k am epai wo i dagito Jiosh wui mo haschu
d epai enigaj.” Kutsh wehsijj si has i el g neꞌokij.

Mash amhaꞌi neꞌowin g Jesus ab amjed gmuhkig i wuhshanig
An g neid gMatthew 22:23-33; Luke 20:27-40

18 Kutsh am haꞌi dada Jesus wui hegam mash d Sajusi. K idam o pi d
ha‑wohochudadagmat g muhki ab uhpam epwo i wuhshmuhkig t amjed.

19Kush hab kaij idam, “Hamashchamdam, Mosesbad atki an oꞌoha hegai
chehanigaj g Jioshmo hab chuꞌig:
Matsh g am oidchkamwehngaj hegai mat womuh pi ha aꞌalidagkch hemho

wowa bei g hohnigaj g e‑wehnagbad.
Tsh g ha‑aꞌaliga hab masma wo e kuint mat d wo aꞌalidajk hegai mat muh.

Deuteronomy 25:5
20Pegih, k amhu hebai wewaꞌak d e‑wepngam. Kut g si geꞌechu hema hohnt
g uwi k pi ab hu ha aꞌaligat k muh.
21Kut g am oidchkam nawojij hahawa ep bei g hohnigaj k hab waꞌap pi ab
hu ha aꞌalidt k habwaꞌapmuh. Kut ihda g oidchkam habwaꞌap hohnt k hab
waꞌapmuh pi ab hu ha aꞌalidtk.
22Kut hegamhaꞌi habwaꞌapwehsijj i hohntahimkhabwaꞌap koi pi ab huha
aꞌalidtk. K am hu i hebai, t haha wabshmuh habwa ehp ihda uwi.
23 Pegih, am g hig t‑ahgid mas hedai d wo hohnigkad ihda matp ep wo e
chegito g koꞌi no pi wehsijj hohnigkahim.”

24Kush hab kaij g Jesus ab hawui, “Pi amap chegito nampi pi shaꞌimahch
g Jiosh haꞌichu ahga ch ep pi shaꞌi mahchmo heꞌes i gewkdag.

25Woho at ab uhpam wo i ha wuwhas g koꞌi. T wabshaba hahawa pi wo
hohontad habmasmamo g anghil pi hohont.

26Mosesbad atki an oꞌoha mash wa g Jiosh am e chehgid wui heg hekaj
shaꞌi mashmeihid ch pi meitto. Sh hab kaij g Jiosh:
Ahni ani d ha‑Jioshga hegam Abraham ch Isaac k ch Jacob. Exodus 3:6
Neh, id o hab kaij g Jiosh chum as heki hu koi, no pi am e wehm ha nuhkud
ch ab uhpamwo i ha wuwhasmuhkig amjed.
27 Pi amt wabsh woho wo i huhug am i koꞌok matp g Jiosh d em‑Jioshga. K
heg hekaj pi shaꞌi woho hegai mam ahpim hab chum elid.” Neh, bash kaij g
Jesus.

Mash haschu d si geꞌe chehanig
An g neid gMatthew 22:34-40; Luke 10:25-28

28 Kush am hema kehk g chehanig ha mashchamdam ch am ha kaiham.
K eda tasho mo s‑ap hab ha ahg g Jesus. Neh, tsh hab i e ah mat ab hig epai
haꞌichuwokakke, ashhab kaij, “Shahchuod si baꞌiwechkimgeꞌe chehanigaj
g Jiosh?”

29-30Kush hab kaij g Jesus, “Si geꞌe chehanig o d ihda:
Ab g wo si tatchuad g e‑kownalig Jiosh wehs e‑ihbdagkaj ch id am

wo chehgidch wehs e‑doakagkaj ch wehs e‑chegitoikaj ch wehs
e‑gewkdagkaj.

Id g ab wo si kaihamad ahpimmam d chum hemajkamgaj no pi pi hema ep
d em‑Jioshga. Deuteronomy 6:5

Neh, id o d si geꞌe chehanig.
31K id hab waꞌap d si geꞌe chehanig ch hab chuꞌig:
Ab g wo si ha tatchuad g hemajkam hab masma mam has i masma ab hejel

si e tatchua. Leviticus 19:18
Idam gohk o d si geꞌe chehanig.”

32 Kush hab kaij ihda, “S‑ap ap hab kaij, t‑mashchamdam. M o wa woho
mo g Jiosh si s‑wohom d Jiosh ch pi an hu hema ehp.

33Kutt hemho wa ab wo si tatchuad g Jiosh wehs t‑ihbdagkaj ch id amwo
chehgidchwehs t‑chegitoikaj chwehs t‑gewkdagkaj ch abwo si ha tatchuad
g hemajkammach hasmasma ab hejel si t‑tatchua. Idam gohk o baꞌich d i si
haꞌichumohegai chehanigmatt g haꞌichu t‑shoigawomuꞌa k amwo iagchul
Jiosh wui k haꞌichu si t‑eniga wo i dagito am Jiosh wui.”

34 Kutsh am i kah g Jesus mo s‑ap hab kaij k hab epai ahg, “Pi apki shaꞌi
mehk ab Jiosh kownaltalig amjed.” Kutsh amjed hahawa pi hedai shaꞌi nako
mas ab hu haꞌichu ep wo kakke.

Haꞌichu kakkei ab amjed g Jiosh si Kehsha
An g neid gMatthew 22:41-46; Luke 20:41-44

35Kush am ha mashcham g Jesus geꞌe cheopi ch ed ch hab kaij, “Am g wo
oidahim mas hedai d wo Jiosh si Kehshak. Chehanig em‑mashchamdam o
em‑mashchammatsh heg d wo amjedkamk hegai t‑kownaligbad mash hab
chehgig David.

36Kush wa eda g Davidbad hab aꞌaga ‘ni‑kownalig’ ch hab kaij g gewkda-
jkaj g Hekia S‑apꞌekam Gewkdag:
Bo Kaij g Jiosh ab ni‑kownalig wui, In g dahiwua s‑apkojed ni‑hugid an.
Kunt wo ha gewito g m‑obgamat ab wabsh wom‑wechok. Psalm 110:1
37Neh, namthig s‑apwoahmat hasmasmadwoDavidbad amjedkamk ihda
mash d kownaligaj?”
Shmuꞌijj ab kaiham ch si s‑ap e tahtk ch kahmo haschu hamashcham.

Mamtsh pi habwabshwo s‑e junimkmamd s‑apꞌekam
An g neid gMatthew 23:1-36; Luke 20:45-47

38-39 Sh hab kaij g Jesus, “Hegammo d chehanig em‑mashchamdam o am
si s‑apko dadhaiwup mam am e hehemapad ch si s‑kehg e enigadad ch an
oiopo no pi si tatchuamamt abwo si has ha elidad. S‑e gwonenꞌoidadmamt
pi hab womasmak.

40Chumas si chew e hoꞌigeꞌidahun am em‑tahgio ch eda haꞌichu s‑aꞌagi ha
wohppoꞌid hegammo d heheꞌejel wihpkam. T g Jiosh baꞌich i s‑koꞌokamwo
ha namkid heg hekaj pi ap ha‑chuꞌijig no piwabsh pehegia e hoꞌigeꞌidahun.”

Hejel wiꞌikam uwimahkigdag
An g neid g Luke 21:1-4

41 Kutsh am dahiwua g Jesus miabidch g geꞌe cheopi. K ab e toꞌaw hegai
lial mo hekaj e nuhkud g cheopi. Sh g Jesus am ha neid hegammo am toꞌaw.
Kush g s‑kakais shaꞌi si mumuꞌi am toꞌaw.

42 Tsh am hema jiwia g hejel wiꞌikam oks k am hi wa al toa g gohk
s‑wepegchu.

43-44 Sh g Jesus am ha ahgid g e‑chuhchai, “Nehꞌe, hegam mo haꞌichu
s‑edgid o hi wa baꞌich i mumuꞌi am toꞌaw. T wabshaba ihda al oks baꞌich i
si haꞌichu hab juh nat pi am al toa wehs hegai mo haschu al i edgid.”

13
Matshwo i e wua g Tutuligo geꞌe ha‑cheopi
An g neid gMatthew 24:1-2; Luke 21:5-6

1 Kutsh gam hu hahawa i wuwha idam Jesus ab amjed g geꞌe cheopi.
Kush idam hema hab kaij, “Nehꞌe, t‑mashchamdam, shoꞌo waꞌi si geꞌeged
hohodaikaj in kihtas g geꞌe cheopi ch si s‑kehg habmahs.”

2Kushhabkaij g Jesus, “Heuꞌu, ntwabshaba si shelwoem‑ahgimoeaihim
mat wehs wo i e shul ihda.”

Matsh g geꞌe kudutalig wo i wuhsh
An g neid gMatthew 24:3-14; Luke 21:7-19

3Tsh amjed gamhuhejelko hihiwehmaj g Jesus k ab i chehchshOlive Uꞌus
Kawulk t ab k ab dadhaiwua geꞌe cheopi wui. Kutsh idam Peter ch James ch
John ch Andrew ab i hihi Jesus wui k hab ahg,

4 “Amghig t‑ahgidmas hekid amhabwo i e juh hegaimap am t‑ahgid. Kut
haschu dwo chehgidakmatt heg ab wo s‑mahchkmoki e aihim.”

5 Kush am ha ahgid g Jesus, “Mt wo si s‑e nenꞌoidad mat pi hedai wo
em‑iattogi.

6 Muꞌi at an wo i wuwha aꞌahidag oidam k ni‑wepo wo e chehcheg hab
kaijchmo d Jiosh si Kehsha. Kut muꞌijj ab wo s‑ha wohoch.

7-8 T g nahnko mahs hemajkam ch jejewed ab aꞌai wo i e checheggia.
Mt wabshaba pi wo e totods. Hemho at hab wo wa e juh hab masma. K
wabshaba pi hab d ahga mat e ai mat wo kuhgit. An at muꞌikpa wo uꞌugij
g jewed. T g bihugig an ep wo gei muꞌikpa. Id at d wabsh wo shohshonajk g
shoꞌigdag nat pi baꞌich wo i geꞌeda.

Mamtshwo ha shoꞌigch g Jesus wohochuddam
An g neid gMatthew 10:17-22; 24:9-14; Luke 21:12-19

9 “Kumt wo s‑e nenꞌeidad namt pi wo em‑uꞌu k wo em‑lodait k am ep wo
em‑uꞌapa kokownal ha wui heg hekaj mam ab ni‑hiwig. Mt wabshaba am
wabsh wo ha ahgi g haꞌichu ni‑ahga.

10T an wehsko wo i e ahgahi ihda s‑kehg haꞌichu ahgaj g Jiosh mat koi wo
kuhgit g jewed.

11 Pi g has wo shaꞌi e tahkkad mams has wo chei mat hekid wo em‑uꞌapa
k wo em‑lodai. Hekia S‑apꞌekam Gewkdag at ab wo i em‑ahgi mamt has wo
chei.

12 “Hahaꞌichu at wo em‑kokda. Kut ab ha wui wo em‑gagda chum hems g
em‑wepnag o g em‑jehj o g em‑aꞌaliga.

13Muꞌi hemajkamatwo s‑em‑kehꞌidad nampi ab ni‑hiwig. Kumtwo sha e
nakog kwo gahiwuwha g e‑shoꞌigdag. T g Jiosh abwo i em‑wahpki e‑kihdag
ed.”

Matshwo e uamhu g Tutuligo geꞌe ha‑cheopi
An g neid gMatthew 24:15-28; Luke 21:20-24

14 Kush hab ep kaij g Jesus, “Am g wo amichud mamt haschu in wo
neꞌokchulHegai kelibad Jioshhaꞌichu i tashogiddamDaniel at anoꞌohamat g
em‑obga amwo i kei g s‑uamhaꞌichu ged hu si eda g geꞌe cheopi. Kut hemho
waamhahawoahhiodohdaꞌagwuihegammat iawohaꞌichugk Judea jewed
ch ed.

15-16Kut pi hedai am hu wo shaꞌi chum i wah e‑kih ed k amwo haꞌichu ui,
chum as hems imhab wo waꞌi oimmedad e‑kih wehgaj o am wo chikpanad
oidag ch ed.

17 S‑ta at ehbidamwomahsk am ha wehhejed hegammat wo chuꞌuchum
mahmadk ch hegammat wabsh wo kia woꞌok g ali.

18 “Mt abwo tahnid g Jioshmat pi eda hab wo e juh ihda s‑hehpichꞌed.
19Baꞌich at d wo i si geꞌe shoꞌigdagkmo pi hekid g hemajkam shaꞌi neid ch

pi hekid habmasma ep wo nei.
20Pi at hedaiwo enakomas amgahiwowuhshmatp tashwohih. T g Jiosh

heg hekaj wo i shopolkai am hawehhejed g e‑hemajkamga.

21 “Pi g wo shaꞌi ha wohochud matp hema hab wo sha chei mo am hebai
haꞌichug g Jiosh si Kehsha.

22Muꞌi at in wo i wuwhag k hab wo chei mo d ni‑ahni, Jiosh si Kehsha, o d
Jioshhaꞌichu i tashogiddamkamhabwowuadg si s‑hasig haꞌichumat hekaj
wo i chum hawanchshul g Jiosh hemajkamgamatp wo e nako.

23 Ni wabshaba am heki hu em‑ahgid ihda mamt heg hekaj wo s‑e
nenꞌeidad.”

Matsh epwo jiwia g Jiosh alidag
An g neid gMatthew 24:29-31; Luke 21:25-28

24 Sh hab ep kaij, “T am wabsh wo i chum kuhgit hegai jewed shuhdgim
shoꞌigdag.
Kut g tash tonlig wo huhug.
T gmashad ep pi wo ha ton.
25T g dahm kahchimwo ugij.
T g huhuꞌuwo i shul. Isaiah 13:10; 34:4
26Kunt abhahawa si s‑masmawo i hud chewagi ch ed ab Jiosh kihdag amjed
ahni Jiosh si Kehsha. T amwo emaskogi g ni‑gewkdag.
27 Kunt wo ha cheha g ni‑anghiliga mat ab wehs wo i ha hemapai hegam
mant am i ha chuhcha mat wo e doꞌibia. T am wo hihi imhab siꞌal tahgio
ch imhab juhpin tahgio ch imhab huduni tahgio k ch imhabwakolim tahgio
k wo i ha hemapai.

Mamtsh hasmasmawo s‑amich g jiwhiadaj
An g neid gMatthew 24:32-35; Luke 21:29-33

28 “Nt wo haꞌichu em‑mashcha heg hekaj suhna uhs. Mt wo s‑mahchk mo
g toniabkam e aihimmamt wo nei mat ab wo i iꞌiwgi.

29Pegih,mthabwaꞌapwos‑mahchkmoeaihimmatwehswokuhgitmamt
wo nei mat hab wo e juh hegai mani em‑ahgid.

30Ntwo si shel em‑ahgimat dwabshwo kia dodakamkhegammatwo nei
ihdamani em‑ahgidmat hekid wehs wo kuhgit.

31Neh, wehs at gam hu hab wo i e juh ihda Jiosh nahtoi mam in neid. T
wabshaba g ni‑neꞌoki pi hekid gam hu habwo i e juh.”

Mash pi hedai s‑apmahchmas hekid epwo jiwia g Jiosh alidag
An g neid gMatthew 24:36-44

32 Kush hab ep kaij, “Heg o waꞌi s‑mahch ni‑ohg Jiosh mant hekid ep wo
jiwia. Pi o hedai ep s‑mahch, chum hems g anghil nih ahni mani d hi wa
chum alidaj.

33Kumt wo si s‑e nenꞌeidad ch ab wo neidachugad nam pi pi mahch mas
hekid wo i k ihda.

34 K hab sha masma am em‑wehhejed matp hems hema wo ha hiwigi g
e‑kihdag g e‑pionag kwoha chehamat haswomasmakhehemako k g kihjeg
nuhkuddam ep wo cheha mat wo si s‑e nenꞌeidad k gam hu hahawa mehk
jewedwui wo hih. T idam chumhekidwo s‑e nenꞌeidad no pi pi mahchmas
hekid ep wo jiwia.

35-36 Pegih, mt ahpim hab wa masma wo s‑e nenꞌeidad. Pi o ta machima
amem‑wehhejedmas hebai habwo i e juh g tash an aꞌai jejewed dahmmant
hekid wo i uhpam jiwia.

37Kuni wehs hab s‑ha ahgidamkmani haschu hab em‑ahgmat habwaꞌap
wo s‑e nenꞌeidad.”

14
Mamtsh am i apꞌechmamtshwomua g Jesus
An g neid gMatthew 26:1-5; Luke 22:1-2; John 11:45-53

1K eda gohk tash am wiꞌis matt wo wuhshad g t‑shohshon ha‑doꞌibiadag.
Kush idam uꞌugchu papal ch chehanig t‑mashchamdam am chum e nakog
mas has huꞌi masma s‑aꞌagimwo bei g Jesus k womua,

2 ash am wabsh aꞌai e ahgid, “Hi wa pi am hu heg eda mat ia wo e
hemapadch g hemajkam id hekaj piast. T wo am hu e babgachud k wo
t‑cheggia.”

Mamtsh ab toꞌi g Jesus g s‑ap uhw shuhdagikaj
An g neid gMatthew 26:6-13; John 12:1-8

3 Tsh am hu hebai am dada hegam Jesus Bethany t am. K am hema
d kihkam mo hab chehgig Simon ch wa chum mumku heg hekaj mo g
chuhkugaj wabshmuhkhim. Id atsh ab i ha waid k ha gegos. Sh am dadhak
ch e gegosid. Tsh ab haha wabsh hema i wah g uwi g si s‑namkig s‑ap uhw
shuhdagiwaꞌigchugch amal s‑toa hodai haꞌa ch ed. Khab e aꞌaga ‘spikenard’
ihda shuhdagi. Kutsh am si hai g al haꞌa k anwehs iawua Jesus moꞌo dahm.

4Kutsh haꞌi babgat am i neidokmatsh has e juh k s‑juꞌujpij ewehmneneok
ch ash hab kaij, “Twabsh heki e wua ihda s‑namkig haꞌichu.

5 Eda atp huꞌi chum waik siant pihsh wo nam sha e gagdak. T heg wo e
hekaj ha wehhejed g shoꞌigkam.” Neh, bash kaij ch si s‑kehꞌid g uwi.

6 Kush oi wa hab ha ahg g Jesus, “Pi g am wo shaꞌi kehꞌid ihda uwi. Si at
s‑kehg haꞌichu hab juh am ni‑wehhejed.

7Chum o hekid ia em‑shahgid g shoꞌigkam. Kumt wabsh chum hekid wo i
ha wehmt. Kunt ahni hi pi tash ia hu wo em‑shahgidk.

8 T ihda uwi hab juh mat haschu i e nako mat am heki hu s‑ap juh
ni‑chuhkug g ni‑muhkig wehhejed.

9Nt wo si shel em‑ahgi mat am wo e ahgahid mat haschu has ni‑juni mat
hebai wo i e ahgahid g s‑kehg haꞌichu ahgaj g Jiosh.”

Matsh g Judas am apꞌechm atshwo gagda g Jesus
An g neid gMatthew 26:14-16; Luke 22:3-6

10Kutsh amhahekaj ha dagito g Judas Iscariot k gamhuhihuꞌugchupapal
ha wui hab ahgkmatsh hegam hawui wo gagda g Jesus.

11 Sh am si s‑hohhoꞌid ch kah idammash has i kaij, ash ab si ahgid matsh
wo namkid. Kutsh am hahawa si i e nako g Judas matsh hebai wo s‑apꞌek.
Kutsh ab ha wui wo gagda.

Matsh am i e ai g ha‑shohshonbad ha doꞌibiadag gegosig
An g neid gMatthew 26:17-25; Luke 22:7-14, 21-23; John 13:21-30

12 T am hahawa s‑ap i e ai hegai t‑shohshonbad ha‑doꞌibiadag piast. K id
eda pi e koꞌa hegai pahnmo jewajidas. K dwehpeg tashmat edawo e kokda
g kahwalmahmad. Sh g Jesus chuhchai abwui hab kaij, “Bahp hab elidmatt
amwo huh g ha‑doꞌibiadag gegosig?”

13Kutsh am hahawa gohk hab ha ah, “Am amt wo hihi Jerusalem wui. T
ab hemawo himad g cheoj ch wowaꞌigchugad ab haꞌa t ab.

14 Kumt am wo i oi. T am hu hebai wo him k am wo i wah hema kih ed.
Kumt hab wo chei ab kihkam wui, ‘Neh, s‑mahchimk o g t‑mashchamdam
mas an hebai i ha wiꞌis matt wowuhshad g t‑shohshon ha‑doꞌibiadag.’

15 Kut am wo hema em‑chehgi g kih. T id gan hu ha‑kih dahm hab wo
chuꞌigk ch wo geꞌejk ch am wo apchudask. Kumt an haꞌab wo i apꞌech g
t‑gegosig.”

16Kutsh wawoho am hihi idam gohk k ged hu dada kihhim ch ed. Tsh wa
woho s‑ap am hab e juhmash has i ha ahg. Kutsh am i apꞌech g gegosig.

17Tsh am i hud. Tsh am hahawa dada hegam Jesus k am hu dadhaiwua k
e gegosid.

18Shhabhahawabsh kaij g Jesus, “Mantwo si shel em‑ahgimat oi amhab
wo e juhmamt hemawoni‑gagda ahpimmamab si ni‑wecho emashcham.”

19Kutsh wehsijj pi ap e taht k gan hu hab i cheꞌiatahi, “Ih, hi wa pi ahni.”
20 Kush hab kaij g Jesus, “Heg at hab wo juh mat hedai am ni‑wehm wo

wakch g chemait hidod ch ed.
21 Bant masma wo ni‑muhkid mo has masma heki hu oꞌohanas Jiosh

oꞌohana ed mat g si Kehshaj wo e muhkid. T wabshaba wo si s‑koꞌokam e
namkid hegai mat wo ni‑gagda. Baꞌich at wo i chum s‑apꞌek heg wehhejed
mat hems wabsh pi wo chummahsi.”

Matsh g Jesus am i shonwuich gmihshmda chemait hugi
An g neid gMatthew 26:26-30; Luke 22:15-20; 1 Corinthians 11:23-25

22 Sh am wabsh kia e gegosid. Tsh g Jesus am bei g chemait k ab hoꞌigeꞌel
g Jiosh k am hahawa i hahain k an i ha mah k hab kaij, “Oi g wo huhgi ihda.
Do ni‑honshpadag.”

23Tsh am hahawa bei g tahsa k ab ep hoꞌigeꞌel g Jiosh k ab ha mah. Kutsh
wehsijj ab ih.

24 Kush hab ha ahg, “Do ni‑ehꞌed ihda nawait. Id ani hab ahgch hab kaij
mantwoni‑muhkid amem‑wehhejed. T g ni‑ehꞌedwo e iawua. T g Jiosh heg
hekaj am habwo juh hegai mowa hab kaij matsh hab wo em‑juni.

25 Ia o i s‑apꞌe. Kunt pi hekid em‑wehm hab ep wo juh ihda k wabshaba
em‑wehmwo si s‑hehgigk Jiosh kihdag ed.”

26Neh, kutsh am hahawa kuhgit am hema ahgk g mihshmda neꞌi k am i
wuwhag k gam hu hihi Olive Uꞌus Kawulk wui.

Matsh g Jesus am ahmat g Peter wo pimahch k ah
An g neid gMatthew 26:31-35; Luke 22:31-34; John 13:36-38

27Kush hab ha ahg g Jesus, “An o oꞌohanas mo hab kaij g Jiosh:
Nt wo hiwigi mamt womua g kahwal ha nuhkuddam.
T g kahwal wabsh aꞌai wowohp. Zechariah 13:7
Neh, id o d haꞌichu wepogida ahga ch hab d ahga mamt wehsijj wabsh wo
ni‑dagito k gam hu aꞌai wowohpmant hekid wo ni‑muhkid.
28Kuntwabshabaepwoni‑chegitokgamhuwohihGalileewui. Mtamhaꞌab
wo ni‑nei.”

29Kush g Peter hab kaij, “Ahni ant hi pi hekid wo shaꞌi m‑dagito, chum as
wehsijj wom‑dagito idam.”

30Sh hab kaij g Jesus abwui, “Ntwo si shel m‑ahgimat koi gokkowo kuhu
g chuchul id i chuhug ab, kupt eda heki hu waikko hab wo waꞌi chei map pi
shaꞌi ni‑mahch.”

31Kutshamwasi egewkai gPeter, ashhabsikaij, “Pianthekidhabwoshaꞌi
chei manis pi m‑mahch, chum anis wo ni‑muhkid m‑wehm.” Kush wehsijj
hab waꞌap kaij.

Matsh g Jesus pi ap e taht k am e hoꞌigeꞌidahu Gethsemane t am
An g neid gMatthew 26:36-46; Luke 22:39-46

32Kutsh ged hu dada heg ab oidag mo hab e aꞌaga Gethsemane. Sh pi am
huhawehmaj g Judas Iscariot. Kushhabhaahg g Jesus, “Ia ghuwo i dadhak.
Nt ahni am baꞌich wo i him kwo ni‑hoꞌigeꞌidahu.”

33Bash kaij ch am ha uꞌuk g Peter ch James ch John. Tsh idam gam hu oi.

Kush s‑masma si pi ap e tahtk g Jesus ch si e kudut
34 ch hab kaij ab ha wui, “Ab at wabsh i si ni‑shuhd g pi ap tahhadkam

ch s‑ni‑mukima tahhadchud. Ia g wabsh wo dadk ch wo haꞌichu si ne-
nashanad.”
Kutsh am dadhaiwua.
35-36Tsh g Jesus gam hu hahawa him k am i gei jewedo k hab kaij ab Jiosh

wui, “Ni‑ohg, wehs haꞌichu o pi shaꞌi hasig am m‑wehhejed. Pt wo e nako
mapt im hu hab wo i juh hegai si s‑koꞌok shoꞌigdag mo ab ni‑wui him. Kuni
eda tatchuamat ahpi g m‑tatchui hab wo e juh.”

37Tsh am hahawa uhpam ep jiwia ha wui hegam waik. Kush am kohksh.
Shhabkaij abwui gPeter, “Simon, pi aptki shaꞌi e nakomapsamhu ihemako
ohla ab wo s‑nenashank,”

38 ch ab wehs ha wui hab kaij, “Si g wo haꞌichu nenashanad ch ab wo tai g
Jiosh g gewkdagmamt pi am huwo shul pi apꞌekam ch ed. Chum amhiwa g
s‑apꞌekam hab elid ch eda pi e nakog.”

39Bash kaij ch amjed gam hu hahawa ep him k heg hab kaij ab Jiosh wui
matsh wehpeg

40 ch am hahawa uhpam ep jiwia ha wui. Kush ep si kohksh ch pi shaꞌi
nenashani ch pi shaꞌi mahchmas has wo chei ab wui.

41Ashd iwaikkokam, tsh amep jiwia hawui. Kush ep si kohksh. Kushhab
kaij, “Kumtki ep kohk k e uhꞌulinihogid. T eda e ai mamt ni‑gagda k amwo i
ni‑dagito ha wui g pi apꞌekam hemajkam ahni Jiosh si Kehsha.

42Oi g wowahpamigi. Tt wo hihi. Neh, ia at hu jiwia hegai mat ni‑gagda.”
Mamtsh an bei g Jesus
An g neid gMatthew 26:47-56; Luke 22:47-53; John 18:3-12

43 Sh am wabsh kia neok. Tsh am jiwia g Judas. Kush shaꞌi si muꞌijj am
wehmaj haꞌijj g iꞌis‑papayo uhꞌukch ch haꞌijj g uꞌus. Idam atsh g uꞌugchu
papal ch chehanig t‑mashchamdam ch geꞌeged am ha cheha matsh am wo
hihim kwo bei.

44 Kush eda g Judas heki hu ha ahgid idam mo am wehmaj matsh ab wo
chintad g Jesus kahmaj ab. Tsh hab masma wo s‑mahchk mat hedai an wo
bei.

45Tsh amwabsh i chum jiwia g Judas kwabsh shel i hih ab Jesuswui k hab
kaij, “Ni‑mashchamdam.” Neh, bash kaij ch ab chintad.

46Tsh ab haꞌi hihim k an bei g Jesus k gan hu si s‑wihnam uꞌukch.
47Kutsh hema hegam chuhchaij am i wuhshad g e‑ispahyo k ab si gehg g

neholigaj g uhgchu pahl k an si hikuch g nahkaj.
48-49Shg Jesushabhaahg idamhemajkam, “Wehs tashkaj ani amdahiwup

ch hamashcham geꞌe cheopi t am. Kumt pi an hu ni‑be kwabshaba hahawa
ia dada an uhꞌukch g iꞌis‑papayo ch uꞌus mamt wo ni‑bei. Pegih, bat wa
masma an heki hu oꞌoha g kekelibad Jiosh haꞌichu i tashogiddammant hab
masmawo ni‑behij mat g pi ap hemajkam.” Neh, bash kaij g Jesus.

50Kutsh am hahawa wehsijj wabsh i dagito hegam chuhchaij k gam hu si
aꞌai wohp.

51 Sh an hema oidahim g Jesus ch d wabsh wechij oꞌodham ch heg waꞌi
sawanokaj e hobinodch. Kutsh an chum bei g shondal.

52Tshamwabsh idagitoge‑sawanokgamhusimehabwabsh i s‑dahpkch.
Mamtsh am uꞌapa g Jesus hawui g e jehnigiddam
An g neid gMatthew 26:57-68; Luke 22:54-55, 63-71; John 18:13-14, 19-24

53 Kumtsh am i bei g Jesus heg kih wui uhgchu pahl. Kush eda am e
hemapdahim g uꞌugchu papal ch geꞌeged ch chehanig t‑mashchamdam.

54Sh g Peter ga huwabshmehkjed ha oid ch am iwah kolhai ch ed. Sh am
ge nahdch g shondal. Kush am hawehm e huhkalid g Peter.

55Kush eda idam e jehnigiddam am i chum haꞌichu gahg mat ab wo abch
g Jesus mat heg hekaj womua.

56Muꞌijj ash ab haꞌichu chum abchudmash pi shaꞌi woho ch oi wa pi shaꞌi
e wepo haꞌichu ahg.

57Kutsh am hahawa haꞌi gegokiwua k hab kaij,
58 “Kah achmohab kaij. ‘Ntwo padch ihda geꞌe cheopimat g oꞌodhamhab

juh k hema ep wo nahto waik tash abmat pi d wo oꞌodham nahtoik.’ ”
59Kush idam habwaꞌap pi shaꞌi e wepot g haꞌichu ha‑ahga.
60Kutshg siuhgchupahlamikekiwuahashahgidkabkakkeg Jesus, “Napt

pi am hu has wo shaꞌi chei id amjedmo haschu abm‑abchud idam?”
61Kush oi wa pi am hu has shaꞌi ha kaij g Jesus.
Kutsh ab ep si kakke, “Nap hab e elid map ahpi d Jiosh alidag matp am

t‑dahmwo e kei?”
62Kush hab kaij g Jesus, “Dani ahni. T g Jiosh amwo e chehgi mo ab si has

ni‑elid an s‑apkojed e‑hugid an ni‑dahshk e‑kownal daikud ed. T abwo i e ai
mant abwo i hud chewagi ch ed k amepwo jiwia jeweddahm. Kumtwehsijj
wo s‑maimani d Jiosh si Kehsha.”

63Kutsh g uhgchu pahl ab si wantsh g e‑eniga hab elidch mo pi ap neok k
hab kaij, “Pi ach hedai ep shaꞌi tatchuamas amwo ah g chuꞌijigaj.

64Am amwa kah g pi kehg neꞌokij. Shahm i elid?”
Kushwehsijj hab kaijmatsh abmoht g chuꞌijig amhugkammat hemhowa

wo emuhkid.
65 Kutsh haꞌijj ab si siswuimad g Jesus. Mtsh ab hahawa si maꞌishk wuh

g wuhpuij k ab si shonikkash ch hab ahg, “Am g hig t‑ahgid mas hedai ab
m‑shonikka.” Tsh g shondal am hahawa be k ab si s‑kapnim shonikkash.

Matsh g Peter pi mahch k e ah g Jesus
An g neid gMatthew 26:69-75; Luke 22:56-62; John 18:15-18, 25-27

66Sh eda g Peter am daha kih bahsho. Kutsh am hema jiwia g uwi piongaj
g uhgchu pahl.

67Sh amdaha g Peter ch e huhkalid. Tsh id ab si i neid k hab kaij, “Ahpi ap
ep wehmaj hegai Jesus.”

68 Kutsh pi mahch k e ah g Peter hab kaijch, “Pi ani shaꞌi mahch ch pi
amichud maps haschu hab ahg,” neh, k gam hu ha hekaj hih mash am haꞌi
gegok kolhai kihjeg t ab. Kush eda kuhu g keli chuchul.

69 Tsh am ep cheh g Peter hegai ha‑pionag k hab kaij am ha wui hegam
mash an gegok, “Id o d ep hema hegam Jesus.”

70Kutsh ep pi e edagi g Peter.
Kutsh shaꞌi haꞌas, sh hegammash an gegok hab ep kaij ab wui, “Pi g shaꞌi

pi e edgid. Dapki woho hema hegam Jesus napki pi ahpi habwaꞌap d Galilee
t am oꞌodham.”

71Kutsh g Peter am ha hekaj si ha ahgi, “Pi ani shaꞌi mahch ihda oꞌodham
mam an aꞌaga. T g Jiosh wo si ni‑jehkaꞌich mantp em‑iattogid.”

72Kutsh amha hekaj gokko kuhu g keli chuchul. Tsh g Peter amwabsh si i
chegitomashwa hab kaij g Jesus, “Koi at gokkowo kuhu g chuchul kupt eda
heki huwaikko habwo cheimappi shaꞌi ni‑mahch.” Tshwabshwohoꞌi pi ap
e taht k s‑jupij shoak.

15
Mamtsh am i bei g Jesus geꞌe kownal wui
An g neid gMatthew 27:1-2, 11-14; Luke 23:1-5; John 18:28-38

1 Tsh am wabsh i chum mahsi. Tsh am ep e nam hegam uꞌugchu papal
ch geꞌeged ch chehanig t‑mashchamdam mo d e jehnigiddam k atsh am i
mamchemat has hahawaepwoe juh. Tsh am i kuhgit g ha‑namki. Kutsh am
si maniadad g Jesus nohnhoi k gam hu be k am uꞌapa heg wui mo d kownal
ch hab chehgig Pilate ab abchudchmo chum e kownalchud.

2Kush ihda Pilate ab kakke g Jesus, “No wa woho mapsh hab chum e elid
map d ha‑kownalig idam Tutuligo hemajkam?”
Sh hab kaij g Jesus, “Dani ahni.”
3 Sh g uꞌugchu papal muꞌi haꞌichu ab abchud. Sh pi am hu has shaꞌi kaij g

Jesus.
4Sh g Pilate ab ep kakke, “Neh,muꞌi haꞌichu o abm‑abchud. Napt pi amhu

has wo shaꞌi chei ab amjed?”
5Kush ep pi am hu has shaꞌi ha kaij g Jesus. Tsh g Pilate si has i e taht heg

hekaj.
Mamtsh abmohtoꞌi g Jesusmat womuh
An g neid gMatthew 27:15-26; Luke 23:13-25; John 18:39–19:16

6Kamhab ewua ahid ab id eda gegosigmo g kownal amhema i dadagitod
g lihso am hawehhejed g hemajkam.

7 Kush eda am haꞌi kuhpi g lilso matsh haꞌi ha kokda am i chum
wushshadch g kownal. Sh hema hab chehgig idam Barabbas.

8Kutsh g hemajkam ab i kakke g Pilatematsh amhab higwo ha juni hegai
mash chum hekid am hab ha wuijid.

9 Sh g Pilate ab ha kakke, “Pegih, nam hab elid mant id amwo i dagito am
em‑wehhejedmash d em‑kownalig?” nash pi chum s‑dagitoimk g Jesus

10chhabhaelidmodwaꞌi idamuꞌugchupapal ch s‑hehgamkchs‑muꞌamk.
11Kutshwabshaba g uꞌugchu papal am i ha cheha g hemajkammatsh hab

wo chei matsh g Barabbas wo e dagito. Kutsh wawoho am hab e juh.
12 Kush hab ep kaij g Pilate, “Pegih, kunt has wo juh ihda oꞌodham mam

hab aꞌagamo d em‑kownalig?”
13Kush si s‑kaidam hab kaij g hemajkam, “Muꞌani ab kots t ab!”
14 Kutsh hab chum chei g Pilate, “Haschu ahg? Shahchu at hig pi ap has

juh?”
Kushoiwawabshbaꞌich i si s‑kaidamhabwabsh gekaijmuꞌikko, “Muꞌani!

Muꞌani ab kots t ab.”
15KushgPilate tatchuamatwos‑hohhoꞌi ghemajkamchatshheghekaj am

i dagito g Barabbas amhawui k amha cheha g shondalmat amwo gewitta g
Jesus. Kumtsh wa woho hab juh. Tsh am hahawa ha wui dagito matsh gam
huwo be k ab wo naggia kots t ab.

Mash g shondal wabsh nahnkowua g Jesus
An g neid gMatthew 27:27-31; John 19:2-3

16Kutsh gam hu hahawa i bei g shondal g Jesus kownal geꞌe kih am k am
wehs ha wai g e‑wehm shondal.

17Kutsh am i e hemapad k nahnko wua. Msh wa ab abchudmash chum e
kownalchud. Pegih, tsh abwahki g kownal eniga k ge hoꞌi gihkot k abwahki
moꞌoj ab.

18 Kush hab wabsh s‑ahgamk ch hab kaij, “Tash g d ha‑kownaligk g
Tutuligo hemajkam.”

19 Tsh haꞌi an si gewitta moꞌoj an g uhskaj k ab siswuimad k ab wui i shul
pehegia ab has elidch.

20Kumtsh am i haꞌasa nahnkogid k am siwuahawua hegai kownal eniga k
ab uhpamwahki g enigaj k gam hu hahawa i bei mat abwo naggia kots t ab.

Mamtsh ab naggia g Jesus kots t ab
An g neid gMatthew 27:32-44; Luke 23:26-43; John 19:17-27

21 D ab hema i ha nam g oꞌodham ch ab him Jerusalem wui ch ash hab
chehgig Simon. Id ad an bei g shondal k ab kushwiotach hegai kots mamt
ab abwo naggia g Jesus. Ihda Simon ash ab d kihkam Cyrene kihhim t ab ch
d ha‑ohg idam Alexander ch Rufus.

22 Kumd gam hu i bei g Jesus mam am ha nahngia. K hab e aꞌaga amai
Golgothamo id hab d ahga Koshwak.

23Kumd am chum iꞌich g nawait ch kulani mat wo hehogih g s‑koꞌok. Kud
pi shaꞌi ih g Jesus.

24Kumd ab hahawa sisish kots t ab k am kei g kots. D am haꞌi e chichwi g
shondal k wo nei mas hedai haschu wo bei g haꞌichu enigaj.

25 K eda ga hu i juhk madki heki hu e ai g humukt ohla mamd ab naggia
kots t ab.

26 D an oꞌohanas g ha‑abchuda ab dahm mo ab i moꞌokch g Jesus ch hab
chuꞌig, “Id o d ha‑Kownalig g Tutuligo Hemajkam.”

27 Kumd gohk ab ep ha nahngia kokots t ab gan hu aꞌai. Sh eda d s‑chu
eꞌeskam idam. [

28Kumhabmasma am chehgidchmamhab elidmo g Jesus habwaꞌap d pi
ap hemajkam. Neh, heki o hu an oꞌohanas Jiosh oꞌohana ed mat id am hab
wo e juh.]

29D hegammo am bihbimhim nahnko ahg ch hab ahg, “Naptsh woho wo
i wua g geꞌe cheopi k am uhpam epwo i kei waik tash ab?

30Pegih, ab g hig i huduni kots t amjed k wo e doꞌibia maptp wo e nako.”
31D g uꞌugchu papal ch chehanig t‑mashchamdam am hab waꞌap nahnko

ahg hab kaijch ab aꞌai e wui, “Id atsh haꞌi ha doꞌibia k atki wabshaba pi wo e
nakomas wo hejel e doꞌibia.

32 Nash hig pi woho d Jiosh si Kehsha ch d t‑kownalig? Pegih, tt ab wo
s‑wohochmatpabwo ihuduni kwoedoꞌibia.” Dhegamehpmadabwehmaj
nahngia hab waꞌap nahnko ahg.

Matshmuh g Jesus
An g neid gMatthew 27:45-56; Luke 23:44-49; John 19:28-30

33D am i dahm juh. D wehsko gei g s‑chuhugamwaik ohla ab.
34D am i e ai g waik ohla. D si s‑kaidam hab kaij g Jesus, “Eloi, Eloi, lama

sabaktani.” Id o hab d ahga, “Ni‑Jioshga, ni‑Jioshga, pt haschu ahgk wabsh
ni‑dagito?”

35Dhaꞌijj habkaij hegammadamgegok, “Nehꞌe, Elijabadoabchumwaid.”
36Kud am hemamed k an haꞌichu uskomad amwakch nawait ch ed k am

uhgk i be k ab chum iꞌich g Jesus k hab chei, “Kia koi, tt hig wo nei mas ia wo
jiwia g Elijabad k ab wo i huduni.”

37Kud am si s‑kaidam haꞌichu hab ep chei g Jesus k am hahawa i muh.
38Kutsh hegai s‑kowk ikus kuhpadag mash am s‑tadnim naggia ged hu si

eda g geꞌe cheopi ab si shel e wantsh.
39Dhegaimoki d shondal ha‑geꞌejig gahabkehkkotswui ch amkahg Jesus

ch am neidmat hasmasmamuh ch hab kaij, “Ihda oki si s‑wohom d alidaj g
Jiosh.”

40 D ga hu sha mehkjed g uꞌuwi ab haꞌi neid mat haschu has e juh. Haꞌi
idamod Salome chMaryMagdalene ch hegaiMarymodha‑jeꞌe idam James
ch Joses.

41 Idamwaik ash amwehmaj oiopohim g Jesus ch haꞌichukaj i wehmt mo
eda gam hu oimmelhim Galilee chekshani ch ed. Kud muꞌi idam uꞌuwi am
wehmaj ab i hihi g Jesus Jerusalemwui.

Matsh ged hu e cheh g Jesus
An g neid gMatthew 27:57-61; Luke 23:50-56; John 19:38-42

42-43D am haꞌichug hegai e jehnigiddammo ab Arimathea t amjed ch hab
chehgig Joseph. Id o si s‑ap d oꞌodham ch ab s‑neidamk g Jiosh kownaltalig.
D eda e aihimmat wo i hud. Kuchd eda am chum t‑nakog matt baꞌich i tash
wo chum t‑mihshmad. Dheghekaj amhih ihda Josephk atsh ab tai g kownal
g Jesus honshpadag.

44 Kush g Pilate hab kaij, “A nat wa s‑wohom heki hu i muh?” atsh am
hahawawai g shondal ha‑geꞌejig.

45 Sh id hab kaij mat heki humuh.
Kush hab hahawa ahg g Josephmo amwa s‑apemat amwo bei.
46 Kutsh g Joseph am him k am ha nolawt g si s‑kehg ikus k am ep jiwia.

Kumd am wehhejed ab i huduni g Jesus honshpadag. K am mia hab chuꞌig
g hihaꞌini ch ab heki hu cheotas hodai ch ed. Kumd am i be k ged hu heg
eda cheh am i hobinodk heg hekaj s‑kehg ikus. Kumd ab hahawa kuh g geꞌe
hodaikaj.

47D gMaryMagdalene ch hegaiMarymo d ha‑jeꞌe g James ch Joses amwa
neidmad hebai e cheh.

16
Matsh ab uhpam iwuhsh g Jesusmuhkig t amjed
An g neid gMatthew 28:1-8; Luke 24:1-12; John 20:1-10

1 Kud am bij g shahwai machd eda t‑mihshmad. Kutsh am hahawa hihi
g Salome ch Mary Magdalene ch hegai hema Mary k am ha nolawt g si s‑ap
uhwchumatsh hekaj wo huhu gmuhki.

2-3Wabsh i siꞌalimmoe aihimgdomig, tsh gamhuhihi idamhihaꞌiniwui k
am neneokhim ch hab kaij, “Kus hedai t‑wehhejed gam huwo i nuꞌichkwua
hegai hodaimat ab hekaj e kuh g cheo?” Tsh ab i chesh g tashmatsh eda ged
hu dada.

4Tsh chum nei matsh heki hu in hu hab i e nuꞌichkwua.
5 Tsh am i wahp. Kush inhab hema dak ch hab sha mahs mo g wechij

oꞌodham. Sh g enigaj wabsh si s‑toa. Kutsh si e totods g uꞌuwi.
6Shwabshaba hab ha ahg, “Pi g amwo shaꞌi e totodsid. M ani wa s‑mahch

mamg Jesus chuhkug chum gahghim. Am gwo neidmo pi ia hu haꞌichug iia
mat ia e woi. Uhpam at ep i wuhshmuhkig t amjed.

7Kumt gam hu wo hihim k wo ha ahgi g chuhchaij, chum wa g Peter, mat
uhpam e chegito k gam hu wo hih Galilee wui. Mt gm hu wo hihim k am
haꞌab wo nei.” Neh, bash kaij g anghil.

8Kutsh i wuwhag k gam hu uhpam wohp pi hedai shaꞌi ha ahgidch wohg
oidch nash pi si e totodsid.

Matsh g Jesus am i e chehgiMaryMagdalene wui
An g neid gMatthew 28:9-10; John 20:11-18

9 Pi atsh wa koi mahsi domig tash matsh eda e chegito g Jesus. Tsh ab i
chesh g tash. Kutsh amjed am i e chehgi Mary Magdalene wui si wehpeg.
Dash ihdamatsh wa ab amjed i ha wuwhas g wewaꞌak jijawul.

10 Kutsh am hahawa ha wui hih g Mary hegam mash am wehmajkahim
g Jesus. Sh eda am si pi ap e tahtk ch shoani idam. Kush hab ahg matki e
chegito.

11 Sh wabshaba pi shaꞌi wohochud.
Matsh g Jesus am i e chehgi gohkajj hawui
An g neid g Luke 24:13-35

12 Sh am i dahm haꞌi gam hu hasko hihimad ch d gohk. Tsh g Jesus gawul
masma am i e chehgi ha wui.

13Kutsh idamamuhpamephihimkgedhuwehshaahgigchuhchaij. Kush
pi shaꞌi ha wohochud.

Matsh g Jesus am i e chehgi hegam hawui gamai hemako
An g neid gMatthew 28:16-20; Luke 24:36-49; John 20:19-23; Acts 1:6-8

14 Tsh am hahawa i e chehgi g Jesus hegam ha wui gamai hemako
e‑chuhchai. Sh idam am e wehm e gegosid. Tsh am s‑ha kehꞌel nash ge ha
wohochud hegammash neidmo d doakam

15ch hab hahawa ha ahg, “Amgwo aꞌai hihim k amwo i ha ahgidahiwehs
hemajkam ihda s‑kehg haꞌichu ahgaj g Jiosh ab ni‑amjed.

16 Kut heg wo e doꞌibia matp hedai wo i s‑wohochud k wo e pahl wako.
T wabshaba ab wo moht g pi ap e‑chuꞌijig k ab wo ai g pi ha huhugedam
shoꞌigdagmatp hedai pi ab huwowohoch.

17Two tashokmo hedai ab ni‑hiwig nant pi abwo hamah g gewkdag. Kut
am wo i ha wuwhasidad g jijawul ni‑wehhejed ch ep wo neneokad g gawul
kaidam neꞌokikaj mat pi hebai mai.

18Kut pi has wo e juh matp wo ha taht g kohkꞌoi o atp wo ihꞌed g hialwui.
Kut an wo ha taht g kokꞌodam. T wo doda.”

Matsh g Jesus im hu hih dahm kahchimwui
An g neid g Luke 24:50-53; Acts 1:9-11

19Kutsh am i haꞌas ha wehm neo g Jesus k am i dahm hahawa uhgk i e bei
dahm kahchimwui k ga hu s‑apkojed dahiwua e‑ohg Jiosh hugid ab.

20 T idam gam hu aꞌai ha ahgidahi g hemajkam g s‑kehg haꞌichu ahgaj g
Jiosh. Kut g Jiosh si s‑hasig haꞌichu hab ha juni mat hekaj wo s‑mahchk g
hemajkammo dwohokam g haꞌichu ha‑ahga.

Id o d ep hegai matki heg hekaj chum e kuhgit gMark oꞌohana
[ (9) Kutsh am hihi g uꞌuwi k am ha ahgi idam Peter mat haschu kah.

(10) Tsh heg i dahm g Jesus am hahawa ha cheha g e‑chuhchai mat gam
hu wehsko wo i ahgahi g s‑kehg haꞌichu ahgaj mat g hemajkam ab wo
s‑wohochud k wo e doꞌibia.]

Id ash d Luke Oꞌohana ab Amjed g Jiosh Alidag

Matsh haschu ahgk am ha oꞌohani
1-4Ni-nawoj map ab si tatchua g Jiosh:
Ab apsh kaiham ihda s-kehg haꞌichu ahga ab amjed g Jiosh alidagmach ab

s-wohochud. Kunt am wo haꞌichu m-oꞌohani ab amjed mapt hekaj wo s-ap
s-mahchk. Hegam mash am neid o am t-ahgid ab amjed. Kut muꞌi am s-ap
oꞌoha hegaimo haschu am t-ahgid. Nt ahni am si i hoawehs ihda k hekaj am
wom-oꞌohanid k am baꞌich haꞌichu wom-ahgi ab amjed.

Matsh hemawo i wuhshani k amwo i ha apꞌech g Jiosh hemajkamga
5Amjed atsh ab i shohshonwua ihda mash eda g Herodbad am d kownal

Judea chekshani ch ed amha dahmg Tutuligo hemajkam. Sh amhemad ha-
pahlig ch hab chehgig Zacaria. Sh g wehmaj kihkam hab chehgig Elisabed.
Idam ash ab d amjedkamaj hegai mash d ha-shohshonbad g papal ch hab
chehgigAaron. KushgZacariaabhemadamjedkammashhabchehgigAbia.

6 Kush idam Zacaria ch Elisabed am si oid g s-apꞌekam ch s-ap am hab
junihimwehs hegai mo g Jiosh ab ha chehani g Tutuligo.

7 Kutsh wabsh okst ihda Elisabed k pi ha mahmadt. Tsh g Zacaria hab
waꞌap kelit.

8Kutsh hema tash am i e ai matsh g Abiabad amjedkam am hab wo juh g
e-chikpan geꞌe cheopi ch ed.

9 Kumtsh am i kei g Zacaria matsh am wo ha mehmhei g s-ap uhw
kuhbhondakud. Tsh am i wah cheopi ch ed.

10Kush am jeg ed gegok g hemajkam ch e hoꞌigeꞌidahun.
11 Tsh am cheopi ch ed hema i e chehgi g anghil Zacaria tahgio k ash ab

kehk s-apkojed abai mash ab kuhbhoni g s-ap uhw kuhbhondakud.
12Tsh am i nei g Zacaria k si e todsid k si s-ehbeni ihda.
13Kush wabshaba hab kaij g anghil, “Pi g am shaꞌi e todsid, Zacaria. Jiosh

at kah g m-hoꞌigeꞌidahuna. T g m-wehm kihkam wo wa hema madt. T d wo
cheojk. Kupt hab wo chehch John.

14-15 Jiosh at ab a wo si has elidad. Kut pi koi wo mahsi. T g Jiosh ab wo
mah g Hekia S-apꞌekam Gewkdag. Kupt heg hekaj wo si s-hehgigk. T g muꞌi
hemajkamhabwaꞌapwosi s-hehgigkmathekidwomahsi. Kut ihdaem-aliga
pi hekid wo ihꞌed hegai mo s-nawmdag.

16 chmuꞌi ab wo i ha nohnogi g Tutuligo hemajkam ab Jiosh wui.
17 T koi in hu wo i wuhsh g Jiosh si Kehsha jewed dahm. T g em-aliga ia

wehpeg wo ahgachugad mat in wo i wuhsh. T g Hekia S-apꞌekam Gewkdag
ab wo mah g gewkdag heg wehhejed hab masma mo wa ab mahkch g
Elijabad. Kut habwo ha juh g hemajkammat abwo si pihk e elidad ha hekaj
g e-aꞌaliga k hegam hab wo ha juh mo d pi apꞌekam mat ab wo kaihamad g
ha-amichudadag hegammod s-apꞌekam. Neh, batmasmaamwo i ha apꞌech
g hemajkamhegwehhejed jiwhiadaj g Jiosh si Kehsha.” Neh, bash kaij hegai
anghil.

18Kush g Zacaria hab kaij, “Nt has hig masma wo si s-ap s-mahchk machs
wo hema bei g ali natt pi kekelt?”

19 Sh hab kaij g anghil ab wui, “Dani Jiosh chikpandam, Gabriel. Kut ab
ni-chehamant ia wom-ahgi ihda si s-hehgig haꞌichu ahgaj.

20 Kupt eda pi ab hu ni-wohoch. T heg hekaj hab wo m-juh mapt pi wo
shaꞌi e nako maps wo ha neokad iaꞌi amjed am hugkam mat hab wo e juh
ihdamani m-ahgid.” Neh, bash kaij hegai anghil.

21Sh eda heg oidamam chumnenida g hemajkam g Zacaria ch si has i elid
k hab kaij, “A t has e juh k pi oi ab hu i wuhsh?”

22Tsh amhu hebai ab hahawa iwuhshani k chumneo amhawui kwabsh
pi shaꞌi e nako. Sh amha hekaj wabsh i amich g hemajkammatki ab haꞌichu
e chehgi wui no pi ab wabsh i ha magwuid g e-nowikaj ch pi ab hu has shaꞌi
kaij.

23 Tsh am wabsh i chum huhug g tash mat heꞌes tash am hab wo juh g e-
chikpan. Tsh gam uhpam hih e-kih wui.

24-25 Kush amai i mia amjed matsh woꞌiwua g ali. Kush am wabsh s-ap
e tahtk ch am e ehstokch g Elisabed e-kih ed hetasp mashad hab kaijhim,
“Chum ani hekid si ni-elid mani pi ha mahmadt. Kutki wabshaba id hab ni-
juni g Jiosh k hekaj gam hu hab i juh g si ni-edadag am hemajkam ha-nena
ed.”

Matshwomahsi g Jiosh alidag ia jewed dahm
26-27 Neh, tsh am him k am d i chuhdp mashad am i dahm matsh am

woꞌiwua g Elisabed mad. Tsh g Jiosh am chea hegai anghil mash d Gabriel
matsh amwo uꞌapa g haꞌichu ahgaj hemawui g chehia.
Sh hab chehgig ihda chehia Mary ch am kih heg eda kihhim mash d

Nazareth ch am eda g Galilee chekshani. Sh am hema ep d kihkam ch hab
chehgig JosephchatshwohohnthegaiMary. Idamashabhemadamjedkam
mash kownalibad ch hab chehgig David.

28Kutsh koi e aimatshwo e hohont. Tsh am jiwia hegai anghil Marywui k
habkaij, “Si g s-hehgigkMary. Jioshat ab i s-m-hoꞌigeꞌid k amwo im-wehmt.”

29Tsh amwabsh i pi amichmas haschu hab ahg k si e kudu heg hekaj.
30 Sh hab ep kaij g anghil, “Pi g am shaꞌi e todsid, Mary. Ab at i m-mah g

Jiosh g hoꞌigeꞌidadag.
31Kut am wabsh wo e nahto g ali m-eda k wo mahsi k d wo cheojk. Kupt

hab wo chehch Jesus.
32Kut dwo si s-has haꞌichuk no pi d alidaj g Jiosh. T g Jiosh amwo i keimat

d wo kownalk am kehkud ed g e-shohshonbad David.
33Kut chumhekid dwo ha-kownaligk g Jiosh hemajkamga. Pi at hekidwo

huhug g kownaltaligaj.” Neh, bash kaij g anghil.
34Sh hab kaij gMary abwui, “Nt has higmasmawo gemadtmani dwabsh

kia chehia ch pi koi ha kun?”
35 Sh g anghil ab wui hab kaij, “Jiosh at ab wo cheha g Hekia S-apꞌekam

Gewkdag. T heg hab wo juh g Jiosh gewkdagkaj. Mt heg hekaj wo s-mahchk
mat d wo si hekia s-apꞌekam alik ch d wo Jiosh alidagk.

36“Neh, s-mahchapmathekihuokst gm-hajuniElisabedkpihamahmadt.
Kut eda g Jiosh ab s-hoꞌigeꞌel. Kut g cheoj ali wo bei. K d chuhdp mashad
hemumat amwoꞌiwua g ali.

37Kupt id amjed wo s-mahchk mat wo e nako g Jiosh mat am hab wo juh
hegai mo haschu hab e ahgahim.” Neh, bash kaij g anghil.

38 Kush hab hahawa kaij g Mary, “Neh, dani piongaj g Jiosh. K am wa s-
apꞌe mat am hab wo juh g e-tatchui ab ni-ab” Tsh gam hahawa hih g anghil
ab amjed.

Matsh am i chehgim g e-hajuni gMary



LUKE 1:39-40 103 LUKE 1:64

39-40 Tsh ab ha hekaj i e nako g Mary mat am wo chehgim g Elisabed. Sh
hegam Elisabed ch Zacaria am kih mash am hema kihhim kaꞌakwulk ch ed
am Judea chekshani ch ed. Tsh am jiwia Mary ha-kih am k ab ha-ihm.

41Tsh am i kah g Elisabed k ab tahtmatsh gmadaj am si al i banimme eda.
Tsh g Hekia S-apꞌekam Gewdag ab si i mah g gewdag.

42Kush hekaj si s-hehgigam hab kaij ab wui g Mary, “Neh, ab atki si i s-m-
hoꞌigeꞌel g Jiosh baꞌiwechkimmo chumhedai uwi. Kutki womahsi m-amjed
hegai mash abmahks g si geꞌe s-apꞌekam.

43 Kuptki d wo jeꞌejk hegai mat d wo ge t-kownalig. Kuni si s-ap ni-tahtk
mapt iaꞌi ni-chehgim.

44Neh, am at si i banimme g ni-mad mant am i m-kah mapt ab ni-ihm. K
heg hekaj am ni-chehgid g Jioshmo ab si s-m-hoꞌigeꞌid.

45 Woho at hab wo e juh hegai mo ab m-chehgid g Jiosh. K d si geꞌe
hoꞌigeꞌidalig mapt ab i s-wohoch.” Neh, bash kaij g Elisabed.

Matsh gMary ab i hehgchul g Jiosh
46Kush gMary hab kaij:

“Ab ani si hehgchulid g Jiosh
47 ch si s-ap ni-tahtk mo d ni-doꞌibiakam.
48-49Dani wabsh shoꞌigkam.
Kut eda ab si has i ni-elid k si geꞌe haꞌichu ab hab ni-juni g si geꞌe e-

gewkdagkaj.
THab iꞌajedchumhekidhabwochei ghemajkamimhabaꞌahidagoidammat

ab si i s-ni-hoꞌigeꞌel g Jiosh.
Do si hekia s-apꞌekam g Jiosh
50ch eda iaꞌi aꞌahidag himdamoidch si pihk e elid abwehs hawui hegammo

ab si has i elid.
51 T am wo chehgi g si geꞌe e-gewkdag k wo has gewito hegam mo si e

hahaschud
52-53kwohawohppoꞌi g kokownal gha-gewdagkg s-kakais s-ha-kaisdaggam

hu hab wo i juh k wabshaba g shoꞌigkam ab has wo i ha elid k heg ab
wo i hamahmo haschu i s-kehgaj ha wehhejed.

54-55 Neh, bash wa am ha ahgid g t-shohshonbad ged hu i Abraham amjed
matsh id am habwo e juh.

Ab o i t-wehmt g Jiosh ahchim mach ab d ha-amjedkam k ab wehs t-wui si
pihk e elid iꞌajed chum hekid.”

56Neh, bash hahawa g Mary ch amjed am ha wehm dakahim waik mashad
ab ch gam hahawa hih uhpam.

57Tsh am hahawa i e ai. Tshmadt g Elisabed. Kush d cheoj ali.
58Sh g hajunij ch hugidaj an kihkam si s-hehgig wehmaj am i kaiokmatsh

g Jiosh ab si i s-hoꞌigeꞌel.
59Kush am d i gigiꞌik tash g ali. Kumtsh wo pahl hikuch mo d ha-himdag.

TshamechehmghemajkamkhabwochumchehchZacariaamoidkgohgaj.
60 Kush wabshaba hab kaij g jeꞌej, “Pi atsh g e-ohg oidk wo chehgigk ch

wabshaba hab wo chehgigk John.”
61 Sh hab kaij hegam, “Pi o hedai hab shaꞌi chehgig g m-hajuni,”
62ch amjed abwabsh i chumkakke g ohgajmat amwoha ahgimas haswo

chehch.
63Shheg hemaha tahni g oꞌohanakud. Mtsh hemamah. Kutsh id an oꞌoha,

“Bo chehgig John”. Tsh wehsijj si e totods.
64Kutsh amwaꞌi hekaj s-ap neok k ab si ihm g Jiosh ch ab si hoꞌigeꞌid.

65Tsh wehsijj ab si has el g Jiosh hegammo an ha wehgaj kih. Tsh gan hu
aꞌai s-e mai am Judea chekshani ch edmat has i e juh.

66Ab ash si s-hoꞌigeꞌid g Jiosh ihda ali. Kush wehsijj hegam mash am kah
am si i oidahim ch hab kaij, “Kus has mahs wo haꞌichuk ihda ali?”

Matsh baꞌich ah g Zacariamatsh haschu haswo e juh
67Kutsh g Hekia S-apꞌekamGewkdag g si geꞌe gewkdag ab imah g Zacaria.

Tsh heg am si s-hewelim neok k gam hu baꞌich ah mat haschu has wo e juh
hab kaijch:
68 “Ab ant wo si i hehgchul g s-apꞌekam t-kownalig Jiosh.
E o nahtokchmat wo t-doꞌibia ahchimmach d hemajkamgaj
69 ch atsh hekaj am hemawo i maskogi mat d wo t-doꞌibiakamk.
Hegat abdwokownalDavidbadamjedkamkchwouꞌukchg si geꞌegewkdag.
70-71Kekelibad Jiosh haꞌichu i tashogiddam o heki hu am ahgachug matsh g

Jiosh wo t-doꞌibia ab ha amjed g t-obga ch hegammo s-t-kehꞌid.
72Ab at wo i s-t-hoꞌigeꞌel g Jioshmashwa habmasma ha ahgid g t-shohshon.
73-74Bash si kaij ab Abrahambadwui mat wo t-doꞌibia ab ha amjed g t-obga.
Tt hab pi hedai wo ehbidad ch ab si s-ap wo ihmad g Jiosh.
75 chwo s-apꞌek amnenaj ed ch amhabwo junihid g s-apꞌekam chumhekid.
76-78 Ihdani-sulijgaatdwo Jioshhaꞌichu i tashogiddamkchwohaahgi g Jiosh

hemajkamgamat g Jiosh ab wo s-ha hoꞌigeꞌid k gam hu hab wo i juh g
pi ap ha-chuꞌijig k wo ha doꞌibia ab amjed g s-koꞌok ha-namkidadag.

Kut heg hekaj wo e nahtokchidmat g doꞌibiakam amwo i emaskogi.
Id at amwo i wuhsh Jiosh t amjed k ab wo t-mah g amichudadag.
79habmasmamo g tash ab i chechshshaj ch ab t-mamka g tonlig.
Ab ach wa hihim t-namkidadag wui mat g Jiosh gam hu hab wo i t-juh heg

hekaj pi ap t-chuꞌijig.
Kut wabshaba g t-doꞌibiakam ab wo i t-chehgi matt has masma am wo i t-

apꞌech Jiosh wui.”
Neh bash kaij g Zacaria.

80Kutsh si s-gegokim i geꞌeda g ali ame tashogidmo am Jiosh tatchui oidch
him. Kush am hebai d i himdam, tsh gm hu i e gawulkai tohono jewed ch ed
k am haꞌichugkahim ch ab ai mat am i emaskogi Tutuligo ha wui.

2
Matshmahsi g Jiosh alidag
An g neid gMatthew 1:18-25

1 Sh am hema d si geꞌe lai wehs ha dahm g jejewed ch hab chehgig
Augustus. Sha am hu hebai, tsh id am hab juh g chehanig matsh wehs wo
e oꞌohan k wo e kuint g hemajkam heheꞌejel e‑kihhim ab.

2 Id ash d siwehpeg kuintadag. Kush amhemad kownal Syria jewed ch ed
hab chehgig Quirinius.

3Tsh amhimto g hemajkam ab heheꞌejel e‑kihhimwuimatshwo e oꞌohan
k wo e kuint.

4 Tsh hegai Joseph mash wa am kih Nazareth t am ch atsh wo hohnt g
Mary gam hu hih Bethlehem wui am Judea chekshani ch ed nash pi ab d
kownalibad David amjedkam. Sh g Davidbad am d kihkamBethlehem t am.

5Tsh gMary am oi g Joseph. Sh eda e aihimmatsh wo bei g e‑mad.
6-7Tsh am dada Bethlehem t am. Sh eda pi am hu ha jeg am koksikud kih

ch ed. Tsh heg hekaj am dadhaiwua haꞌichu doakam kih ch ed. Kutsh si e ai.
Tsh madt g Mary. Kush heg d wehpegkam ch d cheoj. Kutsh am si i hobino
s‑moik ikus ch ed k am heg eda woi mo g haꞌichu doakam am e gegosid.

Mash g kahwal ha nuhkuddam ch anghil ab hehgchulid hegai ali.
8 Sh am haꞌi dadha g kahwal ha nuhkuddam gam hu jeg ed ch an ha

nuhkud g e‑shoshoiga.
9 Tsh ab haha wabsh ha wui e chehgi g anghil ab dahm kahchim t amjed.

Kutsh an si i ton hawehgajmatsh ame chehgi g Jiosh gewkdag. Kutshwabsh
wohoꞌi e totods.

10 Sh hab hahawa kaij g anghil, “Pi g am wo shaꞌi e totodsid. Ia ant jiwia
mant haꞌichuwo em‑ahgi. K id wehs hemajkam d hawuikam. Two si s‑ap e
tahtkkad ab amjed.

11 Idani at ammahsi Davidbad kihhim ed hegai mo d Jiosh si Kehsha mat
d wo em‑doꞌibiakamk ch dwo geꞌechu em‑kownaligk.

12Kumt id ab wo s‑mahchk mat am wo woꞌok heg eda mo am e gegosid g
haꞌichu doakam ch g s‑moik ikuskaj wo e hobinodch.”

13 Tsh haha wabsh shaꞌi muꞌi anghil ab ha wui i e chehgi wehmaj hegai
hema k si neꞌe ch ab hehgchulid g Jiosh ch hab kaij.
14 “Ab ach wehsijj hehgchulid g Jiosh an dahm kahchim ch ed.
T hegammo hohhoꞌidachud g Jiosh an jewed dahmwo e doꞌibia k wo si s‑ap

e tahtkkad ab aꞌai e wui.”
15Neh, bash kaij g anghil ch gam hu hahawa i himto dahm kahchimwui.
Sh hab kaij a kahwal ha nuhkuddam ab aꞌai e wui, “Oi g wo hihim. Tt wo

hihi amBethlehemwuikamwoneihegaimatshamhabe juhmoab i t‑ahgid
g anghil amwehhejed g Jiosh.”

16Tsh wa woho am si s‑hohtam hihim k am i ha gahghim k ha cheh. Kush
woho amwoꞌo g ali heg edamo am e gegosid g haꞌichu doakam.

17Tsh hegam kahwal ha nuhkuddam amhahawa i ahgahimash has kaij g
anghil ab amjed.

18Tsh wehsijj hegammash ha kah ab si has i el mo haschu ha ahgid.
19Kush am si oidahim gMary ch amwabsh hejel i s‑mahch.
20 Tsh g kahwal ha nuhkuddam gam hu uhpam hihi ab si hehgchulidch g

Jiosh natsh pi wehs nei hegai mo haschu am ha ahgid g anghil.
Matsh am e chehch g Jesus

21Kush am d i gigiꞌik tash g ali. Kumtsh an pahl hikuchmo d ha‑himdag k
hab chehch Jesus matsh wa g anghil ia uꞌapa g ahgamat eda koi woꞌiwua.

Matsh am i dagito g Jesus Jioshwui
22-24Tsh am i e ai g tash matsh g Mary amwo e chehgi mo kegchudas mat

habmasmagMosesbadanoꞌohag Jiosh chehanig. Bo chuꞌigmatshheghekaj
gohk wo ha kokda g hohhi o g pap‑loloma k ab wo iagchul Jiosh wui. K hab
ep chuꞌig matp d wo cheojk g wehpeg mahsidkam ch ab wo i e dagito Jiosh
wui. Tsh heg hekaj am bei g ali k am hihi geꞌe cheopi wui ab Jerusalem t ab.

25 Sh am hema kih g keli ch hab chehgig Simeon ch ash d si s‑apꞌekam ch
ab si has elid g Jiosh ch ash ab si nenida mat wo ha doꞌibia g Tutuligo. Sh g
Hekia S‑apꞌekam Gewkdag ab si wehmaj

26 ch ash am i tashogi matsh pi wo muh k ab wo ai mat wo nei g Jiosh si
Kehsha.

27Neh, tsh am i e ai g tash. Tsh am hahawa i tashogi mat amwo i wah geꞌe
cheopi ch ed. Kutsh g Joseph chMary amuꞌapa g Jesusmatsh amhabwo juni
mo has i masma d ha‑chehanig.

28Tsh g Simeon an koh g ali k ab si e hoꞌigeꞌidahun Jiosh wui hab kaijch.
29 “Pegih ia o i s‑apꞌe, ni‑Jioshga.
Pt ab hahawo i ni‑hiwigimantwo si s‑ap ni‑taht k ni‑pihhumaphabmasma

heki hu am ni‑ahgid.

30Neh, ni‑wuhpuikaj ani hahawa neid ihdamapt hekaj wo t‑doꞌibia.
31Kut wehs hemajkamwo s‑mai ab amjed
32nat pi dwo ha‑tonligk g nahnkomahs hemajkam ch abwo si uhgk i ha bei

g m‑hemajkamga.”
Neh, bash kaij hegai Simeon.

33Sh g Joseph chMary si has e tahtk heg hekajmo has i kaij ab amjed g ali.
34Sh hab hahawa kaij g Simeon ab hawui, “Jiosh atwowa s‑em‑hoꞌigeꞌel,”

ch ash hab ep kaij ab jeꞌej wui, “Neh, ihda ali at g Jiosh am si i kei. Kut muꞌi
wo t‑doꞌibia. T wabshabamuꞌijj g t‑wehm Tutuligo pi ab huwowohochud k
im hu hab wo i e juh. Jiosh at ab wo e chehgi t‑wui id hekaj ali. T muꞌijj wo
s‑kehꞌid

35 k hekaj wo mahsko wua g e‑chegitoidag. Kut g m‑ihbdag wo si
s‑koꞌokkad hab waꞌi masma matp hems g is‑pahyo ab wo si m‑chuꞌakad
m‑ihbdag ed.” Neh, bash kaij g Simeon.

36 Sh hema g oks am d Jiosh haꞌichu i tashogiddam ch hab chehgig Anna.
Sh g ohgajbad hab chehgig Phanuel ch ab d amjedkamaj g Asherbad. Kush g
keligaj ihda Anna muh mash eda d haha wabsh i e wehm kihkam wewaꞌak
aꞌahid ab.

37 Sh am haha d hejel wiꞌikam gigiꞌikko gamai giꞌik (84) aꞌahid ab. Tash
oidam ch chuhug oidam ash am haꞌichug geꞌe cheopi t am ch ab si has elid g
Jiosh ab wui e hoꞌigeꞌidahunch ch hab al heꞌes haꞌichu koꞌa.

38 Sh am haꞌichug g ali ch jeꞌej g Joseph wehm. Kutsh am jiwia hegai Anna
k ash ab hoꞌigeꞌelid g Jiosh ch am hahawa wehsijj ha ahgid ab amjed g ali
hegammash hab waꞌap nenidamatsh g Jiosh wo ha doꞌibia.

Matsh gam hu uhpamhihi Nazarethwui
39Neh, kutshwehs amhab juhhegaimoanoꞌohanas chehanig ch edk gam

huhahawa uhpamhihi Galilee chekshaniwui k amdada e-kih amNazareth
kihhim t am.

40Kutsh ab si s-gegokim i geꞌelhi g ali k wabsh shaꞌi haꞌichu s-amichud. Sh
g Jiosh pihk elidadag am si e tashogid wehhejed.

Mash eda dwiapoꞌogeꞌel g Jesus ch am hih geꞌe cheopi wui
41Wehs ahid ab ash am ewushshad Jerusalem t ammatshwa ha doꞌibia g

Jiosh g ha-shohshon ab ha amjed g Egypt t am hemajkam. Kush g Jesus jehj
chum hekid am hihhim.

42 Kush am d i gamai gohk aꞌahidag g Jesus. Tsh am i e ai hegai ha-
doꞌibiadag wuhshda. Tsh am ep hihi bekch g Jesus k am haꞌichugkahimmo
heꞌes i tash am hab e wua.

43Tsh am i kuhgit. Tsh gam hu i e nohnogi uhpam. Tsh eda amwaꞌi wih g
Jesus Jerusalem t am. Sh g jehjij pi mahchmo pi am hu ha wehmaj

44 nash pi hab elid mash an wa hebai ha wehmaj g hihimdam mash am
muꞌi ewehmhihim. Kush hekaj hemako tashwaꞌi chihpia k an chumgahghi
ha oidk g e-hajuni ch e-nanꞌaipijju.

45 Sh eda pi am hu haꞌichug. Kutsh oi wa gam hu uhpam hihi Jerusalem
wui mat an wo i gahghi.

46Kush am d i waik tash. Tsh ged hu hahawa cheh geꞌe cheopi ch ed. Kush
am dak ch ab ha kaiham g s-chu aꞌamichuddam ch ab si haꞌichu ha kakke
mash am aꞌaga g Jiosh oꞌohana.

47Sh idamab epai haꞌichu kakke. Kush si s-emamachimneok ch si s-ap ab
uhpam i nodgid g haꞌichu ha-kakkei. Sh wehsijj hegammash kah ab wabsh
i hahaꞌadka si has i e tahtk.

48Neh, tsh g Joseph ch Mary hab waꞌap si has i e taht am chehgiok. Sh g
jeꞌej hab kaij, “Ni-sulijga, shahchu apt ahgk hab t-juh? Shelkam att nonda g
m-ohg wehm pi m-edgidk.”

49Kushhab kaij ab hawui, “Chumamwa s-mahchmant hemhowa amwo
haꞌichugk ni-ohg Jiosh kih ed.”

50 Sh eda pi shaꞌi amichudmo haschu ahgch hab kaij.
51 Kutsh gam hu hahawa uhpam hih ha wehm Nazareth wui k ab ha

wechokahim. Sh g jeꞌej pi hekid shaꞌi pi chegito ihdamatsh has e juh.
52 Neh, kutsh ab si s-gegokam i geꞌehogatahi g Jesus k baꞌich i edagi g

amichudadag k ash am si oid g Jiosh chehanig. Kush ab si s-hoꞌigeꞌid g Jiosh.
Sh g hemajkam ab si has elid.

3
Mash g Johnwehpeg hamihshmad ch ha pahl wapkon
An g neid gMatthew 3:1-12;Mark 1:1-8; John 1:19-28

1-2Tsh am hebai i cheka. Kush am daha ihda Johnmo d Zacariabad alidag
am tohono jewed ch ed.
Shwenogamhemadsi uhgchu laiwehshadahmg jejewedchhabchehgig

Tiberius. Kush am hema ep d kownal Judea chekshani t am ch hab chehgig
Pilate. Kush g Herodbad aꞌalidag hab waꞌap d kokownal. Hema ash hab
waꞌap chehgig Herod ch ash am d kownal Galilee chekshani ch ed k ch
hema hab chehgig Philip ch am d kownal Iturea ch ed ch Traconitis ch ed.
Sh g Lisanias am d kownal Abelene ch ed. Kush iaꞌi idani hegam am d si
uꞌugchu ha‑papalig g Tutuligo mash hema hab chehgig Annas ch hema hab
chehgigCaiaphas. Tshg Jioshabmahg Johnghaꞌichue‑ahgamashedahegai
Tiberius amwaꞌi daha gamai hetasp aꞌahid ab.

3 Sh g John an wehsko ahgachug g Jiosh haꞌichu ahga anai Jordan akimel
woꞌoshani ed hab ha ahgch, “Gam g hu wo s‑ohhod g pi ap e‑chegitoi k wo e
pahl wapko. Tsh g Jiosh gam hu habwo i juh g pi ap em‑chuꞌijig.”

4 Batsh wa e juh hab masma matki an heki hu oꞌoha hegai kelibad Jiosh
haꞌichu i tashogiddammash hab chehgig Isaiah. K hab chuꞌig g oꞌohanaj:
Hema atsh gam hu jeg ed wo ha mihshmad g hemajkam hab kaijch, “Neh,

in atsh wo i wuhsh jewed dahm hegai mo d ge kownal wehs haꞌichu
dahm.

Kumt hegwehhejedwo i e nako hab shamasmamamt amwo i apꞌech g pad
wohgmat am oidk wo i hih g geꞌe kownal.

5Nat hig pi amwo i e apꞌech gwohgmohebai pi apkodagmat hekidwo jiwia
g geꞌe kownal?
Pegih, mt am habwaꞌap wo i apꞌech g e‑doakag am e doꞌibiak.
6Thabwehswonei ghemajkammathasmasmawochumhadoꞌibiag Jiosh.”

Isaiah 40:3-5
Neh, batki masma an oꞌoha g Isaiabad.
Kush g Johnwoho habmasma hab e wua.
7-8 Tsh muꞌi am wui e chehm g hemajkam matsh ab ab wo e pahl wapko.

Haꞌi idam o pi am hu gawul junimk g pi ap e‑chegitoi. Kush hab ha ahg g
John, “Hah, ahpim mam pi ap chegitoidag, bamki e elid mamt wo e doꞌibia
ab amjed g s‑koꞌok e‑namkidadag heg wabsh hekaj mam ab d Abrahambad
amjedkam. Nt wabshabawo em‑ahgi mamt pi wohowo e doꞌibia, heg hi wa
mamt amwo e chehgi am hab junihidch g s‑apꞌekammamt gam hu s‑ohhod
g pi ap e‑chegitoi. Wehs hegam mat gam hu wo s‑ohhod g pi ap e‑chegitoi
at d wo Jiosh hemajkamgak ch hab masma wo e kuint mo d Abrahambad
amjedkam, chumwa g nahnkomahs hemajkam.

9Kumt ahpim gam hu wo s‑e ohhod hab masma mat g pi kehg bahidkam
uꞌus mamtp pi gam hu wo s‑ohhod g pi ap e‑chegitoi k pi am hu hab wo
junihid g s‑apꞌekam.”

10Kush haꞌi g hemajkam ab kakke, “Pegih, tt has hig wo chum t‑juh?”
11 Kush hab kaij ab ha wui, “Mt am wo i apꞌech g e‑chegitoi Jiosh wui k

amjed pi wo daꞌi g e‑eniga. Neh, tp hems hema pi wo ha kotonik. Kumt ab
wo hemamah. Tp hems hema pi wo haꞌichu chekk. Mt abwomah g haꞌichu
hugi.” Neh, bash kaij g John.

12 Kush haꞌi hegam matsh am wui dada k wo e pahl wapko d lial ha
kowlantdam am kownal wehhejed ch ash ab kakke, “T‑mashchamdam, tt
ahchim has wo chummasmak?”

13Kush hab ha ahg, “Pi amt gamai hu wabsh baꞌich i muꞌi wo ha kowlant
mo heꞌekkia i mohtoꞌis g oꞌodham.”

14 Kush haꞌi d shondal ch ab epai kakke, “Tt ahchim has wo chum mas-
mak?”
Sh hab ha ahg, “Pi g hekid haꞌichu wo shaꞌi ha wohppoꞌidad ch pi ab hu

hema haꞌichuwo shaꞌi abchmat pi wowohok ch ehpmamtwabshwo s‑ap e
tahtkk ch ab uꞌumam heꞌekkia i em‑namkid.”

15Kush g hemajkam pi am hu dodolimad am oidahimchmas hu id d Jiosh
si Kehshamatsh wo ha doꞌibia.

16 Kush heg hekaj hab kaij g John, “Pi g hab wo ni‑elid manis ahni d si
haꞌichu. Ab at hema wo i wuhsh ni‑oidk mat d wo si haꞌichuk. Ahni ani hi
wa em‑pahl wapkon. T wabshaba heg ab wo em‑mah g Hekia S‑apꞌekam
Gewkdag k gam hu hab wo i juh pi em‑apꞌekam hab shamasmamat g mehi
womei g shaꞌi.

17 “Namhig pi nehnichud g pilkanimamt gmohgaj gamhuwo i gawulkad
kwomehid k g pilkani ged huwo i baꞌiha. Pegih, t habwaꞌap am aꞌai wo i ha
gawulkai g hemajkam am lodaita ch ed ihdamani em‑ahgid k wo ha doꞌibia
g s‑apꞌekam k g pi apꞌekam s‑koꞌokamwo ha namkid. T g ha namkidadag pi
hekid wo huhug.”

18 Neh, bash kaij g John ch nahnko masma am i chum ha tashogid g
hemajkam g s‑kehg haꞌichu ahgaj g Jiosh.

19 Sh eda hegai kownal mash hab chehgig Herod geꞌe hab junihim g pi
apꞌekam ch atsh g e‑wehnag ehs g hohnigaj. Sh hab chehgig hegai Herodias.
Kush g John ab s‑kehꞌid g kownal ch hab kaij mat pi hab wo chum e juh.

20Tsh gHerod ambaꞌich i pi aphaꞌichuhab juhmatsh gedhu si kuh g John.
Matsh g Jesus e pahl wako
An g neid gMatthew 3:13-17;Mark 1:9-11

21Tshwabshaba koi e kuh g John kwehs ha pahl wapko hegammatsh am
wui e chehm ab s‑wohochudch g Jiosh. Tsh g Jesus hab waꞌap am wui jiwia
k e pahl wakon k am e hoꞌigeꞌidahun. Tsh g dahm kahchim gam i e kuhpiꞌo.

22Kutsh g Hekia S‑apꞌekam Gewkdag i hud ab ab g Jesus k hab sha mahs
mo g hohhi. Sh ab neok g Jiosh ab dahm kahchim t amjed ch hab kaij abwui
g Jesus, “Ahpi ap d si ni‑tatchuidch ni‑alidag ch am si ni‑tatchui oidch hab
masma.”

Mash hedai d si shohshonaj g Jesus
An g neid gMatthew 1:1-17

23 Jesus ash amhud iwaikkowehst‑mahmaꞌahidagmatsh eda am i himch
g e‑chikpan k am i ahgahi g Jiosh haꞌichu ahga. Kush idam d shohshonaj
mant g ha‑chechgig anwoha oꞌoha. Bashmasma s‑emahchmod Josephbad
alidag.
Sh g Joseph ab d Heli amjedkam.

24Kush g Heli ohgbadMatthat.
Sh gMatthat ohgbad d Levi.
Sh g Levi ohgbad dMelchi.
Sh gMelchi ohgbad d Jannai.
Sh g Jannai ohgbad d Joseph.
25 Sh g Joseph ohgbad dMattathias.
Sh gMattathias ohgbad d Amos.
Sh g Amos ohgbad d Nahum.
Sh g Nahum ohgbad d Esli.
Sh g Esli ohgbad d Naggai.
26 Sh g Naggai ohgbad dMaad.
Sh gMaad ohgbad dMattathias.
Sh gMattathias ohgbad d Semein.
Sh g Semein ohgbad d Josech.
Sh g Josech ohgbad d Joda.
27 Sh g Joda ohgbad d Joanan.
Sh g Joanan ohgbad d Resa.
Sh g Resa ohgbad d Zerubbabel.
Sh g Zerubbabel ohgbad d Shealtiel.
Sh g Shealtiel ohgbad d Neri.
28 Sh g Neri ohgbad dMelchi.
Sh gMelchi ohgbad d Addi.
Sh g Addi ohgbad d Cosam.
Sh g Cosam ohgbad d Elmadam.
Sh g Elmadam ohgbad d Er.
29 Sh g Er ohgbad d Joshua.
Sh g Joshua ohgbad d Eliezer.
Sh g Eliezer ohgbad d Jorim.
Sh g Jorim ohgbad dMatthat.
Sh gMatthat ohgbad d Levi.
30 Sh g Levi ohgbad d Simeon.
Sh g Simeon ohgbad d Judah.
Sh g Judah ohgbad d Joseph.
Sh g Joseph ohgbad d Jonam.
Sh g Jonam ohgbad d Eliakim.
31 Sh g Eliakim ohgbad dMelea.
Sh gMelea ohgbad dMenna.
Sh gMenna ohgbad dMattatha.
Sh gMattatha ohgbad d Nathan.
Sh g Nathan ohgbad d David.
32 Sh g David ohgbad d Jesse.
Sh g Jesse ohgbad d Obed.
Sh g Obed ohgbad d Boaz.
Sh g Boaz ohgbad d Shela.
Sh g Shela ohgbad d Nashon.
33 Sh g Nashon ohgbad d Amminadab.
Sh g Amminadab ohgbad d Admin.
Sh g Admin ohgbad d Arni.
Sh g Arni ohgbad d Hezron.
Sh g Hezron ohgbad d Perez.
Sh g Perez ohgbad d Judah.
34 Sh g Judah ohgbad d Jacob.
Sh g Jacob ohgbad d Isaac.

Sh g Isaac ohgbad d Abraham.
Sh g Abraham ohgbad d Terah.
Sh g Terah ohgbad d Nahor.
35 Sh g Nahor ohgbad d Serug.
Sh g Serug ohgbad d Reu.
Sh g Reu ohgbad d Peleg.
Sh g Peleg ohgbad d Eber.
Sh g Eber ohgbad d Shelah.
36 Sh g Shelah ohgbad d Cainan.
Sh g Cainan ohgbad d Arphaxad.
Sh g Arphaxad ohgbad d Shem.
Sh g Shem ohgbad d Noah.
Sh g Noah ohgbad d Lamec.
37 Sh g Lamec ohgbad dMethusela.
Sh gMethusela ohgbad d Enoc.
Sh g Enoc ohgbad d Jared.
Sh g Jared ohgbad dMahalaleel.
Sh gMahalaleel ohgbad d Cainan.
38 Sh g Cainan ohgbad d Enos.
Sh g Enos ohgbad d Seth.
Sh g Seth ohgbad d Adam.
Sh g Adambad d amjedkamaj g Jiosh.

4
Mash g Jiawul am chum s‑wuimk g Jesus pi apꞌekam ch ed
An g neid gMatthew 4:1-11;Mark 1:12-13

1 Jesus atsh gamhuhihabamjedg Jordanakimelmatshhebai epahlwako.
Kush g Hekia S‑apꞌekam Gewkdag ab mahkch g si geꞌe gewkdag ch hab ahg
mat gam huwo hih am tohono jewedwui.

2 Kush am haꞌichugkahim giꞌikko wehst‑mahm tash ab. Sh heg oidam g
jijawul ha‑geꞌejig am chum s‑wuimk pi apꞌekam ch ed.
Jesus ash pi haꞌichu koꞌa heg oidam ch hekaj bihugim.
3Shg ge Jiawul abwuihabkaij, “Bap chumeelidmapd Jiosh alidag. Pegih,

ab g hig chehani ihda hodai mat wo e pahnch naptki pi bihugim.”
4Kush hab kaij g Jesus, “Pi ant hab wo juh. An o hab chuꞌig Jiosh oꞌohana

ed:
Jiosh neꞌoki o baꞌich d i si haꞌichumo hi g haꞌichu hugi.
Kut g oꞌodham hemho abwowa s‑wohog elidad.” Deuteronomy 8:3

5 Neh, tsh g Jiawul am hahawa shaꞌi si s‑hohtam wuhpuij tahgio wehs i
mahsid g kokownaltalig id dahm jewed

6-7k ab wui hab ep kaij, “Wehs o ab ni‑mahks ihda gewkdag ch kaisdag ch
d ni‑enigamant wowamahmani hedai hab i elid. Kunt wehs abwom‑mah
mapt ab ni‑wui wo i gehsh k ab wo has ni‑el.”

8Kush hab kaij g Jesus, “Pi ant hab wo juh. An o hab chuꞌig Jiosh oꞌohana
ed:
Heg amt waꞌi Jiosh ab wui wo i gehsh k ab wo ihmad ch heg ab wo waꞌi

s‑wohog elidad.” Deuteronomy 6:13
9Kutshamhahawawuhpuij tahgio imahsidhegai geꞌe cheopimoamkehk

Jerusalemtabkhabahg, “MaptpdwoJioshalidagk, pegih, amg idahꞌi amjed
mo gan hu si uhgk kihtas.

10No hig pi an hab chuꞌig Jiosh oꞌohana ed:
Jiosh at ab wo ha cheha gmuꞌi anghil mat wom‑nuhkud.

11 Kut an hu wo si m‑uꞌukchid mapt nih g shaꞌi e‑tahtad ab hu wo shul
hohodai t ab.” Psalm 91:11-12

12 Sh hab kaij g Jesus ab wui, “Pi ant wo pipꞌich g Jiosh. An o hab chuꞌig
oꞌohanaj ed:
Pi g wo shaꞌi pipꞌichudad g e‑kownalig Jiosh.” Deuteronomy 6:16

13Kush g Jiawul am hahawa sha dagito g Jesus am i wehs nahnko masma
chum s‑wuimkk pi apꞌekam ch ed.

Matsh g Jesus am i himch g e‑chikpan Galilee chekshani ch ed
An g neid gMatthew 4:12-17;Mark 1:14-15

14 Tsh gam hu hahawa hih g Jesus Galilee chekshani wui. Sh g Hekia
S‑apꞌekam Gewkdag si geꞌe mahkch g gewkdag. Tsh gam hu aꞌai s‑e mai g
haꞌichu ahga ab amjed.

15Kush am hamashcham ha eꞌeda g ha‑chechopi. Shwehsijj ab si has elid
g hemajkam.

Mash g Jesus si kihꞌamkam pi ab hu tatchua
An g neid gMatthew 13:53-58;Mark 6:1-6

16Kush am him k am hekid. Tsh gam hu hih g Jesus Nazareth kihhimwui
mash wa am d si kihkam. Tsh g shahwai am i e ai. Kutsh am i e chehm g
hemajkam cheopi ch ed nash pi eda emihshmad. Tsh am jiwia g Jesus k am
dahiwua hab masma mash wa chum hekid am hab e junihim. Kumtsh am
hiwigi. Tsh am kekiwuamatsh wo neꞌokchul g Jiosh heki hu oꞌohana.

17Kumtsh ab hema mah g holiwk oꞌohana. Sh d oꞌohanaj g Isaiabad. Tsh
an neꞌokchul mo an hab chuꞌig matsh g Jiosh si Kehsha hab wo chei:
18 Jiosh at am i ni‑keimant amwoha ahgidahid g shoꞌigkamg s‑kehg haꞌichu

ahgaj.
K heg hekaj am ni‑wehmaj g Hekia S‑apꞌekam Gewkdag ch ab ni‑mahkch g

si geꞌe gewkdag.
K ab ni‑chehani g Jiosh mant am wo ha ahgidahid g doꞌibiadag hegam mo

haꞌichukaj e wupulshch ch wo ha nench g pi neneadam k ab wo i ha
wuwhas hegammo haꞌichukaj e kudut

19k wo ahgachugmat e ai mat g Jiosh wo ha doꞌibia g e‑hemajkamga. Isaiah
61:1-2

20Tsh g Jesus ab i holiwkai g oꞌohana k ab uhpammah g nuhkuddamk am
hahawa dahiwuamat haꞌichu habwo chei. Sh wehsijj ab si kaihammat has
wo chei.

21Kutsh am i neok k hab kaij ab ha wui, “Neh, hemu at e ai. Ni ahni hab
wua ihdamant am neꞌokchul em‑wehhejed.”

22Tshwehsijj ab si has i el no pi si s‑ap neok kwabshaba hab kaij, “Aha no
hig pi woho d Josephbad alidag?”

23 Sh hab kaij g Jesus, “No hig pi woho mamt ab ni‑wui hab wo chei hegai
hab ha‑cheꞌidagmo hab chuꞌig, Am g i emaskogidmaptp d gemahkai, k hab
ep wo chei, Ia g hu hig hab ep juhni g s‑hasig haꞌichu e‑kih am mapsh has
masma am hab ge junihim Capernaum kihhim t am.”

24Shhabepkaij g Jesus, “Mowawohomampiabhuhaselidg Jioshhaꞌichu
i tashogiddam amai mo hebai d i si kihkam.

25 Elijabad wehm oꞌodham ash wa hab masma pi ab hu has elid. Tsh heg
hekaj pi am hu hema i wehmt matsh eda pi ha juh waik eda hugkam aꞌahid
ab. Tsh g bihugig i gei. Muꞌij ash g heheꞌejel wiꞌikam uꞌuwi amai.

26Tsh wabshaba g Jiosh am cheha g Elijabad matsh amwo hih Seraphath
kihhim wui am Sidon jewed ch ed k am wo hema i wehmt g hejel wiꞌikam
uwi amai.



LUKE 4:27 112 LUKE 4:43

27Kushmuꞌi kokꞌogTutuligoheghekajpihadoddakammumkidagmohab
e aꞌaga ‘leprosy’. Tsh eda pi hema shaꞌi ha doaj hegai kelibad Jiosh haꞌichu i
tashogiddammash hab chehgig Elisha. Sh hema heg hekaj mumku g gawul
mahs oꞌodham ch hab chehgig Naaman ch am kih Syria jewed ch ed. Kutsh
heg waꞌi doaj g Elishabad.”

28Tsh wehsijj hegammash am haꞌichug cheopi ch ed si babgat am i kaiok
ihda

29 k atsh gam si neꞌiopa k am i chewaim g Jesus gam hu jegko. K eda g
Nazareth an kehk kawulk t ab. Kutsh am i bei mo am hu hebai ge uhgk i
koa g kawulk hab chum ahgkmat amjed wo i daꞌich.

30Tsh wabshaba g Jesus amwabsh ha shahgid wuhshani k gam hu hih.
Hema g oꞌodhammo g jiawul an uꞌukch
An g neid gMark 1:21-28

31Tsh gamhuhahawahih g Jesus Capernaumwui heg eda chekshani k am
hamashcha g hemajkam cheopi ch edmo am d i ha‑mihshmda tash.

32Kutsh wehsijj si has i el kaiok mo has masma ha mashcham no pi si s‑e
mamachim neok.

33Sh amhemadahamo g jiawul an uꞌukch. Kush si s‑kaidamhihnk chhab
kaij,

34 “Gam g hu hihm ahpi Jesus map ab Nazareth t ab d kihkam. A napt hab
ahgk ia jiwia mapt wo t‑kokda. S‑mahch ani map hedai wud. Dap Jiosh si
hekia s‑apꞌekam kehsha.”

35 Tsh g Jesus ab si chehmo g jiawul k hab kaij, “Pi g shahmuni k ab i
wuhshani id amjed oꞌodham.” Tsh g jiawul amsiwuahegai oꞌodhamwehsijj
ha tahgio k ab i wuhsh amjed k pi shaꞌi koꞌokam has juh.

36 Kutsh wehsijj ab si has i el g Jesus k hab kaij ab aꞌai e wui, “Shaꞌi si
s‑gewkdag g neꞌokij. Ab o chehani g jijawul mat ab wo i wuwha. K wawoho
hab e wua.”

37Kutsh wehsko e kah ihda anai heg oidk jejewed.
Matsh g Jesus ha dodaj gmuꞌi hemajkam
An g neid gMatthew 8:14-17;Mark 1:29-34

38Tshamjed gamhuhih g Jesusheg kihwuimohab chehgig Simon. Sh eda
g hohnigaj jeꞌe ihda si mumku k ch s‑toni iajidch. Kumsh am ahgid g Jesus
ab amjed.

39 Tsh am him k am i kekiwua heg woꞌikud hugid an k am e hoꞌigeꞌidahu.
Tsh am ha hekaj apꞌet k am i wamig k ha hihidol.

40 Tsh gam hu hud g tash. Tsh wehsijj hegam mo g ha‑naipijju kokꞌo g
nahnko mahs mumkidagkaj am ha uꞌapa Jesus wui. Kut wehsijj ab i ha
tahtmahim k ha dodaj.

41Tshmuꞌi abwui i hihi hegammo g jijawul an ha uꞌukch. Sh idam jijawul
si hihnk ch hab kaij, “Ahpi ap d Jiosh alidag.” Kush ab si s‑ha kehꞌid g Jesus
ch gam hu i ha wuwhasid ch pi ha hiwgid mas am hu has wo kaijjid no pi
s‑mahch idammo heg d Jiosh si Kehsha.

Matsh g Jesus am hamihshmad Galilee chekshani ch ed
An g neid gMark 1:35-39

42 Sh am hu hebai wabsh i siꞌalim, tsh g Jesus gam hu jegko i wuhsh. Tsh
am i gahghi g hemajkam k am i chehg k chum pi hiwigi mat wo hih ab ha
amjed.

43 Kush wabshaba hab kaij ab ha wui, “Hemho wa ant am wo i ahgahi g
s‑kehg haꞌichu ahga ab amjed g Jiosh kownaltalig an aꞌai kihhim ch ed hab
wa ehp nat pi hab ahgk i ni‑kei g Jiosh.”

44Tshwawoho am i hamihshmdahi wehsko ha‑chechopi ed amai Galilee
chekshani ch ed.

5
Matsh g Jesus ab haꞌi i ha waimat ab si wechowo emashchamad
An g neid gMatthew 4:18-22;Mark 1:16-20

1 Sh am hu hebai g Jesus an kehk mo an i koa hegai al kahchki mo
hab chehgig Galilee Kahchki. Kutsh g hemajkam ab wabsh i shodbinidahi
s‑kaimkch g Jiosh haꞌichu ahga.

2Shneidmogohkwapalko amwupulshpi shuhdagi ch ed. Tsh g enigakam
am ha dagito k ged hu ha wapkon g e‑chuchagia.

3 Kutsh am i chesh g Jesus hema ha eda idam wapalko. Sh heg d Simon
eniga. Sh hab ahg matsh am wo shaꞌi nuꞌichkwua shuhdagi ch ed. Tsh g
Simon hab juh. Tsh ab i dahiwua g Jesus wahlko ch ed k am ha mashcha
g hemajkam.

4Tshamihaꞌasahaꞌichuhaahgidkhabahg ihdaSimonmatamwo ihimch
g e‑wahlko mo am s‑juhk g shuhdagi k am wo i huduni g e‑chuchagia ha
wehm g e‑wehm chikpandam.

5 Sh hab kaij g Simon, “T‑mashchamdam, ge att chuhug shaꞌi si chikpan
k pi haꞌichu shaꞌi bei. P wabshaba am t‑ahgid matt am ep wo i huduni g
t‑chuchagia. Pegih, tt am habwo t‑juh.”

6Kutshwawoho amhihim k am i ha huhuds ge e‑chuchagia k atsh shaꞌi si
muꞌi waptopi ha ui matsh chum alo e wanikumia g ha‑chuchagia.

7Kush amhaꞌi ep chikpan hemawahlko ch ed. Kumtsh idamabhahawa si
ha wai mat am wo i ha wehmt. Tsh wa woho ab i himch g e‑wahlko k wehs
ha shuhshud g waptopikaj mat chum alo wachkk g ha‑wapalko.

8Tsham inei g Simonmathaschuhas i e juhkab si i gei g e‑tohtonkaj Jesus
wui k hab wabsh kaij, “Ih, dani wabsh pi apꞌekam oꞌodham. K pi hab chum
mahsmaps wo ni‑wehmajk ahpi s‑apꞌekam ni‑kownalig.”

9Kutsh wehsijj hegammashwehmaj si e totods neidchmat has e juh.
10Haꞌi hegam wehmaj chikpandam g Peter ash d James ch John ch ash d

aꞌalidaj hegai mash hab chehgig Zebedee.
Sh g Jesus hab kaij ab Simon wui, “Pi g am shaꞌi has e tahtkkad. Iꞌajed apt

imhab g oꞌodham anwo ha uꞌud ni‑wehhejed.”
11 Tsh am wabsh i chum ai g shuhdagi koa idam k am i ha wuwhas g

wapalko k wehs haꞌichu amwabsh i dagito k gm hu i oi g Jesus.

Matsh g Jesus hema doaj mash g chuhkugaj wabshmuhkhim
An g neid gMatthew 8:1-4; Mark 1:40-45

12Shamhuhebai g Jesus amhaskokihhimchedoimmed. Kushamhemag
oꞌodhamwehskomaꞌishch hegaimumkidagmo g chuhkugajmuhkhim. Tsh
am jiwia g Jesus. Kutsh heg am i chehg k ab si kupal i gei wui k hab kaij, “Ab
g si i s‑ni‑hoꞌigeꞌid k i ni‑doajid pej maptp wo tatchuad.”

13 Tsh g Jesus ab tahtam k hab kaij, “Am o wa s‑apꞌe. Doajini.” Tsh am ha
hekaj i doa.

14 Tsh g Jesus ab chehani k hab kaij, “Pi g am hedai ahgid ab amjed ihda
k wabshaba am ha hekaj wo hih pahl wui. T am wo m‑chechga k wo
wohokamch mapt doa. Pt am hab haha wo juh hegai iagchulida mo wa g
Jiosh em‑chehani Mosesbad oꞌohana ed. T hab wo s‑mahchk g hemajkam
mapt woho doa.”

15 Tsh amjed gam hu hih hegai oꞌodham. Kutsh wehsko i e ahgahi ihda
matsh g Jesus hab juh. Tsh hekaj muꞌi hemajkam amwui hihi mat wo kah g
haꞌichu ahgaj k wo e dodaj.

16Tshg Jesusamwohamihshmadkwohadodajidkamjedgamhuhejelko
wo him kwo e hoꞌigeꞌidahu.

Matsh g Jesus hema doaj mo abwabsh i s‑moik
An g neid gMatthew 9:1-8; Mark 2:1-12

17 Sh am hu hebai ehp mash g Jesus am ha mashcham. Sh am haꞌi dadha
g chehanig hamashchamdam ch hegammo si oid g chehanig ch hab e aꞌaga
Palasi. Idam atsh ga hu aꞌaijed am dada ab amjed g Galilee chekshani ch
Judea chekshani ch ab Jerusalem kihhim t amjed. Tsh g Jiosh ab si mah g
gewkdag g Jesus mat wo ha dodaj g kokꞌodam.

18Tshamhaꞌi dada g chechoj hemauꞌadch gpi himidkam. Id ashabwabsh
i s‑moik ch amwoꞌo e‑wahkus ed.

19 Kush am i chum s‑wahkidamk kih ch ed matsh wo chehgi g Jesus ab
si hiwigch mat wo doaj. Sh wabshaba shaꞌi si s‑hemajkamag. Kutsh pi has
masmaamhuwo iewahki. Tshheghekaj ganhuhahawa i cheshaj kihdahm
k am ge maggad g kih maꞌishpadag k amjed ab i huduni g woꞌikudaj am ha
shahgid g hemajkam k amwoi mash am kehk g Jesus.

20 Tsh am i nei g Jesus moki ab si hiwig idam k hab kaij ab wui ihda
oꞌodham, “Ni‑nawoj, ab ani s‑m‑hoꞌigeꞌid ch gam hu hab i juh g pi ap
m‑chuꞌijig.”

21 Kush hegam chehanig ha mashchamdam ch Palasi wabsh hejel hab e
ahg, “Ih, shaꞌi si pi ap neok ihda oꞌodham hab masma e wepogidch g Jiosh.
Heg at waꞌi Jiosh wo e nakomat gam hu habwo i juh g pi ap ha‑chuꞌijig.”

22 Sh g Jesus s‑mahch mo haschu am oidahim ch hab kaij ab ha wui, “Pi g
amwo shaꞌi oidahimmanis pi woho edgid g gewkdag mant gam hu hab wo
i juh g pi ap ha‑chuꞌijig.

23Bamelidmos‑pehegimhabekaijmatgamhuhab i e juhgpiapchuꞌijigaj
no ge hedai s‑mahchmas s‑wohom hab e juh.

24 Pegih, nt wo em‑chehgi mani woho ge gewkdag ch hab wua mani has
i kaij ahni Jiosh si Kehsha.” Neh, bash kaij ch hab hahawa kaij heg wui pi
himidkam, “I g wamig k am behꞌi g e‑wahkus k hihm am uhpam.”

25 Tsh am ha hekaj i wami hegai oꞌodham k am bei g e‑wahkus k gam hu
uhpam hih ab si ihmch g Jiosh.

26Tsh g hemajkam si has i elid k ab ihm g Jiosh hab kaijch, “Shaꞌi si s‑kehg
haꞌichu ach neid id tashkaj.”

Matsh g Jesus ab i wai g Levibad (Matthew)
An g neid gMatthew 9:9-13;Mark 2:13-17

27Shhemad lial kowlantdamgkownalwehhejed chhab chehgig Levi. Tsh
g Jesus am cheh. Kush am daha heg eda kihmo am chikpan.
Sh hab kaij g Jesus ab wui, “Oi g i ni‑oid.”
28Tsh g Levi am ha hekaj i wuhshani k amwabsh i dagito wehs haꞌichu k

gam hu i oi.
29-30Amwaꞌi mia amjed, tsh g Levi amhab juh g geꞌe gegosig amwehhejed

g Jesus. Sh am haꞌi oiopo g Palasi mash idam haꞌi d chehanig hamashcham-
dam. Sh eda muꞌijj hegam mash am ha wehm e gegosid d lial kowlantdam
habmasmamo g Levi.
KushhegamPalasi amhaneidchhekaj s‑hakehꞌid g Jesus chuhchaihabha

ahgch, “Ih, shahchu amahgch amhawehme gegosid idampi ap hemajkam,
chum hems am hawehm g lial kowlantdam?”

31Sh g Jesus hab kaij ab hawui, “Idampi aphemajkamo s‑e doꞌibiamkhab
masmamat g kokꞌodamwo s‑e doajidam. Hegammo hab e elid mo s‑apꞌe at
pi wo tatchua gmahkai.

32Pi ant hab ahgk ia jiwiamanis wo ha doꞌibia hegammo pi e doꞌibiamk.”
Ha‑himdagmash heꞌekkio pi e gegosid
An g neid gMatthew 9:14-17;Mark 2:18-22

33 Sh haꞌi g hemajkam hab kaij ab wui g Jesus, “Neh, muꞌikko o pi e
gegosid ch wabsh e hoꞌigeꞌidahun hegammo ab wecho e mashcham g John
ch hegam mo ab ha wecho e mashcham g Palasi. Kuki wabshaba ahpi g
m‑wohochuddam pi hab e wua.”

34 Sh hab kaij g Jesus ab ha wui, “Nat hig pi wo e gegos g wo ha hohntam
naipijju mat eda heg amwo hawehmajk?

35T amwo i e aimat pi amhuwohawehmajk. T amhahawapiwo e gegos.
Pegih, batwowae juh idamni‑naipijjumanthekidpi ia huwohawehmajk.”

36 Sh am hahawa chum ha tashogid g Jesus mat g mashchamaj pi ap wo
wehnad g ha‑himdag ash hab kaij, “Pi at hedai g wechij ikuskaj wo shohsho
g hekiuchij lihwa mat wo s‑e wia nat pi wo i dahiwua k baꞌich wo i wantsh
g hekiuchij. T hab waꞌap pi wo apꞌet g hekiuchij nat ge wo wepo mahsk g
wechij ikus.

37T pi hedai gwechij nawait amwo toa hekiuchij haꞌichu elidag kokstal ch
ed. Tp hab wo sha e juh, t g wechij nawait wo wantsh g haꞌichu elidag. T g
nawait wo iawua k g haꞌichu elidag wo e padch.

38Neh, hemho wa at g wechij nawait am wo e toa wechij haꞌichu elidag
kokstal ch ed.

39 “Pi o hedai tatchua mat wo ih g wechij nawait hekid ab i jehkiok g
hekiuchij nawait nat pi hab wo chei mo baꞌich i s‑ap hab kahk g hekiuchij.”

6
Mamsh ab ha abchudmash chikpanmihshmda tash ed
An g neid gMatthew 12:1-8; Mark 2:23-28

1 Sh am hu hebai hihim idam Jesus ha mihshmda tash ed. Kush am eshas
g pilkaniwohg huhugid an. Sh hegammash amwehmaj g Jesus ab hawohni
g pilkani ch i mohon g e‑nohnhoikaj ch koꞌa.

2 Sh haꞌi g Palasi ha neid ch hab kaij, “Shahchu am ahgch hab wua hegai
mo g t‑chehanig pi t‑hiwgidmachs hab wowuadmihshmda tash ed?”

3Kushhabkaij g Jesus, “BowabshmasmahabewuamatshwagDavidbad.
Pi amtki chegitomatshheghase juhamibihugimk. Bochuꞌig g Jioshoꞌohana

4matsh am i wah geꞌe cheopi ch ed k am ui g pahn k huh hegam hawehm
mash am wehmaj. Kush d hegai pahn mo am e toꞌaw k ch hegam d waꞌi ha
wuikammodpapal. T edahemhowaamhabe juh. Kheghekaj amwas‑apꞌe
mat huh.”

5 Sh hab hahawa ep kaij g Jesus, “Dani Jiosh si Kehsha ch gewkdag am
dahm gmihshmda tash.”

Matsh ha doaj g Jesusmihshmda tash ed
An g neid gMatthew 12:1-8; Mark 2:23-28

6 Sh am hu hebai d ep mihshmda tash. Tsh am i wahp idam Jesus hema
cheopi ch ed. Kush g Jesus amhamashchamghemajkam. Sh amhemadaha
g oꞌodhammash g s‑apkojed nowij mahnikodag.

7 Sh am haꞌi dadha g chehanig ha mashchamdam ch Palasi ch an wa
s‑nenꞌoid nash pi ab haꞌichu s‑abchudamk g Jesus ch hekaj an neid mas wo
hi wa ha doaj mihshmda tash ch ed.

8 Sh g Jesus s‑mahch mo haschu am chegito ch ash hab kaij heg wui
mahnikokam, “Kekiwuani k ab i hihm ia hu ha baꞌich g hemajkam.” Tsh ab
i kekiwua.

9 Sh g Jesus ab hahawa ha kakke ch hab kaij, “Shahchu am ahgch hab
elid mo pi hiwgidas mihshmda tash ed mamt wo i ha wehmt hegam mo e
shoꞌigchud? Ab o em‑abmamtwo i hawehmt g shoꞌigkamkepwohadoꞌibia
hegammat am huwo e koꞌij. Aha namtwabshwo ha hiwigi mat wo e koꞌij?”

10Neh, bash kaij ch an hahawawehsijj i ha neid k hab hahawa kaij abwui
hegai oꞌodham, “Ab g si i shelin g e‑nowi.” Kutsh amwabsh i chum shelin k
amwaꞌi hekaj apꞌet.

11Tshhegamhahaꞌichuwabshwohoꞌi babgatmatshhadoaj hamihshmda
tash ab k am ha hekaj i e wehm aꞌagamas has wo juh g Jesus.

Matsh g Jesus gamai gohk am i ha chuhcha
An g neid gMatthew 10:1-4; Mark 3:13-19

12Tshamwaꞌimiaamjedamhuhebai gamhu i cheshg Jesuskawulkdahm
k ge chuhug oidam e hoꞌigeꞌidahu Jiosh wui.

13 Kut am i mahsi. Tsh ab hahawa i ha wai hegam mash ab si wecho e
mashcham k g gamai gohk am ha ui mat d wo si chuhchaij.

14HemahegamashdSimon. KutshheghabepchehchPetermohabdahga
‘Hodai.’ Kush hema d Andrew ch d si wehngaj g simon. Kush haꞌi d James ch
John ch Philip ch Bartholomew

15 ch Matthew ch Thomas. Sh hema d hegai James mash g ohgaj hab
chehgig Alphias. Sh hema hab ep chehgig Simon ch d hema hegam mash
tatchuamat g Tutuligo hejel wo himchudad g e‑kownaltalig.

16 Sh hema d hegai Judas mash g ohgaj hab chehgig James. Kush hema d
Judas Iscariot ch d hegaimatshwa gagda g Jesus. Neh, idam gamai gohk ash
am d hahawa si chuhchaij g Jesus.

Mash g Jesus hamashcham chmuꞌi ha doajid
An g neid gMatthew 4:23-25

17 Tsh ab hahawa i huhud hegam Jesus. Sh muꞌi am ep haꞌichug g
hemajkam ab amjed g Judea chekshani ch Jerusalem kihhim ch ab amjed
g ge shuhdagi hugidag anmiabidch g Tyre ch Sidon kihhim.

18Wehsijj ash s‑kaimk g Jesus. Kush ab wui hihim g kokꞌodam ch hegam
mash g jijawul an ha uꞌukch. Sh g Jesus ha dodajid ch gamhu hab i hawua g
jijawul.

19 Kush wehsijj ab chum s‑tahtmamk g Jesus nash pi g gewkdaj ab
wuhshani amjed ch wehs ha doajid.

S‑ap tahhadkam ch pi ap tahhadkam
An g neid gMatthew 5:1-12

20Tsh g Jesus ab i ha nei hegammash ab si hiwig k hab kaij:
“Mtwo chum si s‑ap e tahtkkad ahpimmam ab e shoꞌigchud Jiosh wui.
Ab at wo i em‑wahpki e‑kihdag ed.
21Mtwochumsi s‑ape tahtkkadahpimmamhemuch chumhaꞌichu tatchua.
B at wowa em‑mah g Jioshmam haschu i tatchua.
Mtwo chum si s‑ap e tahtkkad ahpimmam shoani hemu no pi ab him g tash

mamt wowa si s‑hehgigk.
22 T wo s‑em‑kehꞌidad g hemajkam ch wo s‑em‑ohhod ch wo s‑koꞌokam has

em‑ahgad ch hab wo chei mam dwabsh pi apꞌekam.
23Mtwabsh wo s‑ap e tahtkkad ch wo s‑hehgigk id hekaj.
Bash wa masma e shoꞌigchud hegam mash d kekelibad Jiosh haꞌichu i

tashogiddam ch hekaj bei g Jioshmahkigdag.

T g Jiosh hab waꞌap wo em‑mah g geꞌe s‑apꞌekam mo em‑wehhejed an
nuhkud e‑kihdag ed.

24 T wabshaba wo si pi ap e tahtkkad hegam mo hemu d s‑kakais no pi ab
heki hu neid g s‑e‑hehgig.

25Two si pi ap e tahtkkad hegammo pi haꞌichu tatchua hemuch.
Ab o him g tashmat wo pi haꞌichu edgidad.
T wo si pi ap e tahtkkad hegammo s‑e tahhadchud hemuch.
Ab o him g tashmat wo shoanid.
26 T wo si pi ap e tahtkkad hegam mo wehs hemajkam ab si has ha elid

hemuch.
Em‑shohshon ash habmasma si s‑ap has ha ahg hegammash habwabsh s‑e

junimkmo d Jiosh haꞌichu i tashogiddam.
Mamtshwo pihk e elidad hegam hawuimo s‑em‑kehꞌid
An g neid gMatthew 5:38-48; 7:12a

27 “Nt wo em‑ahgi mamt has wo masmak am ha wui. Ab g wabsh wo i si
pihk e elidad ha wui g e‑obga k wabsh g s‑ap haꞌichu hab wo ha juni hegam
mo s‑em‑kehꞌid.

28 Idamatphemswopi kehgneneokadabem‑wui chwoem‑shoꞌigchudad.
Mt wabshabawabshwo si s‑hemajimak am hawui chwo e hoꞌigeꞌidahu am
hawehhejed.

29 Tp hems s‑koꞌokam has wo em‑juh. Mt wabshaba ab wabsh wo i s‑ha
hoꞌigeꞌel. Tp hems hema ab wo em‑shonihi em‑kahm ab. Kumt wabsh wo
hiwigi mat aigojed ab ep wo em‑shonihi. Tp hems hema wo em‑wohppoꞌi g
em‑lihwa. Kumt g e‑kotoni ep womah.

30 Tp hems hema haꞌichu wo i em‑tai. Kumt wo mah. Kutp hems hema
haꞌichu wo bei mo d em‑eniga. Kumt pi uhpamwo tai.

31Bamt wo ha juhkchid g hemajkammam has i chum ha elid mat hab wo
em‑juhkchid.

32 “Pi at wo em‑mah g s‑ap tahhadkam g Jiosh mamtp hegam ab wo waꞌi
ha tatchuad mo ab uhpam em‑tatchua. Chum o hems g pi ap hemajkam ab
ha tatchua hegammo ab uhpam ha tatchua.

33 Pi at wo em‑mah g s‑ap tahhadkam g Jiosh mamtp hegam waꞌi ha
wehhejed hab wo juh g s‑ap haꞌichu mo s‑ap haꞌichu hab em‑junid. Chum
o hems g pi ap hemajkam habwamasma hab e wua.

34 Pi at wo em‑mah g s‑ap tahhadkam g Jiosh mamtp hegam waꞌi haꞌichu
wo ha hiwigi mam hab ha elid mat wo wa uhpam em‑mah. Chum o hems g
pi ap hemajkamhabwaꞌap aꞌai haꞌichu e hiwgid hab e elidchmat ab uhpam
epwo ui haꞌakia mat heꞌekia ha hiwigi.

35 “Neh,mt abwopihk e elidad hawui g e‑obga ch amhabwoha junidad g
s‑aphaꞌichuchwohaꞌichuhamahmamtpiabhuuhpamwogeneidad. Bamt
masma am wo e chehgi mam d aꞌaligaj g Jiosh. T heg muꞌi s‑kehg haꞌichu
ab wo em‑mah. Jiosh o hab wa masma s‑ha hoꞌigeꞌid g pi ap hemajkam ch
hegammo pi ab hu uhpam hoꞌigeꞌelid.

36Amghabwo juhkchid ghoꞌigeꞌidadaghabmasmamogem‑ohg Jiosh am
hab juhkch.

Pi g ab huwo hamohtoꞌid g chuꞌijig
An g neid gMatthew 7:1-5

37 “Pi g am hedai s‑koꞌokam has wo ahgad o ab wo ha mohtoꞌidad g pi
apꞌekam. B at uhpam wo i e nodagi ab em‑wui. Gam g hu wabsh wo pi
chegito mat hema s‑koꞌokam has wo em‑juh. Kut hab wa masma gam hu
wabsh wo pi e chegito mamtp hems hema s‑koꞌokam has wo juh.

38Abgwohaꞌichuhamahkad. T g Jioshabhaꞌichuwoem‑mahkad. Abamt
baꞌich i geꞌe wo bei mamt heꞌes ab i hamah no pi g Jiosh baꞌich i s‑hemajima
matp hems g hemajkam. Ab at wo i e nodagi em‑wui mamt has i masma ab
wo neidad hema.

39“Pi at hasmasmawoem‑wanimedadwohokamchedhegaimat hedai pi
womahchk gwohokam. Heg atwowawepokmatp hems hema g pi neadam
haꞌi ep wo i ha wanim g pi neneadam. Kutp hems wehsijj am wo i shul
hiktani ch ed.

40 S‑mahch am mat g ha mashchamdam ha baꞌich wo i chum s‑mahchk
hegai mo haschu i ha mashcham. E mashchamdam at am hugkam wo
chum s‑mahchk g e‑mashchama am i s‑ap nahtok mo hegai mat hedai i ha
mashcha.

41 “Pi g amwo si s‑nenꞌoidad g hema chuꞌijig. Tp hems baꞌich i geꞌej g hejel
em‑chuꞌijig. T heg wo wa wepok mam g chum haꞌichu ab i s‑wuhshdamk
wuhij edmo eda baꞌich i geꞌe haꞌichu ab woꞌo em‑wuhi ed.

42Do iattogi mamtp hab wo chei mamt ab wo haꞌichu i wuhshad ha‑wuhi
edmoedabaꞌich i geꞌehaꞌichu amwoꞌo em‑wuhi ed. Hemhowaamtwehpeg
wo i apꞌech g pi e‑apꞌedag k haha wo e nako mamt haꞌi ep wo i ha wehmt k
wo i apꞌech g pi ha‑apꞌedag.

Mas hedai s‑wohom d s‑apꞌekam
An g neid gMatthew 7:16-20; 12:33-35

43 “Mtwo s‑maimas hedai d s‑apꞌekam oꞌodhamhabwamasmamamtwo
s‑mai mas haschu d s‑kehg uhs. S‑kehg uhs at s‑kehg wo bahidagt ch g pi
kehg uhs pi kehg wo bahidagt.

44Uhs o s‑e mahch ab e‑bahidag ab. Pi amt ab hu wo ui g suhna hoꞌi t ab o
g uhdwis ab shaꞌi t ab.

45K hab waꞌap masma g oꞌodham matp wo s‑apꞌek ch s‑kehg haꞌichu hab
wo wuad o wo pi apꞌek ch pi kehg haꞌichu hab wo wuad. Matp has i masma
haꞌichu chegito g oꞌodham, t habmasmawo neokad.”

Mattsh hasmasma s‑wihnamwo shondad g t‑doakag
An g neid gMatthew 7:24-27

46 Sh hab ep kaij g Jesus, “Haꞌijj am chum hekid hab ni‑aꞌaga ‘ni‑kownalig’
ch eda pi am hu habwuamani haschu em‑ahgid.

47Ab gwo ni‑hiwgad ch abwo s‑wohog elidad g haꞌichu ni‑ahga. T habwo
s‑apꞌek g em‑doakag.

48 Id at heg wo wa wepok matp hems hema wo s‑wihnam shondad g
e‑kihta. T hab pi wo i gei mat hekid wo hewed k juh k wo s‑gewkam mel
g shuhdagi. Pegih, mt hab wa masma s‑wihnam wo gegokkad mo ihda kih
mamtp ab wo s‑ni‑wohog elidad.

49 “T wabshaba pi wo apꞌek g em‑doakag mamtp pi ab hu wo wohog
ni‑elidad. Id at heg wo wa wepok matp hems hema pi wihnamwo shondad
g e‑kihta. T ab womel g shuhdagi. T ha hekaj wo i gei g kihj k amwabsh wo
i e padch. Pegih, t habwamasmawo i e padch g em‑doakagmamtp pi ab hu
wowohog ni‑elidad.”

7
Matsh g Jesus hema doaj ahmoj wehhejed
An g neid gMatthew 8:5-13

1Neh, tsh am i haꞌasa haꞌichu ha mashcha g Jesus amai k gam hu hahawa
hih Capernaumwui. Kutsh g chuhchaij amwehmaj hihi.

2-3 Kush amai am hema d shondal ha‑geꞌejig ch ab d ha‑kehsha Rome t
amjed ch kah ab amjed g Jesus. Sh id pionag hema muhkhim. Kush ab si
tatchua g e‑pionag ch hekaj ab ha tahni g Tutuligo ha‑geꞌegedgamat ab wo i
wai g Jesus. T wo doaj g piongaj.

4Tsh hegamamdada k ab si e shoꞌigch Jesuswui k hab kaij, “Amg iwehmt
ihda oꞌodham.

5Ab o si t‑tatchua ahchimTutuligo ch amhema i kei g cheopi t‑wehhejed.”
6Kutsh gam hu ha oi g Jesus k am i aihi g kihj hegai shondal ha‑geꞌejig.
Tsh heg amhaꞌi ha ahgi g e‑naipijjumatsh amwo hihim kwo haꞌichu ahgi

g Jesus. Kutsh am wui hihim k hab kaij, “Bo kaij g t‑nawoj, ‘Pi ani am hu
hugkam d haꞌichumaps amwo i wah ni‑kih ed

7omanis hejel amwo hihm‑wui. Am apt hab wabsh wo chea. T wo doa g
ni‑pionag.

8 S‑amichud ani g m‑gewkdag no pi g ni‑geꞌejig gewkdag am ni‑dahm. Ni
ahni habwaꞌap gewkdag amha dahmgni‑shondalig ch ni‑pionag. T habwo
juh mant haschu ab wo i ha chea. Ni heg hekaj s‑mahch mat am hab wo e
juhmapt haschu am habwabsh wo i chei.’ Neh, bo kaij.”

9 Tsh g Jesus ab si has i el ab kaiok ihda. Sh muꞌi hemajkam an oidahim.
Kush ab ha wui hab kaij, “Pi ani koi hebai shaꞌi neid mas hema haꞌas geꞌe
ab si ni‑hiwig, chum hems am ha shahgid g Tutuligo,” k am hahawa ha chea
hegammat ab dadamat g m hu uhpamwo hihi.

10 Tsh am uhpam dada k chum nei. Kutsh doa g piongaj g shondal
ha‑geꞌejig.

Matsh g Jesus ab i wuhshad g hejel wiꞌikammad abmuhkig t amjed
11Kush am baꞌich d i tash. Tsh gam hu hihi hegam Jesus heg wui kihhim

mash d Nain. Kutshmuꞌi hemajkam ha oi.
12Tshamwabsh i chumdadamoabkihjeg gkolhai anwehgaj g kihhim. Sh

ab gmuhki e uꞌa. Sh g jeꞌej gmuhki d hejel wiꞌikam. K id d si hemakomadaj.
Kushmuꞌi ha wehmaj g hemajkam ab kihhim t amjed.

13Kutsh am i nei g Jesus ihda uwi k si pi ap e taht wehhejed k hab wabsh
kaij ab wui, “Pi g am shoakad,”

14k ch amjed am him k an taht hegai mo an ab woꞌichug gmuhki.
Tsh ha hekaj gegokiwua hegam mo uꞌa. Kush hab hahawa kaij g Jesus,

“Wechij oꞌodham, ab g i wamigi.”
15Tsh amhahekaj i dahiwua ihda oꞌodhamkabhahekajwabshneok. Tsh

g Jesus amwamgid k hab ahmat gam huwo i oi g e‑jeꞌe.
16Kutsh wehsijj si e totodsid k ab si ihm g Jiosh ch hab kaij, “Ia atki hema

jiwia t‑shahgid g Jiosh haꞌichu i tashogiddam,” ch haꞌi hab ep kaij, “Jiosh atki
ia jiwia t‑shahgidmat wo t‑doꞌibia mattp hedai d hemajkamgaj.”

17Kutsh ihdamathaschuhase juhanwehskoeaꞌaga Judeachekshani oidk
ch anwehgaj.

Mamtsh hasmasmawo s‑amich g Jiosh si Kehsha
An g neid gMatthew 11:2-19

18 Sh eda ged hu e kuhpach hegai John mash am ha pahl wapkonahim g
hemajkam. Kushamahgidhegammashabsiwechoemashchamahimmash
haschu has junihim g Jesus. Tsh heg gohk ab i ha waid

19k am ha cheha mat amwo hihim k ab wo kakke g Jesus mas wa woho d
Jiosh si Kehsha aha nat ab hahawa hemawo i wuhshmat d wo hegaik?

20Tsh idamamdada Jesuswuikhabkaij, “Abo t‑chehanig Johnmattabwo
m‑kakkemapswoho d Jiosh si Kehsha aha nat ab hahawa hemawo i wuhsh
mat d wo hegaik?”

21 Tsh g Jesus heg i tashkaj muꞌi ha dodaj g kokꞌodam k muꞌi ha wuwhas
g jijawul ab ha amjed hegam mo an ha uꞌukch k ha‑nench g pi neneadam.
Kush heg wehs neid idam John chuhchai.

22 Sh hab hahawa ha ahg g Jesus, “Am g uhpam wo hihim k wo ahgi g
John mam haschu i neid ch haschu i kah. Ha ani dodajid g pi ha dodajidam
kokꞌodam ch pi neneadam ch pi hihimidkam ch pi chechkaidkam ch ha
chechegitoichud g koꞌi ch amha ahgid g shoꞌigkammat g Jioshwoha doꞌibia.

23 T g Jiosh ab wo s‑em‑hoꞌigeꞌidad mamtp hedai ab wabsh wo ni‑hiwgad
ch pi wo ni‑dagito.”

24 Tsh am i gam hu hihi hegam John chuhchai. Sh g Jesus am haꞌichu ha
ahgid g hemajkam ab amjed g John ch hab kaij, “Neh, am amt wa hihim k
ab kaiha g John. K wa eda am oimmelhim pi apkokam jewed ch ed. Kumt pi
woho am huwo i wuwhawuimatp dwabsh s‑pehegi oꞌodham ch am gawul
wowuad g e‑neꞌoki. Pi o an aꞌai e wanchkwua g John.

25 Kumt pi hema s‑neidam mo s‑kakaisim e enigadadch. Hegam mo hab
masma e enigadadch o si s‑kakaisim kih.

26Neh, heg amt s‑kaim Jiosh haꞌichu i tashogiddam k heg wawoho kah. K
g John am baꞌich haꞌichu k ed ep kehk

27no pi d hegai mo ab amjed an oꞌohanas mo g Jiosh hab ahg ch hab kaij:
Amant hemawo imaskogimat amwo i ha apꞌech ghemajkamamwehhejed

g si ni‑Kehsha jiwhiadag am jewed dahm. Malachi 3:1
Neh, bash kaij g Jiosh.

28 “Kunt wo em‑ahgi mo g John wehs hemajkam ha baꞌich d i si haꞌichu
am hugkammat am i wuhsh g Jiosh kownaltalig id dahm jewed. T hahawa
chum hems g si pi haꞌichukam hemajkam am Jiosh kownaltalig ed baꞌich d
wo i s‑has haꞌichukmo hegai John.”

29Neh, bash kaij g Jesus. Kutsh wehs ab kaiha hegam mat ab s‑wohog el
g Jiosh k am e pahl wapko ab John wecho, chum hems hegam mo g lial ha
kowlant g kownal wehhejed.

30 Tsh wabshaba pi ab hu wohog el g Jiosh tatchui pi e pahl wapkonk
hegammo d Palasi ch hegammo d chehanig hamashchamdam.

31 Kush heg hekaj hab kaij g Jesus, “Bo masma pi ta wepoma mo g aꞌal
hegammat pi ab huwohog el g John k pi ab hu ni‑bei.

32Neh, tp hems amwo chichwid g aꞌal ch hab wo chei, ‘Am att em‑gehged
g e hohontam ha‑piastakaj. Kumt pi e waila. Am att nei g muhki neꞌi. Kumt
pi shaꞌi shoshani.’

33 “Id ani hab ahg mat g John ab i wuhshani k pi ihꞌe g nawait ch muꞌikko
pi e gegosid ab e hoꞌigeꞌidahunch Jiosh wui. Kmuꞌijj hab kaij mo g jiawul an
uꞌukch g chegitoidaj.

34 Nt ahni ia jiwia Jiosh si Kehsha k wabsh chum hedai ha wehm
ni‑gegosid. K muꞌijj hab kaij mani s‑banma ch s‑iꞌidag ch d ha‑nawoj g s‑ta
kekeꞌidamakam lial ha kowlantdam ch hegam mo pi ap oid g t‑shohshon
ha‑chehanig. Neh, bomasma pi ta wepoma

35 ch im hu hab wabsh i juh g Jiosh amichudadag. K wabshaba hegammo
ab s‑wohochud am chehgidchmo dwohokam.”

Matsh g Jesus am e gegos heg kih amPalasi mash hab chehgig Simon
36 Tsh hema g Palasi ab i wai g Jesus mat am wo wehmaj e gegos. Tsh am

hih g Jesus kihj wui k am i dahiwuamat wo e gegos.
37Kush eda amhema d uwi heg eda kihhim ch si pi ap d hemajkam. Sh am

dak ch e gegosid g Jesus.
38Tsh id am jiwia k amwehgaj i kekiwua am uꞌadch g s‑ap uhw shuhdagi

al s‑toa hodai haꞌa ch ed. Sh eda am e shelinch g Jesus mo hab masma

dadhaiwup ch e gegosid. K si shoak ihda uwi. Kush g ohꞌogaj an iawua
tahtadaj an. Kutsh an i dagio g cheꞌechew e‑moꞌokaj k an si ha chintad k an
hahawa iawua ga s‑ap uhw shuhdagi tahtadaj ab.

39 Kush hab wabsh hejel e ahg hegai kihkam, “T wo chum s‑mahchk mo
si pi ap d uwi ihda matp woho d wo Jiosh haꞌichu i tashogiddamk ch pi wo
hiwigi mas an wo taht.”

40 Sh g Jesus wabsh s‑mahch mo hab masma oidahim ch ab wui hab kaij,
“Simon, ab ant wo haꞌichum‑ahgi.”
Sh heg hab kaij, “Oi g ab ni‑ahgid, hamashchamdam.”
41Kutsh g Jesus am ahgi ihda haꞌichu wepogida e‑ahga k hab kaij, “Matp

hema ab wo e wulshch g hetasp siant pihsh heg ab mo g lial ha hiwgid ch
hema ab ab wo e wulshch g hetaspo wehst‑mahm pihsh

42 k pi wo e nako mat wo uhpam namkid. Kut im hu hab wo i juh g
ha‑wulshpadag. Neh, t hedai idam baꞌich ab wo i si tatchua?”

43 Sh hab kaij g Simon, “Naꞌas hegai mamt baꞌich i muꞌi im hu hab i juh g
wulshpadaj.”
Sh hab kaij g Jesus, “Pegih,
44 ab g neid ihda uwi. Ia ant jiwia m‑kih am. Kupt pi ni‑mah g shuhdagi

mant wo i wapko g ni‑tahtad. T wabshaba ihda am i wapko g ni‑tahtad g
e‑ohꞌogkaj k am i ha dagio g cheꞌechew e‑moꞌokaj.

45Pi apt abhuni‑chintadmant ia jiwia. Kwabshaba id gni‑tahtad chintad.
46Pi apt ab hu i huhu g ni‑moꞌo. T wabshaba id g uhw shuhdagi an iawua

ni‑tahtad an.
47Neh, nt hab wo chei mat am geꞌe chehgi mo ab si ni‑tatchua. T heg am

wohokamchmat g muꞌi pi ap chuꞌijigaj im hu hab i e juh. Hegai mam hedai
pi shaꞌi geꞌe im hu hab i wua g ha‑chuꞌijig o pi shaꞌi geꞌe am hu chehgid g
e‑tatchuidag.”

48 Sh hab hahawa kaij g Jesus heg wui uwi, “Im ant hu hab i juh g pi ap
m‑chuꞌijig.”

49K hegam haꞌi mo ab dadha mihsa wui hab kaij ab aꞌai e wui, “K hedai e
elid ihda ch im hu hab i chumwua g pi ap ha‑chuꞌijig?”

50Sh hab kaij g Jesus idwui uwi, “Ab ap ni‑hiwig ch hekaj e doꞌibia. Gamai
g s‑ap e tahtk hihm.”

8
Hegamuꞌuwimash anwehmaj g Jesus

1Sh amjed amhuhebai, tsh g Jesus amhih ha oidk g kihhimk amahgahim
g s‑kehghaꞌichu ahga ab amjed g Jiosh kownaltalig. Kushhegamgamai gohk
chuhchaij amwehmaj.

2 Kutsh muꞌi am ha oi g uꞌuwi. Idam atsh wa ha dodaj g Jesus. Kush am
haꞌichukaj i ha wehmt. Hema idam ash d Mary Magdalene. Id atsh g Jesus
ab amjed i ha wuwhas g wewaꞌak jijawul.

3Kush hema d Joanna. Sh g wehmaj kihkam ihda hab chehgig Chusa ch d
haꞌichu am kownal wecho. Kush hema ehp d Susanna. Tsh idam uꞌuwi wo
em‑nolawt hegai mash haschu i tatchua hegam Jesus.

Haꞌichuwepogida ahga ab amjed g haꞌichu eshdam
An g neid gMatthew 13:1-9; Mark 4:1-9

4Kutshmuꞌi hemajkamab hihi Jesuswui ga hu aꞌai kihhim amjed. Tsh am
ha ahgi g Jesus ihda wepogida ahga:

5“Ntwohaꞌichuem‑mashchaabamjedg Jioshkownaltaligwepogidchmat
hema an ei g haꞌichu e‑kaichka e‑oidag ed. T haꞌi gan hu wabsh shul wohg
ch ed. T g hemajkam am keish k g uꞌuwhig am huh.

6T haꞌi gan hu shul mo pi geꞌej g jewed ab waw t ab. T ab i chumwuhsh g
eꞌes k wabsh gaksh no pi pi wadag amai.

7Thaꞌi ganhushulgkaichkaj shaꞌi ched. Thegamwabshwehnadk igeꞌege
k ha kokda g esha.

8 T wabshaba hegam mat an s‑ap shul moihuna ch ed an wuhshani k
siant ab kait hehemako.” Sh hab hahawa ep kaij g Jesus, “Neh, am g wo i
aꞌamichud ahpimmam kah ihda.”

Mash haschu ahgch g Jesus gwepogida ahgakaj hamashcham
An g neid gMatthew 13:10-17;Mark 4:10-12

9Kush g Jesus chuhchai ab kakkemas has d ahga ihda wepogida ahga.
10 Sh hab kaij g Jesus, “Nt wo em‑ahgi mo has d ahga no pi g Jiosh

em‑hiwgid mamt wo s‑mai hegai mo haschu hemu am maskogid ab amjed
g e‑kownaltalig. Ni wabshaba heg waꞌi ha ahgid haꞌichu wepogida ahga
hegam mo pi ab hu wohochudamk. T hab pi wo amich haꞌichu ab amjed
g Jiosh kownaltalig, chum as wo haꞌichu neid k wo haꞌichu kah.”

Mash g Jiosh haꞌichu ahgdamhabmasmamo g haꞌichu eshdam
An g neid gMatthew 13:18-23;Mark 4:13-20

11Kush hab ep kaij g Jesus, “Neh, nt wo em‑tashogi ihda haꞌichuwepogida
ni‑ahga. Jiosh haꞌichu ahga owepogidasmo g haꞌichu kai ch amwo e gantad
hemajkam ha‑iꞌibdag ed.

12K eda haꞌi g ha‑iꞌibdag s‑kawpk hab masma mo g wohg. K g Jiawul am
wabsh s‑pehegi ha wohppoꞌid hegai mo haschu i kah. T hab pi ab hu wo
wohoch g Jiosh haꞌichu ahga k pi wo e doꞌibia.

13“Khaꞌi gha‑iꞌibdaghabshamasmamohebaipi geꞌej g jewedabwawtab.
T idamwo si s‑hohhoꞌi g Jiosh haꞌichu ahga ab kaiok kwabshaba pi wihnam
ab hu wo bebhe k ch ab hi wa al heꞌes wo s‑wohochudad. T ab wabsh wo i
chum hih g aꞌappema. T ha hekaj wabsh wo taꞌi i shul.

14 “K haꞌi g ha‑iꞌibdag hab sha masma mo hebai s‑shaꞌig no pi e shaꞌijidch
heg hekaj kudutadag ch s‑kaisdag ch s‑tahhadkam. Kut pi haꞌichu hab wo
juh am Jiosh wehhejed.

15 “Khaꞌi g ha‑iꞌibdag s‑moik habmasmamogmoihuna. Kut abwokaiha g
Jiosh haꞌichu ahga k amwo si i nuhkud e‑ihbdag ed k amwo e nakomat am
hab haꞌichu wo juh Jiosh wehhejed.

Mamt pi am huwo ehsto gwohokam
An g neid gMark 4:21-25

16 “Wohokam o wepogidas mo g lahmpa tonlig. Namt hig wo ehsto g
lahmpa ab mehidk aha namt an wo dai mat hebai wo em‑tonlidch. Pegih,
mt hab wamasma pi wo chum ehsto g wohokam.

17Wehs at wo s‑emai matp haschu chum e ehstokch. T haschu wo i chum
emaꞌishchid wo e chehg k amwo i e wuhshad.

18 “Am g wo s‑amichud mam haschu i kah. Hegam mat s‑ap wo hekaj g
e‑apꞌedagat baꞌich epwo inei. Twabshabahegammatpi apwohekajwabsh
wo heb huwua.”

Mash g jeꞌej chwepngaj s‑neidamk g Jesus
An g neid gMatthew 12:46-50;Mark 3:31-35

19 Tsh am chum dada g Jesus jeꞌe ch wepngaj. Sh wabshaba si muꞌij g
hemajkam anwehgaj. Kutsh pi e nakomatsh ab womiabi.

20Sh hemahab kaij abwui g Jesus, “M‑jeꞌe chm‑wepnag o amgegok jeg ed
s‑m‑neidamkch.”

21 Sh hab ahg g Jesus, “Neh, idam mo ab ni‑kaiham ch ab s‑wohog elid g
Jiosh haꞌichu ahga o heg wawepomo d ni‑jeꞌe ch ni‑wepnag.”

Matsh g Jesus dodolimach g hewel ch shuhdagi toꞌotonk
An g neid gMatthew 8:23-27;Mark 4:35-41

22Shamhuhebai habhaahg g Jesus g e‑chuhchai, “Amatt huhig shuhdagi
aigojedwo i chehchsh.” Tshwawohoamdadhaiwuawahlko chedkamgahi
i shul.

23 Sh am hebai him g wahlko shuhdagi ch ed. Tsh g Jesus am i woꞌiwua k
koi. Kutsh g hewel ab hahawabsh imeh. Tsh ab i toꞌotonkai g shuhdagi k am
iawuawahlko ch edmash s‑ta ehbidam habmahs ha wehhejed.

24 Kutsh g chuhchaij am wui dada g Jesus k am wuhan k hab kaij,
“T‑mashchamdam, ttki wo t‑koꞌij.”
Tsh am i wami g Jesus k ab si cheha g hewel ch shuhdagi toꞌotonk. Tsh am

i wehs haꞌasa k gam huwabsh i pi shahmuni.
25 Sh hab hahawa kaij ab ha wui, “Ab g wabsh wo ni‑hiwgad.”
Kutsh eda si has i elid k si s‑ehbeni k ash hab kaij ab aꞌai e wui, “Kus hedai

wud ihda oꞌodham ch ab si chehani g hewel ch toꞌotonkmat wo haꞌasa. K ab
s‑wohog elid.”

Matsh g Jesus gam hu hab i ha juh g jijawul ab amjed g hema cheoj
An g neid gMatthew 8:28-34;Mark 5:1-20

26 Tsh am hihim k gam hu dada ga hu aigojed g Galilee shuhdagi heg
maibidch kihhimmash d Geresa.

27Kush am hema oimmed g cheoj jeg ed ch am chum kih heg eda kihhim.
Shwabshaba g jijawul anuꞌukch g chegitoidaj. Kush ganhuwabsh kihmash
an chehchog ch an e hihashp g koꞌi.
Kutsh ab i hud g Jesus.
28Tsh id am chehg k si s‑kaidam hihnk ch ab i meh pi haꞌichu enigadadch

mash habwa chuꞌig k abwui i gehsh k si s‑kaidamhab kaij, “Jesus, alidaj g si
uhgk Jiosh, gam g hu hihm k pi koꞌokam has ni‑juhni.”

29Bash kaij nash pi g Jesus ab si ha chehani g jijawul mat ab wo i wuwha
amjed.
Kush wa eda g jijawul muꞌikko an bebhe ihda. Kumsh gd hu chum si

kukpadch ch g kakhioj ch nohnhoij g e hukshchim wapainomikaj gan hu si
wupulshp. Kush wabsh ha wanikumiak g e hukshchim wapainomi. Tsh g
jiawul gam huwo i wushshad tohono jewed ch ed.

30 Sh hab kaij g Jesus ab wui, “Shahp chehgig?”
Sh hab kaij, “Bani chehgig Muꞌichu,” nash pi muꞌi jijawul an uꞌukch.
31Tsh g jijawul ab si e shoꞌigch Jesuswuimatsh pi amhuwoha shul Jiawul

kih ed.
32Shedamuꞌi anoiopogkokji kawulkbahshochegegosid. Sh idamjijawul

ab si tahni g Jesus matsh am wo ha dagito. Tsh am wo i wahp ha eda idam
kokji. Tsh am ha hiwigi g Jesus.

33Tsh ab i wuwha ab amjed g oꞌodham k am i wahp ha eda g kokji. Kutsh
wehsijj idamkokji amagshp iwohp k gamhu shul shuhdagi ch ed kwachkk.

34Tsh hegammo amha nuhkud gamhu uhpamwohp k am ahgahim ihda
kihhim ch ed ch an ha oidk hegammo an oꞌoidag.

35Tsh g hemajkam am himtomat wo nei mat haschu has e juh. Kush ihda
oꞌodham am daha Jesus wui ch ab e enigadadch ch wabsh si s‑ap haꞌichu
chegito. Kutsh wabsh wohoꞌi e totods.

36 Kush hegam mash neid am ha ahgid mat has masma e doaj ihda
oꞌodham.

37Kush wehsijj idam Geresa t am hemajkam ab ahgid g Jesus mat gam hu
wo hih ab ha amjed natsh pi shaꞌi si s‑ehbeni. Tsh wa woho hab e juh k an
dahiwua wahlko ch edmat gam huwo hih.

38Kutsh hegai oꞌodhammatsh ab i wuwha g jijawul amjed ab si e shoꞌigch
Jesus wui k hab kaij, “Nt wom‑oi.”
Kwabshaba g Jesus hab ahg,
39 “Uhpam g hihm k am wo i ha ahgidahi mat haschu hab juh g Jiosh

m‑wehhejed.”
Tshwawohohabe juhkam i ahgahi kihhimoidkmatshhaschu si geꞌehab

juh g Jesus amwehhejed.
Matsh hema uhpam chegitoich g chehiamuhki g Jesus
An g neid gMatthew 9:18-26;Mark 5:21-43

40 Tsh ga hu aigojed hahawa ep dada hegam Jesus. Kush muꞌi hemajkam
am nenida ch si s‑ap i e taht k ab i nei.

41-42Tshamhema jiwia g oꞌodhamkhab chehgig Jairus chwabshdhaꞌichu
am cheopi ch ed. Sh id chehiagamuhkhim ch d gamai gohk aꞌahidag. Kutsh
abwecho si i gei g Jesus k ab ahgidmatsh gamhuwo oi kihjwui. Tsh gamhu
chumwehmaj hih g Jesus.
Tsh g hemajkam amwabsh kawod him k gan huwabsh i biha.
43Kush eda am hema haꞌichug g uwi ch gamai gohk aꞌahidag mumku heg

hekaj mo g ehꞌedaj jegwoni. Tsh pi hedai e nakomaswo doaj, chum aswehs
hugio g e‑lialiga ha namkidch gmamakai.

44Kutsh ab i hih Jesuswehgaj k an taht g kahbaj hugidag. Kutsh amwabsh
si haꞌasa g ehꞌed jegwoni.

45 Sh hab kaij g Jesus, “Doht an ni‑taht.” Tsh pi hedai am hu e ah.
Sh hab hahawa kaij g Peter, “T‑mashchamdam, an o m‑bihagch g hema-

jkam ch abm‑shodbinch.”
46Shwabshaba hab kaij g Jesus, “Ab at hema ni‑taht. Ni s‑mahch nat pi ab

i wuhsh g gewkdag ab ni‑amjed.”
47 Tsh am i nei hegai uwi mamt s‑mai k ab hahawa i him k si gigiwek ch

ab i gei Jesus wecho amai hemajkam ha tahgio k ash am ahgid g Jesus mat
haschu ahgk ab taht k has masma ha hekaj doa.

48 Sh hab kaij g Jesus ab wui, “Pegih, ni‑uwiga, am apt wa doa napt pi ab i
ni‑hiw. Gamai g s‑ap e tahtk hihm k amwabsh s‑doakad.”

49Kush hab wabsh kia kaij ihda g Jesus. Tsh ab hemamel ab kihj amjed g
Jairus k ash hab kaij, “Muh at g m‑chehiaga. Kupt pi am hu ep wo kudu g ha
mashchamdam.”

50Kutsh kah g Jesus k hab kaij ab wui g Jairus, “Pi g am shaꞌi e todsid. Ab g
wabsh i ni‑hiwig. Kut wabsh wo e chegito.”

51Kutsh ged hu dada kihj am. Tsh hegamwaꞌi ha ui g Jesus Peter ch James
ch John ch hegam jehjij g chehia. Tsh am ewehm i wahp.

52Kush eda wehsijj shoani ch pi ap e tahtk wehhejed g chehia. Kush hab
kaij g Jesus, “Pi g am wo shoanid. Heg o wa wepo ni‑wehhejed mo wabsh
kohsh g chehia.”

53Kush wabsh has ahg hegam nash pi si s‑mahchmat muh.
54 Tsh wabshaba g Jesus ab bei nowij ab k ab si neok wui ch hab kaij, “I

wamigi, chehia.”
55Kutsh uhpam e chegito k ha hekaj i wami. Sh g Jesus amha chehanimat

wo haꞌichumah. T wo huh.

56 Tsh hegam jehjij am wabsh e totods matsh e chegito. Sh g Jesus am ha
ahgidmat pi hedai wo ha ahgi mat haschu has e juh.

9
Matsh g Jesus chuhchai gam hu ahgachug g haꞌichu ahgaj
An g neid gMatthew 10:5-15;Mark 6:7-13

1 Am hu hebai, tsh am i ha wai g Jesus g e‑chuhchai. Tsh am wui i e
hemapai. Kutsh ab hamah g gewkdagmat gamhuwo i hawuwhas g jijawul
ab ha amjed hegammo an ha uꞌukch k wo ha dodaj g kokꞌodam

2k amhahawaha chehamat amwo i ahgahi ab amjed g Jiosh kownaltalig.
3 Pi atsh koi hihi, sh hab ha ahg, “Gm amt wabsh wo i hihim k pi haꞌichu

wouꞌuk, chumhemspi g cheowikudnih g limoshankostal nih ghaꞌichuhugi
nih g lial nih chum hems hema ep lihwa.

4 Am amt wo dadkkad heg kih am mat hedai i si s‑ap ab wo i em‑nei am
hugkammamt hekid wo i hihi ab amjed hegai kihhim.

5Kutp hebai pi ap ab hu wo i em‑nei g hemajkam, mt amwo dagito hegai
kihhim k ab wo si shahmud g e‑shuhshk mamt wo ha chehgi mamt wo ha
dagito k pi wo ha ahgi ab amjed g Jiosh.”

6Tsh wa woho am hihi idam chuhchaij ha oidk g kihhim k am ahgahim g
Jiosh haꞌichu ahga ch ha doajid g hemajkamwehsko.

Matsh g kownal Herod amwabsh i pi e amich
An g neid gMatthew 14:1-12;Mark 6:14-29

7 Sh eda g Herod am wabsh kia d kownal Galilee ch ed ch am i kah wehs
ihda mash haschu has e wua. Am amsh wehsko aꞌaga mas hedai wud ihda
Jesus. Haꞌijj ash hab kaij, “Doki hegai Johnbadmowa ha pahl wapkonahim.
Heg amtmua. Kutki wabshaba uhpam e chegito.”

8 Kush haꞌijj hab kaij, “Doki Elijabad o hema ep hegam kekelibad Jiosh
haꞌichu i tashogiddam.”
Kutsh wa g Herod am i pi e amichud
9k hab kaij, “Am ant wa ha chehamat an e hikuch g Johnmoꞌo. Kus hedai

wud ihda oꞌodham mani muꞌi haꞌichu kah ab amjed?” bash kaij ch wabsh
am chum i e nakogmat wo nei g Jesus.

Matsh g Jesus ha gegos g hetaspmihl chechoj chmuꞌi ehp
An g neid gMatthew 14:13-21;Mark 6:30-44; John 6:1-14

10Tsh am hu hebai am i uhpam dada g Jesus chuhchai k am ahgid g Jesus
wehs haꞌichumat haschu has i juh. Tsh gmhu hahawa i ha uimatsh gamhu
hejelko hasko hihi maibidch hegai kihhimmo hab chehgig Bethsaida.

11 Tsh am i kah g hemajkam k am i ha oi s‑neidamk g Jesus. Tsh g Jesus
si s‑ap ab i ha neid k am ha ahgi ab amjed g Jiosh kownaltalig k ha dodaj g
kokꞌodam.

12Kutsh gam hu i juh. Tsh g chuhchaij am dada wui k hab kaij, “Am g ha
chehani g hemajkammat amwo hihi kihhim wui o am hasko oꞌoidag wui k
wo bei g haꞌichu hugi k an hasko wo kohk heg hekaj mo ia hu wabsh si heb
hu iia.”

13Shwabshaba hab kaij g Jesus ab hawui, “Ahpimamtwohaꞌichu hamah
mat wo huh.”
Sh hab kaij idam, “Heg ach waꞌi hetasp pahn ch gohk waptopi edgid. Aha

nap tatchua matt am wo hihim k wo ha nolawt g haꞌichu hugi ha wehhejed
idammuꞌi hemajkam?”

14Kush eda shaꞌi muꞌij g hemajkammash hetaspmihl d chechoj.

Sh hab kaij g Jesus, “Hab g wo ha ahgid g hemajkam mat wo dadhaiwua
hehetaspo wepst‑mahm ewehm.”

15Tsh wawoho hab e juh g chuhchaij. Kutsh wehsijj am i dadhaiwua.
16 Tsh g Jesus am ha ui hegam hetasp pahn ch gohk waptopi k ab i nea

dahm kahchim wui k ab hoꞌigeꞌel g Jiosh k am hahawa hahain k ab ha mah
g e‑chuhchai. Tsh idam ab i hamahkhi g hemajkam.

17Tshwehsijj e gegosidkkokwod. Tshgchuhchaij an iuꞌihi ghawihpiꞌidag
g hemajkam ahimmatsh wo shuhshud g gamai gohk hoha.

Matsh g Peter am ahmo hedai wud g Jesus
An g neid gMatthew 16:13-19;Mark 8:27-29

18 Sh am hu hebai am hejelko e hoꞌigeꞌidahun g Jesus. Tsh am wui dada
g chuhchaij. Kutsh am haꞌasa e hoꞌigeꞌidahun k hab kaij, “Dohꞌo ni‑elid g
hemajkam?”

19Sh hab kaij hegam, “Haꞌijj o hab kaij map d ha‑wapkondam, Johnbad. K
haꞌijj hab kaij map d Elijabad. K haꞌijj hab ep kaij map d hema ehp hegam
kekelibad Jiosh haꞌichu i tashogiddam ch ia uhpam e chegito.”

20 Sh hab kaij ab ha wui, “Kum ahpim hedai ni‑elid?”
Sh hab kaij g Peter, “Bachm‑elid map d Jiosh si Kehsha!”
Mash g Jesus am ha ahgidmatshwo e shoꞌigchud kwo emuhkid
An g neid gMatthew 16:21-28;Mark 8:31–9:1

21 Sh hab kaij, “Dani ahni. Kumt wabshaba pi hedai wo shaꞌi ahgi hemu
mani hedai wud.

22Wehpeg at hemhowowa ni‑bei g geꞌeged ch uꞌugchu papal ch chehanig
em‑mashchamdam ahni Jiosh si Kehsha k muꞌi wo ni‑shoꞌigchud k am wo
i ni‑dagito mant wo ni‑muhkid. Nt wabshaba uhpam wo i wuhsh muhkig
amjed heg eda waik tash amjedmamt wo ni‑mua.”

23 Sh hab hahawa ep kaij ab wehsijj ha wui, “Mamtp am wo s‑oidam g
ni‑himdag k hemho wa gam huwo dagito g hejel e‑tatchui k ahni ni‑tatchui
hab wo junihid ni‑wehhejed e shoꞌigchudch. Heg at wo wa wepok mam ab
mohto g kots ch ab ab wo emuhkid.

24 Pi amt wo heki wua g e‑doakag mamtp wo hekaj am ni‑wehhejed. Heg
at wo heki wua g e‑doakagmatp hedai wo chum s‑daꞌad.

25“Pi athaꞌichuwehhejedwos‑kehgajkmatpgoꞌodhamwehswobeihegai
mo haschu i tatchua id dahm jewed k wabshaba pi wo e doꞌibia.

26 Pi g am wo si e elidad ni‑hekaj ahni Jiosh si Kehsha ch hekaj g
ni‑mashchamadag. Nt ahni hab waꞌap pi wo si ni‑elidad em‑hekaj mant
hekid ia ep wo jiwia. Idani at si s‑tondam ab wo e chehgi g ni‑gewkdag ch
ni‑ohg gewkdag ch ha‑gewkdag g s‑apꞌekam anghil.

27Neh, ia am haꞌi haꞌichug mamt hoꞌip kia nei g Jiosh kownaltalig k haha
wo koꞌok. Am gwo s‑chegitokmani id am em‑ahgid.”

Matsh am gawul i e chehgi g Jesus hawui
An g neid gMatthew 17:1-8; Mark 9:2-8

28Sh amhud i hemakodomig amjedmashhabkaij ihda. Kutsh g Jesus gan
hu wo e hoꞌigeꞌidahu uhgk doꞌag t ab k ab i ha wai hegam Peter ch John ch
Jamesmatsh gan huwehmaj wo i chehchsh.
Kutsh gan hu dada heg dahm doꞌag.
29Tsh am i e hoꞌigeꞌidahu g Jesus k atsh amgawul i e juh. Tsh gwehschugaj

hab e juhmash si s‑tondam s‑tohta.
30Tsh haha wabsh amwehmaj i e chehgi g Mosesbad ch Elijabad.

31 Kush g Jiosh gewkdag ab ha ab e chehgid hab masma mo g tonlig. Sh
idam am wehmaj aꞌaga g Jesus matsh pi shaꞌi tash amjed am hab wo e juh
hegai matsh haschu g Jiosh am apꞌechmatsh womuh am Jerusalem t am.

32 Sh eda hegam Peter shaꞌi si gewpkog ch s‑kohksim ch wabshaba ab si i
nehnea k nei g Jesus ch hegam gohk oꞌodhammash amwehmaj gegok.

33 Tsh gam hu wo hihi hegam gohk. Tsh g Peter wabsh kohsh k daꞌiwuni
k hab kaij, “T‑mashchamdam, s‑apꞌe oki mach ia haꞌichug. Tt ia waik hab
wo em‑juni g al chechopimatt hekaj abwo si has em‑el ahpi chMosesbad ch
Elijabad.”

34Tsh g chewagi ab iwuhshmash edawabsh kia neok g Peter k ab ehka ha
dahm. Kutsh si s‑ehbeni hegam Peter matsh ab i hud g chewagi.

35 Tsh g Jiosh neꞌoki ab kaida chewagi t amjed k hab kaij, “Jesus o d si
ni‑tatchuidch ni‑alidag. Heg amt ab wo si kaihamad.”

36 Sh am hahawa hejel kehk g Jesus. Kush pi am hu haꞌichug hegam gohk.
Sh hegam Peter pi hedai shaꞌi haꞌichu ahgid iaꞌi idani hegaimash haschu i

neid.
Matsh g Jesus gam hu hab i juh g jiawul ab amjed g ali
An g neid gMatthew 17:14-18;Mark 9:14-27

37 Sh am baꞌich d i tash. Tsh ab hahawa i huhud doꞌag t amjed. Kush shaꞌi
muꞌi hemajkam am nenida g Jesus ch ab nam.

38Kushhema si s‑kaidamneok chhab kaij, “Hamashchamdam, id o dwaꞌi
ni‑alidagm ia kehk.

39K g jiawul an bebhe ch am si hihnk ch am i wuhpa jewedo. K g totshagi
i chechshshaj chinij ab. S‑koꞌokam o has wua g jiawul ch chum alo pi
dadagitosh.

40 Kuni ab wa chum si ha ahgid g m‑pionag mat gam hu hab wo i juh. T
wabshaba pi e nako.”

41 Sh hab kaij g Jesus ab ha wui g e‑chuhchai, “Shoꞌo waꞌi pi geꞌej g
em‑wohochudadag. M im hu hab wabsh i si e juhkch ab ni‑amjed. Shahag
wepomant hemhowa tash iawo em‑wehmajkad ch abwo em‑nakogadmat
hekaj wo i geꞌeda.” Bash kaij ch am hahawa ahgi hegai oꞌodham, “Ab g i
bekaꞌi g e‑alidag.”

42 Sh ab chum him g ali. Sh haha wabsh ep i wua hegai jiawul am jewedo.
Kush am si banimmed. Tsh g Jesus ab si s‑kehꞌel g jiawul k i wuhshad k am
hahawa bei g al k ab i wanim ohgaj wui.

43Kutshwehsijj si e totods g hemajkammat g Jioshhabmasmaam i chehgi
g e‑gewkdag k ab si has elid wehs hegai mo g Jesus hab junihim.

Mash g Jesus am ep ha ahgid ab amjed g e‑muhkig
An g neid gMatthew 17:22-23;Mark 9:30-32

Sh g Jesus hab kaij ab ha wui g e‑chuhchai,
44 “Am g wo s‑chegitok ihda mant am wo em‑ahgi. E o aihim mat g

s‑ni‑kehꞌiddam anwo ni‑bei ahni Jiosh si Kehsha k amwo ni‑gagda hawui g
hahaꞌichu.”

45Kushpi shaꞌi amichudmashaschuhab ahg chwabshaba s‑ehbidmas ab
wo kakke.

Matsh hedai d wo si haꞌichuk am Jiosh nena ed
An g neid gMatthew 18:1-5; Mark 9:33-37

46 Sh am hu hebai am e neꞌowin hegam Jesus chuhchai mas hedai d wo si
haꞌichuk.

47Kush g Jesus s‑ha amichudmohaschu amchegito ch heg hekaj g al ali ab
i kei e‑hugid an

48 k ash hab kaij ab ha wui, “Hegai mat hedai am ni‑wehhejed s‑ap ab wo
neidad g al ali ch habwaꞌap s‑ap abni‑neid. Kutp hedai s‑ap abwoni‑neidad
ch hab waꞌap s‑ap ab neid g Jiosh nani pi d Kehshaj. Hegai mo hedai i si pi e
haꞌichuchud am em‑shahgid o d si haꞌichu.”

Mash ab t‑wehmaj hegai matp hedai pi ab hu t‑wui kehk
An g neid gMark 9:38-40

49 Sh am hu hebai g John hab kaij, “T‑mashchamdam, hema ach neid g
oꞌodham. K heg am m‑chehcheg ch gam hu hab i ha wua g jijawul ab ha
amjed hegam mo an ha uꞌukch. Kuch hab ahg mat wo haꞌasa no pi pi am
hu t‑wehmaj.”

50 Kush hab kaij g Jesus ab ha wui, “Pi g am wo shaꞌi shohbid. Tki wo i
em‑wehmt hegai matp hedai pi ab hu em‑wui kehk.”

Mamtsh s‑ohhod g Jesus am hema kihhim t am Samaria chekshani ch ed
51 Kush s‑mahch g Jesus mo e aihim mat g Jiosh am wo uhpam i bei

e‑kihdag wui ch heg hekaj am i e shelchmat amwo hih Jerusalemwui k am
wo i e nako.

52 Sh am hihimad ch am hemamiabid g kihhim Samaria chekshani ch ed.
Kutsh g Jesus am haꞌi ha cheha g e‑chuhchai matsh ha baꞌich wo hihim kwo
bei g koksikud ch haꞌichu hugi. Kutsh idam ha e juh.

53 Tsh wabshaba am i s‑mai hegam hemajkammash d gam hu himdam g
Jesus Jerusalem wui k heg hekaj pi hohhoꞌi mat am wo jiwia nash pi pi ha
hohhoꞌid g Jerusalem t am hemajkam.

54 Kutsh hekid g James ch John am i s‑mai mo pi hohhoꞌid k hab kaij,
“T‑kownalig, nap tatchua matt ab wo i tai g Jiosh. T ab wo i huduni g mei
k wo ha kokda?”

55 Sh g Jesus si s‑gewkam ha shohbid.
56Tsh amjed gam hu hahawa hihi hema ep kihhimwui.
Mash s‑hasigmamtwo oidad g Jesus
An g neid gMatthew 8:19-22

57 Sh am hu hebai hihim. Kush hema g oꞌodham hab kaij ab Jesus wui,
“Ni‑nahtokch ani ahni mant wo i m‑oid k wo i m‑wehmt.”

58 Sh hab kaij g Jesus ab wui, “Napt hig wo e nako? Neh, chum o hems g
gagso gewahpagga ch guꞌuwhig ge koksh. Niwabshaba ahni Jiosh si Kehsha
pi shaꞌi ha kih ia jewed dahm. K heg hekaj s‑hasig maps wo ni‑oidad.”

59 Sh hab ep kaij g Jesus ab hemawui g oꞌodham, “Oi g ni‑oid.”
Kush wabshaba hab kaij, “Heuꞌu, ni‑kownalig. T hoꞌipki hekid muh g

ni‑ohg. Nt wo hiashpok haha wom‑oi.”
60Shhabkaij g Jesus, “Amghahiwgidhegammopiuꞌukchgwechij doakag

mat wo ha hiash g koꞌi. Pt ahpi hi amwo him kwo i ahgahi ab amjed g Jiosh
kownaltalig.”

61 Sh hema hab ep kaij g oꞌodham, “Ni‑kownalig, am ant wo i m‑oid k
wabshaba wehpeg wo hih uhpam k anwehs wo i ha neidok g ni‑hajuni.”

62 Sh hab kaij g Jesus ab wui, “Neh, nat hig shelinim wo moihunad hegai
mathedai amuhpamwoneaamaimohebaijedhim? Pegih, t habwamasma
pi haꞌichu wehhejed wo s‑kehgajk am Jiosh kownaltalig ed hegai mat am
uhpamwo nea.”

10
Matsh g Jesus am ha cheha g wewaꞌakko gamai gohkmatsh wo hamihsh-

mad

1Tsh amjed g Jesus amhaꞌi ep i ha chuhchawewaꞌakko gamai gohkmatsh
goꞌogokewehmwoahgahi ghaꞌichuahgaj amhaoidchhegamkihhimmatsh
hebai apꞌechmatsh am epai wo hih.

2 Sh hab kaij g Jesus ab ha wui, “Neh, muꞌij o hegam mo e nahtokch mat
wo e doꞌibia. Kuch eda pi muꞌij ahchimmach am ha ahgidahim g doꞌibiadag
ahga. Id o heg wa wepo mat hebai g ha‑hihka wo si geꞌejk. T g ha‑pionag pi
wo muꞌijk. Ab g wo si tahnid g Jiosh mat muꞌi wo i ha chuhcha mat am wo
ha ahgidahid g s‑kehg haꞌichu ahgaj ch ab wo i ha baꞌihamad hegam mo e
nahtokch.

3 “Neh, bat masmawo s‑ta ehbidamak g hemajkam am em‑wehhejedmat
g sheshꞌe am hawehhejed g kahwal mahmad.

4Mtwabshaba pi haꞌichukaj wo e kudut k pi haꞌichuwo uꞌad nih g haꞌichu
eniga nih chum hems g lial. Jiosh at hab wo ha juh g hemajkam mat wo
em‑dagioꞌi. Am amt wo s‑e hohtmagi kihhim wui k pi hedai wo hiwigi mas
wo em‑shohbi wohg ch ed.

5 “Kumthebaiwodadaha‑kih amkamhabwo chei, ‘Jiosh o ab em‑makiog
g s‑ap tahhadkam.’

6-7Kut s‑ap abwo i em‑neimatp abwo s‑em‑wohoch k abwo i em‑wahpki
mamt am wo dadkkad. Kumt pi has wo elid k am wo dadkkad ch wo e
gegosidad ch anwo i ha ahgidahid g s‑kehg haꞌichu ahgaj g Jiosh amhugkam
mamt gam hu wo hihi ab amjed hegai kihhim. Chikpandam o ab d wuikam
mat ab wo bei g e‑nam‑kidadag. K idam d ha wuikam mat am hab wo juh.
Pi amt inhas wowahpkid k amwo dadkkad am hugkammamt epwo baꞌich
hihi.

8Kut hebai g hemajkam s‑ap abwo i em‑nei kihhim ch ed, mt wo huhmat
haschu wo i em‑gegos

9 k wo ha doaj g kokꞌodam k wo ha ahgi g hemajkam mat ab i ha miabi g
Jiosh kownaltalig.

10 “Kut hebai pi ap ab hu wo i em‑nei g hemajkam, mt am wo i wuwha
kahya ch ed

11 k ab wo si i shahmud g e‑shuhshk k hab wo chei, ‘Id att hekaj am wo
em‑chehgi matt wo em‑dagito. Mt wabshaba wo s‑chegitok mat ab i chum
em‑miabi g Jiosh kownaltalig.’

12 Neh, hegam si pi apꞌekam hemajkam mash wa am kihkahim Sodom
kihhim ch ed at wo bei g s‑koꞌok e‑namkidadag mat hekid wo e ai g geꞌe
lodaita tash. T wabshaba baꞌich wo i s‑koꞌokam e namkid hegam mat pi ab
huwo em‑kaiha.

Mash si s‑ta ehbidamamamt pi ab huwowohoch g Jesus
An g neid gMatthew 11:20-24

13-14 “Muꞌi s‑hasig haꞌichu ant am hab juh Korasin ch Bethsaida kihhim ch
ed. Kutki eda g hemajkam amai pi ab hu ni‑wohoch. T heg hekaj ab wo bei
g s‑koꞌok e‑namkidadag geꞌe lodaita tash ch ed. Hegam mo am kih Tyre ch
Sidon kihhim t am ch pi geꞌe mahch ab amjed g Jiosh at pi am hu hugkam
wo bei g s‑koꞌok e‑namkidadag. Tp hems ab wo i e shoꞌigchud k gam hu wo
s‑ohhod g pi ap e‑chegitoi matp wo nei ihda s‑hasig haꞌichu.

15Capernaum t am hemajkam o ab si e haschud. T wabshaba g Jiosh gam
huwo i ha shul jiawul kih ed.”

16 Sh hab ep kaij ab e‑chuhchai ha wui, “Heg o wa wepo mo ahni ab
ni‑kaiham hegai matp hedai ab wo em‑kaiha. Kut ahni s‑ni‑ohhod matp
hedaiwos‑em‑ohhod. Kutphedaiwos‑ni‑ohhodkhabwaꞌaps‑ohhodg Jiosh
nani pi d kehshaj.”

Matsh uhpam ep dada hegamwewaꞌakko gamai gohk

17 Tsh woho gam hu hihi hegam wewaꞌakko gamai gohk. Tsh am hebai
i cheka. Tsh am i uhpam dada k shaꞌi si s‑hehgig ch hab kaij, “T‑kownalig,
chum hems g jijawul ab s‑t‑wohog elid mach am m‑chechcheg ch ab si ha
chehani mat gam hu habwo i e juh.”

18“Heuꞌu, nat pi hegaimodha‑geꞌejig chdSatanhebhuwuage‑gewkdag,”
bash kaij g Jesus, “Neid ani mat ab i gei Jiosh kihdag amjed hab sha masma
mat g wepgi.

19Neh, ab ant em‑mahg gewkdagmamtwo enakomamt amwabshwoha
keish g kohkꞌoi ch nanakshel ch wehs g gewkdag g ge Jiawul. Kut pi wo shaꞌi
s‑koꞌokam em‑juh.

20Mt wabshaba pi heg hekaj wo s‑hehgigk mo g jijawul ab s‑em‑wohog
elid. Heg amt hekaj wo s‑hehgigk mo gan hu oꞌohanas g em‑chechgig Jiosh
kihdag anmam d e doꞌibiakam.”

Mash g Jiosh ab hamahkch g amichudadag hegammo ab hiwig g Jesus
An g neid gMatthew 11:25-27; 13:16-17

21 Kutsh iaꞌi idani g Hekia S‑apꞌekam Gewkdag ab mah g Jesus g si geꞌe
s‑hehgig. Kush am e hoꞌigeꞌidahun ch hab kaij, “Ni‑ohg Jiosh, dap kownal
wehs haꞌichu dahm. K hab d m‑elida mat pi hedai wo e nako mas hejel wo
s‑amich g haꞌichum‑ahga. E o ehstokch ab ha amjed g s‑chu aꞌamichuddam.
Kupwabshaba amha chehgid idammohaꞌichu s‑mahchimkhabmasmamo
g aꞌal. Ni heg hekaj ab si m‑hoꞌigeꞌid.”

22 Neh, bash kaij g Jesus ch am hahawa ha ahgid g hemajkam, “Ni‑ohg
Jiosh at ab ni‑mah wehs haꞌichu. Pi o hedai ni‑mahch ch hegai waꞌi ni‑ohg
s‑ni‑mahch. K pi hedai mahch g ni‑ohg. Ni ahni waꞌi s‑mahch ch hegam ehp
mani hedai i wui tashogid.”

23 Tsh am hahawa i e hejelko hegam Jesus. Kush hab ha ahg, “Do si s‑ap
tahhadkammam am neid ch kah ihdamam haschu i neid ch kah.

24 Muꞌijj g kekelibad Jiosh haꞌichu i tashogiddam ch kokownalbad o wa
chum s‑neidamk hegai mam haschu i neid ch chum s‑kaimk mam haschu
i kah.”

Matp hedai amwo i hawehmajk ch dwo ha nawojk
25Tsh am hu hebai am hema jiwia g chehanig hamashchamdam kwabsh

chumheki s‑himchudam g Jesus hab kaijch, “Hamashchamdam, shahntwo
ni‑juh. T hekaj ab wo i ni‑wahki g Jiosh e‑kihdag ed?”

26Kush hab kaij g Jesus ab wui, “Nap hig pi mahch mo has chuꞌig an Jiosh
oꞌohana ed heg amjed.”

27 Sh hab kaij hegai oꞌodham, “Heuꞌu. Bo chuꞌig:
Matt hemhowaabwo si pihk t‑elidad t‑kownalig Jioshwuiwehs t‑ihbdagkaj

ch id am wo chehgidch wehs t‑doakagkaj ch wehs t‑gewkdagkaj ch
wehs t‑chegitoidagkaj. Deuteronomy 6:5

K hab ep chuꞌig:
Matt hemho wa ab wo si pihk t‑elidad t‑nawoj wui hab masma mach has i

masma hejel t‑wehhejed si pihk t‑elid.” Leviticus 19:18
28Sh hab kaij g Jesus, “Heg owud. Kut s‑ap abwo im‑wahkimaptp heg am

habwo junihid.”
29Kush ihda oꞌodham s‑mahch mo pi am hu hab junihim hegai chehanig

ch wabshaba gam hu wabsh chum s‑e oanamk ch ash ab kakke g Jesus, “K
hedai d ni‑nawoj?”

30 Sh g Jesus am ahgid ihda haꞌichu wepogida ahga, “Neh, matp hems am
hemahih g t‑wehmTuhligo Jerusalem t amjed gamhu Jericowui. T amhaha
wabsh g s‑chu eꞌeskam am cheggia k ehs g haꞌichu enigaj k gewichkwua k
chum alomua.

31K amwoꞌo.
“T ab haha wabsh g pahl hema hih wohg oidch k nei mo am woꞌo ihda

oꞌodham k gam huwabshmehk him k an bij.
32T hab wa masma g papal ha wehm chikpandam ab hema him k am nei

hegai oꞌodhammo amwoꞌo k gam huwabsh bijim k gam hu hih.
33T g hema Samaria t am oꞌodham am hahawa him k cheh ihda oꞌodham.

Kum ab aꞌai s‑e kehꞌid g Samaria t am hemajkam ha wehm. T eda ihda si
s‑hoꞌigeꞌid

34 k ab i wako g ehꞌed g nawaitkaj k ab i huhud k an i hobino g ikuskaj k
an hahawa dai e‑shoiga an k gam hu i bei kihhim wui mat am hebai wo ha
nuhkudach.

35 “Kambaꞌich d i tash. T gamhuwohih ihda oꞌodhamkwabshaba ab haꞌi
ha mah g lial mat wo nuhkud k hab ha ah, ‘Am g wo nuhkud. Kunt ia ep wo
jiwia k wowa em‑namkidmamt haschu baꞌich wo i heki gei wehhejed.’

36 “Neh, kup hedai hab elid idam waik mo s‑ap d nawojij hegai mamt
gewichkwua?”

37 Sh hab kaij hegai chehanig hamashchamdam, “Hegai mo s‑hoꞌigeꞌid.”
Sh hab kaij g Jesus, “Pegih, gamai g hihm k am hab e junihid habmasma.”
Mamtsh pi wabshwo chikpanidad g Jesus chwabshaba ab epwo ihmad

38Sh amjed amhebai hihim idam Jesus ch am dada hema kihhim t am. Sh
am hema g uwi hab chehgig Marda ch ab i ha wahpki e‑kih ed.

39 Kush am wehmaj daha g wehngaj ch hab chehgig Mary ch id ab i
dahiwua Jesus wui k ab si kaiham g haꞌichumashchamaj.

40 Sh eda g Marda si chikpan ch e kudut k am jiwia Jesus wui k hab kaij,
“Ni‑kownalig, nap pi shaꞌi has elid mat g ni‑wehnag am wabsh i ni‑dagito
mant hejel hab wo juh g chikpan. Ab g ahgid mat ab wo i him k wo i
ni‑wehmt.”

41 Sh hab kaij g Jesus ab wui, “Ih, Marda, muꞌi ap haꞌichukaj e kudut.
42K eda amdwaꞌi hemakohaꞌichumod si haꞌichu. Id at gMary ab bei. Kut

pi wo shaꞌi e wohppoꞌidach.”

11
Mohaschu g Jesus hamashcham ab amjed g hoꞌigeꞌidahuna
An g neid gMatthew 6:9-13; 7:7-11

1 Sh am hu hebai e hoꞌigeꞌidahun g Jesus ch am i kuhgit. Sh hema hab
kaij g chuhchaij ab wui, “T‑kownalig, oi g hig t‑mashchammatt has masma
wo t‑hoꞌigeꞌidahu hab masma mo wa g John ha mashcham hegam mo ab si
wecho emashcham.”

2Sh hab kaij g Jesus ab hawui, “Id amt habwo chei am e hoꞌigeꞌidahunch:
Jiosh t‑ohg, ab ach si has m‑elid ch si haꞌichuchud g m‑chehgig ch tatchua

mapt wo i geꞌedaj g e‑kownaltalig ia t‑shahgid.
3Ab g i s‑t‑hoꞌigeꞌid k ab wo t‑mahkad g haꞌichu hugi wehs tashkaj.
4Gamghuhab i juhni gpi ap t‑chuꞌijignachpi ahchimgamhupi chechegitod

g ha‑chuꞌijig hegammat hedai i pi ap has chuꞌi ab t‑wui.
Pi g am hiwgid g Jiawul mas amwo t‑shul pi apꞌekam ch ed.”

5-6 Sh hab ep kaij g Jesus ab ha wui hegam mo ab si wecho e mashcham,
“Neh, tp hems hema pi am hu geꞌe wo haꞌichu hugik. T am hema mehkjed
wo jiwia hudunk abmat ab i chehgim. Kut amwo hih g kihkam e‑hugid am
kihkamwui k ab wo haꞌi tai g sismito mat wo gegos g e‑nawoj.

7 “T hab haha wabsh wo chum chei g hugidaj am kihkam, ‘Pi g ia hu
ni‑kudut. Heki ant hu ab yahwidad g ni‑kihjeg. Kutt heki hu wohpiwua g
t‑aꞌaliga ha wehm. Nt pi wo i wamig k wom‑mah haꞌichu.’

8 “T wabshaba pi has wo e elid k ab wabsh wo kia tahnid. T am haha wo i
wamig k ab womah nat pi pi haꞌasa ab wo tahnid.

9-10 “Pegih, mt ahpim hab wa masma pi haꞌasa ab wo tahnid g Jiosh mam
haschu i tatchua. T ab wo em‑mah. Am g wo haꞌichu i e gahgidad. T wo
em‑chehgi. Ab g wo shontpag g kihjeg. T ab wo i e kuhpiꞌo em‑wehhejed.

11 “Neh, s‑mahch am mat pi hedai wabsh g wamad ab wo mah g e‑alidag
mat g watopi ab wo tai.

12Kut pi wabsh g nakshel ab womahmat g chuchul nonha ab wo tai.
13Mamhas i masma pi apꞌe ch wabshaba s‑mahchmamt g s‑kehg haꞌichu

ab wo ha mah g e‑aꞌaliga. No hig pi g em‑ohg Jiosh baꞌich i e nahtokch mat
ab wo hamah g Hekia S‑apꞌekam Gewkdag hegammat ab wo tai.”

Mash g Jesus g Jiawul wehm ab aꞌai e cheggia
An g neid gMatthew 12:22-30;Mark 3:20-27

14 Sh am hu hebai hema pi ha neok g cheoj nash pi g jiawul an uꞌukch.
Kutsh g Jesus gam hu hab i juh g jiawul. Tsh am ha hekaj i neo. Tsh g
hemajkam si has i el.

15 Sh eda haꞌi hab kaij, “Moki g jijawul ha‑geꞌejig ab mahkch g gewkdag.
K heg hekaj gam hu hab i ha wua g jijawul ab ha amjed hegam mo an ha
uꞌukch.”

16 Sh haꞌijj wabsh chum heki s‑himchudamk g Jesus ch ab chehani mat g
s‑hasig haꞌichu hab wo juh k hekaj amwo ha chehgi mo ab Jiosh t amjed.

17 Sh wabshaba g Jesus s‑mahch mo haschu am chegito ch hab kaij ab ha
wui, “S‑mahch ammat g oꞌodhamwopadch ghejel e‑jewedgamat ab aꞌaiwo
e cheggia. Kut g e‑wehm kihkam hab waꞌap wo padch g hejel e‑kihdag mat
ab aꞌai wo e cheggia.

18Pegih, t has hig masma g Jiawul pi wo padch g hejel e‑kownaltalig matp
ab wo sha ni‑mah g gewkdagmant amwo i ha wuwhas g piongaj?

19Neh, em‑pionag o hab waꞌap i ha wuwhasid g jijawul. Kum eda pi hab
masma hab ha elidmo g Jiawul ab hamahkch g gewkdag. Pegih, idam at wo
em‑ahgi mo pi woho hegai mam hab chum elid.

20 Jiosh gewkdagkaj ani gamhu hab i hawua g jijawul. K id amwohokam-
chudmat heki hu in i wuhsh g Jiosh kownaltalig em‑shahgid.

21 “Nat hig pi wo e nahtokch g si s‑gegoki kownal g e‑cheggiakudkaj mat
wo nuhkud g e‑kih. T hab pi hedai wowohppoꞌi g haꞌichu enigaj.

22 Tp wabshaba g baꞌich i s‑gegoki kownal wo cheggia k wo gewito k gam
hu wo i ui hegai cheggiakudaj mo ab chum si hiwig k am wo aꞌai i tahp g
haꞌichu enigaj am hawehhejed g e‑shondalig. Neh, bani wamasma cheggia
g ge Jiawul.

23Khegammat hedai pi ab huwo i ni‑wehmajk ab ni‑wui gegok chwabsh
ha gantan hegammani s‑ha doꞌibiamk.”

Mat g jiawul hasmasma an uhpam epwo bei g oꞌodham
An g neid gMatthew 12:43-45

24 Kush hab ep kaij g Jesus, “Matp hems g jiawul an wo hema uꞌukch g
oꞌodham ch wabsh wo dagito mat am hebai ep wo e ul. Kut hegai oꞌodham
wo i chumkegch g e‑doakag. Twabshaba g jiawul pi hebaiwo chehg k hekaj
hab wo i e ah, ‘Mo hig woho d ni‑kih hegai oꞌodham. Nt hig am uhpam wo
hih wui.’



LUKE 11:25 133 LUKE 11:39

25 Kut wa woho am uhpam wo him k wo cheh mo am wabsh jeg ch si
kegchudas ch hehosimhunas.

26 T am haha wo him k wewaꞌak ep wo ha uꞌapa g jijawul. T idam baꞌich
wo i pi apꞌek ch amwehmajwo i chiwia. Neh, t ihda oꞌodhamhahawa baꞌich
wo i pi apꞌekmowa ga hu i heki hu.”

Mohaschu d s‑wohom s‑hehgig
27 Sh an wehgaj gegok g hemajkam. Kush hema g uwi hab kaij am

wui g Jesus, “Do si geꞌe s‑hehgig heg wehhejed uwi mat an m‑mahsid k
m‑siꞌichudahim.”

28 Sh wabshaba hab kaij g Jesus, “Baꞌich at wo i s‑hehgigk hegam mat ab
wo kaihamad g Jiosh haꞌichu ahga.”

Mamsh s‑neidamk g s‑hasig haꞌichu
An g neid gMatthew 12:38-42

29 Sh am i muꞌidahim g hemajkam. Kush hab kaij g Jesus, “Muꞌijj o g
ha‑chegitoidag pi apꞌe. K heg hekaj s‑neidamk mant hab wo juh g s‑hasig
haꞌichu k am wo wohokamch mani ab Jiosh amjed. Bant waꞌi masma am
wo ha chehgi mani d Jiosh si Kehshamatshwa hab e juh hegai kelibad Jiosh
haꞌichu i tashogiddammash d Jonah.

30 Heg atsh wa am si has masma i e chehgi ha wui g Ninevah t am
hemajkam. Nt ahni am si hasmasmawo i ni‑chehgi am hawui g hemajkam
iaꞌi idani.

31-32 “Hegam Ninevah t am hemajkam atsh gam hu s‑ohhod g pi ap
e‑chegitoi am ikahkg Jonabadkhabpi abhuwoechuꞌijigchgeꞌe lodaita tash
ched. Ni ahni baꞌichd i si haꞌichumog Jonabad. Kumedapi abhuni‑kaiham
ch heg hekaj abwomotoig g chuꞌijig lodaita tash ch ed. (31)Mehkjed atsh ab
i hih g uwi kownal abwakolim tahgio amjedmat abwo kaiha g Solomonbad
haꞌichumahchig. Ni ahni baꞌich d i si haꞌichumo g Solomonbad. Kum eda pi
ab hu ni‑kaiham ch heg hekaj ab womotoig g chuꞌijig lodaita tash ed.”

Mash em‑tonlidch g em‑amichudadag
An g neid gMatthew 5:15; 6:22-23

33 Kush hab ep kaij g Jesus, “Wohokam o wepogidas mo g lahmpa. Kum
s‑mahch mo pi hab d ahga g lahmpa mas am wo e ehsto haꞌichu wecho. Mt
an wo dai mat hebai wo ha tonlidad hegammo ab i wahpk.

34 “Em‑wuhpui at s‑ap am wo i wahki g tonlig matp wo s‑mamsk k
wabshaba pi am hu wo i wahki matp pi wo mamsk. Kum heg hekaj s‑ap ha
nuhkud.

35 Pegih, wahm amt wo si s‑ap nuhkudad g haꞌichu e‑amichudadag mat
heg s‑ap amwo i wahki g wohokam.

36Bat waꞌi masma abwo i shuhdad g em‑chegitoidag g wohokam.”
Matsh g Jesus ab haꞌichu ha abch hegam mo d Palasi ch hegam ehp mo d

chehanig hamashchamdam
An g neid gMatthew 23:1-36;Mark 12:38-40

37Tsh am i haꞌasa neo g Jesus. Tsh am hema jiwia g Palasi k am waid mat
wo wehmaj e gegos. Kutsh wa woho am i wahk k am i dahiwua matsh wo e
gegos.

38 Tsh hegai Palasi si has i el neidok mat pi e wako hab masma mo d ha
himdag.

39 Kush s‑amichud g Jesus ch hab kaij ab wui, “Neh, ahpim Palasi am si
kegchud g e‑honshpadag. K wabshaba g em‑chegitoi wabsh shuhdags g pi
apꞌekamkaj. Heg owawepomamanwaꞌiwehgaj si kegchudghohas‑hahaꞌa.
K ged hu ha eda wabsh kia s‑bibtagi.

40 Damt wabsh wo totontok mamtp heg wo waꞌi s‑ap nuhkud
e‑honshpadag. Jiosh at hab waꞌap nahto g em‑doakag. Kumt heg ep wo
chum nuhkud.

41Am g wehs wo i dagito Jiosh wui k hab wo s‑chechojimak ab shoꞌigkam
hawui ch wo nei mat wehs haꞌichu wo s‑kehgajk am em‑wehhejed.

42 “Neh, ahpim Palasi am ab mahk g Jiosh g hemako tahpani mo
wehst‑mahm e tahpanch g em‑eniga, chum hems g nahnkomahs pi‑miandi
ch haꞌichu tatk. T wabshaba g Jiosh s‑koꞌokam wo em‑namkid nam pi pi
apꞌechud hegai mam haschukaj ha shoꞌigchud haꞌi ch pi ab hu tatchua g
Jiosh.

43 Shaꞌamwaꞌi s‑hohhoꞌid mamt si s‑apko wo dadhaiwua am cheopi ch ed
ch s‑hohhoꞌidmat abwo si has em‑elidad g hemajkammamt anwo iwuwha
kahya ch ed.

44 Ih, shoꞌig! Mt wo si s‑koꞌokam e namkidach. Neh, pi at wo mahsk g
hihaꞌini matp pi am hu wo tohnkdask. Kumtp hems am wabsh dahm wo
oiopod. Pegih, bat shamasmapiwomahchk g hemajkammamdpi apꞌekam
nam pi ehstokch g pi ap e‑chuꞌijig.”

45 Kush hema hab kaij g chehanig ha mashchamdam ab wui, “Ha
mashchamdam, ahchim ap hab waꞌap has t‑ahg hab kaijch.”

46 Sh hab kaij g Jesus, “Pegih, ab em‑wui o hab waꞌap him g s‑koꞌok
em‑namkidadag. Muꞌi s‑hasig haꞌichu am ab ha chehani g hemajkam. K id d
s‑wehch haꞌichumohtoi am hawehhejed. M eda ahpim pi haꞌichu hab shaꞌi
wuamams hekaj ha wehmwomoht.

47-48 “Em‑shohshon at muꞌi ha kokda g Jiosh haꞌichu i tashogiddam. Kum
ahpim hawepomasma, chum ams ha hehosid g ha‑hihaꞌiniga hegammamt
ha kokda. K heg hekaj ab em‑wui him g s‑koꞌok em‑namkidadag.

49Heki o hu hab kaij g Jiosh, ‘Ab ant wo i ha wuwhas g haꞌichu i tashogid-
dam ha shahgid g hemajkam. Kut haꞌi wo ha‑kokda k haꞌi wo ha shoꞌigch.’

50 Neh, kum ha wepo chuꞌijig mamtp ha wepo haꞌichu elid. Kut wepo
masma wo em‑ai g s‑koꞌok ha‑namkidadag heg hekaj wehs mat hab juh ga
hu i amjedmat in i e nahto g jewed.

51 Abelbad atsh wa wehpeg e muhkid. Tsh amjed muꞌi ep e koꞌij. Tsh g
Zecariabad ga hu si ha oidch emuhkid amai shahgid g iagchulidakud ch geꞌe
cheopi. Kum ahpim hawepo chuꞌijig hegammatshwa ha kokda ch hawepo
masmawo bei g s‑koꞌok e‑namkidadagmamtp hedai ha wepo elid haꞌichu.

52 “Ahpim chehanig ha mashchamdam amt wo i chum ha amichudach
g hemajkam mat has masma wo s‑mahchk g Jiosh. Kum eda ahpim pi
mahch ch ep ha shohbidch hegam mo s‑mahchimk. Heg o wa wepo mam
ab yahwidad g kihjeg mat pi hedai am hu wo i wah. Jiosh at s‑koꞌokam wo
em‑namkid heg hekaj.”

53 Tsh am i wuhsh g Jesus k gam hu chum hih. Tsh hegam chehanig ha
mashchamdam ch Palasi ab hahawa si s‑ta keꞌidam has ahg k muꞌi haꞌichu
kakke

54 hab wabsh chum ahgch mat wo heki himch mat pi ap haꞌichu hab wo
chei.

12
Mamt pi habwabshwo s‑e junimkmamd s‑apꞌekam
An g neid gMatthew 10:26-27

1 Kutsh shaꞌi si muꞌi mihl hemajkam am i e hemapad k wabsh aꞌai e
keishshap.

Sh hab kaij g Jesus ab hawui g e‑chuhchai, “Neh, hegammo d Palasi o hab
wabsh s‑e junimk mo d s‑apꞌekam. Mt wo s‑e nenꞌoidk mamt pi am hu ha
oidk hab womasmak.

2 Hegai mo chum e maꞌishch at wehs wo e maꞌishpiꞌo. Pej, wehs s‑aꞌagi
haꞌichu at wo s‑emai.

3Wehsatwomahskoewuamamtphaschuchums‑aꞌagihabkaij. Kutwehs
am si s‑kaidam wo e ahgad kih dahm amjed mamtp haschu i chum s‑jupij
hab kaij ged hu si e‑kih ed.”

Mamtsh hedai wo s‑ehbidad
An g neid gMatthew 10:28-31

4Sh hab hahawa kaij g Jesus ab hawui g hemajkam, “Neh, ni‑naipijju, pi g
wo shaꞌi ha ehbidad hegammatp hedai wo chum s‑em‑kokdaim. Pi at wo e
nakomas baꞌich s‑koꞌokam has wo i em‑juh em‑kokdak.

5Heg at waꞌi Jiosh wo e nako mat am wo em‑daꞌich Jiawul kih ed mamtp
pi am huwowohog elidad. Kumt heg ab wowaꞌi si has elidad.

6-7 K wabshaba g Jiosh si s‑hemajima ch pi tatchua mas wo s‑koꞌokam
em‑juh. Am g wo oidahim mo chum hems g al uꞌuwhig s‑ap ha nuhkud. K
eda chum alo pi haꞌichu namkig idam. Kum ahpim wehs haꞌichu baꞌich d i
haꞌichu am tahgio. Jiosh o wehs haꞌichu s‑mahch ab em‑ab. Mt heg hekaj pi
haꞌichu wo shaꞌi ehbidad ab wui e dagitokch.”

Mamtshwo tasho e ahmamab hiwig g Jesus
An g neid gMatthew 10:32-33; 12:32; 10:19-20

8 Sh hab ep kaij g Jesus, “Neh, am amt wo s‑ni‑mahch k ah hemajkam ha
tahgiomani d em‑doꞌibiakam. Kunt ahni habwaꞌapwo s‑em‑mahchkaham
ha tahgio g anghil ch am Jiosh tahgio.

9Kutpwabshaba hedai pi wo ni‑mahch k ah am ha tahgio g hemajkam, nt
ahni hab waꞌap pi womahch k ah am ha tahgio g anghil ch am Jiosh tahgio.

10 “Jiosh at gam hu hab wo i juh g pi ap chuꞌijigaj hegai mat hedai wo wa
chum has ni‑ah matp gam hu wo s‑ohhod g pi ap e‑chuꞌijig. T wabshaba pi
gamhuhabwo i e juh g pi ap chuꞌijigaj hegaimat hedaiwo s‑koꞌokamhas ah
g Hekai S‑apꞌekam Gewkdag.

11 “Pi g wo shaꞌi kudut ab amjed mamt has masma e wehhejed wo neo
mamtp hems amwo em‑lodai chechopi ch ed o am ha tahgio g kokownal.

12Hekia S‑apꞌekam Gewkdag at wo em‑ahgi mamt has wo chei.”
Haꞌichuwepogida ap amjed g s‑kais oꞌodham

13 Sh am hema g oꞌodham hab kaij ab wui, “Ha mashchamdam, hab g
ahgid g ni‑nawoj mat am wo i ha ni‑tahpani hegai mat g t‑ohg an dagito
t‑wehhejed.”

14 Sh hab kaij g Jesus ab wui, “Pi ant heg hekaj ia hu jiwia manis wo
em‑lodait k amwo i em‑apꞌechudach g haꞌichu em‑eniga am em‑shahgid.”

15Sh ambaꞌich hab ep kaij abwehs hawui, “Amgwo s‑e nenꞌoidkmamt pi
heg wo waꞌi huꞌuidad s‑kaisdag. Pi amt d wo s‑ap doakamk heg hekaj mam
haschu i eniga, chum ams dwo s‑kaisk.”

16 Sh id am hahawa chum ha tashogid ch hab kaij, “Tp hems hema d wo
s‑kaisk. K g eꞌeshaj si geꞌe babhe.

17 K hab e ahg, ‘Pi o an hu wiꞌis mant hebai ep wo toa g haꞌichu bahidag.
Shuhshud at g ni‑waptto.

18Nt hig wo i ha shulig k am baꞌich i geꞌeged haꞌi wo i chuhcha k am wo
baꞌiha g haꞌichu bahidag ch wehs haꞌichu ni‑eniga.

19 Si at haꞌichu s‑ni‑abam. Nt muꞌi aꞌahidag ab wo hekaj ihda s‑iꞌowi
haꞌichu k wo ni‑ulinihogidad ch wo ni‑gegosidad ch wo ihꞌed ch wo si
s‑hehgigk.’ Neh, bo e ahg ihda s‑kais.

20 “K wabshaba ab wui hab kaij g Jiosh, ‘Dap wabsh tohnto. Id i
s‑chuhugam ab apt wo muh. Kut d wabsh wo hemak ch wo ui g haꞌichu
m‑enigamap hejel am chum ewiꞌidch.’

21Neh, bowachuꞌig chhabwaꞌapwowachuꞌigkwehshawehhejedhegam
mo hejel s‑e kaischudamk ch wabshaba pi am hu Jiosh wehhejed hekaj g
s‑e‑kaisdag,” bo kaij g Jesus.

Ab gwo si i hiwig g Jiosh
An g neid gMatthew 6:25-34

22 Sh hab hahawa ep kaij g Jesus ab ha wui g e‑chuhchai, “Heg ani hekaj
amem‑ahgid ihdamamtpiwo si e kudutad abhaꞌichu e‑hugi ab o abhaꞌichu
e‑eniga ab.

23 Jiosh at ab em‑mah g em‑doakag, pegih, k hab waꞌap ab wo em‑mah
mamt haschukaj wo e dagioꞌidad.

24 “An g wo i ha neid g hahawani. Idam o pi haꞌichu eꞌeshad ch pi od g
haꞌichu esha ch pi ha kihki o ha waptto mat am eda wo baꞌiha. Jiosh o ha
gegosid. Kumeda ahpimbaꞌich d i si haꞌichumo g uꞌuwhig am tahgio g Jiosh.
T heg s‑ap wo em‑dagioꞌidad.

25Pi amt wo e nakomams am baꞌich wo i himch g e‑aꞌahidagga amwabsh
hekaj e kudutch.

26Mamtppiwoenakomamthabwo juh ihdaal haꞌas chumhaꞌichu, pegih,
k haschu ahgk wo e kudutad g baꞌich i geꞌeged haꞌichukaj?

27 “An gwo i ha neid hegamhaꞌichuwuhshanigman chuhch. Pi o chikpan
ch pi shohshom g haꞌichu eniga. Kuki eda g ha‑heosig baꞌich i s‑kehgaj mo g
haꞌichu enigaj hegai s‑kais kownalbadmash hab chehgig Solomon.

28Neh, tp hems s‑hohtam wo gaksh hegai shaꞌi m an chuhch k wo hekaj
e nanda. K eda heg wa wepo mo g Jiosh si s‑kehg enigadadch g heosigkaj.
Pegih, am gwo s‑wohochudmat ab s‑ap wo em‑enigadadch.

29Pi g heg waꞌi hekaj wo e kudutadmamt wo e gahgi g haꞌichu hugi.
30 Wehs hemajkam an jewed dahm o chum hekid id an si e gahgid. K

wabshaba g em‑ohg Jiosh s‑mahchmam tatchua ihda.
31Mt g Jiosh kownaltalig wehpeg am wo ul e‑doakag ed. T g Jiosh ab epai

wo em‑mahmam haschu i tatchua.
Mash haschu d s‑em‑kaisdag an dahm kahchim ch ed
An g neid gMatthew 6:19-21

32 “Pi g am wo shaꞌi haꞌichu ehbidad ahpim mam al heꞌekiajj ab ni‑hiwig.
Em‑ohg Jiosh o ab si tatchuamat ab wo i em‑mah g e‑kownaltalig.

33 Wehs g wo gagda mam haschu i edgid k wo ha mah g namkigaj g
shoꞌigkam k an hahawo edgidad g baꞌich i s‑kehg kaisdag Jiosh kihdag ed. T
heg pi hekidwo huhug. T pi hedaiwo em‑ehs. T g hiopch pi hekidwo padch.

34 Kumt am wo s‑hihimim no pi g em‑tatchuidag am ulinig mo hebai
haꞌichug hegai mam haschu hab elid mo d em‑kaisdag.”

Mattshwo si t‑nahtokchmatshwo uhpam ep jiwia g Jiosh alidag
35-36Kush hab ep kaij g Jesus, “Mt wo si e nahtokch mat haschu has wo e

juh hab sha masma mat g pion wo si e nahtokch mat g ha‑ahmo wo uhpam
jiwia. Ha‑ahmo atp hems am wui wo hih g wo ha hohntam gegosig k pi
oi wo uhpam jiwia. T wabshaba g piongaj ab wo s‑ap e enigadadch ch ab
wo mehidch g e‑kanjel ch g e‑ahmo ab wo nenida. T am wo i jiwia k wo si
shontpa. T ab ha hekaj wo i kuhpiꞌo g kihjeg wehhejed.

37Two si s‑hehgigk hegam pionmat g ha‑ahmowo ha chehmo nenead ch
e nahtokch. Neh, t heg ab hab wo juh g bahshodag k wo si s‑ap ha dadsh k
wo ha gegos.

38Twosi s‑hehgigkhegammatwoenahtokchmatwo jiwia, chumashems
eda wo i huh g s‑chuhugam o i baꞌiwichkim.

39 “Neh, pi o ta machimamas hekid hemawo i jiwia g s‑chu ehskam. Kum
heg hekaj chum hekid nuhkud g e‑kihdag.

40Pegih, k habwaꞌap pi tamachima em‑wehhejedmanis hekidwouhpam
jiwia jewedwui ahni Jiosh si Kehsha. Mt heg hekaj wo si e nahtokchid chum
hekid.”

Mamtsh s‑ap habwo junihid g e‑chikpan
An g neid gMatthew 24:45-51

41 Sh hab kaij g Peter, “T‑kownalig, nap ahchim waꞌi hab t‑ahg aha nap
wehs hab ha ahg?”

42 Sh hab kaij g Jesus, “Chum amt hedai wo e nahtokch mamtp wo
s‑wapagimak ch wo s‑chu aꞌamichudad. S‑mahch ammat g ha‑ahmo hema
wo e gahgi g habmahs chikpandam kwo nuhkudach g e‑kihdag. T heg s‑ap
wo ha chikpanchudad ch wo ha dagioꞌidad g e‑wehm pionmat eda pi an hu
wo haꞌichugk g ha‑ahmo.

43 T am ep wo jiwia k wo cheh mo ihda s‑ap am hab junihim g e‑chikpan.
Kut d wo si geꞌe s‑hehgigk heg wehhejed pion

44nat pi g ahmoj am hahawawehs dahmwo kei g e‑kihdag.
45 “Twabshaba pi ap d wo ha‑kehshakmatp hedai wo i ha shoꞌigchudad g

e‑wehmpion chwo si e gegosidad chwo nawmmukad hab e ahgchmat pi oi
wo jiwia g ahmoj.

46T hahawabshwo jiwia kwo chehmo pi ap habwua g e‑chikpan kwo si
s‑koꞌokam namkid k gam hu habwo i juh.

47“Twobei g s‑koꞌoke‑namkidadaghegai pionmatwo s‑mahchkge‑ahmo
tatchui ch eda pi am hu habwo junihid.

48Twabshaba pi am hu i si s‑koꞌokamwo bei g e‑namkidadag hegai mo pi
e mahch ch hab junihim g pi apꞌekam. Baꞌich i geꞌe haꞌichu amt uhpam wo
s‑behim ab amjed hegai mamt baꞌich haꞌichu nuhkudach.”

Matsh g hemajkam ab ewui wo gegokiwua heg hekaj Jesus
An g neid gMatthew 10:34-36

49Kushhab epkaij g Jesus, “Ia ant jiwia jeweddahmmantwo i ha chuꞌamu
g hemajkam hab sha masma mant am wo si i nai ha‑iꞌibdag ed. T hab wo
s‑nenenashanik ab Jiosh wui. Mat huꞌi heki hu hab wo e juh.

50Amant s‑ta ehbidamhaꞌichu gahi wowuhshani k si ni‑kudut heg hekaj.
51Pi g hab wo e elidadmat wo dodolimat g hemajkammant ia jiwia.
52Ab at em‑wui wo gegokiwua hegammat pi wo ni‑tatchuad, chum hems

haꞌakia em‑wehm kihkam.
53 Cheoj atp hems wo s‑kehꞌidad g e‑ohg o g e‑alidag. T g uwi g e‑jeꞌe o g

e‑mad o g e‑kahkma jeꞌe wo s‑kehꞌidad.”
Mamtshwo chum s‑mahchkmat oi si haꞌichu habwo e juh
An g neid gMatthew 16:2-3

54-56 Sh hab hahawa ep kaij g Jesus, “Neh, mt wo s‑mahchk mas wo juh o
as wo tonih am neidk mas hebaijed hewed ch has mahs chewagi i wushke.
M eda pi am hu i aꞌamichudmo haschu has e junihog iaꞌi idani neidchmani
haschu hab wua. Shahag wepomam pi mahchimk.

Mamtsh s‑hohtam amwo i e apꞌech ab haꞌichu e abchudch
An g neid gMatthew 5:25-26

57 “E o aihim mat g Jiosh wo ha lodai g hemajkam. Am g wo aꞌamichud
mamt has wo chummasmak.

58S‑mahchammamthemhowa s‑hohtamamwo i e apꞌechhegwehmmat
ab wo haꞌichu i em‑abch. Tp hems amwo i em‑wahpki lodaita ch edmamtp
pi am hu wehmaj wo i e apꞌech. T g usagakam am wo i em‑dagito chi‑lihhi
wui. T heg ged huwo si em‑kuh.

59 Kumt pi wo shaꞌi i e wuhshad am hugkam mamt hekid wo i wehs ha
namkidmamt heꞌekia i em‑toꞌi.”

13
Mattsh gam huwo s‑ohhod g pi ap t‑chegitoi

1 Kush iaꞌi idani haꞌi g oꞌodham am ahgid g Jesus matsh g kownal Pilate
haꞌi ha kokda g Galilee t am hemajkammash eda idam am hab chumwua g
iagchulida Jiosh wui.

2Sh g Jesus hab kaij am hawui, “Kumtp hab elidmo id amwohokamchud
mo baꞌich d i si pi apꞌekam mo hedai i Galilee t am kihkam namt pi hab
masma ha kokda.

3K eda pi woho. Wehsijj am hab masma d pi apꞌekam ch wo bei g s‑koꞌok
e‑namkidadagmamt wo sha pi ohhod g pi ap e‑chegitoi.

4 “Neh, am atsh i gei g uhgk kih Siloam woꞌo t am Jerusalem ch ed. Kutsh
gamai gigiꞌik e koꞌij. Kum hab elid mo id amwohokamchudmo idam baꞌich
d i si pi apꞌekammo hedai i hegammo am kih Jerusalem t am.

5K eda pi woho. Wehsijj am hab masma d pi apꞌekam ch wo bei g s‑koꞌok
e‑namkidadagmamt wo sha pi ohhod g pi ap e‑chegitoi.”

Mash g Jesus hawepogid g pi bahidkam suhna uhs
6 Sh g Jesus am ha ahgid ihda haꞌichu wepogida ahga, “Neh, matp hema g

oꞌodham ge suhnaga am uhdwis e‑oidag ed ch am him k am s‑uꞌim g suhna.
K pi ab hu bahidag.

7 “K hab ahg g oidag nuhkuddam, ‘Neh, waik aꞌahid ab ach am nenneid
hegai suhna uhs ch pi koi haꞌichu shaꞌi bei ab amjed. Ptwo shonch. S haschu
ahgk am hig wo kehkk oidag ch ed?’

8 “Kwabshaba hab kaij g oidag nuhkuddam, ‘Am att hig wabsh wo dagito
hemako ahidag ehp. Nt amwo si i moihun k amwo iawua g haiwani biht an
wehgaj.

9 Kut am wo s‑apꞌek matp ab wo bahidagt. Nt wabshaba am haha wo si
shonchmatp pi ab huwo bahidagt.’ ”

Matsh g Jesus am hema doaj g uwimihshmda tash ch ed
10 Sh am hu hebai mihshmda tash ch ed g Jesus am ha mashcham cheopi

ch ed.
11Sh amhema haꞌichug g uwimash g jiawul an uꞌukch. Kush gamai gigiꞌik

aꞌahid ab waꞌi mumku mash ab wabsh i e olatch ch pi e nako mat wo shel i
kekiwua.

12Tsh am i cheh g Jesus k ab si wai. Tsh ab i hih. Kush hab kaij, “Ahpi uwi,
ia at wo i doa gm‑mumkidag,”

13K ab hahawa taht. Kutsh ha hekaj shel i kekiwua k ab si ihm g Jiosh.
14Kutsh ab si bagat hegaimash d ha‑wanimeddamamcheopi ch edmatsh

g Jesus ha doaj ha‑mihshmda tash ed k ash hab ha ah g hemajkam, “Am o
haꞌichug g chuhdp tashmatt heg eda wo chikpanad. Kunt heg oidam tash ia
wo dada k wo e doaj, hi wa pi t‑mihshmda tash edmo g Jiosh am kehshch.”

15 Sh hab kaij g Jesus ab wui, “Ih, pi ap shaꞌi woho ab hu has elid g Jiosh
pi ab hu hoꞌigeꞌidch ihda uwi no pi d chum aligaj. S‑mahch ap mat wabsh
chum hedai g e‑woiwisga o g e‑wuhluga amwowulꞌok k amwo be k ged hu
wo iꞌich, chum hems e‑mihshmda tash ed.

16 Pegih, tt wahm wo i wehmt ihda t‑wehm oꞌodham. Jiawul o wa ab
wulshch gamai gigiꞌik ahid ab. Kutt hemho wa wo wulꞌo, chum hems
mihshmda tash ed.”

17Kutsh si e el hegam mo s‑kehꞌid. Sh wabshaba g hemajkam si s‑hehgig
heg hekaj si s‑kehg haꞌichumat hab juh.

Matsh hasmasmawo i geꞌeda g Jiosh kownaltalig
An g neid gMatthew 13:31-32;Mark 4:30-32

18Sh hab ep kaij g Jesus, “Amant heꞌeswo i em‑tashogi g Jiosh kownaltalig
19amwepogidch g haꞌichu kai. Neh, heg am eꞌeshamo al chumaj ch oi wa

am wo wuhshani k haꞌas wo i geꞌeda mo g s‑ehheg uhs. Tp hems g uꞌuwhig
an abwokoksht. Pegih, t habwamasmawo geꞌe i geꞌeda g Jiosh kownaltalig,
chum as al chum amwo shonwua.”

Matsh amwo chehmo g jewed g Jiosh kownaltalig
An g neid gMatthew 13:33

20-21Sh hab ep kaij g Jesus, “Jiosh kownaltalig o habwaꞌapwepogidasmo g
jewajidakud. Heg amt wo be k amwowah wehnadk g chuꞌi k am heꞌes wo i
dai. T g jewajidakudwo chehmo gwahgamatwehs amwo i kopodka. Pegih,
t g Jiosh kownaltalig hab wa masma wo chehmo g jewed.” Neh, bash kaij g
Jesus

Mash s‑hasigmatt amwo i wahp Jiosh kownaltalig ed
An g neid gMatthew 7:13-14, 21-23

22Shamhihimhimhegam Jesushaoidk gkihhim. Sh g Jesus amhaꞌichuha
mashcham g hemajkam ch amwabsh i si haꞌab e gewkadch Jerusalemwui.

23 Sh hema ab kakke ch hab kaij, “Ni‑kownalig, nat pi shaꞌi muꞌi wo e
doꞌibia g hemajkam?”
Sh hab kaij g Jesus ab wui,
24 “Heuꞌu. Kumt heg hekaj am wo si e nakogad mamt amwo i wahp Jiosh

kownaltalig ed. Muꞌijj at am wo chum s‑wahpkim k pi wo e nako. Heg o wa
wepomamt amwo i wahp al aj kihjeg t amjed.

25 Id ant wowepogi g kih enigakammat amwo i ha wahpki g e‑machiga k
am hahawo si kuh g pualit. T ab haꞌi ep wo i chum s‑wahpkim. T habwo ha
ah, ‘Gam g huwo hihim. Pi ani shaꞌi em‑mahch.’

26 “Neh, bat wa masma muꞌi am wo i chum s‑wahpkim ni‑kownaltalig ed
hab kaijch, ‘M‑wehm ach t‑gegosidahim. Kup am ha mashcham t‑kihhim
am.’

27 “Kunt hab wo ha ah, ‘Pi ani shaꞌi em‑mahch. Gam g hu wo hihim ab
ni‑amjed. Dam si pi ap hehemajkam.’

28 “T hahawo si shoanid ch ga huwabshwo i si e kiꞌishch nat pi wo shaꞌi si
s‑koꞌok haꞌichu nakogad. T eda amwohaꞌichugk gAbrahambad ch Isaacbad
ch Jacobbad ch wehs g Jiosh haꞌichu i tashogiddam.

29Kut g hemajkam abwo i hihi siꞌal tahgio amjed ch huduni tahgio amjed
ch ab juhpin tahgio amjed ch wakolim tahgio amjed k am wo dadhaiwua e
wehm Jiosh kownaltalig ed.

30Kut am d wo si hahaꞌichuk hegammo hemuch d pi hahaꞌichu. T hegam
mo hemuch d si hahaꞌichu d haha wo pi hahaꞌichuk.”

Mash g Jesus si pihk e elid ab hawui g Jerusalem t am hemajkam
An g neid gMatthew 23:37-39

31 Tsh am ha hekaj haꞌi dada g Palasi k hab kaij ab Jesus wui, “Gam g hu
hihm ia amjed nash pi s‑m‑muꞌamk g Herod.”

32Sh hab kaij g Jesus ab hawui, “Herod o sha banmasma ch hab kaij. Him
k ahgid mant haꞌas tash amwabsh kia gam hu hab wo i ha junihid g jijawul
ch wo ha doajidad g kokꞌodam ch haha wo s‑ap nahto g ni‑chikpan.

33 Kunt pi wo shaꞌi ni‑muhkid im hu haha wabsh i himadch. Am o waꞌi
Jerusalem t am e koꞌijid g Jiosh haꞌichu i tashogiddam.

34 “Ih, t wo si e shoꞌigch g Jerusalem t am hemajkam nat pi g Jiosh s‑ap wo
ha dagito. Ha‑shohshon ash wa ha maꞌichshulig ch muꞌi ha kokda g Jiosh
haꞌichu i tashogiddam. T idam am ha oidk hab wo e juh. Muꞌikko ani hab
chumsini‑tahtkmantwosi s‑apem‑nuhkudhabshamasmamatg chuchul g
e‑mahmad ab ewechowo ha hemapai. Mwabshaba pi ab hu tatchuamanis
hab wo em‑juh.

35 K eda an hab chuꞌig Jiosh oꞌohana ed mamt ab wo chum ni‑ihmad ch
hab wo chechꞌed mat g Jiosh am i ni‑kehsh k si s‑ni‑hoꞌigeꞌid. Kunt ia wo i
s‑ap em‑dagito am hugkammamt hab hahawamasma habwo e juh.”

14
Matsh g Jesus hema ep doaj mihshmda tash ch ed

1 Sh hema d uhgchu ch d Palasi ch hebai hab juh g geꞌe gegosig
ha‑mihshmda tash ed k ash ab i wai g Jesus. Kutsh am jiwia.

2 Sh eda an hema haꞌichug g cheoj ch mahniko nash pi g kakhioj ch
nohnhoij ge totskoni. Kumsh an si s‑nenꞌoid g Jesus mas wo doaj nash pi ab
haꞌichu s‑abchudamk.

3 Sh hab kaij g Jesus ab ha wui hegam chehanig ha mashchamdam ch
Palasi, “Shahchu am ahgch hab elid mo pi t‑hiwgid g t‑chehanig machs wo
ha doaj t‑mihshmda tash ed?”

4 Sh pi hedai has shaꞌi kaij.
Tsh g Jesus ab hahawa i wai ihda oꞌodham k doajid k am hahawa dagito.

Kutsh gam hu hih.
5Shhabhahawakaij g Jesus abhawui, “Neh, namthigpiwohoabhahekaj

wo i wuhshad g e‑alidag o chum hems g e‑woiwisga matp am wo sha gei
wawhia ch ed, chum as d wo em‑mihshmda tashk?”

6Kush pi hedai e nakomas has wo chei.
Mamtsh pi wo tatchuamamtshwowehpegat am geꞌe gegosig am

7Kutsh haꞌi hegam ha‑waida gan hu si wehpeg s‑apko dadhaiwua. Kush
am ha neid g Jesus ch hab kaij,

8 “Pi g amhu si s‑apkowodadhaiwuamamt hekid amwohihi gegosigwui.
Tp hems am hemawo jiwia mat am baꞌich d wo i s‑has haꞌichuk.

9Kutamhahawabshwo jiwiahegaimatab i em‑waikhabwoem‑ahmamt
wo hiwigi hegai s‑has haꞌichu abai mamt ab chum dahiwua. Kumtwo si e el
namt pi hahawa ga huwabsh si ha oidk wo dahiwua.

10 “Baꞌich at wo i s‑apꞌek mamt ga hu wabsh mehk wo dahiwua. Kut g
kihkam ab wo i him k hab wo em‑ah, ‘Ni‑nawoj, oi g i hihm k ia hu s‑apko
ni‑miabidch i dahiwua.’ Neh, t id ab wo em‑mah g si has elida am ha tahgio
hegam haꞌi ha‑waida.

11 “Mt wo pi haꞌichuch hegai mat hedai wo chum si e haꞌichuch k ab wo si
haꞌichuch hegai mat wo pi e haꞌichuch.”

12 Sh hab hahawa ep kaij g Jesus ab wui hegai mat ab i wai, “Pi g hegam
ab waꞌi ha waid e‑naipijju o g e‑wepnag o g e‑hajuni o g s‑kakais e‑hugid an
kihkammapt hekid hab wo juh g gegosig. Ab at epai wo i m‑wai idam. Kupt
habmasma abwo bei g e‑namkidadag heg hekaj mapt id hab juh.

13 Ab g i ha waid g shoꞌigkam ch mamaniko ch pi hihimidkam ch pi
neneadammapt hekid hab wo juh g gegosig.

14Pi atwo enako idammatwouhpamm‑namkid. T g Jiosh abwom‑mahg
s‑kehgm‑mahkigdagmat hekid amwo i hawuwhas g s‑apꞌekam hemajkam
abmuhkig amjed.”

Haꞌichuwepogida ahga ab amjed g geꞌe gegosig
An g neid gMatthew 22:1-10

15 Sh am hema daha g oꞌodham ch kah ihda. Tsh am i haꞌasa neo g Jesus.
Sh id ab wui hab kaij, “Ttki wo si s‑hehgigkad, am i wahpk Jiosh kihdag ed,
heg wawepomatt amwo dadhaiwua geꞌe gegosig ch ed.”

16 Sh hab kaij g Jesus, “Heuꞌu, mamtp woho am wo i wahp. Id o wepo
masma matp hems hema hab juh g geꞌe gegosig k muꞌi ab ha waid g
hemajkam.

17T am i e ai. Kut am hema cheha g e‑pionag. T heg am him k ha‑ahgi mo
wehs haꞌichu e nahtokch.

18 “Kwabshaba idam am ahgidmat pi wo e nakomat amwo hihi.
“Neh, tp hems hema amwo ahgi, ‘Ha ant nolawt g oidag k heg s‑neidamk

ch hekaj pi am huwo hih.’
19 “Kutp hems hema amwo ahgi, ‘Wehst‑mahmwoiwis ant am ha nolawt

k hegam s‑ha aꞌappemimk.’
20 “Kutp hems hema amwo ahgi, ‘Ha ant hohnt k hekaj pi am huwo hih.’
21 “Neh, t am hahawa uhpam hih ihda ha‑pionag k am ahgi g e‑ahmo. T g

ahmojwabshwoho i bagat k hab kaij ab e‑pionagwui, ‘S‑hohtam g amhihm
kahya ch ed ch wohg ch ed k ab wo i ha ui g shoꞌigkam ch mamaniko ch pi
neneadam ch pi hihimidkam.’

22 “Kut wa woho hab juh k am hahawa jiwia k hab kaij, ‘Bant juh g
m‑chehanig. K wabshaba amwabsh kia wiꞌis g kih.’

23 “K hab ep kaij g ahmoj, ‘Am g i wuhshani k an mehk hihm chuꞌuchum
wopog oidch an shaꞌi ch ed k hab wo ha juh mat ab wo i hihi mat wo shuhd
g ni‑kih.

24 Pi at ab hu i hihi hegammo d chum si ni‑waida. Kunt pi hema wo shaꞌi
hiwigi mas wabsh wo i jeh g ni‑gegosig.’ ”

Mattsh haschuwo nako nach pi ab si tatchua g Jesus
An g neid gMatthew 10:37-38

25 Sh am hu hebai hihim hegam Jesus. Sh muꞌi hemajkam am ha wehm
hihim.
Tsh ab i ha nei g Jesus k hab kaij ab ha wui,
26 “Pi am ab hu shaꞌi ni‑tatchua mamtp pi baꞌich ab wo i ni‑tatchua mam

hi g e‑jehj ch e‑wepnag ch e‑wehm kihkam ch e‑aꞌaliga.
27Hemhowa amt gamhuwo dagito g hejel hab e‑elida k ahni hab ni‑elida

hab wo junihid ch ni‑wehhejed wo e shoꞌigchudad. Id at heg wo wa wepok
mam abmohto g kots ch ab ab wo emuhkid.

28 “Neh, nat hig pi am huwo i aꞌamich hegai matp hedai am hema geꞌe wo
kiht mas am hi wa ahim lialiga mat wo nahto g e‑kihta?

29Mt wo ashad matp am hab wabsh wo juh g shondaj k pi wo e nako mas
am huwo i nahto g e‑kihta.

30 Kut hab wo e chechꞌed, ‘Ihda oꞌodham at am chum hema i kei g kih k
wabshaba pi e nako mat wo nahto.’ Pegih, mt ahpim hab wa masma wo i
aꞌamichmamswo e nakog k ab wo ni‑hiwgad.

31 “Neh, matp hems hema g kownal wo s‑cheggiam g e‑obga k eda al
wehst‑mahm mihl (10,000) wo shondaligak. T g obgaj gokko wehst‑mahm

mihl (20,000) wo shondaligak ch ab him. T hegai kownal am wo i chum
aꞌamichmas hu hi wowa e nakomat wo cheggia.

32Tp hab womahskmatki pi wo e nako, t hemho wa amwo haꞌi ha cheha
mat ab wo nam hegai hema kownal mat ga hu wabsh kia mehk wo himad k
wo s‑maimas heꞌekia wo i namkid. T pi wo cheggia.

33Neh, bo chuꞌig. Kumt ahpimpiwo e nakomamt abwoni‑hiwgad, heg hi
wamamt wehs haꞌichu wo dagito am ni‑wehhejed.”

Mattsh onkaj haꞌichuwehhejedwo s‑kehgajk
An g neid gMatthew 5:13;Mark 9:50

34 Sh hab ep kaij, “Mt haꞌichu wehhejed wo chum s‑kehgajk hab masma
mo g on.

35 Heg at gam hu wabsh wo s‑e ohhod mat wo sha kahko. Kumt wo s‑e
nenꞌoidad namt pi wabsh wo s‑e ohhod mamtp pi haꞌichu wehhejed wo
s‑kehgajk. Ab g wo i aꞌamichud ahpimmam kah ihda.”

15
Haꞌichuwepogida ahga ab amjed g heb hu himkam kahwal
An g neid gMatthew 18:12-14

1 Sh am hu i hebai, sh muꞌi lial ha kowlantdam ch pi ap hemajkam ab i
miabi g Jesus mat ab wo kaiha.

2Tsh g Palasi ch chehanig hamashchamdam ab i s‑babgam neneok k hab
kaij, “Ihda oꞌodham owabsh s‑ap ab ha neid g pi ap hemajkam ch ha wehm
e gegosid.”

3Tsh heg hekaj am ha ahgi ihda haꞌichu wepogida ahga, hab kaijch:
4 “Id o wepo masma mamtp hems hema ahpim siant wo kahwaligak. Kut

hema wo heb hu hih. Namt hig pi am wo ha dagito hegam humukto gamai
humukt kolhai ch ed k am wo i gahghi hegai hema am hugkam mamt wo
chehg

5k an haha wo kushwiot k hih uhpam
6 k ab wo i ha wai g e‑naipijju. T am wo i e hemapai. Kumt hab wo ha ah,

‘Si gwo s‑hehgigk ni‑wehm. Cheh ant g ni‑shoigamat chumheb hu hih.’ Kut
am em‑wehmwo si s‑hehgigk.

7 Pegih, t hab wa masma d wo si s‑hehgigk an eda g Jiosh kihdag chum
hems hemako em‑wehhejed mamt gam hu wo s‑ohhod g pi ap e‑chegitoi.
Kum eda haꞌi hejel hab chum e elid mam d s‑apꞌekam hemajkam ch pi
tatchuamams gam huwo s‑ohhod g pi ap e‑chegitoi.”

Haꞌichuwepogida ahga ab amjed g heb hu ewuakam lial
8 Kush id am ep ha ahgid g Jesus ch hab kaij, “Matp hema g uwi

wehst‑mahmwo enigak g lial ch hema wo heb hu wua. Tp hems womehi g
e‑lahmpa k anwo i wosu g e‑kih k anwo i gahghi am hugkammat wo chehg

9k ab hahawo i ha wai g e‑naipijju. T amwo i e hemapai. T habwo ha ah,
‘Si g wo s‑hehgigk ni‑wehm. Cheh ant g ni‑lialiga mant chum heb hu wua.’
Kut amwehmaj wo si s‑hehgigk.

10 Pegih, t hab wa masma wo si s‑hehgigk g anghil chum hems hemako
em‑wehhejedmamt gam huwo s‑ohhod g pi ap e‑chegitoi.”

Haꞌichuwepogida ahga ab amjed g simnoltdam
11 Sh hab ep kaij g Jesus, “Matp hems hema g oꞌodham gohk wihpiopga.
12 T g chumchu ab wui i him k hab kaij, ‘Ni‑ohg, wapt wo i ni‑mah hegai

mat d wo chum ni‑wuikamk.’ Kut wa woho am i gawulkai g e‑eniga k ab ha
mah g e‑wihpiopga hegai mo haschu d ha‑wuikam.

13 “T ihda chumchu am ha hekaj gagda g e‑eniga k bei g namkigaj k gam
hu simnolt mehk jewed wui k am heki wua g e‑lialiga am hab wuadch g pi
apꞌekam.

14Tamihuhugg lialigaj. Tamhahawagei geꞌebihugig. K ihdasimnoltdam
pi haꞌichu edgidmas wo huh.

15Kamhahawahemachikpanachude‑oidagedmatwohanuhkudgkokji.
16Kut chum hems heg s‑hugimmo haschu g kokji koꞌa. T pi hedai haꞌichu

mahmas wo huh.
17 “T am hahawa haꞌichu kopmoꞌoj ed. K hab e ahg, Wehs g ni‑ohg pionag

o s‑edgid g haꞌichu hugi. Kuni eda ahni d bihugimkam.
18Nt hig wo uhpam hih ni‑ohg wui k hab wo chei, ‘Ni‑ohg, pi ant ap has

chuꞌi abm‑wui ch ab Jiosh wui.
19 K hahawa pi d ni‑wuikam mams hab wo ni‑aꞌagad mani d m‑alidag.

Chum anis hems d wabsh wom‑pionagk.’
20 “Neh, t am ha hekaj i wuhshani k am wui hih g e‑ohg. T heg cheh mo

im hu wabsh kia him k ab si s‑hoꞌigeꞌid k ab wui med k gan hu kohm k ab
chintad.

21 “K ab wui hab kaij g alidaj, ‘Ni‑ohg, pi ant ap has chuꞌi am m‑wui ch
am Jiosh wui. K hahawa pi d ni‑wuikam mams hab wo ni‑aꞌagad mani d
m‑alidag.’

22 “Twabshaba g ohgaj habwabshha ah g e‑pionag, ‘Ab gwo i bek g s‑kehg
eniga k anwowahkid k g anilo anwo shaꞌich nowij an k g shuhshk ab epwo
cheka

23kwomuags‑gihgwisilo. Kutthabwo juhggeꞌegegosigkwosi s‑hehgigk.
24 Uhpam at ep jiwia ihda ni‑alidag mat gam hu mehk hih. Id o heg wa

wepomat muh k ep e chegito.’ Neh, t wa woho hab e juh g si geꞌe s‑hehgig.
25 “K eda gam hu chikpan g geꞌechu alidaj oidag ch ed ch pihhun k ab hih.

K eda si s‑hehgig ch neꞌed ch keihin.
26Kut kah k ab hema kakke g pionmas has d ahga ihda.
27 “K heg hab kaij, ‘M‑wehnag at jiwia. Kumtmua g s‑gihgwisilo k hab juh

g geꞌe gegosig nat pi s‑ap jiwia.’
28 “Neh, t bagat ihda geꞌechu k pi am hu i wah. T am hahawa kah g ohgaj k

am i wuhshani k amwabsh s‑ap ab chumwaid.
29Kwabshaba abwui habkaij, ‘Nehꞌe, haꞌakia aꞌahidag ani abm‑wecho ch

chumhekid habwua gm‑tatchui. Kupt eda pi hekid chumhems g siwatmad
ab ni‑mahmant wo ni‑gegosid k wo s‑hehgigk am hawehm g ni‑naipijju.

30 T wabshaba ia jiwia ihda m‑alidag mat hedai heki wua g m‑kihdag ha
wehm g chechpaꞌawi. Kupt muꞌij g s‑gihg wisilo.’

31 “K g ohgaj abwui hab kaij, ‘Ni‑alidag, ahpi ap chumhekid ni‑wehmaj. K
wehs hegai mo d ni‑eniga dm‑eniga.

32 K wabshaba hemu am wa s‑apꞌe matt wo si s‑hehgigk nat pi uhpam
ep jiwia ihda m‑wehnag mat am simnolt. Heg o wa wepo mat muh k ep e
chegito,’ bo kaij g ohgaj.”

16
Haꞌichuwepogida ahga ab amjed g s‑emahchimmaliom

1 Sh am ep ha ahgid g Jesus ihda wepogida ahga ch hab kaij, “Tp hems am
hu hebai hema d wo s‑kais oꞌodhamk. K hegai mat am i kei mo d maliom
wabsh heki wua g lialigaj.

2Tam iwai ewui khabkaij, ‘Amant haꞌichu shanaksh abm‑amjedk antki
hekaj habwo cheimapt amwo i kuint k amwooꞌohawehsmaphas imasma
nuhkud g haꞌichu ni‑eniga nantki pi wom‑dagito.’

3 “T hab i e ah ihda oꞌodham, ‘Tki wo i ni‑wuhshad g ni‑ahmo. Nis has wo
ni‑juh? Pi antwo ni‑nakomaniswowaikkat k si ni‑elidmaniswo haꞌichu ha
tahnid.

4Neh, s‑mahch ani mantki has wo ni‑juh k muꞌi wo naipijjuk. T idam ab
wo i ni‑wahki e‑kihki edmamt hekidwo i ni‑wuhshad id amjed ni‑chikpan.’

5Bo kaij ch am hahawa hehemako ha waid hegam mo ab ab e wulshch g
ahmoj. Kut am hema jiwia. K g maliom ab wui hab kaij, ‘Nap s‑mahch map
heꞌekia ab ab i e wulshch g t‑ahmo?’

6 “K hab kaij ihda, ‘Heuꞌu, hemako siant waplin g a‑saidi ani ab ab
ni‑wulshch.’

“K hab kaij hegai maliom, ‘Ab ant wo i huduni. Pt am waꞌi hetaspo
wehst‑mahmwaplin ab ab wo e wulshch.’

“T gam hu hih hegai. Kut am hema ep jiwia.
7 “Kgmaliomabwui hab kaij, ‘Nap s‑mahchmapheꞌekia ab ab i ewulshch

g t‑ahmo?’
“K hab kaij ihda, ‘Hemakomihl kokstal g pilkani.’
“K hab kaij hegai maliom, ‘Ab ant wo i huduni. Pt am waꞌi gigiꞌik siant

kokstal ab ab wo e wulshch.’
8 “Neh, t g ahmoj si has i el am i kahk mat has e juh ihda s‑chu ban-

madamkam maliom nat pi si s‑e mahch k hab e juh. Neh, hegam mo pi
mahch g Jiosh o em‑baꞌich i s‑emahch ch hab wua haꞌichu.

9“Id ani em‑ahgidmamtwo s‑aphekaj g e‑kaisdagamhawehhejedhegam
mo tatchua g i wehmtadag. T g Jiosh s‑ap am wo i em‑wahpki e‑kihdag ed
mamt hekid womuh.

10 “Hegaimatphedai s‑apwonuhkud g al chuꞌuchumhaꞌichu at habwaꞌap
s‑apwonuhkudggeꞌegedhaꞌichu. Kutphedaiwohabanmadgal chuꞌuchum
haꞌichukaj k hab waꞌap wo ha banmad g geꞌeged haꞌichukaj.

11Am gwo s‑ap nuhkudad hegai mam haschu em‑nuhkudachud id dahm
jewed. T g Jiosh am wo haꞌichu em‑nuhkudach e‑kownaltalig ed. Heg o d
s‑wohom kaisdag

12 ch d wo em‑enigak mamtp wo s‑ap nuhkud hegai mam haschu
em‑nuhkudachud id dahm jewed.

13 “Pion at pi wo e nako mat gohk wo aꞌamok. Hema at baꞌich ab wo i
tatchuad ch baꞌich i s‑ap wo chikpanidad. Kumt ahpim hab waꞌap pi wo
shaꞌi e nako mams wepo ab wo ha tatchuad g Jiosh ch ihda jewed dahm
s‑kaistalig.”

Shoꞌoshpol haꞌichumashchamaj g Jesus
An g neid gMatthew 11:12-13; 5:31-32;Mark 10:11-12

14 Sh am haꞌi kah g Palasi wehs ihda. K eda g Palasi si pihk e elid g
s‑kaisdagkaj. Kush idam heg hekaj nahnko ahg g Jesus.

15 Sh hab kaij g Jesus ab ha wui, “Ahpim am hab chum e wua mam
d s‑apꞌekam am ha tahgio g hemajkam. K wabshaba g Jiosh s‑mahch g
em‑iꞌibdag. Hegai mo haschu i g hemajkam hab chum elid mo d si haꞌichu
o d wabsh pi haꞌichu am Jiosh nena ed.

16 “Mosesbad ch hegam haꞌi kekelibad Jiosh haꞌichu i tashogiddam at an
oꞌohamamthaswo chummasmak. Kumt idwo chumhekaj amhugkammat
ab i wuhsh hegai John mo em‑pahl wapkonahim. K am i amjed ihda s‑kehg
haꞌichu ahga ab amjed g Jiosh kownaltalig am e ahgahim. K wabsh chum
hedai am chum e nakogmat amwo i wah.

17Twabshaba piwabshwohuhug hegai chehanig. Baꞌich atwo i pi hasigk
mat g dahm kahchim ch jewedwo huhug.

18 “Dat wo pi ap chuꞌijkamk hegai matp hedai wo s‑ohhod g e‑wehm
kihkam k hema ep wo bei. K hab waꞌap wua g pi apꞌekam hegai matp hedai
an wo bei g ha‑ohhoda.”

Haꞌichuwepogida ahga ab amjed g s‑kais oꞌodham ch Lazarus
19 Sh id am ep ha ahgid g Jesus:
“Tphemshemadshaꞌi si s‑kais oꞌodhamchchumhekidg si s‑namkig eniga

ab wahpkch ch wehs tashkaj si s‑kakaisim kihdag.
20K am hema d si shoꞌigkam oꞌodham ch hab chehgig Lazarus ch wehsko

hihiwog. Kum ab i bebhe ch ab dadsha s‑kais oꞌodham kihjego.
21 hab elidch mat heꞌes haꞌichu wo al huh mo ab i shulig s‑kais oꞌodham

mihsa t ab. K g gogogs ab winikon g hihiwdaj.
22 “T am imuh ihda shoꞌigkam oꞌodham. T g anghil am i be k an uꞌapa anai

mam am ha nuhkud g s‑apꞌekam.
“Kut g s‑kais oꞌodham habwaꞌapmuh. Kumt ged hu cheh.
23 T am i e chegito k oki am haꞌichug mo am kuhkpi g pi apꞌekam ch shaꞌi

si s‑koꞌok haꞌichu tahtk ch ab i nea e dahm. K g Lazarusbad abwehmaj daha
g t‑shohshon Abraham.

24K ihda s‑kais oꞌodham ab si s‑kaidam hab kaij, ‘Ni‑shohshon, Abraham,
geꞌe s‑koꞌok ani nakog id eda mehi. Ab g si i s‑ni‑hoꞌigeꞌid k ab wo cheha g
Lazarus mat am wo wahki g e‑nowi shuhdagi ch ed k ab wo i him k ab wo
iawua ni‑nehni ab.’

25 “K wabshaba hab kaij g Abrahambad, ‘Ni‑hajuni, am g i chegito map
wa in d doakam ch wehs haꞌichu s‑kehg edgid. K wa g Lazarus d wabsh si
shoꞌigkam ch wabshaba hemuch ab si s‑ap e tahtk iia. Kup ahpi g s‑koꞌok
tahtk.

26Gamai wa baꞌich o an ge sꞌtadani ch s‑juhk hiktani an t‑tahgio. Kutt pi
wo t‑nako machs hedai am gahi wo i chesh em‑wui o mamt ahpim ab gahi
wo i chesh t‑wui.’

27-28 “K hab kaij g s‑kais oꞌodham, ‘Pegih, ni‑shohshon, am ani hetasp
wepnag. K idam amwabsh kia d dodakam ch am kih ni‑ohgbad kih am. Ab
g si i s‑ni‑hoꞌigeꞌid k am wo cheha g Lazarus mat am wo him k am wo ha
shohbi. T pi ia hu haꞌab wo dadamo ia g s‑koꞌok e tahtk.’

29 “K hab kaij g Abrahambad, ‘M‑wepnag o edgid gMoses oꞌohana ch Jiosh
haꞌichu i tashogiddam ha‑oꞌohana. T heg am wo ha shohbi matp ab wo
kaiha.’

30 “K hab hahawa ep kaij g s‑kais oꞌodham, ‘Ni‑shohshon, Abraham, pi at
woho ab wo kaiha. Pt wabshaba hema hab wo sha juh mat ep wo e chegito.
T ab wo kaiham k gm huwo s‑ohhod g pi ap e‑chegitoi.’

31 “K hab kaij g Abrahambad, ‘Pi o ab hu kaiham gMoses oꞌohana ch Jiosh
haꞌichu i tashogiddam ha‑oꞌohana. K am wa tasho mat hab waꞌap pi ab hu
wowohoch hegai matp hems ep wo e chegito.’ Neh, bo kaij ch am dagito.”

17
Jesus haꞌichu ahga ab amjed g pi apꞌekam
An g neid gMatthew 18:6-7, 21-22;Mark 9:42

1Sh hab hahawa ep kaij g Jesus ab hawui hegammash ab hiwig, “Chum o
hekid haꞌichu hab ewuamamtp hems heg hekaj amwo i shul pi apꞌekam ch
ed. Twabshaba s‑koꞌokamwo e namkid hegaimat habwo em‑juhmamt am
wo i shul.

2 Baꞌich at wo i s‑apꞌek wehhejed matp hems wo e wachumchud k wo e
mua. T hab pi am huwo ha shul g al ni‑wohochuddam pi apꞌekam ch ed.

3Am gwo s‑e nenꞌoidad!

“Mt wo ahgi g e‑wehm wohochuddam matp pi ap wo chuꞌi ab em‑wui.
Kutp hems ab s‑ap wo em‑kaiham k gam hu wo s‑ohhod g pi ap e‑chegitoi.
Kumt ab wo i s‑hoꞌigeꞌel.

4 Tp hems muꞌikko hab wo juh g pi apꞌekam ab em‑wui hemako tash ed.
Mt wabshaba chum hekid ab wo i s‑hoꞌigeꞌel mat hekid gam hu wo s‑ohhod
g pi ap e‑chegitoi k ab wo em‑tai g hoꞌigeꞌelig.”

Mamt geꞌe haꞌichu habwo juh g al chumwohochudadagkaj
5 Sh hab kaij g Jesus chuhchai ab wui, “T‑kownalig, ab g i geꞌedajid g

t‑wohochudadag.”
6Kush hab kaij g Jesus, “Pi am tatchua g geꞌe wohochudadag. Wehs at hab

wo e juh hegai mamt hab wo cheꞌe k wo s‑wohoch mat hab wo e juh. Mtp
hems am wo ahgi ihda gohi uhs mat wo e huhpshan k ged hu wo e ei ge
shuhdagi ch ed. Kut wawoho hab wo e juh.”

Mamt habwomasmakmo g ha‑pionag
7 Sh g Jesus am haꞌichu ha wepogid ch hab kaij, “Pi o ab hu shaꞌi ab g

ha‑ahmo mas wo ha hihidol g e‑pionag, chum as hegam ge tash oidam am
chikpan oidag ch ed.

8Pion at wo hihidol g e‑ahmo kwo gegosid k hahawa hejel wo e gegos.
9Ab o ha abmat am habwowa juh hegaimo haschu amhab i ha chehani.

Kut pi hab wo chum el mas ab wo ha hoꞌigeꞌel.
10Pegih, bowamasmaamem‑wehhejed. Wehsamthaꞌichuamhabwo juh

mo haschu ab i em‑chehani g Jiosh k hab wabsh wo e ahgad mam d wabsh
pion ch am habwabsh juh g e‑chikpan.”

Matsh g Jesuswehst‑mahmha doaj heg amjedmo g ha‑chuhkugmuhkhim
11 Sh am wabsh kia hihim hegam Jesus Jerusalem wui ch am hihi ha

shahgid g Samaria chekshani ch Galilee chekshani.
12 Sh am hema d al kihhim. Kush am haꞌi dadha jeg ed nash pi kokꞌo heg

hekajmogha chuhkugmuhkhimch chumpihadoajig. Tsh am i chumwahp
hegam Jesusmash emkihjeg g kolhai. Tsh idamkokꞌodamam cheh g Jesus k
i wahpamig k d wehst‑mahm ch am nam k ga huwabshmehk gegok

13 ch amjed s‑kaidam hab kaij, “Jesus, t‑kownalig, ab g i s‑t‑hoꞌigeꞌid.”
14 Sh ab ha neid g Jesus ch hab kaij, “Gamai g wo hihim k ab wo e‑chehgi

papal ha wui.”
Tsh am heꞌes i hihim k s‑maimatki ha doda.
15Kutsh hema ab uhpam i hih am i s‑mahchkmat doa k ab si ihm g Jiosh si

s‑kaidam
16 k atsh am si gei jewed dahm ab Jesus wecho k ab si hoꞌigeꞌel. Kush eda

ihda pi d Tuhligo ch d wabsh Samaria t am oꞌodham.
17Kush hab kaij g Jesus, “A nant pi woho wehst‑mahm oꞌodham ha dodaj.
18 T eda al hemako ia uhpam jiwia k ab hoꞌigeꞌel g Jiosh k d wabsh goꞌol

oꞌodham.
19Kekiwuani k gamai hihm. Ab ap ni‑hiwig ch heg hekaj doa.”
Matsh hasmasmawo i wuhsh g Jiosh kownaltalig
An g neid gMatthew 24:23-28, 37-41

20Shhaꞌi g Palasi hab si kaij abwui g Jesus, “Apt hekid hig amwo i t‑chehgi
ihda Jiosh kownaltalig map an ahgachug?”
Kush hab kaij ab hawui, “Pi amt g e‑wuhpuikaj wo nei g Jiosh kownaltalig
21mams hab wo chei, ‘Ia o haꞌichug’ o ‘Gd o hu haꞌab haꞌichug.’ K eda am

em‑shahgid.”

22 Sh amjed hab kaij hegam ha wui mash ab si wecho e mashcham, “Ab o
him g tash mamt wo chum tatchuad mant ia wo em‑wehmajk chum hems
hemako tash ab ahni Jiosh si Kehsha. Nt wabshaba pi ia hu wo haꞌichugk.

23Haꞌi at hab wo kaijjid ‘Gad g hu wo neid g Jiosh si Kehsha’ o ‘Ia g hu wo
neid.’ Mtwabshaba pi am huwo i ni‑gahghi.

24Wehsko ant wo ni‑chehgi mant hekid ep wo jiwia jewed dahm hab sha
masmamat g wepgi s‑masma an gahi wo kekiwua chewagi ch ed.

25Nt wabshaba hemumuꞌi wo ni‑shoꞌigch. T pi ab hu wo ni‑tatchua idam
hemajkam aiꞌi idani.”

Mash pi hedai s‑apmahchmas hekid epwo jiwia g Jiosh alidag
26Kush hab ep kaij g Jesus, “Bat womasmakmant hekid epwo jiwiamash

wa hab chuꞌig edamash g Noahbad in d doakam.
27Hemajkam ash wa gam ha wabsh i si nenead ch e gegosid ch ihꞌed ch e

hohont ch gam hu wabsh i pi chegito g Jiosh. T haha wabsh e ai g tash mat
hegamNoahbad am iwahp geꞌewahlko ch ed. Kutmel g shuhdagi k hawiꞌin
k wehs ha kokda.

28 “Bat ep wo masmak mash wa hab masma mash wa g Lotbad in d
doakam. Wehsijj ash gam hu wabsh i si nenead ch e gegosid ch ihꞌed ch
haꞌichu ha nolawt ch haꞌichu gagda ch haꞌichu eꞌesha ch kihkit.

29 Kutsh wa g Lotbad ab i wuhsh Sodom kihhim t amjed. Tsh g mei ch
haꞌichu s‑mehidkam ab ha dahmjed i e iawua hab sha masma mo g juhki.
Kutsh wehs e kokda.

30 “Bat wowamasmak heg i tashmant amwo i ni‑maskogi.
31Kut pi hedai am huwo shaꞌi chum i wah e‑kih edmat amwo haꞌichu ui,

chum as hems imhab wo waꞌi oimmedad e‑kih wehgaj o am wo chikpanad
oidag ch ed.

32 Pi at chum hems wo s‑huwi g e‑kihdag. Batsh wa e juh g Lotbad
hohnigbad k hekaj e muhkid.

33 Bat wa masma wo heb hu wua g e‑doakag hegai matp hedai wo chum
s‑huwidad g e‑doakag hejel e wehhejed. T wabshaba wo doꞌibia g e‑doakag
hegai matp hedai wo hekaj ni‑wehhejed.

34 Tp hems gohk am wo kohkshad e‑kih ed ch hema gam hu wo i e be k
hema amwowihmant hekid ep wo jiwia.

35Gohk uꞌuwi atp hems am e wehm wo chuꞌad g pilkani. T hema gam hu
wo i e be k hema amwo ewuiok. [

36Gohk oꞌodham at am wo oiopod oidag ch ed. T hema gm hu wo i e be k
hema amwo ewuiok.]”

37 Sh hab kaij g chuhchaij ab wui, “A t hebai hab wo i e juh ihda?”
Sh hab kaij g Jesus, “Am at wo tashok mat hebai hab e juh. Namt hig pi

wo mahchk mat hebai wo kahchk g muhki am neidch mo am e hemapadch
g nunuwi? Pegih, mt hab waꞌap wo s‑ap s‑mahchkmat hebai hab wo i e juh
ihdamani em‑ahgid.

18
Mamtsh pi hekid wo dagito g e‑hoꞌigeꞌidahuna

1 “Chum amt hekid wo e hoꞌigeꞌidahunad am Jiosh wui ch pi hekid wo
dagito,” bash kaij g Jesus ch am hahawa ha ahgid ihda haꞌichu wepogida
ahga:

2 “Tp hems am hebai hema d usagakam ch wabshaba pi ab hu has elid g
Jiosh ch pi ab hu ha haꞌichuchud g hemajkam.



LUKE 18:3-4 148 LUKE 18:20

3-4 T am wui hema jiwia g hejel wiꞌikam uwi k ab tai mat am wo i wehmt
namsh pi s‑lodaitamk. T pi ab hu wohog el. K wabshaba id chum hekid ab
wui jijiwhia.

“Kut hab i e ah g usagakam, ‘Chum ani hi wa pi ab hu has elid g Jiosh ch pi
ab hu ha haꞌichuchud g hemajkam.

5 K wabshaba shaꞌi si ni‑kudut ihda uwi ch wo am hu ni‑gewkoch pi
ni‑dagitok. Nt heg hekaj am habwo juni hegai mo ab ni‑chehani.’ ”

6 Sh hab hahawa ep kaij g Jesus, “Neh, bat wo ha juni g pi apꞌekam
usagakam hegai mo haschu chum hekid ab tahni.

7Pegih, bamt wamasma chum hekid ab wo tahnid g Jiosh g i wehmtadag.
8Kut s‑hohtamamwo iapꞌechhaꞌichuamem‑wehhejed. T edamuꞌi amwo

e chehgimo piwoho ab hu ni‑hiwigmant hekid ia epwo jiwia jewed dahm.”
Haꞌichuwepogida ahga ab amjed g Palasi ch lial kowlantdam

9Haꞌi ash hab e elid g hemajkam mo d s‑apꞌekam ch eda hab ha elid haꞌi
ehpmo d pi apꞌekam. Sh g Jesus am ha ahgid ihda haꞌichu wepogida ahga:

10 “Neh, gohk oꞌodham at am hihi geꞌe cheopi wui mat wo e hoꞌigeꞌidahu.
K hema d Palasi

11 ch am hejelko kehk ch am e hoꞌigeꞌidahun ch hab kaij, ‘Ab ani si
m‑hoꞌigeꞌid, Jiosh, mani pi s‑banma ch pi hekid haꞌichu ha iattogid ch pi am
hu hab junihim g s‑uam haꞌichu habmasmamo chum hedai hab e junihim.
Ab ani m‑hoꞌigeꞌid mani pi habmasmamo hegai pi ap ha kowlantdamm an
kehk.

12 Gohk tash ani ni‑hoꞌigeꞌidahun ch pi haꞌichu koꞌa domig ed ch ab
m‑mahk g hemako tahpani mowehst‑mahm e tahpanchmani heꞌes haꞌichu
ab i neid.’ Neh, bo wamasma e haschud g Palasi.

13 “K wabshaba hegai hema ga hu wabsh mehk kehk ch pi e nako mas ab
wo uhgk i nea dahm kahchimwui no pi si e shoꞌigchud. Id o hab kaij, ‘Jiosh,
ab g si i s‑ni‑hoꞌigeꞌid ahni pi apꞌekam hemajkam.’ Neh, bo kaij hegai hema.

14 “Kunt wo em‑ahgi mat id am i apꞌech g Jiosh e tahgio. T s‑ap e taht k hih
uhpam. T g Jiosh pi amhu i apꞌech hegai Palasi. Dowohokammat g Jioshwo
haꞌichuch hegai mat hedai hejel pi wo e haꞌichuch k wo pi haꞌichuch hegai
mat hejel wo chum e‑haꞌichuch.”

Matsh g Jesus s‑ha hoꞌigeꞌel g chuꞌuchum aꞌal
An g neid gMatthew 19:13-15;Mark 10:13-16

15 Sh haꞌi g oꞌodham am ha uꞌapa g al chuꞌuchum aꞌal Jesus wui mat ab wo
ha taht. Kush g chuhchaij ha neid ch chum s‑ha kehꞌid mo hab e wua.

16Tshwabshabag Jesus ab i hawai g aꞌal khabkaij abhawui g e‑chuhchai,
“Ab g wabsh wo i ha hiwgid g aꞌal mat ab wo i hihi ni‑wui k pi an hu wo
shaꞌi ha shohbi. Am at wabsh s‑moimamwo i wahp Jiosh kownaltalig ed ab
ni‑hiwigch.

17Nt wo si shel em‑ahgi mamt hab waꞌi masmawo i wahp.”
Mash amhema chum s‑e doꞌibiamk g s‑kais oꞌodham
An g neid gMatthew 19:16-30;Mark 10:17-31

18KushhemagTutuligo hawanimeddamabkakke g Jesus chhabkaij, “Ha
mashchamdam map d s‑apꞌekam, shahchu ant am hab wo juh mant ab wo
bei g pi ha huhugedam doakag?”

19 Sh hab kaij g Jesus, “Pi ap mahch map haschu ahgch hab ni‑aꞌaga mani
d s‑apꞌekam. Heg o waꞌi Jiosh d s‑apꞌekam. Kup pi woho mahch mani hedai
wud.

20 S‑ha apmahch idam chehanig mo hab chuꞌig:
Pi g am hu ha ehsidad g ha‑wehm kihkam.

Pi g am hu hamuaꞌi g oꞌodham.
Pi g am hu haꞌichu ha ehsidad.
Pi g am hu haꞌichu ha iattogidad.
Ab g si has ha elidad g e‑ohg ch e‑jeꞌe.” Exodus 20:14, 13, 15-16, 12
Neh, bash kaij g Jesus.

21 Sh hab kaij ihda oꞌodham, “Wehs ihda ani hab junihim ged hu i ni‑alijk
amjed.”

22Tsh am i kah g Jesus ihda k hab kaij ab wui, “Hemako haꞌichu o amwiꞌis
mapt am hab wo juh. Wehs apt wo gagda map haschu i edgid k wo ha mah
g namkigaj g shoꞌigkam k ab wo i ni‑oid k am wo ni‑wehmajk. Bapt masma
wo edgidad g s‑kaistalig an dahm kahchim ch ed.”

23Tsh si pi ap e taht ihda oꞌodham am i kaiok nash pi d shaꞌi si s‑kais ch si
s‑huwid g s‑e‑kaisdag.

24Tsh am i nei g Jesusmo pi ap e tahtk k hab kaij, “Shaꞌat waꞌi si s‑kawkam
wo i wahp Jiosh kownaltalig ed hegammo d s‑kakais.

25 Nam hig hab elid mat wo e nako g ka‑mihyo mas am wo gahi wuhsh
hoꞌipad jeg ed. Pegih, t hab wa masma pi wo e nako hegam mo hiwig g
haꞌichu e‑enigamas amwo i wahp Jiosh kownaltalig ed.”

26 Sh hab kaij idam, “A t hedai wo e nakomat wo e doꞌibia.”
27 Sh g Jesus hab kaij, “Pi at hedai wo e nako mas hejel wo e doꞌibia. T

wabshaba g Jiosh wo e nakomat wo ha doꞌibia.”
28 Sh g Peter hab kaij, “Neh, ahchim att am i dagito g t‑kihdag matt wo i

m‑oi.”
29-30 Sh hab kaij g Jesus ab ha wui, “Woho amt hab e juh. Kunt am wo

em‑ahgimatg Jioshbaꞌich i geꞌehaꞌichuabwoem‑mahia jeweddahmahpim
mamt hedaiwo dagito g e‑kihdag o g e‑wehmkihkamo g e‑wepnag o g e‑jehj
o g e‑aꞌaliga wehhejed g Jiosh kownaltalig. T am i dahm g pi ha huhugedam
apꞌedag ab wo em‑mah e‑kihdag ed.”

Mash g Jesus idani waikko am ahg g e‑muhkig
An g neid gMatthew 20:17-19;Mark 10:32-34

31Kutsh am hejelko i ha ui hegam gamai gohk e‑chuhchai k hab kaij ab ha
wui, “Neh, am att wo hihi Jerusalem wui. T am hab wo e juh am ni‑tahgio
hegaimowa g kekelibad Jiosh haꞌichu i tashogiddaman oꞌohan abni‑amjed.

32 Am amt wo i ni‑dagito ha wui g gawul mahs hemajkam. T hegam wo
nahnko ni‑ahgad ch ab wo ni‑siswuimad

33 ch wo ni‑gewittan k hahawawo ni‑mua. Nt wabshaba ep wo ni‑chegito
mat d wo i waik tashk amjed.”

34Kushwabshaba pi shaꞌi amichudmas haschu hab ahg g Jesus. Heg owa
wepomo e eꞌestokch g haꞌichu ahgaj.

Matsh g Jesus hema doaj g pi neadam
An g neid gMatthew 20:29-34;Mark 10:46-52

35 Sh am hihim hegam Jesus miabidch g Jerico. Sh g pi neadam am hema
daha wohg hugid an ch haꞌichu ha nead.

36Kutsh an bihbij. Sh id ha kah ch ab ha kakkemas haschu an has e wua.
37Kumsh hab ahgid, “An o him hegai Jesus mo ab Nazareth t amjed.”
38 Sh am si s‑kaidam hab kaij, “Jesus, ab g si i s‑ni‑hoꞌigeꞌid, ahpi map d

t‑kownaligbad David amjedkam.”
39Sh hegammash ambaꞌich hihim g Jesus si s‑kehꞌid ch hab ahgmatwo pi

shahmuni.
Kush wabshaba haha wabsh baꞌich i s‑kaidam hab kaij, “Ab g si i

s‑ni‑hoꞌigeꞌid, ahpi Davidbad amjedkam.”

40 Tsh am hahawa i kekiwua g Jesus k ha chehani mat ab wo i e bek g pi
neadam oꞌodham. Tsh am i jiwia. Sh hab kaij g Jesus ab wui,

41 “Shahchu ant hab wom‑juni?”
Sh hab kaij ihda, “Ni‑kownalig, chum ani tatchua mant ep wo haꞌichu

neidad.”
42 Sh hab kaij g Jesus, “Haꞌichu g neid. Doa apt nap pi ab ni‑hiwig.”
43Tsh am ha hekaj wabsh s‑ap haꞌichu neid k ab si i hoꞌigeꞌel g Jiosh k gam

hu i oi g Jesus. Tsh am i nei gmuꞌi hemajkam ihda kwehsijj ab si ihm g Jiosh.

19
1Tsh am dada hegam Jesus Jerico t am k amwabsh gahi wowuwha.
2 Sh am hema chum si s‑neidamk g Jesus ch d uhgchu lial kowlantdam ch

d si s‑kais ch ash hab chehgig Zackias.
3 Sh wabshaba shaꞌi muꞌij g hemajkam. Kush eda al shopolk ihda ch pi ap

neid
4 ch hekaj gam hu ha baꞌich meh g hemajkam k an i chesh uhs t an.
5 Tsh am i ai g Jesus mo an da k ash an uhgk i neid k hab kaij ab wui,

“S‑hohtam g ab i huduni, Zackias. Ab ant wo jiwia m‑kih am.”
6Kutsh ha hekaj ab i hud g Zackias k si s‑hehgig ch ab i wahki e‑kih ed.
7Kushwehsijj g hemajkam si s‑juꞌujpij neneok ch hab kaij, “Ihda oꞌodham

atki amwo i dahiwua heg kih ammo dwabsh pi ap hemajkam.”
8Tsh am i kekiwua g Zackias k hab kaij ab Jesus wui, “Nehꞌe, eda hugkam

ant wo ha mah g shoꞌigkam g haꞌichu ni‑eniga k uhpam ep wo ha namkid
giꞌikko e dahmmantp heꞌes i ha banmad.”

9Sh hab kaij g Jesus abwui, “Id o am chehgidchmapwepowohochudadag
mo g t‑shohshon Abraham ch hekaj e doꞌibia id i tash ab.

10 Id ant hekaj ia jiwia jewed dahm ahni Jiosh si Kehsha mant an wo i ha
gahghim kwo ha doꞌibia g pi ap chuꞌijkam.” Neh, bash kaij g Jesus.

Mamtshwo chum i geꞌedaj mo haschu ab em‑mahk g Jiosh.
An g neid gMatthew 25:14-30

11Pi ash shaꞌi tashmatsh gamhuwodada idamJesus Jerusalem t am. Kush
habeahgghemajkammat si e aimat amwo iwuhshg Jioshkownaltalig. Tsh
heg hekaj am ha ahgi g Jesus ihda haꞌichu wepogida ahga

12k hab kaij:
“Hema o d sha s‑has haꞌichu id eda haꞌichu ni‑ahga. Kum am waid mehk

jewed amjedmamt wo kownalch.
13 T pi koi him k ab i ha wai g wehst‑mahm e‑pionag k wehsijj g hemako

ohla lial ab i hamahkhi mat wo hekaj k amwo i muꞌidaj mat amwo i hih.
14K eda muꞌijj pi hohhoꞌid g wehmaj oꞌodham ch am haꞌi i e chuhcha mat

am wo hihim k hab wo chei mo pi hohhoꞌid mat d wo ha‑kownaligk ihda
oꞌodham.

15 “Kumt wa woho hab juh hegai s‑has haꞌichu oꞌodhammamt kownalch.
T am i uhpam jiwia k am ha hekaj ha wai hegam e‑pionag mat am wo dada
k amwo e ahmat heꞌekia i dahm nahto g lial heg amjedmat wa ab hamah.

16 “K gwehpegkamhab kaij am jiwiak, ‘Ni‑kownalig, wehst‑mahm lial ant
nahto am dahm hegai hemakomapt ni‑mah.’

17 “K hab kaij g ahmoj, ‘S‑ap apt hab e juh k d si s‑wagimakam ni‑pionag.
Bant wo m‑juh mapt wehst‑mahm kihhim wo nuhkud napt pi s‑ap nuhkud
g al chuꞌuchum haꞌichu.’

18 “K hema ep hab epai kaij am jiwiak. ‘Ni‑kownalig, hetasp lial ant nahto
am dahm hegai hemakomapt ni‑mah.’

19 “K id hab ahg g ahmoj, ‘Bantwom‑juhmapt hetasp kihhimwonuhkud.’
20“Khemaephabepai kaij am jiwiak. ‘Ni‑kownalig,m iakahchgm‑lialiga.

Gd ant hu si wuh pa‑nihda ch ed k ged hu si ehsto.
21S‑m‑ehbid ani heghekajmap s‑ta keꞌidama. Amapwabshuꞌuhegaimap

haschu pi chikpan ch am bahbhiam hegai haꞌichu bahidagmo pi dm‑esha.’
22 “K hab kaij g ahmoj ab wui, ‘Hegai map has i kaij ant hab masma

wo m‑mohtoꞌi g chuꞌijig, ahpi s‑padmakam pion. S‑mahch apki mani s‑ta
keꞌidamachwabshuꞌuhegaimanihaschupi chikpanchab ibahbhiamhegai
haꞌichu bahidagmo pi d ni‑esha.

23Pegih neh, pt haschu ahgk pi amhu cheh g ni‑lialigawahnko ch edmant
ab uhpamwo ui wehnadk hegai mat haschu abmahmadt.’

24 k hab hahawa kaij ab ha wui hegam mo am gegok, ‘Gam g wo si
wohppoꞌid hegai lial k heg womahmat g wehst‑mahm lial nahto.’

25 “K hab kaij idam abwui, ‘T‑kownalig, heki o hu wehst‑mahm lialiga.’
26 “Sh hab kaij ab ha wui, ‘Pi at has e juh nat pi baꞌich haꞌichu ab ep wo i

nei hegaimat s‑apwonuhkudg e‑nuhkuda. Twabshabawoewohppoꞌidach
mo heꞌes al i chum nuhkud hegai mat pi ap wo nuhkud.

27 Kumt ab wo i ha uꞌu k wo ha kokda am ni‑tahgio hegam ni‑obga mo
chumpi tatchuamant dwo ha‑kownaligk,’ bo kaij g ha‑ahmo id eda haꞌichu
ni‑ahga.”

Mashmuꞌijj si s‑hehgig ch ahgmo g Jesus d Jiosh si Kehsha.
An g neid gMatthew 21:1-11;Mark 11:1-11; John 12:12-19

28Kutsh gam hu hahawa hihi idam Jesus Jerusalemwui. Sh g Jesus am ha
baꞌich him.

29 Kush gohk al kihhimag ch hab chehgig Bethphage ch Bethany ch ab
hugidaj ab g Olive Uꞌus Kawulk. Tsh gohk am ha cheha g e‑chuhchai

30k hab ha ahg, “Am gwo hihim heg wui kihhimm ammia kehk k amwo
i wahp. T am wo hema e wulshch g wechij wuhlu mat koi shaꞌi e chesh. Id
amt wowulꞌok k ab wo i wanim.

31 Kutp hema wo sha em‑kakke mams haschu ahgk wulꞌo, mt hab wo ah
mani ahni em‑mashchamdam tatchua.”

32Kutshwawoho am hihi hegam gohk. Kutsh habmasma hab e juhmash
hab ha ahgid g Jesus.

33 Kush am wupulꞌok hegai wuhlu. Sh hab kaij g enigakam mas haschu
ahgk amwulꞌo.

34 Sh hab kaij hegam, “T‑mashchamdam o tatchua.” Kutsh ha hiwigi.
35Tsh gam hu i wanim g wuhlu Jesus wui k an toa g e‑liliwa wuhlu dahm

k an i cheshaj g Jesus.
36Kush am him cheshajch. Sh idam g e‑liliwa am i toꞌahimwohg oidk.
37Sh am i aihimg Jerusalem. K gwohg amagshp i huduni ab amjed gOlive

Uꞌus Kawulk. Shmuꞌi hemajkam an ha wehgaj ch ab i hoꞌigeꞌid g Jiosh ch ab
si ihm si s‑kaidam heg hekaj si geꞌe haꞌichumo neidchkahim ch hab kaij:
38 “Jiosh at wo s‑m‑hoꞌigeꞌel ahpi mapt ia jiwia wehhejed. Psalm 118:26
Si geꞌe s‑hehgig o an haꞌichug dahmkahchim ch ed ch si geꞌe has elidadag ab

wui g Jiosh.”
39 Sh am haꞌi gegok g Palasi ch hab kaij ab wui g Jesus,

“Hamashchamdam, ha g chehani mat wo haꞌasa hab chei.”
40Shhab kaij g Jesus, “Neh,matp idamwohaꞌasa hab chei, kut chumhems

g hohodai si s‑kaidam abwo ihmad g Jiosh ni‑hekaj.”
Matsh g Jesus shoshawehhejed g Jerusalem t am hemajkam

41 Sh am i aihi g Jerusalem. Kutsh shosha g Jesus

42 k hab kaij, “Mat hu wo i s‑mahchk g Jerusalem t am hemajkam id i
tashkaj mat has wo e juh k wo e doꞌibia.

43Ab o him g tashmat wo ha biha g ha‑obga k wo ka kuh
44 k s‑ap wo ha hugio wehsijj hegam mat am wo haꞌichugk k wehs wo

wuahawuagkihhim. Kpi shaꞌimahchmat idaniwochumhadoꞌibia g Jiosh.”
Matsh g Jesus gam hu si i hawuwhas hegammo amuamhun g geꞌe cheopi
An g neid gMatthew 21:12-17;Mark 11:15-19; John 2:13-22

45 Kutsh am hahawa hih g Jesus k ged hu jiwia geꞌe cheopi t am. Sh eda
amhaꞌi dadha geꞌe cheopi wehgaj ch amhaꞌichu gagda. Kutsh gamhu si i ha
wuwhas

46hab kaijch ab ha wui, “Bo chuꞌig g Jiosh oꞌohanamo hab kaij g Jiosh:
‘Ahni o d ni‑wehhejedkam ihda geꞌe cheopi.
T ab wui wo hihimad g hemajkam ch ab wo si has ni‑elidad.’ Isaiah 56:7
Neh, bo kaij g Jiosh. Kumt eda an be k am eda hab wabsh wua g hejel
e‑tatchui ch chumhemshaꞌichu s‑aꞌagi ha ehsid abhawui haꞌichu gagdach.”

47 Kush wehs tashkaj am ha mashcham g Jesus geꞌe cheopi ch ed. Sh
hegam uꞌugchu papal ch chehanig ha mashchamdam ch ha wanimeddam
g hemajkam chum s‑muꞌamk.

48 Sh wabshaba g hemajkam chum hekid ab si kaiham. Kush heg hekaj pi
e nakog hegammash chum s‑muꞌamk.

20
Mamsh ab kakke g Jesusmas hedai amjed uꞌukch g e‑gewkdag.
An g neid gMatthew 21:23-27;Mark 11:27-33

1Shamhuhebai g Jesusamhamashchamghemajkamgeꞌecheopi chedch
am ha ahgid g s‑kehg haꞌichu ahgaj g Jiosh. Kutsh am dada g uꞌugchu papal
ch chehanig hamashchamdam hawehm g geꞌeged

2 k hab kaij ab wui, “Dohp hab chum elid map ab amjed ab uꞌukch g
e‑gewkdag ch am hab haꞌichu wua. Oi g am t‑ahgid.”

3 Sh hab kaij g Jesus ab ha wui, “Pegih, nt ahni wehpeg ab epai haꞌichu wo
em‑kakke. Am gwo ni‑ahgid

4mams hedai hab elid mat ab mah g Johnbad g gewkdag mat wo ha pahl
wapko. Nat g Jiosh abmah aha nat wabsh g oꞌodham?”

5 Kush idam am wabsh hejel si aꞌaga ch hab kaij, “Shahtt hig wo chei? T
ab wo t‑kakke matt haschu ahgk pi ab hu wohochmattp hab wo chei mo ab
Jiosh amjed uꞌukch g gewkdag.

6T g hemajkamwo t‑maꞌichshulmattp habwo cheimo abwabsh oꞌodham
amjed uꞌukch. Muꞌijj o hab elid mo d Jiosh haꞌichu i tashogiddam.”

7Neh, bash kaij ch ab hahawa uhpam i e nohnogi Jesus wui k hab kaij, “Pi
ach shaꞌi mahchmas hedai amjed ab uꞌukch g e‑gewkdag.”

8 Sh hab kaij g Jesus ab ha wui, “Pegih, nt ahni hab waꞌap pi wo em‑ahgi
mani hedai amjed uꞌukch g ni‑gewkdag ch hab wuawehs ihda.”

Haꞌichuwepogida ahga ab ha amjed g uhdwis oidag nuhkuddam.
An g neid gMatthew 21:33-46;Mark 12:1-12

9Neh, bash kaij g Jesus ch am hahawa ha ahgid g hemajkam ihda haꞌichu
wepogida ahga hab kaijch:

“Neh, matp hems hema am ei g uhdwis e‑oid ed k hab hahawa i e ah mat
gam hu hasko mehk wo him k pi oi wo jiwia. Kut haꞌi wo nuhkudad g oidaj
chwonamkid hegaimo haschu ab d i chumwuikamaj. Pegih, t amha shulig
k gam hu hih.

10Kut am i e ai mat wo bai g uhdwis. T am hema cheha g e‑pionagmat am
wo him k abwo i uꞌidk gwuikamaj. Twabshaba g nuhkuddam gewichkwua
g piongaj k pi haꞌichu shaꞌi mah. Kut gam hu uhpam hih.

11 “T g enigakam hema ep cheha g e‑pionag mat am wo hih. T id ep
gewichkwua g nuhkuddam k si s‑ta edam shoꞌigchud k pi haꞌichu shaꞌi mah.
T gam hu uhpam hih.

12 “T g enigakam hema ep cheha mat am wo hih. T hab waꞌap s‑koꞌokam
has juh k gam hu si wuhshad.

13 “K hab hahawa kaij g uhdwis oidag enigakam, ‘Neh, si ni‑tatchuidch
ni‑alidag ant wo chehamat amwo hih. Heg at hemho ab wowa has el.’

14 “T heg gan huhih. Twabshaba ab i nei hegamnuhkuddamkhab kaij ab
aꞌai e wui, ‘Id o d enigakam alidag. Tt hig womua. T d wo t‑enigak g uhdwis
oidag.’

15T wa woho hab e juh k gam hu si i wuhshad ab amjed g uhdwis oidag k
am imua.”
K hab hahawa ep kaij g Jesus,
16 “Neh, nat hig pi wohowo ha kokda g oidag enigakamk amhaꞌi epwo ha

hiwigi mat wo nuhkud.”
Tsh am i kah ihda g hemajkam k hab kaij, “Ih, pi at woho hab wo e juh

hegai map am t‑ahgid.”
17Kush ab si ha neid g Jesus ch hab kaij, “Woho at hab wo e juh. K g Jiosh

oꞌohana am tashogid mamt hab wa masma wo s‑ni‑ohhod. Id o hab ahgch
hab chuꞌig g wepogida ahga Jiosh oꞌohana ed:
Kihtdam at wo chum hema s‑ohhodam g hodai.
T wabshaba id d wo si s‑has haꞌichu hodaik am ha‑kihta wehhejed. Psalm

118:22
Neh, bo chuꞌig g Jiosh oꞌohana.
18Kut wo e shoꞌigch hegammat pi wo ni‑amich. Id at heg wowawepokmat
ab wo e keiko hodai t ab. Kut wo bei g s‑koꞌok e‑namkidadag hegammat wo
s‑ni‑ohhod. Id at heg wo wa wepok mat g hodai ab ha ab wo gehsh k am
wabsh wo s‑ha wia.”

Haꞌichu kakkei ab amjed g kownal kowlanta.
An g neid gMatthew 22:15-22;Mark 12:13-17

19Neh, bash kaij g Jesus ch hegamhabha ahg chehanig hamashchamdam
ch uꞌugchu papal. Kutsh hegam heg hekaj wabsh chum si s‑behim. Sh wab-
shaba muꞌijj g hemajkam ab si has elid g Jesus. Sh idam ha mashchamdam
ch papal s‑ha ehbid ch pi am hu be

20kwabsh am s‑nenꞌoidmat amwoha apꞌet. Tp hems haꞌichu habwo chei
mat heg ab wo abchud k an wo be k am wo i dagito kownal wui. Tsh heg
hekaj haꞌi ha namkidmat amwuiwohihimk abwohaꞌichu kakke kwoheki
himch.

21 Sh hab kaij idam ab wui, “Hamashchamdam, s‑mahch ach map wabsh
chum hedai ha mashcham g wohokam ab amjed g Jiosh himdag, chum as
has wo chei hedai i.

22 Pegih, k am wo t‑ahgi maps has elid g geꞌe kownal kowlanta. No
hig t‑hiwgid g t‑chehanig ahchim Tutuligo matt wo ha namkid aha no pi
t‑hiwgid?”

23 Sh wabshaba g Jesus s‑ha amichud mo g pi apꞌekam hab elid ch hab ha
ahg,

24 “Ab g wo hema ni‑chehgid hegai lial mam hekaj ha namkid.”
Kumtsh ab hema chehgi. Kush hab ha ahg, “Am g wo ni‑ahgid mo hedai

wuhiosha ch hedai chehgig ab oꞌohadag id ab lial?”

Sh hab kaij idam, “Hegai mo d uhgchu t‑kownalig.”
25Sh hab hahawa ep kaij g Jesus, “Pegih, ab gwo i dagito kownalwui hegai

matp d enigaj k am epai wo i dagito Jiosh wui mo haschu d epai enigaj.”
26 Kutsh pi e nako idam mas wo heki himch am ha tahgio g hemajkam

k oi wa am wabsh i pi has kaij ch si has i el mat has masma ab i nodagi g
ha‑kakkei.

Mash amhaꞌi neꞌowin g Jesus ab amjed gmuhkig i wuhshanig.
An g neid gMatthew 22:23-33;Mark 12:18-27

27Tsh am haꞌi dada Jesus wui hegammash hab e aꞌaga Sajusi. Idam o d ha
wohochudadag mat g Jiosh pi ep wo ha chegitoich g koꞌi. Sh ab kakke idam
ch hab kaij,

28 “Ha mashchamdam, an o hab chuꞌig ihda chehanigaj g Jiosh Mosesbad
oꞌohana ed ch hab chuꞌig matsh g oidchkam wehngaj hegai mat wo muh pi
ha aꞌaligak hemho wo wa bei g hohnigaj g e‑wehnagbad. Tsh g aꞌaligaj hab
masmawo e kuint mat d wo aꞌaligajk hegai mat muh.

29 Pegih, k am hu hebai wewaꞌak d e‑wepngam. Kut g si geꞌechu ge hohnt
k pi ha aꞌalidtok am imuh.

30T g oidchkam an bei ihda uwi k hab waꞌapmuh.
31T amjed g waikkokam an be k habwaꞌapmuh. T wehsijj hab e juh idam

wewaꞌakmat pi ha aꞌalidtok koꞌo k huhug.
32T gam hu si ha oidk heg epmuh uwi.
33Pegih, k idamwehsijj hohnigkahim. Kut hedai dwo hohnigkmatp g koꞌi

ep wo i wuwha?”
34 Sh g Jesus hab kaij ab ha wui, “Ia o waꞌi e hohont g hemajkam jewed

dahm.
35-36K wabshaba pi hab chuꞌig an Jiosh kihdag ed. Jiosh at uhpam wo ha

chegitoich g e‑doꞌibiakamk amwo i hawahpki e‑kihdag ed. T hahawa piwo
e hohontad ch pi wo koꞌod habmasmamo g anghil hab chuꞌig.

37Mosesbad atki wa an oꞌohamashwa g Jiosh am e chehgidwui heg hekaj
shaꞌi mashmeihid ch pi meitto. Sh hab kaij g Jiosh:
Ahni ani d ha‑Jioshga hegam Abraham ch Isaac ch Jacob. Exodus 3:6
Neh, id o hab kaij g Jiosh, chum as heki hu koi, no pi am e wehm ha nuhkud
ch ab uhpamwo i ha wuwhasmuhkig amjed.
38Pi amtwabshwohowo ihuhugam ikoꞌokmatpg Jioshdem‑Jioshga.” Neh,
bash kaij g Jesus.

39 Kush haꞌi hegam mo d chehanig ha mashchamdam ab neneok ch hab
kaij, “S‑ap apt hab chei, hamashchamdam.”

40Tsh amjed pi hedai e nakomas ab haꞌichu ep wo kakke.
Haꞌichu kakkei ab amjed g Jiosh si Kehsha.
An g neid gMatthew 22:41-46;Mark 12:35-37

41Sh hab kaij g Jesus ab hawui, “Amgwo oidahimmas hedai dwo Jiosh si
Kehshak. Bo e aꞌagamatsh dwo amjedkamk hegai t‑kownaligbadmash hab
chehgig David.

42Kushwa eda gDavidbad hab aꞌaga ‘ni‑kownalig’natsh oꞌoha ihdamo an
hab chuꞌig neꞌi ed heg eda Jiosh heki hu oꞌohana:
Bo kaij g Jiosh ab ni‑kownalig wui:
In g dahiwua s‑apkojed ni‑hugid an.
43Kunt wo ha gewito g m‑obgamat ab wabsh s‑ap wom‑wechok. Psalm

110:1
44Neh, namthig s‑apwoahmat hasmasmadwoDavidbad amjedkamk ihda
mash d kownaligaj?”

Mamtsh pi habwomasmakmo idam chehanig hamashchamdam
An g neid gMatthew 23:1-36;Mark 12:38-40

45 Kush wehsijj ab si kaiham g Jesus hegam muꞌi hemajkam. Kush ab ha
ahgid g e‑chuhchai ch hab kaij,

46“Hegammodchumchehanig em‑mashchamdamoamsi s‑apkodadhai-
wup cheopi ch ed ch geꞌe gegosig ch ed. Si o s‑kehg e enigadad ch an oiopo
no pi tatchua mamt ab wo si has ha elidad. Kumt wo s‑e nenꞌoidad mamt pi
hab womasmakmo hegam.

47Chumas si chew e hoꞌigeꞌidahun am em‑tahgio ch eda haꞌichu s‑aꞌagi ha
wohppoꞌid hegammodheheꞌejelwiꞌikam. T g Jiosh baꞌich i s‑koꞌokamwoha
namkid heg hekaj pi ap ha‑chuꞌijig no pi wabsh pehegia e hoꞌigeꞌidahun ch
hab wua ihda pi apꞌekam.”

21
Hejel wiꞌikam uwimahkigdag
An g neid gMark 12:41-44

1 Sh am hu hebai dadha idam Jesus mash am e shulig g ha‑mahkigdag am
wehhejed g geꞌe cheopi. Kush g s‑kakais muꞌi am shulig g lial.

2Tsh am hema jiwia g al shoꞌigkam oks mash d hejel wiꞌikam k atsh gohk
s‑oꞌamchu am shul. Kush am neid g Jesus

3 ch hab ha ahg g e‑chuhchai, “Neh, ihda al shoꞌigkam oks at baꞌich i geꞌe
mahkigdag hab juhmo hegam s‑kakais.

4 Hegam o ab wabsh mahk hegai mo haschu i pi tatchua no pi wabsh
s‑lialiga. T wabshaba ihda al oks wehs mah mo haschu al i edgid mat hekaj
wo chum kihdagk.”

Matshwo i e wua g Tutuligo geꞌe ha‑cheopi
An g neid gMatthew 24:1-2; Mark 13:1-2

5Kush amhaꞌi neneok ab amjed g geꞌe cheopi ch amaꞌagamo si s‑kehghab
mahs ch si s‑kehg hohodaikaj hab junis ch si s‑kehgmahkigdagkaj e heosid.
Sh hab kaij g Jesus,
6 “Heuꞌu. Ntwabshabawo si shel em‑ahgimo e aihimmatwehswo i e shul

ihdamam neid.”
Matsh g geꞌe kudutalig wo i wuhsh
An g neid gMatthew 24:3-14;Mark 13:3-13

7 Sh g chuhchaij ab kakke ch hab kaij, “Hekid at hab wo i e juh ihda? Kut
haschu dwo chehgidakmatt heg abwo s‑mahchkmo e aihimmatki am hab
wo e juh?”

8 Sh hab kaij g Jesus, “Mt wo s‑e nenꞌoidad ch pi am hu wo e iattogi. Muꞌi
at anwo i wuwha aꞌahidag oidam k ni‑wepowo e chehcheg hab kaijchmo d
Jiosh si Kehsha ch hab wo chei mat e ai g tash. Pi g am huwo i ha oid idam.

9An atwo kaidamo amhahasko aꞌai e cheggia g jejewed. Kumtwabshaba
pi heg hekaj wo e kudutad, chum as hems wo wohok. Hemho wa at hab wo
mahsk haꞌichu wehpeg. K wabshaba pi hab d ahgamat e ai mat wo huhug g
jewed.

10 Jejewed at ab aꞌai wo i e cheggia.
11 T an aꞌai hab wo e juh mat g jewed shaꞌi s‑ta ehbidam wo uꞌugij. T g

bihugig wo gehsh k g s‑cheawagig ab wo i hih. S‑ta ehbidam haꞌichu at am
wo i e chehgi ab dahm kahchim t amjed.

12“Matkoihabwoe juh ihda, kumtanwoem‑uꞌukwoem‑shoꞌigchudkam
wo em‑uꞌapa chechopi hawui kwo em‑kuh. Kumtwo e lodai amha tahgio g
kokownal nam pi ab s‑ni‑wohochud.

13 Id at amwo em‑apꞌet mamt amwo ah g s‑kehg haꞌichu ahgaj g Jiosh.
14 Pi g am heki hu wo e kudutad heg hekaj mamt has wo chei hejel e

wehhejed.
15Abantwoem‑mahgneꞌoki chamichudadag. Kutpiwoenakogem‑obga

mas ab wowui kekiwuamamt has wo chei.
16 Em‑jehj ch em‑wepnag ch em‑hajuni ch em‑naipijju at am wo i

em‑dagito ha wui g hahaꞌichu. Kumt haꞌijj wo e koꞌij.
17Muꞌijj at wo s‑em‑kehꞌel nam pi ab ni‑hiwig.
18Mtwabshaba s‑ap amwo gahi wuwhamamtp has wo i em‑juh
19k wabsh wo s‑ha bahbgi. T g Jiosh wo em‑doꞌibia.
Mash g Jesus am ahgmat wo e padch g Jerusalem
An g neid gMatthew 24:15-21;Mark 13:14-19

20 “Shondal at anwobiha g Jerusalem. Kumt habwo s‑mahchkmo e aihim
mat oi wo e padch g kihhim.

21Hemho wa at am wo ahhio dohdaꞌag wui hegammat am wo haꞌichugk
Judea chekshani ch ed. T hegam mo am haꞌichug Jerusalem kihhim t am
hemho wa wo ahhio ab amjed. Kut hegam mo gam hu wabsh jegko kih pi
am huwo i wahp kihhim ch ed

22nat piwo e aimatwo s‑koꞌokamhanamkid g Jiosh k amwowohokamch
wehs hegai mo an oꞌohanas oꞌohanaj ed.

23 Ih shoꞌig! S‑ta at ehbidam wo mahsk am ha wehhejed hegam mat wo
chuꞌuchum mahmadk ch hegam mat wabsh wo kia woꞌok g ali. Ab at wo i
hih g geꞌe shoꞌigdag id dahm jewed. T g s‑koꞌok ha‑namkidadag abwo gei ha
ab idam hemajkam heg hekaj ha‑chuꞌijig.

24Mt wo haꞌi ha kokda k wo haꞌi ha lilsochud k gam hu wo i ha ui mehk
jewed wui. Kut g gawul mahs hemajkam an wo bei ihda Jerusalem k ia
wo i e chiwiadad am hugkam mat wo kuhgit g ha‑apꞌedag g gawul mahs
hemajkam.

Matsh epwo jiwia g Jiosh alidag
An g neid gMatthew 24:29-31;Mark 13:24-27

25-26 “Two e uꞌugij mo haschu an hab chuꞌig t‑dahm. Kut s‑ta ehbidamhab
wo e juh g tash ch mashad ch huhuꞌu k wo dagito g e‑wopogga. Kut g ge
shuhdagi anwowewgad ch anwo toꞌotonkad. T idwehswo chehgimat geꞌe
haꞌichu hab wo e juh wehsko jewed dahm. T g hemajkam wo si s‑ehbidad
wehs jejewed ch ed chwo s‑e chuhug nat ge womahchkmat haschu has wo
e juh.

27 Kunt ab hahawa si s‑masma wo i hud chewagi ch ed ab Jiosh kihdag
amjed ahni Jiosh si Kehsha. Kut amwo emaskogi g ni‑gewkdag.

28 Bat masma wo e chehgi mo ab e aihim g ha‑doꞌibiadag hegam mat ab
woni‑hiwgad. Kut heg hekajwo chum si s‑ap e tahtmat hekidwo i shonwua
ihdamani em‑ahgid.”

Mamtsh hasmasmawo s‑amich g jiwhiadaj
An g neid gMatthew 24:32-35;Mark 13:28-31

29-30 Tsh amjed g Jesus am ha ahgi ihda haꞌichu wepogida ahga, “Neh, mt
wo s‑mahchk mo g toniabkam e aihim mamt wo nei mat g suhna jeꞌe ch
nahnkomahs uꞌus ab wo i iꞌiwgi.

31K hab wa masma hab mahs mamt wo nei mat hab wo e juh idammani
am heki hu em‑ahgid k wo s‑mahchkmo e aihimmant ep wo jiwia.

32 “Neh, hegam mat wo nei ihda mani em‑ahgid at d wabsh wo kia
dodakamk jewed dahmmat hekid wehs am habwo e juh.

33 Wehs am gam hu hab wo i e juh ihda Jiosh nahtoi mam in neid. T
wabshaba g ni‑neꞌoki pi hekid gam hu habwo i e juh.

Mamtwo si s‑e nenꞌoidad
34 “Si g wo s‑e nenꞌoidad mat haha wabsh wo em‑ai hegai tash. Mt am hu

pi wo mahchk. Pi g am wo shaꞌi e hiwgid mamt wabsh si muꞌi haꞌichu k ed
wo e nakogad ch wo si e gegosidad ch wo nawkkoꞌod ch g e‑kihdagkaj wo e
kudutad.

35Hegai tash at amhabhahawabshwo si e juhwehs hemajkamha tahgio.
36Mt wo si s‑e nenꞌoidad ch wo e hoꞌigeꞌidahunad chum hekid mamt ab

wo uꞌukch g gewkdag ch s‑ap am gahi wo wuhsh wehs ihda mat am hab wo
e juh. Nt pi an hu haꞌichu wo em‑abch ahni Jiosh si Kehsha mamt hekid wo
ha lodai g hemajkam.”

37-38 Sh g Jesus wehs tashkaj am ha mashcham geꞌe cheopi ch ed. Kush
muꞌijj am wui daiw wabsh i sisiꞌalimad mat ab wo kaiha. Sh am i huhuduk,
sh gam hu hihhim idam Jesus Olive Uꞌus Kawulk wui ch am koksho.

22
Mamtsh am i apꞌechmamtshwomua g Jesus
An g neid gMatthew 26:1-5; Mark 14:1-2; John 11:45-53

1 Sh am i e aihim mash eda e wushshad matsh wa g Jiosh ha doꞌibia g
ha‑shohshonbad. Sh heg eda pi e koꞌa hegai pahnmo jewajidas.

2 Sh g uꞌugchu papal ch chehanig ha mashchamdam am wabsh s‑aꞌagi e
nakogmatsh womua g Jesus ch wabshaba s‑ha ehbid g hemajkam.

Matsh g Judas am apꞌechmatshwo gagda g Jesus
An g neid gMatthew 26:14-16;Mark 14:10-11

3Kutsh g ge Jiawul Satan an bei g Judas Iscariot.
4Tsh idamihadagitohegamJesuskamhimkamhawehmaꞌagaguꞌugchu

papal ch geꞌe cheopi nuhkuddam ha‑geꞌegeꞌejig mat has masma am wo i
dagito g Jesus ha wui.

5Tsh si s‑hohhoꞌi idam k ab si ahgi mat wo namkid.
6Tsh amjed am i e nako g Judas mat amwo neidadmat s‑aꞌagi wo gagda g

Jesus ab ha wui. T pi womahchk g hemajkam ab amjed.
Matsh am i e ai g ha‑shohshon ha‑doꞌibiadag gegosig.
An g neid gMatthew 26:17-25;Mark 14:12-21; John 13:21-30

7 Tsh am hahawa s‑ap i e ai hegai ha‑shohshonbad ha‑doꞌibiadag piast.
Kush d wehpeg tashmatsh eda wo e kokda g kahwal mahmad.

8Sh g Jesus hab ha ahg g Peter ch John, “Am gwo hihim k amwo i apꞌech g
t‑gegosig matt wowuhshad g t‑shohshon ha‑doꞌibiadag.”

9Kush hab kaij hegam, “Bahtt hab wo juh g t‑gegosig?”
10 Sh hab kaij, “Neh, am amt wo hihi Jerusalemwui. T ab hemawo himad

g cheoj ch wo waꞌigchugad ab haꞌa t ab. Kumt am wo i oi. Kut am hu hebai
wo him k amwo i wah hema kih ed.

11 Kumt hab wo chei ab wui g kihkam, ‘Neh, s‑mahchimk o g
t‑mashchamdam mas an hebai i ha wiꞌis matt wo wuhshad g t‑shohshon
ha‑doꞌibiadag.’

12 Kut am wo hema em‑chehgi g kih. T id gan hu ha‑kih dahm hab wo
chuꞌigk ch wo geꞌejk ch am wo apchudask. Kumt an haꞌab wo i apꞌech g
t‑gegosig”

13Kutsh wa woho am hihi idam kihhim wui. Tsh wa woho s‑ap am hab e
juhmash has i ha ahg. Kutsh am i apꞌech g gegosig.

Matsh g Jesus am i shonwuich gmihshmda chemait hugi.
An g neid gMatthew 26:26-30;Mark 14:22-26; 1 Corinthians 11:23-25

14 Tsh am i hud. Kutsh am hahawa dada hegam haꞌi. Tsh g Jesus am i
dahiwuamihsa wui. Tsh g chuhchaij am ep dadhaiwua.

15 Kush hab kaij ab ha wui, “Si ani tatchua mant wo em‑wehm huh ihda
gegosig mant koi wo ni‑muhkid

16 nant pi pi hekid ia hu em‑wehm ep wo huh ihda hab mahs gegosig. T
wabshaba ab wo e ai mat wo s‑ap e nahto g em‑doꞌibiadag. Kumt an wo
ni‑wehmajk dahm kahchim ch ed.”

17Mtsh ab hahawa mah g nawait am tahsa ch ed. Kutsh ab i hoꞌigeꞌel g
Jiosh k hab kaij ab ha wui, “Ab g wo behꞌi ihda k wehsijj ab wo ha ih.

18Neh, ahni ant pi hekid ab hu epwo ih ihda uhdwiswadag k abwo aimat
wo e nahto g Jiosh kownaltalig.”

19Neh, bash kaij ch am hahawa bei g chemait k ab hoꞌigeꞌel g Jiosh k am i
hahainkhabkaij, “Doni‑honshpadag ihdamant am i em‑hahaini. Id anihab
ahgch hab kaij mant wo ni‑muhkid am em‑wehhejed. Ab g wo huhgi ihda
hahainig k id chumhekid amhabwo junihidmamt hekaj wo s‑ni‑chegitok.”

20Tsh ab hahawa ep hamah g wasib k hab kaij, “Do ni‑ehꞌed ihda nawait.
Id ani hab ahgch hab kaij mat g ni‑ehꞌed wo e iawuamat hekaj am habwo e
juh hegai mowa g Jiosh hab kaij matsh hab wo em‑juni.

21 “Neh, hegai mat wo ni‑gagda o ia ni‑wehm dahamihsa wui.
22Bant wa masma wo ni‑muhkid mat has masma g Jiosh am i apꞌech mat

g si Kehshaj wo emuhkid. T wabshaba wo si s‑koꞌokam e namkid hegai mat
wo ni‑gagda.”

23Tsh ab ha hekaj aꞌai i e kakkemas hedai wudwok ch hab wo e juh.
Mas hedai d wo si haꞌichuk.

24Kush am e neꞌowin hegam Jesus chuhchai am aꞌagadchmas hedai d wo
si haꞌichuk am ha shahgid.

25-26 Sh hab kaij g Jesus ab ha wui, “Neh, ab am si e haꞌichuchud hab
sha masma mo g kokownal. S‑mahch am mo hegam si s‑gewkam an ha
uꞌukch g e‑hemajkamga. Kut hemhowaamhabwo junihidmohaschu abha
chehani. Mt wabshaba ahpim pi habmasma amwo ha dahmkad g e‑wehm
wohochuddam. Si amt s‑hemajim amwo i hawehmtad. Hegam kokownal o
tatchuamat g hemajkamhabwo ha elidadmo geꞌe haꞌichu hab ha junid. Mt
wabshaba ahpim pi hab masma hab wo e elidad mam geꞌe haꞌichu hab ha
junid g hemajkam.

27Ahanamhighabchumeelidmamdha‑aꞌamochamwodadhaiwuamat
gem‑pionagwoem‑gegos? Ni edaahnipihabmasmahabni‑wua, chumanis
d em‑kownalig ch wabshaba heg ni‑wepogidmani d em‑pionag.

28 “Ahpim amt pi hekid shaꞌi ni‑dagito am oidam g haꞌichu ni‑nakogig,
29 Kunt heg hekaj wo em‑kokownalch hab masma mat g ni‑ohg Jiosh

ni‑kownalch.
30Mt amni‑wehmwo e gegosidad ni‑kownaltalig ed. Kunt habwo em‑juh

mamt d wo uꞌusagakamk am ha dahm hegam gamai gohk kawod dakam
Tutuligo hemajkam.”

Matsh g Jesus am ahmat g Peter pi womahch k e ah
An g neid gMatthew 26:31-35;Mark 14:27-31; John 13:36-38

31Kushhabkaij g Jesus abSimonPeterwui, “Ih, Simon, Jioshatwohiwigi g
ge Jiawul mat wehsijj wo em‑aꞌappe hab shamasmamat g pilkani hihkdam
wo nehnich g e‑hihka k gam huwo i gawulkai g mohgaj. Jiawul o hab chum
e ahgmat gam hu habwo i em‑juh habmasmamo gmohg.

32Ntwabshabaab i tai g Jioshmatwo i gewkaj gm‑wohochudadag, Simon.
Kupt amwo i ha gewkemhug e‑wehmwohochuddammapt hekid abuhpam
wo i e nodagi ni‑wui.”

33 Sh hab kaij g Peter, “Ni‑kownalig, ni‑nahtokch ani mant wo
ni‑kuhpachud k wo ni‑muhkidm‑wehm.”

34 Sh hab kaij g Jesus, “Neh, Peter, pi at koi am hu wo kuhu g keli chuchul
id i chuhug ab, kupt waikko hab wo chei map pi shaꞌi ni‑mahch.”

Matsh amwo nam g aꞌappema
35Sh hab ep kaij g Jesus ab ha wui, “Neh, namd haꞌichu i pi edagi mamwa

ahgachug g haꞌichu ni‑ahga pi uꞌuk g e‑lial kokstal o g limoshana kokstal o g
shuhshk?”
Sh hab kaij hegam, “Pi haꞌichu.”
36 Sh hab hahawa ha ahg, “Mt wabshaba hemu an wo uꞌad g e‑lial kih ch

e‑is‑pahyo chum ams hems wo gagda g e‑lihwa k hekaj wo hema ha nolawt
g is‑pahyo.

37Hemho wa at am hab wo e juh ihda mo ab ni‑amjed oꞌohanas ch hab
chuꞌig:
Bamt masma ab wo mohtoꞌi g chuꞌijig g Jiosh si Kehsha mamt g pi ap

hemajkam.” Isaiah 53:12
38 Sh hab kaij hegam chuhchaij, “Pegih, t‑kownalig, m ia gohk wehch g

iꞌis‑papayo.”
Sh hab kaij g Jesus, “Neh, e at ai matt wo hihi.”
Matsh g Jesus pi ap e taht k am e hoꞌigeꞌidahu Gethsemane t am
An g neid gMatthew 26:36-46;Mark 14:32-42

39Tshamjedgamhuhihg JesusOliveUꞌusKawulk t abmashhabwaewua.
Kutsh oi hegam chuhchaij.

40 Tsh am i dada amai. Sh hab kaij ab ha wui, “Am g wo e hoꞌigeꞌidahun
mamt s‑ap wo nako g e‑aꞌappema.”

41Neh, tsh am hahawa ha dagito k am baꞌich shaꞌi him k am tonwua k e
hoꞌigeꞌidahun

42 hab kaijch, “Ni‑ohg, matp am wo s‑apꞌek, pt gam hu hab hig wo i juh
hegai si s‑koꞌok shoꞌigdag mo ab ni‑wui him. Kuni eda tatchua mat ahpi g
m‑tatchui hab wo e juh.” [

43Tsh am haha wabsh hema jiwia g anghil ab wui k ab si i gewkaj.
44 Kutsh si e kudut k am baꞌich haha wabsh si e hoꞌigeꞌidahu. Kush g

wahuddaj am e iawua jewed dahm k dwabsh ehꞌed.]
45 Tsh am i haꞌasa e hoꞌigeꞌidahun k am hih mash am dadha hegam

chuhchaij. Kush am kohksh nash pi wabsh i ha baꞌiwich g pi ap tahhadkam.
46 Sh hab kaij ab ha wui, “Shahchu am ahgch kohksh? Ab g wo nehnen k

wo e hoꞌigeꞌidahumamt s‑ap wo nako g e‑aꞌappema.”
Matsh e behij g Jesus
An g neid gMatthew 26:47-56;Mark 14:43-50; John 18:3-11

47 Sh am wabsh kia neok. Sh ab haꞌi ge hihim g hemajkam. Kush heg ha
wanimed Judasmash d chumhema kehshaj g Jesus ch abwui i hihmatsh ab
wo chintad.

48 Sh hab kaij g Jesus, “Ih, Judas, pt wo ni‑gagda ab ni‑chintadk ahni Jiosh
si Kehsha!”

49Tsh am i nei hegamhaꞌi Jesus chuhchaimo haschu has ewua k hab kaij,
“T‑kownalig, natt wo ha cheggia g iꞌis‑papayokaj?”

50Kutsh hema ab si i widu g is‑pahyo k g uhgchu pahl neholiga nahk an si
hikuch.

51 Sh hab kaij g Jesus, “Am g wo wa i haꞌasa,” k an taht ihda cheoj nahk k
doaj.

52Tsh amwui dada g uꞌugchu papal ch cheopi nuhkuddam ha‑geꞌegeꞌejig
ch g geꞌeged mat an wo bei. Sh hab kaij g Jesus ab ha wui, “Bamki ni‑elid
mani d s‑chu ehskam ch hab ia dada uꞌukch g iꞌis‑papayo ch uꞌus.

53 Am ani em‑wehm haꞌichug cheopi t am wehs tashkaj. Kumt pi an hu
ni‑bei. T wabshaba hemu am i em‑apꞌet. Pi apꞌekam at s‑ap amhabwo e juh
s‑chuhugam k ed.”

Matsh g Peter pi mahch k e ah g Jesus
An g neid gMatthew 26:57-58, 69-75; Mark 14:53-54, 66-72; John 18:12-18,

25-27
54Tsh an bei g Jesus k gam hu i bei uhgchu pahl kih wui. Sh g Peter ga hu

wabshmehkjed ha oid.
55 Kutsh eda am ge e nai kolhai ch ed. Kutsh am i jiwia g Peter k am ha

wehm dahiwua hegammo am dadha.
56Kutsh am hema jiwia g chehia pion k am nei g Peter k ab si i neid k hab

kaij, “Ihda oꞌodham owa anwehmaj hegai mamt an bei.”
57 Tsh wabshaba pi mahch k e ah g Peter hab kaijch, “Pi ani shaꞌi mahch

hegai.”
58Sh am shaꞌi haꞌas. Kutsh am hema ep cheh g Peter k hab kaij, “Ahpi ap d

hema hegam Jesus.”
Sh wabshaba hab kaij g Peter, “Ih, pi o woho.”
59Sh amhud i hemako ohla amjed. Kush hemaoꞌodhamamsi e gewkaj ch

hab kaij, “Woho owamo ihda oꞌodhamhab dwaꞌap hawehmoꞌodhamnoki
pi ab d kihkamGalilee chekshani ch ed.”

60 Sh hab kaij, “Pi ani shaꞌi mahch maps haschu hab ahg.” Neh, sh am
wabsh kia neok. Tsh g keli chuchul am si ku.

61Kutsh ab si e sikolkai g Jesus k ab si i nei g Peter. Tsh amwabsh si chegito
g Peter g jesus neꞌoki mo wa hab kaij, “Koi at wo kuhu g keli chuchul, kupt
waikko hab wowaꞌi chei map pi ni‑mahch.”

62Tsh gam hu hahawa i wuhsh g Peter k si pi ap e tahtk ch shoak.
Mamsh nahnko ahg ch gewittan g Jesus
An g neid gMatthew 26:67-68;Mark 14:65

63 Sh hegammash am nuhkud g jesus nahnko ahg ch an si maꞌish k wuh g
wuhpuij

64 k ab si shonikkash ch hab ahg, “Am g hig t‑ahgid mas hedai ab
m‑shonikka.”

65Kushmuꞌi nahnko ep s‑koꞌokam ahg.
Mamtsh am uꞌapa g Jesus hawui g e jehnigiddam
An g neid gMatthew 26:59-66;Mark 14:55-64; John 18:19-24

66 Tsh am i mahsi. Kutsh am e nam hegam geꞌeged ch uꞌugchu papal ch
chehanig ha mashchamdam mash d e jehnigiddam. Kumtsh am ha wui
uꞌapa g Jesus.

67 Sh idam hab kaij, “Am g t‑ahgidmaps d Jiosh si Kehsha.”
Sh hab kaij g Jesus, “Pi amt woho ab hu wo ni‑wohoch mantp am wo

em‑ahgi mani hedai wud.
68Kumt pi woho ab huwo i nodagi hegai mantp haschu wo em‑kakke.
69Nt wabshaba wo em‑ahgi mant iꞌajed an s‑apkojed hugidaj an wo dak g

Jiosh ahni si Kehshaj.”
70Kush wehsijj hab kaij, “A kuptp d Jiosh alidag?”



LUKE 22:71 161 LUKE 23:15

Sh hab kaij ab ha wui, “Dani ahni.”
71 Sh hab kaij hegam, “Neh, pi ach shaꞌi hema tatchua mat wo si s‑mahch

k ah. Ahchim ach hejel kah mo si pi ap neok ab Jiosh t amjed ch hekaj wo
chum emuhkid.”

23
Mamtsh g Jesus am i dagito Pilate wui
An g neid gMatthew 27:1-2, 11-14;Mark 15:1-5; John 18:28-38

1Kutsh wehsijj hegam hahaꞌichu ab si e wehmt k am i bei g Jesus heg wui
mash d kownal am Judea chekshani ch ed ch hab chehgig Pilate.

2Sh abha kaiham. Kush abwui abhaꞌichu abchudahimg Jesus hab kaijch,
“Neh, ihda oꞌodham o im hu habwabsh i ha wawan g t‑hemajkamga hab ha
ahgch mat pi wo namkid g geꞌe kownal. Kuch kah mo hab hejel e ahg mo d
jiosh si Kehsha ch d uhg kownal. Kupt hemhowawomua.”

3Kush ab kakke g Pilate g Jesus ch hab kaij, “Nap d ha‑kownalig g Tutuligo
hemajkam?”
Sh hab kaij g Jesus, “Dani ahni.”
4Tsh g Pilate am i mamche hegai mam ab abchud. Sh edamuꞌi an oiopo g

hemajkam s‑neidamkmo has e wua. Tsh g Pilate am ha kaichudk hab ha ah
g uꞌugchu papal, “Pi ant haꞌichu shaꞌi cheh mas pi ap hab juh ihda oꞌodham
mat heg hekaj wo emuhkid.”

5 Kush wabshaba baꞌich i e gewpkad ch hab kaij, “Am o ha chuꞌamun g
t‑wehm oꞌodham haꞌichu ha mashchamch wehsko ga hu Galilee t amjed ch
ia Judea ch ed ch chum hems iia Jerusalem ch ed.”

Mamtsh am uꞌapa g jesus Herodwui
6TshamikahgPilate ihdakhabkaij abhawui, “KutpabGalilee chekshani

ch ed d kihkam ihda oꞌodham?”
7Kumshamahgidmash amhaꞌabdkihkam. Sh gHerod amdha‑kownalig

Galilee chekshani ch ed ch iaꞌi idani am habwaꞌap haꞌichug Jerusalem t am.
Kumtsh heg hekaj amwui uꞌapa g Jesus.

8Kush si s‑hehgig g Herod nash pi tash waꞌi chum s‑neidamk hab chum e
ahgchmatp hems am tahgio hab wo juh g s‑hasig haꞌichu.

9 Kumtsh am kei tahgio. Kush muꞌi haꞌichu kakke. Sh wabshaba pi has
shaꞌi kaij g Jesus.

10 Kush g uꞌugchu papal ch chehanig ha mashchamdam am gegok ch si
s‑gewkam ab haꞌichu abchud g Jesus.

11Sh gHerod g e‑shondalig hawehmhahawabsh nahnko ahg g Jesus ch si
ash k ash g si s‑kehg kahba ab wahki. Tsh ab hahawa ha cheha g Herodmat
wo uhpam bei am Pilate wui.

12Kutshheg i tashabgPilate chHerodabhahawaenawojt k ash eda chum
s‑e kehꞌid.

Mamtsh am i apꞌechmatshwo emuhkid g Jesus
An g neid gMatthew 27:15-26;Mark 15:6-15; John 18:39–19:16

13 Tsh g Pilate am i ha hemapai g uꞌugchu papal ch ha wanimeddam g
hemajkam

14k ash hab kaij ab ha wui, “Ia amt uꞌapa ihda oꞌodham ni‑wui hab kaijch
mo goꞌolko ha wanimed g hemajkam. Kunt hemuch ia em‑kaichudk am i
mamche hegai mam ab abchud k pi haꞌichu shaꞌi cheh mas pi ap hab junihi
m.

15Kutsh Herod habwaꞌap pi haꞌichu shaꞌi cheh. T g shondaligaj ab uhpam
i uꞌapa t‑wui. Pi atki haꞌichu hab juh ihdamas heg hekaj wo emuhkid.

16Kunt wabsh wo ha chehamat wo gewittan k wo dagito.” [
17Neh, bash kaij nash pi am hema i dadagitosh g lihso ha wehhejed wehs

ahid abmo eda hab e wua hegai geꞌe gegosig.]
18 Kush wehsijj hegam muꞌi hemajkam mo am haꞌichug si s‑kaidam hab

kaij, “Pi ach tatchua ihda. Barabbas apt wo i dagito t‑wehhejed.”
19Sh eda ihda Barabbas am e kuhpch nash pi chum haꞌi ha wehm cheggia

g kownal ch haꞌi ha kokda.
20Sh amep chumhawehmneok g Pilate nashpi chums‑dagitoimk g jesus.
21 Sh wabshaba am ep si s‑kaidam hab ge kaij muꞌikko, “Muꞌani! Muꞌani

ab kots t ab!”
22 Sh hab ep chum kaij g Pilate, “A t haschu pi ap hab juh. Pi ant haꞌichu

shaꞌi chehmas heg hekajwo emuhkid. Ab antwoha chehamatwo gewittan
k wo dagito.”

23 Sh wabshaba amwabsh si s‑kaidam hab kaij matsh ab wo naggia kots t
ab. Neh, tsh g ha‑hihinki gewito g Pilate.

24Tsh am i apꞌechmat am habwo e juh g ha‑tatchui.
25 Kumtsh gam hu i wuhshad hegai mash d ha cheggiadkam ch d ha

muꞌakam k amtsh g Jesus am i dagito ha wui mat am hab wo juh mo has i
elid.

Mamtsh ab naggia g Jesus kots t ab
An g neid gMatthew 27:32-44;Mark 15:21-32; John 19:17-27

26 Kumtsh gam hu i bei g Jesus ab kushwiotachudk g kots. Kush am hu
hebai hihim. Tsh ab hema i ha nam g oꞌodhammash ab him Jerusalemwui.
Id ash hab chehgig Simon ch ab d kihkammash am d Cyrene ch ash ab him
ga hu oꞌoidag amjed. Kumtsh amwabsh si be k ab kushwiotach g kots k atsh
hab juhmat ab oidk wo himad g Jesus.

27Kushmuꞌi hemajkamaboidchhihim. Shguꞌuwisi shoanihimwehhejed.
28 Tsh ab i ha nei g Jesus k hab kaij ab ha wui, “Pi g am ni‑wehhejed wo

shoanid, ahpim Jerusalem t am kihkam, ch wabshaba hejel e wehhejed ch
e‑aꞌaliga ha wehhejed.

29Ab o him g tashmat hab wo chei g hemajkammo si haꞌichu s‑ha abamk
hegam uꞌuwimat pi hekid shaꞌi mahmadt.

30-31 Woho o wa mat s‑ta ehbidam haꞌichu hab wo e juh am ni‑tahgio.
T wabshaba baꞌich i s‑ta ehbidam haꞌichu hab haha wo juh am ha tahgio
hegammo d pi ap chuꞌijkam ch pi ab hu ni‑wui e nohnogimk. (30) Hegam at
pi wo e nakomas hegwo nako k heg hekaj wo chum tatchuamat g dohdaꞌag
am ha dahmwo i shulig k wo ha ehsto.”

32Kumsh gohk ep ha uꞌa mamtsh am wehmaj wo ha kokda. Sh idam d pi
ap hehemajkam.

33Kumtsh an dada anai mash am hab e aꞌaga Koshwak. Tsh g shondal ab
hahawa sisish g Jesus kots t ab k am i kei g kots wag ch ed k gan hu aꞌai hab
waꞌap ha nahngia hegam pi ap hehemajkam kokots t ab.

34 Tsh ab hahawa e hoꞌigeꞌidahu g Jesus k hab kaij, “Ni‑ohg Jiosh, ab g
wabsh si i s‑ha hoꞌigeꞌid hegam mat ab ni‑naggia. Pi o shaꞌi mahch mani d
si m‑Kehsha ch d s‑apꞌekam.”
Kutsh g shondal am e chichwi k g wehschugaj e toꞌi.
35 Sh g hemajkam am gegok ch neid wehs ihda. Sh g ha wanimeddam

nahnko ahg g Jesus ch hab kaij, “Ha at doꞌibia haꞌi, pegih, k hejel wo e doꞌibia
matp d Jiosh si Kehsha.”

36Kushg shondal habwaꞌapnahnkowua chhabwabsh s‑junimkab chum
mah g nawait

37 ch wabsh nahnko ahg hab kaijch, “Oi g hejel e doꞌibiad napsh pi d ge
kownal.”

38 Sh am dahm oꞌohadag ihda, “Id o d Tutuligo hemajkam ha‑kownalig.”
39 Kush hema hegam pi ap hehemajkam mash ab hab waꞌap naggia kots

t ab ab si s‑koꞌokam has ahg g Jesus ch hab kaij, “Neh, kuptp d ge Jiosh si
Kehsha, pegih, k wo hejel e doꞌibia k ahchim epwo t‑doꞌibia.”

40Kush g hema ab si s‑kehꞌid ihda ch hab kaij, “Aha nap pi ehbid g Jiosh. Ia
ach t‑wehm nahngia ch ab t‑wepomohtoꞌidas g chuꞌijig.

41 Kuch ahchim s‑ap ab mohtoꞌidas nach pi wa woho d pi ap chuꞌijkam.
Kutsh eda ihda pi hab shaꞌi juh g pi apꞌekam.”

42Neh, bash kaij ihda hema ch ab Jesuswui hab hahawa ep kaij, “Jesus, ab
apt wowa al s‑ni‑chegitok hekid ab bek g e‑kownaltalig.”

43 Sh hab kaij g Jesus ab wui, “Neh, ni ab si m‑ahgid mapt id i tashkaj wo
ni‑wehmajk an Jiosh kihdag ed.”

Matshmuh g Jesus
An g neid gMatthew 27:45-56;Mark 15:33-41; John 19:28-30

44Kutsh am i dahm juh. Tsh muh g tash k wehsko s‑chuhugam ch ab ai g
waik ohla.

45Kutsh am geꞌe cheopi ch ed g s‑kowk ikus kuhpadag ab si shel e wantsh.
46 Kush am si s‑kaidam e hoꞌigeꞌidahun g Jesus Jiosh wui ch hab kaij,

“Ni‑ohg, ab ant i m‑mah g ni‑doakag.” Neh, bash cheꞌiok am imuh.
47Kutsh am i nei g shondal ha‑geꞌejig matsh haschu has e juh k ab si ihm g

Jiosh ch hab kaij, “Woho oki d s‑apꞌekam oꞌodham ihda.”
48 Tsh amjed muꞌijj gam hu uhpam hihi hegam mash ab neid ab wabsh e

wecho wahpkch nash pi oi wa si ap e tatat.
49Kush wehsijj hegammo si s‑mahch g Jesus ga hu wabshmehk gegok ch

ab neidwehs ihda. Haꞌi idam ash d hegamuꞌuwimash ga hu Galilee t amjed
an wehmajkahim g Jesus.

Mamtsh ged hu cheh g Jesus
An g neid gMatthew 27:57-61;Mark 15:42-47; John 19:38-42

50-51 Sh eda wa hema hegam e jehnigiddam chum pi hohhoꞌid matsh g
wehmaj e jehnigiddam s‑muꞌam k ah g Jesus. Id ash hab chehgig Joseph ch
ab d kihkammash am d Arimathea ch s‑ap d oꞌodham ch ab nenida g Jiosh
kownaltalig.

52 Tsh hekid am i muh g Jesus, tsh ha hekaj am wui hih g Pilate k ab si e
shoꞌigchud k tahni g honshpadaj. Tsh amwa apꞌechmatsh wo bei.

53 Tsh gam hu ep him k ab i huduni. Sh am mia hab chuꞌig g hihaꞌini ch
ab heki hu cheotas hodai ch ed ch pi koi e hekaj. Tsh g Joseph am i bei g
honshpadag k ged hu heg eda cheh am i hobinodk g s‑kehg ikuskaj.

54-55 Tsh hegam uꞌuwi mo wehmajkahim g Jesus ab Galilee t amjed gam
hu oi g Joseph k ash neid mat hebai e cheh g Jesus k has masma ab e
woi. (54) Kush d wialos. Sh g hemajkam chum e nakog no pi g shahwai d
ha‑mihshmda tash.

56Kutsh gam hu uhpam hihi idam uꞌuwi mash hebai dadha k am i apꞌech
haꞌichu mat hekaj wo s‑ap hab juh mo hab masma hab ha wua g e‑koꞌidag
k ash am hahawa e ulinihogi mihshmda tash ch ed mo hab masma d
ha‑chehanig.

24
Matsh ab uhpamwuhsh g Jesusmuhkig t amjed
An g neid gMatthew 28:1-10;Mark 16:1-8; John 20:1-10

1 Sh am e aihim g domig tash. Tsh am hihi idam uꞌuwi hihaꞌini wui k ash
uꞌa hegai matsh am nahtomatsh hekaj wo i apꞌech gmuhki.

2 Kush gam hu e melchudas hegai geꞌe hodai mash ab hekaj e kuhpch g
hihaꞌini.

3Tsh am i wahp k pi shaꞌi edagi g muhki
4 k am wabsh i gegok pi amichudch ihda. Tsh am haha wabsh gohk i e

chehgi ha wui mo hab sha mahs mo g oꞌodham. Kush wabsh si tonod g
haꞌichu ha‑eniga.

5Kutsh si e totods idam uꞌuwi k ab si i shul jewedo.
Sh hab kaij idamgohk ab hawui, “Shahchu amahgch ia gahg hihaꞌini t am

hegai mo d doakam?
6 Pi o ia hu haꞌichug g Jesus nat pi i wuhsh ab muhkig amjed. Am g wo i

chegito mo wa has kaij ab em‑wui. Am am wa wabsh kia haꞌichug Galilee t
am.

7Kwahabkaij, ‘Hemhoant amwowa i ni‑dagito pi apꞌekamhemajkamha
wui ahni Jiosh si Kehsha. T hegam abwo ni‑naggia kots t abmat wo ni‑mua.
Nt wabshaba wo i wuhshmuhkig amjed am heg eda waik tash amjed.’ Neh,
bo kaij g Jesus ab em‑wui.”

8Kutsh idam uꞌuwi am i chegito mash wa hab kaij g Jesus
9 k ga hu uhpam hihim k ash am ha ahgid hegam gamai hemako Jesus

chuhchai ch wehs g haꞌi mat has e juh.
10Haꞌi idam uꞌuwimash am ha ahgid ash dMaryMagdalene ch Joanna ch

hegai Marymash gmadaj hab chehgig James.
11Kush hegam Jesus chuhchai pi ab hu ha wohochud nash pi hab ha elid

mowabsh pi e mahch ch hab kaij.
12TshwabshabagPeteramienakogkammehhihaꞌiniwuikgedhumeliw

k am i koachsh. Kush heg am waꞌi kahch s‑kehg ikus mash heg hekaj chum
e hobinodch. Tsh amjed gm hu uhpam hih amwabsh i pi amichudchmatsh
haschu has e juh.

Matsh haꞌi nei g Jesus am hebai hihimadch
An g neid gMark 16:12-13

13 Kush heg waꞌi tash gohkajj am hihim Emmaus kihhim wui. Id amt ab
wo ai kihhim am hu i gohk ohla ab am hihimadch Jerusalem t amjed.

14Sh idam amhihimad ch neneok ab amjed hegai matsh haschu has e juh
am tahgio g Jesus.

15Tsh g Jesus am ha aꞌa k am hawehm hih.
16Kush hi wa chum neid ch wabsh pi amichud.
17 Sh hab kaij g Jesus ab ha wui, “Shahchu am am si aꞌagad ch ia hihim?”
Tsh amwabsh i gegokiwua k si pi ap e tahtkammahs.
18 Sh hema idam hab chehgig Cleopas ch id hab kaij ab wui, “Aha nap

ahpi waꞌi hejel pi mahchmat haschu has e juh hemuch huꞌi ch eda am daha
Jerusalem t am?”

19 Sh hab kaij g Jesus, “Shahchu ap hab ahg?”
Kush hab kaij ihda, “Hegai mat hab e juh am tahgio hegai mo hab chehgig

Jesus ch ab d kihkam Nazareth t ab. Heg oki d Jiosh haꞌichu i tashogiddam.
K wehsijj ab si has elid mo haschu hab junihim ch has i kaij.

20Kut g uꞌugchu papal ch t‑wanimeddam am i dagito kownal wui mat wo
mua. Kumt ab sisish kots t ab kmua.

21Kuch eda id hab chum si elid mo d hegai matsh wa wo t‑doꞌibia ahchim
Tutuligo hemajkam. K hemuch d i waik tash amjedmat hab e juh.

22Kut am haꞌi hihi g uꞌuwi t‑wehmwohochuddamwabsh i siꞌalim

23 k atsh pi cheh g muhki k uhpam dada k t‑tods am t‑ahgidch matsh am
haꞌi i e chehgi g anghil ha wui. Sh idam hab ha ahgidmo d doakam g Jesus.

24 T am haꞌi hihi g chechoj hihaꞌini wui k am s‑mai mash wa woho pi am
hu haꞌichug gmuhki mo hab chum kaij hegam uꞌuwi.”

25 Sh hab hahawa kaij g Jesus ab ha wui, “S‑wohom am hig pi haꞌichu
aꞌamichud chpiwohochudhegaimowagkekelibad Jioshhaꞌichu i tashogid-
dam am ahg.

26No hig pi hab wa mahs mat hab masma wo e shoꞌigch g Jiosh si Kehsha
k amwo i wah si s‑kehg e‑apꞌedag ed.”

27Neh, bash kaij g Jesus ch amjed am i wuhshad k am tashogi wehs hegai
matki g Mosesbad chwehs hegam kekelibad Jiosh haꞌichu i tashogiddam an
oꞌoha ab amjed.

28Kutsh am hihim k am i aihi hegai al kihhimmo amwui d hihimdam. Sh
gam huwabsh i si him g Jesus.

29Kushwabshaba an shoshobid ch hab kaij, “Ia apt wowaꞌi jiwia t‑wehm.
Hudunihim o k ch ab i s‑chuhugamhi.”
Kutsh wawoho am hawehm i jiwia.
30 Tsh am wo i gegos. Tsh am bei g chemait k am e hoꞌigeꞌidahun k am

hahawa hahain k ab hamah.
31Kutsh am hahawa i amich. Tsh wabshaba amwabsh i piꞌata.
32 Sh hab hahawa kaij ab aꞌai e wui, “Neh, ab at wa si i t‑shuhdad g s‑ap

tahhadkammowaab t‑wehmneokhimchamtashogid g Jioshoꞌohanamach
ab hihimwohg oidch.”

33Tsh amhahekaj i e nakog k gamhuuhpamhihi Jerusalemwui. Kush am
e hemapadch hegam gamai hemako Jesus chuhchai haꞌi hawehmg e‑wehm
wohochuddam. Tsh am dada idam gohk.

34 Kush hegam am ha ahgid ch hab kaij, “Neh, woho atki i wuhsh g
t‑kownalig Jesus abmuhkig amjed. Kutsh g Simon nei.”

35Kush idam gohk am hahawa epai ha ahgid matsh haschu has e juh am
wohg ch ed ch heg ehpmatsh amich g Jesus matsh am hahai g chemait.

Matsh g Jesus am i e chehgi hegam hawui gamai hemako
An g neid gMatthew 28:16-20;Mark 16:14-18; John 20:19-23; Acts 1:6-8

36Sh amwabsh kia aꞌaga ihda. Sh amhahawabsh kehk ha shahgid g Jesus
ch ash hab kaij ab ha wui, “Am gwo s‑ap e tahtkkad.”

37Kutsh shaꞌi si e totods hab em‑ahgchmo dwabsh kokꞌoi.
38 Sh hab kaij ab ha wui, “Pi g wo shaꞌi e kudut k ab wabsh wo

s‑ni‑wohochudad.
39Ab g wo i neid g ni‑nohnhoi ch ni‑tahtad k wo s‑mai mani d ahni. Ab g

wo ni‑tahtam kwo neimani pi d kokꞌoi. Kokꞌoi o pi ha chuhkug ch pi ha ohꞌo
mani ahni hemuch imhab chuꞌig.”

40Kush hab cheꞌiok ab ha chehgi g e‑nohnhoi ch e‑tahtad.
41 Kush chum si s‑ap e tahtk ch wabshaba wabsh i hahaꞌadka natsh pi

wabsh i pi mai mat has wo el. Kush heg hekaj ab ha kakke mas am haꞌichu
chekchmat wo hu.

42Kutsh ab gemah g watopi gaꞌi.
43Kutsh ab be k huh. Sh id wehsijj neid.
44 Kush hab hahawa kaij ab ha wui, “Wehs ani am em‑ahgid ihda heki

hu. Wehs haꞌichu at hemho wa am hab wo e juh mo an oꞌohanas ab
ni‑amjed ha‑oꞌohana ed g Mosesbad ch hegam haꞌi kekelibad Jiosh haꞌichu
i tashogiddam ch heg eda nenꞌei oꞌohana mo an hab chuꞌig Jiosh heki hu
oꞌohana ed.”

45Neh, bash kaij ch ab hahawa i hamah g amichudadagmatwo s‑amich g
Jiosh oꞌohana

46 k ash hab kaij ab ha wui, “Bant masma hab ni‑juh mo wa hab chuꞌig
an Jiosh oꞌohana ed mant hab wo wa ni‑juh. An o oꞌohanas mantsh wo
ni‑shoꞌigchud k wo ni‑muhkid. Kutsh d wo i waik tashk amjed. Ntsh ep wo
ni‑chegito. Neh, heg ant hab juh.

47Kut ia Jerusalem t amjed am aꞌai wo i e ahgahi gam hu wehsko jejewed
ha dahm mat g hemajkam ab wo i ni‑hiwig k gm hu wo s‑ohhod g pi ap
e‑chegitoi. T g Jiosh im hu habwo i juh g pi ap ha‑chuꞌijig.

48Ahpim amt amwo ahgahid ihda si s‑has haꞌichumam neid ch kah.
49T g Hekia S‑apꞌekam Gewkdag ab wo em‑mah g gewkdag mamt hab wo

junihid. Heg ant am wo cheha mat wo em‑wehmajkad hab masma mo g
ni‑ohg Jioshhabkaijmat habwoe juh. Mtheghekaj iawodadkad Jerusalem
t ab ch ab wo ai mamt ab wo bei hegai gewkdag.”

Matsh g Jesus gam hu i e bei dahm kahchimwui
An g neid gMark 16:19-20; Acts 1:9-11

50Tsh amhahawa i hawanim amaimash ammiabidch g Bethany. Tsh am
hu hebai i dada. Kutsh am uhgk ul g e‑nohnhoi ha dahm k ab ha hoꞌigeꞌelid,

51Tsh g Jiosh gam hu i bei dahm kahchimwui.
52Sh idamab si has elid ch gamhuhahawa hihi Jerusalemwui s‑hehgigch
53k amjed chumhekid amhihhimgeꞌe cheopiwui ch abhoꞌigeꞌelid g Jiosh.

Id ash d John Oꞌohana ab Amjed g Jiosh Alidag

Mash g Jiosh alidag hab e aꞌaga Jiosh Neꞌoki
1Gd hu i si wehpeg ash d doakam hegai mach hab aꞌaga Jiosh Neꞌoki. Id

ash d Jiosh ch amwehmaj g e-ohg Jiosh.
2 Jiosh ash am ewehm dahshchmash eda pi koi haꞌichu shaꞌi nahtois
3 ch am i kei matsh wehs haꞌichu wo nahto. Kutsh wa woho wehs haꞌichu

nahto
4 k an uꞌukch g gewkdag ch wehs ha mah g haꞌichu doakam g doakag. K

ihda doakag am tonlidch g hemajkam chegitoidag.
5 K wabshaba g hemajkam pi e nakog hejel mas wo s-amich mo haschu

chum ha tashogid.
6Amadhema i kei g Jiosh goꞌodhammatwo t-mihshmad. D idhab chehgig

John.
7D gmihshmdaj hab chuꞌigmatsh inwo iwuhsh jewed dahmhegaimo ab

t-mahkch g t-doakag. K habd elidaj g Jioshmatwehs hemajkamwokah ihda
haꞌichu ahga k ab wo hiwgad hegai mat in i wuhsh.

8Pi ad hejel hab e ahg g John ch wabsh heg an ahgachugmad in i wuhsh.
9 Id o dwohokam tonlig ch am tonlidch gwehs hemajkamha-chegitoidag.
10 Pegih, d ia haꞌichug g Jiosh Neꞌoki jewed e-nahtoi dahm. D wabshaba

hemajkam nahtoij pi amichud.
11 Ia adki mahsi k d t-wehm oꞌodham. D eda muꞌijj g Tutuligo pi amichud

ch pi ab hu hiwig.
12Kuchd wabshaba haꞌijj ab i s-wohoch mo d Jiosh si Kehsha k ab hiwig.

Kud heg hekaj ab t-mah g apꞌedagmatt d haha wo aꞌaligajk g Jiosh.
13Pi ach hegwabsh hekaj d Jiosh aꞌaligamatt inmamsi o hegwabsh hekaj

mo g t-jehj ab s-wohochud g Jiosh o heg wabsh hekaj mach hab t-elid machs
d aꞌaligaj. Jiosh at hab t-juhmach d hahawa aꞌaligaj.

14-16Hegaimod JioshNeꞌoki adewepogi ghemajkamkwoho t-wepochuꞌig
ch ia t-shahgid d doakam. D g John an aꞌaga k si s-kaidam hab kaij, “Id o
d hegai mani hab ahg ch am em-ahgid mat ab hema wabsh ni-oidk wo i e
maskogid k eda woho d si s-has haꞌichu nash pi chum hekid an haꞌichug.”
Neh, bokaij g John. Kuchdhegamjed s-mahchg JesusChrist chamhahawas-
maimoki d Jiosh alidag ch si s-hemajima ch hegwaꞌi ahgwohokam chwoho
ab si s-t-hoꞌigeꞌid.

17Dash Mosesbad matsh wa an oꞌoha g Jiosh chehanig am ha wehhejed g
hemajkam. K wabshaba d Jesus Christ mad ia uꞌapa g Jiosh hemajimatalig
ch wohokam.

18 Pi oki hekid hedai shaꞌi e-wuhpuikaj neid g Jiosh. K wabshaba g alidaj
amwehmaj d hemako ch ab t-wui mahsko wua.

Mash haschu i ahgachug g John amha pahl wapkonch
An g neid gMatthew 3:1-12;Mark 1:1-8; Luke 3:1-18

19Am ad t‑mihshmad ihda John tohono jewed ch ed. K eda am Jerusalem
kihhim t am dadha g t‑geꞌegedga ahchim Tutuligo. Tsh am i ha ai g haꞌichu
kaida ab amjed g John. Kutsh amhaꞌi ha cheha g papal ch hegammod papal
ha wehm chikpandammatsh wo s‑maimas hedai wud hegai John.
Tsh idam am hihim k am dada k ab s‑mahchimmas hedai chum e elid ab

wui hab kaijch, “Nap hab chum e elid map d Jiosh si Kehsha?”

20 D ab wabsh si ha wehm neok g John ch am si tasho ha ahgid mo pi d
hegai.

21D ab ep kakke, “Aha nap d hegai Elijabad ch ia uhpam jiwia?”
D g John hab kaij, “Piaꞌa, pi ani d hegai.”
D ab ep kakke, “Nap d hegai Jiosh haꞌichu i tashogiddam matsh in wo i

wuhsh?”
D hab ep kaij, “Piaꞌa, pi ani d hegai.”
22D hab hahawa kaij, “Pegih, k am wo t‑ahgi map hedai wud. Hemho wa

att amwo ha ahgi g t‑geꞌegedgamap has e aꞌaga.”
23D g John hab hahawa kaij, “Ahni aniwudmohab ni‑ahg ch an oꞌohanas:

Hema atsh gam hu jeg ed wo ha mihshmad g hemajkam hab kaijch, ‘Neh,
in atsh wo i wuhsh jewed dahm hegai mo d ge kownal wehs haꞌichu
dahm.

Kumt heg wehhejed wo i e nako am dagitok g pi ap e‑chuꞌijig.’ Isaiah 40:3
Neh, id o d neꞌokij hegai kelibad Jiosh haꞌichu i tashogiddam mash hab
chehgig Isaiah,” bad kaij g John.

24 Idammad ab haꞌichu kakke g John o d haꞌi hegammohab e aꞌaga Palasi.
K hegam Palasi chum si nuhkud g t‑himdag.

25 D heg hekaj hab ep kaij idam ab John wui, “Pegih, p haschu ahgch ha
pahl wapkon ch eda wa chum pi d Jiosh si Kehsha ch pi d Elijabad ch pi d
hegai Jiosh haꞌichu i tashogiddammatsh in wo i wuhsh?”

26 D hab hahawa kaij ab ha wui, “Ha ani pahl wapkon mat wo i e nako.
Hemu at in wo i wuhsh hegai mo hig woho d si s‑has haꞌichu, pej hemu ia
haꞌichug em‑shahgid. Kum pi amichud.

27Pi g hab wo ni‑elidadmanis ahni d si haꞌichu. Ihdamat am ni‑oidk wo i
wuhsh at wehs ha baꞌich d wo i si haꞌichuk.”

28Neh, wehs ihda ad hab e juh gan hu aigojed g Jordan akimel mo am d
wahlko kih.

Mash g John amwohokamchud g Jesus
29Am baꞌich d i tash, d am jiwia g Jesus Johnwui.
D heg an aꞌaga ch hab kaij, “Neh, id o d hegai mat wo e wepogi g kahwal

mad k ab wo e iagchul Jiosh wui mat gam hu habwo i juh g pi ap t‑chuꞌijig.
30 Id ani hab ahg mani wa hab em‑ahgid mat ab wabsh ni‑oidk wo i

wuhshani k wabshaba wehs ha baꞌich d i si haꞌichu no pi chum hekid an
haꞌichug.

31Pi ani habwa shaꞌimahchmashedai dwo Jiosh si Kehshak. Kwabshaba
g Jioshamni‑chehanimantwohapahlwapkoghemajkam. Thabwamasma
amwotashogi g si e‑Kehshaamt‑wuiahchimTutuligo.” Neh, badkaij g John.

32-33D am hebai i cheka, d si s‑mahch ch ahg g John hab kaijch, “Bo kaij g
Jiosh ab ni‑wui, ‘Ab at wo i hud g Hekia S‑apꞌekam Gewkdag k ab wo e ul si
ni‑Kehshaab. Kupt habwo s‑mahchkmod ihdamatwohamahghemajkam
g Hekia S‑apꞌekamGewkdag.’ Neh, bo kaij g Jiosh ab ni‑wui. Kut wawoho si
s‑hemajim ab i hud g Hekia S‑apꞌekam Gewkdag k ab e ul id ab Jesus hab
masmamat g hohhi an hasko wo i dahiwua ab i hudunik.

34Kunt wa neid k heg hekaj si s‑mahchmo ihda Jesus d Jiosh alidag.”
Hegammashwa si wehpeg am i oi g Jesus

35Am baꞌich d i tash, d am ep haꞌichug g John. Kuchd gohkajj an wehmaj
ahchimmach ab si wecho t‑mashcham.

36Dabhimg Jesus. Kudg Johnneidokhabkaij, “Neh,m iahimhegaimatsh
kahwal madwepo wo e iagchul am t‑wehhejed.”

37Kuchd am i kah ahchim gohk k gam hu i oi g Jesus.
38D ab haꞌab i e wua k ab i t‑neid k hab kaij, “Shahchu am tatchua?”



JOHN 1:39 169 JOHN 2:5

Ch hab kaij, “Bahp dak ch amjed hamashcham?”
39D hab kaij, “Oi g wo ni‑oid k wo nei mani hebai da.”
Kuchd gam hu oid k amwehmajkahim im hu i juhk amjed ch ga hu si ai g

s‑chuhugam.
40Hegaimadni‑wehmkah g John ch am i oi g Jesus o hab chehgig Andrew.

K g wehngaj ihda hab chehgig Simon.
41 K g Andrew d wehpegkam mat am i gahghi g e‑wehnag k hekid am i

chehg k hab ahgid, “Cheh att hegai moki d Christ.” (Id o hab d ahga ‘Jiosh si
Kehsha.’)

42D g Andrew am hahawa uꞌapa Jesus wui.
T ab si shel i nei g Jesus k hab kaij, “S-mahch ahnimap d Simon ch d alidaj

hegai mo hab chehgig Jonas. Iꞌajed apt hab wo chehgigk Peter.” (Id o hab d
ahga ‘Hodai.’)

Jesus atsh ab i ha gawulkai g Philip ch Nathanael
43-44 Am baꞌich d i tash, d hab i e ah g Jesus mat gam hu wo hih Galilee

chekshani wui. K eda an oimmed hegai mo hab chehgig Philip ch am d
kihkam Bethsaida t am. (Ahchim g Andrew ch Peter ha wehm ach am hab
waꞌap d kihkamBethsaida t am.) Jesus ad amcheh g Philip k hab kaij abwui,
“Ab g i ni-oid k wo ni-wehmajk.”

45D g Philip gam hu i gahghi g Nathanael k am i chehgiok hab kaij, “Cheh
att hegai matki wa ab amjed an oꞌoha hegam Mosesbad ch kekelibad Jiosh
haꞌichu i tashogiddam. Heg oki wud mash d Jesus ch heg d alidag mash d
Josephbad ch ab Nazareth kihhim t ab d kihkam.”

46D ab wabsh ge i nen k hab kaij, “Ih, nat hig woho haꞌichu s-apꞌekamwo
i wuhsh ab Nazareth t amjed?”
D g Philip hab kaij, “Pegih, k ab wo i him k hejel e-wuhpuikaj wo nei.”
47D ga hu haha wabsh i hihim.
D g Jesus neid k hab kaij, “Neh, id o d si oꞌodhamm ab him.”
48D g Nathanael hab kaij, “P has masma s-ni-mahch?”
Dhabkaij g Jesus, “Maniwabsh tonlid chm-neidmap amda suhnawecho

mat eda koi m-cheh g Philip.”
49 D hab kaij g Nathanael, “Ih, neh, kupki d Jiosh alidag ch d t-kownalig

ahchim Tutuligo hemajkam.”
50Dhabkaij g Jesus, “Abapni-hiwignani pi amwabsh tonlid chm-neid. Nt

wo si shelm-ahgimapt baꞌich i s-ta neidamamhaꞌichuwonei imhab i baꞌich.
51 Dani Jiosh si Kehsha ch am wo kuhpiꞌo g dahm kahchim am em-

wehhejed. Kumt wo nei mat am wui wo i chehchsh g anghil ab ni-amjed k
ab ni-wui ep wo i huhud.”

2
Matsh am hi g Jesus amaimatsh am haꞌi e hohont

1Am gohk d i tash amjed, tsh am haꞌi wo e hohont Cana kihhim t am. Ihda
Cana o amGalilee chekchani ch ed. K am haꞌichug g Jesus jeꞌe.

2Kumdahchimab i t-wai. Chd amhihi g Jesuswehmkamhaꞌichug. Kumd
am hahawa hab juh g gegosig.

3D wabshaba am i huh g nawait. D g Jesus jeꞌe ab wui hab kaij, “Huh at g
ha-nawait.”

4D hab kaij g Jesus, “Pi o ab hu haꞌichu ni-him heg amjed. Pi at koi chum e
ai mant amwo i ni-maskogi.”

5D wabshaba g jeꞌej hab ha ahg g pion, “Am g hab wo juhni matp haschu
wo i em-ahgi mamt am habwo juh.”

6 K eda d t-himdag ahchim Tutuligo mach muꞌi haꞌichu has masma wap-
kon. D g hohodai hahaꞌa chuhdp am dadha mamt ab wo chum waꞌig k am
hab wo junihid g t-himdag. D idam hahaꞌa hemako am hu i waikko wehst-
mahmwalohn shuhdagi amwo e toa.

7 D hab kaij g Jesus am ha wui g pion, “Am g wo i ha shuhshud g
shuhdagikaj.”
Dwawoho am si i ha shuhshud.
8D hab hahawa ep ha ahg, “Am gwowassibi k womah hegai mo nuhkud

g e-hohontam piast.”
Dwawoho hab e juh k am i wassibi k ged hu hamah.
9D ab jeh mo d si s-kehg nawait k eda pi mahch mas hebai waꞌi. Hegam o

hi wa s-mahch pionmat hebai waꞌi.
10D am i cheh g ha-hohntam am i jehk g nawait k hab kaij ab wui, “Shaꞌi

s-ap ab kahk ihda nawait. Haꞌi at an hiwowa i hawassibi g s-kehg nawait ga
hu i wehpeg k wabsh g pi kehg nawait wo ha wassibi im hu i oidch. Kuptki
eda ahpi im hu i oidch g si s-kehg nawait ha wassibi.”

11Neh, k idd siwehpeg s-hasighaꞌichuhab junij g Jesus. Dammahskowua
g e-gewkdag. Kuchd ab si s-wohochudmowoho d Jiosh si Kehsha.

12Damhahawahab i e ahg Jesusmatt amwohihi Capernaumkihhimwui.
D g jeꞌej ch wepngaj ep t-oi. Ch am haꞌichugkahim heꞌekia tash.

Matsh gam hu hih g Jesus geꞌe cheopi wui
An g neid gMatthew 21:12-13;Mark 11:15-17; Luke 19:45-46

13 Wehs ahid ab o am e wushshad Jerusalem t am matsh wa g Jiosh ha
doꞌibia g t‑shohshon. Kud am i e ai. Kuchd gam hu hihim

14 k ged hu dada geꞌe cheopi t am. D eda am haꞌi ha gagda g haiwani ch
kahwal ch hohohi ch am haꞌi kammialt g lial heg wehhejed.

15Kud si pi hohhoꞌi g Jesus mo id am hab e wua geꞌe cheopi t am k hekaj
hema gewikudt g wijinakaj k gam hu wehs si ha shahmud g haiwani ch
kahwal k am gai ha shul g ha‑mimsa hegam mo g lial kammialt k gam hu
si gantad g ha‑lialiga

16k hab ha ahg hegammo g hohohi ha gagdamat gamhuwo i hawuwhas
hab kaijch, “Pi g hab wo shaꞌi juhni g ni‑ohg kih mat d wabsh wo haꞌichu
gagdakudk.”

17Kuchd am hahawa i chegito mo g Jiosh heki oꞌohana hab chuꞌig:
Jiosh si Kehsha at ab wo si has elidad g geꞌe cheopi. Psalm 69:9

18Dabsi chehmoghahaꞌichukhabahg, “Shahchuapahgchhabwua ihda?
Am g hig t‑chehgid g s‑hasig haꞌichu. Kutt hab wo s‑mahchk map uꞌukch g
e‑gewkdag ab amjed g Jiosh.”

19D hab kaij g Jesus, “Pegih oig, m ant wo wa em‑chehgi g s‑hasig haꞌichu.
Mt wo padch ihdamo g Jiosh am eda kih. Kunt ahni ep wo i kegchmat d wo
i waik tashk.”

20D idam si e shoꞌoshodkad k hab kaij, “Giꞌikko gamai chuhdp (46) aꞌahid
ab at hahawa i e nahto ihda geꞌe cheopi. Kuptp eda ahpi waik tash ab ia wo
i kei.”

21K eda g Jesus hejel hab e ahgmatwo emuhkid k uhpamepwo e chegito.
22Kutt s‑chegito g neꞌokij mat hekid uhpam e chegito am emuhkidk. Neh,

bo chuꞌig g Jiosh oꞌohana mat uhpam wo e chegito g Jiosh si Kehsha. Kutt
hahawa s‑amichud k ab s‑wohoch.

S‑mahch o g Jesus g hemajkam ha‑chegitoi
23-24 Am achd haꞌichugkahim Jerusalem t am wehs oidam g t‑shohshon

ha‑doꞌibiadag wuhshda. Kud muꞌijj ab i s‑wohoch g Jesus. D wabshaba pi

am hu i e tashogi ha wuimas hedai wud no pi s‑mahchmo hegwabsh hekaj
ab s‑wohochudmo am neidmo hab juni him g s‑hasig haꞌichu.

25Pi o hedai ab hu hiwig g Jesus mas amwo ahgi g hemajkam ha‑chegitoi
no pi heki hu s‑mahch.

3
Nicodemas at haꞌichu i kakkeim g Jesus

1 Am ad hema d si s‑has haꞌichu am t‑himdag ed ch d ge Palasi ch hab
chehgig Nicodemas.

2 Kuchd am hu hebai dadha chuhug ch ed. D id am i chehgim g Jesus k
hab kaij ab wui, “S‑mahch ach mat am i m‑kei g Jiosh mapt wo t‑mashcha.
Pi at hedai wo e nako mas hejel hab wo juh hegai s‑hasig haꞌichu map hab
junihim. Jiosh oki abm‑mahkch g gewkdag.”

3Dhabkaij g Jesus, “Ntwo si shelm‑ahgimat hegamdwowaꞌi Jiosh hema-
jkamgakmat hedai gokko womamsi. Bo wa chuꞌig g Jiosh kownaltalig.”

4D hab kaij g Nicodemas, “Tt has hig masma ep wo mahsi heki hu kelitk.
Aha natt am epwo i wah t‑jeꞌe ed k ep womahsi?”

5-6D g Jesus hab kaij, “Piaꞌa. Damwabsh ha‑aꞌaliga ab ha abmamsik. Bani
m‑ahgid ab amjed gwechij doakag. Id at g Hekia S‑apꞌekamGewkdag abwo
em‑mahmamtwo e chehgi g pahl wakonakajmamt dagito g pi ap e‑chuꞌijig.
Mt hab s‑ap amwo i wahp Jiosh kownaltalig ed.

7Pi g am e todsid mani hab kaij mamt hemhowa ep womamsi.
8Neh, kah ap g hewel m an hewelhog. Nap hig s‑mahch mas hebai amjed

med chhebaiwomeh? Pegih, k habwamasmapi tamachimahab e junihim
g Hekia S‑apꞌekam Gewkdag ch an ha wechij mamsidmo hedai hab i elid.”

9D g Nicodemas hab kaij, “A, kus has masma hab chuꞌig?”
10D hab kaij g Jesus, “Aha, nap pi amichud ch eda d wa chum ge uhgk ha

mashchamdam g Tutuligo?
11Do si wohokam ihdamani m‑ahgid. M ach ahgachugmach haschu s‑ap

s‑mahch ch am em‑ahgid mach haschu neid. M eda pi wohochud g haꞌichu
t‑ahga.

12 Ihda mani em‑ahgid o in hab waꞌi e junihim jewed dahm. M eda pi
ni‑wohochud ch hab pi wo e nako mams wo s‑ni‑wohoch mant am wo
em‑ahgi mo haschu has e junihim an dahm kahchim ch ed.

13An ani wa kih dahm kahchim ch ed ch d Jiosh si Kehsha. Kut pi hedai ep
wo e nakomas habmasmawo em‑ahgi ab amjedmant ahni.”

14 D hab ep kaij g Jesus, “An o hab chuꞌig Jiosh oꞌohana ed matsh wa g
t‑shohshonbad muꞌi e keꞌij g kohkꞌoikaj mash eda am oiopo tohono jewed
ch ed. Kutsh wa gMosesbad am hema hab juh g koꞌoi g kohwlikaj k ab uhgk
ul uhs t ab. T hedai ab i neid k doa. Pegih, kumt ahni hab waꞌap uhgk wo i
ni‑ul uhs t ab ahni Jiosh si Kehsha.

15 Kutp hedai ab wo ni‑hiwig k wo e doꞌibia ab amjed g pi ap e‑chuꞌijig.”
Neh, bad kaij g Jesus.

16Pegih neh, ab o si t‑tatchua g Jiosh ch hiwigi g e‑alidagmat am i e dagito
k e muhkid am t‑wehhejed mach d pi ap chuꞌijkam. Kut pi wo bei g s‑koꞌok
e‑namkidadag matp hedai ab wo hiwig k wabshaba g pi ha huhugedam
doakag wo bei.

17 Jiosh at am cheha g e‑alidag mat in wo i wuhsh jewed dahm k wo
ha doꞌibia g hemajkam. Kut pi heg hekaj in i wuhsh mas ab wo haꞌichu
t‑mohtoꞌi.

18Pi o ab hu haꞌichumohtoꞌis hegammo ab hiwig g Jiosh alidag. Hegam o
ab heki hu haꞌichumohtoꞌis mo pi ab hu hiwig.

19-20 Ia at jiwia jewed dahm hegai mo woho tonlidch g t‑chegitoidag. K
wabshaba hegam mo hab s‑junimk g pi apꞌekam pi tatchua g tonlig nat pi
wo mahsko wua g pi ap haꞌichu hab ha‑juni. K oi wa ab him g lodaita heg
hekaj pi apꞌekam.

21Hegammohabwuag s‑apꞌekamo tatchuag tonligmatwomahskoewua
mo habwua g Jiosh tatchui.

Mash g John ab si haꞌichuchud g Jesus
22Amidahm,kuchdamiwuwhaJerusalemkihhimtamjedkamoiopohim

Judea chekshani ch ed ch ha pahl wapkon g hemajkam.
23-24 Md eda wenog koi kuh hegai John mad ha pahl wapkon. Sh am

oimmed ch ha pahl wapkon Aenon t ammiabidch g Salim kihhim no pi am
ge shohshon ch s‑shuhdagig.

25 Sh am haꞌichug hegammash ab si wecho e mashcham. Kutsh am hema
jiwia g t‑wehm oꞌodham k hawehm neꞌowi ab amjed g pahl wakona.

26Tsh idamamhahawahihi Johnwui khabkaij, “T‑mashchamdam, hema
at wa amm‑wui jiwia map wa am ha pahl wapkon gam hu aigojed g Jordan
akimel. Kupwa am si s‑mahch ch ahgmo higwoho d si s‑has haꞌichu. Pegih,
heg ash hab waꞌap ha pahl wapkon. Kush wehsijj gam hu haꞌab himwui.”

27 Sh hab kaij g John, “Heg ach ab waꞌi bekch mo haschu g Jiosh ab
t‑mahkch.

28Bani wa kaij mani pi d Jiosh si Kehsha ch wabsh am haꞌichu i apꞌechud
g ia jiwhiadaj wehhejed. Am amwa kahmani wa hab kaij.

29 Jiosh si Kehsha o heg wepogidas mo g wo ha hohntam. K g hemajkam
heg wepogidas mo g wo ha hohnta. T g nawojij wo si s‑hehgigk mat hekid
s‑ap wo e hohont. Bani wa masma si s‑hehgig mo ab wui him g hemajkam
nani pi d nawojij.

30Heg at am wo e maskogi mo hig woho d si s‑has haꞌichu. Kunt ahni im
hu habwabsh wo i ni‑junihi.” Neh, bash kaij g John.

Hegaimat ia jiwia ab dahm kahchim t amjed
31 Nt ahni hab wo chei mo g John d wabsh oꞌodham ch am t‑ahgid mo

haschu i neid ch ep kah ia jewed dahm. Twabshaba g Jiosh alidag ia jiwia ab
dahm kahchim t amjed k d si s‑has haꞌichu wehs haꞌichu dahm

32 ch am t‑ahgid mash haschu i neid ch ep kah an dahm kahchim ch ed. K
wabshaba pi shaꞌi muꞌijj ab wohochud g ahgaj.

33-34 Jiosh at am cheha g e‑alidag mat ia wo jiwia jewed dahm k s‑baꞌama
abmah g Hekia S‑apꞌekam Gewkdag. K g alidaj heg hekaj ahg g neꞌokij. (33)
Pegih, kuch heg hekaj s‑ap ab s‑wohochud g Jiosh neꞌoki ahchim mach ab
s‑wohochud g alidaj ahga.

35 Jiosh o si pihk e elid ab e‑alidag wui ch wehs haꞌichu abmah.
36Kuchwehsijj uꞌukch g pi ha huhugedam doakag ahchimmach ab hiwig

g alidaj. T hegammat pi ab hu wo wohog el pi wo edagi g pi ha huhugedam
doakag k wabshaba g s‑koꞌok e‑namkidadag wo edagi. T heg hab waꞌap pi
hekid wo huhug.

4
Matshwa g Samaria t am kihkam ab i s‑wohoch g Jesus

1-2 D baꞌich i muꞌi hemajkam ab him Jesus wui mo ab wui g John kch ab
wecho e mashcham. Kuchd ahchim ha pahl wapkon mach ab si wecho
t‑mashcham. D am i kah hegam Palasi ihda k an si i neneo.

3D hekaj g Jesus hab i e ahmatt wo i wuwha ab Judea chekshani t amjed k
gam hu uhpamwo hihi Galilee chekshani wui.

4K eda idamha shahgid chechkshani amhab chuꞌig g Samaria chekshani.
5-6Kuchd heg am gai hihimad ch gamhu ai g Sychar kihhimmat amdahm

juh. K amwawhiag miabidch g kihhim. D am dahiwua g Jesus gewkok natt
pi mehk waꞌi hihi.

7-8 Kuchd ahchim gam hu hihi kihhim wui matt wo ha nolawt g haꞌichu
hugi. D an hema i t‑bij g uwi waꞌigamedam k atsh am jiwia mo am daha g
Jesus.
Sh hab kaij g Jesus ab wui, “Ab g i ha ni‑wasbid g shuhdagi.”
9 Sh hab kaij g uwi, “Neh, dapki Tuhligo. Ni ahni d Samaria t am oꞌodham.

P haschu ahgch ab ni‑tahni g wasib?” Neh, bash kaij nach pi s‑ha uhwaid ch
chum hems g haꞌu pi ha wehmwo ha hekaj.

10Shg Jesushabepai kaij abwui, “Ahpi apt aigoabwohaꞌichuni‑taimaptp
wo s‑mahchkmani hedaiwud chhaschu im‑makiog. Hegaimanim‑makiog
o ab Jiosh d amjedkam ch heg wepogidas mo g shonkam shuhdagi.”

11 Sh hab ep kaij g uwi, “Pt has hig masma wo waꞌi map pi ha kuhwo? K
eda s‑juhk g wawhia.

12Aha nap baꞌich i gewkdagmo g t‑shohshon Jacobbad. Heg at iawawhiat
e‑oid ed k ia ihꞌehim g e‑aꞌaliga ha wehm ch haꞌichu e‑shoshoiga.”

13Sh g Jesus hab kaij, “Huhume o g shuhdagim‑waꞌigi. Kup ep tonommek.
14 T wabshaba pi hekid wo huhug hegai mani ahni m‑makiog. Heg at am

wo m‑edak ch hab wo masmak mo g shonkam ch ab wo m‑mah g pi ha
huhugedam doakag.”

15 Sh hab kaij g uwi, “Ih, pegih, si g s‑ni‑hoꞌigeꞌid k ab i ni‑mahki ihda
shuhdagi mant pi hekid ep wo tonom k pi wo ge i waꞌigammedad.”

16 Sh hab kaij g Jesus, “Pegih, k ab wo i wai g e‑kun.”
17 Sh g uwi hab kaij, “Pi ani ha kun.”
Sh hab hahawa ep kaij g Jesus, “Wohokam ap ahgmap hab kaij map pi ha

kun.
18Hetasp ap waꞌi ha kuhkunkahim. K hegai map hemuch an wehm kih pi

dm‑kun.”
19 Tsh ab wabsh ge nen k kekiwua g uwi k hab kaij, “Ih, dapki ge Jiosh

haꞌichu i tashogiddam!
20 Pegih neh, am g ni‑ahgid mam haschu ahgch ahpim Tutuligo hab

chechꞌe mo g Jerusalem d waꞌi amai mat am wo e ihmad g Jiosh. Ch eda
ahchim Samaria t am kihkam ia haꞌab ihmmo hebai g t‑shohshon ihmahim
id ab doꞌag.”

21 Sh hab kaij g Jesus, “Nt wo si shel m‑ahgi mo ab him g tash mat wabsh
chum hebai wo e ihm g em‑ohg Jiosh, pi iia waꞌi id ab doꞌag o am Jerusalem
t am.

22 T wabshaba g Jiosh ab i t‑gawulkai ahchim Tutuligo mat am gai
t‑wuhshanimwo emaskogi amhawui g nahnkomahs hemajkam. M ahpim
Samaria t am oꞌodham pi koi am hu i si s‑mahch g Jiosh.

23 E at ai g tash mat g hemajkam si e‑ihbdag amjed woho ab wo ihmad g
e‑ohg Jiosh. Bomasma hab ha elid g Jioshmat habmasma abwo ihmad.

24 Do wabsh doakag g Jiosh ch pi ha honshpadag mams am hebai wo
kihchud k heg waꞌi eda wo ihmad. Pegih, mt wabsh chum hebai wo ihmad
ch wehs e‑ihbdag amjed.”

25 Sh amwabsh shaꞌi pi amichud g uwi ch hab kaij ab wui, “Heg ani hi wa
s‑mahchmatwo jiwiahegaimod Jiosh siKehshachhabeaꞌagaChrist kwehs
haꞌichu wo t‑ahgi.”

26 Sh hab kaij g Jesus, “Dani ahni Jiosh si Kehsha.”

27Kuchd edapk i dada. D amwabsh kia wehmaj neok hegai uwi. Kuchd si
has i t‑elid k wabshaba pi has shaꞌi kaij.

28D ihda uwi amwabsh i dagito g e‑haꞌa k gam hu si s‑hohtam uhpam hih
kihhimwui k ash am ha ahgid k hab kaij,

29 “Oi g ab wo i hihim k wo nei hegai mo am wehs ni‑ahgid mani has i
ni‑wua. Kutp hu d i Jiosh si Kehsha.”

30Kudki ab ha hekaj i hihi g hemajkam s‑neidamk g Jesus.
31 D koi e chehm g hemajkam, kuchd ab chum si ahgid g Jesus mat wo

haꞌichu huh.
32D wabshaba hab kaij, “Am o haꞌichug g hab mahs gegosig mam ahpim

pi shaꞌi mahch.”
33Chd hab kaij ab aꞌai t‑wui, “A nat ia heki hu hema gegos?”
34D hab kaij g Jesus ab t‑wui, “Ni‑gegosig o d ihdamant habwo juh g Jiosh

tatchui k wo nahto hegai chikpanmo ab ni‑mohtoꞌid.
35Neh, bo e chechꞌe mat g ha‑esha wo i e baꞌiha mat d wo giꞌik i mashadk.

Nt wabshaba wo em‑chehgi mat hemu si s‑hohtamwo e baꞌiha haꞌichu.
36Ahni ant am ei g Jiosh haꞌichu ahga. Kumt ahpim wo ha baꞌiha hegam

mat wo bei g pi ha huhugedam doakag. Kutt hekaj t‑wehmwo s‑hehgigk.
37 Id o heg wepogidas hab cheꞌidag mo hab chuꞌig, ‘Hema oꞌodham at am

wo haꞌichu ei. T d wabsh wo hemak ch amwo hih g esha.’
38Ab g wo neid hegammo ab hihim. Pi amt ha ahgi g Jiosh haꞌichu ahga k

wabshaba wo ha baꞌiha hegammat wo e doꞌibia.”
39Kudwamuꞌijj hegamkihkamab i s‑wohochmo g Jesus d Jiosh si Kehsha

heg hekaj mo hab kaij hegai uwi, “Heg o wehs ni‑ahgidmani has i ni‑wua.”
40 D heg hekaj ab si ahgid g Jesus am wui dadak mat wo si s‑ha hoꞌigeꞌid

k am wo kia ha wehmajkahim heꞌekia tash. Kuchd wa woho am ha
wehmajkahim gohk tash.

41Dmuꞌijj ab ep i s‑wohoch ab i kaiok g ahgaj
42 k hab hahawa kaij idam heg wui uwi, “B att hahawa si hejel kah k ab

s‑wohochud k s‑mahchmokiwoho dwehs hemajkam t‑doꞌibiakam id dahm
jewed.”

Matsh g Jesus g s‑has haꞌichu alidag doaj
43Kuchd amjed gam hu hahawa haꞌab hihi Galilee chekshani wui
44 no pi hab kaij g Jesus, “No hu d wabsh i neida g Jiosh haꞌichu i

tashogiddam amai mo hebai d si kihj am jewed.”
45D wabshaba muꞌijj g hemajkam amai ab haꞌichugkahim Jerusalem t ab

ch wuhshad g t‑shohshon ha‑doꞌibiadag ch am neid g Jesus. Kudwa am hab
wuag s‑hasighaꞌichu. D idamsi s‑hehgig chabneidg Jesusmatt gedhudada.

46-47Kuchdoiwagamhuhaꞌabhihi Canakihhimwuimatwaamsiwehpeg
hab juh g si s‑hasig haꞌichu mat wa wabsh g shuhdagi nawaitt. D am hema
jiwia g kownal pionag ab Capernaum kihhim t amjed am i kaiok mo am
haꞌichug g Jesus. Sh id alidag muhkhim. D hab kaij ihda ab wui g Jesus mat
amwo hih Capernaumwui k wo doaj g alidaj.

48 D hab wabsh kaij g Jesus ab wui, “Aha, namt pi hedai ab hu wo i
s‑ni‑wohoch, mt hekid wo ipki nei mant hab wo juh g si s‑hasig haꞌichu?”

49D am hab waꞌap kaij g s‑has haꞌichu, “Ab g si i s‑ni‑hoꞌigeꞌid k wo ni‑oi
am ni‑kih wui mat koi womuh g ni‑aliga.”

50D hab hahawa kaij g Jesus abwui, “Gamai g s‑ap e tahtk hihm. Two doa
gm‑aliga.”
D si i ihbheiwua ihda s‑wohochudk k gam hu hahawa hih uhpam.

51Sh am himad ch ab haꞌi ha nam g e‑pionagmash si s‑hehgig ch hab kaij,
“Tki wo doa gm‑aliga.”

52 Sh am hahawa ha kakke, “Heꞌekia ohla k ed at ab i apꞌetahi.”
Sh hab kaij g piongaj, “Do i hemako ohla tako mat jumal gei g s‑tonjig ab

ab.”
53 Sh am ha hekaj i chegito g ohgaj mo am d wabsh i si hegai ohla mo hab

ahgid g Jesus, “T wo doa g m‑aliga.” Tsh ged hu jiwia e‑kih am k am si aꞌaga
ihda g e‑wehm kihkam ha wehm. Tsh wehsijj ab i s‑wohoch mo g Jesus d
Jiosh si Kehsha.

54 Neh, id o d i gokkokam s‑hasig haꞌichu mat hab juh g Jesus ia Galilee
chekshani ch ed.

5
Matsh g Jesus am hema doaj woꞌo t am

1Damhahawahema i e aihi g t‑mihshmdapiast. Kuchdhekaj gamhuhihi
Jerusalemwui.

2Am o hema woꞌog kihhim ch ed ch hab e aꞌaga Bethsada ch anmiabidch
hegai kolhai kihjeg mam an ha gagda g kahwal. K an hetasp wapttog heg
wehgaj woꞌo.

3K idam ha wecho shaꞌi muꞌi nahnkomahs kokꞌodam anwoꞌowop ch haꞌi
d pi neneadam ch haꞌi d pi hihimidkam ch haꞌi ab wabsh i s‑momoik. [Kush
idam nenida g shuhdagi matsh amwo i hoi

4no pi hab elidmash hab hu g anghil am i huhuduk shuhdagi ch ed ch am
i nonoig g shuhdagi. T hedai si wehpeg am wo hud shuhdagi ch ed mat am
wabsh wo chum i nonoi k ash hab huwo s‑doajima ab e‑mumkidag amjed.]

5 D am hema woꞌo g oꞌodham ch waikko wehst‑mahm gamai gigiꞌik (34)
aꞌahid ab waꞌi mumku.

6D g Jesus am neid ch s‑mahch mo tash am waꞌi woꞌo ch hab kaij ab wui,
“Nap tatchuamapt wo doa?”

7 D hab kaij g mumkudam, “Ni‑nawoj, pi o an hu hedaig mas am wo i
ni‑huduni shuhdagi ch ed mo hekid am i hoike. Ni im hu haha wabsh i
ni‑nakogmant amwo i hud, k gam hu heki hu hema ni‑baꞌiwichchek.”

8D hab kaij g Jesus, “I wuhshani k am behꞌi g e‑wahkus k hihm!”
9Neh, d ha hekaj doa k am bei g e‑wahkus k s‑ap hih.
Id ad hab e juh chum t‑mihshmda tash ed ahchim Tutuligo.
10D haꞌi neid g t‑wehm oꞌodham ch hab ahg, “Neh, ahpi, melchkwua ap g

t‑chehanig map kushwiotch g e‑wahkus. A nap pi mahch mo d mihshmda
tash?”

11D hab hahawa kaij hegai mo wa mumkuhim, “Hegai mat ni‑doaj o hab
ni‑ahgmant amwo bei g ni‑wahkus k wo hih.”

12Dabhahawakakkemashedaiwudhegaimohabahgmatwokushwiotk
hih g e‑wahkus.

13 D wabshaba am wabsh i pi e amich nad pi g Jesus im hu pi e mahsid
hemajkam ha shahgid no pi shaꞌi muꞌijj g hemajkam amai.

14D am hahawa g Jesus s‑neidam k am cheh geꞌe cheopi ch ed k hab ahg,
“Neh, doa apt. Pi g amhu hab i ep junihim g pi apꞌekamnat pi haꞌichu baꞌich
i pi ap hab wo e juh amm‑tahgio mapt am hab ep wo i junihi g pi apꞌekam.”

15D am i wuhshani k gam hu him k am ha ahgi moki d Jesus mat doaj.
16D am i s‑mai idam mash d Jesus mat hab juh ihda mihshmda tash ed k

heg hekaj am i kudu ab neꞌowinch.
17 D g Jesus hab kaij ab ha wui, “Ni‑ohg Jiosh o chum hekid g s‑apꞌekam

chikpan. Ni ahni hab waꞌap chum hekid hab ni‑wua.”

18Damhahawa i si e gewpkaimatwomuanad pi am i kahmohabmasma
ihm g Jiosh ch heg hekaj e wepogid g Jiosh.

MoHebaijed uꞌukch g Jesus g e‑gewkdag
19 D hab hahawa kaij g Jesus ab ha wui, “Nt wo si shel em‑ahgi mani

pi haꞌichu hejel hab wua ch wabshaba hab wua mo haschu g ni‑ohg Jiosh
ni‑chehani.

20Ni‑ohg o ab si pihk ni‑elid ch am ni‑chehgid mant has wo chum juni. T
ab wo ni‑mah g gewkdag mant baꞌich i geꞌe haꞌichu hab wo juhmo ihda. Mt
ab wabsh wo i hahaꞌadka.

21 Ni‑ohg o i ha wuwhasid g koꞌi ab muhkig amjed ch ab ni‑mahkch g
gewkdag mant s‑ap hab wo juh. Nt hekaj ab wo i ha wuwhas mani hedai
hab i elid.

22K g ni‑ohg pi hedai ha lodait chwabshaba ahni ab ni‑mahhegai apꞌedag
mant wo ha lodai

23no pi hab elid mat wehsijj ab wo si has i ni‑el hab masmamo ab si has i
elid g ni‑ohg. Am at i ni‑kei g Jiosh. T hedai pi ab hu has wo ni‑elidad ch hab
wamasma pi ab hu has elid g ni‑ohg.

24 “Do si wohokam ihdamant habwo chei. T wo edagi g pi ha huhugedam
doakag k am wo wehmajk g Jiosh hegam mat hedai ab wo kaihamad g
haꞌichu ni‑ahga ch ab wo hiwgad g Jiosh. Pi ant ab hu wo ha mohtoꞌi g
ha‑chuꞌijig mas hekaj gm hu habwo i e juh ab amjed g Jiosh.

25Ntwo si shel em‑ahgimo ab him g tash, pej heki hu e ai, mant abwo i ha
wai g koꞌi ahni Jiosh alidag. T hegammat ab i kaiha g haꞌichu ni‑ahga ab wo
i wuwha.

26Ni‑ohg o dhegaimo abhamahkch g doakag ch abni‑mahkch g gewkdag
mant hab waꞌap wo hamah g doakag.

27 T ab ni‑mah g gewkdag mant ahni hab wo juh g lodaita nani pi d si
Kehshaj.

28 “Pi g amwo e totodsid id hekajmani has i kaij. Ab o him g tashmatwehs
g koꞌi s‑ap wo ni‑kah k ab wo i wuwha.

29Hegammo hab junihim g s‑apꞌekam at ab wo i e wamgid k ab wo bei g
e‑apꞌedag. T hegammo hab junihim g pi apꞌekam abwo i e wamgid k ab wo
bei g s‑koꞌok e‑namkidadag.”

Matshmuꞌi haꞌichukaj wo ewohokamch g Jesus
30 D hab ep kaij g Jesus, “Pi ant wo shaꞌi ni‑nako mant hejel haꞌichu hab

wo juh k wabshaba am si ni‑ohg oidk hab masma wo ha lodai. K hekaj hab
s‑apꞌe g ni‑lodaita.

31 “Pi amt wo mahchk manis am ahg g wohokam mantp wabsh hejel wo
ni‑wohokamch.

32K heg hekaj am wa ni‑wehhejed neok g ni‑ohg Jiosh. Kuni s‑mahch mo
dwohokammo am ahg ab ni‑amjed.

33 “Neh, am amt wa haꞌi hihi heg wui John mo wa em‑pahl wapkonahim.
K wa am em‑ahgid g wohokam.

34 Idanihabwabshkaijmamthekajwoedoꞌibianampiahpimheg tatchua
mat g oꞌodham amwo i wohokamch haꞌichu mamt ab haha wo i s‑wohoch.
Ni ahni hi heki hu s‑mahchmani hedaiwud chpi shaꞌi tatchuamas amhema
wo ge i ni‑wohokamch.

35 John o wa ahgachug g wohokam ch hekaj em‑tonlidch. Kumt wa haꞌijj
ahpim heꞌes ab si s‑hohhoꞌi g haꞌichu ahgaj k an e hehemapaid wehgaj hab
masmamat g huꞌul nahgi wo s‑hohhoꞌi g tonlig.

36 “John o s‑ap ni‑wohokamchud. K wabshaba ahni ab ni‑mahkch g Jiosh
mani g s‑hasig haꞌichu hab wua. K id baꞌich i s‑ap ni‑wohokamchudmani d
ni‑ohg kehsha.

37Pi amhekid neid g Jiosh. K pi hekid ab hu em‑wuhiosha neid ch neok ch
wabshaba am ni‑wohokamchudmani d kehshaj.

38 Am o ni‑wohokamchud g Jiosh mani d si Kehshaj. Kum eda pi ab hu
ni‑tatchua nam ge wohochud.

39Am am si hoan g Jiosh oꞌohana nam pi tatchua mamt wo e doꞌibia k wo
edgidad g pi ha huhugedamdoakag. K g Jiosh oꞌohana amni‑wohokamchud

40mani ahni d em‑doꞌibiakam. M eda pi ab hu ni‑hiwig.
41 “Neh, pi ani heg nenꞌoidmas g hemajkamabwo si ni‑haꞌichuch. Jiosh at

ab wo si ni‑haꞌichuch.
42Kuni s‑em‑amichud ch s‑mahchmam pi ab hu shaꞌi tatchua g Jiosh.
43 Ia ant jiwia g ni‑ohg si wehhejed. Kumpi ab hu has ni‑elid. Hegam at ab

has d wo em‑elidakmatp hedamwabsh hejel e wehhejed ab wo i wuwha.
44 Pi amt has masma ab hu wo s‑wohoch g Jiosh nam pi heg am waꞌi

s‑nenꞌoidmamt ab aꞌaiwo si has i e el. K eda d chum Jioshmamt abwo chum
hehgchul.

45 Ni wabshaba pi d ahni manis ab wo haꞌichu em‑abch am ni‑ohg wui.
Mosesbad chehanig am ab hiwig. K d hegai mat am wo tashogi g pi ap
em‑chuꞌijig.

46Mosesbad at haꞌichu oꞌoha ab ni‑amjed. Kumt abwo s‑ni‑wohochmamt
hems woho ab wo s‑wohochudad gMosesbad oꞌohana.

47 Pi amt has masma ab hu wo s‑wohoch g ni‑ahga namki pi woho
wohochud mat haschu an oꞌoha g Mosesbad.” Neh, bad kaij g Jesus am ha
mihshmadch.
Am i amjed, tt gam hu hahawa hihi Jerusalem t amjed.

6
Matsh g Jesus s‑ap ha gegos g hetaspmihl chechoj chmuꞌi ehp
An g neid gMatthew 14:13-21;Mark 6:30-44; Luke 9:10-17

1Am hu hebai ep amjed machd an oiopohim Galilee Kahchki hugid an ch
gam hu hahawa i chehchsh haꞌabjed k am dada.

2Dedamuꞌi hemajkamchumhekidanoidahimg Jesusneidokmogs‑hasig
haꞌichu hab wua ha doajidch g kokꞌodam.

3D ab i chesh g Jesus kawulk t ab. Kuchd ahchim waꞌi mach ab si wecho
t‑mashcham am i oid k amwehmaj dadhaiwua.

4D eda e aihimmat wo e wuhshad g t‑shohshon ha‑doꞌibiadag.
5Kudmuꞌi hegammad gam huwo piasto ab i hihi s‑kaimkch g Jesus.
D am i ha nei g Jesus k hab kaij ab Philip wui, “Neh, Philip, chs hebai hig

wo ui g haꞌichu hugi matt wo ha gegos haꞌakia i hemajkam?”
6Bo kaij chwabsh s‑aꞌappemamk g Philip no piwa chum s‑mahchmat has

masma habwo juh.
7D hab kaij g Philip, “Pi att wo shaꞌi t‑nako. Chum achs hems gohk siant

pihshkaj wo ui g pahn, t eda pi wo ha ai g haꞌakia hemajkam.”
8D hegai mo d Simon Peter nawoj ch hab chehgig Andrew hab kaij,
9 “Ia o hema haꞌichug g ali ch hi wa hetasp sismito ch gohk waptopi

uꞌa. T wabshaba pi haꞌichu ab hu wo shaꞌi ha nako haꞌakia hemajkam ha
wehhejed”.

10 D ab hahawa t‑ahgid g Jesus matt wo ha cheha g hemajkam mat wo
dadhaiwua no pi an s‑washaig. D am i wehsijj dadhaiwua g hemajkam k
d hetaspmihl chechoj chmuꞌi ehp g uꞌuwi ch aꞌal.

11D g Jesus amui g sismito k ab hoꞌigeꞌel g Jiosh k ab t‑mah. Kuchd ahchim
an hahawa i hamahkhi g hemajkam. D habwaꞌap juh hegam gohkwaptopi.
Kuchdwehsijj hug k si s‑kokwod.

12D hab hahawa t‑ahg g Jesus, “An g wo i uꞌihim g ha‑wiꞌa. Kutt pi haꞌichu
wo shaꞌi heki wua.”

13 Kuchd an i uꞌihim k gamai gohk wapshomi ha shuhshud heg hekaj
wihpiꞌidag.

14Neh, d am i nei g hemajkammat si s‑hasig haꞌichu hab juh g Jesus k hab
kaij, “Neh, mo d wabsh i si shel moki id d hegai Jiosh haꞌichu i tashogiddam
mach nenidamatsh ia wo jiwia id dahm jewed.”

15D g Jesus ha amich mat an wabsh wo si be k wo geꞌe kownalch k hekaj
gam hu hejel baꞌich i chesh doꞌag t ab.

Matsh anwabsh hih g Jesus shuhdagi dahm.
An g neid gMatthew 14:22-23;Mark 6:45-52

16Hudunihim o g tash. Kuchd gam hu i huhud
17 k am chum i chehchsh g wahlkokaj Capernaum wui nad pi hab t‑ah g

Jesus k hab kaij matsh pi oi gam huwo hih. D am i s‑chuk.
18D g s‑gewk hewel ab i med k ab i kudu g shuhdagi.
19 Kuchd am himchud g wahlko am hu i giꞌik mihya. D ab haha wabsh

hema him t‑wui an wabsh shuhdagi dahm. Kuchd hab i neidok si t‑totods.
20D ab hahawa t‑wui neo k oki d Jesus ch hab kaij, “Pi g amwo e totodsid.

Ahni ani wud”.
21Kuchd si s‑ap i t‑taht k ganhu i cheshajchwahlko ch ed. Neh chdamwaꞌi

hekaj gan hu aigo dadamach am haꞌab t‑tatchua.
Matsh g hemajkam an i gahghi g Jesus.

22Baꞌich i siꞌalim, d hegam hemajkammad ab wih s‑mahchmad pi i t‑oi g
Jesus no wa pi neid mo d hemako g wahlko. Kuchd ahchim waꞌi heg ab an
dadhaiwua k i hihi.

23-24D idam an chum gagahim ch pi cheh g Jesus k nei matt pi am hu ep
dada. D oi wa am i haꞌi dada g wapalko ab Tiberias kihhim t amjedmiabidk
mat am ha gegos g Jesus hegam muꞌi hemajkam. D idam hemajkam an e
baꞌiham k gam hu i gahgio Capernaumwui

25K hekid am i chehg k hab kaij ab wui, “T‑mashchamdam, hekid apt ia i
jiwia?”

Mo g Jesus hegwawepomo g haꞌichu hugi t‑wehhejed.
26Dhab kaij g Jesus, “Amaniwohoni‑chehgidch em‑wui heg hekaj s‑hasig

haꞌichu mani hab wua. M wabshaba pi heg hekaj ab s‑ni‑wohochudamk.
Neh am ant em‑gegos. Kumt kokwod k heg wai hekaj ni‑gahg.

27 Pi g am wo si e kudutad wabsh g haꞌichu hugikaj ch wabshaba heg
wo chum s‑behim mo d pi ha huhugedam. Ahni ani em‑makiog g pi ha
huhugedam doakag. Heg at hekaj am i ni‑kei g Jiosh k am ni‑wohokamch.”

28D hab kaij g hemajkam, “Tt has wo t‑juh k abwo bei g pi ha huhugedam
doakag?”

29 D g Jesus hab ha ahg, “Ihda waꞌi mamt ab wo ni‑hiwgad ahni Jiosh si
Kehsha.”

30D hab ep kaij g hemajkam, “Am g hig hab juhni g s‑hasig haꞌichu. T heg
amwo t‑chehgi mapwoho d Jiosh si Kehsha. Tt ab wo s‑m‑wohoch.

31Neh, ab ash gegshshe dahm kahchim t amjed hegai haꞌichu hugi mash
hab e aꞌaga ‘manna’. Kush heg koꞌa g t‑shohshon mash am jeg ed oiopo. Bo
chuꞌig g Mosesbad oꞌohana:
Ab o ha mahk hegai haꞌichu hugi mo am gegshe ab dahm kahchim t amjed.

Exodus 16:15, Psalm 78:24
Pegih, pt ahpi has hig wo juh?”

32D hab ep kaij g Jesus, “Pi o dMosesbadmowa ab hamahk hegai haꞌichu
hugi. Do ni‑ohg mo wa hab wua. K heg d wabsh haꞌichu hugi mo wa
heg hekaj d dodakam jewed dahm. K g ni‑ohg baꞌich i s‑kehg haꞌichu ab
em‑makiog

33mamt heg hekaj d wo dodakamk chum hekid. Id o heg wa wepo mo d
s‑kehg haꞌichu hugi. Kumt wo be k heg ab wo bei g s‑kehg doakag.”

34Dabsi tahni chhabkaij idam, “Ih, pegih, abg chumhekid t‑mahkad ihda
map hab ahg.”

35D hab kaij g Jesus, “Ahni ani wud mo g ni‑ohg ab em‑makiog. Ab g wo
ni‑hiwig. Ntwo em‑mah g pi ha huhugedamdoakag. Id at hegwowawepok
mamt wo huh g hab mahs haꞌichu mamt chum hekid d wo dodakamk ch pi
hekid ep wo bihugk.

36Nehꞌe mani wa hab wa heki hu kaij mamwa chum ni‑neid ch eda pi ab
hu ni‑wui e dagitokch.

37Twabshabawehs ab ni‑wuiwo i e dagito hegammat g ni‑ohg amha eda
wo i chikp. Nt pi hedai wo shaꞌi ohhodmat ab wo i e dagito ni‑wui.

38-40Do ni‑ohg tatchui mamt ab ni‑wui wo i e dagito ch hab wo edagi g pi
ha huhugedam doakag. Nt wo si em‑nuhkudad mamt pi hedai wo heb hu
wua g e‑doꞌibiadag. Kunt abwo i em‑wuwhasmuhkig t amjedmat hekidwo
huhug ihda jewed. Id o d ni‑ohg tatchui. Kunt heg hekaj ia jiwia ab dahm
kahchim t amjed.”

41D g hahaꞌichu si gahghai e mohmgid ch s‑babgam neneok
42 ch hab kaij, “K haschu ahgch hab kaij mat ia jiwia ab dahm kahchim t

amjed? S‑mahch ach ch ep s‑ha mahch g jehj. Do wabsh Jesus ch d alidaj g
Josephbad.”

43D hab kaij g Jesus, “Pi g amwo gahghai e mohmgid k s‑babgam neneok.
44Pi at hedaiwo shaꞌi e nakomas abwabshhejelwo i e dagito ni‑wui. Jiosh

ni‑ohg at amwo i chikp ha eda. T hekaj ab ni‑wuiwo i e dagito. T abwo i e ai
g si oidchkam tash. Nt ab wo i ha wuwhasmuhkig t amjed.

45Kekelibad Jiosh Haꞌichu i tashogiddam atki wa an oꞌoha:
Wehsijj at wo hamashcha g Jiosh g hemajkam. Isaiah 54:13
Neh, t ab ni‑wuiwo i e dagitomatp hedai abwo kaiha g Jiosh ni‑ohg k abwo
mai g mashchamaj.
46 Pi am hedai g e‑wuhpuikaj neid g ni‑ohg. Ahni ani waꞌi neid nant pi ab
amjed ia jiwia.

47 “Neh, hegammat abwo i s‑ni‑wohochud kwo ni‑bei at hekaj wo edagi g
pi ha huhugedam doakag.

48-49T‑shohshon ashwakoꞌa hegaimanna chwabshaba pi heg hekaj edagi
g pi ha huhugedam doakag. Mt wo edagi hegai pi ha huhugedam doakag ab
ni‑bek. Id o heg wawepomani d haꞌichu hugi em‑wehhejed.

50 Baꞌich ani d i s‑kehg haꞌichu hugi mo hi hegai manna namt pi g pi ha
huhugedam doakag wo edagi ab ni‑bek.

51 I atsh gei g manna ab dahm kahchim t amjed k ab hamahkch g doakag.
Ni wabshaba d ahni mant woho ia jiwia ab Jiosh kihdag amjed k ia uꞌapa g
pi ha huhugedam doakag. Nt wo dagito g ni‑chuhkugmant wo ni‑muhkid k
hab wo ha doꞌibia g hemajkam.”

52 D id kaiok am si s‑babgam e neꞌowi g hahaꞌichu hab kaijch, “Pi at has
shaꞌi masmawo t‑mah g e‑chuhkugmachs wo huh.”

53D hab kaij g Jesus, “Pi amt wo edagi g pi ha huhugedam doakag pi ab hu
ni‑bek ahni Jiosh si Kehsha.

54Abamtwo i s‑wohochmantwo iawuagni‑ehꞌedkwomuhem‑wehhejed
k hab wo edagi g pi ha huhugedam doakag. Id at heg wo wa wepok mamt
wo huh g ni‑chuhkug k wo ih g ni‑ehꞌed. Kunt ab wo i em‑wuwhasmuhkig t
amjedmat hekid wo kuhgit g jewed.

55 Ihdani‑chuhkugchni‑ehꞌedohegwawepomodhaꞌichuhugi chhaꞌichu
iꞌidag.

56Two edagi g wechij doakag hegammat ab wo ni‑bei. Am ant ha eda wo
ul g ni‑doakag.

57Ni‑ohg at wa am ni‑cheha mant ia wo jiwia jewed dahm. Kuni d pi ha
huhugedamdoakamnopi gni‑ohgdpihahuhugedamdoakam. Thabwaꞌap
dwopihahuhugedamdoakamkmatphedamabwoni‑beinantpi amhaeda
wo ni‑ulinid chum hekid.

58Heg ani hekaj pi hab masma mo hegai manna. Hegam mash wa koꞌa
hegai at pi heghekaj edagi g pi hahuhugedamdoakag. Twabshabawoedagi
matp hedam abwo ni‑bei.”

59Neh, bad kaij g Jesus mad eda am hamashcham g hemajkam ha‑cheopi
ed amai Capernaum t am.

Mohegwaꞌi Jesus ab t‑mahkch g pi ha huhugedam doakag
60Dmuꞌijj hegammoamt‑wehmoidg Jesushabhahawakaij, “Shoꞌokiwaꞌi

si s‑hasig ihdamashchamaj ch pi ab hu ta kaihama.”
61D g Jesus wabsh ha amich mo has kaij an s‑juꞌujpij neneokch k hab kaij

ab ha wui, “Pi amki hohhoꞌid g ni‑mashchama
62 ch edawo neimant amuhpam epwo hih dahmkahchimwui ahni Jiosh

si kehsha.
63 Pi amt wo bei g pi ha huhugedam doakag ab amjed g haꞌichu hugi k

wabshaba ab wo s‑wohoch g haꞌichu ni‑ahga. Kunt ab wo cheha g Hekia
S‑apꞌekam Gewkdag mat am em‑eda wo i e ulin k wo em‑mahkad g pi ha
huhugedam doakag.

64Kumedahaꞌijj pi abhuni‑wohochud.” Neh, bokaij g Jesusnopi s‑mahch
mat hedam pi ab huwowohoch ch ep s‑mahchmat hedai wo gagdamat wo
emuhkid.

65Dhab ep kaij, “Pi amt hedaiwo e nakomams abwo s‑ni‑wohochud kwo
ni‑bei, heg hi wamat g ni‑ohg amwo i chikp em‑eda.”

66 D muꞌijj hegam mo am t‑wehm oid g Jesus dagito am i kaiok g s‑hasig
haꞌichu ahgaj k pi dahm an hu hahawa ep wehmaj.

67Dheg hekaj hab kaij g Jesus ab t‑wui ahchimgamai gohk, “Mt ahpimhas
wo e juh? Namt hab waꞌap wo ni‑dagito?”

68DgSimonPeterhabkaij abwui, “T‑kownalig, pi oanhuhedai ehpmachs
heg wui wo hihi. Ahpi ap waꞌi am ahgachug hegai matt hekaj wo bei g pi ha
huhugedam doakag.

69Ch hahawa s‑wohochud ch s‑mahch map ahpi d hekia s‑apꞌekam ch ab
amjed i hih g Jiosh.”

70 D hab kaij g Jesus, “Heuꞌu, woho o wa. Kunt am i em‑chuhcha ahpim
gamai gohk mamt id an wo ahgachugad. M wabshaba hema d wabsh sha
jiawul.”

71 Pi achd mahch mas hedai hab ahg. Kuki eda heg hab ahg Judas mo d
alidaj g Simon Iscariot ch d hema ahchim gamai gohk ch atki wo gagda g
Jesus.



JOHN 7:1 181 JOHN 7:23

7
Mash g Jesus wepnag pi ab huwohochud

1Am amsh chum s‑muꞌamk g Jesus Judea chekshani ch ed. D hekaj pi am
hu himimk. Kuchd an oiopo Galilee chekshani ch ed.

2D eda e aihim hegai piast mach ab ihm g Jioshmo babhaijid g t‑eꞌes.
3Dheg hekaj hab kaij g Jesuswepnag abwui, “Pt hems gmhuwohih iꞌajed

Judeawui. T wo nei g s‑hasigm‑chikpan hegammowa anm‑oidahim Judea
ch ed.

4Pi aptwogeehstodhegaimaphab junihimmaptpwo tatchuadmatabwo
i m‑mai g hemajkam. Am g ha chehgid g hemajkammap hab wua g s‑hasig
haꞌichu.”

5Neh, bad kaij noki pi koi wohochudmo d Jiosh si Kehsha.
6-8D hab kaij g Jesus ab ha wui, “Pi ant am huwo em‑oi id wui gegosig nat

pi koi e aimant amwo si s‑ap i ni‑maskogi. Mt gamaiwo hihi namt pi ahpim
hiwawabsh chumhekid amwoe chehgi. Pi o amhuhaꞌichugmas heg hekaj
wo s‑em‑kehꞌidad g hemajkam. K wabshaba ahni s‑ni‑kehꞌid nani pi chum
hekid ab ha ahgidmo am hab junihim g pi apꞌekam.”

9Neh, bad kaij ab ha wui ch amwabsh i wih Galilee ch ed.
Matsh am hahawa hih g Jesus hegwui gegosig

10Heg i dahmmad gam hu hihi g Jesus wepnag, d am hahawa epai him k
wabshaba wabsh s‑aꞌagi. Kuchd ahchim gam hu i oi.

11ShhegammodhahaꞌichuamJudeachedangahgchankaiammashebai
has chuꞌig.

12Dedaan s‑juꞌujpij neneok ghemajkamchhabkaij, “Do si s‑apoꞌodham.”
D haꞌi hab ep kaij, “Pi o ap d oꞌodham no pi t‑iattogid.”
13Kwabshaba s‑aꞌagi an aꞌaga no pi s‑ha ehbid g hahaꞌichu.
14Kud eda hugkamwaꞌi hih g piast. D am hih g Jesus geꞌe cheopi wui k am

i hamashcha.
15Dhegamhahaꞌichu si has i elid k hab kaij, “S has higmasma geꞌe haꞌichu

s‑mahch ihda oꞌodhammat eda pi shaꞌi emashcha g papal ha‑mashchama?”
16Dhabkaij g Jesus abhawui, “Jioshat abni‑chehamant iawo jiwia jewed

dahm. K d Jioshmashchamadag ihdamani i hamashcham.
17 Tp hedai wo i tatchuad mat am hab wo juh g Jiosh tatchui wo chum

s‑mahchkmas wawoho d Jiosh amjedkam ihdamani i hamashcham.
18Hegai mat wo ah g hejel e‑mahchig at wabsh wo chum si e haschud k

atp hems d s‑chu iattomkam. Nt wabshaba ahni ab haꞌichuchud g Jiosh ch
am ahg g wohokam.

19Bamchumewuamamamhab si junihimhegai chehanigmatwa g Jiosh
ab mah g Moses am em‑wehhejed. M wabshaba pi woho hab junihim nam
pi s‑ni‑muꞌamk.”

20D ab si neneok g hemajkam ch hab kaij, “P haschu ahgch hab kaij mam
s‑m‑muꞌamk? Jiawul o an uꞌukch gm‑chegitoidag.”

21 D hab kaij g Jesus ab ha wui, “Woho am s‑ni‑muꞌamk. Ha ant dodaj
mihshmda tash ed. Kum heg hekaj s‑ni‑muꞌamk.

22 Neh, nt am wo em‑chehgi mam ahpim hab waꞌap wua g chikpan
mihshmda tash ed. Mosesbad atki wa an oꞌoha mat haschu g Jiosh heki hu
ab ha cheha g t‑shohshonmamtwo ha pahl hikuch g e‑chechoj aꞌaligamat d
wo i gigiꞌik tashk ab ha‑mahsidag amjed. Kumheg habwua chum as hems d
womihshmda tashk

23mamt pi wo mul hegai chehanig matki g Mosesbad an oꞌoha. Pegih, mt
haschu ahgk babgat mant hema s‑ap doaj ammihshmda tash ed?

24Am gwo si i aꞌamichudmamt s‑ap wo s‑mahchk haꞌichu.”
Mamsh chum aꞌamichudmas hedai wud

25D haꞌijj hab kaij g Jerusalem t am kihkam, “Aha no hig pi woho d ihda
mam chum s‑muꞌamk.

26K eda haschu ahgch pi hedai has ahg? K ia t‑jehnigid. Aha no hab elid g
hahaꞌichumowawoho d Jiosh si Kehsha?

27S has higmasma dwo hegaikmach eda s‑mahchmo hedai d amjedkam
ch hebai d kihkam. Kutsh wa eda g Jiosh si Kehsha pi hedai womahchkmat
hebaijed ia wo jiwia.”

28-29D si s‑kaidam hab kaij g Jesus, “Pegih, s‑mahch am mani hedai wud
ch hebaijed him. Nt wabshaba pi wabsh hejel ni‑wehhejed i hih. Jiosh o ab
ni‑chehanimant ia wo i wuhsh jewed dahm. Kumpimahch g Jiosh ch hekaj
pi woho ni‑mahch. Ahni ani hi s‑mahch ch ep s‑mahchmo dwohokamnant
pi ab amjed i hih.” Neh, bad kaij g Jesus am ha mashchamch geꞌe cheopi ch
ed.

30 Kumd am hahawa chum bei. T wabshaba pi koi e ai g tashgaj. D pi e
nako idam.

31Kudmuꞌi ab i s‑wohochudkwabshs‑juꞌujpij habkaij abaꞌai ewui, “Naꞌas
woho d Jiosh si Kehsha nat pi pi hedai wo shaꞌi e nakomas habwo juh hegai
habmahs s‑hasig haꞌichumo ihda hab wua.”

Mamsh s‑behimk g Jesus
32 D am haꞌi oiopo g Palasi ch am i kah hegai mo hab e kaij k am hihim

k atsh am ha ahgi g uꞌugchu papal. Tsh hegam am ha cheha g geꞌe cheopi
nuhkuddammat an wo bei g Jesus.

33D hab kaij g Jesus, “Pi ant shaꞌi tash ia hu wo em‑wehmajkahim ch gam
hu hahawa uhpamwo hih heg wui mat ia i ni‑ahꞌad.

34 Kumt wo chum ni‑gahgad ch wabshaba pi wo ni‑edgid k pi wo e nako
mams amwo hihi mant hebai wo haꞌichugk.”

35D am wabsh i pi amich g hemajkam k hab kaij ab aꞌai e wui, “A t hebai
wo hih, chs hab pi wo edagi?”
D haꞌi hab ep kaij, “Naꞌas gam hu wo hih goꞌol hemajkam ha‑kihhim wui

mo am haꞌichug g t‑wehm oꞌodham kwo hamashcha g goꞌol hemajkam.
36A shahꞌo d ahga mo hab kaij matt wo chum gahgad ch wabshaba pi wo

edgid k pi wo t‑nakomachs amwo hihi mat hebai wo haꞌichugk.”
MashgHekia s‑apꞌekamGewkdaghegwepogidasmog shonkamshuhdagi

37 D am i e ai g si oidchkam tash mo baꞌiwechkim d si geꞌe tash heg eda
piast. D am e hemapadch g hemajkam. Kud g Jesus am si amog ch hab kaij,
“Ab g wo i e dagito ni‑wui k ab wo bei g wechij doakag hab masma mamt
hemhowawo ih am i tonomk.

38Bo chuꞌig g Jiosh oꞌohanamamtp hedai ab ni‑wui wo i e dagito k heg wa
wepo mamt wo edgidad g shonkam shuhdagi am e‑ihbdag ed. T heg chum
hekid ab wo daꞌiwunid.”

39Bokaij g Jesus chhabahgmatt abwuiwo i t‑dagitokhekajwobei gHekia
S‑apꞌekam Gewkdag. K eda wenog koi ab hu t‑mahks g Hekia S‑apꞌekam
Gewkdag nat pi koi gahi wuhsh gmuhkig g Jesus k koi bei g e‑kownaltalig.

Matsh ab aꞌai e wui gegokiwua g hemajkam
40 D muꞌi hab kaij am i kaiok, “Ihda oꞌodham oki d wa woho hegai Jiosh

haꞌichu i tashogiddammach nenida.”
41D hai hab ep kaij, “Doki Jiosh si Kehsha.”
D wabshaba haꞌijj hab epai kaij, “Pi oki d shaꞌi hegai no pi d Galilee t am

oꞌodham.

42 K eda an hab chuꞌig Jiosh oꞌohana ed matsh g Jiosh si Kehsha ab d wo
t‑kownaligbadDavid amjedkamkchabwoamjedk gBethlehemkihhim. Am
ash d kihkam g Davidbad Bethlehem t am.”

43D heg hekaj ab aꞌai e wui gegokiwua g hemajkam.
44Haꞌijj o chum s‑kuhpamk. D wabshaba pi hedai shaꞌi e nako mas hab

juh.
Mash g ha‑wanimeddam pi ab huwohochud g Jesus

45D am uhpam hihi g geꞌe cheopi nuhkuddam am hawui g uꞌugchu papal
ch Palasi. D idam ab ha kakke ch hab kaij, “Shahchu amt ahgk pi an hu bei?”

46Dhab kaij g geꞌe cheopi nuhkuddam, “Pi o hekid hedai hab shaꞌi kaidam
neokmo ihda.”

47D hab kaij hegam Palasi ab ha wui, “Aha nat hab waꞌap em‑iattogi?
48 Pi ach hedai ab hu s‑wohochud ahchim Palasi o hegam mo d

t‑wanimeddammas d Jiosh si Kehsha ihda.
49 Idam pi haꞌichu aꞌamichuddam hemajkam o ab s‑wohochud no pi pi

mahch gMosesbad chehanig. T g Jiosh s‑koꞌokamwo ha namkid.”
50D amhawehmaj hegaimat wa amhu hebai chuhug ch ed am i chehgim

g Jesus k hab chehgig Nicodemas. Id o hab waꞌap d Palasi ch hab kaij ab ha
wui,

51 “Bo chuꞌig g t‑chehanig matt pi hedai ab hu wo shaꞌi haꞌichu ha abch k
hoꞌipki am i mamche am lodaitk mas wawoho pi ap haꞌichu hab juh.”

52Dhab kaij idam, “Pegih, pki ahpi ab ep si hawehmaj idammo abwabsh
al Galilee t amjed. Am g i hoan g Jiosh haꞌichu ahga kwo s‑maimo pi hema g
Jiosh haꞌichu i tashogiddam ab hu shaꞌi Galilee t amjed.”

Mamtsh am uꞌapa Jesus wui ihda uwimatsh g ha‑kun ha ehs
[
53D amjed gam hu aꞌai himto g hemajkam.

8
1Kuchd ahchim gam hu hihim k an kohksh Olive Uꞌus Kawulk t an.
2Dab i cheshg tash. Kuchdgedhuuhpamdadageꞌe cheopiwui. Dmuꞌi am

e chehm g hemajkam Jesuswui k gan hu biha. D amdahiwua k hamashcha.
3 D ab wui haꞌi dada g chehanig ha mashchamdam ch Palasi am hema

uꞌapadch g uwi. Id atsh ha ehs g ha‑kun. Kud am t‑shahgid i kehsh
4K hab kaij ab wui g Jesus, “Neh, ahpi map ia ha mashcham, ihda uwi att

s‑ap chehmat ha ehs g ha‑kun.
5K eda hab chuꞌig g t‑chehanigmatt hemhowowamaꞌichkwua kwomua

g uwimat hab wo sha e juh. Pt ahpi has wo chei?”
6Neh, bo kaij no pi wabsh haꞌichu s‑kaimk ch s‑abchudamk g Jesus.
D wabshaba g Jesus pi ab hu shaꞌi ha hudawog k amwabsh Haꞌichu oꞌoha

jewedo g e‑nowikaj.
7D oi wa idam pi dagito k ab ep kakke.
D abhahawa i e shel g Jesus khabkaij abhawui, “Pegih,mt ahpimwehpeg

ab womaꞌihi g uwi mamt hedai pi hekid hab shaꞌi juh g pi apꞌekam.”
8Bo kaij ch am hahawa i e jumalkad k am ep oꞌoha jewedo.
9 D am i kah ihda g chehanig ha mashchamdam ch Palasi k wabsh sha

hehemako gam hu aꞌai hihi si e elidch. D hegam mo d geꞌeged wehpegat k
wehsijj himto. K heg amwaꞌi wih uwi Jesus wehm.

10D ab i e shel g Jesus k ab wui hab kaij, “Baht hihi hegammo ab haꞌichu
m‑abchud? Nat pi ia hu hemawihmat ab wom‑maꞌihi?”

11D hab kaij g uwi, “Pi at ia hu hemawih, ni‑kownalig.”

D hab hahawa ep kaij g Jesus, “Ahni ani hab waꞌap pi ab hu haꞌichu
m‑abchud. Gamai g hihm k pi hab ep juhni g pi apꞌekam.”]

Mash g Jesus habmasmamo g tonlig g hemajkam hawehhejed
12Dhabepkaij g Jesusabhawui ghemajkam, “Dani geꞌe tonlig amwehsha

wehhejed g hemajkam. Kut s‑ap am wo himad Jiosh apꞌedag ed ch pi hekid
haꞌichukaj wo pi e amich hegammat hedai ab ni‑wui wo e dagitokchid.”

13D eda am haꞌi gegok g Palasi ch ab wui hab si kaij, “Ih, p wabsh chum
hejel e wohokamchud ch aptp hems wabsh t‑iattogid.”

14 D hab kaij g Jesus, “Pi ani em‑iattogid chum anis am hi wa hejel
ni‑wohokamchud. Dowohokammani has i kaij. S‑mahchanimant hebaijed
ia jiwia k hebai wo hih. Ahpim am hi pi mahch ihda.

15Am am chum ahg mani has chuꞌig ab wabsh ni‑neidch ch eda pi woho
ni‑mahch. Ni ahni hemu pi hedai em‑lodait.

16 Kut wabshaba d wo wohokamk g ni‑ahga mant hekid wo ah mam has
chuꞌig nat pi g Jiosh am ni‑wehmwo em‑aꞌappe.

17Neh, anooꞌohanas em‑chehanig edmamtwo s‑hawohochmatp gohkajj
am haꞌichu wowohokamch.

18 Pegih, ni ahni hejel ni‑wohokamchud. K g ni‑ohg am hab waꞌap
ni‑wohokamchud.” Neh, bo kaij g Jesus.

19D ab kakke idam, “A k hebai has chuꞌig g m‑ohg?”
Dhab kaij g Jesus, “Pi am shaꞌi ni‑mahch ch ep pimahch g ni‑ohg. Mt hems

wo s‑ap s‑ni‑mahchk ch hab waꞌap wo s‑mahchk g ni‑ohg.”
20Neh, id ad wehs hab kaij g Jesus am geꞌe cheopi t am heg eda kih mo g

hemajkam am shulig g e‑mahkigdag g geꞌe cheopi wehhejed. T pi hedai e
nakomas an wo bei nat ge koi e ai g tashgaj.

Hegammat pi wo e nakomat wowehmaj hih g Jesus
21D hab ep kaij g Jesus ab ha wui, “Am ant hu wo hih. Kumt an haha wo i

chum ni‑gahghim k wabshaba wo koi pi e doꞌibiak. Pi amt wo e nako mamt
amwo hihi mant hebai wo i hih.”

22D heg hekaj hab kaij hegam hahaꞌichu, “Shahꞌo ahgch hab kaij matt pi
wo t‑nako matt am wo hihi mat hebai wo i hih. Aha nat wabsh hejel wo e
mua.”

23D hab kaij g Jesus ab ha wui, “Ia amwaꞌi amjed id dahm jewed. Ni ahni
hi ab dahm kahchim amjed.

24 Kum eda pi ni‑wohochud mani d ge ahni. Ni heg hekaj am em‑ahgid
mamt wo koi pi e doꞌibiak.”

25D ab kakke, “Kup hedai wud higi?”
Dhab kaij g Jesus, “Ahni aniwudmani ga hu iwehpeg hab kaijmani hedai

wud.
26Muꞌijj o g em‑chuꞌijig. Kunt heg wo ah. K g ni‑ahga d wohokam nani pi

heg waꞌi ahg mo haschu ni‑ahgid hegai mat am i ni‑kei. K heg chum hekid
ahg g wohokam.”

27D idam pi amichudmo g Jiosh hab ahg.
28D heg hekaj hab ep kaij g Jesus, “Mtwomai mani d ge ahni mamt hekid

ab uhgk wo ni‑ul mamt wo ni‑mua ahni Jiosh si Kehsha. Am amt haha
wo mai mani pi hab wua g hejel ni‑tatchui ch wabshaba hegai waꞌi ni‑ohg
tatchui hab wua ch gmashchamaj ahgachug.

29Chum ani hekid ab s‑wohog elid. K heg hekaj ni‑wehmaj.” Neh, bo kaij
g Jesus.

30Tmuijj hegammat ab kah ihda ab i s‑wohoch.
Mash ewulshch hegai matp hedai habwua g pi apꞌekam

31D heg hekaj hab kaij g Jesus ab ha wui hegammat ab i chum s‑wohoch,
“Mtkiwoho ab i e dagito ni‑wuimamtp amhabwo i junihi g ni‑mashchama.

32Mt haha wo mai g wohokam. T heg hab wo em‑juh mamt hahawa pi d
wo neneholk.”

33 D haꞌi hab kaij, “Pi ach hekid hedai d shaꞌi neneholiga nach pi d
Abrahambad amjedkam. P haschu hab ahg ch hab kaij matt hahawa pi d
wo neneholk?”

34D g Jesus hab kaij, “Wehs am d nenehol mamtp hedai hab i junihim g pi
apꞌekam nam pi heg hekaj e wulshch.

35Pi o am hu ha wehm d si kihkam g nehol mo hig g ha‑aliga.
36 Nt ahni woho wo i em‑wulꞌo mamtp ab wo i e dagito ni‑wui. Kumt

hahawa pi d wo neneholk namt pi d wo aꞌaligajk g ni‑ohg Jiosh.
37 S‑mahch ani mam d Abrahambad amjedkam. M eda s‑ni‑muꞌamk nam

pi pi ab hu ap wohochud g ni‑mashchama.
38Heg ani am ahgahimmohaschu g ni‑ohg ab ni‑chehgid. M ahpimhi heg

wawepomam d ge Jiawul amjedkam nam pi hab wua g tatchuij.”
39 D hab kaij ab wui, “Pi ach d ge Jiawul amjedkam. Abrahambad o d

t‑shohshon.”
D hab kaij g Jesus, “Pegih, m haschu ahgch pi habmasma hab e wuamo g

Abrahambad no pi heg chum hekid hab wua g s‑apꞌekam.
40 M eda am e nakog mamt wo ni‑mua ahni mani heg waꞌi em‑ahgid

wohokammo g Jiosh ab ni‑ahgid.
41Heg am dwabsh amjedkammam am oidch hab e junihim.”
D hab kaij, “Ahchim ach hi pi d shaꞌi shaꞌi ch ed ha‑aꞌaliga. Jiosh o d si

t‑ohg.”
42Dhabkaij g Jesus, “Ia ant jiwia ab amjed g Jiosh. Kumtheghekaj abwo si

ni‑tatchuadmamtpwohodwo aꞌaligajk. Pi antwabsh hejel hab i ni‑ahmant
ab wo i hih. Jiosh at ab ni‑chea.

43Pi am amichudmani has i kaij nam pi s‑koꞌokod g haꞌichu ni‑ahga.
44Damwabsh ge jiawul amjedkam ch s‑hohhoꞌid mamt am hab wo wuad

g tatchuij. Heg o d ha muꞌakam ged hu i si wehpeg amjed ch d ep s‑chu
iattomkam ch pi has shaꞌi elid haꞌichu ha iattogidch no pi wehs g iattogig ab
d amjedkamaj.

45Kuni ahni g wohokam ahg. Kum heg hekaj pi ni‑wohochud.
46Neh, namt higwo e nakomamt amwowohokamchmas haschu d i pi ap

ni‑chuꞌijig? Pegih, ab o em‑ab mamt ab wo s‑ni‑wohoch nani pi em‑ahgid g
wohokam.

47Hegai mo ab d amjedkamaj g Jiosh o ab kaiham g Jiosh neꞌoki. Kum pi
ab hu kaiham nam pi pi ab hu d amjedkamaj.”

Mo g Jesus baꞌich d i si haꞌichumo hi g Abrahambad
48D g hahaꞌichu ab hahawa si chehmo g Jesus ch hab kaij, “Dapki wabsh

t‑obga ch d wabsh sha jiawul.”
49D hab kaij g Jesus, “Pi o woho mam has i kaij. Pi ani d shaꞌi jiawul. Ab

ani si haꞌichuchud g ni‑ohg. Mwabshaba ahpimwabsh pi ni‑haꞌichuchud.
50Pianihegamhuneidahimmashedaiabwosihasni‑elidad. Kwabshaba

am hema d hegai mo am ni‑gahgid g ab has elidadag ch wo ha lodai hegam
mo pi ab hu has ni‑elid.

51Nt wo si shel em‑ahgi mat pi hekid wo huhug hegai mat hedai ab wo si i
bei g haꞌichu ni‑ahga.”

52D hab kaij ab wui, “Si att hahawa s‑ap s‑mai mapki d wabsh sha jiawul.
Neh, muh at g Abrahambad. T g kekelibad Jiosh haꞌichu i tashogiddam hab

waꞌap koꞌok k huhug. P eda hab kaij mat pi hekidwo huhug hegaimat hedai
ab wo si i bei g haꞌichum‑ahga.

53 Chum apki si e haꞌichuchud ch hab kaij ihda. Abrahambad atki muh.
Nap hab e elidmap gam hu baꞌich d i si haꞌichumo hegai? T g Jiosh haꞌichu i
tashogiddambad hab waꞌap koꞌok k huhug. Dohp hab chum e elid?”

54Dhabkaij g Jesus, “Ntwabshwopehegi neokadmantpabhejelwo chum
si ni‑haschudad. Heg o ab si has ni‑elid ni‑ohgmam e‑Jioshga ahg.

55Pi amhekid shaꞌiwohomahchhegai. Niwabshabaahni s‑mahch. Kuntp
habwocheimanipimahchkdwabshwos‑chu iattomkamkmamhabchuꞌig
ahpim. S‑mahch ani ch ab si uꞌukch g haꞌichu ahgaj.

56 Em‑shohshon Abrahambad o si s‑ap e tahtk mat wo nei mant an wo i
wuhsh. T hekid i neidok si s‑hehgig.”

57D si has i el idam k hab kaij, “Ih, heki at hu waꞌi muh. Aha nap neid ch
eda pi koi ai g hetaspo wehst‑mahm ahidag?”

58Dhab kaij g Jesus, “Ntwo si shel em‑ahgimani an haꞌichug ni‑ohg kih ed
mat eda koi mahsi g Abrahambad.”

59 Neh, d gan hu i uꞌihi g hohodai mat hekaj wo maꞌichkwua g Jesus. D
wabshaba wabsh s‑aꞌagi am ha shahgid him k gam hu i wuhsh geꞌe cheopi
amjed.

9
Matsh g Jesus doaj g pi neadam

1Kuchd amhihim. D ab hahawabsh hemadaha g oꞌodham ch e‑mahsidag
amjed pi nea.

2 Kuchd ab kakke g Jesus, “Neh, t‑mashchamdam, dohꞌo d chuꞌijig mo
d pi neadam ihda oꞌodham? No d hejel chuꞌijigaj aha no d geꞌegedgaj
ha‑chuꞌijig?”

3Dhab kaij g Jesus, “Id o pi hab d shaꞌi ahgamas d ha‑chuꞌijig. Heg o hekaj
pi neamat g Jiosh amwo chehgi g e‑gewkdag ab amjed.

4Am att hab wo junihid g chikpanaj hegai mat ia i ni‑ahꞌad mo idani am
kia wiꞌis g tash no pi ab himmamt hahawa pi wo e nako.

5Dani tonlig am em‑wehhejedmani ia em‑wehmaj.”
6Dhab cheꞌiok g Jesus k am siswua jewed dahmk amhab juh g bid k hekaj

ab bidsh g wuhpuij hegai pi neadam
7 k hab ahg, “Am g him k ab i wakon g e‑wuhiosha heg eda woꞌo mo hab

e aꞌaga Siloam.” (K hab d ahga ihda “I Ahꞌad.”) T wa woho am hih ihda pi
neadam k amwako g e‑wuhiosha k am i uhpam jiwia s‑ap haꞌichu neidch.

8Hegammo s‑mahch ch hegammo si neid mo wabsh haꞌichu ha tahni ad
am i neidok hab kaij, “Ahano piwoho d hegaimo amdahiwup ch haꞌichu ha
tahni?”

9D haꞌi hab kaij mo d hegai. D haꞌi hab ep kaij, “Pi o d hegai. Ho owabsh si
wepomahs.”
D hekaj hab kaij ihdamowa pi neakahim, “Dani ahni.”
10Kumd ab ep kakke, “Shahpt masma nent?”
11 D hab kaij, “Hegai mash d Jesus at ab bidsh g ni‑wuhpui am jewedo

siswuakkhabni‑ahgmantwohimkwowakogni‑wuhioshaamSiloamwoꞌo
ch ed. Kunt am him k hab wabsh chum ni‑wakon k ha hekaj s‑ap haꞌichu
neid.”

12D hab kaij idam, “T hebai hih?”
Kud hab hahawa kaij mo pi mahchmas hebai hih.
Mash g Palasi ammamche g doajida

13D amwa haꞌi bei ihda oꞌodhammowa pi nea am Palasi ha wui.
14K d t‑mihshmda tashmad eda g Jesus hab juh ihda.
15D g Palasi ab hahawa kakkemas has masma nent.
D hab kaij, “Hegai Jesus at ab bidsh g ni‑wuhpui am siswuak jewedo. Nt

ab i wako g ni‑wuhiosha k hahawa s‑ap haꞌichu neid.”
16 D haꞌi hab kaij hegam Palasi, “Neh, pi o ab hu shaꞌi Jiosh amjed nat pi

melchkwua g t‑chehanig hab juhk ihda t‑mihshmda tash ed.”
D am aꞌai e wui gegokiwua g hemajkam nad pi haꞌijj hab epai kaij, “Pi at

wo e nako g pi ap chuꞌijkammas habmahs s‑hasig haꞌichu hab wo juh.”
17 D heg hekaj ab ep si kakke hegam Palasi, “Shahp i elid hegai oꞌodham

map hab kaij mat m‑nench.”
D hab kaij, “Bani elid mo d ge Jiosh haꞌichu i tashogiddam.”
18Dwabshabapiwohochud idamhahaꞌichumaswawohodpi neadamch

am hawaid g geꞌegedgaj
19 ch muꞌi haꞌichu ha kakke mas d ha‑aliga ihda ch ga hu i e‑mahsidag

amjed pi nea, kch ehpmas has masma hahawa haꞌichu neid.
20Dhabhahawakaij ggeꞌegedgajmodha‑aligachgahue‑mahsidagamjed

pi nea
21chwabshabapimahchmashasmasmas‑aphaꞌichuneid cheppimahch

mas hedai doaj ch ab ha ahgid mat wo kakke no pi d geꞌe k ch hejel amwo e
ah.

22-23Hegam hahaꞌichu ad wa am heki hu apꞌech mat pi wo ha hiwigi mat
am hu epwo i wahp cheopi ch ed hegammat hedamhabwo cheimo g Jesus
d Jiosh si Kehsha. D heg hekaj s‑ha ehbid g geꞌegedgaj ch hab kaij mat ab wo
kakke, t hejel amwo e ah.

24D ab ep i wai g Palasi ihda mat bei g e‑nendag k hab ahg, “Am g t‑ahgid
g wohokammapt ab wo hehgchul g Jiosh. S‑mahch ach mo ihda has chehgi
d pi ap chuꞌijkam.”

25 D hab kaij ihda mat bei g e‑nendag: “Pi ani shaꞌi mahch mas d pi ap
chuꞌijkam chwabshaba id s‑ap s‑mahchmani pi neakahim ch hemuch haha
wabsh si s‑nea.”

26D idam ab hahawa ep kakke, “T has m‑juh km‑nench?”
27 D hab kaij, “M ani wa heki hu em‑ahgid. Mt pi ab hu ni‑kaiha. A m

haschu ahgch ab ep ni‑kakke? Aha namt ahpimhabwaꞌap abwo i s‑wohoch
mo d Jiosh si Kehsha?”

28 D idam ab si s‑kehꞌid ch hab kaij, “Ahpi apt ab i s‑wohoch hegai
hemajkam. Ahchim ach hi g Mosesbad ab s‑wohochud.

29 S‑mahch ach mo g Jiosh g Mosesbad ab haꞌichu ahgid. Kuch pi shaꞌi
mahchmas hebai amjed him hegai.”

30Dhab kaij ihda, “Mhaschu ahgch pimahchmas hebai amjed him. T eda
ab i ni‑nench.

31S‑mahch achmo g Jiosh pi ab hu kaiham g pi ap chuꞌijkam chwabshaba
ab ha kaiham hegammo ab si has elid ch am hab junihim g tatchuij.

32Pi ach hekid shaꞌi kahmas hedai i nench hegai mo e‑mahsidag amjed pi
nea.

33T hiwowa e nako hemamat habwo juh ihda habmahs haꞌichumatp ab
Jiosh amjed wo himad.”

34D ab si s‑koꞌokam has ahg ch hab kaij, “Dap wabsh si hekia pi apꞌekam
ga huꞌi e‑mahsidag amjed ch eda chum haꞌichu t‑mashcham.” D amjed gam
hu si i wuhshad cheopi t amjed k pi hiwigi mas am epwo i wah.

Mash hedai pi nea Jiosh apꞌedag ed

35D kah g Jesusmamt i wuhshad k am i gahghim k hab kaij am i chehgiok,
“Nap ab si hiwig g Jiosh si Kehsha?”

36D hab kaij ihda oꞌodham, “A k hedai wud. Am g ni‑ahgid. Nt ab wo si i
hiw.”

37 D hab kaij g Jesus, “Dani ahni map hahawa s‑ap ni‑neid mant wa
m‑nench.”

38D ab si i gei wui k hab kaij, “Ab ani si m‑hiwig, s‑apꞌekam ni‑kownalig.”
39D hab hahawa kaij g Jesus, “Ia ant jiwia jewed dahm mant wo mahsko

wuamo hedai pi nea ch hedai s‑nea id eda Jiosh apꞌedag.”
40D haꞌi am gegok g Palasi ch si has i elid k hab kaij, “Nap ahchim hab ep

chum t‑ahgmach hab waꞌap pi nenea.”
41 D hab kaij g Jesus, “Pi amt ab hu wo em‑abch mamtp wo wohokamch

mam pi nenea am Jiosh apꞌedag ed. M wabshaba hab chum kaij mam
s‑nenea.”

10
Mash g Jesus d kihjegmatt ab amjedwo i wahp Jiosh kownaltalig ed

1D hab ep kaij g Jesus, “No hig pi woho mat g s‑chu ehskamwabsh s‑aꞌagi
haskojed abwo iwahheg eda kolhaimamamhanuhkud g kahwal kwo s‑ha
ehsidam?

2Twabshaba g si ha nuhkuddam abwo i wah kihjeg amjed.
3 T g kihjeg nuhkuddam ab wo i kuhpiꞌoki. K g ha nuhkuddam am si ha

chehcheg ch gam hu i ha wanimed.
4 T am wo i wuwhag k gam hu wo i oi no pi s‑mahch g neꞌokij. T am ha

baꞌich wo himad.
5Pi at hedai ep wo i oi no pi pi mahch g ha‑neꞌoki k wabsh wo e gantad.”
6Neh, id ad hekaj am chum haꞌichu hamashcham g Jesus. D wabshaba pi

shaꞌi amichudmo haschu hab ahg.
7 D heg hekaj hab ep kaij, “Ahni ani hab ni‑ahg ch ni‑wepogid g kolhai

kihjeg.
8 Hegam mo hab e aꞌaga mo d em‑wanimeddam ch eda pi ab hu

ni‑wohochud o d s‑chu eꞌeskam ch d ha muꞌakam. K wabshaba g
ni‑wohochuddam pi ab hu ha kaiham.

9Heg aniwepomo g kihjeg. Kahwal o amwapke kolhai ch ed. K pi haꞌichu
has ewuaamha tahgio. Kumtahpimabwos‑ni‑wohochudkhabwaꞌapwoe
doꞌibia. Kahwal o abmahks g s‑kehg haꞌichu hugi. Kum ahpim ab epmahks
mam haschu i tatchua.

10S‑chu ehskam at wo jiwiamat wo ha uꞌu kwo ha kokda. Nt ahni ia jiwia
mant s‑baꞌama abwo i em‑mah g doakag

11nani pi s‑wohom d em‑nuhkuddam.

Mash ewepogidch g Jesus g kahwal ha nuhkuddam
“Neh, kahwal ha nuhkuddam at chum hems ha wehhejed wo emuhkid.
12Hegaimo dwabsh ha‑pionag at amwabshwo i ha dagito kwomehmat

amwo jiwia g shehꞌe. T g shehꞌe amwowahk k womuꞌa k wo ha gantad.
13Pion at wo heb humeh no pi pi ha tatchua g ha‑shoshoiga.
14-15 “Nt eda ahni wo i nako g shoꞌigdag am ha wehhejed g

ni‑wohochuddam hab masma mo g si ha nuhkuddam g kahwal chum
anis wo ni‑muhkid amhawehhejed. Kahwal ch ha nuhkuddam o ab aꞌai s‑e
mahch. Kuch g ni‑wohochuddam ch ahni ab hab waꞌap aꞌai s‑t‑mahch. Ch
ahchim g ni‑ohg wehm habwamasma ab aꞌai s‑t‑mahch.

16Ha nuhkuddam at wehs abwo i ha hemapai g e‑kahwaliga. Nt ahni hab
wamasma abwo i ha hemapai wehs hegammat abwo i s‑ni‑wohoch, chum
hems g gawul mahs hemajkam.

17 “Am ant wabsh wo i ni‑dagito muhkig wui. K g ni‑ohg heg hekaj si
ni‑tatchua. Nt ab uhpam epwo i ni‑chegito.

18 Pi at hedai wo shaꞌi e nako mas wabsh hejel wo e elid k wo ni‑mua.
Uꞌukch ani g ni‑apꞌedag mant amwo i ni‑dagito muhkig wui k ab uhpam ep
wo i ni‑chegito. Ab o ni‑chehani g ni‑ohgmant id am habwo juh.”

19D am ep aꞌai e neꞌowi g hemajkam heg hekaj mo has i kaij.
20 Kud muꞌijj hab nahnko kaij babgatk, “Doki wabsh jiawul. Pi o wehsig.

Shahchu am ahgch ab kaiham?”
21Dwabshaba haꞌijj hab epai kaij, “Pi at wo e nako hegai mo d wabsh sha

jiawul mas hab kaidam s‑kehg wo neokad ch wo nench g pi neadam.”
Matsh g hahaꞌichu s‑ohhod g Jesus

22D am i e ai g geꞌe cheopi wakonadag tash. D eda d s‑hehpichꞌedkam.
23Kuchd am oiopo anai mo hab e aꞌaga Solomonbadwatto am geꞌe cheopi

t am.
24D am i e chehm g hahaꞌichu k hab kaij ab Jesus wui, “Tt heꞌes i tash wo

m‑nenidamapt wo t‑ahgi maps wawoho d Jiosh si Kehsha.”
25D hab kaij g Jesus, “Heki ani hu am em‑ahgid. M eda pi ni‑wohochud.

Ni‑ohg o ab ni‑mahkch g gewkdagmant hab wo juh g s‑hasig haꞌichu. K heg
am chum em‑tashogidmani hedai wud.

26Mwabshaba pi ab hu ni‑wohochud nam d ge ni‑hemajkamga.
27Neh, am o oid g e‑nuhkuddam g kahwal no pi s‑mahch am i s‑amichudk

g neꞌokij. K hab waꞌap ni‑oid g ni‑wohochuddam no pi s‑ni‑mahch. Ni ahni
ep s‑hamahch.

28 Ab ani ha mahkch g pi ha huhugedam doakag. T hegam pi hekid wo
huhug. T pi hedai wo shaꞌi ni‑wohppoꞌi.

29 Ni‑ohg o wehs haꞌichu dahm s‑gewkdag ch si s‑wihnam an ha uꞌukch
hegammo ab ni‑mahkch. T pi hedai wowohppoꞌi.

30Ahni g ni‑ohg wehm ach d hemako.” Neh, id ad hab wabsh chum chei g
Jesus.

31D g hemajkam am ep uꞌihi g hohodai mat womaꞌichkwua.
32Dhabkaij g Jesus, “Muꞌi anthaꞌichuhab juhg s‑apꞌekamnatpi abni‑mah

g ni‑ohg g gewkdag. K haschu d hegai mamt heg hekaj wo ni‑maꞌichkwua?”
33Dhab kaij g hemajkam, “Pi ach heg hekaj s‑m‑maꞌichkwuimk s‑apꞌekam

chwabshabaheghekajmappadneok. Dapwabshoꞌodhamchedahabchum
aꞌaga g Jioshmo d si m‑ohg ch hab ab chum ewepogid g Jiosh.”

34-35D hab kaij g Jesus, “An o oꞌohanas em‑chehanig ed mo g Jiosh hab ha
aꞌaga jijosh hegammouꞌachug g haꞌichu ahgaj, chumas dwabshhemajkam.

36 T wahm ahni hig woho am si i ni‑kehsh k ia i ni‑ahꞌad id dahm jewed.
M eda haschu ahgch hab ni‑ahg mani pad neok mani hab kaij mani d Jiosh
alidag?

37Mantp wa woho pi am hu hab wo junihid g ni‑ohg chikpan, mt s‑ap pi
wo ni‑wohoch.

38 Ni wabshaba am hab junihim. Mt heg hekaj wo s‑mahchk mach d
hemako g ni‑ohg wehm.”

39D g hahaꞌichu amhahawa ep chum cheha g cheopi nuhkuddammat am
wo hihim kwo bei. D wabshaba ep e doꞌibia ab ha amjed.

40Kuchd gam hu hahawa hihim k gam hu ai g Jordan Akimel k am aigo i
chehchsh k am dadamowa g Johnbad am ha pahl wapkon k am dadha.

41Dmuꞌi hemajkam amwui dada hab kaijch, “Pi at wa haꞌichu s‑hasigam
hab juh g John. Kuki wabshaba d wohokam mo haschu i t‑ahgid id amjed
oꞌodham.”

42Dmuꞌi hemajkam ab i s‑wohoch g Jesus amai.

11
Mash hema d Lazarus chmuh

1Am adwa hema kih Bethany kihhim t am ch hab chehgig Lazarus ch am
hu hebai haha wabshmumku. Lazarusbad uꞌuwiga ad dMarda chMary.

2 (Ihda Mary o wa d hegai mad wa g uhw shuhdagi an iawua Jesus tahtad
an k an i dagio wabsh g e‑cheꞌechewmoꞌokaj.)

3Kudki idam uꞌuwigaj am hema chehamad amwo him kwo ahgi g Jesus,
“S-apꞌekam t-kownalig, si m-nawoj at mumku.”

4 D am i kah g ha-ahga g Jesus k am t-ahgid, “Lazarus ash mumku. K
wabshaba pi hab d ahga mat gam hu hab wo i e juh. Nt wo doꞌibia mamt
hekaj ab wo ihm g Jiosh. T g Jiosh heg hekaj ab epai wo ni-ihm.”

5 Jesus ad wa ab wa chum si pihk e elid ha wui idam Marda ch Mary ch
Lazarus

6 ch wabshaba pi am huwa hekaj i hihmo abwaid.
K am d i gohk tash amjed.
7D hab kaij ab t-wui, “Matt hig ep wo uhpam hihi Judea chekshani wui.”
8Kuchd ahchim chum pi hohhoꞌid ch hab kaij ab wui, “T-mashchamdam,

pi o koi d shaꞌi tash mo wa am chum s-m-maꞌichkwuimk g hemajkam. Ttp
eda am epwo hihi!”

9-10Dhab kaij g Jesus, “T amwabsh s-apwohimad g oꞌodham tash ch ed ch
wabshabawo e huchwua s-chuhugam k ed. Pegih, pi at haswo e juhmo eda
ni-apꞌechudch g Jioshmant hab wo junihid g chikpanaj.”

11 D hab ep kaij g Jesus, “Koi at g t-nawoj Lazarus. Nt wabshaba am wo
uhpam him kwowuha.”

12Kuchd hab kaij, “Kohsig o s-kehgaj wehhejed. T wowa hejel apꞌet.”
13D eda g Jesus heg hab ahgmat muh g Lazarus
14 ch heg hekaj hab kaij, “Neh, muh at g Lazarus.
15Ni wabshaba wabsh s-ap ni-tahtk mani pi am hu wehmaj namt pi haha

wo neimant haswo ni-juh k ab baꞌichwo i s-ni-wohoch. Tt oi wo hihim kwo
nei.”

16D ihda Thomasmamhab aꞌaga Kuadi hab kaij ab t-wui, “Pegih, ttpwo oi
g t-mashchamdam kwehmaj wo t-koꞌij.”

Matsh g Jesus abwo i t-wuwhasmuhkig amjed
17Kuchd ged hu dada Bethany t am k s-mai mash d waꞌi giꞌik tash matsh

ged hu e cheh g Lazarus.
18-19Tki edamuꞌijj am dada g hemajkam ab Jerusalem t amjedmat amwo

i ha gewkemhu gMarda chMary no pi d waꞌi gohkmihya.
20D ga hu t-nam gMarda nash pi kahmo ab him g Jesus. Tki g Mary ga hu

waꞌi wih ha-kih ab.
21 D hab kaij g Marda ab wui g Jesus, “Neh, ni-kownalig, mapt hems s-

hohtamwo jiwia, t chum pi womuh g t-wehnag.
22Ni wabshaba s-mahch mat g Jiosh ab wo m-mah mapt haschu ab wo i

tai, chum hems hemuchmat i geꞌeda g haꞌichu pi t-apꞌedag.”
23D hab kaij g Jesus, “Two uhpam e chegito g em-wehnag.”
24 Kud hab ep kaij g Marda, “S-mahch ani mat uhpam wo e chegito mat

hekid wo i huhug g jewed.”

25-26D hab kaij g Jesus ab wui, “Ia ani haꞌichug ahni mant wo i ha wuwhas
g koꞌi ab amjed g muhkig k ab wo i ha mah g doakag. Ab ani ha mahkch g pi
ha huhugedamdoakag hegammoabni-hiwig. Twouhpame chechegito am
i koꞌok. Nap s-wohochud ihda?”

27Kud hab kaij gMarda, “Heuꞌu, ni-kownalig, s-wohochud animap d Jiosh
si Kehsha ch d Jiosh alidag. An o oꞌohadag Jiosh oꞌohana ed maptsh ia wo
jiwia jewed dahm.”

Matsh shosha g Jesus
28Kud gam hu hahawa uhpam hih g Marda k atsh amwabsh s-aꞌagi wai g

Mary ash hab kaijchmo ab him g hamashchamdam ch abwaid.
29-30 D am ha hekaj s-hohtam hih g Mary k ged hu jiwia mat am t-nam g

Marda natt ge koi ai g kihhim.
31 Kud muꞌijj i oi g Mary hegam moki am ha wehm shoani ash hab em-

ahgchmat gam hu uhpam epwo hih hihaꞌini wui mat amwo shoakad.
32 D am i cheh g Mary g Jesus k ab i gei wecho k hab kaij, “Ni-kownalig,

mapt hems s-hohtamwo jiwia, t chum pi womuh g t-wehnag.”
33D am i nei g Jesus mo shoak g Mary. D hegam ep shoani mo wehmaj. D

ged hu si ai g ihbdaj. D si has e tahtk
34k ab ha kakkemas hebai ehsto g chuhkugaj.
Dhabkaij idam, “Oi g t-oid k amwoneimatt amehsto.” Kuchdamhahawa

hihim k am dada k am nei mat am ehsto.
35D am i shosha g Jesus.
36D heg hekaj hab kaij g hemajkam, “Neh, kuki ab si pihk e elid wui.”
37 D wabshaba haꞌijj hab ep kaij, “Neh, t wa g pi neadam doaj. T haschu

ahgk pi doaj g Lazarus mat pi womuh?”
Matsh ab i wuhshad g Jesus g Lazarus

38D am ep si has i e taht g Jesus k am imiabi g hihaꞌini. Id o ab cheho ch ed
hab chuꞌig ch g hodaikaj ab kuhpi.

39D hab ha ahg g Jesus mat gam huwo i nuꞌichkwua g hodai.
D gMarda hab kaij, “T-kownalig, heki at hu padt no pi dwaꞌi giꞌik tashmat

am e cheh.”
40D hab kaij g Jesus ab wui, “Napt pi chegito mani wa m-ahgid mapt wo

nei g s-hasig haꞌichu k wo taht g Jiosh gewkdagmaptp ab wo s-ni-wohoch.”
41D gam hu hab i e nuꞌichkwua g hodai. D am e dahm i nea g Jesus k hab

kaij, “Ni-ohg, ab ani i m-hoꞌigeꞌelid map ab ni-kaiham.
42 S-mahch ani map chum hekid ab ni-kaiham ch wabshaba hab kaij ihda

idam hawehhejed hemajkam. T hab wo s-wohochmapt ahpi ia i ni-ahꞌad,”
43k am i haꞌasa e hoꞌigeꞌidahun k amhahawa si s-kaidamneok ch hab kaij,

“Lazarus, ab g i wuhshani!”
44D ab i wuhsh g Lazarus k an wabsh kia bihiwigs g iꞌikuskaj mach hekaj

ha bihiwig g t-koꞌi ch ab wabsh kia maꞌishp g wuhioshaj g ikuskaj. D hab ha
ahg g Jesus, “Gam g hu wo padch g iꞌikus k wo hiwigi mat wo hih uhpam.”
Neh, d wawoho hab e juh.

Mamtsh am i apꞌechmamtshwomua g Jesus
An g neid gMatthew 26:1-5; Mark 14:1-2; Luke 22:1-2

45Muꞌijj hegam mad am i ha chehgio g Marda ch Mary ad ab i s‑wohoch
mo g Jesus d Jiosh si Kehsha am i neidokmad haschu hab juh.

46 Tki wabshaba haꞌi ehp gam hu hihi Palasi ha wui k am ha ahgi mat
haschu hab juh.

47Kutsh amenamgPalasi chuꞌugchupapal hawehmggeꞌe e jehnigiddam
k am aꞌagamas has wo juh ihda s‑hasig haꞌichu hab wuadam.

48 “Wehsijj at ab wo i s‑wohoch mo d Jiosh si Kehsha mattp amwabsh wo
neidad. T g Rome kokownal amwo i e nakog k wo i wua g geꞌe t‑cheopi k wo
wehs t‑kokda,” bad kaij idam am aꞌagadch.

49Sh am haꞌichug hegai mad d si uhgchu pahl ch hab chehgig Caiaphas ch
si s‑gewkam hab ha ahg, “Kaij, ahpim am shaꞌi pi haꞌichu aꞌamichud

50 ch pi mahch mo baꞌich i s‑apꞌe mat hemako oꞌodham wo muh wehs
t‑wehhejed kih hegai mattp wehsijj wo t‑koꞌij.”

51Neh, bad kaij ch eda pi mahchmo g Jiosh am tashogid heg hekaj neꞌokij
mo e aihimmat g Jesus wo emuhkid ha wehhejed g Tutuligo

52 ch wehs ha wehhejed g nahnko mahs hemajkam. T idam haꞌi ab wo i
s‑wohoch g Jesus k ab wo i e hemakoj e wehm.

53Neh, iaꞌi amjed ad g hahaꞌichu am i e nakomat womua g Jesus.
54Dheg hekaj hahawa pi an hu s‑masma oimmed g Jesus Judea chekshani

ch ed am i dagitok g Bethany. Chd gamhuhihimk amhaꞌichugkahimmoam
d Ephraim kihhimmo ammiabidch g tohono jewed.

55Kudeda e aihimmatwo ewuhshad g t‑shohshonha‑doꞌibiadag. Kmuꞌijj
am hihim gam hu aꞌaijed Jerusalem kihhim wui mat am wo i e nako heg
wehhejed.

56D chum hedai an chum neid g Jesus am i e hemapadk geꞌe cheopi t am
ch hab kaij ab aꞌai e wui, “Pi atp hems ia hu wo shaꞌi jiwia. Shahm i elid.”

57 Kuki eda g uꞌugchu papal ch Palasi am i ha chehani g hemajkam mat
hemhowawo ha ahgi sha s‑mahchkmo hebai haꞌichug g Jesus. T anwo bei.

12
Mamtsh ab toꞌi g Jesus g uhw shuhdagikaj
An g neid gMatthew 26:6-13;Mark 14:3-9

1 Chuhdp tash o wa am wiꞌis mat wo e ai g t‑shohshon ha‑doꞌibiadag
wuhshda.

2Kudwaamhabe juhggeꞌegegosigBethany t amwehhejedg Jesus. Kuchd
gamhuhihimk amhawehm t‑gegosid. D g Lazarus amep t‑wehmaj. Marda
ad am hawehmaj hegammad am hihidod ch an t‑toꞌid.

3 D g Mary ged hu jiwia Jesus wui k g si s‑namkig uhw shuhdagi uꞌa ch
an iawua Jesus tahtad an. K eda d hemako s‑wehch. D an i dagio wabsh g
e‑cheꞌechewmoꞌokaj. D wehsko uhwa ihda uhw shuhdagi am kih ch ed.

4D hab kaij hegai t‑wehm kehshaj g Jesus mo hab chehgig Judas Iscariot,
5 “T haschu ahgk pi e gagda ihda uhw shuhdagi matt wo ha mah g

shoꞌigkam, natt pi ahim g waik siant pihsh namkigdag ab wo i nei g lial heg
amjed.”

6 D eda pi woho s‑ha hoꞌigeꞌid g shoꞌigkam ch wabshaba s‑behimk g lial
nadki pi s‑chu ehsk ch chum nuhkud g t‑lialiga ch wabsh hejel hekaj.

7 D hab kaij g Jesus ab wui, “Dagitoni. T‑himdag oidk at hab juh g
ni‑muhkig wehhejed.

8Chumo hekid ia em‑shahgid g shoꞌigkam. Ntwabshaba ahni hi pi wabsh
chum hekid ia wo em‑shahgidk.”

Mamsh g Lazarus habwaꞌap chum s‑muꞌamk
9Dedawehsko kaidagmad g Jesus ab iwuhshad g Lazarusmuhkig amjed.

Kudmuꞌi am dada g Judea t am hemajkam s‑ha neidamk.

10-11Kudmuꞌijj ab i s‑wohochmo g Jesus d Jiosh si Kehsha k am i ha dagito
g e‑wanimeddam am i neidok g Lazarus. D am i s‑mai g uꞌugchu papal k am
i e nakomat g Lazarus hab waꞌap womua.

Mashmuꞌijj si s‑hehgig ch ahgmo g Jesus d Jiosh si Kehsha
An g neid gMatthew 21:1-11;Mark 11:1-11; Luke 19:28-40

12D am baꞌich i mahsi. Kuchd am i t‑nakog k gam hu hihi Jerusalem wui.
D eda muꞌi am e hemapadch g hemajkam kihhim ch ed mat wo wuhshad g
t‑shohshon ha‑doꞌibiadag. Chd am hihim wohg ch ed. D muꞌijj ga hu t‑nam
am i kaiokmat amwo jiwia g Jesus.

13 Idam ad ha uhꞌukch g chukud shosha uꞌus iꞌibhonig ch ab si has elid g
Jesus si s‑kaidam hab kaijch, “Id o d s‑apꞌekam t‑kownalig ch ia jiwia am
wehhejed g Jiosh. K g Jiosh si s‑hoꞌigeꞌid.”

14D g Jesus am hema ha tai g wechij wuhlu k heg cheshadk.
15Heki o hu an hab chuꞌig Jiosh oꞌohana ed matsh id hab wo e juh ch hab

chuꞌig:
Pi g amwo e totodsid, ahpim Tutuligo!
Idani at ia wo jiwia g geꞌe em‑kownalig an daichugch wechij wuhlu t an.

Zechariah 9:9
16Kuchd pi shaꞌi amichud wehs ihda. Kut wa wabshaba hekid ab uhgk i e

bei g Jesus dahm kahchimwui, tt am hahawa i chegito mo an oꞌohanas ihda
Jiosh oꞌohana ed. Kutki heg hekaj hab e juh amwehhejed.

17-18 Idam muꞌi hemajkam ad wa am nam g Jesus nash pi kah mat ab i
wuhshad g Lazarusmuhkig amjed. Hegammowa amneid ash amha ahgid.

19 D hab kaij g Palasi ab aꞌai e wui am i ha neidok, “Ha g wo neid matki
wehsijj am i oi. Pi attki wo t‑nakomatt wo keshwua.”

Mash haꞌi g Greek oꞌodham s‑neidamk g Jesus
20 D am haꞌi dada g Greek hemajkam Jerusalem t am mat ab wo has el g

Jiosh heg eda doꞌibiadag wuhshda piast.
21 Kuchd am oiopo. D idam am dada k am cheh g Philip k am ahgi mo

s‑neidamk g Jesus.
22D g Philip am ahgi g Andrew. (Idam ad am d chum kihkam Bethsaida t

am am Galilee chekshani ch ed.) Kud am hahawa e wehm hihim k am ahgi
g Jesus.

23D hab kaij g Jesus ab ha wui, “Idani at e ai g ni‑tashga mat g ni‑ohg wo
ni‑maskogi mani d si Kehshaj.

24Twabshabawehpeg haꞌichu habwo e juh amni‑tahgio. Neh, nat hig am
wo i wuhshani k ab wo muꞌida g pilkani pi am hu e eshk? Hemho wa at am
wo e ei jewed wecho k wo muh k hab waꞌi masma wo i wuhshani k ab wo
muꞌida.

25 Id ani hab ahg mat g oꞌodham wo heki wua g e‑doakag matp wo
s‑huwidad hejel e wehhejed k wabshaba wo edgidad g pi ha huhugedam
doakagmatp wo hugio g e‑doakag am ni‑wehhejed.

26 Bat wo junihid g ni‑tatchui hegai matp hedai hab e elid mat d wo
ni‑pionagk. Kunt hab wo juh mat an wo ni‑wehmajk mant hebai wo i
haꞌichugk. Ni‑ohg at abwo si has i ha el hegammohab junihimgni‑tatchui.”

Mash g Jesus am ahg g e‑muhkig
27D hab ep kaij g Jesus, “Ni‑ihbdag at ab si i e kudu. Ni hab chum ni‑tahtk

mant hab wo chei, ‘Ni‑ohg, pi g hiwgidmas hab wo e juh ihda am ni‑tahgio.’
Nt eda heg hekaj ia jiwia mant amwo gahi wuhsh hegai s‑koꞌok haꞌichu.

28Pegih, ni‑ohg, am gmaskogid g e‑gewkdag am gahi ni‑wuhshanim.”

D ab neo g Jiosh dahm kahchim t amjed k hab kaij, “Am ant heki hu i
maskogid k am hab ep wo juh.”

29Muꞌi o wa am gegok g hemajkam ch kah hegai mo ab neok. Haꞌijj o hab
kaij, “Ab o kaidaghim g tataniki.”
Kud haꞌijj hab kaij, “Anghil at ab wui neo.”
30 D Wabshaba hab kaij g Jesus ab ha wui, “Ahpim at em‑wehhejed ab

s‑kaidam neo, ch pi ahni ni‑wehhejed.
31E at ai mat geꞌe wo bei g chuꞌijig g hemajkam. Jijawul ha‑geꞌejig o chum

e kownalchud id dahm jewed. Nt wabshaba oi wo gewito.
32Ab amtwo ni‑naggia uhs t ab ahni Jiosh si Kehsha. Kunt ab hahawo i ha

wanchshul g hemajkam ni‑wui.”
33Neh, bo wa kaij g Jesus ch oki heg hab ahgmat has masmawomuh.
34D hab kaij g hemajkam, “An o hab chuꞌig Jiosh oꞌohana edmat g Jiosh si

Kehsha pi hekid womuh. P haschu ahgch hab kaij mapt ab wo e naggia uhs
t abmaptp woho d Jiosh si Kehsha?”

35Dhabkaij g Jesus abhawui, “Ia antheꞌes i tashwohaꞌichugkem‑shahgid
ch heg wa wepo mani d tonlig em‑wehhejed. Am g s‑ap wo hihimad tonlig
oidch. Thabpiwoem‑maꞌishg s‑chuhugam. Hegaimatphedaiamwohimad
s‑chuhugam k ed o pi mahchmas hebai him.

36Ab g wo i s‑ni‑wohochud mani eda ia wabsh kia haꞌichug k hab masma
tonlig ch edwohihimad.” Neh, bad kaij ch gamhuhahawa i emehkod ab ha
amjed.

Matshmuꞌijj g Tutuligo pi ab hu i wohoch g Jesus
37Muꞌikko ad wa hab juh g s‑hasig haꞌichu g Jesus am ha‑nena ed idam

hemajkam. Kudwabshabamuꞌijj pi ab huwohochudmo d Jiosh si Kehsha.
38 Neh, d hab wa masma hab e juh hegai matki g kelibad Jiosh haꞌichu i

tashogiddam Isaiah an oꞌoha. An o hab chuꞌig:
Pi o muꞌi ab s‑wohochud g haꞌichu t‑ahga abm‑amjed.
K gm‑gewkdag pi tasho am ha‑wehhejed. Isaiah 53:1
39-41Tki an ep oꞌoha g Isaiabad:
Jiosh at hab ha juhmopi ap haꞌichu neid ch pi haꞌichu amichudmat pi ab hu

wui wo i e nohnogid k pi wo e doꞌibia ab pi apꞌekam t amjed. Isaiah
6:9-10

Isaiabad owa ab amjed neok g Jesus gewkdag natsh pi Jiosh am tashogi. Kut
idam hemajkamwawoho pi e nakomas ab wo s‑wohoch g Jesus.

42Kud muꞌi ab hi wa chum s‑wohoch g hahaꞌichu. Tsh wabshaba g Palasi
gamhuwo i hawuwhasmatpwo s‑maimat ab s‑wohoch. D heg hekaj pi am
hu tasho e ahg

43 no pi s‑hohhoꞌid g ab has ha‑elida g hemajkam ch g Jiosh ab has elida
wabsh pi ab hu haꞌichuchud.

Mamtwabshwo e lodai g Jesus neꞌokikaj
44 Jesus ad am ep ha jehnigid ch si s‑kaidam hab kaij, “Matp hedai ab wo i

s‑ni‑wohochud k hab waꞌap s‑wohochud g ni‑ohg Jiosh.
45K hedai i ni‑neid ch hab waꞌap neid.
46 Ia ant jiwia id dahm jewed k hab sha masma mo g tonlig am

em‑wehhejednani pi am tashogid gwohokamhimdag. Kumt s‑apwohimad
g e‑doakag habmasmamam am tonlig ch edmamtp ab wo ni‑hiwgad.

47Muꞌijj o pi ab hu ni‑kaiham ch pi ab hu ni‑hiwig. Nt wabshaba pi heg
hekaj ia jiwia manis wo ha lodai. S‑ha ani doꞌibiamk.

48Two e lodai g ni‑neꞌokikaj mat hekid wo i huhug g jewed.

49Ni‑ohg o ab ni‑chehani mant haschu habwo chei. Ni pi g hejel ni‑neꞌoki
hab kaij.

50Kumt heg hekaj abwo kaiham k habwo bei g pi ha huhugedamdoakag.
Heg ani waꞌi hab kaij mo g Jiosh ab ni‑chehani.” Neh, bad kaij g Jesus.

13
Matsh g Jesus am hawapko g e‑chuhchai ha‑tahtad

1Damhimkamieaimattbaꞌich tashwomuagkahwalmadkwowuhshad
g t‑shohshon ha‑doꞌibiadag. Kuki s‑mahch g Jesus mat am wa e ai matki
ia wo dagito ihda jewed k wo hih am e‑ohg wui. D eda si pihk e elid wehs
e‑doakagkaj ab ha wui hegammat ab i s‑wohoch.

2D am e apꞌechmatt amwo t‑gegos hema kih am gam hu i juhk. D wa eda
heki hu ab i kaiha g Judas Iscariot g ge Jiawul k am i e shelch mat wo gagda
g Jesus.

3Abatsh Jiosh amjed ia jiwia g Jesus k abwui epwo i e nodagi. Kush g Jiosh
ab wehsmahkch g gewkdag. D id s‑mahch g Jesus

4 ch wabshaba am i kekiwua k am wuahawua g e‑lihwa k g tuayakaj ab e
bahshodad

5k amgewaswakonakud ch ed k ab iwapkonahi g t‑tahtad k heg hekaj ha
dagio tuayamat ab e bahshodad.

6Dab i ai g SimonPeter. Dheg si has e tahtk chhabkaij, “Ih, naptwowapko
g ni‑tahtad k eda d ge ni‑kownalig!”

7 D hab kaij g Jesus ab wui, “Pi ap hi wa amichud hemuch mani haschu
chum em‑tashogid id hekaj ch wabshaba wowa amich imhab i baꞌich.”

8Kud hab hahawa kaij g Peter, “Pi apt hekid wo shaꞌi wapko g ni‑tahtad.”
D hab kaij g Jesus, “Pi apt d wo i ni‑wehmtdamk mant wo sha pi wapko g

m‑tahtad.”
9 Kud hahawa si s‑hohtam hab kaij g Peter, “Ni‑kownalig, pi g heg waꞌi

ni‑tahtad wapkon k wabshaba g ni‑nohnhoi ch ni‑wuhiosha ehp.”
10-11 D hab kaij g Jesus, “Heki apt hu e wako wehsko koi jiwiak. Heg at

waꞌi e‑tahtadwowapko hegaimat hedai heki huwehsko ewakomat koi am
hu wo jiwia kih t am. Id ani hab ahgch hab kaij mat g em‑dodakag wehs i
e kegch, heg hi wa i hemako mat pi i e kegch.” Neh, bad kaij g Jesus no pi
s‑mahchmat hedai wo gagda.

12T am i hawapko g ha‑tahtad k ab uhpamwah g e‑lihwa k ga hu hahawa
ep dahiwua mihsa wui k ab ha kakke, “Nam s‑amichud mant haschu ahgk
hab em‑juni ihda?

13Neh, bam ni‑aꞌaga mani d em‑kownalig ch d em‑mashchamdam. K am
wa s‑apꞌe no pi woho ihda.

14 Dani wa chum em‑kownalig ch d em‑mashchamdam ch eda am i
ni‑jumalkadkhegni‑wepogimani dwabshem‑pionag. Pegih,mt ahpimhab
wamasma ab aꞌai wo e neidad

15mant am em‑chehgi ch ab aꞌai wo i e wehmtad
16nampi dni‑pionag. Kut pi hebai g pionhabwo chumeelidadmasbaꞌich

d i si haꞌichumo hi g ahmoj.
17 M hahawa s‑mahch mamt has wo chum masmak. Kut d wo s‑ap

tahhadkamk am em‑wehhejedmamtp woho hab womasmak.
18 “Mt wabshaba pi wehsijj ab hu wo bei ihda no pi an hab chuꞌig Jiosh

oꞌohana ed mamt hema ab ni‑wui wo kekiwua ahpim mam ni‑wehm e
gegosid. Kuni s‑mahch mat hedai hab wo e juh nani pi wehs s‑em‑mahch
ahpimmant ab i em‑gawulkai.

19Kuni heki hu ab em‑ahgid mat koi hab e juh. Kut hekid hab wo i e juh,
mt ab haha wo s‑wohochmani woho d Jiosh si Kehsha.

20 Jiosh o ab ni‑mahkch g haꞌichu e‑ahga. Kuni ab epai em‑mahk. K heg
hekaj ab s‑ap ni‑neid ch ab s‑ap neid g Jiosh hegam mat hedai ab wo s‑ap
em‑neidad.”

Mash am ahg g Jesusmat hemawo gagda
An g neid gMatthew 26:20-25;Mark 14:17-21; Luke 22:21-23

21 D am hahawa si e kudu g Jesus k hab t‑ahg, “Pi ant ap ni‑taht k wo
em‑ahgi mamt hema ahpimwo ni‑gagda.”

22 Kuchd si has i t‑taht k ab wabsh aꞌai si t‑neid pi shaꞌi amichudch mas
hedai hab ahg.

23Kunid eda an hugidaj an daha g Jesus ahni mo ni‑hekaj si pihk e elid.
24 D hekaj g Simon Peter wabsh s‑aꞌagi ab ni‑ahgid mant wo kakke mas

hedai hab ahg.
25Kunid wabsh s‑aꞌagi ab epai kakke g Jesus mas hedai hab ahg.
26Dhab kaij ab ni‑wui, “Hegaimant wehpeg abwo bih o d hegai.” Kudwa

woho am ge bia g hidod k abmah g Judas Iscariot.
27D amwabsh i chum huh g e‑bih. D g ge Jiawul am baꞌich i chikp eda.
D hab kaij g Jesus ab wui, “S‑hohtam g am hab juhni hegai mapt hab wo

juh.”
28Kuchd pi shaꞌi amichudmas haschu hab ahg ch hab kaij ihda.
29D eda nuhkud g t‑lialiga hegai Judas. Kuchd heg hekaj haꞌi hab t‑ahgmo

hab ahg mat ep wo ha nolawt g haꞌichu hugi heg wehhejed geꞌe gegosig o
haꞌichu wo hamah g shoꞌigkam.

30 D ha hekaj i wuhsh g Judas gam hu jeg ed. Kuki eda ab wabsh i si
s‑chuhugam.

Matsh g Jesus am i wechijid g e‑chehanig
31D hab hahawa kaij g Jesus, “Neh, hemu at wehs wo e nahto hegai mat g

Jiosh am i ni‑keimant habwo juh ia jewed dahm. Amaniwa chehgid g Jiosh
gewkdag.

32T g Jiosh heg hekaj amwo tashogi g ni‑gewkdag hemu s‑hohtam.
33 “Pegih neh, ahpim mani ab si em‑tatchua, pi ant shaꞌi tash ia hu wo

e‑wehmajk nant pi gam hu wo hih. Kumt pi wo e nako mams wo ni‑cheh.
Amant hab epwo chei em‑wuimaniwahaschuha ahgid g hemajkammamt
pi wo e nakomamt hejel amwo hihi mant hebai wo i hih.

34 “Hemu ant abwo em‑mah gwechij chehanig. K d ihdamamt ab aꞌai wo
si pihk e elidad habmasmamani ahni hab em‑juhkch.

35Wehsijj at wo s‑mahchkmam ab i e dagitokch ni‑wui mamtp ab aꞌai wo
si pihk e elidad.”

Matsh g Jesus am ahmat g Peter wo pimahch k e ah
An g neid gMatthew 26:31-35;Mark 14:27-31; Luke 22:31-34

36D hab kaij g Simon Peter, “A pt hebai wo hih, ni‑kownalig?”
Kud g Jesus hab kaij, “Pi apt wo e nakomaptwo ni‑oi hemu amaimant am

wo hih. K wabshaba ab him g tashmapt am haha wo i ni‑oi.”
37Dhabkaij gPeter, “Nthaschuahgkpiwoni‑nakomantwom‑oihemuch?

Ni‑nahtokch ani mant wom‑wehhejedmuh.”
38D hab kaij g Jesus, “Ab ant wo si shel m‑ahgi map pi woho e nahtokch

mapt wo muh ni‑wehhejed. Neh, waikko apt hab wo waꞌi chei map pi shaꞌi
ni‑mahchmat koi wo kuhu g keli chuchul.”

14
Mattsh abwaꞌi Jesus amjedwo i wahp an Jiosh kihdag ed

1Dhab ep kaij g Jesus, “Pi gwo shaꞌi e kudut. Ab gwabsh i s‑wohochudmo
an haꞌichug g Jiosh k ahni ab ep wo i s‑ni‑wohochmani d si Kehshaj.

2Am o wiꞌis ni‑ohg kihdag ed am wehs ha wehhejed g ni‑wohochuddam.
Nt wo wa chum em‑ahgi matp pi am hu wo wiꞌisk. Nt amwo him k amwo i
apꞌech em‑wehhejed

3k ia ep wo jiwia k ia wo em‑ui mamt anwo ni‑wehmajk.
4 S‑mahch ammamt has masma amwo hihi amai mant amwo hih.”
5D hab kaij g Thomas ab wui, “Ih, ni‑kownalig, pi ach shaꞌi mahch maps

hebai wo hih ch hab pi mahchmachs has masmawo dada.”
6 D hab kaij g Jesus ab wui, “Ab amt wo ni‑hiwgad. Nt ahni an wo waꞌi

em‑uꞌapa anai ni‑ohg kihdag ed. Id o heg wa wepo mani d amwui himdam
wohg em‑wehhejed ch d Jiosh wohokam ch dm‑wechij doakag.

7Matp hedai woho s‑ap wo s‑ni‑mahchk ch hab wa masma wo s‑mahchk
g ni‑ohg. Neid am g ni‑ohg nam pi ni‑neid.”

8Dhabkaij g Philip abwui, “Pegih, t‑kownalig, amg t‑chehgid g e‑ohg. Heg
ach waꞌi tatchua.”

9D hab kaij g Jesus ab wui, “Tash ani ia em‑wehmaj. Kupki eda pi woho
ap ni‑mahch, ahpi Philip. Hegai mo hedai i ni‑neid ch hab masma ep neid g
ni‑ohg. P haschu ahgch ab ni‑tahni mant wo em‑chehgi g ni‑ohg?

10Ahni kch ni‑ohg ach d hemako. Kupki pi koi ab hu s‑wohochud ihda.”
Dhab ep kaij abwehs t‑wui, “Ni‑ohg o abni‑ahgidmant haswo cheꞌe k has

wo ni‑juh.
11Ab g wo s‑wohochud mach d hemako g ni‑ohg wehm heg wabsh hekaj

mani am em‑ahgid, o amtp pi wo e nako habmasma kwo s‑wohochmach d
hemako heg hekaj s‑hasig haꞌichumani hab junihim.

12Ntwo si shel em‑ahgimatp hedai abwo s‑ni‑wohochud kwo e nakomat
habwo junihid g s‑hasig haꞌichu habmasmamani ahni, pej baꞌich i geꞌe hab
wo juh g s‑hasig haꞌichu nant pi ahni hi wo hih am ni‑ohg wui.

13 Kunt am hab wo em‑juni mamtp haschu ab wo i tai g ni‑ohg am
ni‑chehchegk. T heg hekaj g hemajkam abwo si hehgchul g ni‑ohg Jiosh.

14 Pegih, mt haschu ab wo i tai g ni‑ohg am ni‑chehchegk, nt ahni hab wo
juh.

Matsh abwo i hud gHekia S‑apꞌekamGewkdag
15 “Am g habwo junihid g ni‑chehanig mamtp woho ab wo si ni‑tatchuad.
16Nt abwo tai g ni‑ohgmat abwo em‑mah gHekia S‑apꞌekamGewkdag. T

heg chum hekid wo em‑wehmajk ch amwo i em‑tashogidad g wohokam.
17 Pi o ta neidagma g Hekia S‑apꞌekam Gewkdag. T heg hekaj pi wo shaꞌi

e nako mas wo s‑mahchk hegam mo pi ni‑mahch. M wabshaba ahpim hi
s‑mahch no pi em‑wehmaj hemu ch amwo e ul em‑doakag ed.

18 “Pi ant ia hu hejel wo em‑dagito k wabshaba ia wo wa em‑wehm
haꞌichugk am i dahmmant im huwo uhpam hih.

19Kumtwo s‑mahchkmant iawo em‑wehmajk. Twabshaba hegammopi
ab hu ni‑wohochud pi wo mahchk mani ia haꞌichug nat pi pi wo ni‑neidad.
Kumtdwowechij dodakamkabni‑amjedhegwaꞌi hekajmantabwo iwuhsh
muhkig amjed k d ep wo doakamk.

20 Iaꞌi amjed amt wo s‑mahchkmach d hemako g ni‑ohg wehm k ch ep wo
s‑mahchkmamt ahpim ab i e hemakoj ni‑wehm.

21 “Am o e chehgid mo ab si ni‑tatchua hegam matp hedai ab wo bei g
ni‑chehanig k hab wo junihid. Kunt ab ha wui wo si pihk ni‑elidad g ni‑ohg
wehm ch ab ha wui wo i ni‑tashogi.”

22 D hab kaij g Judas, hi wa pi hegai Judas Iscariot, “T‑kownalig, pt has
masma ahchim waꞌi t‑wui wo i e tashogid k pi ab hu wehs hemajkam ha
wui?”

23D hab kaij g Jesus abwui, “Hegaimo hedai ab si ni‑tatchua at wowohog
el g haꞌichu ni‑ahga. Kut hahawa ab wui wo si pihk e elidad g ni‑ohg. Kutt g
ni‑ohg wehm am haha wo i t‑maskogi wui k amwowehmajkad.

24 Pi at ab hu wo wohog el g haꞌichu ni‑ahga hegai mat pi ab hu wo
ni‑tatchua. K eda g ni‑ohg d amjedkam ihda haꞌichu ni‑ahga.

25 “Id ani hi wa em‑ahgid hemuchmani ia em‑wehmaj.
26 T g ni‑ohg ab haha wo cheha g Hekia S‑apꞌekam Gewkdag mat heg

am wo i em‑wehmajk am ni‑wehhejed ch wo em‑gewkemhunad ch wo
em‑mashcha mani haschu i s‑em‑mashchamamk ch hab wo em‑juh mamt
wehs haꞌichu wo s‑chegitokmani haschu i em‑ahgid.

27 “Am gwabshwo i s‑ap e tahtkkad. Ab ant wo i em‑mah hegai habmahs
s‑ap tahhadkammani ahni edgid. Pi at hedai wo e nako mat hab mahs s‑ap
tahhadkamwo em‑mah. Pi g wo shaꞌi e kudutad ch pi haꞌichu wo ehbidad.

28 “Am amwa ni‑kahmani wa hab kaij mant gam huwo hih ab em‑amjed
k wabshaba ia wo wa ep em‑wehmajk. Ni‑ohg o baꞌich i s‑gewkdag mani
ahni. Kumt heg hekaj wo chum si s‑hehgigkad mant im hu uhpam wo hih
wui mamt hems g wehs e‑ihbdagkaj ab wo ni‑tatchuad.

29 Id ani em‑ahgid mat koi hab e juh. Mt hab ab wo i s‑wohoch g haꞌichu
ni‑ahgamat hekid hab wo i e juh.

30 “Hemuat amgeꞌewo chehgi g e‑gewkdag g jijawul ha‑geꞌejig no pi chum
e kownalchud ia jewed dahm. K heg hekaj pi am hu geꞌe s‑ni‑apꞌemant tash
am haꞌichukaj wo em‑wehm neo. K eda pi uꞌukch g gewkdag mas hab wo
ni‑juhmanis ab wecho wo i ni‑ul.

31Wehsani hab junihimmohaschuab i ni‑chehani gni‑ohg. Khabmasma
s‑mahch g hemajkammani ab si tatchua g ni‑ohg.

“Pegih neh, oi g wo, am att wo i t‑nakog k wo hihi.”

15
Mo g Jesus e wepogid g uhdwis jeꞌe

1D hab ep kaij g Jesus, “Dach waꞌi hemako hab masma mo g uhdwis jeꞌe
d hemako g e‑iꞌibhonig wehm. Ahni ani heg wepogidas mo g uhdwis shon
waꞌug. M ahpim heg wepogidas iꞌibhonigaj. K g ni‑ohg t‑nuhkud.

2Hegai iꞌibhonigaj at ab wo chum bahidagt. Mt ahpim hab waꞌap s‑kehg
haꞌichu hab wo chum junidahid g Jiosh. Eꞌes nuhkuddam at an wo si
hikkumia hegai iꞌibhonig mat pi ab hu wo bahidagt k wo i kegch hegai mat
ab wo bahidagt. T hab baꞌich i muꞌi ab wo bahidagt.

3 “Heki am hu kegchudas ahpim mam ab kaiham ch ab s‑wohog elid g
haꞌichu ni‑ahga.

4Pi g gam hu habwo shaꞌi i e juhni ab ni‑amjed. Nt ahni habwamasma pi
gam hu habwo i ni‑juh ab em‑amjed. Mt hab s‑ap habwo juh haꞌichu k s‑ap
habwomasmak habmasmamo hegai iꞌibhonigmat s‑ap abwo bahidagt ab
giꞌikch e‑waꞌug ab.

5 “Pi at abhuwobahidagt g iꞌibhonig pi abhu giꞌikch e‑waꞌug ab. Mt ahpim
hab waꞌap pi wo e nakomamt haꞌichu s‑kehg hab wo juhmamt gam hu hab
wo i e juh ab ni‑amjed.

6Hegai iꞌibhonig mat wo e hikkumia at am wo i e hemapad k wo e mei.
Neh, id o habmahsmatp hedai gam hu habwo i e juh ab ni‑amjed k abwo e
ahijidachmathahawapihaꞌichuwehhejedwos‑kehgajkamJioshwehhejed.

7Ab ant wo i em‑mah mamt haschu ab wo i ni‑tai mamtp ab wo s‑wohog
elidad g haꞌichu ni‑ahga ch ab wo ni‑hiwgad.

8Hegammatp hedai woho ab i e dagitokch ni‑wui at muꞌi haꞌichu hab wo
junihidni‑wehhejed. Theghekaj abwohehgchul ghemajkamgni‑ohg Jiosh.

9-10 “Bani masma si em‑tatchua ch si pihk em‑elid mo hab masma si
ni‑tatchua g ni‑ohg. Ab ani si s‑wohog elid g ni‑ohg. Ch ab aꞌai si pihk
t‑elid. Kumt ahpim habwaꞌap abwo s‑ni‑wohog elidad. Tt ab aꞌai wo si pihk
t‑elidad.

11 Id ani em‑ahgidmamtwobei g s‑hehgig amhab junihidch gni‑chehanig
habmasmamani ahni s‑hehgig am hab junihidch g ni‑ohg chehanig.

12Abani em‑chehanimamt ab aꞌaiwopihk e elidadhabmasmamani ahni
has i masma si pihk em‑elid.

13Hegai matp hedai wo e muhkid ha wehhejed g e‑naipijju o d hegai mo
woho si pihk e elid ha hekaj.

14Ahpim am d ni‑naipijju mamtp hab wo junihid g ni‑chehanig.
15Kunihahawapihabem‑aꞌagamamdwabshni‑pionag chwabshabahab

em‑aꞌaga mam d ni‑naipijju nani pi ab em‑ahgid wehs haꞌichu mani ab kah
ni‑ohg amjed. Neh, mo hema d wabsh pionag ch pi mahch mo haschu am
hab i wua g ahmo.

16 Pi amt hejel e elid k am wo i gegokiwua ni‑wehhejed. Ahni ant am i
em‑chuhcha mamt am wo hihim k hab wo juh g geꞌe chikpan. Kut pi hekid
wo huhug hegai mamt hab wo juh. T g ni‑ohg am hab wo em‑juni mamtp
haschu ab wo i tai am ni‑chehchegch.

17Pegih, id ani ab em‑chehani mamt ab aꞌai wo pihk e elidad.”

Matshwo s‑t‑kehꞌidad hegammo pi ab hu tatchua g Jiosh
18 D hab ep kaij g Jesus, “Mt wo s‑chegitok mo ahni wehpeg s‑ni‑kehꞌid

hegammo pi ab hu tatchua g Jiosh ch hab waꞌap wo s‑em‑kehꞌidad.
19 Ab at wo em‑tatchua mamtp hems pi ab hu wo tatchua g Jiosh. Nt

wabshaba ab si em‑gawulkai ab ha amjed. Kum pi hawepo chegito haꞌichu.
K hekaj hab s‑em‑kehꞌid.

20-21Mt wo s‑chegitok mani wa hab em‑ahgid mat pi hebai g pion hab wo
chum e elidad mas baꞌich d i ge haꞌichu mo g e‑ahmo. T wo em‑shoꞌigch
hegammoni‑shoꞌigchud. Kut abwos‑em‑wohogelhegammoabs‑ni‑wohog
elid. Hegam mo pi mahch g ni‑ohg o ni‑shoꞌigchud ch hab waꞌap wo
em‑shoꞌigchudad nam pi ab ni‑wui e dagitokch.

22-24 Ia ant jiwia ha wui k am ha ahgi ab amjed g ni‑ohg k am ha chehgi
g s‑hasig chikpan mat pi hedai hekid hab juh. K wabshaba s‑ni‑kehꞌid. K
heg hekaj tasho mo s‑kehꞌid g ni‑ohg. Kut hab masma mahsko wua g pi ap
e‑chuꞌijig.

25 An o hab chuꞌig Jiosh oꞌohana ed mat wo s‑ni‑kehꞌidad pi haschu shaꞌi
ahgk. Kut wawoho hab e juh.

26“Abantwo cheha gHekia S‑apꞌekamGewkdagmat amwoem‑wehmajk.
Heg o amwehmaj g Jiosh ch ab em‑wui wo him kwo em‑wehmajkad ch am
wo i em‑gewkemhunad ch amwo haꞌichu em‑tashogidad ab ni‑amjed.

27Kumt ahpim wo i ahgahi ab ni‑amjed nam pi ni‑wehmajkahim ga hu i
amjedmant am i shonwuich g ni‑chikpan.”

16
1 D hab ep kaij g Jesus, “Am ani em‑ahgid ihda mamt heg hekaj pi wo

ni‑dagito.
2Two i em‑wuwhas ab amjed g cheopi. K abhimg tashmamtwo em‑muꞌa

k hab wo e ahgadmat wehhejed hab juh g Jiosh.
3 Id amt habwo em‑juh heg hekajmopi ni‑mahch ch eppimahch gni‑ohg.
4Mt wabshaba wo s‑chegitok mani id am em‑ahgid mat hekid hab wo i e

juh.”
Mash haschu chikpan habwua gHekia S‑apꞌekamGewkdag

Dhab ep kaij g Jesus, “Pi ani em‑ahgid ihda ga hu iwehpeg heg hekajmani
ia em‑wehmaj.

5Kwabshaba hemu e aihimmant uhpamwo hih am ni‑ohgwui. M eda pi
ab hu shaꞌi s‑ni‑kakkeimkmanis hebai wo hih

6 ch wabsh pi ap e tahtk s‑mahchokmant gam huwo hih.
7T eda pi ab huwo i hih g Hekia S‑apꞌekamGewkdag em‑wui nt hoꞌip gam

hu hih. K heg hekaj baꞌich i s‑apꞌemant gm huwo hih.
8 T ab haha wo i hih g Hekia S‑apꞌekam Gewkdag k am wo i ha tashogi g

hemajkam g s‑apꞌekam ch pi apꞌekam ch Jiosh lodaita.
9-10 Ni‑ohg at ab wo ni‑haꞌichuch mant am wui wo him k pi ia hu wo

haꞌichugk. T g Hekia S‑apꞌekam Gewkdag heg hekaj wo wohokamch am ha
wui g hemajkam mani d s‑apꞌekam am Jiosh nena ed k ep wo wohokamch
mo hab junihim g pi apꞌekammo eda pi ab hu ni‑wohochud

11kepwowohokamchmatwoe lodai hegammohab junihimgpi apꞌekam
nat pi amwa e ai mat g Jiosh wo lodai g ge Jiawul.

12 “Muꞌi ani haꞌichu ep s‑em‑ahgidamk. Mt wabshaba pi wo e nako mamt
wo s‑amichmant wo chum em‑ahgi hemuch.

13-14Hekia S‑apꞌekamGewkdag at amwo i em‑tashogi gwohokamk amep
wo i em‑ahgi mat haschu has wo e juh imhab em‑baꞌich. Nt amwo ahgi mat
has wo chei. Kut amwo em‑tashogid k hab ab wo si ni‑haꞌichuch.

15Wehsgni‑ohg gewkdagodepni‑gewkdag. Ni hekaj habkaijmat gHekia
S‑apꞌekam Gewkdag amwo i em‑tashogi mani haschu ab i ahgid.”

Mamtsh shaꞌi haꞌas pi wo ap e taht
16Dhab ep kaij g Jesus, “Do shaꞌi haꞌas, mt pi an huwoni‑neidad, ch am ep

wo shaꞌi haꞌas, mt hahawa ep wo ni‑neidad.”
17 Kuchd hab kaij ab aꞌai t‑wui, “Shahchu o hab ahg ch hab kaij mas wo

shaꞌi haꞌas, tt pi an huwo neidad, ch am epwo shaꞌi haꞌas, tt epwo neidad. K
wa hab ep kaij mat wo hih am e‑ohg wui.

18Pi ach shaꞌi amichudmo haschu hab ahg ch hab kaij.”
19D s‑mahch g Jesus machd ab s‑kakkeimk ch hekaj hab kaij, “Pi am shaꞌi

amichud mani haschu hab ahg ch hab kaij mat wo shaꞌi haꞌas, mt pi wo
ni‑neidad, ch am epwo shaꞌi haꞌas, mt ep wo ni‑neidad.

20 Pegih, nt wo haꞌichu em‑ahgi mat woho hab wo e juh. Mt wo si pi ap
e taht k wo si shoanid. T g s‑ni‑kehꞌiddam wabsh wo si s‑hehgigk. T amjed
haꞌichu hab wo e juhmat ab wo em‑mah g si geꞌe s‑hehgig.

21Neh, s‑mahchammathaswoe juhmathekidwoeaimatwomahmadho
g uwi. T wo pi ap e taht mat wo nako g s‑koꞌok. T wabshaba amwo imahsi g
ali. T amwabsh wo i pi chegito g s‑koꞌok heg hekaj mo si s‑hehgig mat an i e
mahsid g ali.

22 Bo wa masma am em‑tahgio mam hemuch pi ap e taht. Nt wabshaba
ab ep wo ni‑chehgi em‑wui. Kumt haha wo si s‑hehgigk. T pi hedai wo shaꞌi
padch hegai habmahs s‑hehgig em‑wehhejed.

23 “Mt hahawa pi ab hu wo ge ni‑kaiamad haꞌichu ch wabshaba ab wo e
hoꞌigeꞌidahunad ch ab wo kakke g ni‑ohg am ni‑chehchegch. T wawoho wo
em‑mah.

24 Pi am koi hekid ni‑chehcheg am e hoꞌigeꞌidahunch. Am g hab wo i e
juhni. T g ni‑ohg am hab wo em‑juni. T ab wo si e shuhdad g em‑doakag
g s‑hehgigkaj.”

Matsh g Jesus gewito g pi apꞌekam
25 D hab ep kaij g Jesus, “Am ani haꞌichu i chum em‑tashogid g haꞌichu

wepogida ahgakaj. Ab o him g tash mant hahawa si tasho wo em‑ahgi ab
amjed g ni‑ohg.

26 T ab haha wo em‑abk mamt ab wo i e hoꞌigeꞌidahunad ni‑ohg wui
am ni‑chehchegch. Pi amt heg wo waꞌi hiwgad manis ahni am wo waꞌi
ni‑hoꞌigeꞌidahunad em‑wehhejed.

27 Ni‑ohg o ab si em‑tatchua nam pi ab si ni‑tatchua ch ab s‑wohochud
mant ia jiwia ab amjed g Jiosh.

28 Ia ant woho jiwia ab amjed g ni‑ohg id dahm jewed. T e ai mant uhpam
epwo hih am ni‑ohg wui.”

29Kuchd abwui hab kaij, “Nehꞌe, hemuch ap si tasho am ahg haꞌichu ch pi
hekaj g wepogida haꞌichu ahga.

30Chhahawa s‑mahchmapwehs haꞌichu s‑mahch. Pi o hab hahawamahs
machs hedai ab wo ge haꞌichum‑kakke. Ch hekaj hahawa s‑wohochudmap
ab amjed g Jiosh.”

31D hab kaij g Jesus, “Nam hig hab elid mam id woho s‑wohochud?
32Ab o e aihimmamt gam hu aꞌai wo si e gantad k gam hu uhpamwo hihi

e‑kihki wui ia hejel ni‑dagitok. Niwabshaba pi hejelig. Ni‑ohg o chumhekid
ni‑wehmaj.

33 “Wehs ani em‑ahgid ihda mamt heg hekaj wo si s‑ap e tahtkkad. T wo
em‑shoꞌigch hegam mo pi ab hu tatchua g Jiosh. Mt wabshaba am wo si e
gewpkai nant pi heki hu s‑ap wo em‑gewitojel g pi apꞌekam.”

17
Id o d Jesus hoꞌigeꞌidahuna

1 D am i kuhgi g Jesus g haꞌichu e‑ahga k am i nea dahm kahchim wui k
am e hoꞌigeꞌidahun k hab kaij, “Ni‑ohg, ia at i e ai g ni‑tashga. Ab g uhpam
ni‑mahki hegai ni‑gewkdag mani wa an uꞌukch m‑hugid an. Nt ab haha wo
si has m‑elid k womahsko wua gm‑gewkdag.

2Ab apt i ni‑mah g gewkdag am wehs ha dahm g hemajkam. Kut haꞌi ab
ni‑wui e dagito no pi d m‑hemajkamga. K hab d m‑elida mant wo ha mah g
pi ha huhugedam doakag.

3 Dap wohokam Jiosh ch am i ni‑kei mant ia wo jiwia jewed dahm. Kut
wehs wo bei g pi ha huhugedam doakag hegammat wo s‑t‑mahchk.

4 Ia ant ha chehgi g hemajkam g m‑gewkdag k nahto hegai chikpan mapt
ab i ni‑chehamant hab wo juh.

5Pegih, ni‑ohg, ab g uhpam ni‑be k ep wo ni‑mah hegai ni‑gewkdag mani
wa edgid anm‑hugid anmatt eda koi an hu nahto g jewed.

Mowa e hoꞌigeꞌidahun hawehhejed
6 “Ab apt ni‑wui i ha gawulkai idam chechoj mo ia ni‑wehmaj. K d

m‑hemajkamga. Am ani i m‑mahtchulid ha wui ch ha ahgid g haꞌichu
m‑ahga. Kut ab s‑wohog elid

7k hahawa s‑mahchmowehs g ni‑mahchig ab dm‑amjedkam.

8Ab ap ni‑mahkch g haꞌichu e‑ahga. Kuni am ha ahgid. T ab i s‑wohochud
k heg hekaj s‑mahchmani ab dm‑amjedkam.

9 “Idam o d m‑hemajkamga. Kuni heg hekaj am ha wehhejed
ni‑hoꞌigeꞌidahun ch pi ha wehhejed hegammat pi ab huwom‑tatchua.

10Hegam o d waꞌi m‑hemajkamga mat ab wo ni‑hiw mant wo ha doꞌibia.
T g ni‑gewkdag ab wo e chehgi ha ab.

11 T hemuch e ai mant wo hih am m‑wui k pi ia hu haha wo haꞌichugk id
dahm jewed. T wabshaba idam ia hu wo haꞌichugk. Kuni ab m‑tahni mapt
wo ha nuhkudad, ni‑ohg. Dap hekia s‑apꞌekam. Kut ab wom‑ihmad ch hab
dwo hemakok habmasmamach ahchim d hemako.

12 Ia ani ha nuhkudahimmat abwom‑ihmad. Kut hegwaꞌi pi e doꞌibiamo
an oꞌohanas matki hab wo e juh.

13 “Id ani hab kaij mani ia wabsh kia ha wehmaj ch koi ab hu m‑wui hih
mant hekaj ab wo si hamah g s‑ap tahhadkam.

14Ab ant ha ahgi g haꞌichum‑ahga. T ab i s‑ni‑wohochud k ab ni‑hiwig ch
ab i e gawulkai ha amjed hegammo pi ab hum‑tatchua. K hegam heg hekaj
s‑ha kehꞌid.

15 Pi ani heg hab ahg maps ia wo i ha wuwhas ab amjed g jewed ch
wabshabahabahgmaptwohanuhkudad. Thabpi gmhuwo ihanuꞌichshul
g ge Jiawul.

16Ab o gawulkdas idam pi apꞌekam t amjed habmasmamani ahni.
17 Ab g i ha gawulkad e wehhejed heg hekaj haꞌichu e‑ahga. Haꞌichu

m‑ahga o d wohokam.
18Am apt i ni‑kei mant ia wo ahgad g haꞌichu m‑ahga jewed dahm. Kunt

hab wamasma am i ha chuhcha.
19Ab ant si i ni‑dagitom‑wuimat idamwo s‑mahchk gwohokam ch hekaj

ab hab waꞌap wo i e dagito m‑wui.

Mowa e hoꞌigeꞌidahunwehs t‑wehhejed
20“Piani idamwaꞌi hawehhejedni‑hoꞌigeꞌidahunchwabshabahegamehp

mat ab wo i s‑wohoch g haꞌichu ha‑ahga k ab wo i e dagito ni‑wui.
21 Id odhaꞌichuni‑tahnigmatwehs amwo i ehemakochhabmasmamach

ahchim d hemako. Kut hab wo s‑mai g hemajkammap d ahpi ch am i ni‑kei
mant ia wo jiwia.

22M‑gewkdag o d ep ni‑gewkdag nach pi d hemako. Kuni ab ha mahkch g
t‑gewkdagmat t‑wehm dwo hemakok.

23Danihemakohawehmhabmasmamachahchimdhemako. Thabwehs
s‑apdwohemakok idam. Theghekajwo s‑mai ghemajkammapt am ini‑kei
mant ia wo jiwia jewed dahm k ep wo s‑mai map ab si ha tatchua idam hab
masmamap ahni.

24 “Ni‑ohg, ab apt i ni‑mah idam mo ab si ni‑tatchua. Kuni si tatchua mat
am wo ni‑wehmajk anai mant anai wok. An apt ni‑mah g si s‑kehg apꞌedag
nap pi si ni‑tatchuamat eda koi e nahto g jewed. Kuni abm‑tahni mat idam
amwo ni‑wehmajk ch heg wo neidadmap haschu ab ni‑mahkch.

25Dap hekia s‑apꞌekam, ni‑ohg. K pi hi wa chum m‑mahch hegam mo pi
ab hu m‑tatchua. Ni wabshaba ahni s‑m‑mahch. K idam ep s‑mahch mapt
am i ni‑kei.

26 Am ant m‑mahtchul ha wui k am baꞌich wo i m‑mahtchul ha wui. T
hab wo si pihk e elidad ni‑hekaj hab masma map ahpi. Nt ahni am wo i
ni‑hemakoch ha wehm.”

18
Mamtsh an bei g Jesus
An g neid gMatthew 26:47-56;Mark 14:43-50; Luke 22:47-53

1D am i haꞌasa e hoꞌigeꞌidahu g Jesus. Kuchd gamhu aigo i chehchsh hegai
aki mo hab e aꞌaga Kidron k am dadamo am eshas g uꞌus.

2-3 D eda pi an hu t‑wehmaj g Judas nadki pi gam hu him k am si gagda
g Jesus ha wui g uꞌugchu papal ch Palasi. Kudki idam ab muꞌi ha cheha g
shondal ch cheopi nuhkuddammat amwo oi g Judas. Dki heg ab i hawanim
no pi s‑mahchmatt hebai wo haꞌichugk no pi muꞌikko am t‑wehm dahiwup
amai. D idamhaꞌijj ge iꞌis‑papayochhaꞌijj ge lalambachhaꞌijjwabshkuhdch.

4Dedawa chumwehs s‑mahch g Jesusmat haschu haswo e juh am tahgio
ch wabshaba am i hih ha wui k hab kaij, “Dohm in gahg?”

5D hab kaij idam, “Hegai Jesus mo ab Nazareth t ab d kihkam.”
Kud hab kaij g Jesus, “Ahni ani wud.”
6D haha wabsh e totods hegam k ab taꞌi si i gegokiwua k wabsh i shul.
7D ab ep ha kakke g Jesus, “Am hedai in gahg?”
D hab ep kaij, “Hegai Jesus mo ab Nazareth t ab d kihkam.”
8D hab kaij g Jesus, “Am ani wa heki hu em‑ahgid mani d ahni. Mtp ahni

in wo ni‑gahghid ch pi has wo ha juh idam.”
9Neh, bo kaij no pi s‑t‑doꞌibiamk. Kud hab masma hab e juh g neꞌokij mo

wa hab kaij matt wehsijj wo t‑doꞌibia.
10D g Simon Peter ge is‑pahyo ch ab i huhpan k ab hu wabsh si i widut k

higshp an si hikuch g s‑apkojed nahkaj hegai mo d uhgchu pahl neholiga ch
hab chehgig Malcus.

11D hab kaij g Jesus ab Peter wui, “Ga g hu uhpam hab juhni g e‑is‑pahyo.
Pi apt wo e nakomapt wo ha shohbi nant pi hemho wa wo nakomo haschu
g ni‑ohg apꞌechudch am ni‑wehhejed.”

Mamtsh am uꞌapa g Jesus uhgchu pahl wui
12 D ab ha cheha g shondal g ha‑geꞌejig mat am wo i ha wehmt g cheopi

nuhkuddam. Dambei g Jesus k ganhu siwulsh gnohnhoij k gamhu iwanim
Jerusalemwui.

13Am ad kih g uꞌugchu papal. Kud gan hu wehpeg i bei heg wui mo hab
chehgig Annas. Ihda Annas o d baꞌamad ohgaj hegai mo d si uhgchu pahl ch
hab chehgig Caiaphas.

14K d ihda Caiaphas mad wa am ha shelinid g hahaꞌichu mat hemako wo
muh g oꞌodhamwehs ha wehhejed.

Matsh g Peter pi mahch k e ah g Jesus
An g neid gMatthew 26:69-70;Mark 14:66-68; Luke 22:55-57

15Kuchd gohkajj g Simon Peterwehmam i ha oimo ambebhehim g Jesus.
K eda g uhgchu pahl s‑ni‑mahch. Nid hekaj am i wah kolhai ch ed.

16D g Peter ga huwaꞌi kehk jeg ed ab kihjeg t ab. Nid am hahawa him k ab
ahgid hegai chehia mad ab nuhkud g kihjeg mat ab wo i wahki g Peter.

17 D hab kaij ihda chehia ab wui g Peter, “Nap hig pi ahpi an ep wehmaj
hegai mamt an bei?”
D hab kaij g Peter, “Pi ani an hu shaꞌi wehmaj.”
18 D eda s‑hehpid. D hekaj am ge nahdch g pion ch cheopi nuhkuddam

ch am gegok ch e huhkalid. D g Peter am him k am ha wehm i kekiwua k e
huhkal.

Mash g si uhgchu pahl ab haꞌichu kakke g Jesus
An g neid gMatthew 26:59-66;Mark 14:55-64; Luke 22:66-71

19Dguhgchupahl ab kakke g Jesusmas haschu ahgk abhaꞌi i ha gawulkad
k haschu hamashcham.

20-21 D hab kaij g Jesus, “P haschu ahgch ahni ab ni‑kakke? Pi ani hekid
s‑aꞌagi haꞌichu ahg ch wabshaba wehs hemajkam wui hab kaij ch am ha
mashcham ha‑cheopi ed ch geꞌe cheopi ch ed mach am wehs t‑hehemapad.
Pegih, ab g hig ha kakke mani haschu i ha mashcham. S‑mahch o mani
haschu ha ahgid.”

22D hab wabsh chum chei. D ab si shonikka g cheopi nuhkuddam k hab
ahg, “Pi apt hab shaꞌi kaidamwo neokad ab uhgchu pahl wui.”

23D hab hahawa kaij g Jesus, “Am g hig wehs wo ha ahgi manis haꞌichu pi
ap hab kaij. Wohokam ani em‑ahgid. Pt haschu ahgk ab ni‑shonikka?”

24D gAnnas amhahawa ha chehamat amwouꞌapa Caiaphaswui. Kud an
wabsh kia wulshch g Jesus.

Matsh g Peter ep pi mahch k e ah g Jesus
An g neid gMatthew 26:71-75;Mark 14:69-72; Luke 22:58-62

25D eda g Peter amwabsh kia e huhkalid ha‑nahdawui. D hab kaij hegam
mad amwehmaj, “Nap hig pi ahpi an ep wehmaj hegai mamt an bei?”
D wabshaba g Peter pi mahch k e ah hab kaijch, “Pi ani an hu shaꞌi

wehmaj.”
26Damhemakehkgneholigaj guhgchupahl chdhajunij hegaimat gPeter

hikuch g nahkaj ch hab kaij abwui g Peter, “Nani pi wohom‑neid amaimatt
am bei ihda?”

27D hab kaij g Peter, “Ih, piaꞌa.” D edapk am i kuhu g keli chuchul.
Mamtsh am uꞌapa g Jesus kownal wui
An g neid gMatthew 27:1-2, 11-14;Mark 15:1-5; Luke 23:1-5

28Wabsh i siꞌalim mad koi i chesh g tash, md gam hu i bei g Jesus kownal
kih wui. D hab chehgig hegai Pilate. D pi am hu i wahp g Tutuligo kownal
kih ed no pi g t‑himdag hab chuꞌig matt wo t‑uamhu mattp am wo i wahp
gawul hemajkam ha‑kih ed. Kut pi wo apꞌedagk mat wo huh g kahwal mad
iagchulig gegosig imhab i juhkmatp amwo i wahp.

29D heg hekaj gam hu i wuhsh g Pilate k am ha nam k hab kaij, “Shahchu
am ab abchud ihda oꞌodham?”

30Dhab kaij abwui, “Pi att woho iawo uꞌapa ahpim‑wui hegaimatt pi koi
wo s‑maimo am hab junihim g pi apꞌekam.”

31 D hab kaij g Pilate, “Pegih, mt ahpim wo be k ab wo mah g s‑koꞌok
namkidadagmo has i mahs g em‑himdag chehanig.”
D hab kaij g Tutuligo, “Pegih, bomahs g t‑himdag chehanig mat wo emua

heghekajpi ape‑chuꞌijig. Kedapi t‑hiwgidggeꞌekownal abRome tabmachs
hab wo juh. Tt heg hekaj ia uꞌapamapt ahpi am habwo juh.”

32 Id adwa hab e juhmat habmasmawo emuhkid g Jesusmowa hab kaij
no pi g kownal habmasma hamuhkid.

33D g Pilate gam hu uhpam wah e‑kih ed k ab i wai g Jesus k hab kaij ab
wui, “Neh, nap hab e elid map d ha‑kownalig g Tutuligo?”

34D hab kaij g Jesus, “Nap ab ni‑kakke ihda ab hejel e amjed, aha no haꞌijj
ab haꞌichu i m‑ahgid ab ni‑amjed?”

35Kud hab kaij g Pilate, “Pi ani d shaꞌi Tuhligo manis wo s‑mahchk ihda.
M‑wehmhemajkamhawehm g e‑papalig at iam‑uꞌapa. Pt haschu has juh?”

36D hab kaij g Jesus, “Ni‑kownaltalig o pi hab chuꞌig mo g id dahm jewed
kokownaltalig, Tp hems hab wo chuꞌigk, t wo ha cheggia hegam mo ab si
ni‑wecho e mashcham mamt pi am hu wo i ni‑dagito hahaꞌichu ha wui. Pi
o habmahs g ni‑kownaltalig.” Neh, bad kaij g Jesus.

37D heg hekaj hab ep kaij g Pilate, “Kupki woho hab kaij map d kownal!”
Dhab kaij g Jesus abwui, “Heuꞌu, dani kownal ch ia jiwia jewed dahmk ia

mahsimantwoha ahgi gwohokam. Matp hedai abwo tatchuad gwohokam
at ab wo ni‑kaiha.”

38D gam hu hab si e widu g Pilate k hab kaij, “Mas haschu d i wohokam.”
Mamtsh ab chuꞌijigch g Jesusmat wo emua
An g neid gMatthew 27:15-31;Mark 15:6-20; Luke 23:13-25

D am hahawa uhpam i wuhsh ha wui g hemajkam k hab ha ahg, “Pi ant
haꞌichu shaꞌi chehmanis ab wo abch ihda.

39Kedawehsahidabamhema i edadagitodg lihso em‑wehhejed iaꞌi idani
mamwushshad g e‑shohshonha‑doꞌibiadag. Pegih, nam tatchuamant idwo
dagito mash d em‑kownalig ahpim Tutuligo?”

40D si s‑kaidamhihnk ch hab kaij, “Pi hegai. Barabbas ach tatchua.” D eda
d s‑chu ehskam ch d hamuꞌakam ihda Barabbas.

19
1 D am hahawa ha cheha g Pilate g shondal mat wo s‑koꞌokam gewitta g

Jesus. Kudwawoho hab e juh
2 k am hahawa ge hoꞌi gihkot k ab wahki moꞌoj ab k ab wahki g kownal

kahba
3k wabsh has ahg ch hab kaij, “Wapt wo si tash d Tutuligo ha‑kownaligk,”

ch ab hahawa si shonikkash.
4Damep iwuhsh g Pilate k hab kaij amhawui g hemajkam, “Nehꞌe, ab ant

ep wo i wuhshad k wo em‑chehgi mant pi haꞌichu shaꞌi cheh g pi ap chuꞌijig
mas hekaj wo emuhkid.”

5Md am hahawa i wuhshad k ab wabsh kia wahkch g hoꞌi gihko ch hegai
kownal kahba.
D hab kaij g Pilate ab ha wui, “Ab g wo i neid mo d wabsh si shoꞌig

oꞌodham.”
6 D am i nei g uꞌugchu papal ch cheopi nuhkuddam k si s‑kaidam hab

wabsh ge kaij muꞌikko, “Muꞌani! Muꞌani ab kots t ab!”
DgPilatehabkaij, “Pegih, kwobekahpimabwomuakots t ab. Ahni anthi

pi haꞌichu shaꞌi chehmasmelchkwua g kownal chehanigmatwo emuhkid.”
7 D hab kaij hegam Tutuligo, “Ahchim at hi melchkwua g t‑chehanig am

hugkammat hemhowawo emuhkid no pi hab e aꞌagamo d Jiosh alidag.”
8Neh, d am i ha kah g Pilate mad hab kaij idam k baꞌich i e ebkiod
9k gam hu uhpam i wah k hab kaij ab Jesus wui, “Bahp amjed him?”
Dwabshaba g Jesus pi ab hu has shaꞌi chei.
10D hab ep kaij g Pilate ab wui, “Aha, napt pi has wo chei ab ni‑wui k eda

s‑mahchmani gewkdagmant wom‑dagito o ab wom‑mua kots t ab!”
11 D hab kaij g Jesus ab wui, “Jiosh at ab m‑mah hegai gewkdag. K heg

hekaj si pi ap hab e wua idam Caiaphas mom‑piꞌichudmapt pi ap wo hekaj
g e‑gewkdag.”

12D am i kah g Pilate ihda k am ep i wuhsh ha wui k am chum si e nako
matwodagito. Dwabshaba si s‑babgamhihnkhegamhahaꞌichu chhabkaij,
“Nehꞌe, ihda hemajkam o hab e ahgmo d si geꞌe kownal ch heg hekaj ab wui
kehk hegai mo d si geꞌe kownal ch ab Rome t ab. Kupki ahpi hab waꞌap ab
wui kehk g si geꞌe kownal mapt wo sha dagito ihda.”

13 D am i kah g Pilate ihda k am hahawa i wuhshad g Jesus k heg ga hu
i dahiwua usagakam daikud ed amai mach hab aꞌaga Gabbatha mo an sha
uhgk i hodaitas.

14D eda e aihim g dahm juhk. Kud wo e kokda g kahwal mahmad imhab
i juhk mat wo e wuhshad g t‑shohshon ha‑doꞌibiadag. D hab kaij g Pilate ab
ha wui g hahaꞌichu, “Ia g hu wo neid g e‑kownalig.”

15D ab ep si s‑babgam hihnk ch hab kaij, “Muꞌani! Muꞌani ab kots t ab!”
Dhab kaij g Pilate, “Ahanam tatchuamantwomua g si uhgk em‑kownalig

ab kots t ab?”
D hab kaij g uꞌugchu papal, “Heg o d waꞌi si uhgk t‑kownalig mo ab daha

Rome t ab.”
16D am hahawa i dagito g Pilate g Jesus mamt ab womua kots t ab.
Mamtsh ab naggia g Jesus kots t ab
An g neid gMatthew 27:32-44;Mark 15:21-32; Luke 23:26-43

D am hab hahawa e juh g ha‑tatchui mamt ab ha mah g Jesus. D gam hu i
wanim.

17 D g Jesus am kushwiot g hejel e‑kots. Kuchd am dada amai mo am e
kokda. Bach aꞌaga amai Golgothamo hab d ahga Koshwak.

18Kumt gam si wuahawua g wehschugaj k ab sisish kots t ab k ab uhgk i
bei. D eda gohk d ep lilso. Kumd idam hab waꞌap ab ha sisish kokots t ab k
gan hu aꞌaijed ha chuhcha Jesus hugid an.

19D an sisishp g tapial Jesus kots t ab. K an ab hab chuꞌig:
“Id o d Jesus ch d ha‑kownalig g Tutuligo.”
20 K eda pi mehk ab kihhim t amjed amai mam am ha kokda. D heg hekaj
muꞌijj g t‑wehm oꞌodham ab neꞌokchul hegai mo haschu an oꞌohanas. K an
oꞌohanas g t‑neꞌokikaj ch g Rome neꞌokikaj ch g Greek neꞌokikaj.

21D gam hu uhpam ep hihi g uꞌugchu papal Pilate wui am i neꞌokchulidk
ihda k hab ahg, “Pi g habmasma an oꞌohanmo d t‑kownalig k wabshaba an
oꞌohanmo heg hejel hab kaij mo d t‑kownalig.”

22 D hab kaij g Pilate ab ha wui, “Mant haschu an i oꞌoha, t heg an wo
oꞌohadagk.”

23 D hegam shondal mad am naggia g Jesus d giꞌik ch hekaj am giꞌikpa e
tahpad g Jesus wepschuga. K am hema d si s‑namkig haꞌichu eniga ch pi
hebai ha shohmas.

24D id hab ahg g shondal ch hab kaij ab aꞌai e wui, “Pi att am hu aꞌai wo
t‑wanchid ihdakamwabshwo t‑chichwimatthedaiwo t‑gehgkhegwobei.”
Neh, bad kaij ch woho am hab e juh. Kud hab masma am e wohokamch g
Jiosh oꞌohanamo an oꞌohanas habmasma:
T am aꞌai wo e tahpani g wehschugaj g Jiosh si Kehsha k am wabsh wo e

chichwikwo s‑maimathedaiwobei g s‑namkighaꞌichuenigaj. Isaiah
22:18

25D am gegok g jeꞌej ch jiskaj g Jesus miabidch amai mo am naggia. Kud
gohk am ep ha wehmaj mo hema d hegai Mary mo g wehmaj kihkam d
Clopas ch hema d epMaryMagdalene.

26Nidahni amhawehmkehkmoni‑hekaj si pihk e elid g Jesus. Kudg Jesus
an ni‑aꞌaga ch hab ahg g e‑jeꞌe, “Neh, id at d haha wom‑madkm in kehk,”

27 ch hab ep ni‑ahg, “Id at d haha wo m‑jeꞌek.” Neh, nid am i amjed bei g
jeꞌej. Kud heg am t‑wehm kih.

Matshmuh g Jesus
An g neid gMatthew 27:45-56;Mark 15:33-41; Luke 23:44-49

28D hahawa s‑mahch g Jesus mat wehs hab juhmat haschu hab wo chum
juhmat koi womuh ch hab kaij, “Tonom ant.”

29D an hema daha g haꞌa mad am shuhdagi g pad nawait. D am hema g
shondal haꞌichu wakch pad nawait ch ed k an haꞌichu k an uskon k ab uhgk
i be k ab kams habmasmamo an oꞌohadag Jiosh heki hu oꞌohana ed.

30Dab iwiniun khabhahawakaij, “Ia ant iwehs haꞌichunahto.” Neh, bad
kaij ch am hahawa jumal i moꞌowua k am imuh.

Mamtsh ab si chuꞌakad g Jesus hudaj ab
31D am e nakog g hemajkammatwo emihshmad nat pi g baꞌich tash dwo

shahwaik ch d wo geꞌe tashk. Kutsh g hahaꞌichu ab kakke g Pilate mat wo e
ohmi g ha‑kakhio hegam mad am nahngia. T hab wo e oiwigi g ha‑muhkig
mat gam hu wo i e uꞌu k pi ab wabsh wo kia nahngiak t‑mihshmda tash ed,
wahmmat id d wo si geꞌe t‑tashgak.

32Dabha chehani g Pilate g shondalmatwohaohmi gha‑kakhio. Kudhab
ha juh hegam gohkmo ab hugidaj ab nahngia g Jesus.

33Dwabshaba g Jesus heki humuh. Kud pi ohmi g kakhioj.
34D hema g shondal g e‑is‑pahyokaj chuꞌakad g Jesus ab hudaj ab. Kud ab

ha hekaj si e iawua g ehꞌed ch shuhdagi.
35 Id anid neid ch s‑mahch mat woho muh. Kuni hab masma am

em‑ahgidahimmamt ahpim habwaꞌap wo s‑mahchmat wohomuh.
36 Jiosh oꞌohana o hab chuꞌig:

Pi at hemawo shaꞌi e mul g ohꞌoj. Exodus 12:46; Psalm 34:20
Kut wawoho habmasma hab e juh.

37K an ep oꞌohanas ch hab chuꞌig:
Hemajkam at ab wo neidad hegai mamt ab chuꞌakad. Zechariah 12:10

Mamtsh ged hu cheh g Jesus
An g neid gMatthew 27:57-61;Mark 15:42-47; Luke 23:50-56

38K hema d Joseph ch ab Arimathea t amjed ch s‑wohochud mo g Jesus d
Jiosh si Kehsha chwabshaba s‑ha gihug hegammopi hohhoꞌid. Dwabshaba
hekid am imuh g Jesus, d id am hih Pilate wui k ab e shoꞌigchud k ab tahni g
honshpadaj. D am i hiwigi. D ga hu ep jiwia k ab i huduni gmuhki k gam hu
i bei.

39 D heg am ep haꞌichug Nicodemus mat wa ged hu i wehpeg chehgim g
Jesus chuhug ch ed. Idam atsh s‑ap wo juh g muhki. D g Nicodemus heg
hekaj uꞌa g siant s‑wehch hegai mo d s‑ap uhw haꞌichu ch dmyrrh ch aloes.

40-42 S‑e ad hohtkid nad pi hudunihim. D baꞌich tash d t‑mihshmda tash.
K eda an mia cheotas hodai ch ed mamt am hab juh g hihaꞌini k wabshaba
koi shaꞌi hekaj. K anwehgaj eshas g uꞌus. Kumd am i bei g honshpadag k am
i hobino g s‑kehg ikuskaj heg wehnadk s‑ap uhw haꞌichu mach hab masma
hab ha wua g koꞌi k am cheh heg eda hihaꞌini k gam hu hihi.

20
Matsh pi e edagi g Jesus hon cheho ch ed
An g neid gMatthew 28:1-8; Mark 16:1-8; Luke 24:1-12

1Domigwabsh i siꞌalimmadwabshkia s‑chuhugam, tsh gmhuhihi hegam
MaryMagdalene k amdada cheo t am. Kutsh heki hu gamhu i e nuꞌichkwua
g hodai mad hekaj ab chum kuhpi.

2Tshamchumneidkamhahawauhpammehkihhimwuikadgdhu t‑wui
mel ahni John ch Simon Peter k am t‑ahgid ch hab kaij, “Amatki i ewuhshad
g t‑kownaligbad honheg amjed hihaꞌinimat ame cheh. Kuch pi shaꞌimahch
mas hebai has e juh.”

3Kuchd g Peter wehm am ha hekaj wohp.
4Nid ahni wehpeg ged humel nanid pi ahni baꞌich i s‑hohtammehmad g

Peter.
5Nid am i koachsh k nei mo am wehch hegai s‑kehg ikus k wabshaba pi

am hu i wah.

6D am hahawamel g Peter k amwabsh si i wah k cheh hegai ikus
7 ch heg ehp mat hekaj e hobino g Jesus moꞌo. D id ged hu hab wabsh

hejelko holiwek ch kahch.
8Kunid ahni am hahawa epai i wah k am i neidok ab hahawa i s‑wohoch

mat woho i wuhsh abmuhkig amjed.
9 Kuchd eda pi koi s‑amichud hegai Jiosh oꞌohana mo hab chuꞌig mat

hemhowawo i wuhsh abmuhkig amjed.
10Kuchd gam hu hahawa hihi uhpam.
Matsh g Jesus am i e chehgiMaryMagdalene wui
An g neid gMatthew 28:9-10;Mark 16:9-11

11Sh amep oimmed gMary cheo kihjego ch shoak ch atsh am i e jumalkad
k am i koachsh hihaꞌini ch ed

12 ch ash gohk ha neid g anghil. Idam ash s‑tohtam e enigadadch ch ga hu
aꞌai dadha, hema abmoꞌoshko ch hema ga hu aigo

13 ch hab kaij, “Uwi, shahchu ap ahgch shoak?”
Sh hab kaij ab ha wui, “Heg hekaj matki gam hu i e bei g ni‑kownalig

muhki. Kuni pi mahchmas hebai e cheh.”
14Tsh hab cheꞌiok ab sikol i kekiwua k ash neidmash ab hema kehk ch ash

wabshaba pi shaꞌi mahchmo hedai wud.
15 Sh eda d Jesus ch ab kakke ch hab kaij, “Uwi shahchu ap ahgch shoak?

Dohp in gahg?”
Kush hab e ahg mo d eꞌes nuhkuddam ch hab kaij ab wui, “Ab g si

s‑ni‑hoꞌigeꞌid k am ni‑ahgid mapt hebai hab cheh. Nt am wo him k am wo
bei.”

16 Sh hab kaij g Jesus ab wui, “Mary.”
Tsh ab hahawa ep i neid k hab kaij e‑neꞌoki ed, “Raboni!” mo hab d ahga

“Ni‑mashchamdam!”
17 Sh hab kaij g Jesus, “Pi g am hu ni‑shohbid. Koi ant am hu hih ni‑ohg

wui. Pt wabshaba amwohimk amwoha ahgi g ni‑naipijjumantwo uhpam
i ni‑nodagi hegwuimodni‑ohg ch ahpimd ep em‑ohg. Heg o d ni‑Jioshga ch
ahpim d ep em‑Jioshga.”

18 D wa woho am uhpam hih g Mary Magdalene k am t‑ahgi mo neid g
t‑kownalig Jesus. K heg am ahgid ihda.

Matsh g Jesus am i e chehgi e‑chuhchai hawui
An g neid gMatthew 28:16-20;Mark 16:14-18; Luke 24:36-49

19D gamhu si i juh domig hudunk. Kuchd am t‑namhema kih am. D ga hu
si yahwidag g kihkjeg nachd pi s‑ha ehbid g hahaꞌichu.
D wabshaba am haha wabsh jiwia g Jesus t‑wui k hab kaij, “Am g wabsh

wo s‑ap e tahtk,”
20 ch ab hahawa t‑chehgid g e‑nohnhoi ch e‑huda. Kuchd si s‑hehgig ab i

neidok.
21 D hab ep kaij ab t‑wui, “Am g wabsh wo s‑ap e tahtk. Am ant i

em‑chuhcha hab masma mat g ni‑ohg am i ni‑kei. Kumt hab waꞌap am wo
ahgachugad g haꞌichu ahgaj.”

22 T hab chei ihda k ab t‑dahm ihbheiwua k hab kaij, “Ab g wo i behꞌi g
Hekia S‑apꞌekam Gewkdag.

23 Kumt wo s‑mahch k ah mas hedai g pi ap chuꞌijigaj gm hu hab i juni g
Jiosh ch hedai pi gam hu hab i juni.” Neh, bad kaij ch am hahawa i piꞌata.

Mash g Thomas chum pi wohochudmat uhpam iwuhsh g Jesus
24D g Thomas pi am hu t‑wehmaj madwa am jiwia g Jesus.
25Kuchd am hahawa chum ahgidmatt nei g t‑kownalig.

Dhab kaij g Thomas, “Bantwaꞌi masmawo s‑wohochmat uhpam iwuhsh
mant wo nei g nohnhoij mat ab wo s‑babaliwanik mamt ab sisish k ab wo
taht abai k ab ep wo taht hudaj ab.”

26Hemako domig amjed, chd am ep i t‑hemapai kih ch ed. D am hahawa
t‑wehmaj g Thomas. Chd ab ep si yahwidadch g kihkjeg. D wabshaba ab i
wah g Jesus k am jiwia t‑wui k hab kaij, “Am gwabsh wo si s‑ap e tahtk.”

27 D hab hahawa kaij ab Thomas wui, “Ab g i ni‑neid k ab tahtam g
ni‑nohnhoi ch ni‑huda k ab wo s‑ni‑wohochudad.”

28D hab hahawa chei g Thomas, “Ni‑kownalig ch ni‑Jioshga!”
29Dhab ep kaij g Jesus abwui, “Ab apt i s‑ni‑wohoch nap pi ni‑neid. Baꞌich

atwo i s‑hehgigk hegammat abwo i s‑ni‑wohochwa chumpi g e‑wuhpuikaj
ni‑neidch.”

Matsh haschu ahgk e oꞌoha ihda oꞌohana
30Muꞌi s‑hasig haꞌichu ad hab ep juh g Jesus am t‑nena edmant pi oꞌoha id

eda oꞌohana.
31Nt id in hi wa ha oꞌoha mamt ab amjed wo s‑wohoch mo g Jesus d Jiosh

si Kehsha ch d alidaj k habmasma abwo bei g wechij doakag.

21
Matsh g Jesus am ep i e chehgi wewaꞌak hawui g e‑chuhchai

1Amwaꞌi hebai amjed, d amep i e chehgi g Jesus t‑wui amai al kahchki am
amGalilee jewed ch ed.

2Am achd wa oiopo g ni‑nawoj James wehm. K g Simon Peter ch Thomas
Kuadi ch Nathanael ch gohk ep g t‑wehm emashchamdam am t‑wehmaj.

3D hab kaij g Simon Peter ab t‑wui, “Ih, nt hi wo sha ha uꞌim g waptopi.”
Kuchdhabkaij, “Pegih, ttwom‑oi.” Chdamhahawadadhaiwuawahlkoch

ed k am i himch shuhdagi oidch k ge chuhug oidam amwuakch g t‑chuagia
shuhdagi ch ed ch pi haꞌichu shaꞌi bei.

4D ab i chesh g tash. D ab hema kehk shuhdagi hugidgo. Kuchd pi shaꞌi
mahchmo hedai wud.

5D hab kaij, “Wihpiop, namt pi haꞌichu shaꞌi bei?”
Chd hab kaij, “Pi haꞌichu.”
6 D hab hahawa kaij, “An g wo daꞌichud g e‑chuagia inhab s‑apkojed g

e‑wahlko k wo haꞌi ha ui.”
Kuchdwawoho hab t‑juh k pi t‑nakomachs ab uhpamwo i cheshaj nad pi

shaꞌi si muꞌi am e baꞌiha g waptopi.
7Nid hab hahawa kaij ab Peter wui, “Doki t‑kownalig Jesus!” D am i kah

g Simon Peter moki d Jesus k ab wah g e‑eniga mat wuahawua k am i dah
shuhdagi ch ed k am i e wachwihim k ga hu jiwia wui.

8Chd ahchimhaꞌi ab hahawa i himch gwahlko ab chewaimedch g chuagia
waptopi shuhdch nachd pi amwaꞌi waik siant keishpa ab amjedmo an i hug
g shuhdagi.

9Kuchd an i huhud shuhdagi koa an k neimo g chuhdagi amwehch. D am
dahm kahch g watopi. D g pahn am epwehch.

10D hab kaij g Jesus ab t‑wui, “Ab g wo haꞌi uꞌuk g waptopi em‑uꞌi.”
11Ab adwabsh i si shuhdags g chuagia g geꞌegedwaptopikaj. Kud g Simon

Peter gan hu i chesh wahlko ch ed k ab i chewaim. Kud d siant hetaspo
wehst‑mahm gamai waik (153). D eda pi e wantsh g chuagia.

12D hab t‑ahg g Jesus, “Oi g wo i hihim k e gegosid.”
Kuchd pi hedai ab kakke mo hedai wud nach pi wa chum s‑mahch mo d

Jesus.

13D am hih g Jesus k am bei g pahn k an i t‑hainidahim k g watopi am ep
be k an i ha t‑mahkhi.

14 Id o d waꞌi waikkokammad am i e chehgi g Jesus t‑wui amjed mad ab i
wuhshmuhkig amjed.

Matsh g Jesus ab haꞌichu cheha g Peter
15 Kuchd am i t‑nahto t‑gegosidk. D hab kaij g Jesus ab Simon Peter wui,

“Simonmap d Jonas alidag, nap baꞌich i si pihk e elid ni‑hekaj mo hi idam?”
Dhab kaij g Peter, “Heuꞌu, ni‑kownalig, s‑mahch apmani ab sim‑tatchua.”
D hab kaij g Jesus ab wui, “Am g i ha nuhkud g wechij ni‑wohochuddam

no pi hab waꞌi masmamo g kahwal mahmad.”
16D hab ep kaij g Jesus ab wui, “Simon, nap woho si pihk e elid ni‑hekaj?”
Dhab kaij g Peter, “Heuꞌu, ni‑kownalig, s‑mahch apmani ab sim‑tatchua.”
D hab ep kaij g Jesus, “Am g i ha nuhkud g ni‑wohochuddam.”
17D id d i waikkomad hab kaij g Jesus, “Simon, nap ab si ni‑tatchua?”
D si pi ap e tahtk g Peter mat waikko ab waꞌi kakke ch hab kaij,

“Ni‑kownalig, wehs ap haꞌichu s‑mahch ch s‑mahchmani ab si m‑tatchua.”
D hab kaij g Jesus, “Am g i ha nuhkud g ni‑wohochuddam.
18Neh, s‑mahch apmaphejel s‑ap anhas i ewua ch amhab e junihimmap

has i tatchua. Ntwabshabawo si shelm‑ahgimapt amwo i si kelit k ab haha
wo uhgk i uhꞌul g e‑nohnhoi. T wabsh hema ab wo m‑enigadad k am wo i
m‑bei map hebai chum pi am hu himimk.”

19 Kudki heg hab ahg matki has masma wo e muhkid g Peter. T hab wo
s‑mai g hemajkamg Jiosh gewkdag. Kud g Jesus hab hahawa ahg g Petermat
gam hu hasko wo oi.

Matt hasmasma amwo oidad g Jesus
20D amwehmaj i hih g Peter. Nid ab i ha oi. Kud g Peter ab uhpam i nea k

ni‑neid
21 k hab kaij ab Jesus wui, “Ni‑kownalig, kut haschu am hab wo e juh am

tahgio ihda John.”
22D hab kaij g Jesus ab wui, “Neh, mantp wo tatchuidad g John mat pi wo

ha muh k ab wo ai mant ep wo jiwia, k pi ab hu haꞌichu m‑him heg amjed.
Am apt wabsh wo ni‑oidad.”

23Kudki an i e ahgidahi am ha shahgid g Jesus wohochuddam mantsh pi
wohamuh. D edapi habkaij g Jesusmanis piwohamuhchhabkaij, “Mantp
wo tatchuidad mat pi wo ha muh k ab wo ai mant ep wo jiwia, k pi ab hu
haꞌichum‑him heg amjed.”

24 Ahni ani wud manid neid ch kah ch ia oꞌoha. Kuni si s‑mahch mo d
wohokam.

Matsh ia haꞌaswo oꞌoha g John
25Neh, muꞌi ad haꞌichu hab ep juh g Jesus. Tp hems am wo i e oꞌohanahi

wehs k wabsh wo shuhd g jewed.

In o Oꞌohanas g Haꞌichu hab ha-Juni g Jesus
Chuhchai

1Ni-nawoj map ab si tatchua g Jiosh:
Am ant ep wo i em-oꞌohani ahni Luke mant wa heki hu m-oꞌohani hegai

mashwa haschu hab junihim ihda Jesus ch haschu hamashcham edamash
am oimmelhim ha shahgid g Tutuligo hemajkam.

2Hekia S-apꞌekam Gewkdag ash wa ab mahkch g Jesus g gewkdag. Kutsh
heg am haꞌi i ha chuhcha k am hamashcha g e-chehanig.

3Mtsh am hahawa shoꞌigchud k mua. Tsh wabshaba uhpam ep e chegito
k am e chehgid ha wui g e-chuhchai ch nahnko masma wohokamchud mo
d doakam. Kush idam muꞌikko neid am oidam g giꞌikko wehst-mahm tash
matsh eda koi im hu i e bei dahm kahchim wui. Sh g Jesus muꞌi haꞌichu ha
mashcham ab amjed g Jiosh kownaltalig.

4-5Shwaamhuhebai amehemapadch. Shhabkaij g Jesus abhawui, “Mat
ab i em-mah g John g pahlwakona. Twabshaba gHekia S-apꞌekamGewkdag
g si geꞌe gewkdag abwo i em-mah pi shaꞌi muꞌi tash iꞌajed. Ni amwa heki hu
em-ahgid mo hab kaij g Jiosh matsh id am hab wo em-juni. Kumt ia wabsh
wo haꞌichugk Jerusalem kihhim t am k abwo ai mat hab wo e juh.”

Jesus uhpamhimhidag am dahm kahchimwui
6 Sh am hema ep d tash. Tsh am ep i e hemapai g chuhchaij wehmaj g

Jesus kabkakke, “T-kownalig, napt abhahawaepwo t-mahahchimTutuligo
hemajkam g apꞌedagmatt hejel amwo i himch g t-kownaltalig?”

7 Sh hab kaij g Jesus ab ha wui, “Heki at hu i apꞌech g Jiosh mat hekid am
hab wo i e juh hegai mam haschu ab ni-kakke. K pi d em-wuikammamswo
s-ap s-mahchk iaꞌi idani mas hekid wo i k.

8 Kumt wabshaba am wo i ahgahid mam haschu i s-ap s-mahch ab ni-
amjed. HekiaS-apꞌekamGewkdagat abwo i em-mahgsi geꞌegewkdagmamt
hab wo junihid. Kumt wehpeg am wo i ahgahi Jerusalem kihhim ch ed k
amjedwehskoamJudeachekshani chedkamjedgamhuSamariachekshani
ch ed. T amjed gam huwehsko wo i e ahgahi aꞌai jewed dahm.”

9Neh, bash kaij ch amjed im hu hahawa i e bei dahm kahchimwui k gam
hu pi e mahsid chewagi ch ed.

10 Sh amwabsh kia gegok ch am uhgk si nenea idam. Tsh am haha wabsh
gohk i e chehgi g anghil k si s-tohtam e enigadadch

11 ch hab kaij, “Pi g ia hu wabsh wo gegokk ch am uhgk neneadmat hebai
hih g Jesus. Hema tash at wowa uhpam jiwia habmasmamamhemuch am
neidmat has i masma gam hu hih.”

Matsh am hema i e kei Judas kehkud ed
12 Id atsh hab e juh Olive Uꞌus Kawulk t ab. Sh heg d al eda hugkammihya

abamjedg Jerusalem. Tshabhahawa ihuhudhegamJesus chuhchaikawulk
amjed k am hihim

13 k gan hu dada mo an dadha k d idam Peter, John, James, Andrew,
Philip, Thomas, Bartholomew, Matthew, ch hegai James mash g ohgaj hab
chehgig Alphias, ch hegai Simon mash d hema hegam mash tatchua mat g
Tutuligo hejel wo himchudad g e-kownaltalig, ch hegai Judas mash g ohgaj
hab chehgig James.

14Sh g Jesus jeꞌe chwepnag ch haꞌi ehp g uꞌuwi amhawehm e hehemapad
ch am e hoꞌigeꞌidahun Jiosh wui.

15 Sh am heꞌekia d i tash matsh am ep i e hemapad k d siant gokko wehst-
mahm (120) hegam mash ab ihm g Jesus e doꞌibiakch. Kutsh am hahawa i
kekiwua g Peter k ash hab kaij,

16 “Ni-wepnag, Hekia S-apꞌekam Gewkdag atsh am i tashogi g t-
kownaligbad Davidmatsh has wo e juh hegai Judasbadmo chum t-wehmaj.
Kut hemhowa hab e juhmash has i kaij. Judas at am i hawanimhegammat
am bei g Jesus,

17chumas d ep chumkehshajmat amwo ahgahid g s-kehg haꞌichu ahgaj.”
Bash kaij g Peter.

18Kumtshwachumnamkidg Judasbadmatshgagda. Tshwabshabahema
e nolawt g oidag heg hekaj namkidadaj. Kutsh g Judasbad am him k am e
naggia heg eda k ab si wantsh g e-wohk. Tsh g hihij gam hu si e iawua.

19 Sh heg hekaj hab e aꞌaga Ehꞌed Oidag.
20 Kush g Peter heg hekaj hab ep kaij, “An o hab chuꞌig heg eda nenꞌei

oꞌohanamo an hab chuꞌig Jiosh heki hu oꞌohana ed:
Pi at am huwo haꞌichugk e-kih ed nat pi womuh. Psalm 69:25
K an ep oꞌohanas:
Am at kehkud ed hema ep wo i kekiwua. Psalm 109:8

21-22 “Kut id hekaj hemho wa am hema wo i kekiwua t‑wehm mat hab
waꞌap wo wohokamch mat uhpam e chegito g t‑kownalig Jesus. T hemho
wa dwo hema t‑ahchimkmach ga hujed i wehmajkahim g Jesus am i amjed
mat g Johnpahlwakoamhugkammat imhuhihdahmkahchimched.” Neh,
bash kaij g Peter ch am i haꞌasa neo.

23Tsh amhahawa gohk i hawuwhas. K hema hab chehgig idamMatthias.
K hema d ep Joseph Justus ch hab ep e chechcheg Barsabas.

24Tsh am hahawa e hoꞌigeꞌidahun k hab kaij, “Ge t‑kownalig, t am i dagito
g Judas ihda chikpan k atki am ai g s‑koꞌok e‑namkidadag. Kuch ahchim pi
shaꞌi mahch mo has e tatatk g hemajkam. Pt heg hekaj am wo si i t‑tashogi
mapt hedai amwo i ha kei idam gohk

25mat d wo si m‑kehshak ch amwo i ahgahi g haꞌichum‑ahga am kehkud
ed g Judas.”

26Tsh am hahawa i ha tashogi mat d woMatthiask ch d wo si kehshajk.

2
Matsh am hawui i emaskogi g Hekia S‑apꞌekamGewkdag

1 Tsh am i e ai matsh g Tutuligo hemajkam wo e nam k am hab wo juh
g hehgchulida Jiosh wui heg hekaj haꞌichu e‑bahijida. Kutsh am wehs i e
hemapai hema kih ch ed hegammash ab ihm g Jesus.

2 Tsh haha wabsh ab dahm kahchim t amjed haꞌichu hab kaida mo g
s‑gewk hewel wabsh shashawuk heg eda kih.

3 Sh hahawa haꞌichu ep neid mash hab mahs mo g mei. Tsh id ab aꞌai i e
gantad k ab i dahiwuhi wehsijj ha ab.

4 Kutsh g Hekia S‑apꞌekam Gewkdag ab i ha mah g si geꞌe gewkdag. Tsh
hekaj haha wabsh nahnko mahs neꞌokikaj neneo matsh eda chum pi hebai
mai.

5 Sh eda muꞌijj ab dadha Jerusalem t ab hegammash d Tutuligo ch ab aꞌai
i hihi muꞌikpa jejewed amjedmatsh ab wo ihm g Jiosh.

6Tsh anwehsko i kaida hegai mash hab kaidagmo g s‑gewk hewel. Kutsh
idam am i kah k am e chehm mash hebai i kaidag. Sh idam Jesus ihmdam
haha wabsh am neneok g ha‑neꞌokikaj mash hedai haschu i neꞌokikaj neok.

7Kutsh si e totods idam k hab kaij, “Hab kaidam neneok ch eda d wabsh
Galilee t am oꞌodham.

8 Kus has masma hab chuꞌig mach wehsijj s‑ha amichud g heheꞌejel
t‑neꞌokikaj?

9Kuchedamuꞌikpa jejewedamjed, haꞌi abParthia t amjed chhaꞌi abMedia
t amjed ch ab amjed g Elam ch Mesopotamia ch Judea ch Cappadocia ch
Pontus ch Asia

10-11 ch Phrygia ch Pamphylia ch Egypt ch Crete ch Arabia ch gam hu
Cyrene kihhimwehgaj am Libya jewed ch ed ch ab Rome kihhim t amjed. K
ia haꞌi t‑wehmaj g gawul mahs hemajkammat ab i wahp t‑himdag ed. Kuch
wehsijj kah g heheꞌejel t‑neꞌokikaj heg amjed mat haschu si s‑hasigam hab
juh g Jiosh.

12A t haschu ahgk hab haꞌichu e juh?” Bash kaij nash pi si has elid.
13Shwabshabahaꞌijjwabshnahnkohaahg chhabkaij, “Tkiwabshnawkk

idam.”
Petermihshmda

14 Tsh ab hahawa i gegokiwua g Jesus chuhchai. Sh g Peter am amog,
“Ni‑hajuni ch ahpim mam ia wabsh sha kih Jerusalem t am, ab g wo si i
ni‑kaiham k amwo i oidahi mant haschu wo i em‑ahgi.

15Pi ach d nawkkoi.
16 Ihdamat haschu has i e juh o d hegai matsh g Joelbad an oꞌoha. Heg ash

wa d Jiosh haꞌichu i tashogiddam ch an oꞌoha habmasma:
17Bo kaij g Jiosh:

T ab wo i e aihi g si oidchkam tash.
Kunt wo cheha g Hekia S‑apꞌekam Gewkdag mat am wo ha wehmajk g

hemajkam ch ab wo hamahkad g si geꞌe i wehmtadag.
Kut g em‑wihpiopga ch g em‑chetchaga wo ah g haꞌichu ni‑ahga.
Ntwo i ha tashogi g kekel amha‑chehchki edmat haschuhaswoe juh imhab

i dahm.
T id hab waꞌap amwo e chehgi ha‑nena ed g wechij oꞌodham.
18 Ab ant wehs wo ha mah g ni‑pionag g Hekia S‑apꞌekam Gewkdag, chum

hems g uꞌuwi ni‑pionag, mat amwo i ahgahi g haꞌichu ni‑ahga.
19Nt wo ha chehgi g s‑hasigam haꞌichu gan hu uhgk ha dahm ch an jewed

dahm.
Ehꞌed at wo e iawua.
T gmei ch kuhbs wo i wuhsh.
20T g tash pi wo ton k gmashad wo ge wegiumih habmasmamo g ehꞌed.
K idwehs hab d ahgamo e aihimhegai si geꞌe tashmant heg edawo ha lodai

g hemajkam.
21Kut hedai abwo i gei ni‑wui kwo e doꞌibia ab amjed g pi ap e‑namkidadag.

Joel 2:28-32
Neh, bash kaij g Jiosh.

22 “Kumt abwo i ni‑kaiha, ni‑hajuni. Ihda Jesusmo ab d kihkamNazareth
t ab at hab juh g s‑hasigam haꞌichu mat pi hedai hejel wo shaꞌi e nako mat
habwo juh. T id hekaj am i t‑tashogi g Jioshmo id amd si Kehshaj. Kum ihda
amwa hejel s‑mahch heg hekaj mat wehs am hab e juh em‑shahgid.

23 Jiosh atsh heki hu i apꞌechmatsh hasmasmawo emuhkid g alidaj k heg
hekaj am i dagito em‑wui. Kumt an be k hamah hegammo pimahch g Jiosh
chehanig nam pi s‑muꞌamk. Kut idammua ab kots t ab naggiak.

24 T wabshaba g Jiosh ab i wuhshad ab amjed g s‑koꞌok muhkig nat pi am
habwaꞌap i apꞌechmat ep wo e chegito. Kut hemhowa am habwo e juh.

25“Tanwaoꞌoha g t‑kownaligbadDavidmat habwo chei g Jiosh si Kehsha:
Chum ap hekid ni‑wehmaj, ni‑Jioshga!
Ni heg hekaj pi shaꞌi haꞌichukaj ni‑kudut

26 ch wabsh si s‑ap ni‑tahtk ch s‑hehgigam haꞌichu ahg.
Ab o e aihimmant womuh.
Nt wabshaba wabsh si s‑ap ni‑tahtk ch wom‑nenida.
27Pi apt amhuwo shaꞌi ni‑dagito amaimo hebai haꞌichug g koꞌi k pi wo shaꞌi

hiwigimaswo padt g ni‑chuhkug nani pi d hekia s‑apꞌekamm‑alidag.
28 Am apt i ni‑chehgi mant has masma uhpam ep wo i wuhsh ab muhkig t

amjed.
Chum apt hekid wo ni‑wehmajk.
Nt heg hekaj wo si s‑hehgigkad. Psalm 16:8-11

29 “Neh, ni‑naipijju, batki masma an oꞌoha g Davidbad. K wabshaba si
tashomopi hejel hab e ahgmat piwopadt no pi g ohꞌoj amwabsh kiawehch
hihaꞌinij ed id i tashkaj.

30 Davidbad ash d Jiosh haꞌichu i tashogiddam ch heg hab ahg Jiosh si
Kehsha matsh pi wo padt k wo uhpam i wuhsh ab muhkig amjed. Jiosh ash
wa heki hu ahgid g Davidbadmat amwohema i kei g amjedkamamkehkud
edmat d wo geꞌe kownalk.

31Davidbad oki s‑mahch ihda ch heg hab ahg ch hab kaij mat pi amhuwo
shaꞌi dagito amaimo hebai haꞌichug g koꞌi k pi wo shaꞌi hiwigimatwo padt g
chuhkugaj.

32 Pegih, k d hegai Jesus mat g Jiosh ab i wamigi muhkig amjed. Kuch
ahchim g t‑wuhpuikaj neid mach haschu ia em‑ahgid.

33 Jiosh at am iwahkid k ankei si e‑hugid an. Kut abbei g apꞌedag k cheha g
Hekia S‑apꞌekamGewkdagmat ab t‑wuiwo hih. Heki ash hu hab kaij g Jiosh
mat hab wo e juh. K d ihdamam am neid ch kah hemuchmat hab t‑juni.

34Pi ohejel hab e ahg gDavidbad chwabshabaheghabahg Jiosh si Kehsha
mat pi wo padt k wo uhpam hih am dahm kahchimwui nat pi an ep oꞌoha:
Jiosh o hab kaij ab ge ni‑Kownalig wui:
In g dahiwua si ni‑hugid an
35k ab wo ai mant wo ha gewito g m‑obga. Psalm 110:1

36 “Pegih, ihda Jesus mamt ab naggia kots t ab o d Jiosh si Kehsha ch d wo
t‑doꞌibiakam kownalk. Kutt id wo chum si s‑ap s‑mahchk wehsijj ahchim
Tutuligo hemajkam.” Neh, bash kaij g Peter.

37Kush si s‑koꞌokampi ap e tahtk g hemajkamam i kaiok ch hab kaij ab ha
wui hegam Peter, “Ih, tt has wo t‑juh, t‑naipijju?”

38 Sh hab kaij g Peter ab ha wui, “Heheꞌejel g gam hu wo s‑ohhod g pi ap
e‑chegitoi k wo e pahl‑wapko ab chehchegch g Jesus Christ. Kut gam hu hab
wo i juh g Jiosh g pi ap em‑chuꞌijig. T amjed wo si em‑wehmajkad g Hekia
S‑apꞌekam Gewkdag

39 nash pi g Jiosh hab kaij mat ab wehsijj wo ha mah g Hekia S‑apꞌekam
Gewkdag hegammat ab wo i ha wai e wui.”

40 Sh tash am neok g Peter ch am chum ha ahgid ch hab kaij, “Am g wo e
doꞌibia. Si s‑koꞌok namkidadag o ab ha aihimhegam t‑wehmhemajkammat
pi gam huwo ohhod g pi ap e‑chuꞌijig.”

41 Kutsh waik mihl ab i s‑wohoch g haꞌichu ahgaj heg i tashkaj k e
pahl‑wapkon k ab i e hemakoj ha wehm.

42 Sh g Jesus chuhchai am hahawa ha mashcham. Kush am ha wehm e
mihshmad ch e hoꞌigeꞌidahun ch ha wehm huhuga g chemait.

Ha‑himdag g Jesus ihmdam
43Kush muꞌi haꞌichu s‑hasigam hab junihim idam Jesus chuhchai g Jiosh

gewkdagkaj. Tsh heg hekaj muꞌijj ehp ab si has i el mat haschu hab juh g
Jiosh.

44Shwehsijj g Jesus ihmdamabsi ehajunit chwehshaꞌichuab iaꞌai emahk
mash hedai haschu i pi edgid,

45 chum as hemswo gagda g haꞌichu e‑enigamat heg hekaj lial amwo i ha
wehmt hegammo haꞌichu i pi edgid.

46 Sh wehs tashkaj am e nanmek geꞌe cheopi ch ed ch am ep e wehm e
gegosid aꞌai e‑kihki ed si s‑ap e tatatk ch abwabsh i e shoꞌigchudch Jioshwui

47 ch ab si hehgchulid g Jiosh. Kushwehsijj g hemajkam si s‑ha hoꞌigeꞌelid.
Sh g Jiosh ab i ha wahpkid ha shahgid wehs tash ab hegammat hab waꞌap e
doꞌibia.

3
Matsh e doaj g pi himidkam

1Kush amwaꞌi hebai amjed, tsh am dada g Peter g Johnwehm geꞌe cheopi
t am. Kush d iwaik ohla gamhu i juhkmo eda e aꞌahematwo e hoꞌigeꞌidahu.

2Sh ab hema daha g shoꞌigkam hemajkam heg bahsho kolhai kihjegmash
hab e aꞌaga Si S‑kehg Kihjeg. Kush ihda oꞌodham ga hu e‑alijk amjed pi
himdag. Kumsh wehs tashkaj am wabsh i bebhe ch ab dadsha ab kolhai
kihjego. Kush wabsh haꞌichu ha tahni hegammo am daiw.

3Tsh eda amwo i wahp idam Peter ch John. Sh ab haꞌichu chum ha tahni.
4Tsh ab si i nei idam Peter k hab kaij, “Ab g si i t‑neid.”
5Kutsh wawoho ab si i ha nei hab e ahgchmat wo haꞌichumah.
6 Sh oi wa hab wabsh kaij g Peter, “Neh, ni‑nawoj, pi ani ha lialiga ch

wabshaba haꞌichu wom‑mahmat heg baꞌich wo i m‑wehmt. K d ihda mant
hab wom‑ahmapt ab wo i hiw g Jesus Christ k wo kekiwua k wo hih.”

7Bash kaij ch ab hahawa bei g nowij k ab i wuhshad. Kutsh amwa i hekaj
ab gewpka g kakhioj.

8 Tsh am si uhgk daꞌa k kekiwua k am wa i hekaj s‑ap hih. Kutsh idam
Peter im hu i wahp cheopi kolhai ch ed. Tsh heg ha wehm i wah k si chehk
dadꞌehim ch ab si hehgchulid g Jiosh.

9-10Kutsh si has i el g hemajkam am i neidok mo d hegai pi himidkammo
ab dahiwup kolhai kihjego.

Matsh am hamihshmad g Peter geꞌe cheopi t am
11Batsh e juh ihda anaimash hab e aꞌaga SolomonbadWatto. Kush ihda pi

himidkam gan hu wabsh i si e uꞌukch ab ha ab g Peter ch John mat pi wo i e
gawulkai ab ha amjed. Tsh ab hahawa aꞌaijed i wohp g hemajkam k gan hu
ha biha si has i elidkmat e doaj.

12Tsh amwabsh apꞌet g Peter mat am hamihshmad k hab kaij:
“Ni‑wehm oꞌodham, pi g am wo si e totodsid. Pi att g hejel t‑gewpkdagkaj

doaj ihda oꞌodham,
13-16 Jiosh si Kehsha at hab t‑juni nach pi ab hiwig. K d hegai Jesus mam

ahpim s‑muꞌamk ch ab mah g kownal Pilate. K eda g Jiosh d pionag g Jesus
ch d hekia s‑apꞌekam ch pi ha chuꞌijig. T ha chum wo dagito g Pilate. M
wabshaba ahpim hab ahg mat wo muꞌa k heg wo dagito mo d ha muꞌakam.
K heg hekaj d em‑chuꞌijig mat e muhkid. K eda d hegai mo ab t‑makiog g
pi ha huhugedam doakag. T wabshaba g Jiosh ab si haꞌichuchud k uhpam
i wuhshad ab amjed g muhkig k am i bei dahm kahchim wui. Hegam
t‑shohshonbadmash dAbraham ch Isaac ch Jacob ash ab si has i elid g Jiosh.
Kum eda ab wui gegok g Jiosh si Kehsha.

17 “Pegih, ni‑wepnag, mtp hems heg hekaj s‑muꞌam g Jesusmampimahch
mo heg am d si Kehshaj g Jioshmat wo t‑doꞌibia.

18T eda heki huwaꞌi amjed an oꞌoha g kelibad Jiosh haꞌichu i tashogiddam
mat g si Kehshaj wo e shoꞌigch. T idani woho am hab e juh.

19Pegih, oi g gamhuwo s‑ohhodgpi ap e‑chegitoi k abwo i enohnogi Jiosh
wui. T heg wo s‑em‑hoꞌigeꞌid k gam hu hab wo i juh g pi ap em‑chuꞌijig k ab
wo si i wechijid g em‑dodakag.

20T ab em‑wui wo i hih g si Kehshaj Jesus.
21 K hab mahs mat an wo haꞌichugk ihda Jesus dahm kahchim ch ed am

hugkam mat hab wo e juh hegai mo haschu i t‑tashogid g kekelibad Jiosh
haꞌichu i tashogiddam.

22 “Neh, bash wa kaij g Mosesbad am t‑shohshon ha wui:
Em‑kownalig Jiosh at ab wo hema i kei g haꞌichu i tashogiddam habmasma

mat ahni am i ni‑kei.
Kut ihda d wo em‑wepo oꞌodhamk.
Wehs haꞌichu amt ab wo kaihamat haschu ab wo i em‑ahgi.
23Kut wo e koꞌij matp hedai pi ab huwo kaihamad. Deuteronomy 18:15-19
Neh, bash kaij g Mosesbad.
24 K wehsijj ahgachug g kekelibad Jiosh haꞌichu i tashogiddam hegai mo
haschu am hab i e junihim idani. Samuelbad ash d hema hegam.
25 Jiosh ashwa am ha ahgid g t‑shohshonbadmatsh haschu habwo t‑juni. K
heg d ep t‑wuikam ahchimmach d ha amjedkam.

“Bash kaij g Jiosh amwui g Abrahambad:
Am antwo hema i kei gm‑amjedkammant heg hekaj abwo i s‑ha hoꞌigeꞌel g

wehs nahnkomahs hemajkam id dahm jewed. Genesis 22:18
26 “Neh, t wa woho hab e juh mat am i kei g e‑alidag Jesus. T heg wehpeg

ab i s‑t‑hoꞌigeꞌel ahchim Tutuligo k ab t‑wui him k ab i t‑mah g apꞌedag matt
ab wo i t‑nohnogi ab amjed g pi apꞌekam.”

4
Mamtsh am ha lodai g Peter ch John

1 Sh am wabsh kia ha mihshmad g Peter ch John. Kutsh am haha wabsh
haꞌi dada g papal ch ha‑geꞌejig g geꞌe cheopi nuhkuddam ch haꞌi ehp mash
am oid g Sajusi himdag.

2 Sh eda wa idam Peter ch John am ha mashcham g hemajkam mat ab
i wuhsh g Jesus e‑muhkig amjed. Sh idam Sajusi pi hohhoꞌid nash pi pi
wohochudmat ep wo e chegito g koꞌi.

3 Sh eda e aihim mat wo s‑chukk. T heg hekaj ged hu ha kuh mat wo ha
lodai baꞌich tash.

4 Tsh wabshaba muꞌijj hegam matsh kah g Peter ch John ab i s‑wohoch g
Jioshhaꞌichuahga. Tshamimuꞌidahegammashab ihmg Jesus. Kushhegam
mash d chechoj d hahawa hetaspmihl.

5 Sh am baꞌich d i tash. Tsh am e hemapai g hemajkam ha wanimeddam
ch geꞌeged ch chehanig hamashchamdam.

6Kush am ha wehmaj hegai uhgchu pahl mash hab chehgig Annas. Sh g
hajunij am habwaꞌap haꞌichugmash haꞌi d Caiaphas ch John ch Alexander.

7 Tsh ab hahawa i ha wuwhas idam Peter kukpaikud amjed k ga hu i ha
chuhcha k ab ha kakke, “Shahchu am ewepogid ch hab haꞌichuwua? Dohm
hab elid mamt heg ab bei g e‑gewkdag k doaj ihda pi himidkam?”

8Tsh ab baꞌich i gewkai g Peter g Hekia S‑apꞌekam Gewkdag. Sh hab kaij:
“Bamki e elid ahpim t‑wanimeddam ch geꞌeged
9matt hemhowowa bei g apꞌedagmatt hab wo juh g s‑apꞌekam.

10 Pegih, nt wo em‑ahgi mat g Jesus Christ ab i t‑mah hegai gewkdag matt
hekaj doaj ihda oꞌodham. Ahpim amt hab juh hegai Jesus Christ mat ab e
naggia kots t ab. T wabshaba g Jiosh ab uhpam i wuhshadmuhkig amjed.

11 Id ohabahg Jesus g kelibad Jioshhaꞌichu i tashogiddamchanoꞌoha ihda
haꞌichu wepogidamo hab chuꞌig:
Kihtdam at wo hema chum s‑ohhodam g hodai.
T wabshaba id d wo si s‑has haꞌichu hodaik am ha‑kihta wehhejed. Psalm

118:22
12Hegai waꞌi Jesus at wo ha doꞌibia g hemajkam. Do Jiosh si Kehsha mat ab
wo t‑mah g pi ha huhugedam doakag. Kut pi hedai ep hab wo shaꞌi juh g
doꞌibiadag.”

13 Sh si s‑e mahch ch neneok idam Peter. Tsh hekaj si has i ha el idam
hahaꞌichu, wahm mat am i s‑mai am i ha kahkch mo d wabsh si oꞌodham
ch pi hasko shaꞌi uhgk e mashchamahim. Tsh am hahawa i amich moki an
wehmajkahim g Jesus.

14 Kush am ha wehm kehk hegai mamt doaj. Sh pi e nakog hegam
hahaꞌichu mas has wo chei nash pi g e‑wuhpuikaj neid mat woho e doaj
hegai.

15Kumtsh gam hu hahawa i ha wuwhas hegam Peter matsh g hahaꞌichu
amwo i aꞌaga.

16Kush hab kaij, “Shahtt wo ha juh. Wehsijj o s‑mahch g Jerusalem t am
kihkam mat doaj g pi himidkam. K id d si s‑hasig haꞌichu. Kutt pi wo shaꞌi
t‑nakomachs hab wo chei mas pi woho hab juh.”

17 Sh hab hahawa ep kaij, “Matt wo keshwua ihda ha‑ahga mat pi hekid
am hu epwo shaꞌi aꞌagad ihda Jesus am hema i wui.”

18 Kumtsh ab hahawa ep i ha wahpki. Sh hab ha ahg, “Chum as has wo
chuꞌigk haꞌichu, mt pi am huwo shaꞌi aꞌagad ihda Jesus.”

19Sh hab hahawa si kaij hegam Peter, “Am gwo i aꞌamichudmachs ahpim
abwo em‑wohoch aha natt g Jiosh.

20 Tt ahchim hi hemho am wo wa ahgahid mat haschu i si s‑kehg hab juh
k haschu i si s‑kehg hab kaij g Jesus mach si neid ch kah.”

21-22Kush wa eda hegai pi himidkam i baꞌiwchkim g giꞌikko wehst‑mahm
aꞌahidag. Sh g hemajkam wehs ab si i hehgchulid g Jiosh mat doaj. Kutsh
heg hekaj pi shaꞌi e nako g ha wanimeddam mas has masma s‑koꞌokam wo
hanamkidk amwabsh si ha ebkiodk chumhakeshwuakhahawahadagito.

Mash g Jesus ihmdam ab tahni g Jiosh g gewkdag
23Tsh amwa i hekaj ged hu uhpam dada e‑naipijju ha wui k am ha ahgid

mo has i ha ahg g uꞌugchu papal ch geꞌeged.
24Tsham ikaiokamhahekaj ehoꞌigeꞌidahunkhabkaij, “T‑kownalig Jiosh,

wehs ap uꞌukch g gewkdag ch nahtokch g dahm kahchim ch jewed kahchim
ch ge kahchki ch wehs haꞌichumo haschu am i ha eda.

25 Ab aptki cheha g Hekia S‑apꞌekam Gewkdag mat wo amichudach g
m‑pionagbad David. K hekaj hab kaij:
Shoꞌo waꞌi si s‑babga g nahnko dakam hemajkam ch am chum e nakog mat

am habwo juh hegai mo g Jiosh pi ha hiwgid.
26T am i e nako g kokownal k am i ewehmtmat abwuiwo gegokiwua g Jiosh

si Kehsha. Psalm 2:1-2
27 “Neh, Jiosh t‑ohg, t wawoho am e hemapai g t‑wehmoꞌodhamhawehm

g gawulmahs hemajkam ch hegam kokownalmo dHerod ch Pilate. Wehsijj
at ab wui gegokiwua g hekia s‑apꞌekamm‑Kehsha, Jesus.

28Heki apt hu am i apꞌech mapt wo ha hiwigi mat wo mua g si m‑Kehsha.
Kut idammat ab chumm‑wui gegokiwua hab wabsh juh mapt haschu heki
hu i apꞌech.

29-30 Pegih, t‑ohg Jiosh, am g i ha neid mo ab si t‑ebkiod k ab wo i
t‑mah g gewkdag matt s‑gewkam wo aꞌagad g haꞌichu m‑ahga ch wo ha
dodaj g kokꞌodam ch si s‑hasigam haꞌichu hab wo juh g gewkdajkaj g hekia
s‑apꞌekamm‑Kehsha, Jesus.”

31 Tsh am i haꞌasa e hoꞌigeꞌidahu. Tsh g Hekia S‑apꞌekam Gewkdag am si
uꞌugij hegai kih mo am e hemapadch k ab si i ha mah g gewkdag. Tsh am
hahawa baꞌich i si s‑gewkam ah g Jiosh haꞌichu ahga.

Mash pi shaꞌi daꞌa g haꞌichu e‑eniga ab aꞌai e wui
32Wehsijj ash ab aꞌai si e tatchua g Jesus ihmdam ch ab si i hemakoch g

e‑chegitoi k pi hedai shaꞌi s‑daꞌa g haꞌichu e‑eniga ab aꞌai e wui.
33 Sh idam Jesus chuhchai si s‑gewkam am ahgachugmat uhpam i wuhsh

g Jesusmuhkig t amjed k dwehs ha‑kownalig. Kush g Jiosh amsi i hawehmt.
34 Sh haꞌi am ha gagda g e‑oꞌoidag ch e‑kihki ch ab i uꞌu g lial
35ch abhamamkag Jesus chuhchaimashhekid i e tatchua. Sh amhahawa

aꞌai ha mamka hegam mash pi haꞌichu edgid. Sh hekaj pi hedai haꞌichu pi
edgid.

36Sh hema d Joseph ch ab Cyprus jewed t ab d kihkam ch d chumpapal ha
wehmchikpandamnashpi ab dLevibad amjedkam. Sh id hab ep chechcheg
g Jesus chuhchai Barnabas mo hab d ahga I ha Gewkemhundam.

37 Id atsh gagda g e‑oidag k ab i ui g namkigaj k wehs ha mah g Jesus
chuhchai.

5
Ananias ch Sapphira

1 Sh am hema d Jesus ihmdam ch hab chehgig Ananias. Kush g wehmaj
kihkam hab chehgig Sapphira ch hab waꞌap d Jesus ihmdam. Kutsh ihda
Ananias epai gagda g haꞌichu e‑eniga

2 k hab masma hab chum e juh mat wehs ha mah g namkigaj g Jesus
chuhchai k wabshaba ged hu haꞌi si toa e‑wohshag ed.

3 Sh hab kaij g Peter ab wui, “Shahchu apt ahgk hiwigi g Jiawul mat am
pad haꞌichu hab juh m‑ihbdag ed. Pt heg hekaj iattogi g Hekia S‑apꞌekam
Gewkdagmapt heg wepogi mo id d wehs g haꞌichum‑eniga namkig.

4Hegaihaꞌichum‑enigaodm‑enigamapt koi gagda. Pt am i gagda. Khegai
namkigaj d m‑lialiga. Pt eda hab juh ihda si geꞌe pi apꞌekam. Pi apt ahchim
waꞌi chum t‑iattogi mach d wabsh oꞌodham. Jiosh apt ep chum iattogi.”

5T amwabsh i chum kaiok ihda g Ananias kmuhk k i gei.
6Tsh ab hahawa iwahp gwechij oꞌodhamk am i apꞌech g chuhkugaj k ged

hu cheh.
7Shameps‑mahchgwehmajkihkamgmuhkimatshhabmasmawochum

ha iattogi. Sh am d i waik ohla. Kutsh eda pi koi kah mat has e juh k hekaj
am jiwia mo am daha g Peter.

8Kush heg ab wui hab kaij, “Namt haꞌakia ui g lial mamt gagda g haꞌichu
e‑eniga?”
Sh hab kaij, “Heuꞌu, haꞌakia att ui.”
9 Sh hab kaij g Peter, “Ms haschu ahgk hig ahpi g e‑wehm kihkam wehm

hab chum i e tahtmamtwabshwopiꞌich gHekia S‑apꞌekamGewkdag? Dada
at hegam mat ged hu cheh g m‑wehm kihkam. Pegih, t hab waꞌap masma
habwom‑juh.”

10Tsh am ha hekaj muhk k i gei wecho. Tsh ab i wahp g wechij oꞌodham k
amneimatkimuhk gamhu i be k ged hu chehhugidaj an gwehmaj kihkam.

11Tshwehsijj ab si s‑ehbeni g Jesus ihmdam ch hegam ehpmo hedai i kah
ihda.

Mash g s‑hasig haꞌichu hab junihim g Jesus chuhchai
12Kushs‑hasighaꞌichu s‑taneidamamhab junihimg Jesus chuhchai amha

shahgid g hemajkam. Sh wehsijj si s‑ap e hehemapad hegam Jesus ihmdam
heg wecho Solomonbad watto.

13Sh g hemajkamab si has ha elid chwabshaba si s‑e gihugmat abwo i ha
wehmt.

14 Tsh oi wa muꞌi ab i s‑wohoch g haꞌichu ha‑ahga ab amjed g Jesus k ab i
ha wehmt. Haꞌi d chechoj ch haꞌi d uꞌuwi.

15Kumtshamihawuwhasgkokꞌodamamineidokmohaschuhas junihim
g Jesus chuhchai k ankahyaoidkhawahpakuschhabelidchmat chumhems
g Peter ehkadag ab hab wo e juh ha abmat wo e dodaj.

16Muꞌijj atsh ab aꞌaijed i hihi Jerusalem wui ab i ha uꞌuk g e‑kokꞌodamga
ch hegammo g jijawul an ha uꞌukch. Kutsh wehs ha dodaj.

Mamtsh ha shoꞌigch g Jesus chuhchai
17Tsh g uhgchu pahl ch hegammash hab waꞌap am oid g Sajusi himdag si

s‑koꞌokam s‑ha hehgam g Jesus chuhchai
18k am i ha cheha g geꞌe cheopi nuhkuddammatwo ha kuh. Tshwawoho

am ha kuh.
19Tsh wabshaba heg i s‑chuhugam ab g anghil am si kuhpiꞌo g kukpaikud

k ab i ha wuwhas g Jesus chuhchai k hab ha ahg,
20 “Am gwo uhpam hihim k amwo i gegokiwua geꞌe cheopi ch ed k wo ha

ahgi g hemajkammat has masmawo bei ihda pi ha huhugedam doakag.”
21 Kutsh ab wohog elid k am hihim k am i wahp geꞌe cheopi ch ed mat

wabsh i chummahsi k am ha hekaj i hamashcha g hemajkam.
Tsh eda hegwaꞌi siꞌalim g uhgchu pahl ch hegam Sajusi am i ha hemapai g

e jehnigiddam. Sh idampimahchmat haschu has e juh ch atsh amha cheha
g nuhkuddammat ab wo i ha ui g ha‑lilsoga.

22Kutsh amchumhihi g geꞌe cheopi nuhkuddammatwohaui. Kushpi am
hu haꞌichug.
Tsh ab wabsh uhpam hihim k am ha ahgid ch hab kaij,
23“Matt dadakukpaikudamkamchumnei. Kabwabshkia yahwidag. Kg

lilso hanuhkuddamab ep gegok kihjeg t ab. Ttwabshaba am i chumkuhpiꞌo
g kihjeg. K pi am hu hedai haꞌichug.”

24Tsh am i ha kaiok amwabsh i pi amichmas hebai has e juh g ha‑lilsoga.
25 Tsh am hahawa hema i wahk k hab kaij, “Nehꞌe! Idani o ged hu ha

mashcham g hemajkam geꞌe cheopi ch ed hegammamt wa ha kuh.”
26Tsh am hahawa hihi g geꞌe cheopi nuhkuddam k ab uhpamwabsh s‑ap

i ha ui nat pi am huwo hamaꞌichshul g hemajkam
27k am ha uꞌapa ha wui g e jehnigiddam.
Sh hab ha ahg g uhgchu pahl,
28 “Chum ach s‑gewkam pi em‑hiwgid mams an hu wo aꞌagad hegai

Jesusbad. T eda g em‑mashchamadag ab amjed heki hu wehsko chehmo g
Jerusalem. Kum ahpim ab chum t‑abchud gmuhkigaj.”

29-32 Sh hab kaij hegam Peter, “Kwabshaba g Jiosh am t‑ahgidmatt amwo
wa ahgahid ihda mach haschu i si t‑wuhpuikaj neid. Kutt hemho wo wa i
hehgchg Jiosh, piwabshgoꞌodham. Ahpimamtbei g Jesuskhab juhmatabe
naggiakots t abkemuhkid. Twabshabag Jioshabuhpamiwuhshadmuhkig

amjed k am i wahki dahm kahchim ch ed k an i kei si e‑hugid an k ab i mah
g gewkdagmatwo t‑doꞌibia kwo t‑wanimedad. Kut heg ab i t‑mah g apꞌedag
ahchim Tutuligo hemajkam matt gam hu wo s‑ohhod g pi ap t‑chegitoi. T
hekaj g Jiosh gamhu habwo i juh g pi ap t‑chuꞌijig. Jiosh at ab cheha g Hekia
S‑apꞌekamGewkdagmatwehswo t‑wehmajk ahchimmach ab s‑wohog elid
ch am t‑gahi wuhshanimwowohokamch g Jesus.” Neh, bash kaij g Peter.

33 Tsh wabsh wohoꞌi babgat hegam e jehnigiddam k wabsh chum s‑ha
kokdaimk.

34ShwabshabaamdahegaimashdGamaliel chdchehanighamashcham-
dam ch am oid g Palasi himdag. Sh wehsijj ab si has elid g hemajkam. Kutsh
am i kekiwua k am ha ahgi mat gm huwo shaꞌi i ha wuwhas g e‑lilsoga. Tsh
wawoho hab ha juh.

35Shhabhahawakaij ihda abhawui g e jehnigiddam, “Ni‑hajuni, amgwo
s‑e nenꞌoidkmamt has wo ha juh idam oꞌodham.

36Hekid o hu i mat am hema i e maskogid k hab chehgig Theudas ch hab
kaij mo d ge haꞌichu s‑mahchim. Kut am hu i giꞌik siant chechoj ab i wehmt.
T wabshaba e muhkid ihda. T wehsijj e gantad hegammat wa ab wehmt. T
amwaꞌi huhug g ahgaj.

37 T amjed am hema ep i e maskogi eda mat g hemajkam e kuint k hab
chehgig Judas ch amGalilee t amdoꞌodham. T ihdahabwaꞌapmuꞌi oꞌodham
am i oi. T wabshaba hab waꞌap e muhkid hegai Judas. T hab waꞌap aꞌai e
gantad hegammat wa ab wehmt.

38 “Pegih, k hemuchhabwamahshaꞌichu. Pi g amhuhaswo shaꞌi ha juhni
idam oꞌodham. Ha gwo dagito. Hemu atwo huhug ihda haꞌichu hab ha‑juni
matp d wabsh wo oꞌodham hab ha‑elidak. Tp d wo sha Jiosh haꞌichu hab
junik, mt pi wo shaꞌi e nakomamswo keshwua.

39Mtp hems heg wabsh wo e wepogi mam g Jiosh wabsh cheggia.”
Tsh oi wa ab i s‑wohog el g Gamaliel idam e jehnigiddam
40k hab ha ahg g geꞌe cheopi nuhkuddammat amwo i ha wahpki g lilso k

wo ha gewitta. Tsh wa woho hab e juh. Kutsh ab ep si ha ahgi mat pi am hu
wo shaꞌi aꞌagad g Jesus k hahawa ha dagito.

41Kush wabsh si s‑hehgig idam Jesus chuhchai am i wuwhak natsh pi ab
si has i ha el g Jiosh k ab i ha mah g apꞌedag matsh si e shoꞌigch wehhejed g
Jesus.

42 Pi atsh shaꞌi haꞌasa aꞌaga g Jesus k wabshaba wehs tashkaj am wabsh i
hamashcham g hemajkam geꞌe cheopi ch ed ch am ha‑kihki edmo g Jesus d
Jiosh si Kehsha.

6
Matsh am i ha chuhcha gwewaꞌak chikpandam

1 Kush am i muꞌidahim hegam mash am oid g Jesus himdag. Sh am haꞌi
neneok g Greek hemajkam ha‑neꞌokikaj nash pi tash gam hu kihkahim
ha‑jewedga ed. Kush idam hab kaij mash pi ap ha dagioꞌid hegam heheꞌejel
wiꞌikam uꞌuwi mash d ha‑hajuni. Kush heg hekaj am aꞌai pi e apꞌet idam
Greek neneokdam hawehm hegammo g hejel e‑neꞌokikaj neneok.

2 Tsh am i kah g Jesus chuhchai k am wehs i ha hemapad k hab kaij,
“T‑wepnag, pi o apꞌe machs wabsh wo dagito g mihshmda ab amjed g Jiosh
k im hu g lial wo hudawogad.

3 Ab oki haꞌi ep em‑mahkch g Jiosh g gewkdag ch amichudadag mamt
am hab wo junihid ihda chikpan. Pegih, mt am wewaꞌak wo i ha gawulkai
hegam mam s‑ha mahch mo woho hab masma. Kutt idam am wo i ha
chuhchamat wo nuhkud ihda habmahs haꞌichu.

4 Tt ahchim Jesus chuhchai am hab wo si i juh matt wo t‑hoꞌigeꞌidahunad
ch wo si hamihshmdad g hemajkam.” Neh, bash kaij.

5Kumtsh ab si i s‑hohhoꞌi mo has kaij k am wewaꞌak i ha chuhcha. Hema
idam ash hab chehgig Steven ch ab si s‑gewkam hiwig g Jesus. Sh g Hekia
S‑apꞌekam Gewkdag ab si mahkch g gewkdag. Kush hegam haꞌi ehp hab
chechgigPhilip chProchorus chNicanor chTimonchParmenas chNicolaus.
IhdaNicolausashabdamjedkamgAntiokkihhimchdgawulmahsoꞌodham
ch ab i s‑wohoch g Tutuligo ha‑himdag edamat koi s‑mai ab amjed g Jesus.

6Tsh idam ab hahawa i ha ui g hemajkam ha wui g Jesus chuhchai. Kutsh
idam am e hoꞌigeꞌidahun k ab ha taht mat heg hekaj wo s‑e mahchk mo d si
ha‑chuhchai.

7 Tsh am si i geꞌeda g Jiosh haꞌichu ahga Jerusalem t am. Kutsh baꞌich i
muꞌida hegammash am oid g Jesus himdag. Tshmuꞌijj ab i s‑wohoch hegam
mo d papal Tutuligo ha‑himdag ed.

Mamtsh bei g Steven
8Ab ash si s‑hoꞌigeꞌid g Jiosh g Steven ch ab si i mahkch g e‑gewkdag. Kush

s‑hasigam haꞌichu hab wua.
9 Tsh wabshaba haꞌi ab wui gegokiwua mash am hebai e wehm e mihsh-

mad g Tuhligo e‑himdag. Haꞌi idam ash d neneholkahim Cyrene ch Alexan-
dria kihhim t am. Tsh am haꞌi i ha wehmt ab Cilicia jewed t amjed ch haꞌi ab
Asia jewed t amjed.
Sh idam ab kamꞌon g Steven
10 Sh wabshaba g Hekia S‑apꞌekam Gewkdag ab si mahkch g Steven g

amichudadag. Kutsh pi shaꞌi e nako hegam mas ab uhpam wo i nodagi g
neꞌokij.

11k heg hekaj am hahawa haꞌi ha namkid k am ha ahgidmat habwo chei,
“Kahach ihdamosi has ahghegaimoab t‑chehani g JioshMosesbadoꞌohana
ed.”

12Kushwawoho hab kaij idam ch hekaj i ha kudu g hemajkam ch geꞌeged
ch chehanig hamashchamdam. Tsh idamwabsh woho i babgat k am hihim
k an bei g Steven k ged hu uꞌapa ha wui g e jehnigiddam.

13Mtsh am hahawa haꞌi i ha wahpki g oꞌodham matsh am haꞌichu wo ha
iattogi ab amjed. Sh hab kaij idam, “Ihda oꞌodham o chum hekid has ahg
g hekia s‑apꞌekam geꞌe cheopi ch hegai mo ab t‑chehani g Jiosh Mosesbad
oꞌohana ed.

14 Kah ach mo hab kaij mat hegai Jesusbad wo i wua g geꞌe cheopi k wo
gawul juh g t‑himdagmachgahuhebai amjedhab i junihimmat gMosesbad
an oꞌoha.”

15Kush wehsijj ab si neid g Steven. Sh g wuhioshaj hab haha wabshmahs
matp hems g anghil wuhiosha nash pi si tonod.

7
Matsh haschu neꞌoki ab i nodagi g Steven

1Kush hab kaij g uhgchu pahl ab wui g Steven, “No amwawohomap hab
junihim hegai mo haschu abm‑abchud?”

2Kush hab kaij g Steven:
“Ni‑geꞌegedga ch ni‑hajuni, ab g wo si i ni‑kaiham. An o oꞌohadag matsh

g Jiosh ab wui e chehgi g t‑shohshonbad Abraham. Kush eda am wabsh kia
kihMesopotamia jewed ch ed.

3 “Sh hab kaij g Jiosh ab wui:
Ia g wo ha dagito g e‑hajuni ch e‑jewedga k ab wo hihi heg wui jewed mant

amwom‑chehgi. Genesis 12:1

4 “Tsh wa woho am dagito g Mesopotamia jewed mash am kih g Caldea
hemajkam k am chihpia Haran kihhimwui. Kutsh am imuh g Abrahambad
ohgbad. Tsh ab hahawa ep cheha g Jiosh mat ia wo chihpia Canaan jewed
wui. Kutsh ia i chiwiamach hemuch ia kih.

5Tsh eda koi ab huheꞌes shaꞌimah ihda jewed kwabshaba amhiwa ahgid
mat womah. T d wo ha‑enigak g amjedkamaj mat heꞌekiajj ab wo i oi. Kush
eda pi koi ha aꞌaliga g Abrahambadmash eda hab ahg g Jiosh.

6 “Kush hab kaij g Jiosh ab wui:
M at hu wabsh heb hu jewed ch ed wo kihk g m‑amjedkam ch d wabsh wo

ha‑pionagk.
Kumt wo ha shoꞌigch giꞌik siant aꞌahid ab.
7Nt wabshaba wo ha kastigal hegam hemajkammat an wo ha uꞌukchid.
T ab haha wo i wuwha heg amjed jewed k ab wo si has i ni‑elid k wo ni‑ihm

iia. Genesis 15:13-14
Neh, bash kaij g Jiosh
8 ch ab mah g Abrahambad hegai himdag mat am wa has masma wo ha
oꞌoha an ha hikuchk g chechoj e‑aꞌaliga. Tsh habmasmawo s‑mahchkmash
hab waꞌap d ha‑wuikam hegai matsh g Jiosh am ahgi g Abrahambad. Tsh
wa woho hab e juh g Abrahambad k an pahl hikuch g e‑alidag Isaacbad mo
d i gigiꞌik tash amjed mat mahsi. Tsh g Isaacbad hab waꞌap juh g e‑alidag
Jacobbad. Tsh g Jacobbad hab waꞌap ha juh hegam gamai gohk e‑aꞌalidag
mach ab d ha amjedkam.

9 “Tsh idam wa s‑hehgam g e‑wehnag Josephbad k ab haꞌi ha wui gagda
mat d wo ha neholigak am Egypt jewed ch ed. Sh wabshaba g Jiosh am
nuhkud

10 ch ab s‑ap i wuhshad wehs haꞌichu shoꞌigdaj amjed k ab i mah g si
oꞌodhamdag ch amichudadag. Tsh am i nei g ha‑kownalig g Egypt t am
hemajkam k am i uhgkajid k am kownalch am dahm g e‑kownaltalig ch
haꞌichu e‑eniga.

11 “Tsh wa haha wabsh gei g bihugig k ha shoꞌigch g hemajkam wehsko
Egypt jewed dahm ch iia Canaan jewed dahm. Tsh pi shaꞌi e amich hegam
Abrahambadmat hebai wo bei g haꞌichu hugi.

12 Kush eda am s‑haꞌichu hugig Egypt jewed ch ed. Kutsh am i kah g
Jacobbad k am ha cheha g e‑aꞌalidagmatsh amwo hunio. Kutsh hab e juh.

13 “Tsh am ep i huhug g haꞌichu ha‑hugi. Kutsh am ep hunio. Tsh g
Josephbad am hahawa ha ahgi mo d ha‑wehnag nash pi pi amichud. Tsh
g ha‑kownalig g Egypt t am hemajkam ab s‑hamai g Josephbad hajuni.

14Tsh g Josephbad amhahawawai g e‑ohgbadmatwehsijj abwo i chihpia
Egypt wui. Kush eda d wewaꞌakko gamai hetasp (75) hemajkam.

15Tshwawoho am i chihpia hegam JacobbadEgyptwui k amkihkahimch
am koi.

16 Tsh am uhpam i e ui g ha‑ohꞌo g Abrahambad ch Josephbad Shekem
kihhimwui. Abrahambad atshwa amheꞌes ha nolawt g jewed hegammash
d Hamor amjedkammatsh amwo e toa g ha‑koꞌidag.

17 “Sh amjed muꞌi aꞌahidag wehgaj. Sh e aihim matsh am hab wo juh g
Jiosh mash haschu i heki hu ahgid g Abrahambad. Tsh eda am i si muꞌida g
t‑shohshonbad amai Egypt ch ed.

18 Kutsh am hema i wuhsh g kownal mash pi shaꞌi mahch matsh wa has
masma am si i ha wehmt g Josephbad amai Egypt ch ed.

19Kush ihda nahnko ha wua hegam t‑shohshon ch ha shoꞌigchud ch hab
ha ahgmat gamhuwo ha shul g chuꞌuchum e‑aꞌaliga hab ahgchmat wo koi.

20Kutsh edamahsi gMosesbad k si s‑kehg d ali. Kutsh am i nuhkud g jehjij
waik mashad ab

21k gam hu hahawa i wuhshad. T g kownal uwi alidag am chehg k ab i bei
habmasmamo dmadaj.

22Kumtshwehshaꞌichumashchamohaschud i si s‑hasighaꞌichuamEgypt
ch ed. Tsh ab si i mai ihda wehs k d si s‑has haꞌichu am heg eda mo haschu
hab i kaij ch haschu hab i junihim.

23“BatshwamasmaamigeꞌedagMosesbadkamiai ggiꞌikkowehst‑mahm
(40) aꞌahidag. Tsh am hu hebai hab i e ah mat am wo i ha chehgim g
e‑hahajuni.

24 Kush hema g Egypt t am oꞌodham am hema shoꞌigchud g Tuhligo. Tsh
g Mosesbad am i wehmt g e‑hajuni k mua ihda Egypt t am oꞌodhammat wo
agwua

25k hab e ahgmat g hajunij wo chum s‑mahchkmat g Jioshwo hekaj k wo
ha doꞌibia. Sh wabshaba g hajunij pi habmasma hab elid haꞌichu.

26 Sh am baꞌich d i tash, sh am haꞌi e cheggia g Tutuligo. Tsh am ha neid
k chum s‑ha daꞌid k hab kaij, ‘Kia, ahpim! Dam e‑wepngam ch eda haschu
ahgch e cheggia?’

27 “Kut hegai mo ha cheggia ab si nuꞌichkwua gMosesbad k hab kaij:
Shahchu ap ahgch hab chum ewuamaps am t‑dahm.
Pi o ab hu shaꞌi m‑abmaps ahpi am haꞌichu wo i apꞌechudad am t‑shahgid.
28Napt hab waꞌap wo chum ni‑muamapt wa hab juh g Egypt t am oꞌodham

tako? Exodus 2:13-14
29 “Tsh am i kah g Mosesbad ihda k ha hekaj gam hu i e mehkod ab Egypt

amjed k gam hu i jiwia mash am d Midian jewed. Sh am haꞌi oꞌodhamag.
Kutsh am ha hohnt k gohk chechoj aꞌalidt

30 “Sh am him k am d i giꞌikko wehst‑mahm aꞌahidag. Sh am hu hebai ha
nuhkudgkahwal gMosesbadammiabidchhegai doꞌagmohabeaꞌaga Sinai.
Tsh abwui hahawabsh hema i e chehgi g anghil habmasmamo ammeihim
g shaꞌi ch eda pi meitto.

31 Tsh ab i miabi g Mosesbad mat ab si s‑ap wo i nei nash pi pi amichud
matsh wa pi shaꞌi meitto g shaꞌi. Sh g Jiosh ab wui hab kaij am gahi
wuhshanim g anghil:
32Ahni ani d Jiosh.
K wa ab has ni‑elid hegam m‑shohshon mo d Abraham ch Isaac ch Jacob.

Exodus 3:6
Tsh hahawa si gigiwuk gMosesbad k si s‑ehbeni mat amwo i nei.

33 “Sh hab ep kaij g Jiosh ab wui:
Ab g has i ni‑elid k wuashulig g e‑kaikia shuhshk nap pi ia kehk ni‑wui.
34S‑mahch animamhas imasmaha shoꞌigchud gm‑hajuni amai Egypt t am.
Do ni‑hemajkamga.
Kuni kah g ha‑shoshaki ch heg hekaj am i ni‑maskogi ab m‑wui mapt ahpi

wo ha doꞌibia.
Pt oi amwo i e nakomapt amwo hih Egypt wui. Exodus 3:5, 7-10
Neh, bash kaij g Jiosh.

35Kuni hab ep s‑cheꞌimkmo ihdaMosesbad d hegai matsh wa g hajunij pi
ab hu tatchua ch hab kaij:
Shahchu ap ahgch hab chum ewuamaps am t‑dahm?
Pi o ab hu shaꞌi m‑ab maps ahpi am haꞌichu wo i apꞌechudad am t‑shahgid.

Exodus 2:14
Dowa ihdaMosesbadmatsh g Jiosh am i kei ha dahm g hajunij matshwo ha
wanimed k wo ha doꞌibia. Kutsh hegai anghil mash ab neok mei ch ed am
uꞌapa g Jiosh neꞌoki Mosesbad wui.
36Kutsh gMosesbad amuhpamhih Egyptwui k amhab juh g s‑hasig haꞌichu
chehgida k am i ha wanim g e‑hajuni mat ab i wuwha Egypt amjed. Kutsh

wa am i e tahp hegaimash hab e aꞌaga Al S‑wegi Kahchki. Tsh am gahi i shul
idamMosesbad k am chipiahim giꞌikko wehst‑mahm ahidag oidam tohono
jewed ch ed.

“Sh gMosesbad heg oidam s‑hasigam haꞌichu am hab junihim
37 ch am ha ahgid ch hab kaij:

Jiosh atsh am hema epwo i kei g t‑hajuni habmasmamat ahni am i ni‑kei.
Kut heg d ep wo Jiosh haꞌichu i tashogiddamk. Deuteronomy 18:15
Neh, bash kaij g Mosesbad.
38Tsh g Jiosh abmah g e‑neꞌoki doꞌag t ab am gahi wuhshanim g anghil. K d
t‑himdag ihda neꞌoki matsh ab bei.

39 Tsh pi oi jiwia g Mosesbad ab doꞌag t amjed. Tsh g t‑shohshonbad pi
ab hu wohog elid k im hu hab wabsh i s‑junimk g Mosesbad ch uhpam
s‑hihimimk am Egypt wui

40 Sh g ha‑uhgchu pahlig d Aaronbad. Sh idam abwui hab kaij:
Pi achmahchmas has e juh ihdaMoses mat ab i t‑wuwhas Egypt amjed.
Am gwabsh haꞌi ha nahto g jijoshmat hegam amwo t‑wanimedad. Exodus

32:1
41“Kushwaamhemawisilot g ohlakaj k abwui iagchul hegwepogidchmo

d ha‑jioshga k amep piastmat heg hekaj abwo si i haꞌichuch hegai e‑jioshta.
42 Kutsh heg hekaj im hu hab i e juh g Jiosh ab ha amjed k am wabsh ha

hiwigi mat wabsh g hejel hab e‑elida am hab wo junihid. Kush wabsh g
huhuꞌu ab ha ihm mat hab masma an oꞌoha g Jiosh haꞌichu i tashogiddam
mash hab kaij g Jiosh:
Ab ani ha chehani g Tutuligo hemajkam mat wo mumꞌa g e‑shoshoiga k ab

ni‑wui wo iagchul amwehhejed g pi ap e‑chuꞌijig.
K wabshaba pi woho ab hu ni‑ihmmo eda am haꞌichug tohono jewed ch ed

giꞌikko wehst‑mahm ahidag oidam.
43Do hejel ha‑nahtoi jijoshmo ab ha ihm.
Bo ha aꞌagaMolok ch Rephan ch hab ha elid mo an kih huhuꞌu t an.
Nt heg hekaj gam humehkwo em‑shul Babylon jewed t am. Amos 5:25
Neh, bash kaij g Jiosh.

44 “Kuni hab ep s‑cheꞌimk mash hegam an uꞌahim hegai cheopi mash heg
hekaj am ha tashogid g Jiosh mash am ha wehmaj. Sh heg d wabsh hogi ch
habmasma e nahtomatsh wa g Jiosh am chehgi g Mosesbad.

45 Sh g ha‑amjedkam an ep uꞌahim hegai cheopi matsh hekid g Joshuabad
am i e kei matsh wo i ha wanim. Kutsh g Jiosh ia i ha wahpki id eda jewed k
am ha wehhejed gam hu i ha wuwhas hegam nahnko mahs hemajkam mo
ia d chum kihkam. Kush amhaꞌichugkahim ihda cheopi ch ab aimash eda g
Davidbad d ha‑kownalig.

46Sh ihdaDavidbad d si Jiosh tatchui ch ab ahgidmatwohiwigimat hema
wo kihch. Tsh heg eda am habwo e junihid g hoꞌigeꞌidahuna Jiosh wui.

47 Kutsh g Jiosh hiwigi g alidaj Solomonbad. Tsh heg am i kei g kih am
wehhejed g Jiosh.

48 “K eda g Jiosh baꞌich i geꞌej mo haschu i mo an hab chuꞌig t‑wehgaj. T pi
woshaꞌi enakogoꞌodhammaswokihch. Batshwamasmaanoꞌohagkelibad
Jiosh haꞌichu i tashogiddammash hab kaij g Jiosh:
49Ahni ani d Jiosh ch ab dahmkahchim t amjed ia nuhkud g jewed kahchim.
Pi amt wo shaꞌi e nakomamt wo ni‑kihchmamt heg eda amwo ni‑dai
50nant pi ahni wehs haꞌichu nahto. Isaiah 66:1-2
Neh, bash kaij g Jiosh.

51-52 “Kush wabshaba g t‑shohshonbad si e sheshemachud ch pi
chechkaidag ch pi ab hu kaiham g Jiosh haꞌichu ahga. Jiosh ash am i ha
wuwhasid g haꞌichu i tashogiddam. Kushwag t‑shohshonbadha shoꞌigchud

ch haꞌi ha kokda. Kum ahpim hab waꞌap chuꞌig ch ab wabsh wui gegok g
Hekia S‑apꞌekam Gewkdag. Jiosh haꞌichu i tashogiddam ash am ahgachug
mat wo jiwia g Jiosh si pionag k d wo si wehs s‑apꞌekamk. Kut wa woho
jiwia. Kumt wa gagdamat wo emuhkid.

53 Ahpim amt ab em‑mah g Jiosh chehanig mat wa g anghil ia uꞌapa. Mt
eda amwa pi wohoch.” Neh, bash kaij g Steven.

Mamtshmua g Steven
54Tsh am i kah g e jehnigiddammash has ha ahg g Steven kwabshwohoꞌi

babgat k si kuhm g e‑tahtami.
55Shwabshaba gHekia S‑apꞌekamGewkdagabbaꞌich i simahkchg Steven

g gewkdag. Tsh am i nea dahm kahchim wui k nei mo si s‑masma tonod g
Jiosh gewkdag. Kush g Jesus an si hugidaj an kehk g Jiosh.

56 Kush hab kaij g Steven, “Neido! B at e kuhpiꞌo g dahm kahchim. K ab
kehk g Jiosh si Kehsha an si s‑apko hugidaj an g Jiosh.”

57Tsh si hihinkiad k am si kuhkp g e‑nahnk k ab hahawa si wui i wohp
58 k an be k gam hu i wuhshad kihhim t amjed mat wo maꞌichkwua. Sh

am hema ha wehmaj g wechij oꞌodham ch hab chehgig Saul. Kutsh heg
nuhkudach g e‑liliwa hegammatsh womaꞌichkwua g Steven.

59Kush g Steven ab si ihm g e‑doꞌibiakam ch hab kaij, “Ni‑kownalig Jesus,
ia g behꞌi ni‑doakag.”
Sh eda heg oidch abmaꞌikkash g s‑kehꞌiddam.
60 Tsh am hahawa tohtonwua g Steven k si s‑kaidam hab kaij,

“Ni‑kownalig, pi g ab hu ha abchud ihda chuꞌijig mat ihab e juh.” Bash
kaij ch am imuh.

8
1 Sh g Saul amwabsh apꞌechudmamtmua.
Mashwa g Saul ha shoꞌigchud g Jesus ihmdam

Shamai i amjedmamtshabsi s‑gewkamihashoꞌigchg Jesus ihmdamamai
Jerusalem t am. Kutsh aꞌai ahhio g e shoꞌigchuddam amai Judea ch Samaria
chechkshani ch ed. Tsh wabshaba hegam Jesus chuhchai pi hasko ahhio.

2 Tsh haꞌi hegam mo ab d si ihmdam g Jiosh ged hu cheh g Steven k si
s‑kaidam shoani wehhejed.

3 Kush g Saul chum s‑padchudamk g ha‑mihshmda g Jesus ihmdam ch
hekaj an wahkhim ha‑kihki oidch ch ab i ha chewaimed ch ged hu si ha
kuhpahim, chumwa g uꞌuwi.

Matsh g Jiosh haꞌichu ahga am ai g Samaria
4Kush wa anwehsko ahgahim g Jesus hegammatsh wa e gantad.
5Hegai Philip mash wa am d ha‑kehsha atsh am hih Samaria kihhim wui

k amhamihshmad ch amha ahgidmat heki hu an iwuhsh g Jiosh si Kehsha.
6 Kush ab si kaiham hegam hemajkam mo haschu i ha ahgid ch am neid

mo s‑hasigam haꞌichu hab junihim g Jiosh gewkdagkaj.
7Muꞌijj ash e dodajid hegammash g jijawul an ha uꞌukch. Kush si hihnk g

jijawul gam hu hihimadch. Kush muꞌijj ha dodajid hegam mo pi hihimdag
ch hegammo pi ab hu gewpk.

8 Sh si s‑hehgig g hemajkam amai.
9 Sh am hema kih g oꞌodham mash hab chehgig Simon ch heki hu waꞌi

amjed am hab junihim g s‑hasigam haꞌichu ch hab chum e wua mo d ge
mahkai.

10 Kush wehs g hemajkam am si neidachug ch ab si has elid, chum wa
hegammo d s‑chu aꞌamichuddam.

Kushwehsijj habkaij, “Hegokidgemahkai chabuꞌukchge‑gewkdag Jiosh
t amjed.”

11 Bash kaij ch ab si kaiham nash pi heki hu waꞌi amjed hab junihim g
s‑hasigam haꞌichu.

12 Tsh wabshaba am hahawa ha mihshmad g Philip ab amjed g Jiosh
kownaltalig ch ab amjed g Jesus Christ. Kutsh ab i s‑wohochud k e pahl
wapko.

13 Tsh hab waꞌap ab i s‑wohoch g Simon k e pahl wakon k amjed pi hebai
dagito g Philip k ab si has elid am i neidok mo hab junihim g s‑hasigam
haꞌichu.

14 Tsh am i ha ai hegam Jesus chuhchai ab Jerusalem t ab matsh idam
Samaria t am oꞌodham ab bei g Jiosh haꞌichu ahga. Kush am ha chehani g
Peter ch Johnmatsh amwo hamihshmedo.

15-16Tsh amhihi idam k ged hu dada k amhawehm e hemapai. Kutsh eda
pi koi bei g gewkdag ab amjed g Hekia S‑apꞌekam Gewkdag hegammatsh e
pahl wapko. Kutsh am e hoꞌigeꞌidahun k ab tai g Jiosh mat hab wo wa e juh
am ha tahgio

17 k amjed an i ha tahtamahi ab ihmch g Jiosh. Tsh g Hekia S‑apꞌekam
Gewkdag ab hahawa hamah g gewkdag.

18Tsh g Simon am i nei ihda k chum s‑ha namkidam
19k hab kaij, “Ab g i ni‑mahki ihda gewkdagmant hedai ab wo i taht, t wo

bei g gewkdag ab amjed g Hekia S‑apꞌekam Gewkdag.”
20 Sh wabshaba hab kaij g Peter ab wui, “T wabsh wo huhug g

s‑m‑kaischuda hab wa masma mapt ahpi wo huhug. Pi o hab chum chuꞌig
mapt hekaj wo nolawt g Jioshmahkigdag.

21Pi o shaꞌi apꞌe g m‑chegitoi am Jiosh tahgio. K heg hekaj pi ab hu d shaꞌi
m‑wuikam ihda chikpan.

22-23Gan o hu wabsh i si m‑uꞌukch g pi apꞌekam napki pi s‑chu hehgamk.
Pt gam hu wo s‑ohhod g pi ap e‑chegitoi k ab wo i e hoꞌigeꞌidahu Jiosh wui.
Tp hems gam hu habwo i juh gm‑chuꞌijig.”

24 Sh hab kaij g Simon ab ha wui, “Ab g wo si i s‑ni‑hoꞌigeꞌid k am wo e
hoꞌigeꞌidahu Jiosh wui ni‑wehhejedmat pi gam hu habwo ni‑juh.”

25 Tsh am hahawa ha mihshmad g Peter ch John ab amjed g Jesus k am
ha ahgimo haschu g e‑wuhpuikaj neid. Tsh amhebai i cheka. Kutsh gamhu
uhpamhihi Jerusalemwui amahgachugch g s‑kehghaꞌichu ahgaj g Jiosh am
aꞌai kihhim ch ed heg eda Samaria chekshani.

Matsh hema e doꞌibia g Ediopia t am oꞌodham
26Kush g anghil am hema neok ch hab kaij ab Philip wui, “Am g i e nakog

k gam hu hihm k am wo i ai hegai wohg m an hims tohono jewed ch ed am
ha shahgid g Jerusalem ch Gaza.”

27-28Tsh wawoho am i e nako g Philip k gam hu hih.
Sh eda amhemamed g e‑kalitkaj ch d Ediopia jewed t am oꞌodham. Id ash

gkownaligaj amkehshchmashd lial nuhkuddam. Kushamemihshmdahim
Jerusalem t am ch hemu am uhpam epwo chihpia Ediopia wui.

29Kushhabkaij gHekiaS‑apꞌekamGewkdagabwui gPhilip, “Ang imiabid
hegai kalit k gan hu hugidaj an wo i hih.”

30 Tsh am hahawa si meh g Philip k an i miabi g kalit. Kush ihda am
neꞌokchulid hegai matsh g Isaiabad an oꞌoha.
Kush am kah g Philip ch ab kakke, “Nap s‑amichud hegai map an

neꞌokchulid?”

31 Sh hab kaij ihda s‑has haꞌichu, “Pi ant has masma wo s‑amich, heg hi
wa matp am hema wo i ni‑tashogi,” ch amjed ab i wai g Philip mat gan hu
wehmaj wo dahiwua kalit ch ed. T wawoho an i chesh.

32Kush eda id an neꞌokchulid mo hab chuꞌig an Jiosh oꞌohana ed:
T am hemawo i wuhsh g oꞌodhammat wo e wepogi g kahwal.
Neh, pi at wo shosha g kahwal mamt hekid wo shoꞌigchud k womua.
Pegih, t hab wamasma pi has wo shaꞌi chei ihda oꞌodham
33mamt hekid pi ap wo lodait k womua.
T hab pi hedai wo e nakomaswo ahMamt heꞌes i geꞌe pi apꞌekamhab juh ab

wui. Isaiah 53:7-8
34Sh hab kaij g s‑has haꞌichu ab Philip wui, “Am g ni‑ahgid. Dohꞌo hab ahg

g Jiosh haꞌichu i tashogiddam? No hejel hab e ahg aha no wabsh hema hab
ahg?”

35Tsh g Philip amjed am i shonch id abmash amneꞌokchulid k am ahgid g
s‑kehg haꞌichu ahga ab amjed g Jesus.

36 Sh am wabsh kia wohpo wohg oidch ch am hu hebai neꞌibij mash am
ge shuhdagi. Sh hab kaij g s‑has haꞌichu, “Neh, m ia ge shuhdagi. No am hig
haꞌichu ehpmanis heg hekaj pi wo ni‑pahl wako?”
[
37 Sh am hahawa ahgid g Philip, “Bapt waꞌi masma wo e pahl wako mapt

wehskaj amwo i e dagito Jesus wui.”
Sh hab kaij, “Heuꞌu, wehskaj ant amwo i ni‑dagito wui.”]
38 Sh am hahawa i ahgid hegai e‑pionag mo melchudahim g kalit mat wo

keshwua. Tsh am huhud ab kalit t ab k am i huhud shuhdagi ch ed. Tsh am
pahl wako g Philip ihda oꞌodham.

39TshgHekiaS‑apꞌekamGewkdaggamhuwahekaj i bei gPhilip. Shamjed
si s‑hehgig ihda s‑has haꞌichuch gam hu uhpammeh pi hekid ep shaꞌi neidk
g Philip.

40 Tsh g Hekia S‑apꞌekam Gewkdag gam hu uꞌapa g Philip Ashdod kihhim
t am. Tsh am i ahgahi g haꞌichu ahga ab amjed g Jesus k ga hu ai g Cesaria
kihhim.

9
Matsh hegai Saul ab i e dagito Jesus wui

1Kush eda id oidam g Saul wabsh kia ha oid hegam mash am oid g Jesus
himdag ch s‑gewkamha ebkiod ch s‑ha kokdaimk. Sh amhu hebai i, sh ab si
tahni g uhgchu pahl

2matsh am wo ha oꞌohani g papal am Damascus kihhim t am. Kutsh heg
wo be k am wo him k wo ha chehgi. Tsh hegam wo s‑mahchk mo uꞌukch g
e‑apꞌedag. Kutshwo ha ui hegammo amoid g Jesus himdag k amwouhpam
i ha ui Jerusalem wui, chum wa g uꞌuwi. Tsh wa woho hab e juh g uhgchu
pahl.

3Tsh am hih g Saul haꞌi ha wehm g chechoj k gam hu i aihim g Damascus
kihhim. Tshhahawabshhaꞌichu si ton abdahmkahchim t amjed anwehgaj.

4Tsh am i gei g Saul jewedo. Sh ab hema si neok ab dahmkahchim t amjed
ch hab kaij, “Saul, s‑wohom ap hig ni‑shoꞌigchud.”

5 Sh si has elid g Saul ch hab kaij, “Dohpwud ch ab neok?”
Kush hab kaij hegai mo ab neok, “Dani ahni Jesus. Kup ha shoꞌigchud

hegammo am oid g ni‑himdag.
6Ab g i wamig k am hihm k amwo i wah Damascus ch ed. T am haha wo

hemam‑ahgi mapt haschu am habwo chum juh.”

7 Tsh hegammo am wehmaj ab wabsh i gewpka k pi has shaꞌi kaij ch ash
hi wa kah g neꞌoki ch wabshaba pi shaꞌi neid mas hedai ab neok.

8 Tsh am hahawa i wami g Saul k ab chum si i nea. Tsh wabshaba pi ab
hu mamsi g wuhpuij. Kumtsh am haha wabsh i wanimed k ged hu uꞌapa
Damascus ch ed.

9Kush waik tashkaj pi haꞌichu shaꞌi neid ch ep pi haꞌichu shaꞌi koꞌa ch pi
haꞌichu ihꞌe.

10Kush eda am hema d Jesus ihmdam amai ch ash hab chehgig Ananias.
Tsh g Jiosh am haꞌichu hab juh nenaj tahgio mash heg eda g Jesus am
chehcheg.
Sh g Ananias hab kaij, “Shahchu ap tatchua, ni‑Jioshga?”
11Kush hab hahawa kaij g Jesus, “Am g i e nakog k am hihm heg kih wui

Judas mo am kih Shelini Kahya oidch. Amai o hema dak ch e hoꞌigeꞌidahun
ch hab chehgig Saul ch ab d kihkam Tarsus kihhim t ab.

12 Kunt am nenaj tahgio haꞌichu hab juh mapt am wo jiwia wui ahpi
Ananias ch ab wo taht mat ep womamsi g wuhpuij.”

13Shhab kaij g Ananias, “Ni‑kownalig, ihda oꞌodhamatshmuꞌi ha shoꞌigch
gm‑hemajkamga am Jerusalem ch ed. Muꞌijj o hab ni‑ahgid ab amjed.

14Kutsh heg hekaj ia jiwia mash uꞌukch g apꞌedag ab ha amjed g uꞌugchu
papal mat wo uhpam i ha ui hegammo abm‑ihm.”

15Kush hab kaij g Jesus ab wui, “Am apt wo wa hih nant pi id am si i kei
mat amni‑wehhejedwo chikp am i ahgahimk gni‑himdag hawui g Tutuligo
ch am hawui g nahnkomahs hemajkam ch kokownal.

16Nt ahni am wo wa chehgi ihda Saul mat has i masma wo e shoꞌigch am
ni‑wehhejed.”

17 Tsh wa woho am hih g Ananias heg wui kih k ab si i s‑ha hoꞌigeꞌel g
kihkam. Tshab iwahki. Tshabhahawaemahtchul gAnanias Saulwuikhab
kaij, “Ni‑nawoj, Saul, am apsh neid g geꞌechu t‑kownalig Jesus ab himadch
wohg oidch. T heg ab ni‑cheha mantsh ab wo i him k ab wo m‑taht. Tsh ep
wo mamsi g m‑wuhpui. Kutsh ab wo m‑mah g gewkdaj g Hekia S‑apꞌekam
Gewkdag.” Neh, bash kaij ch ab hahawa taht.

18Tsh ab ha hekaj i mamsi g wuhpuij. Tsh hahawa ep s‑ap haꞌichu neid k
am ha hekaj i e nakog k e pahl wakon

19k ep haꞌichu hug k ab uhpam ep i gewka.
Matsh am hamihshmad g Saul Damascus t am

Sh g Saul am heꞌekia i tash ha wehmajkahim g Jesus ihmdam amai
Damascus t am.

20Kush amhaꞌi chechopi g Tutuligo. Sh g Saul amhamihshmad g e‑wehm
oꞌodham ab amjed g Jesus am ah ahgidchmo d Jiosh alidag.

21Tsh si has i el hegammohedai i kahkhabkaij, “Ahanopi d ihdamashan
ha kokdahimhegammash amoid hegai himdag Jerusalem t ab ch heg hekaj
ia jiwiamat inwo i ha uꞌihim k amuhpamwo i ha ui uꞌugchu papal hawui.”

22Tsh g Saulmihshmda am i si e gewkai. Kutshwawohokamchmo g Jesus
d Jiosh si Kehsha. Tsh hekaj pi e nako g wehmaj oꞌodhammat ab hu has wo
ah.

23-24 Sh am hu i hebai amjed, tsh g Tutuligo am i e nako matsh wo mua g
Saul. K eda si uhgk kolhaitas g kihhim. Kumsh si nuhkud g kihjegaj tash
oidam ch s‑chuhugam oidam. Tsh wabshaba s‑mai g Saul mam s‑muꞌamk.

25 Tsh hegammat ab i s‑wohoch g Saul haꞌichu ahga ab amjed g Jesus am
daiwashomi ch ed k ab i huduni chuhug ch ed gwijinakaj ab amjedmash ab
hebai ge wintani kolhai t ab.

Matsh ged hu uhpam jiwia g Saul Jerusalem t am

26 Tsh amjed gam hu hahawa hih Jerusalem wui k ab chum ha shahgid i
s‑wahkimhegamJesus ihmdammatabwo ihawehmt. Shwabshabas‑ehbid
ch pi wohochudmas woho pi has wo ha juh

27Kush oi wa amwehhejed neok g Barnabas am ha wui g Jesus chuhchai.
Tsh hegamhiwigimatsh am iwahki ha shahgid. Sh amha ahgidmash g Saul
am himad ch haha wabsh neid g Jesus amai wohg ch ed ch ep kah mo ab
neok. Sh am ep ha ahgid matsh has masma si s‑gewkam am i ha mihshmad
ab amjed g Jesus amai Damascus t am. Tsh g Jesus chuhchai am hahawa
s‑wohoch.

28 Sh am ha wehm dakahim ch wehsko oimmed ch am si s‑gewkam ha
mihshmad g hemajkam ab amjed g Jesus Jerusalem ch ed.

29Kutsh hegam Tutuligo mo neneok g Greek neꞌokikaj am i chum e nako
matsh womua nash pi ha wehm e neꞌowin ab amjed g Jesus.

30Kutsh g Jesus ihmdamam i kah ihda k am i bei Cesaria kihhimwui k am
ahgid matsh gam hu wo hih e‑kihhim wui mash d Tarsus. Neh, tsh gam hu
hih.

31TshamhahawadodolimathaꞌichuamhawehhejedwehskoamJudeach
Galilee ch Samaria ch ed. Kutsh muꞌi ep ab i s‑wohoch g haꞌichu ha‑ahga ab
amjedg Jesuskabsihaselid g Jiosh. Kushabsihawehmaj gHekiaS‑apꞌekam
Gewkdag.

Matsh am i hawehmt g Peter Lydda t ab ch Joppa t ab
32 Sh eda g Peter an wehsko oimmed e‑jewedga oidk ch am i ha chehgim

hegammash ab ihmg Jesus. Sh amhaꞌi dadha Lydda kihhim t am. Kutsh ged
hu jiwia.

33 Sh am hema kih g pi himidkam ch hab chehgig Aneus ch ab wabsh i
s‑moik chashgigiꞌik aꞌahidabpi shaꞌi e nakomasamwo iwamiabe‑woꞌikud
amjed.

34Kutsh g Peter am i chehgim k hab kaij abwui, “Aneus, Jesus Christ at wo
m‑doaj. Ab g i wamig k am i holiwkad g e‑wahpakus.”
Tsh am ha hekaj i kekiwua k am hab e juh.
35 Kutsh muꞌijj ab i s‑wohoch g s‑kehg haꞌichu ahga ab amjed g Jesus

hegammoamkih Lydda ch Sharon kihhim t amnash pi neidmatki doa ihda
oꞌodham.

36 Sh am hema kih g uwi Joppa kihhim t am ch d e doꞌibiakam ch
chum hekid s‑ap haꞌichu am hab junihim ch am haꞌichukaj i ha wehmaj g
shoꞌigkam. Sh hab chehgig ihda Tabithamo hab d ahga Kuhwid.

37Kush am wabsh kia daha g Peter Lydda t am. Tsh am wabsh si mumku
ihda uwi k am i muh. Tsh am i apꞌech g chuhkugaj k amwoi mash an hema
kehk g kih gan hu uhgk kih dahm.

38 K eda g Joppa pi shaꞌi mehk ab Lydda t amjed. Kumtsh am i kah amai
Joppa t ammo am haꞌichug g Peter k am gohk ha cheha g chechoj matsh am
wo wohp k ab wo wai. Kutsh wa woho amwohp k amwai matsh s‑hohtam
abwo i hih Joppa wui.

39Tsh amwa hekaj i e nako g Peter k gam hu ha oi.
Kutsh ged hu dada. Tsh g Peter gan hu i wah mash an woꞌo g muhki. Tsh

wehsijj gan hu biha g heheꞌejel wiꞌikam uꞌuwi k si shoani ch ab chehgid g
wehschugamatsh wa haschu hab ha juni.

40 Tsh gam hu wehs i ha wuwhas g Peter k am i tonwua k e hoꞌigeꞌidahu
ab Jiosh wui k ab hahawa si neok wui g muhki ch hab kaij, “Tabitha, ab g i
wamig.”
Tsh am ha hekaj i e chegito k am i nei mash am kehk g Peter k shel i

dahiwua.

41KutshgPeter an iwehmt. Kutshkekiwua. Tshabhahawawehs ihawaid
k ab ha chehgi mo d doakam.

42Tsh ihdamatshhaschuhas e juhamwehskokaida Joppa t am. Tshmuꞌijj
ab i s‑wohoch g s‑kehg haꞌichu ahga ab amjed g Jesus.

43 Sh muꞌi tashkaj am dakahim g Peter Joppa t am heg wehm mash hab
chehgig Simon ch ash g hogi chikpan hab wua.

10
Matsh haꞌi e doꞌibia g gawulmahs hemajkam

1 Sh am dadha g siant shondal Cesaria kihhim t ammash ab amjed g Italy
jewed. Kush g ha‑uhgchuga hab chehgig Cornelius

2 ch ash si oid g Jiosh himdag ch am ep i hawehmt g shoꞌigkamTutuligo ch
ab ihm g Jiosh. Kush g wehmaj kihkamwehsijj hab waꞌap ab si ihm g Jiosh.

3Sh hema tashmash d iwaik ohla imhab i juhk, tsh amnenaj ed hab e juh
matsh am jiwia g anghil k am si chehch hab kaijch, “Cornelius.”

4 Sh ab hu wabsh si neid ihda anghil ch wabsh s‑ehbeni ch hab kaij,
“Shahchu ap ahgahim ch ab neok?”
Shhabkaij ganghil, “Abokaihamg Jioshgm‑hoꞌigeꞌidahunachs‑hohhoꞌid

hegai map haschu am hab junihim g shoꞌigkam hawehhejed.
5Pegih, pt hemuch haꞌi wo ha cheha g chechoj mat am wo hihi Joppa wui

k amwo nei hegai mo hab chehgig Simon Peter.
6Am o da heg kih ammo d hogi chikpandam ch habwaꞌap chehgig Simon

ch am kih ge kahchki hugid an.”
7 Tsh amjed gam hu hahawa hih hegai anghil mash ab wui neok. Tsh g

Cornelius am hahawa waik ha wai g e‑pionag. Sh hema idam d shondal ch
si oid g Jiosh himdag.

8Kutsh am ha ahgi idam matsh haschu has e juh k am hahawa ha cheha
mat gam huwo hihi Joppa wui.

9 Sh am baꞌich d i tashmatsh am dahm i juh, sh amwabsh kia hihim idam
ch ab hi wa aihim g kihhim. Tsh eda g Peter gm hu hejelko him k am e
hoꞌigeꞌidahun.

10 k ash am i si bihugim k chum haꞌichu s‑hugimk. Tsh eda koi bai g
hihidod. Kutsh am Peter nena ed hab e juh

11 matsh ab i e kuhpiꞌo g dahm kahchim. Kutsh ab haꞌichu i e huduni
jewedokhabmahsmog lohnachshaꞌi si geꞌej chanaꞌai euꞌukchchuhchpulij
an ch ab i tadanich.

12 Sh id eda am haꞌichug g nahnko mahs haꞌichu doakam ch wahammad
ch uꞌuwhig.

13 Sh hab kaij g Hekia S‑apꞌekam Gewkdag, “Peter, i g wuhshani k am
wabsh chum haschu wo hamua idam k hekaj wo e gegos.”

14 Tsh wabshaba g Peter hab si chei, “Ih, pi ant am hu hab wo ni‑juh,
ni‑kownalig. Pi ani hekid koꞌa hegai mo gm‑chehanig pi t‑hiwgidmachs wo
koꞌad.”

15 Sh hab hahawa kaij hegai mo ab neok, “Pi g hab shaꞌi elid mas pi apꞌe
hegai mo haschu g Jiosh hemu amm‑chehgidmo s‑apꞌe.”

16Tshwaikkohabe juh ihdaamnenaj ed. Tshamjed imhuhahawauhpam
i e bei ihda haꞌichu am dahm kahchimwui.

17Sh amwabsh kia oidahim g Peter hegai matsh haschu nei. Tsh heg i eda
idam Cornelius pionag am i s‑mai mo hebai i kih g Simon k am dada k ab
gegok kolhai kihjeg t ab

18 ch ab si s‑kaidam ha kakke, “No ia hema daha mo hab chehgig Simon
Peter?”

19Kush eda g Peter am wabsh kia chum aꞌamichud mas has d ahga hegai
mat am nei.
Kush hab kaij g Hekia S‑apꞌekam Gewkdag, “Neh, ia at haꞌi dada k

s‑m‑neidam.
20Pt amwo i e nakog k amwo ha nei. Pi g has shaꞌi ha elid mo d ge gawul

mahs hemajkam kwabsh wo ha oi. Ahni o d ni‑tatchui mat ab i hihi.”
21Tshwawoho am i hud g Peter k hab kaij ab hawui idamoꞌodham, “Ahni

ani wudmam s‑ni‑neidamk. Shahchu amt ahgk ia dada?”
22Sh hab hahawa kaij idamoꞌodham, “Nopi ab t‑chehani g Cornelius. Heg

o d shondal ha‑uhgchuga Cesaria t ab ch si s‑ap d oꞌodham k ch ab si ihm g
Jiosh. KgTutuligohabwaꞌapabsihas elid. Tshganghil abwui ihihabamjed
g Jiosh k hab ahg mat ab wo i m‑wai e‑kih wui k wom‑kahmapt haschu wo
i ahgi.”

23Tsh ab i ha wahpki g Peter idamwaik oꞌodhammat amwowaꞌi kohk.
Sh an baꞌich d i tash, tsh i e nakog k gam hu hahawa ha oi. Tsh haꞌi ep ha

oi hegammash d Jesus ihmdam ch ab d kihkam Joppa t ab.
24Am baꞌich d ep i tash. Tsh ged hu hahawa dada Cesaria t am.
Tsh oi wa g Cornelius heki hu am i ha wai g e‑hajuni ch e‑naipijju. Kush

idam amwehmaj ha nenida.
25Tsh ab wabsh chum i wah g Peter. Tsh g Cornelius ab si daꞌiwuni k ab si

i gei wecho ab si has elidch.
26 Tsh wabshaba hab ah g Peter, “Pi g shaꞌi ni‑wui i gehsh. Dani wabsh

oꞌodham.”
27 Kush am e wehm neneokhim ch am i wahp. Sh am muꞌi dadha g

hemajkam.
28 Kush am ha neid g Peter ch hab kaij ab ha wui, “Am am wa s‑mahch

mach ahchim Tutuligo pi shaꞌi hiwgidas ab t‑himdag amjed machs ab wo
i s‑em‑hajunima ahpim mam d gawul mahs hemajkam, niꞌichs am hu wo
em‑chehgim em‑kihki wui. T wabshaba g Jiosh am ni‑chehgi mant iꞌajed pi
am hu has wo shaꞌi em‑elidad.

29 Nt hekaj ab i hih pi shaꞌi has elidk mam d ge gawul mahs hemajkam.
Pegih, m haschu ahgch am ni‑waid.”

30 Sh hab kaij g Cornelius, “Am ani ni‑hoꞌigeꞌidahun ni‑kih am d hu hema
i tako imhab i juhk. T am haha wabsh hema jiwia g oꞌodham. K si tonod g
wehschugaj. K ab kehk ni‑wui

31 ch hab kaij, ‘Cornelius, ab o kaiham g Jiosh g m‑hoꞌigeꞌidahuna ch
s‑hohhoꞌid hegai map haschu am hab junihim g shoꞌigkam hawehhejed.

32 Pt wo haꞌi ha cheha mat am wo hihi Joppa wui k am wo wai hegai
oꞌodham mo hab chehgig Simon Peter. Am wo da heg kih am mo d hogi
chikpandam ch hab chehgig Simon ch an kih ge kahchki hugid an.’ Neh, bo
kaij.

33 “Kunt amhahawa haꞌi ha chehamat amhihim k ab im‑wai. Kupt s‑ap e
juh k ab i hih. Kuch hemuch ia dadha am nenaj ed g Jiosh ch s‑kaimk hegai
mat haschu g Jiosh amwo i m‑ahgi mapt am habwo chei.”

Matsh haschu k ab hamihshmad g Peter
34 Tsh wa woho am hahawa haꞌichu i ahgahi g Peter k hab kaij, “Hahawa

ant wa s‑maimoki wohomo g Jioshwehs hawepomasma ha neid g nahnko
mahs hemajkam.

35 K hegam d si tatchuij mo hedai ab i si has elid ch am hab junihim g
s‑apꞌekam, chum as pi d wo Tutuligo hemajkamk.

36Am amki chum heki hu kah ab amjed ihda mant haschu wo i em‑ahgi
nam pi ia t‑shahgid dadha ahchim Tutuligo. K ahchim am t‑ahgid g Jiosh

mash s‑ha doꞌibiamk g hemajkam am gahi wuhshanim g e‑alidag Jesus
Christ. Hegowudmat g Jiosham ikeimatwehsdwoha‑kownaligk gnahnko
mahs hemajkam.

37-38Kwaamhema t‑jehnigidabamjedg Jesus chamt‑pahlwapkonchhab
chehgig John. T am i wuhsh g Jesus k am e pahl wako heg ab John. T g Jiosh
ab mah g si geꞌe gewkdag am gahi wuhshanim g Hekia S‑apꞌekam Gewkdag
mat hekaj habwo junihid g e‑chikpan. T g Jesus am i shonwuich g e‑chikpan
Galilee chekshani ch ed k amhahawawehsko hab junihim Judea chekshani
ch ed. Jiosh o am wehmaj. K hekaj wehsko i ha wehmt g e‑hemajkamga ch
ha dodajid hegammo g jiawul ha shoꞌigchud.

39 “Kuch ahchim am wehmajkahim ch g si t‑wuhpuikaj neid hegai mo
haschu hab junihim amwehsko t‑jewedga ed ch am Jerusalem ch ed. Kumt
an be kmua ab naggiak kots t ab.

40Twabshaba g Jiosh abuhpam iwuhshadmuhkig amjedmod iwaik tash
k am i t‑chehgi.

41Kpiwabsh chumhedai neid. Ahchim achwaꞌi neidmat heꞌekiajj g Jiosh
heki hu am i t‑chuhcha. Tt wa amwehmaj t‑gegos am i dahmmat g Jiosh ab
i wuhshadmuhkig amjed.

42 Jiosh atsh am si i kei matsh wo ha doꞌibia hegam mat ab wo hiwgad k
wo ha lodai hegammat pi wo e doꞌibia. T g Jesus ab t‑mohtoꞌi matt amwo si
wohokamch ihda k amwo ahgahid g s‑kehg haꞌichu ahgaj.

43 Jiosh at gam hu hab wo i juh g pi ap ha‑chuꞌijig wehs hegammat ab wo
i s‑wohoch g haꞌichu ahgaj ab amjed g Jesus. Id o wehsijj wohokamchud g
kekelibad Jiosh haꞌichu i tashogiddam.”

Matsh g gawulmahs hemajkam ab bei g Hekia S‑apꞌekamGewkdag
44Sh amwabsh kia neok g Peter. Tsh ab i hud gHekia S‑apꞌekamGewkdag

ha dahm hegammo am kaiham k ab si i hamah g gewkdag.
45-46 Tsh am gawul neꞌokikaj neneo mat pi hebai mai k ab si ihm g Jiosh.

Tsh am i ha kaiok ab si e totods hegam mo wehmaj g Peter natki pi g
Hekia S‑apꞌekam Gewkdag ab si i ha mah g gewkdag hegam gawul mahs
hemajkam.

47 Sh ab kaij g Peter, “Jiosh atki ab i ha mah g Hekia S‑apꞌekam Gewkdag
mat habmasma ab i t‑mah. No hig pi d ha wuikammat wo e pahl wapko?”

48Kumtsh wawoho ha pahl wapko am chehchegch g Jesus Christ.
Sh idam ab hahawa si ahgid g Peter mat am wo shaꞌi ha wehm dakahim

heꞌekia i tash.
11

Mamtsh kahmat g gawulmahs hemajkam ab i e nohnogi Jioshwui
1Tsh am i kah g Jesuswohochuddamamai Judea jewed t ammatsh hegam

gawul mahs hemajkam ab bei ihda Jiosh haꞌichu ahga.
2 Sh eda am haꞌi d hegam mash hab si elid mat hemho wa hab wo juh g

Tutuligo ha‑himdag hegam gawul mahs hemajkam matsh ab i s‑wohoch.
Kutsh am hihi idam Peter k am dada Jerusalem t am. Kutsh hegam am
neꞌowin k hab si ahg,

3 “Kah ach maptsh am ha wehm e gegos hegam mo d gawul mahs hema-
jkam ch pi pahl hikuchkas. P eda s‑mahch mo pi t‑hiwgidas machs chum
hems amwo i wahp ha‑kihki ed.”

4Tshamhahawahaahgi gPetermatshhaschuhas e juhgdhu i shonchudk
mowa am e hoꞌigeꞌidahun Joppa kihhim t am ch hab kaij:

5 “Am ani daha Joppa t am ch amhu hebai ni‑hoꞌigeꞌidahun. T am ni‑nena
ed hab e juh mat ab haꞌichu i e huduni dahm kahchim t amjed k hab mahs

mog lohna ch shaꞌi si geꞌej ch anaꞌai e uꞌukch chuhchpulij an ch amni‑tahgio
i e ul.

6Kunt am si i nei eda k nei g nahnko mahs haꞌichu doakam, chum hegam
ehpmo s‑dodajk ch wahammad ch uꞌuwhig.

7 “K ab hahawa hema si neok ch hab kaij, ‘Peter, i g wuhshani k wabsh
chum haschu amwomuꞌa k hekaj wo e gegos.’

8 “Kuni hab kaij, ‘Ih, pi ant am hu habwo ni‑juh, ni‑kownalig. Pi ani hekid
koꞌa hegai mo gm‑chehanig pi t‑hiwgid.’

9 “K hab ep kaij hegai mo ab neok, ‘Pi g hab shaꞌi elidmas pi apꞌe hegai mo
haschu g Jiosh hemu amm‑chehgidmo s‑apꞌe.’ Neh, bo kaij ab ni‑wui.

10 Kut id hab e juh waikko. T amjed im hu hahawa uhpam i e bei ihda
haꞌichu am dahm kahchimwui.

11 “Kutki eda heki hu am haꞌi dada waik g oꞌodham. Idam ha‑geꞌejig o hab
chehgig Cornelius ch am kih Cesaria t am ch ab ha cheha matsh ab wo i
ni‑wai. Tki am dadamani am da.

12K hab ni‑ahgid g Hekia S‑apꞌekam Gewkdag mant pi has wo shaꞌi ha el
mo d ge gawulmahs hemajkam kwabshwo ha oi. T idam chuhdp t‑wepnag
m ia gegok am ni‑wehm hihi Cesaria wui k am ni‑wehm i wahp Cornelius
kih ed.

13 “K heg am t‑ahgidmatsh g anghil am jiwia kihj am k hab kaij, ‘Am g haꞌi
ha chehani mat am wo hihi Joppa wui k am wo wai hegai oꞌodhammo hab
chehgig Simon Peter.

14 T heg am wo em‑ahgi mamt has masma wo e doꞌibia wehsijj g e‑wehm
kihkam hawehm.’

15 “Pegih, tki wawoho hab e juh. Kunt amhim k amwabsh chumhaꞌichu i
ha ahgid. T g Hekia S‑apꞌekamGewkdag ab i hud ha dahmmat wa hab e juh
am t‑wehhejed ga hu si i wehpeg.

16 Nt am hahawa i chegito mo wa hab kaij g t‑kownalig Jesus, ‘Mat ab i
em‑mah g John g pahl wakona. T wabshaba g Hekia S‑apꞌekam Gewkdag
g si geꞌe gewkdag ab wo i em‑mah pi shaꞌi muꞌi tash iꞌajed.’

17 Neh, t id amjed am si i e tashogi mat g Jiosh ab ha mah hegam gawul
mahs hemajkam hegai mahkigdag mat ahchim ab t‑mah mat hekid ab i
s‑wohoch g Jiosh haꞌichu ahga ab amjed g t‑kownalig Jesus Christ. Kunt pi
has masma am huwo shaꞌi kuh g Jiosh id amjed.” Neh, bash kaij g Peter.

18Tsh idamam i kahwehs haꞌichu k pi ab hu has hahawa ep ahg chwabsh
si s‑hehgigam ab ihm g Jiosh ch hab kaij, “Pegih, boki d Jiosh hab elida
mat idam gawul mahs hemajkam hab waꞌap gam hu wo s‑ohhod g pi ap
e‑chegitoi k wo bei g pi ha huhugedam doakag.”

Matsh g gawulmahs hemajkam e doꞌibia Antiok kihhim t am
19Kutsh haꞌi hegam matsh wa e gantad matsh hekid i e muhkid g Steven

gam hu ahgahi g Jiosh haꞌichu ahga Phenicia ch Cyprus jejewed t am ch
Antiok kihhim t am k hegam anwaꞌi ha mihshmad Tutuligo.

20Tsh amhahawahaꞌi dadaAntiok t amabamjed g Cyprus chCyrene k am
i hamihshmad hegam ehpmo d gawul mahs hemajkam.

21 Tsh g Jiosh am i gewkai g haꞌichu ha‑ahga. Kutsh muꞌijj hegam hema-
jkam ab i s‑ha wohochud k ab i e dagito Jesus wui.

22 Tsh am i kah hegam mash ab ihm g Jesus ch ab dadha Jerusalem t ab
matsh has i e juh am Antiok t am k ab hahawa cheha g Barnabas matsh am
wo him kwo i ha wehmt.

23Tsh gedhu jiwia k am inei si s‑hehgigchmatkiwawoho g Jiosh ab si s‑ha
hoꞌigeꞌel. Sh am ha ahgid mamt wehs ab wo i e dagito Jiosh wui k pi hekid
wo shaꞌi dagito hegai mamt haschu ab i bei.

24 Sh wa eda si s‑ap d oꞌodham g Barnabas ch si e dagitokch Jesus wui ch
ab si uꞌukch g gewkdag ab amjed g Hekia S‑apꞌekamGewkdag. Tshmuꞌijj ab
i s‑wohoch g haꞌichu ahgaj ab amjed g Jesus.

25Tsh hekaj hab i e ah g Barnabasmatsh amwo i bei g Saulmat heg amwo
i ha wehmt. Sh eda heg am kih Tarsus kihhim t am.
Tsh am him
26 k am i chehg k ab uhpam i wai Antiok wui. Tsh am uhpam hihim k am

dadaAntiok t amkhemako ahid ab am i hawehmt g ewehmwohochuddam
amai. Sh eda muꞌij idam. Amai ash Antiok t am mamtsh si wehpeg hab ha
chehch Christian.

27 Tsh wa eda am haꞌi dada g Jiosh haꞌichu i tashogiddam ab Jerusalem t
amjed amai Antiok t am.

28-29 Sh idam hema hab chehgig Agabus. Tsh g Jiosh am i tashogi ihdamat
g bihugig wo gei an wehsko jewed dahm. Kutsh am ha ahgi g Jesus ihmdam
amai Antiok t am. Tsh amai i amjed am i e nakog k am wehsijj i shuligahi g
lial amhawehhejed hegam e‑wehmwohochuddammo amkih Judea jewed
ch ed. Kutsh gei hegai bihugig mash eda g Claudius am d kownal.

30Kumsh am ha chehani g Barnabas ch Saul matsh am wo i ui g lial. Tsh
idam am i uꞌu k ab ha mah g ha wanimeddam g Jesus ihmdam amai Judea
jewed ch ed.

12
Mamtsh am baꞌich i ha shoꞌigch g Jesus ihmdam Jerusalem t am

1Tsh eda am i ha shoꞌigch g kownal Herod hegammash ab ihm g Jesus
2 k ab ha chehani g e‑shondalig. Tsh idam an bei hegai James mo d John

wehnag kmua g is‑pahyokaj.
3Kush muꞌi si s‑hohhoꞌid g Tutuligo matsh hab e juh ihda. Tsh heg hekaj

wabsh baꞌich i si e gewkai g Herod k g Peter an ep bei. Kutsh eda e ai g si geꞌe
mihshmda mo eda g Tutuligo pi koꞌa g hegai pahn mo jewajidas wewaꞌak
tash oidam.

4 Tsh am ha cheha g Herod g e‑shondalig matsh wabsh wo kuh g Peter.
Kumtsh am haha wo lodai am ha tahgio g hemajkam mat am wo i haꞌasa
e piast. Tsh gamai chuhdp i e chuhcha g shondal matsh giꞌik e wehm wo
nuhkud tash oidam ch s‑chuhugam oidam.

5 Sh wabshaba heg oidam am hahasko e hehemapad g Jesus ihmdam ch
amwehhejed si e hoꞌigeꞌidahun.

Matsh g anghil am i wuhshad g Peter ab kukpaikud amjed
6Kutshamieaimatshbaꞌich i siꞌalimwoe lodai gPeter. Tshami s‑chuk. Sh

amwoꞌo ch kohsh ha shahgid g gohk shondal mash am nuhkud. Kumsh gan
hu si wupulshch g nohnhoij ch kakhioj g gohk e hukshchim wapainomikaj.
Sh an gohk ep gegok g shondal ch am nuhkud g kukpaikud kihkijeg.

7Tsh amhahawabsh jiwia g anghil k amwui i kekiwua g Peter. Tshwabsh
si ton am kukpaikud ch ed. Kutsh ihda anghil ab si ugij g Peter k wuhan k
hab kaij, “Oi g kekiwua s‑hohtam.” Kutsh gam hu wa hekaj aꞌai shul hegai e
hukshchimwapainomimamsh an hekaj wupulshch. Tsh am i kekiwua.

8 Sh hab hahawa kaij g anghil, “An g s‑wihnam i e giwuddad k ab si i
wuhpud g e‑kaikia shuhshk.” Tsh wawoho hab e juh g Peter.
Sh hab ep kaij g anghil, “Ab g wahki g e‑lihwa k ab i ni‑oid.”
9 Tsh ab wahk k gam hu i oi. Kutsh am i wuwha ab amjed mash am

kuhpikahim. Kush sha pi s‑wohoma mat woho ab i wuhshad g anghil nash
pi hab e ahgmowabsh chehchk.

10Tsh am hihim k am i wuwha wehpeg kihjeg t ab. Kush am hema kehk g
shondal ch wabshaba pi am hu shaꞌi ha neid. Kutsh am ep hihim k gam hu
ep wuwhamash am kahya wui kihjeg. Kush am hema ep kehk g shondal ch
hab waꞌap pi shaꞌi ha neid. Tsh wabsh hejel ab i e kuhkpiꞌo g kihkijeg. Tsh
amwaꞌi hekaj pi e haꞌichuch g anghil.

11 Tsh am haha wabsh si i e taht g Peter k hab kaij, “Neh, woho atki hab
e juh. Jiosh atki ab cheha g anghil mat ab ni‑wui wo hih. Tki heg ab i
ni‑wuhshad kukpaikud amjed ch ni‑doꞌibia ab amjed mat has wo i chum
ni‑juh g ni‑wehm oꞌodham.”

12 Tsh amjed am hih kihj wui hegai Mary mo d John Mark jeꞌe. Kush eda
muꞌijj am e hemapadch ch e hoꞌigeꞌidahun.

13Kutsh ab si shontpag gpualit g Peter. Tsh amhemahih gha‑pionag khab
chehgig Rhoda.
Sh hab kaij g Peter, “Gam g i kuhpiꞌok.”
14Tshhegam iamichmodPeter chabneokk si s‑hehgig chgamhuuhpam

meh pi ab hu i kuhpiꞌok g pualit k ged hu ha ahgidmo g Peter ab kehk jeg ed.
15 Sh hab kaij hegam abwui, “Ptp wabsh chehchmo ab s‑kehkadma.”
Sh wabshaba am habwabsh i kaij mowoho.
Sh hab hahawa ep kaij, “Naꞌas d wabsh kokꞌoi namtsh pi womua.”
16-17Kush eda ab wabsh kia shontpag. Tsh ab hahawa i kuhpiꞌo g pualit k

nei mo ab kehk. Tsh am ha hekaj i wah k ab ha ihm k am i ha ahgid mat has
masma g Jiosh i wuhshad ab amjed g kukpaikud. Kush si has i elidmat has e
juh. Tsh hab hahawa ha ah, “Am gwo ha ahgid hegam James mat g Jiosh ab
i ni‑wuhshad,” k amjed gam hu hahawa ep hasko hih.

18 Tsh am baꞌich i mahsi. Tsh am shaꞌi si e kudu hegammash am nuhkud
g kukpaikud. “T hebai hih g Peter?” bash kaij.

19Tsh gHerod amhahawa si ha chehamat amwo i gahghi. Tshwabshaba
pi shaꞌimaimashebai hih. Sh amsi i ha chehani gHerodmat abwohakakke
hegam shondalmas has e juh. Kush pi neid ch pimahchmas has e juh. Kush
oi wa am ha chehani mat wo ha kokda.
Tsh amjed gam hu hahawa hih g Herod Cesaria kihhim wui ab Judea

chekshani t amjed.
Matshmuh gHerod

20 Tsh am hebai i cheka. Kutsh wabsh wohoꞌi bagat g Herod ab ha wui
hegam mash am kih Tyre ch Sidon t ab. Kutsh ab wui hihi matsh wo chum
apꞌechmashhaschu ipi apꞌenashpi amchumhuniop. Shamhemadkownal
kehsha ch nuhkud g kihj ch hab chehgig Blastus. Kutsh heg wehpeg ab si i
s‑nawojima k amjed amwui hihi gHerod k ab kakkematwabsh abwo i s‑ha
hoꞌigeꞌel.

21 Tsh hema kei g tash g Herod k ab si s‑kehg e enigadad k ab dahiwua
kownal daikud ab k am si s‑hasigam ha jehnigi g hemajkam.

22Kush ab si hihnk g hemajkam ch hab kaij, “Pi oki d shaꞌi oꞌodham ch ab
neok noki pi d ge hema jiosh.”

23 Kutsh pi ha shohbi g Herod k pi am hu has el g Jiosh. Tsh heg hekaj g
anghil ab ab hab juh gmumkidagmat waptopad kmuh.

24Kutsh g Jiosh haꞌichu ahga i geꞌeda.
25 Tsh g Barnabas ch Saul gam hu uhpam hihi ab Jerusalem t amjed mat

am i ui g lial. Kutsh g JohnMark am i ha oi.

13
Matshmehkwo hamihshmedo g Barnabas ch Saul

1Sh am haꞌi ep d Jiosh haꞌichu i tashogiddamAntiok t am. Hema idam ash
habchehgig SimonchwabshabahabeaꞌagaS‑chukchu. KushhemadLucius
ch ab Cyrene t amjed. Kush hema dManaen ch amwehmaj geꞌeda g kownal
Herod. Idam ash am hamashcham am hawehm g Barnabas ch Saul.

2Kush am hu hebai wehsijj am heꞌekia tashkaj wabsh e hoꞌigeꞌidahun ch
hab pi haꞌichu koꞌa. Kush amha tashogid g Hekia S‑apꞌekamGewkdagmash
g Jiosh hab kaij ab ha wui, “Neh, ab ant ha mohtoꞌi g Barnabas ch Saul mat
gam hu mehk wo i ahgahi g haꞌichu ni‑ahga. Kumt am wo i ha dagito mat
hab wowa e juh.”

3 Kush am baꞌich i himchud hegai mash wabsh e hoꞌigeꞌidahun ch pi
haꞌichu koꞌa ch ab hahawa ha taht idam Barnabas ch Saul matsh hekaj am
chehgi mat ha dagito heg wui mat g Hekia S‑apꞌekam Gewkdag am i ha
tashogi.

Mash amhamihshmad g Barnabas ch Saul Cyprus t am
4-5 Tsh gam hu hihi g Barnabas ch Saul mash wa g Hekia S‑apꞌekam

Gewkdag am i ha tashogid. Kutsh am ep i ha oi g John Mark matsh am wo
i ha wehmt. Tsh idam ged hu dada Selucia kihhim t am. K id an hugidaj an
g ge kahchki. K ab hihhim g wapalko. Kutsh idam Barnabas an i chehchsh
wahlko ch ed k gam hu aigo i shulig k gam hu dada Cyprus jewed ch ed. Sh
am hema kihhimag ch hab e aꞌaga Salamis. Kush am haꞌi chuhch g Tutuligo
ha‑chechopi. Sh idam Barnabas am i wahpk ch am ha jehnigid ab amjed g
Jesus.

6-8 Sh gam hu aigo hema ep kihhimag ch hab chehgig Paphos. Kutsh gam
hu hihim k am ep ha jehnigid. Sh am da hegai mash d kownal id eda jewed
ch hab chehgig Sergius Paulus. Kush am hema wehmaj g Tuhligo ch hab
chehgig Barjesus ch d s‑hasigam haꞌichu hab wuadam ch ha iattogid mash
d Jiosh haꞌichu i tashogiddam. Kumsh hab aꞌaga Elymas mo hab d ahga Ge
Mahkai. Sh g kownal d si haꞌichu s‑amichuddam oꞌodham ch ab i ha wai g
Barnabas ch Saul nash pi s‑kaimk g haꞌichu ha‑ahga ab amjed g Jesus. Tsh
wabshaba ab hawui kekiwua hegai Elymas k am i chum e nakomat habwo
juh g kownal mat pi ab huwo ha wohoch.

9 Saul o hab ep e aꞌaga Paul Greek neꞌokikaj. Tsh g Hekia S‑apꞌekam
Gewkdag ab ep si mah g Paul g gewkdag. Sh heg ab si shel i neid g Elymas

10 ch hab kaij, “Neh, dap Jiawul pionag nap pi ab wabsh i si shuhdags g pi
apꞌekamkaj. K heg habm‑wuamap abwui kehk g s‑apꞌekam ch chumgawul
s‑junimk g Jiosh haꞌichu ahga.

11 Jiosh at hab wo m‑juh mapt pi wo nehnt heꞌes i tash.” Neh, bash kaij g
Paul.
Kutsh amwa i hekaj woho hab e juh. Tsh am taht g Elymasmat ab haꞌichu

simaꞌish gwuhpuij. K amwabsh i s‑chuhugamwehhejed. Tsh an i dahdaghi
an chum hema gahgchmat amwo i wanim.

12Tshab si e tods g kownal k ab i s‑wohochneidokmashhasmasmag Jiosh
am chehgid g e‑gewkdag.

Mash amhamihshmad hegamPaul Pisidia jewed ch ed
13Tsh am hahawa gahi ep i shul hegam Paul ab Paphos t amjed k gam hu

dada Perga kihhim t am am Pamphylia jewed ch ed. Tsh wabshaba g John
Mark am i ha dagito amai k gam hu uhpam hih Jerusalemwui.

14 Tsh amjed gam hu hahawa hihi idam Paul ch Barnabas Pisidia jewed
wui. K am hema kihhimag ch hab chehgig Antiok. Kutsh am dada.
Tsh am i e ai g ha‑mihshmda tash. Kutsh ged hu iwahp idamPaul ewehm

oꞌodham ha‑cheopi ed k am i dadhaiwua.

15Kumtsh am neꞌokchul g Jiosh oꞌohana. Sh hegam mash d ha wanimed-
damhabhahawa kaij, “T‑naipijju, chumach si tatchuamamt amwohaꞌichu
ha ahgi g hemajkammat heg amjed ab wo i e gewpkai.”

16Tsh ga hu hahawa i kekiwua g Paul ha baꞌich k hab kaij:
“T‑hajuni ch ahpimmam ia ha wehm ihm g Jiosh, ab g wo i ni‑kaiham.
17 Jiosh atsh ab i ha gawulkai g t‑shohshonbadmatsh dwohemajkamgajk.

KutshamimuꞌidamashedaamkihkahimEgypt jewedched. Tshabhahawa
i ha doꞌibia ab ha amjed g Egypt hemajkam g si geꞌe e‑gewkdagkaj.

18 Kush an oiopo tohono jewed ch ed giꞌikko wehst‑mahm ahid ab. Sh g
Jiosh am s‑hemajim ha nakogahim

19 ch am wo i ha wahpki id eda Canaan jewed. Sh eda g wewaꞌak kawod
dakam hemajkam ia kih. Tsh g Jiosh ha hugio k g ha‑jewedga am aꞌai i ha
tahpjel g t‑shohshonbadmash habmasma heki hu ahgid g Abrahambad.

20Tsh heg i dahm am hahawa i ha chuhcha g Jiosh g s‑chu aꞌamichuddam
mash am haꞌichu aꞌapꞌechud ha wehhejed.

“Tsh ga hu e ai matsh am i dahiwua g Samuelbad k d Jiosh haꞌichu i
tashogiddam.

21Kush g t‑shohshonbad ab si tahni g Jioshmatsh am hemawo i kei mat d
wo ha‑kownaligk. Tsh g Jiosh am i kei hegai Saul mash d Kishbad alidag ch
ab d Benjaminbad amjedkam. Kush heg d ha‑kownalig giꞌikkowehst‑mahm
ahid ab.

22Tshg Jiosh imhuhabhahawa i juhgSaulbadkgDavidbadamikeimatsh
d wo ha‑kownaligk. Sh hab kaij g Jiosh ab amjed:
Ihda David mo d Jesse alidag o am si ni‑tatchui oidch hab masma ch am e

tashogi mat am habwo juh hegai mant haschu ab wo i ahgi. Psalm
89:20

23 “Sh hab ep kaij g Jiosh matsh am hema wo i kei g Davidbad amjedkam
matsh d wo t‑doꞌibiakamk. Kut wa woho hab e juh g Jiosh. K g Kehshaj hab
chehgig Jesus.

24Twabshaba g Jiosh ab hemawehpeg iwuhshad g t‑wehmoꞌodham. K id
habchehgig Johnchab ihamihshmadchhabhaahgmatgamhuwos‑ohhod
g pi ap e‑chegitoi k wo e pahl wapko.

25 Tsh ihda John id hekaj am i kuhgi g e‑chikpan mo wa hab ha ahg g
hemajkam, ‘Pi g hab wo shaꞌi ni‑elidad mani ahni d hegai mam si nenida.
Pi ani d ahni ch dwabsh pi haꞌichu an hugidaj an. Mtwowaneimat am epai
wo i emaskogi hegaimohigwohod s‑has haꞌichu.’ Neh, bash kaij g Johnbad.

26 “Pegih, ni‑wehm oꞌodham ch ahpim mam hab waꞌap ab si has elid g
Jiosh, ab o wehsijj d t‑wuikam ihda s‑kehg doꞌibiadag ahgaj.

27Hegam kekelibad Jiosh haꞌichu i tashogiddam atki an oꞌoha matsh has
wo masmak g Jiosh si Kehsha. K g ha‑neꞌoki e neꞌokchulid t‑shaꞌashagid
wehs mihshmda tash. Kuki eda hegam t‑hajuni mo ab kih Jerusalem t ab
pi amichud g haꞌichu ha‑ahga ch hab pi amich g Jiosh si Kehsha mat hekid
am jiwia k chum s‑ha doꞌibiamk. Jiosh at am i kei g e‑alidag Jesus mat wo
t‑doꞌibia.

28Khegpi ha chuꞌijig. T edahegamab chumchuꞌijigchmat g kownal Pilate
womua. Kumtabnaggiakmuakots t abkabhahawa ihudunikgamhucheh
hihaꞌini ch ed.

29Batwamasmaanoꞌohagkekelibad Jioshhaꞌichu i tashogiddammathab
wo e juh. Kut idam amwabsh wohokamch g haꞌichu ha‑ahga.

30Twabshaba g Jiosh ab uhpam i wuhshadmuhkig amjed.
31 Tsh amjed muꞌikko am si i e chehgi ha wui hegam mash an wehma-

jkahim ch ab wehmaj i hihi Galilee t amjed ab Jerusalem wui. K idam am
si s‑mahch ch ahgahim am t‑shahgid.

“Pegih, ab g wo ni‑kaiham, ni‑wehm oꞌodhammam ab d ep Abrahambad
amjedkam ch ahpim mam ia ha wehm ab ihm g Jiosh. Ahpim at em‑wui
gei ihda haꞌichu ahga mamt has masma wo e‑doꞌibia nat pi gam hu wabsh
s‑ohhod g t‑hajuni ab Jerusalem t ab.

32-33Kutthemuch iadadak iauꞌapa ihda s‑kehghaꞌichuahgaem‑wui. Heki
ash hu am ha ahgid g Jiosh g t‑shohshonbad matsh wo uhpam i wuhshad g
si e‑Kehsha ab muhkig amjed. Kutsh wa woho hab e juh. Kutki id heki hu
oꞌoha g Davidbad mat eda koi hab e juh. K an wa oꞌohanas gohkkam neꞌi ed
heg eda Jiosh heki hu oꞌohanamash hab kaij g Jiosh ab e‑alidag wui:
Ahpi ap d si ni‑alidag.
Hemuch ant am im‑maskogi. Psalm 2:7
34K hab epmasma an oꞌohanas mash hab kaij g Jiosh ab e‑alidag wui:
B ant wo m‑mah hegai si hekia s‑kehg hoꞌigeꞌidadag mani wa am si ahgid g

Davidbad. Isaiah 55:3
Neh, bashkaij g Jiosh chheghabahgmat ab iwuhshadg Jesusmuhkig amjed
mat pi hekid wo shaꞌi padt g chuhkugaj.
35K gan hu baꞌich an ep oꞌohadag ch hab chuꞌig:
Pi at wo shaꞌi hiwigi g si e‑Kehshamas wo padt g chuhkugaj. Psalm 16:10

36 “Neh, pi oki hejel hab e ahg g Davidbad natsh pi muh am hab juniok
hegaimat haschu g Jiosh abmohtoꞌi k amhawehme cheh g e‑shohshonbad.
Tsh hi padt g chuhkugaj.

37 Heg o hab ahg Jesus mat pi shaꞌi padt g chuhkugaj nat pi g Jiosh ab i
wuhshadmuhkig amjed.

38 Pegih, ni‑wepnag, id amt hekaj wo chum s‑mahchk mat g Jiosh gam hu
habwo i juh g pi ap em‑chuꞌijig

39mamthedai abwo i s‑wohochg Jesus. Hegat amwo i em‑apꞌechmamtpi
wo ha chuꞌijigk am Jiosh nena ed. T pi haꞌichu epwo e nakomas habmasma
amwo i em‑apꞌech, nih g chehanig.

40-41 “T an ep oꞌoha g kelibad Jiosh haꞌichu i tashogiddam mo hab kaij g
Jiosh:
S‑e g wo nenꞌoidk k amwo si i oidahi ahpimmamwabsh has ni‑ahg.
Am ant haꞌichu hab wo juh em‑shahgid.
Kut am hemawo si s‑ap i em‑tashogi mani d ahni ch hab wua.
Mt eda pi ab huwo ha wohoch.
Nt heg hekaj gamhuhabwo i em‑juh abni‑amjed k pi dahmepwopihkni‑el

em‑hekaj. Habakkuk 1:5
Neh, bash kaij g Jiosh.

“Pegih, si g wo s‑e nenꞌoidk k abwo s‑wohog el g Jiosh. T hab pi ab huwo i
em‑ai g s‑koꞌok em‑namkidadag.”

42 Tsh ab i kuhgit g ha‑namki. Tsh wo chum hihi g Paul ch Barnabas. Sh
wabshaba g hemajkam ab si ha waid mat am ep wo dada baꞌich mihshmda
tash k am baꞌich ep wo i ha ahgi idam haꞌichu.

43 Tsh am i himto g hemajkam. Tsh haꞌi ab i ha oi hegam Paul. Kutsh ab
si i ha gewkemhu ab haꞌichu ep ha ahgidk mat am wo wa e nakogad Jiosh
hemajimatalig ed. Sh haꞌi idam d Tutuligo hemajkam ch haꞌi d gawul mahs
hemajkam ch am hawehm emihshmad.

44 Sh am baꞌich d i mihshmda tash. Tsh chum alo wehsijj ab e hemapai g
hemajkammatsh wo kah g Jiosh haꞌichu ahga.

45 Tsh hegam Tutuligo mash pi ab hu ha wohochud si s‑ha hehgam k hab
kaij mo dwabsh s‑chu iattomkam g Paul.

46 Tsh wabshaba idam Paul am haha wabsh si ha ahgi, “Ni‑hajuni, bo
chummahs matt wehpeg ab wo em‑ahgi g Jiosh haꞌichu ahga ab amjed g si
Kehshaj. Kumtki wabshaba s‑ohhod k hab sha e wua mam pi tatchua g pi

ha huhugedam doakag am Jiosh kihdag ed. Kutt heg hekaj wo em‑dagito k
hegam hawui wo i t‑nohnogi gawul mahs hemajkam.

47Bowamasma am t‑chehanig Jiosh. An o oꞌohanas mash hab kaij:
Am ant i em‑gawulkai mamt amwo i ha tashogi g haꞌichu ni‑ahga g nahnko

mahs hemajkamwehsko jewed dahm.
T ab em‑amjed wo s‑maimat has masmawo e doꞌibia. Isaiah 49:6
Neh, bash kaij g Jiosh.”

48Tsham ikah idamgawulmahshemajkamksi s‑hehgigamab ihmg Jiosh
nash pi ab ha makiog g e‑doꞌibiadag ahga. Kutsh hegam ab i s‑wohoch mat
hedai g Jiosh i ha apꞌechmat wo e doꞌibia.

49 Kutsh wehsko i e ahgahi g haꞌichu ha‑ahga ab amjed g Jesus heg eda
jewed.

50Tsh wabshaba g Tutuligo am si i ha chuꞌamu hegam uꞌuwi mash am ha
wehmemihshmad chhegammashdhahaꞌichuheg eda kihhim. Kutsh idam
am si i ha shoꞌigch g Paul ch Barnabas k gam hu si ha huhuꞌi ab amjed g
e‑jewedga.

51 Tsh idam gam hu hahawa si i shahmud g jewed ab e‑tahtad ab am ha
chehgidchmat wo ha dagito nat pi pi ap ab hu i ha nei. Tsh gam hu hahawa
hihi Iconium kihhimwui.

52 Kush hegam matsh ab i s‑wohoch ab Antiok t ab si s‑hehgig ch ab si
uꞌukch g gewkdag ab amjed g Hekia S‑apꞌekam Gewkdag.

14
Mash hegamPaul am hamihshmad Iconium t am

1Kutsh am hab waꞌap e juh Iconium t ammatsh g Tutuligo hemajkam ab
hawui gegokiwua. Paul chBarnabas atsh am iwahpha‑cheopi ed k amsi ha
mihshmad. Kutshmuꞌi ab i s‑wohoch g Tutuligomo g Jesus d Jiosh si Kehsha.
Kutsh haꞌi hegammash am ha wehm emihshmad hab waꞌap ab i s‑wohoch
g haꞌichu ha‑ahga.

2 Tsh wabshaba am i wuwha hegam Tutuligo matsh pi ab hu wohoch k
am si i ha kudu g gawul mahs hemajkam. Kutsh idam s‑ha kehꞌel g Paul ch
Barnabas ch hegam ehpmatsh ab i s‑ha wohoch.

3 Sh wabshaba tash am oiopo idam Jesus chuhchai ha shahgid ch am si
tasho ha mihshmad ab amjed g Jesus pihk elidadag. Tsh heg ab i ha mah g
gewkdagmathabwowuadg si s‑hasigamhaꞌichukhabmasmawohokamch
g ha‑ahga.

4 Tsh hegam hemajkam am i e gawulkai mat haꞌi ab ha wehmt g Jesus
chuhchai k haꞌi g ha‑obga ab ha wehmt.

5 Tsh wehsijj hegam mat ab ha wui gegokiwua g Jesus chuhchai am
hahawa i e apꞌech g e‑wanimeddam ha wehm mat wo ha shoꞌigchud k wo
hamaꞌichshul.

Mash hegamPaul am hamihshmad Lystra t am
6Tsh idamam i s‑maimamtshwoha shoꞌigch k atsh gmhuwahekaj baꞌich

hahawa ep hihi Lystra kihhim wui. Ihda Lystra o am hab chuꞌig Lyconia
jewed ch ed.

7Kutsh am dada k am ha ahgid g s‑kehg haꞌichu ahga ab amjed g Jesus.
8 Sh am hawui hema dahamash pi himdag ga hu i e‑alijk amjed.
9 Tsh am i nei g Paul mo hab masma ab si kaiham g ahgaj mo ab si

s‑wohochudmo g Jiosh woho ha doajid. Tsh ab si shel i neid
10 k si s‑kaidam hab kaij, “Oi g kekiwua.” Tsh gam si daꞌiwush g pi

himidkam k an has si oimmed.

11 Tsh am i nei g hemajkam matsh haschu has juh g Paul k ash am
si e‑neꞌokikaj hihnk ch hab kaij, “Ia atki haꞌi dada g jijosh oꞌodham e
wepogidch.

12 Id oki d Zeus. Kuki heg d neokdam ch hab d Hermes.” Sh heg hab ahg
Paul nash pi heg am neok.

13Sh ammia kehk g ha‑cheopi. Kush heg eda am kehshch g Zeus. Tsh am i
hawehmaj g ha‑pahlig. Kutsh amha uꞌapa g totolo ch haꞌichu heosigmat ab
ha wui wo iagchul g Paul ch Barnabas.

14Kutsh id pi ha hohhoꞌidach.
Tsh hab ab siwantsh g e‑wehschuga k am siwohpha shahgid g hemajkam

k si hihnk ch hab kaij,
15 “Pi g hab wo t‑elidad machs d jijosh. Dach wabsh oꞌodham hab masma

mam ahpim. Ia att dada matt am wo em‑ahgi mamt wo haꞌasa ihm hab
masma mo d Jiosh hegai mo pi d wohokam Jiosh. Heg o d wohokam Jiosh
mat nahto g dahm kahchim ch jewed kahchim ch wehs haꞌichu mo an hab
chuꞌig. Kumt heg wui ab wo i e dagito.

16 Heki o hu am hab wabsh junihim g hejel e‑tatchui g nahnko mahs
hemajkam. Kuki g Jiosh wabsh s‑hemajim ha nakogahim.

17Kwabshaba chum hekid hab chuꞌig mo am e chehgidahim no pi s‑kehg
haꞌichu hab em‑junid ch ab em‑mahkch g juhki ch ab bahijid g haꞌichu
em‑eꞌes mamt wo s‑kokwogk ch wo si s‑ap e tahtkkad.”

18Neh, bash kaij idam Paul ch wabshaba chum alo pi ha shohbi nash pi
chum si tatchuamatsh ab haꞌichu wo iagchul ha wui.

19Tshamhahawahaꞌi dadahegammashwaamha shoꞌigchudAntiok t am
ch Iconium t amkam ihanuꞌichkwuaghemajkam. Kutsh abwui gegokiwua
g Paul k maꞌichkwua k am i chewaimed k gam hu i wuhshad ab kihhim t
amjed k amwua hab elidchmat muh.

20Tshwabshaba am e chehmhegammo ab ihm g Jesus k anwehgaj gegok
g Paul. Tsh gam si i wamig k gam hu uhpam hih kihhimwui.

Matsh ab uhpamdada hegamPaulmatsh ab amjed gamhuhamihshmedo
Am baꞌich d i tash. Tsh gam hu hahawa hihi Derbe wui hegam Paul
21k an i ha ahgidahi g Jesus haꞌichu ahga. Kutsh muꞌijj ab i s‑wohoch. Tsh

am hahawa hihi Lystra wui ch Iconiumwui ch Antiok wui
22k am si i ha gewkemhunmat amwohihimad ch abwo si hiwgad g Jesus.

Ha‑mashchamaashhabmasmamatt hemhowamuꞌi haꞌichuwonakogkam
haha wo i wahp Jiosh kihdag ed.

23Tsh amhahawa i ha chuhcha hegammat dwo hawanimeddamk amha
shaꞌashagid mo hebai i e wehm e nanmek. Sh am hahawa wehsijj wabsh
e hoꞌigeꞌidahun ch hab heꞌekkio pi e gegosid. Sh idam Jesus chuhchai ab
hahawa i ha dadagitod Jiosh wui.

24 Neh, batsh wa masma am gahi wuwha g Pisidia jewed k gm hu dada
Pamphylia jewed ch ed

25k am hamihshmdahim Perga kihhim ch ed ch amjed gm hu hahawa ep
hihi Attalia kihhim t am.

26Tsham i enahto gha‑chikpan. Kutsh amgahi i shul ge shuhdagi ch edan
geꞌe wahlko ch ed k gam hu dada hegai Antiok t ammamtsh am i ha dagito
Jiosh hemajimatalig ed.

27Tsh amwehsijj i e hemapai hegammash ab ihm g Jesus amai. Sh g Paul
chBarnabas amha ahgidmat g Jiosh am si i hawehmt k abhamah gnahnko
mahshemajkamgapꞌedagmat abwo i s‑wohochghaꞌichuha‑ahgaabamjed
g Jesus.

28 Tash ash am dadkkahim ha wehm hegam mash ab ihm g Jesus amai
Antiok t am.

15
Natsh am hahawo oidad g Tutuligo himdag hegammo ab ihm g Jesus?

1 Kutsh am haꞌi dada Antiok t ab ab Judea t amjed k hab chum ha ahg
hegammatsh ab i s‑wohoch g haꞌichu ha‑ahga ab amjed g Jesus, “Jiosh o am
t‑chehani Mosesbad oꞌohana ed mat g chechoj hemho wa wo e oꞌoha an e
pahl hikuchk. Kumt pi wo shaꞌi e doꞌibia mamtp pi hab wo e juh.”

2Tshwabshaba g Paul ch Barnabas pi shaꞌi hohhoꞌi ihda k am si ha neꞌowi
idam Judea t am Tutuligo. Tsh am hahawa i e apꞌech matsh g Paul ch
Barnabas am wo hihi Jerusalem wui haꞌi ep ha wehm k am wo s‑mai mat
has wo chei hegam haꞌi ehp Jesus chuhchai ch geꞌeged.

3 Tsh idam am hihim k am i ha ahgidahi hegam mash ab ihm g Jesus
Phenicia jewed oidk ch Samaria jewed oidk mat g gawul mahs hemajkam
ab i e nodagi Jesuswui. Kutshwehsijj ab si s‑ap i e tahtam k si s‑hehgig idam
mash hedai i kah.

4Kutsh ged hu dada Jerusalem t am. Tsh si s‑ha hoꞌigeꞌel g Jesus chuhchai
ch geꞌeged ch wehsijj hegammash ab ihm g Jesus amai. Tsh am hahawa ha
ahgi mat haschu k ab am si i ha wehmt g Jioshmat am hab juh.

5 Tsh wabshaba am haꞌi ab ha wui gegokiwua hegam mash si s‑gewkam
oid g chehanig ch hab kaij, “Hemho wa at wo e oꞌoha an e pahl hikuchk g
chechoj k am habwo junihid hegai t‑chehanig mo g Jiosh ab t‑mahkch.”

6Tsh am ep e nam g Jesus chuhchai ch geꞌeged k tash am aꞌaga ihda.
7Tsh g Peter am i kekiwua k hab kaij:
“Ni‑wepnag, s‑mahch ammant ga hu i wehpeg am ha ahgi g gawul mahs

hemajkam g s‑kehg haꞌichu ahgaj g Jiosh ab amjed g Jesus nat pi g Jiosh am i
ni‑gawulkai mant hab wo juh.

8 Jiosh o s‑mahch g oꞌodham chegitoi ch ab ep ha mah g Hekia S‑apꞌekam
Gewkdag hab wamasmamat ahchim hab t‑juh.

9Kuch heg hekaj s‑mahch mo s‑ha hoꞌigeꞌelid ch gam hu hab i juh g pi ap
ha‑chuꞌijig mat ab i s‑wohoch g haꞌichu ahgaj.

10 Pegih, m haschu ahgch haꞌi piꞌichud g Jiosh ab s‑wehch haꞌichu ha
mohtoꞌidch g wechij wohochuddam? Ahchim Tutuligo att pi shaꞌi t‑nako
machs wehs am hab wo junihid g t‑chehanig. T g t‑shohshon hab waꞌap pi
shaꞌi e nako.

11 Pi attki hab masma wo t‑doꞌibia. Heg at wo waꞌi t‑doꞌibia t‑kownalig
Jesus. Ab att i s‑wohoch g haꞌichu ahgaj. T heg ab i s‑t‑hoꞌigeꞌid k t‑doꞌibia.
Pegih, t hab waꞌi masma wo e doꞌibia idam gawul mahs hemajkam.” Neh,
bash kaij g Peter.

12 Sh am hahawa ha ahgid g Barnabas ch Paul mat haschu s‑hasigam
hab juh g Jiosh gewkdagkaj am ha shahgid g gawul mahs hemajkam. Kush
wehsijj ab wabsh i pi shahmuni ch am ha kaiham.

13Tsh am i haꞌasa neneo. Tsh g James am i kuhgi g ha‑ahgamash hab kaij,
“Ni‑wepnag, ab g wo i ni‑kaiham.

14 Peter o am t‑ahgid matsh has masma g Jiosh am chehgi mo pihk e elid
ha hekaj g nahnko mahs hemajkam ch am haꞌi i ha gawulkai mat d wo
hemajkamgajk.

15K id amwohokamchud mat wa has i masma an oꞌoha g kekelibad Jiosh
haꞌichu i tashogiddammashwa hab kaij g Jiosh:
16 ‘Neh, e at padch g Davidbad kownaltalig.

K wabshaba ab him g tash mant am ep wo i apꞌechud k am hema wo i kei
g amjedkam am kehkud ed mant heg gahi wuhshanim wo i himch g
kownaltalig.

17T g nahnkomahs hemajkam abwo i ni‑gahghi.
Hegam ani ab i ha waidmat d wo ni‑hemajkamgak.’
18Neh, bo kaij g Jiosh ch heg am i t‑tashogid heki hu waꞌi amjed. Amos

9:11-12
19 “Kuni hab ep s‑cheꞌimk mani hab hi elid matt pi ab hu wo ha mohtoꞌi g

t‑chehanigkaj hegam gawul mahs hemajkammat ab i e nohnogi Jiosh wui.
20Tt hi wabshwo ha ahgimat haswo e junihid. T hab ab hawuiwo si s‑ap

e tahtkkad hegam t‑wehm oꞌodham mo am ha wehm kihdag. Tt wabsh wo
ha cheha mat wo si e nuhkud g hejel e‑wehm kihkamwehhejed ch pi ab hu
wo ihm hab masma mo d Jiosh hegai mo pi d Jiosh haꞌichu koꞌadch mo ab e
toꞌid ha wui k pi wo koꞌad g ehꞌed ch hegai mo pi gam hu e iawua g ehꞌed e
mumꞌajch.

21 Id o wehsko si s‑ap s‑e mahch no pi an ahgachug wehs kihhim ch ed ch
am e neꞌokchulid t‑wehm oꞌodham ha‑chechopi ed.”

Mamtsh haschu i ha oꞌohani hegam gawul mahs hemajkam mo ab ihm g
Jesus

22 Tsh idam Jesus chuhchai ch geꞌeged am i apꞌech am wehs ha wehm
hegammash ab ihm g Jesus amai matsh am haꞌi wo i ha chuhcha. Tsh idam
am wo i ha oi g Paul ch Barnabas am Antiok wui. Sh idam d ha‑chuhchai
Judas Barsabbas ch Silas nash pi g hemajkam ab si has ha elid.

23Kutsh ab hamah g oꞌohanamatsh wo bek amAntiok wui. Sh hab chuꞌig
ihda oꞌohana:

“T‑naipijju mam d gawul mahs hemajkam ch ab ihm g Jesus ch ab kihdag
Antiok t ab ch Syria t ab ch Cilicia t ab. B ach si em‑hoꞌigeꞌelid ahchimmach
d Jesus chuhchai ch geꞌeged ia Jerusalem t ab.

24“IdamBarnabas chPaul o ab t‑ahgidmat amhaꞌi hihi g t‑wehmoꞌodham
k am em‑kudu am haꞌichu pi ap em‑ahgidk. Kuch eda wa chum pi shaꞌi ha
apꞌechudmat hab wo e juh.

25-26Kutt heg hekaj wehsijj ia t‑hemapad k am i apꞌech matt has wo t‑juh.
B o si i s‑ap e dagitokch idamBarnabas ch Paul am chikpanaj ed g t‑kownalig
Jesus Christ ch hekaj chum alo e koꞌij.

27Kutt gohk ep i ha chuhchamat amwo i ha oid k si s‑apwo em‑ahgimach
haschu i em‑oꞌohanid. K d idam Judas ch Silas.

28 T am i t‑tashogi g Hekia S‑apꞌekam Gewkdag mattki pi ab hu wo i
em‑mohtoꞌi g t‑chehanig ahchim Tutuligo k wabsh wo em‑ahgi ihda mamt
amhab hi wowa junihid. T habwabsh si s‑apwo e tahtkkad em‑wui hegam
t‑wehm oꞌodhammo am em‑wehm kihdag.

29Neh, pi amt wo koꞌad g ehꞌed ch hegai mo pi gam hu e iawua g ehꞌed e
mumꞌajch ch pi wo koꞌad hegai mo ab e toꞌidmo haschu hab chum e elidmo
d jiosh. Mt wo si e nuhkud g hejel e‑wehm kihkamwehhejed. Mamtp wo si
e nuhkud id ab k amwowa s‑apꞌek. T g Jiosh amwowa em‑wehmajk.”

30Kutsh am hahawa gam hu hihi idam Barnabas ch Paul ch Judas ch Silas
k gamhu dada Antiok t am. Tsh am i e hemapai hegammash ab ihm g Jesus.
Kutsh am i hamah g oꞌohana.

31 Tsh idam am neꞌokchulid k si s‑ap i e taht natsh pi heg hekaj ab si i e
gewkemhu.

32 Kush g Judas ch Silas hab waꞌap d Jiosh haꞌichu i tashogiddam ch am
dadkkahim heꞌes i tash chmuꞌi haꞌichukaj am i ha gewkemhu.

33Kumtsh am hahawa s‑ap i ha dagito mat wo uhpam hihi.

34 [Tsh wabshaba g Silas hab i e ahmat wabsh ha wehmwo dakad.]
35 Sh g Paul ch Barnabas heꞌes i tash am dadkkahim Antiok t am am ha

jehnigidch ab amjed g Jesus. Shmuꞌijj habwaꞌap ha ahgid g haꞌichu ahga ab
amjed g Jesus.

Matsh epwo i hamihshmedo g Paul ch Barnabas k i e gawulkai
36Shamhuhebai amjed, shhabkaij g Paul abBarnabaswui, “Amatt epwo

hihim k amwo i ha gewkemhuwehs kihhim ch edmachwa hebai ahgachug
g Jiosh haꞌichu ahga k amwo ha nei mas has waꞌi masma.”

37Kush g Barnabas hab chum kaij mat wo bek g JohnMark.
38 Tsh wabshaba g Paul pi hohhoꞌi mat wo bek nat pi wa am wabsh i ha

dagito Pamphylia t am k pi am hu ha wehm i nahto g chikpan.
39Kutsh id am si pi ha apꞌet. Tsh hekaj i e gawulkai. Kutsh g Barnabas bek

gMark k gan hu aigo i shul geꞌe wahlkokaj Cyprus jewed t am.
40 Tsh wabshaba g Paul g Silas am epai bek mat wo oi. Kumtsh am e

hoꞌigeꞌidahun k am i ha dagito Jiosh hemajimatalig ed.
41Tsh idamPaul amhihi Syria chCilicia jejewedoidkkam ihagewkemhu-

nahim hegammash ab ihm g Jesus.

16
Mash hema d Timothy ch ha oi hegamPaul

1 Kutsh hegam Paul am hahawa hihi Derbe kihhim wui k amjed gam hu
dada Lystra kihhim t am. Kush eda amai am hema kih g wechij oꞌodham ch
am oid g Jesus himdag ch hab chehgig Timothy. K g jeꞌej hab waꞌap am oid g
Jesus himdag chdTuhligouwi. Shwabshaba g ohgbadaj dGreekhemajkam.

2 Sh wehsijj g Jesus ihmdam am Lystra t am ch Iconium t am am si
wehhejed neok g Timothy.

3 Tsh g Paul s‑behim g Timothy e wehm. Sh eda wehs s‑mahch g Tutuligo
amaimat g ohgbadaj pi pahl hikuch g Timothy. Tsh heg hekaj g Paul an pahl
hikuch k hahawa bek.

4Kutsh amhihim k hebai i daiw kihhim t am ch amha ahgid hegammo ab
s‑wohochud g Jioshhaꞌichu ahgahegaimatshha oꞌohani g Jesus chuhchai ch
geꞌegedamJerusalem tamkhabhaahgidmat s‑apamhabwochumjunihid.

5 Tsh am i muꞌida hegam mash am e wehm e mihshmad wehs kihhim ch
ed. Tsh g ha‑wohochudadag am i gewka.

Matsh gam hu hihi hegamPaulMacedonia wui
6 Tsh am gahi wuwha g Phrygia jewed ch Galasia jewed idam Paul k am

ahgahimghaꞌichuahgaabamjed g Jesus. Tshwabshabapi hahiwigi gHekia
S‑apꞌekam Gewkdagmas amwo i ahgahi am Asia jewed ch ed.

7Tsh gamhu dadamo an i chekshani gMysia jewed k hab chum i e ahmat
imhab uhpamwo hihi Bithynia jewed wui. Tsh wabshaba ep pi ha hiwigi g
Hekia S‑apꞌekam Gewkdag.

8Tshhekaj gamhugahihihiMysia jewedoidkkgamhudadaTroaskihhim
t am. Kunt am ha nam ahni Luke.

9 Tsh g Jiosh am haꞌichu hab juh nenaj ed g Paul. Sh am hema neid g
Macedonia jewed t am oꞌodham. Kush id ab kehk ch hab kaij, “Ab g i hihm
Macedonia wui k wo i t‑wehmt.”

10T g Paul amhahawa t‑ahgi ihda. Kuchhabkaijmoki tatchua g Jioshmatt
amwo hihim k amwo i ha ahgidahi g haꞌichu ahgaj. Tt am ha hekaj i t‑nako
matt am aigo i chehchshMacedonia jewed t am.

Si wehpegwohochuddamMacedonia ch ed

11 Kutt an ha hekaj gahi i shul g geꞌe shuhdagi geꞌe wahlko ch ed k ga hu
dadaSamothracekihhim tab. Ambaꞌichd i tash, tt amdadaNeapolis kihhim
t am

12 k amjed gam hu baꞌich i wahp mo am d Philippi kihhim amai wehpeg
chekshani ch ed g Macedonia jewed. Ihda Philippi o d si s‑has haꞌichu. K
muꞌi am dadha g si geꞌe kownal shondalig. Kuch am heꞌes i haꞌichugkahim
id eda kihhim.

13 Pi o am hu hema kehk g Tutuligo hemajkam ha‑cheopi. Kutt heg hekaj
am hihi mo an ge akimelig kihhim aigo mach hab t‑ahg mo am hu hebai
apchudas mo am e hoꞌigeꞌidahun g Tutuligo. K am hebai e hemapaidch g
uꞌuwi. Kutt am i dadhaiwua k am hawehm neneo.

14K hema hegam uꞌuwi hab chehgig Lydia ch ab amjed g Thyatira kihhim
ch d s‑ihbhaimagi lohba gagdadam ch ab si ihm g Jiosh. Jiosh at ab i mah g
wohochudadag. Kut ab s‑wohog el g Paul

15k e pahlwako. Twehs habwaꞌap e juh gwehmaj kihkam. Khabhahawa
kaij g Lydia, “Oi g wo t‑oid k am t‑wehmwo i dadhaiwua t‑kih am nach pi d
hahawa em‑wehmwohochuddam.” Kutt wa woho hab t‑juh heg hekaj mat
pi t‑dagito k ab ep t‑waid.

Mamtsh am ha kuh hegamPaul Philippi t am
16 Kuch am hu hebai am hihim matt gam hu wo hihi mo am e

hoꞌigeꞌidahun. T ab hema i t‑oi g uwi. Kuki g jiawul an uꞌukch ch abmahkch
g amichudadag mo gam hu baꞌich tash haꞌichu ahg. K am haꞌi si uꞌukch ch
muꞌi lial uꞌu ab amjedmo am haꞌichu ha ahgid g hemajkam.

17T ihda uwi ab i t‑oid k si hihnk ch hab kaij, “Idam oꞌodham o d piongaj g
si uhgchu Jiosh ch am em‑ahgidahimmamt has masmawo e doꞌibia.”

18Neh, bo kaij chmuꞌi tashkaj an t‑oidahim.
T am hahawa pi e nako g Paul k ab si sikol i kekiwua k hab kaij ab jiawul

wui, “Jesus Christ gewkdagkaj ani ab si m‑chehani mapt wo dagito ihda
chehia.” T amwa i hekaj dagito g jiawul.

19T am i nei hegammo an uꞌukchmat hahawa pi hasmasma epwo uꞌud g
lial heg hekaj chehia k hekaj an ha ui g Paul ch Silas k gam hu i ha chewaim
hahaꞌichu ha wui. Idam o am dadha si eda g kihhim.

20K hegammat am i ha ui g Paul ch Silas hab ha ahg, “Idam o d Tutuligo.
Kutt ha chehmo ha kudut g ia kihkam

21 no pi chum t‑ahgid mash hema d si geꞌe kownal mattsh ab wo chum si
has elidad. K eda pi hiwgidas machs hab wo t‑wuad nach pi ab si wecho g
Rome kownal. K pi d t‑wuikam ihda haꞌichu ha‑ahga.”

22 T wehsijj hegam mat ab i e hemapai ab i ha wehmt k ab ha wui
gegokiwua g Paul ch Silas. T g hahaꞌichu gamhuwuashul g ha‑wehschuga k
am haꞌi ha chehani mat wo ha gewitta.

23Kumt am i si s‑koꞌokamha gewittani k ged hu ha uꞌapa kukpaikudwui k
hab ahgid g lilso ha nuhkuddammat si s‑wihnamwo ha kuh.

24 T wa woho hab e juh k ged hu si chuhko ha kuh k an ha wahpki g
ha‑kakhio uhs wupulshpadag ed.

25 Kutsh am eda i huh g s‑chuhugam. Sh g Paul ch Silas am si e
hoꞌigeꞌidahun ch si neꞌed ch ab si ihm g Jiosh. Sh am haꞌi ep kuhkpi g lilso
ch ha kaiham.

26 T am haha wabsh si s‑gewkam ugij g jewed. Tsh g kukpaikud am
si wehs uꞌugij. Tsh gam si e kuhkpiꞌo g kukpaikud kuhkpadag. Tsh g
ha‑wupulshpadag e padch.

27 Tsh ab si i nea g ha nuhkuddam k hab e ahg mat neꞌiopa g lilso k hekaj
an bei g is‑pahyomat wo hejel e mua.

28 Sh wabshaba g Paul am si s‑kaidam hihnk ch hab kaij, “Pi g am hejel e
muaꞌi. Ia ach wabsh i wehs haꞌichug.”

29Tsh am hahawa bei g lahmpa k am si med k am i wahk k si gigiwuk. Sh
amwabsh kia dadha g lilso. Kutsh ab i gei ha wecho g Paul ch Silas

30k ab i ha wuwhasid k ab ha kakke, “Shahnt masmawo ni‑doꞌibia?”
31Sh hab kaij idam Paul, “B apt wo i s‑wohoch g haꞌichu t‑ahga ab amjed g

t‑kownalig Jesus Christ. T heg wo m‑doꞌibia. T idam m‑wehm kihkam m ia
gegok hab waꞌap wo e juh.”

32Tsh idam Paul am hahawa i hamihshmad ab amjed g Jesus.
33Tsh am ha hekaj i ha uꞌu k ab i wako g ehꞌedmat wa am ha gewitta. Tsh

amjed am ha hekaj i e nakog k e pahl‑wapko g e‑wehm kihkam hawehm
34k gan hu hahawa i hawahpki g Paul ch Silas e‑kih ed k ha gegos. Kush si

s‑hehgig ihdawehs hawehm g e‑wehmkihkamno pi ab hahawawohochud
g Jiosh.

35Sh ambaꞌich d i siꞌalim. Tsh g hahaꞌichu amha ahgi g chich‑lilihimatwo
ha dagito idam Paul.

36Shhegai lilsohanuhkuddamabahgid gPaul chhabkaij, “Ia at gei g ahga
ab ha amjed g hahaꞌichumatsh wo em‑dagito. Mt gamai wabsh s‑ap e taht k
wo hihi.”

37Kush wabshaba g Paul hab kaij ab ha wui g chich‑lilihi, “Pi att hab wo
t‑juh. Hemho wa at ab wo i hihi hegam s‑has hahaꞌichu k ia wo i t‑wuwhas
amha tahgio ghemajkamnatpi t‑gewitta amha tahgiowachumpimahchch
mas haschu d t‑chuꞌijig. K heg pi d chum t‑wuikam nach pi uꞌukch g t‑shel
habmasmamo g Rome t am hemajkam.”

38Kush g chich‑lilihi am hahawa ha ahgid g s‑has hahaꞌichu mo has kaij.
Tsh am i kah ihda k si e totodsid k am hihim

39k ab ha ahgi mat wabsh wo i s‑ha hoꞌigeꞌel k am hahawa i ha wuwhasid
k hab ha ahgmat hig gam huwo hihi ab amjed g kihhim.

40 T g Paul ch Silas am i wuwhag k gam hu hihi Lydia kih wui. Kut am e
nam hegam mat ab i s‑wohoch g haꞌichu ha‑ahga ab amjed g Jesus. T idam
Paul ab si i ha gewkemhun k gam hu hahawa hihi.

17
Mash amhamihshmad hegamPaul Thessalonica t am

1Tsh idamPaul amwabsh gahiwuwha g Amphipolis kihhim chApollonia
kihhim k gam hu dada Thessalonica kihhim t am. Sh am hema kehk g
Tutuligo ha‑cheopi.

2-3 Tsh heg wui am hihi hegam Paul mo hab wa e wua chum hekid. Tsh
g Paul am ha wehm aꞌaga ab amjed g Jiosh oꞌohana k id hekaj am chum
wohokamch mat g Jiosh si Kehsha hemho wa wo e shoꞌigchud k wo e muꞌa
k wabshaba ep wo i wuhsh ab muhkig t amjed. Sh hab ep kaij, “Ihda Jesus
mani ia mahsko wua em‑shahgid d hegai Jiosh si Kehsha.” Sh waik domig
oidam am ha jehnigid mihshmda tash ab.

4-5 Kutsh haꞌi ab i s‑wohochud k ab i ha wehmt hegam Paul. Tsh muꞌi
hegam Greek hemajkam ch hegam s‑has haꞌichu uꞌuwi mash ab ihm g Jiosh
ab hab waꞌap i s‑wohoch g haꞌichu ha‑ahga k ha wehmt. Sh hema idam hab
chehgig Jason.
Tsh wabshaba haꞌi s‑ha hehgam g Tutuligo. Kush am haꞌi oiopo g

s‑papadmakamch am i hawehmthegamTutuligo k am i ha kudut g kihkam.
Kutshwabshwoho ibabgat kamhihimkamwabsh siwahp Jasonkihedmat
amwo ha ui g Paul ch Silas k amwo ha uꞌapa hemajkam hawui.

6-7Shwabshaba pi amhu haꞌichug. Kush heg hiwa Jason amda. Kush haꞌi
ep dadha gwehmajwohochuddam. Kumtsh idamha uꞌu k am i ha chewaim
hahaꞌichu ha wui k si hihnk ch hab kaij, “Ia at haꞌi dada g oꞌodham k ash wa
wehskohakudutghemajkamchabwuigegokg siuhgchukownalhabkaijch
mo am hema d ep kownal ch hab chehgig Jesus. K ihda Jason ab ha toꞌakch
e‑kih ab.”

8Neh, bash kaij ch hekaj ab si i ha kudut g hemajkam ch hahaꞌichu mat
wabsh wohoꞌi babgat.

9 Tsh g hahaꞌichu am cheha g Jason ch hegam haꞌi mat wo ha namkid
haꞌakia mo haschu d i ha‑chehanig. Kutsh am hab e juh. Tsh hahawa ha
dagito.

Mash amhamihshmad Berea t am
10Tsh am i s‑chuk. Tsh hegam Jesus ihmdam amha ahgi idam Paul matsh

gam hu wo hihi Berea kihhim wui. Tsh ged hu dada k am ha hekaj hihi
Tutuligo ha‑cheopi wui.

11Tsh idam s‑ap ab i ha nei. Sh amhamihshmad. Kush si s‑hohhoꞌid ch ab
kaihamghaꞌichuha‑ahgachwehs tashkaj amsihoang Jioshhekihuoꞌohana
mat wo s‑maimas wawoho hegai mash g Paul am ha ahgid.

12Tshmuꞌijj ab i s‑wohoch g Tutuligo. Tshmuꞌijj g gawulmahs hemajkam
habwaꞌap ab i s‑wohoch. Haꞌi idam ash d s‑has hahaꞌichu uꞌuwi.

13Tsh am wabsh i chum kah g Tutuligo am Thessalonica t ammash idam
Paul am ha mihshmad Berea t am hab wa ehp k am ha hekaj i hihim k am i
ha kudu g hemajkam.

14Kutsh heg hekaj am ahgi g Paul hegam mash ab s‑wohochud mat gam
huwohih ge kahchki hugidgo. Tshwabshaba g Silas amwaꞌi wih Berea t am
g Timothy wehm.

15Tsh hegammatsh am i bei g Paul gamhu uꞌapa Athens kihhim t am. Tsh
am hahawa ha ahgi g Paul mat wo ha ahgi g Silas ch Timothy mamt hekid
wo i e nakog k ab ha hekaj wo i hihi. Tsh amjed gam hu hahawa uhpamhihi
idam e‑kihhimwui.

Mash amhamihshmad Athens t am
16 Sh am daha g Paul Athens t am ch am ha nenida g Silas ch Timothy. Sh

eda wehsko chuhch g ha‑jijoshta. Sh g Paul am ha neid idam ch hab si pi ap
e tahtk.

17-18 Tsh am wabsh apꞌet mat ha wehm wo si i aꞌaga g hemajkam am
ha‑cheopi ed. Kush amhaꞌi hawehmemihshmad g gawulmahs hemajkam.
Sh g Paul am epai kuaya ch ed ha wehm haꞌichu i aꞌaga ab amjed g Jesus

amha ahgidchmat g koꞌi wo iwuwha abmuhkig t amjed. Sh amhaꞌi d jewed
t ab haꞌichu s‑chu aꞌamichuddam chwabsh ab uhpam i neꞌowi g Paul.
Sh haꞌijj hab kaij, “K haschu hab chum ahg ihda pi haꞌichu amichuddam

oꞌodham?”
Kush haꞌi hab ep kaij, “Shahag wepomo gmehk jewed dahm jijosh am ha

aꞌaga.”
19-21 Kush eda hegam kihkam ch hegam mo am wabsh sha dadha

s‑hohhoꞌid mat tash oidam wo kaihamad ch wo aꞌagad hegai mo haschu d
si wechij ahga. (19) Kumtsh ab i bei g Paul k ged hu uꞌapamo amenanmek k
habkaij abwui, “Shahꞌodahga ihdawechijmashchamamapabamjedneok.
(20) Pi ach amwa chum amichud.”

22 Tsh am hahawa kekiwua g Paul k hab kaij, “Ahpim kihkam amki ab si
has ha elid g jijosh.

23Amani neidm an chuhch g em‑jijoshta kahya oidk. Kuki amhema kehk
g iagchulidakud mo id an oꞌohanas, ‘Ia amt wo haꞌichu dai heg wehhejed

jiosh mattp hems pi mahch.’ Pegih, ihda pi em‑machiga o d hegai mant am
haha wo em‑ahgi ab amjed.

24 “Do ihda Jioshmatwehs haꞌichu nahto ch d kownalwehs haꞌichu dahm.
Wehsko o an haꞌichug g Jiosh. K pi hab shaꞌi mahs mas am hebai wabsh wo
e dai habmasmamam hab ha wua g e‑jijoshta.

25 Jiosh o ab t‑mahkch gdoakag chwehshaꞌichu. Kpi amhuhaꞌichud shaꞌi
hegai mas ab i si tatchua ab amjed g oꞌodhammat ab womah chikpank.

26 “Jiosh at am hemako nahto g oꞌodham k ab amjed i wuhshad g wehs
nahnkomahs hemajkam k an aꞌai i ha gantadwehsko jewed oidkmat hebai
heki hu i apꞌechmat an wo kihkad.

27K hab d elidaj mat amwo i e gahgidahi g Jiosh k atp hems wo cheh. Pi o
shaꞌi mehk ab hema i t‑amjed

28 ch ab t‑mahkch g doakag ch kihdag. Haꞌijj g em‑wehm oꞌodham o d
haꞌichu aꞌamichuddam ch hab kaij, ‘Ahchim hemajkam ach d Jiosh aꞌaliga.’

29 “Pegih neh, id o d wohokam mach d aꞌaligaj g Jiosh. Tt pi hab wo ge
t‑ahgad mas g wohokam Jiosh hab mahs mo idam em‑jijoshta mat wabsh
g oꞌodham am nahto g ohlakaj o g plahdakaj o g hodaikaj.

30Heki o hu pi mahch g hemajkam g Jiosh tatchui. K g Jiosh si s‑hemajim
am ha nakog. Ni wabshaba hemu em‑ahgid mo hahawa ab si i ha chehani g
hemajkamwehskomat gam huwo s‑ohhod g pi ap e‑chegitoi.

31 Am at i apꞌech g tash mat wehs wo ha lodai g hemajkam k heki hu
am hema si i kei mat hab wo juh g lodaita. Tsh id ia mahsi t‑shahgid k ia
oimmelhim ch e muhkid. Tsh g Jiosh ab i wuhshad muhkig t amjed mat wo
wohokamchmo d si Kehshaj.” Neh, bash kaij g Paul.

32Tsh idam am i kah mo hab kaij matsh hema i wuhsh ab muhkig amjed.
Kush haꞌijj wabsh si ash ch wabshaba haꞌi hab kaij, “Am g wa ep t‑jehnigid
ab amjed ihda.”

33Tsh amjed gam hu hahawa hih g Paul.
34 Tsh haꞌi ab s‑wohochud k ab i wehmt. Sh hema idam d Dionysius ch d

hema hegam s‑chu aꞌamichuddam. Kush am hema d ep uwi ch hab chehgig
Damaris.

18
Mash amhamihshmad Corinth t am

1 Tsh gam hu hahawa hih g Paul ab Athens t amjed k am him k am jiwia
Corinth kihhim t am.

2 Sh am hema daha g Tuhligo ch hab chehgig Aquila ch ab d mahsikam
Pontus t ab. K g wehmaj kihkam hab chehgig Priscilla. Idam o d ikus
kihtdam. Kutshhabwae juhamha tahgiomatshggeꞌekownalClaudius gam
hu ha huhuꞌi Tutuligo ab amjed g Rome kihhim. Sh idam Aquila ch Priscilla
am ahhio Corinth wui.

3 Tsh g Paul am i ha chehgim k am ha wehm i dahiwua k am ha wehm
chikpan no pi hab d waꞌap ikus kihtdam.

4Kushwehsmihshmda tash amhihim Tutuligo ha‑cheopi wuimat amwo
haꞌichu i ha tashogi ab amjed g Jesus. Kush amhaꞌi ep hawehmemihshmad
hegammo pi d Tutuligo ch am kah g haꞌichu ahgaj.

5Kutsh am i dada g Silas ch Timothy ab Macedonia jewed t amjed. Tsh g
Paul am hahawa i dagito g e‑chikpan k heg am himchmatsh am hahawa si i
ha mihshmad am si s‑mahch ch ahg ab ha wui g Tutuligo mo g Jesus d Jiosh
si Kehshamat wo t‑doꞌibia.

6Tshwabshaba abwui gegokiwua idam k am si pi ap has ahg. Tsh oi wa g
Paul ab si i shahmud g e‑wehschuga hawuimat wo ha chehgimat ha dagito
khabkaij, “Datwohejel em‑chuꞌijigkmamtpwo shapi e doꞌibia. T ahni pi ab

hu haꞌichu d wo ni‑chuꞌijigk. Nt iaꞌi amjed g gawul mahs hemajkam ab wo i
hamihshmad.”

7 Neh, tsh iaꞌi dagito g ha‑cheopi k ged hu hahawa ha mihshmad g
hemajkam hema kih am g gawul mahs oꞌodham. Id ash ab ihm g Jiosh ch
hab chehgig Titius Justus ch an kih hugidaj an g Tutuligo ha‑cheopi.

8Kutsh muꞌi ep ab i s‑wohoch am i kahk k am e pahl wapko. Hema ash d
chum ha wanimeddam g Tutuligo ch hab chehgig Crispus ch ab i s‑wohoch
g e‑wehm kihkam hawehm.

9-10 Tsh am hu hebai chuhug ch ed am haꞌichu hab e juh Paul nena ed
mash kah g Jesus. Kush ab wui hab kaij, “Pi g am shaꞌi haꞌichu ehbidad.
Ia ani m‑wehmaj ch pi hedai wo shai hiwigi mas wo s‑koꞌokam m‑juh.
Pi g shaꞌi haꞌasa ha mihshmad. Muꞌijj o ia kih id eda kihhim mat d wo
ni‑hemajkamgak.”

11 Sh heg hekaj hemako ahidag ch eda hugkam ehp am haꞌichugkahim ch
am hamashcham g Jiosh haꞌichu ahga.

12 Tsh am hahawa hema i dahiwua g kownal am Greek hemajkam
ha‑jewedga am k hab chehgig Gallio. Tsh g Tutuligo am i e hemapad k an
bei g Paul k am uꞌapa geꞌe kih t am

13 k hab kaij, “Ihda oꞌodham o chum ha chehani g hemajkam mat hab
masma abwo i ihmad g Jioshmam hasmasma pi t‑hiwgid.”

14Kutsh amhahawabshwo i chumneo g Paul. ShwabshabaGallio hab ha
ahg, “Pi oki ab wui kehk g geꞌe kownal chehanig. T heg hekaj pi wo ni‑apꞌet
mant ab wo em‑kaiha.

15Doki wabsh haꞌichu ahga ab amjed g em‑himdag ch ab hema i amjed g
em‑wehmoꞌodham. Mtheghekaj amhejelwo i apꞌech. Pi ant amhuwo shaꞌi
i hudaw habmahs haꞌichu.”

16Neh, bash kaij ch gam hu si i ha wuwhas geꞌe kih amjed.
17Kutsh idam an wabsh si bei hegai mash d ha wanimeddam am cheopi

ch ed ch hab chehgig Sosthenes k am si gewitta geꞌe kih bahsho. Tsh pi ab hu
has shaꞌi e taht g Gallio.

Matsh am uhpam ep jiwia g Paulmat ab amjed hamihshmedo
18 Sh muꞌi tash am haꞌichugkahim g Paul Corinth kihhim t am ha wehm

hegammashabs‑wohochudg Jioshhaꞌichuahga. Tshamjedhab ieahmatsh
gam hu uhpam wo hih Syria jewed wui. Sh eda gam hu hihhim g geꞌeged
wapalko Cenchrea kihhim t amjed. Kutsh gam hu hih g Paul. Tsh g Priscilla
ch Aquila gm hu oi. Tsh koi am hu i chehchsh geꞌe wahlko ch ed, tsh g Paul
hih g e‑moꞌomatsh wa am heꞌes i tash pi hihmo d ha‑himdag heg hekaj mat
ab haꞌichu ahꞌad g Jiosh.

19 Tsh am hahawa gahi i shul g geꞌe wahlkokaj k ga hu dada Ephesus
kihhim t am. Kutsh am i dadhaiwua g Priscilla ch Aquila. Tsh g Paul am hih
mat amwo sha i wah Tutuligo ha‑cheopi ed k am hawehm haꞌichu aꞌaga.

20 Sh idam ab ahgidmat amwabsh wo i wih ha wehm.
Tsh wabshaba pi e nako
21 k ash hab wabsh ha ahg am wo i himk, “Matp g Jiosh d wo tatchuik, nt

wowa uhpam ep jiwia.” Neh, bash kaij ch amjed ab i chesh geꞌewahlko t ab.
22Tsh heg gam hu gahi i gei Cesaria kihhim t am.
Tsh amjed gam hu hahawa hih g Paul Jerusalemwui k am i ha chehgim g

e‑wehmwohochuddam. Amheꞌes i tash, tsh gamhu hahawa ep gahi i chesh
Antiok t am.

Mash d i waikkokammat am ep i hamihshmdam g Paul

23 Sh am heꞌes i haꞌichugkahim amai ch am hahawa ep ha dagito k atsh
gam hu hahawa ep hih ha oidk g Galasia ch Phrygia jejewed k am i ha
gewkemhunahim g e‑wehmwohochuddam.

Mash g Apollos am hamihshmad Ephesus ch Corinth t am
24Tshamhema jiwia gTuhligoEphesus kihhim t amkhab chehgigApollos

ch ab dmahsikamAlexandria kihhim t ab ch si s‑emahch ab s‑neokimakam
t ab ch ash si geꞌe s‑mahch g Jiosh oꞌohana.

25 Kumtsh heki hu mashcha ab amjed g Jesus. Kush si s‑hohhoꞌid ch am
ahgahimchsi s‑aphamashchamchedahegwaꞌi s‑mahch Johnpahlwakona.

26 Tsh am i kah hegam Priscilla ch Aquila nash pi am si ha mihshmad
Tutuligo ha‑cheopi ed. Tsh idam am i wai e‑kih wui k am s‑ap ahgid mo
haschu i koi s‑mahch ab amjed g Jesus.

27Kutshhabhahawa i e ah gApollosmat amwohihGreece jewedwui. Tsh
am iwehmt hegammash ab s‑wohochud g s‑kehg haꞌich ahgaj g Jiosh ch am
kih Ephesus t am k am ha oꞌohani g e‑wehmwohochuddam amai Greece ch
ed k ab si ha ahgid mat s‑ap ab wo i nei g Apollos. Tsh gam hu jiwia k ab si
geꞌe i ha wehmt.

28 Sh am haꞌi neꞌowin g Tutuligo. Tsh wabshaba am ha gewito am
ha‑kaichudch g muꞌi hemajkam k am si i wohokamch heg hekaj Jiosh
oꞌohanamo g Jesus d Jiosh si Kehshamat wo ha doꞌibia g hemajkam.

19
Mash amhamihshmad g Paul Ephesus t am

1 Tsh gam hu baꞌich ep hih g Paul k ged hu jiwia Ephesus t am mo eda g
Apollos am oimmed Corinth t am. Kush amhaꞌi kih ch ab chum s‑wohochud
g Jiosh haꞌichu ahga.

2 Sh g Paul ab ha kakke, “Namt am wa bei g gewkdag ab amjed g Hekia
S‑apꞌekam Gewkdagmamt hekid ab i s‑wohoch g Jiosh haꞌichu ahga?”
Sh hab kaij hegam, “Pi ach koi hebai shaꞌi kah mas am haꞌichu d Hekia

S‑apꞌekam Gewkdag.”
3 Sh hab hahawa kaij g Paul, “A namt koi e pahl wapko g Jesus pahl

wakonakaj?”
Sh hab kaij, “Pi koi. Johnbad pahl wakonakaj att t‑wapko.”
4 Sh hab hahawa ep kaij g Paul, “Mowawohomash heg am ha ahgid mat

gam hu wo s‑ohhod g pi ap e‑chegitoi ch wabshaba am ep ha ahgid mat ab
wo i s‑wohoch hegai mat am epai wo i e maskogi. K heg d Jesus.”

5Tsh idam ab i s‑wohochud k e pahl wapko ab chehchegch g Jesus.
6 Tsh g Paul an i ha tahtamahim k ab ihmahim g Jiosh. Tsh ab si i bei

g gewkdag ab amjed d Hekia S‑apꞌekam Gewkdag k am si gawul neꞌokikaj
neneokmat pi hebai mai ch am ahg g Jiosh haꞌichu ahga.

7Kush am hu d i gamai gohk idam chechoj.
8 Sh am wapke g Paul Tutuligo ha‑cheopi ed ch am ha wehm haꞌichu si

i aꞌaga waik mashad ab chum s‑ap s‑ha mahtchudamk ab amjed g Jiosh
kownaltalig.

9Tshwabshabahaꞌi piwohochudkwabsh si pi apneneokabamjed g Jesus
himdag am ha kaichudch g hemajkam. Tsh heg hekaj am ha dagito g Paul k
gam hu hih ha uꞌuk hegam mat ab i s‑wohoch. Sh am hema d Tyrannus ch
ge mashchamakud ch id ha hiwigi. Kush heg eda g Paul am ha wehm aꞌaga
g Jiosh kownaltalig wehs tashkaj

10 gohk ahid ab. Tsh wehsko e kah g Jesus ahga heg eda Asia jewed.
Mash amhaꞌi chum s‑e wepogidamk g Paul

11 Kush g Jiosh am si i wehmaj g Paul mash am hab junihim g s‑hasigam
haꞌichu.

12 Sh g hemajkam chum hems ab uꞌu g Paul haꞌichu eniga ch hekaj ab
tattam g kokꞌodam. Kush ha dodad. Tsh g jijawul im hu hab wo i e juh ab
ha amjed hegammo an ha uꞌukch.

13-14 Sh eda an haꞌi ep oiopo g Tutuligo ch hab chum ewuamo im hu hab i
hawuag jijawul abhaamjedghemajkam. Kushamhemaguhgchupahlhab
chehgig Sceva chwewaꞌak aꞌalidag. Sh idamhabwaꞌap chum imhu hab i ha
wuag jijawul abhaamjed ghemajkam. Amhuhebai, sh idamamhemaneid
g oꞌodhammash g jiawul an uꞌukch ch hab kaij, “Ab g i dagito ihda oꞌodham,
ahpi jiawul. Bani si m‑ahgid heg gewkdagkaj Jesus mo g Paul ab amjed ha
mihshmad.”

15 Sh wabshaba hab kaij g jiawul ab ha wui, “S‑mahch ani g Jesus ch ep
s‑mahch mo hedai wud hegai Paul ch wabshaba ahpim pi shaꞌi em‑mahch
mams hedai wud.”

16 Kutsh ihda cheoj mo g jiawul an si uꞌukch haha wabsh ha dadge k
s‑koꞌokam ha juh. Tsh gam hu neꞌiopa ab amjed g kihj k d wabsh i ehꞌed.
K g ha‑wehschuga wantshas.

17Kutsh wehsijj kah ihda amai Ephesus t am k atsh si s‑ehbeni k ab si has
i el g t‑kownalig Jesus.

18 Tsh muꞌijj hegam matsh ab i s‑wohoch s‑kehg haꞌichu ahga ab amjed g
Jesus am i e hemapad k mahsko wua g pi ap e‑chuꞌijig am wehs ha tahgio g
hemajkam.

19Tshmuꞌijj hegammashhab chume elidmodmamakai amuꞌapa hegam
e‑oꞌohana mo an ahgas g hihoina k am ha chehgid k ha mei. Tsh eda
am i kuint g ha‑namkig idam oꞌohana mash am mei. Kutsh ai g hetaspo
wehst‑mahmmihl pihsh (50,000).

20Kutsh hab masma hekaj si s‑gewkam am i hih g haꞌichu ahga ab amjed
g Jesus k am i e gantad. Sh g hemajkam baꞌich i s‑gewkam ab uꞌukch.

Matsh g Ephesus t am kihkam babgat ab hawui g Jesus wohochuddam
21Tsh amjed hab i e ah g Paul matsh gam huwo hihMacedonia ch Greece

jejewed oidk k amjed gam hu hahawo hih Jerusalemwui k amjed am Rome
wui wo hih.

22 Kush eda g Timothy ch Erastus am wehmaj. Kush am ha ahgid g Paul
matsh amwo hihiMacedoniawui. Tsh g Paul amwih Asia ch ed heꞌes i tash.

23Kutsh iaꞌi idani am i e kudu g hemajkamab Ephesus t ab heg hekaj Jesus
himdag.

24 Amai ash am hema kehk g geꞌe cheopi. Kush am eda e kehshch g uwi
ha‑jioshga ch hab chehgig Artemis. Kush amhema d plahda chikpandam ch
hab chehgig Demetrius. Sh id pionag g plahdakaj ha nahto g al kihkimo heg
wepogidas cheopi chmuꞌi nahto g lial ha gagdadch.

25 Kutsh g Demetrius am i ha hemapai hegam mash hab waꞌap mahs
chikpanhabwuakamsi s‑gewkamhabkaij abhawui, “Ni‑naipijju, s‑mahch
ammo g s‑t‑kaistalig ab him id amjed chikpan.

26Kum eda si neid ch ep kah ihda hab chehgi Paul mo hab kaij mo idam
t‑jijoshga pi d shaꞌi jijosh. T hab am gawul juh g e‑chegitoi g muꞌi hemajkam
ab i s‑wohochudk iia Ephesus t am ch chum alowehsko amAsia jewed oidk.

27 Kut wo e padch g t‑chikpan nat pi pi ab hu hab masma wo e ihmad
g Artemis mo hemuch wehsko ab si e ihm. T g cheopigaj pi ab hu wo e
haꞌichuch.”

28Tshamikah idammatamehemapaikatsh si babgatk si s‑kaidamhihnk
ch hab kaij, “B ach si has elid g t‑jioshga Artemis.”

29Shwehsko kaidag g ha‑hihinki chwehs ha babgach g kihkam. Tsh gohk
ha ui hegammash amwehmaj g Paul k am ha uꞌapa chichwikud ed. Hegam
mamtsh ha ui ash d Gaius ch Aristarcas.

30 Tsh g Paul am chum s‑wahkim ha shahgid. Tsh wabshaba g wehmaj
wohochuddam pi hiwigi.

31Tsh haꞌi hegammash d hahaꞌichu ch d naipijjuj g Paul hab waꞌap ahgid
matsh pi am huwo hihmamt am i ha ui idam gohk.

32Tsh eda heg oidam am i si e gewkai g kudutadag. Sh haꞌijj si hihnk has i
kaidam. Shhaꞌi amwagawulhaꞌichu ephihnkheghekajmashmuꞌijj pi shaꞌi
mahchmas haschu ahgch ia e chehm.

33 Tsh g Tutuligo am hema i kei mat am wo him k ab wo i kekiwua ha
wehhejed k amwoha ahgimo pi d ha‑chuꞌijig g Tutuligo. Id ash hab chehgig
Alexander ch amwabsh i chum ha baꞌich i kekiwuamat amwo neo.

34Tsh am i nei g hemajkammo d Tuhligo k pi ab hu shaꞌi kaiham kwabsh
si hihnk ewehmamhu i gohkohla abhabkaijch, “Bach si has elid g t‑jioshga
Artemis.”

35 Tsh g s‑has haꞌichu oꞌohandam ha shohbi g hemajkam ash hab kaijch,
“Ahpim kihkam! Wehsijj am s‑mahch mo ia Ephesus t am e nuhkud g
cheopigaj g si s‑has haꞌichu t‑jioshga Artemis ch ia ep e nuhkud hegai
hodaigaj mat ab dahm kahchim t amjed i gei.

36 T pi hedai hab wo shaꞌi chei mas pi woho ihda. Kumt ab wabsh wo i e
bahbgi k pi am hu haꞌichu wabsh wo si has juh.

37Neh, mamt i ha uꞌapa idam oꞌodham. T eda pi haꞌichu shaꞌi ha ehs ab
cheopi t amjed, niꞌis am hu shaꞌi pi ap has ahg g t‑jioshga.

38Neh, k amdadha g hahaꞌichu lodaita tash ch ed. Kut idamDemetrius am
haꞌab wo ha uꞌapamatp ab haꞌichu wo s‑ha abchudam.

39K am ep e nanmek g kihkam ch haꞌichu i aꞌaga ch am i apꞌechud. Kumt
amwo uꞌapamamtp haꞌichu ep tatchua.

40Thahawapi abhuwo t‑abch g kownalmachswabsh t‑cheggia heghekaj
mat haschu has i e juh id tashkaj. Kutt pi wo shaꞌi t‑nako machs wo ah mat
haschu ahgk hab e juh haꞌichu.”

41Neh, bash kaij ch ha dagito.

20
Matsh am i ha gewkemhunahi g PaulMacedonia ch Greece jejewed oidk

1 Tsh am i dodolimat haꞌichu. Tsh g Paul am i ha hemapai g e‑wehm
wohochuddam k am si i ha gewkemhun k am hahawa ha dagito k gam hu
aigo i cheshMacedonia t am

2k am heg oidk i ha gewkemhunahi muꞌikpa hamihshmadk. Am heꞌes d i
tash, t ia jiwia Greece jewed t am

3 k ia haꞌichugkahim waik mashad. T am hebai i cheka, t am hahawa i
chum e nakomat am aigo i chesh Syria jewedwui. Tshwabshaba g Tutuligo
am i e nako mat wo be k wo mua. T hekaj hab i e ah mat am uhpam ep wo
hihMacedonia wui.

4Tsh haꞌi oi g Paul mat gam hu hih. Hema o d Sopater ch ab Berea t amjed
ch d alidaj g Pyrrus. K haꞌi ep d Aristarcas ch Secundus ch ab Thessalonica t
amjed. Tki hegai GaiusmoabDerbe t amjed chTimothy amhaoi. Tki hegam
ep ha oi Tychicus ch Trophimusmo ab amjed g Asia jewed.

5T ia dada Philippi kihhim t am. Ni ahni Luke iawabsh kia haꞌichug ch am
hahawa oi g Paul. T wabshaba hegam haꞌi iꞌajed gam hu t‑baꞌich i chehchsh
Troas kihhimwui matsh amwo t‑nenida.

6 T eda e ai mat g Tutuligo wuhshad g e‑shohshon ha‑doꞌibiadag k hab pi
koꞌa hegai pahnmo jewajidas. Kutt am hahawa gahi i shul g geꞌe wahlkokaj
k am ha nam Troas t am mo d hetasp tash amjed mat hegam am i t‑dagito.
Kuch wehsijj am haꞌichugkahim hemako domig.

Mash amhamihshmad g Paul Troas t am
7-8Am hu hebai d i shahwai hudunk. Tt am i t‑hemapai mo an hebai uhgk

g kih k am t‑wehm t‑gegos matt am wo hehgigchul g Jiosh. K an muꞌi e
mehmheidch g lalampa. T g Paul am neok k shaꞌi si tash am t‑mihshmad
natsh pi wo hih baꞌich tash ed. Kut eda i huh g s‑chuhugam.

9K an hema daha g wechij oꞌodham wintani t an ch hab chehgig Eutycus
ch atsh am i s‑kohsim k kohsh k i gei abwintani t amjed k ged hu gei jewedo.
K edawaik e dahmkihkimat amjed ab i gei. T amhahawahaꞌi be k am s‑mai
matki heki humuh.

10Twabshaba g Paul am i huduni k an si kohm k hab kaij, “Pi g amwo has
e tahtkkad. Do doakam.”

11-12T g hajunij gamhuhahawa i bei hegaiwechij oꞌodhamkihjwui si s‑ap
e tahtkch mo d doakam. Kut gam hu hahawa uhpam ep i chehchsh mo an e
mihshmad k amhab juh hegai chemait hugimat hekaj wo s‑chegitok g Jesus
muhkig. T g Paul am hahawa ep hamihshmad k gam hu hahawa hih.

Matsh am gahi i shul hegamPaulMiletus wui
13 K am hahawa t‑ahgid g Paul mattsh gam hu wo nam mo am d Assos

kihhim natsh pi wabshwo i keish g wohg k amwo hih. Kutt heg hekaj gahi i
shul g geꞌe wahlkokaj k gam hu dada.

14T amhahawa t‑nam k an t‑wehmdahiwua. Tt am ep gahi i shulig k gam
hu ai g Mitylene kihhim

15-16k amjed gamhu ai g Chios kihhim. K ambaꞌich d ep i tash, tt gamhu ai
g Samos kihhim. K eda e aihimmat g Tutuligo gamhuwohihi Jerusalemwui
kamhabwo juhghehgchulida Jioshwuimat s‑ap ihawehmtkambabhaijid
g ha‑eꞌesha. K hegwui s‑himimk g Paul ch s‑e hohtkid ch hekaj hab kaijmatt
pi amhuwo i huhud Ephesus t am. Kutt hekaj amwabsh gahi wuwha. K am
baꞌich d i tash, tt gam hu dadaMiletus kihhim t am.

Matsh hemho ep i ha gewkemhu g Paul g Ephesus t am geꞌeged
17 K oi wa s‑ha neidamk g Paul hegam mo d geꞌeged am ha shahgid g

t‑wehmwohochuddam ab Ephesus t ab. Kut ab i ha wai Miletus wui.
18T am i dada. K hab kaij ab ha wui:
“Ni‑wepnag, s‑mahch ammani haschu am hab i junihim am em‑shahgid

wabsh chum hekid ga hu i amjedmant hekid ia jiwia iia Asia jewed t am.
19Ni abwabsh i ni‑shoꞌigchud ch hebai ni‑ohꞌog iawua amhab junihidch g

Jioshchikpannanipi si pihkni‑elidem‑hekaj. Amochumenakoggni‑wehm
oꞌodhammat wo ni‑mua. Ni heg hekaj ab nakog g s‑wihnk haꞌichu.

20 Kum s‑mahch mani pi haꞌichu shaꞌi ehstohim ch wabshaba am wehs
em‑ahgid mani haschu hab elid mat d wo i em‑wehmtadagk. Ni am
em‑mashcham g Jiosh haꞌichu ahga mam am e hehemapad ch amai ep si
heheꞌejel em‑kihki ed.

21Kuniamsi tashohaahgidgni‑wehmoꞌodhamchgawulmahshemajkam
mat wo s‑ohhod g pi ap e‑chegitoi k ab wo i e dagito Jiosh wui k ab wo bei g
t‑kownalig Jesus.

22K hemuch hab si tahhadag g ni‑ihbdag mant amwo hih Jerusalemwui.
Pi ani mahchmas haschu has womahsk am ni‑wehhejed amai.

23 Id ani hi wa s‑mahch mani heg wui am him mantp hems wo
ni‑kuhpachud k wo ni‑shoꞌigch no pi heki hu am i ni‑tashogid g Hekia
S‑apꞌekam Gewkdagmani hebai i jijiwhia.

24 Pi o d shaꞌi haꞌichu g ni‑doakag manis wo si s‑huwidad hejel
ni‑wehhejed. Heg ani waꞌi hab s‑junimk mant wo nahto hegai mo g
t‑kownalig Jesus ab ni‑chehani mant am habwo juh. K d ihdamant amwo i
ahgahi g Jiosh hemajimatalig.

25 “Neh, pi amtki hekid ep wo shaꞌi ni‑nei. Ni heg hekaj s‑em‑ahgidamk
mani wawehs haꞌichu em‑ahgid ab amjed g Jiosh kownaltalig.

26K pi d ni‑chuꞌijig mamtp hema i pi wo e doꞌibia.
27Wehs ant em‑ahgi hegaimo haschu g Jiosh amhab elid k pi haschu shaꞌi

ehsto ab em‑amjed.
28Ab g hejel wo e nuhkudad ch epwo ha nuhkudad g e‑wehmwohochud-

dam. Hegam o g Hekia S‑apꞌekam Gewkdag em‑nuhkudachud hab masma
mamtwohaꞌi ha nuhkudach g kahwal e‑shoshoiga. Kumtwo s‑chegitokmat
g t‑kownalig Jesus ehꞌed e iawuamat amhawehhejed emuhkid k ha doꞌibia.

29Abat haꞌiwo iwahp em‑shahgidmat habmasmawo s‑ta ehbidamakam
em‑wehhejedmo g shehꞌe am hawehhejed g kahwal k wo chum s‑em‑uꞌim.

30 Kut am haꞌi wo i e maskogi g chechoj em‑shahgid k wo haꞌichu chum
em‑iattogi ahpim wohochuddam mat hab masma haꞌi im hu gawul wo i
em‑wanim.

31 Neh, mt wo si e nuhkudad ch wo s‑chegitokad mani em‑mashcham
wehsijj waik ahid ab ch g ni‑ohꞌog iawua s‑chuhugam oidam ch tash oidam
nani pi pihk ni‑elid em‑hekaj.

32 “Pegih neh, ab antwa em‑ahgi ab amjed g Jiosh hoꞌigeꞌidadag k amhaha
wo em‑dagito Jiosh nohnhoi ed. T g Jiosh wo wa em‑nuhkudad ch ab wo i
gewkai g em‑wohochudadag kwo em‑mah hegai si s‑kehg haꞌichumo ab ha
makiog g e‑hemajkamga.

33Pi ani hekid hedai ha‑lialigakaj o g wehschuga shaꞌi pihk ni‑elid.
34 Ni wabsh g hejel ni‑nohnhoikaj am hab junihim g chikpan ch hekaj

ni‑dagioꞌid ch ep ha dagioꞌid g ni‑wehm chikpandam.
35Ni hab wamasma am em‑chehgid mamt wo i ha wehmt hegammo pi e

amichud. T‑kownalig Jesus o hab kaij, ‘Two s‑em‑hehgigch hegaimat abwo
haꞌichu em‑mah. Mt wabshaba baꞌich wo i s‑hehgigk mamt ab wo haꞌichu
hamah.’ Kumt id wo s‑chegitokmo has i kaij.”

36 I am i haꞌasa neo g Paul k amhahawawehs hawehm tohtonwua idam k
am e hoꞌigeꞌidahu.

37K wehsijj si shoani ch an si kokme no pi si pihk e elid hekaj ch hab ahg,
“Jiosh at wowam‑wehmajk.”

38K si pi ap e tahtk, wahm mat am i chegito mo hab kaij mat pi dahm ep
wo nei. T am hahawawehsijj hihi mo am daha g geꞌe wahlko.

21
Matsh eda amwa hih g Paul Jerusalemwuimamtwa chum pi hiwigi

1 Kutt am hahawa si wehs i ha hoꞌigeꞌel g t‑wepnag k am ha dagito k am
wabsh si shel gahi i shul g geꞌe wahlkokaj k ga hu dada Cos kihhim t ab. Am
baꞌich d i tash, tt ga hu ai g Rhodes kihhim k amjed ga hu aigo i dada Patara
kihhim t ab.

2Neh, k amhemadahag geꞌewahlkomatsh gamhuwohihPhenicia jewed
wui. Kutt heg ab an ha hekaj i chehchsh k gm hu oi.

3Tsh ab wo i e huhuds g wahlko mohtoi Tyre kihhim t am. Kutt am bihbij
hugidaj an g Cyprus jewed k am dada amai Tyre t am.

4 K am haꞌi kih g t‑wehm wohochuddam. Kutt ha chehg k am ha wehm
dadha hemako domig ab. T am i ha tashogi g Hekia S‑apꞌekam Gewkdag
matsh am haꞌichu has wo e juh tahgio g Paul. Kum hab chum ahg mat pi
am huwo hih Jerusalemwui.

5T wabshaba am i e ai matt wo hihi. Tt gam hu hihi. T wehsijj gam hu t‑oi
hawehmg e‑wehmkihkam ch e‑aꞌaligamatt gmhuwo iwuwha ab kihhim t
amjed. Tt wehsijj am i tohtonwua ge shuhdagi bahsho k am t‑hoꞌigeꞌidahun

6 k ab hahawa aꞌai t‑ahgid mat wo t‑wehmajk g Jiosh. Tt ahchim gan hu
hahawa i chehchsh geꞌe wahlko ch ed. T hegam gm hu epai hihi uhpam.

7 Kutt gam hu hahawa ep gahi i shul g geꞌe wahlkokaj Ptolemais kihhim
wui. K am haꞌi kih g t‑wehm wohochuddam. Ch am ha wehmajkahim
hemako tash ab.

8Am baꞌich d i tash, tt ga hu dada Cesaria kihhim t ab.
Kuki am kih hegai Philip mo hema d hegam wewaꞌak chechoj matsh wa

am e chuhcha matsh am wo i ha wehmt g Jesus chuhchai Jerusalem t ab.
Kutt am hihi kihj wui. T am i t‑wahpki.

9Kuchamwehmajkahimheꞌekia i tash. IhdaPhilipogiꞌikuꞌuwiaꞌalidag. K
idam pi ha kuhkun ch am ahgahim hegaimo haschu g Jiosh amha tashogid.

10Kut ab Judea t amjed heg ab jiwia Jiosh haꞌichu i tashogiddam mo hab
chehgig Agabus.

11Ch am t‑mihshmad. T heg anbei g Paul giwudk anhekajwuh g e‑kakhio
ch e‑nohnhoi ch hab kaij, “Bamtsh masma hab wo m‑juh maptp am wo hih
Jerusalem wui. T‑wehm oꞌodham atsh an wo si m‑wud k ab wo m‑dagito
gawul mahs hemajkam ha wui. Id o am ni‑tashogid g Hekia S‑apꞌekam
Gewkdag.”

12 Kutt am i kah ihda k ab chum si i ahgid g Paul mat pi am hu wo hih
Jerusalemwui.

13Kwabshaba habwabsh kaij, “Pi g amwo shoanid. Pi amapni‑tahtchud.
Ni‑nahtokch ani mamtp wo ni‑wulsh o chum hems wo ni‑mua g t‑kownalig
Jesus wehhejed.”

14 Kutt pi shaꞌi t‑nako machs wo shohbi k am wabsh i dagito k hab kaij,
“Pegih, id ach waꞌi tatchuamat g Jiosh haꞌichu apꞌechuda am habwo e juh.”

15Kuch am ep haꞌichug heꞌes i tash ch am hahawa i t‑nakog k gam hu hihi
Jerusalemwui.

16T amhaꞌi t‑oi Jerusalemwui k am i t‑ui heg kihwuimatt amwehmajwo
dadhaiwua. Id o hab chehgig Mason ch ab d si kihkam Cyprus jewed t ab ch
ash heki hu waꞌi s‑wohochudmo g Jesus d Jiosh si Kehsha.

Matsh Paul am chehgim g James
17T si s‑ap i e taht g t‑wehmwohochuddam ab i t‑neidok.
18 Idam ha‑uhgchuga ash d James. Kutt heg chehgio amwehmaj g Paul. K

amwehsijj dadha hegammo d geꞌeged.
19TgPaul abwehs ihahoꞌigeꞌidkamhahawasi s‑aphaahgidwehshaꞌichu

mat g Jiosh s‑kehg am hab juh am gahi wuhshanim am ha shahgid g gawul
mahs hemajkam.

20 T am i kaiok ab si ihm g Jiosh k wabshaba hab kaij ab Paul wui, “Neh,
t‑wehnag, s‑mahch apmatmuꞌi mihl t‑wehmoꞌodham ab i s‑wohoch g Jiosh
haꞌichu ahga k ab ihmg t‑kownalig Jesus k eda abwabsh kia si has elid g heki
hu t‑chehanig.

21 Idam o kah mapsh ahpi ha mashcham hegam t‑wehm oꞌodham mo an
aꞌai kih nahnkomahs hemajkam ha shahgidmat wo s‑ohhod g t‑chehanig k
pi an huwo ha oꞌoha an ha pahl hikuchk g e‑aꞌaliga.

22Dowabsh si shel mat wo kahmapt ia jiwia. Pegih, k hab chummahs

23mapt am hab wo e juh matt has wo i m‑ah. M o haꞌi d chechoj ch d giꞌik
mat heꞌes pi hih g e‑moꞌo nat pi ab haꞌichu ahꞌad g Jiosh.

24 Pt am wo ha oid k am ha wehm wo e dagito Jiosh wui geꞌe cheopi t
am. Am apt ha wehhejed wo namkidmat haschu wo i chum ha namkid heg
hekaj. Kumt amhahawohih g e‑moꞌo. Pt habmasmawoha chehgi g t‑wehm
oꞌodhammap am hab junihim g t‑himdag. T heg amjed wo s‑mahchkmo pi
woho hegai mam haschu abm‑abchud.

25 P am wa s‑mahch matt haschu am ha oꞌohani hegam gawul mahs
hemajkammat ab i s‑wohoch g Jiosh haꞌichu ahga. Bo chuꞌig g t‑oꞌohanamat
hegampiwokoꞌadgehꞌed chhegaimopi gamhue iawuagehꞌedemumꞌajch
kch hegai mo ab e toꞌid hegai mo haschu hab chum e elidmo d jiosh. Kut wo
si e nuhkud hab masma mat hegai waꞌi si e‑hohnig o g si e‑kun wehm wo
kihk.”

26K wa woho am baꞌich d i tash. T g Paul am i ha ui hegam chechoj k am
ha wehm i e dagito Jiosh wui k am hahawa i wah geꞌe cheopi ch ed k am ha
ahgidmat dwowewaꞌak tashk, two kuhgit hegaimat ab ahꞌad. T amhabwo
e juh hegai mat am hahawa haꞌichu wo iagchul Jiosh wui.

Mamsh s‑muꞌamk g Paul ch an bei
27K am i e aihimmat wo kuhgit hegai wewaꞌak tash. T am hih g Paul k am

i wah geꞌe cheopi ch ed. Kutsh haꞌi am chehg k an bei hegam Tutuligomo ab
Asia jewed t amjed. K edamuꞌi an oiopo g hemajkam. Kutsh am si i ha kudut

28 k ash si hihnk ch hab kaij, “T‑hajuni, ia g wo i t‑wehmt. Ihda oꞌodham
o an wehsko si has ahg g t‑himdag ch t‑chehanig ch ihda geꞌe cheopi. Pi o d
ha‑apꞌedag g gawul mahs hemajkam mas ia hu wo i wahp. Kutki eda ihda
haꞌi i ha wahpkid k hab uamhu g geꞌe cheopi.”

29 Bash kaij nash pi am hu hebai neid g Paul hema wehm g gawul mahs
oꞌodham ch hab e ahg mat am i wahki. Hegai mo wa am wehmaj o hab
chehgig Trophimus ch ab Ephesus t ab d kihkam.

30 T am wabsh wehsko chehmo g pi ha‑apꞌedag amai kihhim t am. T ab
aꞌaijed i wohp g hemajkam k an wabsh si bei g Paul k gam hu i chewaim ab
amjed g geꞌe cheopi. T ab ha hekaj si e kuhkp g geꞌe cheopi kihkijeg.

31 K idam s‑babgam hemajkam chum mumꞌa g Paul. Kumtsh am ahgi g
shondal ha‑geꞌejig mash am ge e cheggia.

32 T ab ha hekaj daꞌiwush muꞌi ha wehm g e‑shondalig k haꞌi ehp g
ha‑geꞌegeꞌejig k ged hu woꞌi mat am e hemapai g hemajkam. T hegam am
ha hekaj wabsh si haꞌasa cheggia g Paul am i ha neidk.

33T g shondal am him k an bei g Paul. T g ha‑geꞌejig hab ha ah mat an wo
siwuh g gohk e hukshchimwainomikaj. Kut hab juh. T ab hahawa ha kakke
g hemajkam, “Dohꞌo wud ihda oꞌodham ch haschu has juh?”

34 K haꞌi g hemajkam am hu has i ahg. K haꞌijj ehp am wa gawul ep ahg.
T am wabsh i ge nahnko e juh g haꞌichu ha‑ahga. Kut pi shaꞌi amich ihda
shondal ha‑geꞌejig mat haschu has e juh k heg hekaj am wabsh ha ahgid g
e‑shondalig mat ged huwo kuh g Paul.

35-36 T an i bei mo an cheshajkudag. T wabshaba wabsh e nondagch g
hemajkam k an chum s‑behimk ch si hihnk ch hab kaij, “Muꞌawo! Muꞌawo!”
T heg hekaj wabsh uhgk i ul g shondal mat pi wo emuhkid.

Matsh am hejel e wehhejed neo g Paul
37 T am haha wabsh i chum wahki g Paul e‑kolhai ed. K hab kaij

g Greek ha‑neꞌokikaj ab wui g shondal ha‑geꞌejig, “M ani haꞌichu chum
s‑m‑ahgidamk.”
K heg hab kaij, “A kupki neok g Greek ha‑neꞌokikaj.

38 Ps hemsi d hegai Egypt t am oꞌodham mat wa am hu hebai ia i chum
shonwuich g cheggiadag. T wa am i wehmt g giꞌik mihl chechoj ch uꞌa g
cheggiakud am tohono jewed oidk.”

39Khab kaij g Paul, “Pi ani d hegai. Dani Tuhligo ch ab dmahsikamTarsus
kihhim t ab am Cilicia jewed ch ed ch ab uꞌukch g ni‑shel ab amjed g si s‑has
haꞌichu kihhim. Pt ab wo si i s‑ni‑hoꞌigeꞌid k wo ni‑hiwigi mant am wo neo
ha wui g hemajkam.”

40 T wa woho am hiwigi g shondal ha‑geꞌejig. T an i kekiwua mo an
cheshajkudag ab ha baꞌich g hemajkam k am neo g hejel e‑neꞌokikaj k hab
kaij:

22
1 “Ni‑hajuni ch ahpim geꞌeged hemajkam, ab g wo i ni‑kaiham mant am

hejel ni‑wehhejed wo neo.”
2T am i kahmo g ha‑neꞌokikaj neok k gam huwabsh i pi shahmuni. K hab

hahawa kaij g Paul:
3 “Ahni ani d Tuhligo ch ab d mahsikam Tarsus kihhim t am am Cilicia

jewedchedchwabshaba iageꞌeda Jerusalemkihhimtamk iani‑mashcham.
K wa g Gamaliel d ni‑mashchamdam ch ab si s‑gewkam ni‑mashcham g
t‑chehanig. Nihabwamasmaamchumsi s‑gewkamoidg Jioshhimdagmam
ahpim hemuch id i tashkaj.

4Kuni wa heg hekaj ha shoꞌigchud ch ha kokda hegammo an uꞌukch ihda
wechij haꞌichu ahga ch wa an ha uꞌu g chechoj ch uꞌuwi ch am ha shulig
kukpaikud ch ed.

5T g uhgchu pahl ch hegam e jehnigiddam amwowohokamch ihdamani
em‑ahgid. Bani wa ha ahgmant amwo hih Damascus kihhimwui. T hegam
ab ni‑mah g oꞌohana am ha wui hegam mo d uꞌugchu am ha eda g t‑wehm
oꞌodhamamaiDamascus ched. Ntwaamhiwa ihihmantwohawupulshge
hukshchimwainomikaj hegammoab s‑wohochud ihdawechij haꞌichu ahga
k wo uhpam i ha ui ab Jerusalemwui mat wo bei g s‑koꞌok e‑namkidadag.

Matsh hasmasma ab i e dagito g Paul Jesus wui
6 “Neh, am att wa hihim k gamhu i aihim gDamascus kihhim. Kwa amhu

d i dahm juhk mat haha wabsh haꞌichu si ton ab amjed g dahm kahchim an
wehsko ni‑wehgaj.

7 Nt wa am i gei jewedo. T wa ab hema si neo ni‑wui k hab kaij, ‘Saul,
s‑wohom ap hig ni‑shoꞌigchud.’

8 “Kuni si has elid ch hab kaij, ‘Dohpwud ch ab neok?’
“K hab hahawa ep kaij, ‘Dani ahni Jesusmap ha shoꞌigchud g ni‑ihmdam.’
9K hegammo am ni‑wehmaj hi wa neid hegai geꞌe tonlig ch wabshaba pi

amichud g neꞌoki.
10 “Ni ab hahawa kakke, ‘Shahnt wo ni‑juh, ni‑kownalig?’
“K wa hab kaij, ‘Ab g i wamig k am him k am i wahki Damascus ch ed. T

am hahawa hemawom‑ahgi mapt haschu am habwo chumwuad.’
11 “Tki eda pi ni‑nenich heg hekaj mat wa am si s‑masma ton. T wa am

wabsh i ni‑wanim hegam mo am ni‑wehmaj k ged hu ni‑uꞌapa Damascus t
am.

12 “Kuki wa am hema kih g oꞌodham ch hab chehgig Ananias ch ab si ihm
g Jiosh ch ep am si oid g chehanig. K ab si has elid g t‑wehm oꞌodham amai
Damascus t am.

13Heg at wa am jiwia ni‑wui k ab kehk ch hab kaij, ‘Ni‑nawoj Saul, ab g
behꞌi g e‑nentalig!’ Nt ha hekaj s‑ap haꞌichu neid k ab si i nei.

14 “K wa hab kaij ab ni‑wui, ‘Neh, am antsh wo m‑ahgi matsh ahpi am i
m‑kei g Jioshmapt wo s‑mahchk g tatchuij ch wo nei g si s‑apꞌekam Kehshaj
k wo kah mat am hejel wo m‑ahgi g haꞌichu e‑ahga. K d waꞌi ihda Jiosh mo
an uꞌukch g t‑shohshonbad.

15K hab d elidaj mapt d wo hema hegamk mapt am wo si i wohokamch g
Jesus k amwo i ha ahgi g hemajkammapt haschu i neid k haschu i kah.

16Pt hahekajwo i e nakog kwoepahlwako ab ihmadch g Jesus. T heg gam
hu habwo i juh g pi apm‑chuꞌijig.’ Neh, bo ni‑ahg.

Matsh g Paul am i e kei mat wo hamihshmad g gawulmahs hemajkam
17 “Nt wa am hab juniok ab i hih Jerusalem wui k am hu hebai am

ni‑hoꞌigeꞌidahun geꞌe cheopi ch ed. T wa am hahawabsh ni‑nena ed haꞌichu
hab e juh

18mani neid g Jesus. K hab kaij ab ni‑wui, ‘Ia g ha hekaj dagito g Jerusalem
k hihm ab amjed nat pi g m‑wehm oꞌodham iia pi ab hu wo kaiha g haꞌichu
m‑ahga ab ni‑amjed.’

19 “Ni hab kaij, ‘Tp hems wo wa ni‑kaiha, ni‑kownalig, no pi s‑ap s‑mahch
mani d ahnimani wa anwahkhim ha eda g ha‑chechopi ch an ha uꞌud ch ha
gewittan hegammo abm‑ihm.

20Kuniwa amhawehmaj ch amnuhkud gha‑wehschugahegammatmua
hegai Stevenmat am si s‑mahch k ah abm‑amjed.’

21 “K wabshaba hab kaij g Jesus ab ni‑wui, ‘Am g wa hihm nant pi am i
m‑kei mapt am mehk wo hih ha wui g nahnko mahs hemajkam.’ ” Neh, bo
kaij g Paul.

22Kwaabhiwa s‑ap kaiham idamhemajkam. Twabshaba amhabwabsh
chum chei ihda matsh g Jesus am i kei matsh am wo hih ha wui g nahnko
mahs hemajkam. T amhahekaj i hihinkiad si s‑kaidamkhab kaij, “Muꞌawo!
Muꞌawo! Pi o an hu hab chum chuꞌig mas in d wo doakamk.”

23K si hihnk ch ab si shahmud g e‑wepschuga ch g jewed shashkum ch am
uhgk si nenꞌeichud nat pi am i si babgat.

24 T g shondal ha‑geꞌejig am hahawa ha cheha g e‑shondalig mat gam hu
wo i wahki g Paul shondal ha‑kih ed. T am i wahki. T am ha cheha mat wo
gewitta am hugkammat amwo ha ahgi mat has e juh mo hekaj si hihnkoid
g Tutuligo.

25T anwulshmatwo chum gewitta. K amhema kehk g shondal ha geꞌejig.
K ab wui hab kaij g Paul, “Ab ani uꞌukch g ni‑shel hab masma mo g Rome
t am oꞌodham. K heg hekaj pi hab chum mahs mams wo ni‑gewitta pi koi
ni‑lodaidk.”

26T heg am i kah ihda k amwui hih g si uhgk shondal ha‑geꞌejig k ab kakke
ch hab kaij, “Nap s‑mahchmaptki has wo chum chuꞌi? Ihda oꞌodham oki ab
uꞌukch g e‑shel habmasmamo g Rome t am oꞌodham.”

27T amhahawahih g si uhgchu shondal ha‑geꞌejig amPaulwui k ab kakke
ch hab kaij, “Am g ni‑ahgid. Nap ab uꞌukch g e‑shel habmasmamo g Rome t
am oꞌodham?”
Sh hab kaij g Paul, “Heuꞌu.”
28Khabhahawakaij g ha‑geꞌejig, “Apt has higmasmaabbei g e‑shel. Ahni

ant hi ab bei muꞌi lial ha namkid.”
K hab kaij g Paul, “Ni wabshaba ahni ab uꞌukch g ni‑shel mani ab d ha

amjedkam hegammo uꞌukch g e‑shel.”
29 T ga hu taꞌi si i gegokiwua hegam mo an wulshch g Paul mat wo chum

gewitta. T g shondal ha‑geꞌejig ep si e tods nat pi ha chehamat hab wo juh.
Mamtsh am uꞌapa g Paul e jehnigiddam hawui

30Ambaꞌichd i tash, tsh g shondal ha‑geꞌejig am iha chehaguꞌugchupapal
mat amwo i ha hemapai g e jehnigiddamnash pi s‑mahchimkmohaschu ab
abchud g Paul. T g shondaligaj gam wulꞌo g e hukshchim wainomi ab ab g
Paul k am i be k am i kei ha wui.

23
1K g Paul ab si ha neid g e jehnitiddam ch hab kaij, “Ni‑hajuni, chum ani

hekid si ni‑nakog mant am hab wo waꞌi junihid g s‑apꞌekam ch hab pi wo
shaꞌi haꞌichukaj si has ni‑elidad am tahgio g Jiosh ia i himdam tashkaj.”

2Kut hegai uhgchu pahl mash hab chehgig Ananias am ha cheha hegam
mo anmiabidch gegokmat ab wo si shonihi g Paul chinij ab. T ab shonihi.

3 K hab kaij g Paul, “Jiosh at hemho ab wo wa uhpam i nodagi ihda am
m‑wui ahpimap s‑chu iattomk. Abapdak chni‑lodait g t‑chehanigkaj ch eda
epmelchkwuhim g t‑chehanig map ab ha chehani mat ab wo ni‑shonihi.”

4K hab kaij hegammo anmiabidch gegok g Paul, “S‑koꞌokam ap has ahg g
uhgchu pahl.”

5K hab kaij g Paul, “Ni‑hajuni, mant hems wo s‑mahchk mokis d uhgchu
pahl, nt pi hab wo shaꞌi chei, no pi hab chuꞌig g Jiosh oꞌohana:
Pi g amwo shaꞌi pi ap has ahgad g e‑geꞌejig.” Exodus 22:28

6K hegam e jehnigiddam haꞌi d Sajusi ch haꞌi ep d Palasi. T id am i s‑mai g
Paul k am si s‑kaidam neok ha wui ch hab kaij, “Ni‑hajuni, ahni ani d Palasi
ch dha amjedkamgPalasi chhawepo s‑wohochudmat g koꞌi epwo iwuwha
ab hihaꞌini t amjed. Kum heg hekaj ni‑lodait.”

7T id am i kah g e jehnigiddam k am ha hekaj aꞌai e neꞌowin k pi ab hu i e
wehmt.

8 Hegam mo d Sajusi o pi ab hu wohochud mat g koꞌi wo i wuwha ab
hihaꞌini t amjed ch ep pi wohochud mo an haꞌichug g anghil o g kokꞌoi. K
wabshaba g Palasi wehs s‑wohochud ihda.

9T am hahawa i si e gewkai g ha‑hihinki. T am haꞌi gegokiwua hegammo
d chehanig hudawogam ch d Palasi k am si s‑gewkamha shohbid k hab kaij,
“Pi att haꞌichu shaꞌi chehmas pi ap hab juh ihda oꞌodham. Tp hemswawoho
g anghil amwehmaj neo.”

10 T am baꞌich i si e gewkai g ha‑neꞌowina. Kum hab e ahg mat am hu wo
wantsh g Paul. K g shondal ha‑geꞌejig am hahawa ha chehani g e‑shondalig
mat amwo hawohppoꞌi. Kut am hihim k be k ged i bei e‑kih wui.

11Sh ambaꞌich d i hudunk, tsh am i e chehgi g Jesus Paulwui k hab kaij, “Ia
ap si s‑mahchchamahgahimhaꞌichuabni‑amjed. Kuni am im‑gewkemhun
mapt hab wowamasma hab e juh am Rome t am.”

Matsh g Paul wehm oꞌodhamwo s‑muꞌam
12 K am baꞌich d i tash wabsh i siꞌalim, tsh am haꞌi e hemapai g Tutuligo

k am chum Jiosh tahgio aꞌai si e ahgid mat pi haꞌichu wo hug k hoꞌip mua g
Paul.

13 Kush i baꞌiwechkim giꞌikko wehst‑mahm idam matsh hab masma e
apꞌech.

14Tshamhahawahihihawui guꞌugchupapal chgeꞌegedchhabkaij, “Matt
am Jiosh tahgio aꞌai si t‑ahgi matt pi haꞌichu wo hug k hoꞌip mua hegai Paul.

15Kumt ahpim g e jehnigiddam hawehm amwo ahgi g shondal ha‑geꞌejig
mat ab wo i bek g Paul em‑wui. Kumt hab wo e wuad mam baꞌich haꞌichu
s‑mahchimk ab amjed. Kutt ahchim wo t‑nahtokchid matt wo mua mat koi
ia hu wo jiwia em‑wui.”

16 Tsh wabshaba g Paul cheoj maꞌi am i kah ihda k am him k am i wah
shondal ha‑kih ed k am ahgid g Paul.

17Tsh heg amhemawai g shondal ha‑geꞌejig k hab kaij abwui, “Amgbehꞌi
ihdawechij oꞌodhamamsiuhgchu shondal ha‑geꞌejigwui,matshwohaꞌichu
ahgi.”

18Tshwawoho am i bei wui k hab kaij, “Ihda wechij oꞌodham at ia jiwia k
am nei hegai Paul mo ia e kuhpch. T heg am ni‑waid k hab ni‑ahg mant ab
wo i bei m‑wuimatsh wo haꞌichum‑ahgi.”

19Tsh g si uhgchu ha‑geꞌejig ab bei nowij an k gam hu hekelko i wanimed
k ab kakke, “Shahchu apt wo ni‑ahgi?”

20Khabkaij, “Ni‑wehmoꞌodhamat am i e apꞌechmatsh siꞌalimabwom‑tai
mamt am wo i bei g Paul e jehnigiddam ha wui hab wabsh s‑e junimk mat
am baꞌich haꞌichu wo i s‑mai ab amjed.

21Pt wabshaba pi ab hu wo ha kaiha. Giꞌikko wehst‑mahm i baꞌiwechkim
chechoj atsh amwo e eꞌestok chwo kihshad nat pi am chum Jiosh tahgio aꞌai
si e ahgi matsh pi haꞌichu wo hug k hoꞌip mua g Paul. K hemuch e nahtokch
mat am habwo e juh ch wabsh nenidamapt has wo e juh.”

22 Sh hab kaij g si ha‑uhgchuga, “Pi g am hedai shaꞌi ahgid hegai mapt
haschu ia ni‑ahgi.” Tsh gam hu hahawa hih g Paul maꞌi.

Mamtsh gam hu bek g Paul Cesaria wui
23 Tsh g si uhgchu shondal ha‑geꞌejig gohk am ha wai g ha‑geꞌegeꞌejig k

hab kaij, “Am g wo haꞌi i ha gawulkad gohk siant shondal ch wewaꞌakko
wehst‑mahm ehp mo g kakawyu ha chehchej ch gohk siant ehp mo s‑e
mahch ab is‑pahyo t ab. Kut hegam wo e nahtok ch wo hihi mat d wo i
humukt ohlak chuhug am Cesaria kihhimwui.

24Kumt amhaꞌi wo i ha apꞌech g kakawyumat g Paulwohekaj. Mt am s‑ap
wo i be k amwo uꞌapa heg wui geꞌe kownal mo d Felix.”

25Neh, bash kaij ch am hahawa oꞌohani hegai uhgchu kownal ihda:
26 “Ab g i s‑ni‑hoꞌigeꞌid ahpi uhgchu ni‑kownalig Felix. Am ant wo

m‑oꞌohani ahni mani d Claudius Lysius
27nat pi g geꞌe haꞌichu has e juh. Tutuligo at amwabsh hema si be k chum

alomua. Kunt s‑maimo ihda ab uꞌukch g e‑shel habmasmamo g Rome t am
kihkam. Kutt hekaj g ni‑shondalig ha wehm am doꞌibia.

28 Nt amjed am i bei Tutuligo e jehnigiddam ha wui s‑mahchimk hegai
mam haschu ab abchud.

29 Kuki wabshaba pi am hu d shai hegai mas hekaj wo e muhkid o wo e
kuhpach. Heg amki ab waꞌi abchudmat g hejel ha‑chehanig melchkwua.

30 Sh am hahawa haꞌi e nakog idam Tutuligo matsh wo mua. Kunt am ha
hekaj ha cheha g ni‑shondaligmat abm‑wuiwobei. Kuni hab ha ahg hegam
mo ab haꞌichu abchudmat ahpi m‑wui wo gagda. Neh, id o wudwaꞌi.”

31Tsh amhab e juh g shondal hegaimamhaschu ab i ha chehani k am i bei
g Paul chuhug ch ed k am uꞌapa Antipatris kihhim t am.

32 Sh am baꞌich d i tash, tsh hegam shondal mo wabsh e‑tahtadkaj hihim
gam hu uhpam hihi Jerusalemwui.

33Tsh hegammo shoshoigakch am i bei Cesariawui k amdada k am imah
g kownal g oꞌohana k ab wui hahawa i dagito g Paul.

34Tsh g kownal amneꞌokchul hegai oꞌohana k ab kakke g Paulmas haschu
jewed amjed. Sh heg am ahgidmo ab Cilicia jewed amjed.

35 Sh hab kaij ab wui, “M ant wo wa m‑nei mat hekid wo dada hegammo
ab haꞌichum‑abchud.” Sh g shondaligaj am hahawa nuhkud kownal kih ed.

24
Matsh am dada hegammash ab haꞌichu abchud g Paul

1 K am d i hetasp tash, t am hih hegai si uhgchu pahl mo hab chehgig
Ananias. T g Tutuligo ha‑geꞌegedga am haꞌi oi. T heg ep ha oi mo d chehanig
ab s‑chu amichuddam ch hab chehgig Tertullus. T wehs idam am i dada
kownal wui k am gagda g Paul.

2 T am wai g Paul. T ihda s‑chu amichuddam am hahawa i ahgahi hegai
mam haschu ab abchud g Paul hab kaijch:

“Uhgchu kownal Felix, si ap s‑e mahch ch t‑wanimed ch muꞌi haꞌichu am
hab junihim mo d t‑apꞌedag iia t‑jewedga ed. Kuch heg hekaj s‑dodolim
kihdag

3 ch si s‑ap t‑tahtk chum hekid ch wabsh chum hebai ch ab si
s‑m‑hoꞌigeꞌelid.

4Kuni hi wa chum pi hohhoꞌid mant tash an wo m‑uꞌukch ch hekaj ab si
i m‑tahni mapt ab wo si s‑t‑hoꞌigeꞌelid k am heꞌes wo i kaiha ihda al shopol
haꞌichu t‑ahga.

5 “Am att cheh ihda oꞌodham. Kuki wa wehsko shaꞌi si ha kudut g t‑wehm
oꞌodham ch am i ha chuꞌamun mat wo cheggia g kownal ch pi apko ha
wanimed mat ab wo i hema s‑wohoch mo pi d wohokam ch ab Nazareth t
amjed.

6Kutt am cheh mat ep chum uamhu g geꞌe cheopi ab Jerusalem t ab. Kutt
hekaj an bei matt wo lodai g t‑chehanigkaj.

7 T wabshaba g shondal ha‑geꞌejig Lysias am i wahk k si s‑bagam am
t‑wohppoꞌid

8 k ha cheha mat ia haꞌab wo i e bei m‑wui. Kutsh hegam mo ab haꞌichu
abchud ab m‑wui wo gagda. Pt hems ab wo haꞌichu kakke ihda oꞌodham k
wo s‑mai ab amjed wehs haꞌichumach haschu ab i abchud.”

9Neh, bo kaij. T wehsijj amwohokamch hegam Tutuligo mat am e nam.
Matsh am hejel e wehhejed neo g Paul hawui am kaichudch g Felix.

10T ab i ai g Paul. T g kownal ab ahgi mat amwo neo. K hab kaij:
“Tash ap ia d kownal ch ha lodait g t‑wehm oꞌodham. Ni heg hekaj si s‑ap

ni‑tahtk mant amwo hejel ni‑wehhejed neom‑tahgio.
11Mapt wo i hoan k wowohokamchmo pi woho g haꞌichu ha‑ahga idam.
“Do wabsh i gamai gohk tash mant am hih Jerusalem wui hab ahgk mant

ab wo ihm g Jiosh.
12Kunt pi woho shaꞌi hedai kamꞌo am geꞌe cheopi ch ed k pi woho shaꞌi am

ha kudu g hemajkam amai o hebai i am Jerusalem ch ed.
13 Pi at wo shaꞌi e nako mas wo wohokamch hegai mo haschu ab i

ni‑abchud no pi pi woho.
14 “M o hi wa woho mani ab ihm g Jiosh am oidch ihda himdag mo idam

hab elid mo pi d wohokam. K eda d waꞌi Jiosh mani ab ihm ch d ha‑Jioshga
g t‑shohshon. Kuni wehs ab s‑wohog elid g t‑chehanig ch hegai mat g
kekelibad Jiosh haꞌichu i tashogiddam an oꞌoha.

15Ni‑wehm oꞌodham o s‑wohochud mat g Jiosh ab wo i ha wuwhas g koꞌi
muhkig t amjedkabwo ihagawulkai g s‑apꞌekamkgamhuwo ihagawulkai
g pi apꞌekam. Ni ahni hab waꞌap s‑wohochud ihda

16 ch hekaj chum hekid am si ni‑nakog mant am hab wo waꞌi junihid g
s‑apꞌekam ch hab pi wo shaꞌi haꞌichukaj si ni‑el am tahgio g Jiosh ch am ha
tahgio g hemajkam.

17 “Tash ani gamhu oimmed amha oidk g gawulmahs hemajkam ch pi ab
hu haꞌichug Jerusalem t ab. T hegam gawulmahs hemajkam ab i toꞌahi g lial
k am ni‑nuhkudachmant amwo i ha uꞌi g ni‑wehm oꞌodham ab Jerusalem t
ab. Nt heg ab hamah am jiwiak k am hahawa i ni‑dagito Jiosh wui k ab ihm
ch am habwua g iagchulida geꞌe cheopi ch ed.

18K pi shaꞌi muꞌi ni‑wehmaj. Kuni pi d shaꞌi ahni manis am i shonwua g
kudutadag.

19Kwabshaba d hegammat amni‑chehg k am i shonwua g kudutadag k d
ni‑wehmoꞌodhamchabdadaAsia jewed t amjed. T iawo chumuꞌapam‑wui
hegai mo haschu ab ni‑abchud k wabshaba pi ia hu dada.

20 T idam m ia gegok am wo chum ah matp woho cheh g pi ap chuꞌijig ab
ni‑abmant wa am i kekiwua ha wui g e jehnigiddam.

21Ahni ant wo em‑ahgi mani wa hab kaij, ‘Ia am ni‑lodait id i tashkaj heg
hekajmani ab s‑wohochudmat g koꞌi uhpamwo iwuwhaabmuhkig amjed.’
Naꞌas id pi hohhoꞌid.” Neh, bo kaij g Paul.

22Felix o si s‑ap s‑mahch ihda Jesus himdag. Kut am i haꞌasa neo g Paul. T
g Felix am i kuhgi g haꞌichu kaihama hab kaijch, “M ant wo wa i apch ihda
mat hekid wo i jiwia g Lysias ab Jerusalem t amjed.”

23Neh, bokaij ch amhahawachehag shondal ha‑geꞌejigmat amwabshwo
i uꞌukchid g Paul chwabshaba hiwowa hiwgidadmatp hems amwoneidad
g naipijjuj ch amwo haꞌichukaj i wehmtad.

Matsh g Felix am ep kaiha g Paul g e‑wehm kihkamwehm.
24K g felix wehm kihkam d Tuhligo ch hab chehgig Drusilla. Sh idam ab

s‑kaimk g Paul. Tsh g Felix am ha chehamamt amwo i wahki g Paul. Sh heg
am ha ahgid am jiwiak mamt ab wo i chum s‑wohoch g Jesus Christ. Sh am
hugkamwabsh s‑ap kaiham idam.

25 Sh am hahawa i ha ahgidahimmat amwo i e dagito s‑apꞌekamwui k pi
am hu habwo junihid g pi apꞌekamno pi e aihimmat g Jiosh gamhuwo i ha
gawulkai g pi apꞌekam hemajkam. Tsh g Felix si s‑ehbenid k hab kaij, “Oi g
gam hu hihm. M ant wowa ep i m‑wai mat hekid amwo s‑ni‑apꞌek.”

26K eda hab chum em‑ahgmat g Paul wo haꞌi namkid g lial mat wo dagito
ch heg hekaj muꞌikko ab i wappaidmat amwowehmaj neo.

27Kutam i ebaꞌiwichggohkahidag. T amhemaepdahiwuagkownal Felix
kehkudedkhabchehgigPorciusFestus. TwaedagFelixpi shaꞌi dagitogPaul
no pi si tatchuamat si s‑ap ab wo i nei g Tutuligo.

25
Matsh g Paul abwo i gei si geꞌe kownal wui

1 Sh am d i waik tash amjed mat am i dahiwua g Festus Cesaria t am, tsh
gam hu hih Jerusalemwui.

2-3Tshabwui ihihi guꞌugchupapal chgeꞌegedhemajkamkamahgidhegai
mo haschu ab i chum abchud g Paul ch ab si tahnimat abwo i bei Jerusalem
wui. Kush eda idam am heki hu e aꞌagamat womua g Paul mat ab wo uꞌad.

4Shhabkaij g Festus, “Amodwabshkia lihsoCesaria t am. Nt edahemuch
am uhpamwo hih.

5Kumt am haꞌi wo ni‑oid k amwo ahmam haschu ab abchud.”
6 K am dakahim g Festus am hu i hemako domig k gam hu hahawa hih

Cesaria wui. T hegam geꞌeged hemajkam gam hu ep hihi.
Baꞌich i tash at am i dahiwua g Festus lodaita kih ch ed k am ha chehani

mat amwo i wahki g Paul.
7 T am i wahki. T an wehgaj gegokiwua k ab ha hekaj si pi ap haꞌichu

abchud ch wabshaba pi e nakomas wowohokamch ihda.
8 T g Paul am e wehhejed neok k hab kaij, “Pi ant haꞌichu shaꞌi pi ap hab

juhmanis melchkwua g t‑chehanig ahchim Tutuligo k pi shaꞌi uamhu g geꞌe
cheopi k pi ab hu shaꞌi wui kehk g kownal.”

9 K hab kaij g Festus ab wui, “Pt hig am wo hih Jerusalem wui mant am
haꞌab wom‑lodai.” Bo kaij no pi hab elid mat wo s‑hohhoꞌi g Tutuligo.

10K hab kaij g Paul, “Ia ani kehk kownal lodaita kih ed mant ia haꞌab wo
chum ni‑lodaitach. Am ap wa si s‑mahch mant pi haꞌichu am hu hab shaꞌi
juhmas pi apꞌe am hawui g ni‑wehm oꞌodham.

11 Pi ant ab hu wo em‑tai mams wabsh wo ni‑dagito matp hab wo sha
mahsk mant mul g chehanig. M o wa s‑apꞌe mamt wabsh wo ni‑muhkid
mantp am hugkammul. Kwabshaba pi woho hegai mo ab ni‑abchud. T heg
hekaj pi hedai wo e nakomas abwo i ni‑dagito hawui. Ab ant wui wo i gei g
si uhgchu kownal.” Neh, bo kaij g Paul.

12K eda am dadha hegam mo am haꞌichu i shelamid ch am aꞌaga ihda. K
g Festus ab ha kahk ch hab hahawa kaij ab Paul wui, “Neh, pt hemhowa am
wo e uꞌapa si uhgchu kownal wui napt pi ab wui i gei.”

Matsh g Agrippa ch Bernice am kaiha g Paul
13Kamhuhebaihemadkownal chhabchehgigAgrippa. Shguwiwehngaj

hab chehgig Bernice. Tsh idam am chehgio g Festus noki pi s‑ap ab i neid.
14 Sh am heꞌekia i tash amjed, sh am ha ahgid g Festus ab amjed g Paul

ch hab kaij, “Ia o hema kuhpi g oꞌodham ch hab chehgig Paul. T g Felix pi i
wuhshad.

15Kunt wa am hih Jerusalemwui k am ha nei g Tutuligo uꞌugchu papal ch
geꞌeged. K hegam ab haꞌichu abchud ihda lihso ch ab ni‑chehani mant wo
mua.

16 Ni wabshaba am ha ahgid mo pi hab mahs g t‑kownalig chehanig.
T hemho wa wehpeg am wo i e hudaw g lihso ha wehm hegam mo ab
haꞌichu abchud k am wo neo e wehhejed. T g kownal ab haha wo mah g
namkidadgaj.

17 “T wa woho i dada hegam Tutuligo ha wanimeddam. Nt am ha hekaj
dahiwua kownal daikud edmant wo ha kaiha. Kumt ab i wahki g lihso.

18 T am gegokiwua hegam mo ab haꞌichu chum abchud. Kuni hab ni‑ahg
matp hems geꞌe haꞌichu ab wo abch ab t‑chehanig amjed.

19Kwabshabaabwabshe‑himdagamjedabhaꞌichuneꞌowin chhegamjed
ehp oꞌodhammash hab chehgig Jesus ch atsh heki humuh. K eda g Paul hab
kaij mat uhpam e chegito.

20 “Nt amwabsh i pi ni‑amich mant has masma si tasho haꞌichu wo s‑mai
ab amjed k heg hekaj ab kakke g Paul mas wo s‑hohhoꞌi mat am uhpam wo
hih Jerusalemwui k ab haꞌab wo e lodaitach.

21Kwabshaba ab t‑ahgid g Paulmat abwo i gei si geꞌe kownalwuimat heg
am wo mamche hegai mo haschu ab i abchud. Nt wa woho am ha cheha g
shondalmatwo si nuhkud k abwoaimat amwoeuꞌapa si geꞌe kownalwui.”

22 Kush hab kaij g Agrippa am Festus wui, “Ahni ani hab waꞌap chum
s‑kaimk ihda oꞌodham.”
Sh hab kaij g Festus, “Pt wowa kah siꞌalim.”
23 K am baꞌich d i tash, t hab masma i ha wahpki g Festus mo d si s‑has

hahaꞌichu idamAgrippa ch Bernice. K hegamep hawehmajmo d si uꞌugchu
shondal ha‑geꞌegeꞌejig ch hegam mo d si s‑has hahaꞌichu heg eda kihhim.
Kumt am i wahki g Paul.

24K g Festus hab hahawa kaij:
“Ahpi Agrippa map d kownal ch ahpim s‑has hahaꞌichu oꞌodham, m ia

kehk em‑wui ihda oꞌodham. K g Tutuligo iia kch ab Jerusalem t ab abhaꞌichu
abchud ab ni‑wui ch am si e gewpkadmat hemhowawo emua.

25Nt wabshaba pi shaꞌi cheh g chuꞌijigaj mas heg hekaj wo emuhkid.

“Khegwahejel hab kaijmat abwo i gei si geꞌe kownalwui. T hekaj hemho
wa am habwo e juh.

26-27 Ni wabshaba pi ni‑amichud mant haschu am wo oꞌohani g si geꞌe
kownal ab amjed. K pi hab chum mahs mas am wo e uꞌapa g lihso pi am
hu tasho ahgk mas haschu d chuꞌijigaj. Nt heg hekaj ia uꞌapa em‑wui mamt
amwo i kaiha, wahm ahpi Agrippamap d kownal. Ntp hems hahawo s‑mai
ab em‑amjedmant haschu amwo oꞌoha.”

26
Matsh am ewehhejed neo g Paul amwui g Agrippa

1Khabkaij gAgrippa abwui g Paul, “Bantm‑mahgapꞌedagmapt amhejel
e wehhejed wo neo.” T ab ha baꞌich i kekiwua g Paul k am ewehhejed neok

2-3k hab kaij:
“Agrippa map d kownal, ahpi ap s‑mahch g t‑himdag ch haꞌichu pi

t‑apꞌedag ahchim Tutuligo. Ni heg hekaj si s‑ap ni‑tahtk mant ab m‑wui wo
neo id i tashkaj ab amjed hegai mo haschu ab chum ni‑abchud g ni‑wehm
oꞌodham. Kuni ab i m‑kakke mapt ab wo si i ni‑kaiham k ab wabsh wo i
ni‑bahbgi.

4 “S‑mahch o g ni‑wehm oꞌodhammani has i masma ga hu i amjedmani d
wabsh kia si ali nani pi wa eda amwabsh i kih ni‑jewedga ed ab Jerusalem t
ab.

5Dani Palasi wohochuddam. K g ni‑wehm oꞌodham s‑mahch mani am si
s‑gewkam oid g t‑himdag.

6 Ia ani kehk ch wo ni‑lodai nani pi ab s‑wohochud mat g Jiosh woho hab
wo juh hegai mat haschu am ha ahgi g t‑shohshonbad.

7-8 Bo ha ahg mat uhpam wo i ha wuwhas g koꞌi ab muhkig t amjed.
Id o chum s‑wohochud g ni‑wehm oꞌodham ch eda s‑ni‑lodaitamk nani pi
s‑wohochudmat hab i juh.

9 “Bani wa wa elid mant am wo si i ni‑nakog k wo shohbi g himdaj hegai
Jesus mo ab Nazareth t amjed.

10Ni wa wa woho am hab chum ni‑junihim amai Jerusalem t am. T wa g
uꞌugchu papal ab i ni‑mah g ni‑apꞌedag. Kunid muꞌi ha kuh hegam mo ab
s‑wohochud hegai himdag k ha wehm apꞌech g e jehnigiddammamt wo ha
kokda.

11Kunt wamuꞌikko am apꞌech mamt wo ha shoꞌigch an i aꞌai ha‑chechopi
ed k am chumha chehanimat habwo cheimo pi apꞌe hegai Jesus. Kunidwa
shaꞌi si s‑ha kehꞌid ch am i ni‑nakomant am iwah gawul jewed kihhim ch ed
mant wo ha shoꞌigch amai.

Matsh am ep ah matsh has masma gawul juh g e‑chegitoidag ab amjed g
Jesus

12 “Kunid wa ab si ha tai g uꞌugchu papal g ni‑apꞌedag k am hih Damascus
wui heg wa si hekaj mant wo ha kuh hegammo s‑wohochudmo hegai Jesus
d Jiosh si Kehsha.

13 “Pegih neh, ahpi si s‑has haꞌichu, am achd hihim wohg ch ed am hu i
dahm juhk. Kud amhab e juhmat ambaꞌich i s‑mahs tonmo g tash tonlig an
t‑wehgaj.

14Kutt wehsijj i shul am jewedo.
“Kunid ahni kah mad ab hema neok ni‑wui g ni‑neꞌokikaj ch hab kaij,

‘Saul, s‑wohomaphig chumni‑shoꞌigchud chwabshaba hejel s‑koꞌokamhas
e wua.’

15 “Kunid si has elid ch hab kaij, ‘Dohpwud ch ab neok?’

“Kud hab hahawa ep kaij, ‘Dani ahni Jesus map ha shoꞌigchud hegammo
ab si ni‑ihm.

16Ab g i wamig k kekiwua. Ia ant i ni‑chehgi m‑wui mant am wo i m‑kei
mapt d wo ni‑pionagk. Kupt am wo ha ahgi g hemajkam ihda map neid ch
kah. Kunt am haꞌichu ep wo m‑chehgi imhab i baꞌich. Pt heg am ep wo ha
ahgi.

17Ntwom‑doꞌibia abhaamjedgm‑wehmoꞌodham. Kupt amwoahgahidg
haꞌichuni‑ahgaamhawui ggawulmahshemajkam. Ntamepwom‑nuhkud
k wom‑doꞌibia ab ha amjed.

18Kupt amwo i ha tashogi mo pi am hu ni‑tatchui oidch hab e junihim ch
amwabsh jiawul tatchui oidch hab e junihim. T ab wo m‑kaiham k ab wo i
e dagito ni‑wui. Nt hekaj gamhu habwo i juh g pi ap ha‑chuꞌijig k habwo ha
juhmat d wo ni‑hemajkamgak.’ Neh, bo kaij g Jesus ab ni‑wui.

Mash am ahg g e‑chikpanmo amhab junidahim g Jesus
19 “Pegih neh, Agrippamap d kownal, badwamasma am i e chehgi ni‑wui

hegaimod si geꞌe kownal amwehs haꞌichu dahmkhabwamasmani‑cheha.
Kunt ahni ab wohog elid

20kamhahekaj i ahgahiDamascus t amghaꞌichuahgaj kamjedamahgahi
Jerusalem t am chwehsko Judea chekshani ch ed. K amhahawa ni‑tashogid
g Jiosh mant am ha wui wo hih g nahnko mahs hemajkam. Ni am muꞌikpa
ha ahgidahimmat gam huwo s‑ohhod g pi ap e‑chegitoi k abwo i e nohnogi
Jiosh wui k amjed hab wo junihid g s‑apꞌekam.

21 Neh, k d ihda mad heg hekaj an ni‑bei g ni‑wehm oꞌodham am geꞌe
cheopi ch ed k chum alo ni‑mua.

22 K wabshaba iaꞌi himdam g Jiosh am ni‑wehmaj ch ni‑nuhkud. Ni
heg hekaj ia kehk ch am si tasho em‑ahgid ahpim mam d s‑has hahaꞌichu
mani haschu am ep ha ahgid g shoꞌig hemajkam. K ihda haꞌichu ni‑ahga
d waꞌi hegai mo haschu g Mosesbad ch hegam kekelibad Jiosh haꞌichu i
tashogiddam am heki hu ahgahimmat am habwo e juh.

23 Sh idam am ahg matsh wa g Jiosh si Kehsha wo e shoꞌigchud k wo e
muhkid k uhpam wo i wuhsh ab muhkig t amjed k id hekaj wo kuhpiꞌo g
doꞌibiadag am hawehhejed g Tutuligo ch nahnkomahs hemajkam.”

24 Neh, bo wa masma hejel e wehhejed neok g Paul. K g Festus ab si
s‑kaidam hab kaij, “Ahpi aptki wabsh e lohgoch, Paul. Haꞌichu m‑mahchig
atki wabshm‑lohgoch.”

25K hab kaij g Paul, “Pi ant shaꞌi ni‑lohgoch, si s‑has haꞌichu Festus. Hegai
mani haschu hab ahg d si wohokam

26 ch am wabsh si tasho hab e junihim t‑shahgid. K g Agrippa wehs
s‑mahch.

27 Agrippa map d kownal, m ap wa s‑ha wohochud g Jiosh haꞌichu i
tashogiddam.”

28K hab kaij g Agrippa ab wui g Paul, “Nap hab elid mapt ha hekaj wabsh
s‑pehegi wo i ni‑nodagi id wui Jesus himdag?”

29 K g Paul hab kaij, “Chum anis ha hekaj o gam hu baꞌich. K wabshaba
g ni‑hoꞌigeꞌidahuna am Jiosh wui d ihda mamt wehsijj ahpim mam am
ni‑kaiham id tashkaj hems ab wo s‑wohochud k hab wo chuꞌigk mani ahni
ch wabsh hi wowa pi e wupulshch g e hukshchimwainomikaj.”

30T am hahawawehs i gegokiwua
31k ab aꞌai ewui hab kaij amhihimadch, “Pi atki haꞌichu has shaꞌi juh ihda

oꞌodhammat hekaj wo emuhkid omas wo e kuhpach.”
32K hab kaij g Agrippa ab wui g Festus, “T wo wa chum e dagito ihda mat

hems pi ab huwo e ahmat ab wo i gei si geꞌe kownal wui.”

27
Mamtsh am ui g Paul Romewui
An g neid g jewed oꞌohadag 907

1Mt am hahawa dagito g Paul ch haꞌi ep lilso shondal ha‑geꞌejig wui mat
am wo i ha ui geꞌechu kownal wui. Id o hab chehgig Julius ch d ha‑geꞌejig
hegammo hab e aꞌaga Geꞌechu Kownal Shondalig.

2 K am hema daha g geꞌe wahlko ch atsh am gahi wo i wua Asia jewed
wui. T g Julius g e‑shondalig ha wehm am ha ui g lilso k am i chehchsh
heg ab wahlko. Nt ahni Luke ep ha oi. T heg ha oi Aristarcas mo ab d
kihkam Thessalonica t ab am Macedonia jewed ch ed. Kutt am gahi i shul
g ge shuhdagi.

3Ambaꞌich i tash, tt amdada Sidonkihhim t am. K eda g Julius s‑hoꞌigeꞌid g
Paul chhiwigimat amwohimkwohanei g e‑naipijjumathegamwodagioꞌi.

4Tt amjed am hahawa gahi ep i shul. K wabshaba g hewel ab si s‑gewkam
medhuduni tahgio t amjed ab t‑wui. Tt hekaj anbihbij Cyprus jewedwehgaj
mat pi wo heb hu t‑wiꞌichkwua.

5T am hebai i cheka. Tt am gahi i shul hegai ge shuhdagi mo anmiabidch
g Cilicia jewed ch Pamphylia jewed k ga hu dadamash ab dMyra kihhim am
Lycia jewed ch ed.

6 T amai g shondal ha‑geꞌejig am hema ep cheh g geꞌe wahlko. Id ash ab
Alexandria t amjed am Egypt jewed ch ed ch atsh gam hu wo gahi i gei Italy
jewedwui. Kutt heg ab i chehchsh

7k am gahi i shul.
Kwabshaba ab t‑wui hewedheꞌekia i tash. K hekajwabsh s‑bahbagi himg

wahlkochamhuwahasmasmagahu jiwiaNidaskihhimtab. Tab i t‑shohbi
g hewel. Kutt hekaj inhab shaꞌal i t‑nohnogi wakolim tahgio ab wui hegai al
jewed mo hab chehgig Crete. K an s‑muꞌukam i koa g jewed. K hab e aꞌaga
Salmon Koa.

8Kutt heg hugid an bihbij k am hu wa has masma ga hu dada mash hebai
s‑ap dadhaiwup g wapalko. K ia amjed pi shaꞌi mehk hegai kihhim mo d
Lasia.

9Kuttki pi oi baꞌich hihim k abwabsh ai mat wo si hewedad s‑hehpichꞌed.
T hekaj wo s‑ta ehbidamakmatt am gahi wo i shul.
K g Paul am haꞌichu chum ha ahgid
10chhabkaij, “Nehꞌe! Banimasmaneidmatkiwo s‑ta ehbidamakmatt am

gahi wo i shul iaꞌi amjed. T am hu wo e padch g wahlko ch hegai momohto.
Kuttp hems ep wo haꞌi t‑koꞌij.”

11 T wabshaba g shondal ha‑geꞌejig ab si s‑ha wohoch g wahlko nuhkud-
dam ch enigakam k pi ab hu kaiha g Paul mo ab chum ha ahgid.

12 Pi o apkodag amai ha wehhejed g wapalko s‑hehpichꞌed. K heg hekaj
muꞌijj hab kaij matt am gahi wo i shulig k wo chum si s‑ahim g Phoenix
kihhim am Crete t am. Am o e shohbidch g shuhdagi toꞌotonk. K g wapalko
amwabsh s‑ap dadhaiwup.

Matsh g s‑gewk hewel am ha ai ge kahchki ch ed
13 Kut ab s‑bahbagi i meh g hewel wakolim tahgio amjed. K hab e ahg

hegam mo himchud g wahlko mat am hab wo e juh mat has masma am e
aꞌaga chheghekaj amwupulshpiꞌogwahlkokamhimchsimiabidchg jewed
hugidag.

14 T wabshaba ab haha wabsh s‑gewkam i meh g juhpin hewel ab jewed
dahm amjed



ACTS 27:15 266 ACTS 27:32

15 k ab si s‑ta ehbidamwiꞌichkwua g t‑wahlko. Kut am i pi e nako mas wo
moꞌoshkhimch gwahlko ihdahewel. Kutt amwabsh i dagito kwabshhiwigi
g hewel mat am i t‑wiꞌichkwuhi.

16 K am hema al jewedag ch hab chehgig Cauda. K hi wa sha e shohbid
matt an wecho bihbij. K eda am wabsh kia e chewaimed g al chum wahlko
shuhdagi ch ed. Kutt am hahawa s‑hasigam i cheshaj.

17T g chikpandam an hahawa si s‑wihnamwupulsh g geꞌe wahlko mat pi
wo e padch. Am attp hems wo t‑wiꞌichkwua jewed wui. T g wahlko am hu
wo e hiash hia ch ed. T heg hekaj g chikpandam ab i huhuds hegai lohnamo
hekaj himchud g wahlko k wabsh hiwigi mat g hewel am i t‑wiꞌichkwuhi.

18T ihda shaꞌi si s‑gewk hewel pi shaꞌi haꞌasa. K am baꞌich d i tash. T gam
hu i shul hegai momohto g geꞌe wahlko.

19K am baꞌich d ep i tash. K am wabsh kia si hewed. T gm hu i nehnch g
hejel e‑nohnhoikaj hegai mo haschukaj chum himchud g geꞌe wahlko mat
wo si i haukai.

20Kuttmuꞌi tashkaj pi shaꞌi nei g tash tonlig o g huhuꞌu. K amwabsh imed
g s‑gewk hewel. Tt am hu hebai hab haha wabsh i t‑ah mattki pi wo shaꞌi
t‑doꞌibia.

21Kuch tash pi haꞌichu shaꞌi koꞌa. T g Paul ab i ha waid k hab kaij, “Mamt
hems abwoni‑kaiha, kutt pi ab huwo chumgahi i shul ab amjedmattwa ab
dadhaiwua. Neh, t idani chum pi wo e padch g wahlko. T g haꞌichu mohtoi
pi wo heb hu e shul.

22Mtwabshabapihaswo shaꞌi e tahtkkad. Pi amthedaiwo shaꞌi emuhkid.
Heg at waꞌi wahlko wo e padch.

23 Id ani s‑mahch nat pi hema am i e chehgi g anghil ni‑wui
24 k hab kaij, ‘Pi g shaꞌi haꞌichu ehbidad, Paul. Hemho wa apt am wo

kekiwua si geꞌe kownal wui. T g Jiosh ab i m‑kaiham k wehs wo ha doꞌibia
hegammom‑wehmaj.’ Neh, bo kaij g anghil ab ni‑wui.

25 “Kumt amwo si i e gewpkai. Jiosh at woho habwo juh hegai mo haschu
am ni‑ahgid g anghil

26k ab wo t‑uꞌapa g hewelkaj mo ab hebai al jewedag shuhdagi ch ed.”
27 Am d i gohk domig amjed mat am t‑ai g s‑gewk hewel, t eda i e

huh g s‑chuhugam. K am wabsh kia t‑wiꞌichkwuhim. K hegam wahlko
nuhkuddam hab elid mach aihimmash ab hebai jewedag

28 ch heg hekaj am haꞌichu s‑wehch i huduni g wijinakaj anwudkmat heg
hekaj wo s‑mai mas heꞌes i s‑juhk. T ged hu si taht g jewed mat siant gokko
wehst‑mahm (120) tad wijina hekaj. Kut ab i wanchkwua ihda s‑wehch
haꞌichu. K am shaꞌi heꞌes, t am ep i huduni. T ged hu ep si taht g jewed mat
humukto wehst‑mahm (90) tad wijina hekaj.

29Tam i s‑maimoki ab aihimmoabhema jewedag k s‑ehbidmat amhuab
wo gei hohodai ch ed g wahlko. T hekaj giꞌik am shul g s‑wehch wapainomi
mo hekaj wulshshap g geꞌe wahlko k am hahawa si e hoꞌigeꞌidahu mat wo
mahsij.

30Khaꞌi hejel s‑edoꞌibiamkgwahlkonuhkuddamchamihudunigal chum
wahlko shuhdagi ch ed hab wabsh s‑e junimkmat am haꞌi ep wo i huhuds g
wupulshpadaj g wahlko.

31 K wabshaba g Paul hab kaij ab wui g shondal ha‑geꞌejig ch hegam
shondal, “Pi amt wo shaꞌi e doꞌibia matp wo sha t‑dagito idam wahlko
nuhkuddam.”

32 T hekaj g shondal an si hikkumia g wipijina mo an hekaj wulshch g al
chumwahlko. T ged hu gei shuhdagi ch ed.

33 Kuki eda mahsihim. K g Paul am ha chehani mat wo haꞌichu huh hab
kaijch, “Do waꞌi gohk domig mamt amjed pi haꞌichu huh nam pi e kudut id
hekaj pi t‑apꞌedag.

34Mt ab hig wo haꞌichu hug k ab wo i e gewpkai. Hemho wa amt wehsijj
wo e doꞌibia.”

35 Neh, bat cheꞌiok am ha hekaj bei g pahn k ab si ihm g Jiosh wehs ha
wehhejed k am hahawa i hahain k huh.

36Twehsijj am i neidok ab si i e gewkemhun k am hahawa haꞌichu huh.
37Kuch eda d gohk siant wewaꞌakko gamai chuhdp (276).
38 Tt am i wehsijj kokwod. Kut am hahawa ep i chikpan k gm hu shul g

pilkani ge shuhdagi ch edmat wo si i haukai g geꞌe wahlko.

Matsh am e padch g geꞌe wahlko
39T am imahsi, t g wahlko nuhkuddam pi shaꞌi amich hegai jewedmattki

ab wui i wuwha. K eda am s‑tadaniko i wahks g shuhdagi ch pi hohodaig an
hugidaj an. T hab i e ah mat am wo himch g wahlko. Tp hems ab s‑ap wo
dahiwua heg eda.

40T hekaj am si hikkumia gwupulshpadaj. T im hu shul shuhdagi ch ed. K
eda anwupulshch hegai mo hekaj s‑apko e himchud gwahlko. Kumt gam si
wuhpulꞌo k am hahawa wabsh i cheshaj hegai lohna mo gam hu baꞌich hab
chuꞌig. T g hewel am t‑wiꞌichkwua amwui mo am i wahks g shuhdagi.

41T wabshaba ged hu si e hiash g wahlko moꞌo oꞌod ch ed mat koi am hu i
wah. K eda shaꞌi si s‑gewkam ab i hihhim g shuhdagi toꞌotonk. Kut hegaimo
gam hu oidch hab chuꞌig gam si e ohmi.

42 T g shondal am i e apꞌech mat wehs wo ha kokda g lilso mat pi wo i e
watchwihim kwo heb huwohp.

43Twabshabapihahiwigi gha‑geꞌejignatpi s‑doꞌibiamgPaulkamwehsijj
ha chehanimatwo i ewatchwihi am jewedkoawui. Tshhegammo s‑mahch
g watchwi amwo i nehni k heheꞌejel wo i e watchwihi.

44 T heg haꞌi am wo i ha oi an e uꞌukch uꞌus t an mat ab e ohmi g wahlko.
Kutt habmasmawehsijj t‑doꞌibia ga hu akmo ab i koa g jewed.

28
Matsh ga hu ai gMalta jewed

1-2Kuki am haꞌi d oꞌodham ch si s‑ap i e taht k ab i t‑neid k si s‑t‑nawojima.
Kutt s‑mai mash ihda al jewed dMalta. K eda juhk ch s‑hehpid. Kutki am ge
t‑nahj.

3T g Paul amhaꞌi kuꞌamat amwo si imehmed g nahda k am toamei ch ed.
T g koꞌoi ab hema si i daꞌiwush tonidk k an kiꞌish nowij an.

4 T g kihkam am i nei ihda koꞌoi mo an kiꞌishch g Paul k hab kaij ab aꞌai e
wui, “Id oki d ha muꞌakam ch hi wa chum pi e muhkid am shuhdagi ch ed.
Kuki am hab wa mahs matki hemho wa wo e muhkid k ab wo bei g s‑koꞌok
e‑namkidadag.”

5Kwabshaba g Paul am si e nowigid ch gam huwua g koꞌoi mei ch ed k pi
shaꞌi koꞌokam e juh.

6 K idam kihkam am chum neid mat wo i tosko o wabsh chum hekid wo
muhk k i gei. T wabshaba gam hu wabsh i mehko. T oi wa pi haꞌichu has
shaꞌi juh g Paul. T am hahawa gawul ep i e ah k hab kaij moki d jiosh.

7Ha‑geꞌejig idam hemajkam o hab chehgig Publius ch amwaꞌi mia oidag.
Kuch amwehmaj dadkkahimwaik tash nat pi si s‑ap ab i t‑nei.

8Kuki g ohgaj woꞌok chmumku g s‑tonjigkaj ch wakuidagkaj. T g Paul am
iwahmo amwoꞌo k an tahtamk am i tai g Jioshmatwo doaj. Twawoho hab
e juhmat doaj.

9T am i nei ihda g hemajkam. T am hahawa muꞌi ep dada g kokꞌodam k e
dodaj.

10 T hekaj ab si has i t‑elid k shaꞌi muꞌi haꞌichu t‑mah. Am hu i hebai mat
am i e ai matt wo hihi, t ab ep i t‑mah hegai matt haschu wo i tatchuad am
gahi ep i shuligk.

Matsh gam hu dada Rome t am
11Tedahemawuhshadg s‑hehpichꞌed g geꞌewahlko chhabe aꞌagaKukadi

Jijosh ch ab Alexandria t amjed. Am d i waik mashad, tt heg ab gam hu gahi
i shul juhpin tahgio wui

12k ga hu dadamo am d Syracuse kihhim. Am d i waik tash,
13 tt gamhu gahi ep i shul juhpin tahgiowui k ga hu dadamo amdRegium

kihhim.
Am baꞌich d i tash, t ab i meh g hewel wakolim tahgio amjed. Tt hekaj

s‑hohtam gam hu dadamo d i gohk tash mash am d Putoli kihhim am gahi i
shuligk.

14 Kuki am haꞌi kih g t‑wehm wohochuddam ch ab si t‑ahgid mattsh am
wo ha wehmajkahim hemako domig ab. Kutt wa woho hab t‑juh k gam hu
hahawa hihi Romewui.

15Kutsh wa heki hu am kah hegam t‑wehm wohochuddam ab Rome t ab
mattsh am wo dada k atki mehk ab i hihi mat wo t‑hoꞌigeꞌel. Kut haꞌi idam
am t‑nammo am dWaik Gegosidakud. T haꞌi am ep t‑nammo am d Appius
Nolawtakud. Kut ab i ha nei g Paul k ab ihm g Jiosh k ab si e gewkai.

Mash has i masma amhaꞌichug g Paul Rome t am
16Kutt am dada Rome t am. Kumt wabsh hiwigi g Paul mat wabsh hejelko

wo i chiwia. K g shondal am hi wa nuhkud.
17Muꞌi o am kih g Tutuligo. K am d i waik tash. T g Paul am i ha wai g

ha‑geꞌegedga e‑kih wui. T am i e nam. K hab kaij ab ha wui:
“Ni‑hajuni, am amt ni‑lihsoch Jerusalem t am k ab i ni‑dagito Rome

chehanigwui. K edahabwachummahsmant pi has chuꞌi abhawui t‑hajuni
o g t‑himdag.

18ThegamRometabhahaꞌichuabhaꞌichuni‑kakkekchums‑ni‑dagitoimk
nat pi pi haꞌichu shaꞌi chehmanis heg hekaj wo ni‑muhkid.

19Twabshaba g t‑wehmoꞌodham abwui gegokiwua ihda. Kunt hekaj hab
i ni‑ah mantki hemho wa ab wo i gei si geꞌe kownal wui mo hi wa chum pi
am hu haꞌichu d hegai manis ab wo ha abch g t‑wehm oꞌodham.

20 Ab ani hiwig hegai Jiosh si Kehsha mach wehsijj nenida ahchim Tu-
tuligo. Ni hab elid mo hema d hegai ch heki hu am i wuhsh. K eda muꞌijj
g t‑wehmoꞌodhampiwohochudmo d hegai ch hab s‑ni‑kehꞌid. Nt heg hekaj
ab i em‑wai mant em‑wehmwo aꞌagad.”

21 K hab kaij ab wui, “Pi at ab hu hedai shaꞌi t‑oꞌohani hegam geꞌeged
oꞌodham ab Judea t ab ab m‑amjed. T pi hedai ia hu shaꞌi jiwia g t‑hajuni
ab amjedmas am hu i pi ap has m‑ahg.

22K eda wehsko g hemajkammuꞌi pi ap has ahg ihda himdag mapsh ahpi
s‑wohochud. Kuch s‑kaimkmaps has wo chei ab amjed.”

23Neh, bo kaij. T am hahawa aꞌaga k kei g tashmat wo e jehnigi.
T amhimk am i e ai g tash. Tmuꞌi amdada amaimo amdaha g Paul k am i

e jehnigi ge tash oidam k gamhu si huduni. K g Paul am i ha tashogid g Jiosh
kownaltalig ch am si s‑gewkam ha jehnigid mo g Jesus d hegai si Kehshaj

g Jiosh mat wa ab amjed an oꞌoha g Mosesbad ch hegam kekelibad Jiosh
haꞌichu i tashogiddam.

24T haꞌi ab i s‑wohoch ab kaiok. T wabshaba haꞌijj pi shaꞌi wohoch.
25T am i pi shaꞌi e apꞌet k hab e juhmat wo aꞌai hihi. T hekaj id hab ep chei

g Paul, “Do si wohokammash wa has i kaij g Jiosh ab em‑amjed ab Isaiabad
wui. K an hab chuꞌig Isaiabad oꞌohana ed:
26Am g hihm k am hab chehꞌi ha wui idam hemajkam:
Mtwokah ghaꞌichuni‑ahga chwoneidadmani haschu s‑kehghab em‑junid

ch wabshaba pi wo amichmani d ahni ch hab wua haꞌichu.
27Em‑chegitoidag at i e mehkod ab ni‑amjed.
Kum pi chechkaidag ch pi ab hu ni‑wui i e nohnogidamkmant wo i kegch g

pi ap em‑chegitoidag ch pi ap haꞌichu hab em‑juni. Isaiah 6:9-10
Neh, bomasma an oꞌohadagmo id hab kaij g Jiosh.

28 “Pegih, mtki pi ab hu wo kaiha g Jiosh haꞌichu ahga mat wo em‑doꞌibia.
T g Jiosh heg hekaj ab wo ha mah g gawul mahs hemajkam ihda doꞌibiadag
ahgamo ab chum s‑em‑mahkimk. T hegam ab hi wo kaiha.” [

29T am i haꞌasa hab chei ihda g Paul. T gam hu aꞌai hihi hegammo ab kah
si e neꞌowinahimch.]

30K am kihkahim g Paul gohk ahid ab hema kih edmo namkid ch am kih.
K g hemajkam am chechga.

31 K g Paul si s‑ap e tahtk ch ab ha neid ch am wabsh si s‑mahchim
haꞌichu ha ahgid ab amjed g Jiosh kownaltalig ch ha mashcham ab amjed
g t‑kownalig Jesus Christ. K pi hedai shaꞌi shohbid.

Id ash d Paul Oꞌohana amhaWui g Rome t Am
Wohochuddam

1Ni-wepnagmam amRome t am d kihkam:
Am ant wo i em-oꞌohani g s-kehg haꞌichu ahgaj g Jiosh ahni Paul mani

d piongaj g Jesus Christ. Jiosh at ab i ni-waid k am i ni-kei mant id wo
ahgachugad.

2K d ihda haꞌichu ahgaj matki g kekelibad Jiosh haꞌichu i tashogiddam an
oꞌohamatsh wa g Jiosh ab wo i wuhshad.

3K ihda haꞌichu ahgaj am t-tashogid hegaimo d alidaj ch d geꞌe t-kownalig
Jesus Christ. Id atsh ia mahsi jewed dahm k ab d amjedkamaj g kownalibad
David. K heg hekaj tashomowoho d hemajkam.

4Kutsh g Jiosh ab iwuhshad g Jesus Christmuhkig amjed am idahmmatsh
emuhkid k habmasma ab t-chehgidchmo d alidaj ch d hekia s-apꞌekam

5Kutwaab si i s-ni-hoꞌigeꞌel g JesusChrist k am ini-kei amwehhejedg Jiosh
mantsh am wo i ha ahgidahi g nahnko mahs hemajkam g s-kehg haꞌichu
ahgaj. Kutshmuꞌijj ab wo s-wohochud k ab wo s-wohog elidad.

6-7Ni amwa kahmamtsh haꞌi ahpim Rome t am hemajkam ab i s-wohoch.
Jiosh o ab si em-tatchua ch ab i em-waid k am hab em-juh mamt ab i s-
wohoch g Jesus Christ k d Jiosh hemajkamga. Kunt heg hekaj amwo haꞌichu
i em-oꞌohani.
Ab o wa si s-em-hoꞌigeꞌid g t-ohg Jiosh g t-kownalig Jesus Christ wehm ch

abwowa baꞌich i em-mahkad g i wehmtadag ch s-ap tahhadkam.

Id o d Paul hoꞌigeꞌidahuna amhawehhejed
8Wehsko o am e aꞌaga mamtsh ab i s-wohoch g Jesus Christ. Ni heg hekaj

ab si hoꞌigeꞌid g Jiosh.
9-10Wehs ni-ihbdag amjed ani chikpanid g Jiosh am ahgachugch g s-kehg

haꞌichu ahgaj ab amjed g alidaj. K g Jiosh s-mahchmani chum hekid ab wui
ni-hoꞌigeꞌidahun am em-wehhejed.

11 S-em-neidamk ani ch ab tahni g Jiosh matp hems am wo apꞌech mant
am wo i em-chehgim k wo i em-wehmt em-wohochudadag ed mamt hekaj
amwo i e gewpkai.

12Ab att aꞌai wo i t-wehmt ab aꞌai kahk g t-wohochudadag.
13 Am g wo s-mahchk mani muꞌikko am aꞌapꞌechud mant am wo i em-

chehgim. K wabshaba am haꞌichu has e wua mani heg hekaj pi ni-nankog.
Si ani tatchuamant amwo i em-wehmt am em-ahgidch g Jiosh haꞌichu ahga
habmasmamani i ha wehmaj hegammo hahasko kihdag ch habwaꞌap pi d
Tutuligo.

14Aboni-chehani g Jioshmantwohaahgi gwehsnahnkomahshemajkam
ihda s-kehg haꞌichu ahgaj, chum wa hems hegam mo pi chu aꞌamichud ch
hegammo dmischini.

15Ni heg hekaj ni-nahtokch mant am epai wo i em-ahgidahi ahpim mam
am kih Rome t am.

Mo si s-gewkdag g Jiosh haꞌichu ahga
16Wehs at wo ha doꞌibia g Jiosh hegammat ab wo i s-wohoch ihda s-kehg

haꞌichu ahga ab amjed g Jesus Christ. Kuni heg hekaj wabsh si s-ap ni-tahtk
ch am ahgachug. Tutuligo at wehpeg ab bei e-apꞌedag mat wo e doꞌibia k g
gawul mahs hemajkam ab hahawa bei.

17 Jiosh haꞌichu ahga o am t-tashogidchmat hedai g Jiosh amwo i apꞌech e
wehhejed. An o oꞌohadag:
Am at wo i ha apꞌech g Jiosh e wehhejed hegam mat ab wo i s-wohoch g

haꞌichu ahgaj.
Kut hegamwowaꞌi bei g pi ha huhugedam doakag. Habakkuk 2:4

Wehs hemajkam o edgid g chuꞌijig
18-19Ab o t‑wui i e tashogid g Jiosh. K wabshaba muꞌi hemajkam gam hu

hab i juhkch ch hab junihim g pi apꞌekam. K ihda pi apꞌekam an kuhpahim
mat wo s‑emai g wohokam. T g Jiosh heg hekaj s‑koꞌokamwo ha namkid.

20Ttwo chum s‑mahchkmo has chuꞌig g Jiosh amneidch g nahtoij no pi id
amchum t‑tashogidmo g Jioshwehs haꞌichu dahmhab chuꞌig chwehs edgid
g gewkdag chum hekid. Kut hemho wa ab wo moht g e‑chuꞌijig matp hedai
pi womahchim.

21Neh,wehs hemajkamowa chums‑mahchmoanhemad Jiosh chwabsh
pi ab hu mahkch g has elidadag. Ab o s‑ha hoꞌigeꞌid. K wabshaba pi ab hu i
hoꞌigeꞌelid ch wabsh pehegi haꞌichu chegito. K am wabsh i s‑chuhugam g
ha‑chegitoidag.

22Bo e ahgmo s‑chu aꞌamichud ch eda pi haꞌichumahch.
23-26 Jiosh o d pi ha huhugedam ch d si haꞌichu. Kutt heg ab wo waꞌi chum

ihmadmo d t‑Jioshga. Kwabshaba idam im hu habwabsh juhkch chwabsh
haꞌichu jijoshchud ch ab ha ihm. K eda d wabsh hemajkam ha‑nahtoi mo
ha oꞌodhamt o atp hems ha haꞌichu doakamt. T hekaj g Jiosh am wabsh i
ha dagito mat hab wo juh hegai mo haschu hab s‑junimk. Kuki hab wua g
s‑uam haꞌichu ch s‑ta edam haꞌichu. Uꞌuwi o haꞌi chum hems pi ha kuhkunt
ch e wehm habwua g s‑ta edam haꞌichu.

27K g chechoj pi ha hohont ch ewehmhabwaꞌapwua g s‑ta edamhaꞌichu.
Kut heg hekaj wo si s‑koꞌokam ha namkid g Jiosh.

28 Pi o tatchua idam mas wo s‑mahchk g Jiosh. T g Jiosh heg hekaj am
wabsh ihadagitopikehgha‑chegitoidaged. Kamhabwuahegaimathaschu
pi am hu habwo chumwuad.

29Ab at wabsh i si ha shuhd g nahnko mahs pi apꞌekam mo haꞌi si pihk e
elid g s‑kaisdagkaj ch haꞌi s‑ta kekꞌeidama o s‑chu hehgamk o s‑ha muꞌamk
o s‑chu cheggiamk o s‑chu iꞌattomk o s‑chu padhog ehꞌelidamk o s‑chu
ahgamk.

30Haꞌi o s‑koꞌokam has e ahg o s‑ta koꞌokdama o chum si e hahaschud o si
i e nakogmat am baꞌich habwo i juh g pi apꞌekam o pi ab huwohog ha elid g
e‑geꞌegedga

31 o s‑uꞌama. Haꞌi o pi hab wua hegai mo haschu hab kaij mat hab wo juh
o pi hedai pihk elid o pi ab hu ha hoꞌigeꞌid no pi s‑kehꞌid g Jiosh.

32 Jiosh chehanig o hab chuꞌig mat hema habwomasmak ch abwo nako g
s‑koꞌok e‑namkidadag. K idam am wa chum s‑mahch ihda ch eda am hab
wa masma hab e junihim ch wabsh s‑hohhoꞌid mo haꞌijj am hab waꞌap e
junihim.

2
Matsh s‑koꞌokamwo ha namkid g Jiosh g pi ap chuꞌijkam

1 Naꞌams haꞌijj ahpim hab kaij “Hah, shoꞌo waꞌi si pi ap d hehemajkam
hegam map am ha aꞌaga k ch hemho wa wo bei g s‑koꞌok e‑namkidadag,”
ch amtp eda hems hab waꞌap junihim ihda. Neh, m wabsh hejel e‑neꞌokikaj
ab emohtoꞌid g s‑koꞌok e‑namkidadag.

2S‑mahch achmo dwabsh i si shel mat wo ha lodai g Jiosh hegammo hab
wua hegai mani am em‑ahgid.

3Kumtahpimhemhowahabwaꞌapwobei g s‑koꞌoke‑namkidadagmamtp
am habwo junihid ihda.

4 Idani o wabsh ab si s‑t‑bahbgi g Jiosh ch s‑hemajim ab t‑nenida no pi
tatchuamatt gam huwo s‑ohhod g pi ap t‑chegitoi.

5 K wabshaba muꞌijj pi ab hu kaimk g Jiosh ch pi shaꞌi pihk e elid hekaj.
Idam o baꞌich i geꞌe ab e mohtoꞌidahim hegai s‑koꞌok namkidadag mat wo
nam geꞌe lodaita tash ch ed.

6Hegat i tashedwo t‑namkidg Jioshheghekajmachhaschuhab i junihim.
7Heg att wo cheh mach haschu i gahg. Am g hab wo junihid g s‑apꞌekam

ch wo e gahgidad g Jiosh apꞌechuda. T g Jiosh am wo i em‑wahpki e‑kihdag
edmamt chum hekid an wowehmajk.

8Muꞌi hemajkam o wabsh hejel e tatchua ch hab junihim g pi apꞌekam. T
idam g Jiosh ab wo hamah g s‑koꞌok ha‑namkidadag.

9Kut ab wo tahtkkad g shoꞌigdag ch s‑koꞌok, wahm g Tutuligomatp pi hab
huwo kaiha hegai mo haschu t‑nuhkudachud g Jiosh.

10 T g Jiosh ab wo si t‑haꞌichuch ahchim mach hab junihim g s‑apꞌekam k
abwo t‑mahghas elidadag ch s‑ap tahhadkam. AhchimTutuligo attwehpeg
bei ihda s‑apꞌekam. Mtwabshaba ahpimgawulmahs hemajkamabhahawa
bei.

11 Jiosh o wehs t‑wepo ab t‑neid ch wehs t‑wepo s‑t‑doꞌibiamk.
12 Gawul mahs hemajkam o pi hekaj g Moses chehanig ch wabshaba

s‑mahchmohaschud s‑apꞌekamchwoe lodai heghekajmopi hab junihimg
s‑apꞌekam. KgTutuligo s‑mahchheghekaj chehanigmohaschud s‑apꞌekam
ch heg hekaj hab waꞌap wo e lodai mo pi am hu hab junihim.

13Pi at hedai wo i ha apꞌech g Jiosh heg wabsh hekaj mo kah g chehanig k
washaba heg hekaj mat heg am habwo junihid.

14 Heki o hu pi edgid g Jiosh chehanig g gawul mahs hemajkam ch eda
s‑mahch mo haschu d s‑apꞌekam. K g ha‑mahchig d ha‑chehanig. K g
ha‑mahchig d ha‑chehanig.

15K am wa tasho mo wa hab chuꞌig no pi e kudut mo hekid hab wua g pi
apꞌekam ch s‑ap e tahtkmo hekid hab wua g s‑apꞌekam.

16Kuthabwaꞌapwoe juhheg eda tashmat kei g Jioshmat g Jesus Christwo
ha lodai g ha‑chuꞌijigkaj, chum hems g pi ap ha‑chegitoidag. Neh, bo chuꞌig
ihda s‑kehg haꞌichu ahgaj g Jioshmani ahgachug.

Mo g Tutuligo edgid g Jiosh chehanig
17-18Muꞌijj g ni‑wehmTutuligo o hab e elidmo s‑ap s‑mahch g Jiosh tatchui

ch am hab junihim g s‑apꞌekam no pi edgid g chehanigaj.
19Bo e elid mo d ha wanimeddam ch ab ha mahkch g tonlig hegammo pi

edgid g Jiosh chehanig.
20Boeelidmowehsabuꞌukchgamichudadagchwohokamnopiabuꞌukch

hegai chehanig. Chum owa hamashcham g pi haꞌichumahchim ch aꞌal
21k ch eda pi hejel am hu hab wua g e‑mashchama. Haꞌijj o hamihshmad

mat pi hedai haꞌichu wo ha ehsidad
22 ch pi wo hawehmwoꞌiwua hegaimo pi d ha‑wehmkihhim ch eda hejel

habmasmahabewua. Si o pi hohhoꞌidmat abwo ihmadghemajkamnahtoi
k ch eda wo ha ehsmo haschu an hab chuꞌig ha‑cheopi ed.

23Abo chumsi e hahaꞌichuchudmoedgid g Jiosh chehanig ch edamuꞌikko
pi am hu hab junihim ch abmamka g Jiosh g si edadag.

24An o hab chuꞌig Jiosh oꞌohana ed:
Gawul mahs hemajkam o s‑koꞌokam has ahg g Jiosh ha hekaj g Tutuligo.

Ezekiel 36:20

25Do si haꞌichu g pahl hikuchka em‑wehhejedmamtp abwowohog elidad
g chehanig. Mtpwabshaba pi ab huwowohog elidad, k pi has d shaꞌi ahga g
pahl hikuchka.

26 Matp hema ab wo sha wohog elidad g Jiosh chehanig, t g Jiosh hab
masma ab wo neidad mo pahl hikuchkas, chum as pi d Tuhligo ch pi woho
hikuchkas.

27Gawul mahs hemajkam o pi pahl hikuchkas ch eda haꞌi hab e junihim
mo hab masma hab chuꞌig g chehanig. Kut heg hekaj ab wo e chuꞌijigch g
Tutuligo no pi edgid g chehanig ch edamelichkwuhim.

28 Pi o d Jiosh hemajkamga hegam mat wabsh gawul juh g e‑chuhkug g
pahl hikuchkakaj.

29Hegam o hi d Jiosh hemajkamga mat gawul juh g e‑ihbdag. Kut pi wo
e nako mas g chehanigkaj hab wo juh ihda. Hekia S‑apꞌekam Gewkdag
at hemho wo wa gawul juh g t‑ihbdag. Tp hems ab wo em‑hehgchul g
hemajkam mamt gawul wo juh g e‑chuhkug. T wabshaba g Jiosh ab wo
em‑hehgchul mat gawul wo e juh g em‑ihbdag.

3
1Pegih, mtp hems a haꞌijj hab wo chei, “Pi oki haꞌichu d shaꞌi ha‑apꞌedag g

Tutuligo ha dahm g gawul mahs hemajkam.”
2Nt wabshaba wo em‑ahgi mo muꞌi haꞌichu d t‑apꞌedag. Hema o d ihda

mat g Jiosh ab t‑hiwigi g haꞌichu e‑ahga matt wo ha ahgi g nahnko mahs
hemajkam.

3K hi wa chumwoho mo haꞌijj g ni‑wehm oꞌodham pi ab hu wohog elid g
haꞌichu ahgaj. T wabshaba g Jiosh woho am habwo juh hegai mo has i kaij.

4 Chum o hekid ahg g wohokam, chum as wehs hemajkam g iattogi hab
wua. Neh, bo chuꞌig an Jiosh oꞌohana ed:
Jiosh haꞌichu ahga o d hekia wohokam, chum as haꞌijj hab kaij mo pi woho.

Psalm 51:4
5Haꞌijj o hab kaij, M o wa s‑apꞌe matt hab wo junihid g pi apꞌekam no pi

heg hekaj tasho am chehgid mo g Jiosh hab wua g s‑apꞌekam. T heg hekaj pi
ap habwo e juh g Jioshmatp s‑koꞌokamwo t‑namkid heg hekaj. Neh, bo kaij.

6 Nt wabshaba wo em‑ahgi mo ahg g iattogi. Jiosh o chum hekid hab
wua g s‑apꞌekam. Pi at has masma wo e nako mat wo t‑lodai matp d wo pi
apꞌekamk.

7 K hab kaij idam, T‑iattogi o am tashogid mo g Jiosh chum hekid ahg
wohokam. Kuch heg hekaj am chehgid mo heꞌes i geꞌej g Jiosh haꞌichu k ed.
Pegih, k haschu ahgch hab kaij g Jiosh machs d pi ap chuꞌijkam ch wo bei g
s‑koꞌok namkidadag.

8 Haꞌijj o an ha iattogid manish hab kaij matt am hab wo junihid g pi
apꞌekam ch hab masma wo tashogi g s‑apꞌekam. T wabshaba g Jiosh wo
s‑koꞌokam ha namkid heg hekaj.

Mashwehs hemajkam d pi apꞌekam
9 Neh, pi o shaꞌi baꞌich i s‑apꞌe g Tutuligo mo g gawul mahs hemajkam.

Wehsijj ach wa ab mohtois g pi apꞌekam. K id an t‑uꞌukch. Kutt pi hedai wo
shaꞌi t‑nakomachs pi hab wo junihid g pi apꞌekam.

10An o hab chuꞌig Jiosh oꞌohana ed:
Pi o hedai oꞌodham d shaꞌi s‑apꞌekam
11chpi hedai amichudmohaschud s‑apꞌekamchpihedaimahchimkg Jiosh.

Psalm 14:2-3
12Wehsijj at i e mehkod ab amjed g Jiosh k am hab junihim g pi apꞌekam.
Pi o hedai hab shaꞌi wua g s‑apꞌekam.

Pi hedai.
13-14 S‑koꞌokam o neneok habmasmamo s‑em‑muꞌamk ch g iattogi hab kaij.
Pi kehg ha‑neꞌoki o hab masma i wuhshani mo g hialwui ab koꞌoi amjed.

Psalm 6:9; 10:7
15E o nahtokchmat s‑koꞌokamwo em‑juh k wo em‑mua.
16Chum o hebai gantan g shoꞌigdag ch padchud g s‑ha‑hehgig.
17Pi o hekid shaꞌi s‑ap e tahtk. Isaiah 59:7-8
18 ch pi hekid ab has elid g Jiosh. Psalm 36:1

19 Jiosh at ab baꞌich wo i ha chuꞌijigch hegammo edgid g chehanigaj ch pi
am hu heg oidch hab e junihim. K hekaj hab mahs mo g Jiosh wehs ab ha
abchud g hemajkam.

20Pi at hedai wo e nako mas wehs am hab wo junihid g Jiosh chehanig ch
hekaj wo i e apꞌech am Jiosh tahgio. Chehanigaj at am wo i t‑tashogi mach
haschu pi apꞌekam habwua.

Mohasmasma ha apꞌechud g hemajkam g Jiosh
21 Iaꞌi idani at am i tashogi g Jiosh mat has masma wo i ha apꞌech g

hemajkam am e tahgio. Chehanig at pi wo shaꞌi t‑apꞌechud k wabshaba heg
wohokamchud mat has masma g Jiosh wo i t‑apꞌech. K g kekelibad Jiosh
haꞌichu i tashogiddam id hab waꞌap wohokamchud.

22 Jiosh at amwo i ha apꞌechhegammatphedai abwo i s‑wohoch g haꞌichu
ahgaj k ab wo hiwgad g Jesus Christ, chum as has mahs d wo hemajkamk.

23Wehs hemajkamat hab juh g pi apꞌekamkpi amhu ais g Jiosh hab elida.
24 K wabshaba g Jiosh ab i s‑t‑hoꞌigeꞌid. T g alidaj Jesus Christ ab moht g

s‑koꞌok t‑namkidadag am t‑wehhejed. T hekaj ab i t‑apꞌech g Jiosh e wui.
25 Jioshat am iapꞌechmat galidajwoemuhkidamt‑wehhejedkhekaj gam

hu hab wo i juh g pi ap t‑chuꞌijig mattp hedai ab wo i s‑wohoch. Ab o wabsh
s‑ha hoꞌigeꞌid hegam heki hu hemajkammo ab s‑wohochud ch pi chegima g
ha‑chuꞌijig

26 nat pi g alidaj wo e muhkid am wehs t‑wehhejed. Bo wa masma am
t‑chehgidch g Jiosh mo chum hekid hab wua g s‑apꞌekam ch wo e nako mat
am wo i ha apꞌech g pi ap chuꞌijkam mat hekid ab wo bei g Jesus nat pi heg
abmoht g s‑koꞌok t‑namkidadag.

27-28Neh, k pi haꞌichu d shaꞌi hegai machs hekaj wo chum si t‑haschudad.
Pi att wo shaꞌi t‑nakomachs wo i t‑apꞌech am Jiosh tahgio am hab junihidch
g s‑apꞌekam. Jiosh at am wo i t‑apꞌech e wui matt hekid ab wo i s‑wohoch g
haꞌichu ahgaj.

29 Pi o hegam d waꞌi ha‑Jioshga mat ab ha mah g chehanig ch wabshaba
wehs hemajkam d ha‑Jioshga.

30Ab o ha wehnad ch wepomasma ab ha neid g Tutuligo ch hegammo pi
d Tutuligo. Wehsijj at hab waꞌi masma wo i e apꞌech am Jiosh tahgio mat ab
wo i s‑wohoch g haꞌichu ahgaj ab amjed g Jesus.

31 Id o pi hab d ahgamachs im hu hab i juh g Jiosh chehanigmatt hekid ab
i s‑wohoch. T‑wohochudadag o am i t‑gewpkad matt am hab wo junihid g
tatchuij mo hab wa chum d ahga g chehanigaj.

4
Haꞌichu i tashogida ab amjed g Abrahambad

1Amantwo iwuhshadgAbrahambadmantamwo i em‑tashogi ihdamani
wa em‑ahgid. Ihda Abrahambad ash d t‑shohshon ahchim Tutuligo

2 ch ab i s‑wohoch g Jiosh. Tsh g Jiosh heg hekaj am i apꞌech e tahgio. Pi
atsh wa hejel am i e apꞌech heg hekaj mas hab junihim g s‑apꞌekam. K heg



ROMANS 4:3 275 ROMANS 4:18

hekaj wa pi am hu haꞌichu d shaꞌi hegai matsh wa heg hekaj wo chum si e
haschudad g Abrahambad.

3An o hab chuꞌig Jiosh oꞌohana ed:
Abrahambad at ab i s‑wohoch g Jiosh.
T g Jiosh heg hekaj am i apꞌech e tahgio. Genesis 15:6
4Neh, do em‑namkidadag hegai mamt wo ha gehg chikpank.
5 K wabshaba d em‑mahkigdag hegai mamtp ab wo bei ab s‑wohochudk
hegai mo ab em‑makiog. K g Jiosh hab kaij mat amwo i ha apꞌech e tahgio k
gam hu hab wo i juh g pi ap ha‑chuꞌijig hegammat ab wo i s‑wohoch. Id o d
Jioshmahkigdag.
6 K id hab ahg g Davidbad ch hab kaij mo s‑ap e tahtk hegam mat ab wo
i s‑wohoch g Jiosh nat pi am wo i ha apꞌech e tahgio. K hab masma an
oꞌohadag:
7-8 Shoꞌo waꞌi s‑ap e tahtk hegammat hedam g Jiosh gam hu hab i juh g pi ap

ha‑chuꞌijig k pi ab huwo hamohtoꞌi. Psalm 32:1-2
9 David o pi hegam hab waꞌi ha ahg mo pahl hikuchkas ch wabshaba

hegam hab ep ha ahg mo pi pahl hikuchkas. Heki ani hu ahg matsh g
Abrahambad ab i s‑wohoch g Jiosh. Sh g Jiosh heg hekaj hab kaij mo d
s‑apꞌekam.

10 Id at hab e juhmat koi e pahl hikuch g Abrahambad.
11-12 Ab ash wa s‑wohochud g Jiosh. Sh g Jiosh heg hekaj hab kaij mo d

s‑apꞌekam. T heg i dahm am hahawa e pahl hikuch mat hab masma amwo
wohokamch g e‑wohochudadag mat heg hekaj am i apꞌech g Jiosh. T g Jiosh
habmasmawehs amwo i ha apꞌechhegammathabwaꞌap abwo i s‑wohoch,
chum hems hegam mo pi pahl hikuchkas. Heg o wa wepo mach ahchim
Jiosh wohochuddam woho d Abrahambad amjedkam nach pi hab masma
apꞌedag. Hemho wa att ab wo s‑wohochudad ch ab wo hiwgad hab masma
mash wa g Abrahambad.

Matsh g Jioshwohochuddamwo bei g apꞌechudaj
13 Jiosh ah am ha ahgid g Abrahambad ch amjedkamaj matsh am wo i ha

apꞌeche tahgiokwehsabwohamahg jewedkahchkimatpabwo i s‑wohoch.
14Kut pi haꞌichuwehhejedwo s‑kehgajk g ha‑wohochudadagmatp id hab

wo sha ha juni g Jiosh hegam mo pi ab hu wohochud ch am hab wabsh
junihim hegai mo an oꞌohanas chehanig ed. T g Jiosh d wo s‑iattomkamk
matp am habwo sha ha juni.

15 Pi att ab hu wo shaꞌi i t‑apꞌech g chehanigkaj k wabshaba heg hekaj ab
wo t‑abch g t‑chuꞌijigmatt abwo bei g s‑koꞌok t‑namkidadag. T hegammo pi
edgid pi heg hekaj ab huwo e abch.

16 Pi at ahchim am waꞌi i t‑apꞌech g Jiosh mach wa an uꞌukch g heki hu
chehanigaj. Ahpim at am ep i em‑apꞌech mamt hab waꞌap ab i s‑wohoch g
haꞌichu ahgaj. Batt masma am oidk hab t‑juh g Abrahambad k ab hiwig g
Jiosh hemajimatalig. Id o heg wa wepomo g Abrahambad d t‑ohg. K g Jiosh
heg hekaj am t‑chehgidchmat has wo chummasmak.

17Bomasma an oꞌohadagmash g Jiosh am ahgid g Abrahambad:
Bant m‑juh mapt d wo ha‑shohshonk g muꞌi nahnko mahs hemajkam.

Genesis 17:5
Id at woho hab e juh. K d wohokam hegai Jiosh neꞌoki mat g Abrahambad
ab i s‑wohoch. Jiosh oki e nakog mat ab wo i wuhshad g muhki ab muhkig
amjed k amwo nahto haꞌichu hab wabsh cheꞌekmat am habwo e juh.
18Abrahambad ash wa ab s‑wohochud mat g Jiosh ab wo ha mah g ali mat
edakekelit chumaspimahchmashasmasmahabwo juh. Tshheghekaj hab

juh g Jioshmodha‑shohshon gmuꞌi nahnkomahs hemajkam. Bomasma an
hab chuꞌig Jiosh oꞌohana edmo g Jiosh hab kaij:
G i ha neid g huhuꞌu.
Haꞌakia at d wo k gm‑amjedkam. Genesis 15:5
Neh, boki kaij.
19 Tsh pi shaꞌi gawul juh g e‑wohochudadag g Abrahambad, chum as hems
aihim g siant ahidag. Kush g Sarabad pi hamamdat.
20-21Abrahambad ash ab si ihm g Jiosh nash pi ab si s‑wohochud mat wo e
nakog k woho am habwo juh hegai mo haschu am ahgid.
22Heg atsh hekaj am i apꞌech g Jiosh e tahgio k gam hu hab i juh g chuꞌijigaj.
23K pi heg waꞌi wehhejed an oꞌohanas hegai
24 ch wabshaba ahchim ep t‑wehhejed. Jiosh atsh gam hu hab ep wo i juh g
t‑chuꞌijig ahchimmatt hab waꞌap ab i s‑wohoch.
25Heg atsh hekaj am i kei g t‑kownalig Jesus mat wo e muhkid g t‑chuꞌijig
wehhejed k ab epwo i wuhshmuhkig amjed. Kutt am i t‑apꞌech Jiosh tahgio
ab i s‑wohochudk ihda.

5
Matsh g Jiosh am i t‑apꞌech e tahgio

1Amat i t‑apꞌechg Jioshe tahgioahchimmatt ab i s‑wohochghaꞌichuahgaj
ab amjed g t‑kownalig Jesus Christ. Kuch heg hekaj ab wui si s‑ap t‑tahtk.

2 Shoꞌo waꞌi si s‑hemajima a t‑wui. Kuch si s‑hehgig ch ab nenida mat ab
wo i t‑wahpki e‑kihdag ed k ab wo si t‑haꞌichuch.

3 Chum as haꞌichu t‑kudut, ch eda si s‑hehgig nach pi s‑mahch mo g
t‑kudutadag hab t‑wuamatt wo s‑chu nakogad.

4T g Jiosh s‑apwo i t‑elmach s‑chu nakog. Kutt id hekaj amwo i t‑gewpkai
heg wui mach ab nenida.

5Ab at i t‑mah g Jiosh g Hekia S‑apꞌekamGewkdag. K heg ab t‑mahtchulid
mo si pihk e elid g Jiosh ab t‑wui. Ch hekaj s‑mahch mat woho am wo i
t‑wahpki g Jiosh e‑kihdag ed.

6 Dach wa pi ap chuꞌijkam ch pi ha gewkdag machs hab wo juh haꞌichu
matt hekaj am wo i t‑apꞌech. T wabshaba g Jiosh am i apꞌech mat g alidaj e
muhkid am t‑wehhejed.

7 Pi o hedai e muhkidamk hema wehhejed. Tp hems hema hi wo wa e
muhkid hemawehhejedmo d si oꞌodham.

8Kuch eda d wa chum pi ap chuꞌijkam. T g Jiosh am t‑chehgi mo heꞌes ab
si i t‑tatchua am i apꞌechudkmat g alidaj am t‑wehhejed muh k gam hu hab
i juh g pi ap t‑chuꞌijig.

9Kuch hab s‑mahchmat hahawa pi heg hekaj ab huwo t‑namkid.
10Hekiachhupiabhuhajunimag Jiosh. Tgalidajmuhamt‑wehhejedmat

hab wo t‑juh matt ab haha wo hajunit g Jiosh. Pegih, ch baꞌich ab i apꞌedag
amChrist doꞌibiatalig ed no pi d doakamabmuhkig amjed chwo e nakomat
wo i t‑wehmtad.

11Kuch si s‑hehgig mat g t‑kownalig Jesus Christ gam hu hab i juh g pi ap
t‑chuꞌijig k am i t‑apꞌechmach ab hahawa si s‑hajunima g Jiosh.

Mash gawulmasma g Adambad ch Christ
12-14 Ab atsh haꞌichu cheha g Jiosh hegai mo d wehpeg oꞌodham ch hab

chehgig Adam. Tsh heg mulin k hab i shonwuich g pi apꞌekam jewed dahm.
Tsh hekaj am i shonwua muhkig. Tsh g Jiosh pi hab ep juh g chehanig am
hugkammatshan iwuhshgMosesbad. Shedawehsijj habwuagpi apꞌekam.

Kush heg hekaj g muhkig wehsijj ab ha aꞌahe, chum as pi mulin g chehanig
habmasmamatsh wa g Adambad.
Jiosh oki am haꞌichu t‑chehgidch ab amjed g Christ id hekaj Adambad.
15Wehsijj atsh ab haꞌichu i wahpki amwehs ha wehhejed g hemajkam. K

wabshaba gawul mams hegai mat ab i wahpki. Do muhkig hegai matsh g
Adambad ab i wahki wehs ha wehhejed g hemajkam. K wabshaba d Jiosh
hemajimatalig hegai matsh g Jesus Christ ab i wahki wehs t‑wehhejed.

16K d al hemako hegai chuꞌijig mat hekaj am i wah g s‑koꞌok namkidadag.
Kwabshabamuꞌij g pi ap t‑chuꞌijig. K eda g Jioshwehs gam hu hab i junihog
am t‑wehhejed. Ab o d t‑wuikam hegai s‑koꞌok namkidadag nach pi ab d
Adambad amjedkam. K wabshaba d Jiosh mahkig ihda mat hab t‑juni gm
hu hab i juhk g pi ap t‑chuꞌijig.

17 Muhkig at ab wehsijj t‑maꞌish heg hekaj. Adambad pi ap chuꞌijig. K
wabshaba g Jiosh si s‑hemajim ab t‑makiog g hoꞌigeꞌidadag. Kutt am aigo
dahm i chehchsh gmuhkig ahchimmatt ab bei. Ab o t‑mahkch g apꞌedag am
gahi wuhshanim g Christ matt s‑ap wo himad g t‑doakag id dahm jewed.

18Pegih, id ani em‑ahgidmat g Adambad ab iwahki g s‑koꞌok namkidadag
am wehs t‑wehhejed heg hekaj hemako pi ap e‑chuꞌijig. T wabshaba g
Christ am hab juh g doꞌibiadag amwehs t‑wehhejed heg hekaj hemako s‑ap
e‑chuꞌijig ch ab t‑makiog g wechij doakag.

19 Adambad at pi wohog el g Jiosh. K heg hekaj muꞌijj d pi ap chuꞌijkam.
Christ at hejel ab s‑wohog el g Jiosh. Kut heg hekajmuꞌijj abwo i e apꞌech am
Jiosh tahgio.

20 Hemajkam o pi hohhoꞌid g chehanig ch baꞌich hab i s‑junimk g pi
apꞌekam wa chum s‑mahchch g chehanig. K wabshaba ab t‑mahks matt
hekaj wo s‑mahchk mo heꞌes i geꞌej g pi ap t‑chuꞌijig. K eda g Jiosh
hoꞌigeꞌidadag baꞌich i geꞌej no pi gam hu hab i junihog g t‑chuꞌijig.

21 Pegih, tt wo chum nei mat am t‑gewito g pi apꞌekam nach pi heg hekaj
ab aihim g muhkig. Heg o wa wepo mo d t‑maliomig g pi apꞌekam ch am
t‑wanchshulig muhkig wui. Kuch wabshaba hemuch edgid g Jiosh hemaji-
matalig ab i s‑wohochudkg s‑kehghaꞌichuahgaj ab amjed g t‑kownalig Jesus
Christ.

6
Matt pi habwo junihid g pi apꞌekam am i bek gwechij doakag

1Pegih, tp hems haꞌi hab wo chei matt hig baꞌich am hab wo i junihid g pi
apꞌekam. T g Jiosh baꞌich wo i s‑t‑hoꞌigeꞌel.

2 K eda pi hab shaꞌi chum mahs machs am hab wo junihid g pi apꞌekam.
Am att i dagito g pi apꞌekam. K pi am hu hahawa ha gewkdag t‑dahm. Id
o heg wa wepo matt heki hu muh natt pi pi hab hahawa ep wo junihid g pi
apꞌekam.

3Abatt t‑chehgi g t‑pahlwakonakajmatt ab i t‑hemakoj JesusChristwehm.
K heg wa wepo matt amwehmaj muh natt pi ab i t‑hemakoj heg wehmmat
muh.

4T‑pahl wakona o wepogidas matt wehmaj ged hu t‑hiash am i muhk. T g
Jiosh ab i t‑mah g wechij doakag heg hekaj si geꞌe e‑gewkdag mat hekaj ab i
wamigi g Christ muhkig amjed.

5 Ab att i t‑hemakoj heg wehm mat am t‑wehhejed muh. Kut hekaj ab
t‑mah g wechij doakag. Id o wepo masma matt am wehmaj koꞌo k wehmaj
ep t‑chechegito.

6 Am att i dagito g heki hu t‑doakag. Kut hab gam hu hab i e juh g pi ap
t‑tatchui. K pi an hu hahawa t‑wulshch g pi apꞌekam.

7 Nat hig hab ep wo juh g pi apꞌekam hegai mat heki hu muh? Pegih, tt
ahchim hab wa masma am i dagito g pi apꞌekam ab i s‑wohochudk mat g
Christ am t‑wehhejedmuh.

8Hegmuhkig o d t‑muhkig no pi d t‑namkidadag. Id att ab i s‑wohoch. T g
Jiosh heg hekaj ab t‑mah gwechij doakag k abwo i t‑wuwhasmuhkig amjed
habmasmamat hab juh g Christ.

9Pi at hekid ep womuh g Christ mat wa uhpam ep e chegito. Muhkig o pi
am hu dahm gewkdag.

10Hemho at muhmat wo kuhgi g pi apꞌekam gewkdag am t‑dodakag ed k
ep e chegito k hemuch d doakamwehhejed g Jiosh.

11Pegih, mt wo chum kuhgi g pi apꞌekam e‑dodakag ed k d wo dodakamk
wehhejed g Jiosh ab i e hemakochudk g Jesus Christ wehm.

12Pi gwo hiwgidad g pi apꞌekammas am epwo i chikp g em‑doakagmamt
hekaj hab wo juh g pi ap e‑tatchui.

13Wehs amt amwo i e‑dagito Jioshwui namsh pi d e doꞌibiakam ab amjed
g muhkig. T am haha wo i em‑hekaj g Jiosh mamt am hab wo junihid g
s‑apꞌekam. Pi gwoshaꞌi ehiwgidmaswoem‑hekaj gpiapꞌekamhas imasma.

14Heki ach hu ab wecho g chehanig ch wabshaba hemuch edgid g Jiosh
hemajimatalig ch hab pi hab wo chum junihid g pi apꞌekam.

Matt amwo i t‑dagitokchid s‑apꞌekamwui
15Pegih, t hahawa pi ab hu haꞌichu wo t‑abch g chehanig nat pi g Jiosh ab

s‑t‑hoꞌigeꞌid k t‑doꞌibia. Kutp hems heg hekaj haꞌi habwo elidadmat am hab
wabsh wo i junihid g pi apꞌekam.

16 T wabshaba g pi apꞌekam an wo ha uꞌukchid matp hab wo junihid. T g
Jiosh s‑koꞌokam ab wo ha namkid. Ab amt wo s‑wohog elidad g Jiosh. T heg
amwo i em‑apꞌech e wehhejed.

17 Pi apꞌekam o wa an em‑uꞌukch. Kumt wabshaba ab i s‑wohoch g
wohokam ab amjed g Jiosh. Kuni id hekaj ab si hoꞌigeꞌid g Jiosh.

18Eamtwulꞌoabamjedgpiapꞌekam. Kgs‑apꞌekamanhahawaem‑uꞌukch.
19Ni wabsh g pi hasig neꞌokikaj em‑tashogid nam pi pi koi si s‑amichud.

Am amki wa e dagitokch si s‑uam haꞌichu wui ch hab junihim g pi apꞌekam.
Tsh g Jiosh em‑doꞌibia. Kumt am hahawa wehs wo i e dagito s‑apꞌekamwui
ch hab wo junihid g Jiosh tatchui.

20Pi am ab hu kaiham g s‑apꞌekammo hekid g pi apꞌekam an em‑uꞌukch.
21Kut pi haꞌichu s‑ap hab em‑juni g pi apꞌekam. Si am wa e ehꞌelid mam

wa am hab junihim. K g pi apꞌekam ab wabsh em‑ahijidahim g s‑koꞌok
em‑namkidadag.

22 Kumt wabshaba e wulꞌo ab amjed g pi apꞌekam. K g Jiosh d hahawa
em‑ahmochhab em‑juhmamdhahawa s‑apꞌekam. Kabhimmamtabwehs
wo bei g pi ha huhugedam doakag.

23 Hegam mat hab wo junihid g pi apꞌekam at ab wo ai g s‑koꞌok
e‑namkidadag. T wabshaba hegam mat ab wo i e dagito t‑kownalig Jesus
Christ wui ab wo bei g pi ha huhugedam doakag.

7
Mo g Paul haꞌichu chumha tashogid g hohntakaj

1 Neh, ni‑wepnag, s‑mahch amki mo has chuꞌig g t‑chehanig. Kuni heg
hekaj hab em‑elid mamt wo s‑amich ihda mant wo em‑ahgi. Chehanig o an
uꞌukch g oꞌodham am hugkammat heꞌes i tash d wo doakamk.

2-3 Pegih, k hab chuꞌig g chehanig mat g uwi pi ep wo ha kunt mat eda g
kunaj dwabshwokiadoakamk. Kwabshabahiwgidasmatwohakuntmatp
g kunaj heki hu womuh. Pi o ab hu hahawa shohbidch g chehanig.

4 Pegih, k hab waꞌap chuꞌig am t‑wehhejed ahchim matt ab i s‑wohoch g
s‑kehg haꞌichu ahgaj g Jiosh. Am att i t‑hemakoj g Christ wehm. K id heg
wepogidas matt am wehmaj muh. K pi an hu hahawa t‑uꞌukch g chehanig.
Dach enigaj hegai mat e chegito abmuhkig amjed ch hekaj s‑ap haꞌichu hab
wo chum junihid amwehhejed g Jiosh.

5 Am o wabsh ha chuꞌamun g chehanig hegam mo pi mahch g Jiosh. K
baꞌich hab i junihim g pi apꞌekam. K g s‑koꞌok ha‑namkidadag ab ha aihim.

6 Tt wabshaba ab i t‑hemakoj g Christ wehm. T g Jiosh t‑wulꞌo ab amjed
g chehanig. Heki ach hu am chum chikpanid g Jiosh g chehanigkaj. K
wabshaba hemu g Hekia S‑apꞌekamGewkdag t‑wanimed. Ch hahawawoho
chikpanid.

Machwa ab abchudas g Jiosh chehanigkaj
7 Haꞌi o hab elid mo pi apꞌe g Jiosh chehanig. K wabshaba pi woho.

Chehanig o am t‑tashogid g pi ap t‑chuꞌijig. Neh, pi att wo chummahchkmo
pi apꞌe mach si pihk t‑elid g haꞌichu t‑enigakaj. K wabshaba g chehanig am
t‑tashogidmo pi apꞌe.

8Kuchwa amhahawabaꞌich i s‑gewkam si pihk t‑elid g haꞌichu t‑enigakaj.
Matp pi an hu wo haꞌichugk g chehanig, t d wabsh wo pi haꞌichuk g pi
apꞌekam.

9 Neh, pi ani has shaꞌi ni‑tahtk mani eda pi ap mahch g chehanig. Nt
hahawa s‑mai. T baꞌich am i si e chehgi g pi apꞌekam am ni‑eda. Kunt s‑mai
maniki aihog g s‑koꞌok ni‑namkidadag.

10-11 Jioshathab juhge‑chehanigmattheghekajwos‑maimatthasmasma
wo bei g s‑ap doakag. Kunid eda heg ab am cheh maniki d pi ap chuꞌijkam
ch ab aihog g ni‑muhkig ch s‑koꞌok ni‑namkidadag.

12Dohekia s‑apꞌekamch s‑kehgaj g chehanig ch am t‑tashogidmatt haswo
chum t‑junihid.

13 Pi at g chehanig hab ni‑juh mani ab aihog g ni‑muhkig ch s‑koꞌok
ni‑namkidadag. Pi apꞌekam at hab ni‑juh mani wa ab aihog. Chehanig o
s‑kehgaj. K g Jiosh heg hekaj am t‑tashogid mo haschu d pi apꞌekam ch has
masma si pi apꞌe.

Heg owawepomani gohk dodakag
14 Pegih, k d hekia s‑apꞌekam g chehanig. Kuni wa wabshaba d wabsh

oꞌodham. K wa g pi apꞌekam an ni‑uꞌukch.
15Piowa taamichudamagni‑doakagamni‑wehhejedmaniwaedawabsh

hejel ab ni‑hiwig. S‑mahch ani mo haschu d s‑apꞌekam ch wabshaba pi am
hu hab junihim ch heg hab waꞌi junihimmani haschu i pi hohhoꞌid.

16 Id ani wa hekaj wohokamchudmo g chehanig s‑apꞌe.
17 Pi ani wa hab chum junimk g pi apꞌekam. K wa wabshaba heg an

ni‑uꞌukch. K wa heg hekaj heg wa wepo mani wa pi d si ahni ch am hab
junihim.

18Ni‑doakag owa dwabsh hekia pi apꞌekammaniwa eda pi ab hu hiwig g
Jiosh. Kuniwapi shaꞌi ni‑nakogmanis amhabwo junihid g s‑apꞌekam, chum
anis wa hab s‑junimk.

19Heg ani hab waꞌi junihim pi apꞌekam, chum anis pi hab chum junimk.
20Heg ani wa hekaj hab kaij mani pi d si ahni ch hab junihim. Pi apꞌekam

owa an ni‑uꞌukch.

21Pegih, boki chuꞌig g t‑doakag mach eda pi ab hu hiwig g Jiosh. Pi att wo
t‑nakomachshejel amhabwo junihid g s‑apꞌekam, chumachshab s‑junimk.

22 S‑mahch achmo s‑apꞌe g Jiosh chehanig.
23Kwabshaba g pi apꞌekam an t‑uꞌukch ch hab t‑wuamach ab wui gegok.
24-25 Pegih, boki chuꞌig g t‑doakag mach eda pi ab hu hiwig g Jiosh. Bach

chum s‑junimk g Jiosh chehanig ch wabshaba am hab wabsh junihim g pi
apꞌekam. K pi in hu hedai haꞌichugmaswo t‑doꞌibia. Kuch heg hekaj si pi ap
t‑tahtk. Twabshaba g Jiosh am i kei g e‑alidag Jesus Christ. Kut heg t‑doꞌibia.
Id ach hekaj ab si hoꞌigeꞌid g Jiosh.

8
Mo gHekia S‑apꞌekamGewkdag ab t‑mahkch gwechij doakag

1 Pi o ab hu hahawa t‑abchud g Jiosh g haꞌichu t‑chuꞌijig ahchim mach ab
si hiwig g Jesus Christ.

2Hekia S‑apꞌekam Gewkdag at t‑wulꞌo ab pi apꞌekam t amjed k ab t‑mah g
wechij doakag. K pi ab hu hahawa t‑aihog g s‑koꞌok t‑namkidadag.

3 Pi att wo shaꞌi t‑nako machs am hu hab wo junihid g chehanig ch hekaj
wo t‑doꞌibia nachpi dwabshoꞌodham. Twabshaba g Jiosh am i kei g e‑alidag
mat wo t‑doꞌibia. T heg ia i wuhsh jewed dahm k hab masmakahim mach
ahchim chwabshaba pi ha chuꞌijig ch gam hu hab i juh g pi ap t‑chuꞌijig.

4 Jiosh at habmasma am i t‑apꞌech e‑tahgio k habmasma ab t‑neidmatt pi
hekid shaꞌi mul g chehanig ahchim mach ab i t‑dagitokch Hekia S‑apꞌekam
Gewkdag wui ch pi am hu hab junihim g hejel pi ap t‑tatchui.

5Hegammohab junihimghejel e‑tatchuioheghekaj aneuꞌukch. Khegam
mo hab junihim g tatchuij g Hekia S‑apꞌekam Gewkdag heg hekaj an epai e
uꞌukch.

6 Am o hihim s‑koꞌok e‑namkidadag wui hegam mo hab junihim g hejel
e‑tatchui. Ch ahchimmachhab junihimgHekia S‑apꞌekamGewkdag tatchui
am Jiosh kihdag wui hihimad ch hekaj wo si s‑ap t‑tahtkkad.

7Do obgaj g Jiosh hegai mo hedai g hejel e‑tatchui hab junihim no pi pi ab
huwohog elid g Jiosh ch pi wo shaꞌi e nakomas am habwo e juh.

8 Pi at wo e nako hegam mo hab wua g hejel e‑tatchui mas hab wo juh g
Jiosh tatchui.

9 Ch wabshaba ahchim pi g hejel t‑tatchui hab wua. Hekia S‑apꞌekam
Gewkdag o am t‑eda hab chuꞌig. Kuch heg tatchui hab wua. Hegam mo pi
am hu ha eda g Hekia S‑apꞌekam Gewkdag o pi d Jiosh hemajkamga.

10 T ahchim am i t‑apꞌech g Christ am tahgio g Jiosh k ab t‑mah g Hekia
S‑apꞌekam Gewkdag. Kuch heg hekaj edgid g wechig doakag, chum as hi wa
gmuhkig ab wehs ha aihog g hemajkam g pi ap ha‑chuꞌijigkaj.

11 Kut am uhpam ep wo t‑chegitoich g Hekia S‑apꞌekam Gewkdag hab
masmamat hab juh g Christ.

12Pegih, ni‑wepnag, ab o d t‑wuikammatt hab wo junihid g Jiosh tatchui.
13 Jiosh at gam hu hab wo i t‑juh mattp am hab wo sha junihid g hejel

t‑tatchui. Hekia S‑apꞌekam Gewkdag o am i em‑wehmaj. Kumt gam hu wo
s‑ohhod g pi ap haꞌichu hab e‑juni k hab wo edgidad g wechij doakag.

14Ab at t‑mah g Jiosh g Hekia S‑apꞌekam Gewkdag. K heg am t‑wanimed.
Ch hab s‑mahchmach d Jiosh aꞌaliga

15 ch ab ihmmo d t‑ohg ch pi shaꞌi ehbid.
16Hekia S‑apꞌekam Gewkdag o am t‑tashogidmach d aꞌaligaj g Jiosh.

17 Jiosh at ab wehs mah g e‑alidag g e‑hoꞌigeꞌidalig k hab waꞌap wo t‑mah
nach pi habwaꞌap d aꞌaligaj. Kutt wabshabawehpeg abwo nako g shoꞌigdag
habmasmamat heg hab e juhmo d si alidaj.

Matsh abwo si has t‑elidad g Jiosh
18 Si atsh geꞌe ab wo has t‑elidad g Jiosh. Kutt hab pi wo shaꞌi kuint g al

t‑shoꞌigdag ia jewed dahm.
19 Jiosh atshwehshaꞌichudahmwo t‑mahskowuaahchimaꞌaligaj. Kwehs

haꞌichu nahtoij heg nenida.
20-21Do Jioshhabelidamatwehs epadchgnahtoijmat edagoꞌodhampi ap

chuꞌi. Wehs haꞌichu o ab hahawa e wulshch g pi apꞌekamkaj. Tsh wabshaba
g Jioshwowulꞌo g e‑nahtoi mat hekid amwomahsko t‑wua ahchim aꞌaligaj.
Tsh wehs haꞌichu hahawa ep si s‑kehg hab womahsk.

22 S‑mahch ach mo hemuch g haꞌichu nahtoij g Jiosh shahag wepo mo
shahshani hab shamasmamat g uwi g ali wo be k ab i taht g s‑koꞌok.

23 Ahchim mo g Jiosh ab t‑mahkch g Hekia S‑apꞌekam Gewkdag ach hab
waꞌap shahshani ch ab si nenida mat am wo i nahto g t‑doꞌibiadag k wo
wechijid g t‑chuhkug. Hekia S‑apꞌekam Gewkdag o d wehpeg mahkigdaj g
Jiosh ab t‑wui.

24 Ab att i s‑wohoch g Jiosh. Kut t‑doꞌibia. K wabshaba am wabsh kia
wiꞌis mat wo nahto g t‑doꞌibiadag k am wo i t‑wahpki e‑kihdag ed. Kuch
s‑wohochudmat id hab wo t‑juni.

25Wohochudadag o hab d ahga mamt s‑e tahtk ch ab wo nenidad hegai
mamt koi nei.

26 Pi ach ahim gewkdag. K wabshaba g Hekia S‑apꞌekam Gewkdag i
t‑wehmaj. Pi ach mahch matt has masma wo t‑hoꞌigeꞌidahunad am Jiosh
wui. K wabshaba g Hekia S‑apꞌekam Gewkdag ab t‑mahtchulid. Kuch hab
shahshani ch shoak am Jioshwui ch pi shaꞌi mahchmatt hasmasma habwo
chei hegai mo haschu ab t‑tahtchud.

27Kwabshaba g Jiosh s‑mahch g t‑ihbdag ch ep s‑mahch hegai mo haschu
ab t‑tahtchudgHekiaS‑apꞌekamGewkdag. Hegohabwuag t‑hoꞌigeꞌidahuna
am Jiosh tatchui oidch. Kuchab tahni g iwehmtadag amhawehhejed g Jiosh
hemajkamga.

28Ab at i t‑wai g Jioshmatt dwohemajkamgajk. Kuch abwui si pihk t‑elid.
K g Jiosh heg hekaj wehs haꞌichu am i apꞌechud mat t‑wehhejed wo s‑ap i
wuhsh haꞌichu.

29Heki o hu s‑mahch g Jioshmat hedai abwo kaiha gwaidaj ch am apꞌech
matt wo wepo chuꞌigk g alidaj ch wehmaj d wo aꞌaligajk. T g alidaj d wo
wehpeg t‑siꞌihegk.

30Twawoho ab i t‑waid k am i t‑apꞌech e tahgio k hahawapi ab huhaꞌichu
t‑chuꞌijigchud. K am baꞌich ehpmat ab t‑mah g si has e‑elidadag.

Mat pi haꞌichuwo e nakomat wo i t‑gawulkai ab Jiosh amjed
31Pegih, bo masma am t‑wehhejed kehk g Jiosh. T hab pi hedai wo e nako

mas ab t‑wui wo kekiwua.
32Pi at shaꞌi t‑daꞌi g Jioshge‑alidag. Kuchheghekaj s‑mahchmatpi haꞌichu

ep wo shaꞌi t‑daꞌi. Alidaj at ab wui e iagchul am t‑wehhejed.
33T g Jiosh heg hekaj gam hu hab i juh g pi ap t‑chuꞌijig. T hab pi hedai wo

e nakomas ab wo haꞌichu t‑abch.
34 Jiosh alidag at ab nako g s‑koꞌok t‑namkidadag am t‑wehhejed muhk. T

hab pi wo t‑ai hegai t‑namkidadag. T g Jiosh ab i wuhshad muhkig amjed k
an s‑apko dai e‑hugid an. K heg am t‑wehhejed e hoꞌigeꞌidahun ab Jioshwui.

35Kuch eda hi wa hebaichujj ab nakog g kudutadag ch s‑hasig haꞌichu ch
shoꞌigchudadagnachpi dChristwohochuddam. Bihugig ch shoꞌigdag ch s‑ta
ehbidam haꞌichu ch cheggiadag o ab ep t‑aihog.

36Bo chuꞌig g Jiosh haꞌichu ahga:
“Chum ach hekid ab nakog g s‑ta ehbidam haꞌichu amwehhejed g Jiosh.
Kum hab t‑elid mach ab aihim g muhkig hab masma mo g ha‑giꞌichuda

kakawal.” Psalm 44:22
Neh, ttp hems hebai habwo i el mat am i haꞌasa si pihk e el g Christ ab t‑wui.
37Kwabshaba id pi woho. Ab o si pihk e elid g Christ t‑wui ch ab t‑mahkch g
gewkdag. Kuch wehs gewitoghim g t‑kudutalig.
38-39 S‑mahch ani mat pi hekid haꞌichu wo shaꞌi e nako hemuch o gam hu
t‑baꞌich mas an wo shohbi g Jiosh pihk elidadag ab t‑wui mattp hebai wo i
k id dahm jewed o in t‑dahm. Pi at g muhkig o g doakag wo shohbi, niꞌis g
anghil o g s‑ta ehbidamkam gewpkdag. Ab o t‑chehgidch g t‑kownalig Jesus
Christ mo t‑hekaj si pihk e elid g Jiosh. Kut pi hekid haꞌichu wo shaꞌi e nako
mas an wo shohbi g pihk elidadaj.

9
Mohasmasma ab ha neid g Jiosh g Tutuligo hemajkam

1-2Muꞌijj g ni‑wehm Tutuligo o s‑ohhodamk g Jesus pi wohochudch mo d
Jiosh siKehsha. Kuniheghekaj si pi apni‑tahtk. Kgni‑ihbdag shaꞌi si s‑koꞌok.
S‑mahch ani mani g wohokam em‑ahgid nani pi pi ni‑elid ch em‑ahgid. K g
Hekia S‑apꞌekam Gewkdag an ni‑uꞌukch.

3Si ani tatchuamatwo e doꞌibia g ni‑wehmoꞌodham, chumanis hems heg
hekaj pi wo ni‑doꞌibia.

4-5Do chum Jiosh hemajkamga. Jiosh at ab i ha chuhcha g t‑shohshonbad
k am ha ahgid mat si s‑kehg haꞌichu hab wo t‑juni. Ab o si has t‑elid g Jiosh
ch ab t‑mahkch g e‑chehanig. Kuch hab s‑t‑mahch ch hab junihim g ab si has
elida Jioshwui. T g Jiosh si Kehsha ab t‑amjed iwuhsh ia jewed dahm. Tt heg
hekaj ab wo si has elidad g Jiosh chum hekid. Neh!

6K edamuꞌijj g ni‑wehm oꞌodham pi ab huwohochud g Jiosh si Kehsha. K
wabshaba id pi hab d ahga mas g Jiosh pi am hu hab wo juh hegai mo hab
kaij mat hab wo juh. Pi atsh wehsijj g Tutuligo d wo Jiosh hemajkamgak.

7 Id ant am wo em‑tashogi am em‑ahgidch ab amjed g Abrahambad. Pi
atsh wehsijj g Abrahambad amjedkamwo enigak hegai mash wa g Jiosh ab
makiog. Gohk ash wa aꞌalidag g Abrahambad. Sh hema hab chehgig Isaac.
Kush g Jiosh hab kaij ab Abrahambadwui:
Hegamwaꞌi Isaac amjedkamatwo enigak hegaimani abm‑makiog. Genesis

21:12
8-9 Ihda Isaacbad ash d hegai matsh wa g Abrahambad wehm kihkam bei
matsh eda heki hu okst natsh pi g Jiosh am i ha wehmt k hab kaij:
Dat wo hemako ahidagk, t g Sarah wo ge cheoj madt. Genesis 18:10
Id o am chehgidch mat hegam d wo waꞌi Jiosh hemajkamgak mat hedai g
Jiosh amwo i ha chuhcha.

10 Neh, tsh am hema hohnt g Isaacbad am i geꞌedak. Sh id hab chehgig
Rebecca ch gohk hamahmadt.

11-12 Sh hab kaij g Jiosh ab wui g Rebeccabad:
Geꞌechu at d wo piongajk g alichu. Genesis 25:23
Tsh eda idam koi an hu mamsi k koi ab hu haꞌichu chuꞌijig. Tsh g Jiosh ab i
wai g chumchumat hekaj wo tashokmo ab hejel ab g Jioshmat hedai abwo
i ha wai.

13 Hegai mo d geꞌechu ash hab chehgig Esau. Sh g chumchu hab chehgig
Jacob. K hab chuꞌig g Jiosh oꞌohanamash g Jiosh hab kaij:
Ab ant i wai g Jacob k g wehngaj Esau pi ab hu i wai. Malachi 1:2-3

14 Pegih, naꞌams haꞌi hab elid mat pi ap chuꞌi g Jiosh. K wabshaba pi hab
chuꞌig

15nash pi hab kaij abMosesbad wui:
Nt wo s‑ha hoꞌigeꞌel hegammani hab ha elid. Exodus 33:19
16K heg hekaj tashomo s‑ha hoꞌigeꞌid heg wabsh hekaj mo hab ha elid. Pi at
hedai heg wabsh hekaj wo nei g Jiosh hoꞌigeꞌidadagmas haschu i tatchua ch
haschu am hab juni him.

17An o oꞌohanas mash hab kaij g Jiosh amwui g ha‑kownalig g Egypt t am
hemajkam:
Am ant i m‑daimapt dwo kownalk id si hekajmant abm‑wuiwo kekiwua k

amwohachehgi gni‑gewkdagkamwomahskoni‑wuawehsko jewed
dahm. Exodus 9:16

18K heg hekaj tasho mo g Jiosh s‑ha hoꞌigeꞌid mo hedai hab i elid ch hab ha
wuamo hedai hab i elid mat pi ab huwo kaihamad g neꞌokij.

Matsh g Jiosh haꞌi wo s‑ha hoꞌigeꞌid k haꞌi wo ha lodai
19Neh, tp hems hema wo kah ihda k hab wo chei, “Pegih, pi at haꞌichu ab

huwochumt‑abchg Jioshmatpheghabwamasmahab t‑juhmaphas i kaij.”
20Ntwabshabawo em‑ahgimopi ab hu shaꞌi ab g oꞌodhammas abwuiwo

neo g Jiosh. Dach Jiosh nahtoi ch pi edgid g apꞌedag machs ab wui hab wo
chei mas haschu ahgk habmasma t‑nahto.

21Neh, nat hig pi habwo ha juh g hahaꞌatdam g habmams hahaꞌamat wo
tatchuad? Hema atp hems dwo s‑kehg haꞌak ch hema dwo pi kehg haꞌak.

22Pegih, t g Jioshwehs hab ha juh g hemajkam. K haꞌi pi ap d hemajkam. K
wabshaba g Jiosh s‑ha bahbgi. T amwo i e aimat amwo chehgi g e‑gewkdag
k wo s‑koꞌokam ha namkid.

23 Kuch haꞌi s‑ap d hemajkam no pi ab si s‑t‑hoꞌigeꞌid g Jiosh. Am at i
t‑apꞌechmatt habmasmawo nei g gewkdaj.

24 Ahpim gawul mahs hemajkam am d ep waidaj. Jiosh at ab ep i
em‑gawulkai.

25Neh, bo masma an oꞌohadag heg oꞌohana ed mash hab chehgig Hosea
mo hab kaij g Jiosh:
Bant wo ha juh hegam mo pi d ni‑hemajkamga mat d haha wo

ni‑hemajkamgak k ab wo si pihk ni‑elidad ha wui.
26Kumt hab wo ha aꞌagadmo d ni‑hemajkamga. Hosea 2:23, 1:10
Neh, bash kaij g Jiosh.
27-28Kush wa g Isaiabad d Jiosh haꞌichu i tashogiddam ch hab kaij:
E o aihimmat g Jiosh ab wo hamah g ha‑namkidadag wehs hemajkam.
T pi shaꞌi muꞌi wo e doꞌibia g Tutuligo hemajkam, chum as wo si muꞌijk hab

shamasmamo g oꞌod. Isaiah 10:22-23
29 Sh wa am hu hebai hab ep kaij g Isaiabad:
S‑ap atsh huhug g pi apꞌekamkaj hegam kihhim mash hab chechgig Sodom

ch Gomorra.
Kut ahchim Tutuligo hab waꞌap s‑ap wo huhug mat hems g Jiosh pi wo haꞌi

t‑doꞌibia.
Shaꞌi si s‑gewkdag g Jiosh. Isaiah 1:9

Mo g Tutuligo hemajkam pi amichud g Jiosh si Kehsha

30 Pegih, pi am wa am hu e gahgid g Jiosh apꞌedag ahpim gawul mahs
hemajkam ch wabshaba am i kah ab amjed g Jiosh alidag k ab i s‑wohoch.
T g Jiosh am i em‑apꞌech e tahgio gam hu hab i juhk g pi ap em‑chuꞌijig.

31K g ni‑wehm oꞌodham am i chum e apꞌechud g chehanigkaj ch pi bei g
e‑apꞌedag

32 nat pi pi ab hu wohoch g Jiosh k pi ab hu bei g si Kehshaj k wabsh am
hab chum s‑junimk g s‑apꞌekammat hekaj wo s‑apꞌek am Jiosh tahgio. Id o
heg wawepomat e huchwua ab hodai t ab.

33An o hab chuꞌig Jiosh oꞌohana edmo hab kaij g Jiosh:
Am ant wo i maskogi g si ni‑Kehsha ha shahgid g Tutuligo mat d wo chum

ha‑doꞌibiadagk.
T pi wo e doꞌibia hegammat pi ab huwowohoch.
Id at heg wowawepokmat ab wo e huchwua hodai t ab k wo i shul.
Hegam at wowaꞌi e doꞌibia mat ab wo i s‑wohoch. Isaiah 28:16
Neh, bo chuꞌig g Jiosh oꞌohana.

10
1Ni‑wepnag, chumani si tatchuamathuwo i edoꞌibia gni‑wehmoꞌodham

ch heg hekaj am ni‑hoꞌigeꞌidahun Jiosh wui.
2Hegam o tatchua mat am wo i e apꞌech Jiosh tahgio ch wabshaba pi ap

mahchmas has masma habwo e juh.
3 Jiosh at am i apꞌech matt has masma wo s‑apꞌek am tahgio. K g ni‑wehm

oꞌodham wabsh s‑ohhodamk g apchudaj ch wabsh hejel am chum s‑e
apchudamk

4 ab s‑wohog elidch g Jiosh chehanig. K wabshaba g Jiosh am t‑chehgidch
matt abwabshwo i s‑wohochg s‑kehghaꞌichuahgaj k abwo i hiwigi g Christ.
T heg amwo i t‑apꞌech am tahgio.

Mowehs ab d chum t‑wuikam g doꞌibiadag
5An atki hi wa oꞌoha gMosesbadmash hab kaij g Jiosh:

Wehs amt wo himad g ni‑chehanig mamt heg hekaj wo bei g pi ha
huhugedam doakag. Leviticus 18:5

6K oi wa tasho mat pi hedai wo shaꞌi e nako mas wehs wo himad. K eda in
haꞌichug g doꞌibiadag ahga. Kush heg hekaj hab kaij g Jiosh matt ab wabsh
wo i s‑wohochud k ab wo i hiwigi. Kut am wo i t‑apꞌech hejel e tahgio. An o
hab chuꞌig Jiosh oꞌohana ed:
Pi g hab wo i e ahgi mat hedai am wo em‑behijidam g doꞌibiadag dahm

kahchimwui. Deuteronomy 30:12
Neh, bo chuꞌig nat pi g Jiosh alidag ia heki hu i t‑behij.
7K an ep oꞌohanas:
Pi g hab ep wo i e ahgi mat hedai am wo em‑behijidam jewed wecho.

Deuteronomy 30:13
Jiosh alidag at heki hu ab i wuhshmuhkig amjedmat ab wo t‑mah.

8Bo hig woho chuꞌig:
Pi o shaꞌi mehk g Jiosh haꞌichu ahga ab em‑amjed.
Chum am hekid neꞌokchulid ch si s‑mahch. Deuteronomy 30:14
Neh, id o d ihda haꞌichu ahga ab amjed gwohochudadagmach amahgahim.
9Am g wo wohokamchud mo g Jesus d em‑kownalig ch ab uhpam e chegito
muhkig amjed. T g Jiosh wo em‑doꞌibia.
10Wehsijj atsh amwo i ha apꞌech g Jiosh hegammat hedai ab wo i s‑wohoch
g alidaj e‑ihbdag amjed. T wo e doꞌibia am i wohokamchudk mo g Jesus d
ha‑kownalig.

11Bo chuꞌig g Jiosh oꞌohana:

Mat hedai ab wo s‑wohochud k wo e doꞌibia. Psalm 34:22
12 Pi o ahchim waꞌi Tutuligo hab t‑ahg. Wehs hemajkam o d ha‑kownalig g
Jiosh ch wehsijj s‑baꞌama abwo s‑ha hoꞌigeꞌel hegammat ab wo tahnid.

13Bo chuꞌig g Jiosh oꞌohana:
Matp hedai ab wo tai g Jiosh k wo e doꞌibia. Joel 2:32
14Twabshaba pi hedai hasmasma ab huwo taimatp pi ab huwowohochu-
dad. T hab waꞌap pi hedai has masma wo kahmatp pi hedai wo ha ahgidad
g haꞌichu ahgaj.
15Kut pi hedai wo e nakomat hejel wo i e ahmat anwo ahgachugad. Jiosh o
wa ab t‑chehani.
An o hab chuꞌig Jiosh oꞌohana ed:

Shoꞌowaꞌi si s‑kehg habmahsmat wo dada g s‑kehg haꞌichu ahgdam. Isaiah
52:7

16-17 Pegih, ch an ahgachug g s‑kehg haꞌichu ahgaj g Jiosh ab amjed g si
Kehshaj. T haꞌi kah k ab i s‑wohochud k ab wui e dagito k haꞌi ehp pi ab hu
wohoch. An atki oꞌoha g Isaiabad matsh id hab wo e juh. K an hab chuꞌig
oꞌohanaj ed:
Ni‑kownalig Jiosh, pi at muꞌi ab huwohoch g haꞌichu t‑ahga ahchim haꞌichu

i m‑tashogiddam. Isaiah 53:1
Neh, boki kaij.
18K hemuch haꞌi hab chechꞌe mo pi wehsijj kah g hemajkam g Jiosh haꞌichu
ahga. Nt wabshaba wo em‑ahgi mo wehsijj neid g Jiosh nahtoi. K g Jiosh
oꞌohana hab chuꞌig:
An o wehsko e tashogid g Jiosh e‑nahtoi ed. Psalm 19:4
19Tki an oꞌoha gMosesbadmoki hab kaij g Jiosh am hawui g Tutuligo:
Bam ha ahg g gawul mahs hemajkam mo pi d Jiosh hemajkamga ch pi

haꞌichu aꞌamichud.
Nt wabshaba ab wo hamah g apꞌedag.
Kumt haha wo s‑ha hehgam kwo babgat ab ha wui. Deuteronomy 32:21

20Tki g Isaiabad an oꞌohamash s‑gewkam hab kaij g Jiosh:
Am ant ni‑chehgi ha wui hegammo pi an hu ni‑gahg.
T ab i s‑ni‑mai hegammo pi ni‑mahch. Isaiah 65:1
21 T an ep oꞌoha g Isaiabad mo hab kaij g Jiosh ab ha amjed g Tutuligo
hemajkam:
Tash oidam ani ab i chum hawaid idam hemajkam.
K wabshaba pi chechkaidag ch pi ab hu ni‑wohog elid. Isaiah 65:2

11
Mat pi gam huwehs s‑ha ohhod g Jiosh g Tutuligo

1Pegih, naꞌas hab sha elidasmat gamhu s‑ha ohhod g Jiosh g Tutuligomat
pi d haha wo hemajkamgajk. K wabshaba pi habmahs. Ahni ani hab waꞌap
d Tuhligo. T g Jiosh pi gam hu ni‑ohhod. Benjaminbad o d si ni‑shohshon ch
heg d amjedkamaj g Abrahambad.

2Pi at gam hu s‑t‑ohhod g Jiosh. Dach chum hemajkamgaj. Heki at hu ab i
ha gawulkai g t‑shohshon.
Batshwamasmapi gamhuhaohhodwenogmashwagElijabadddoakam

ch d Jiosh haꞌichu i tashogiddam. M o hi wa woho mash wa am ha gagda g
e‑hemajkamga Jiosh wui hab kaijch:
3 Ni‑kownalig Jiosh, ha at kokda g ni‑wehm oꞌodham g haꞌichu i

m‑tashogiddam k i shul g iagchulidakud.
Ahni ant waꞌi hejel in wih.
K ep chum s‑ni‑muꞌamk. 1 Kings 19:10

4 Sh wabshaba hab kaij g Jiosh ab wui:
Am ani wabsh kia nuhkud g wewaꞌakmihl hemajkam.
K idam ab has ni‑elid ch pi haꞌichu ep jioshga. 1 Kings 19:18
Neh, bash wa kaij g Jiosh.
5K iaꞌi idani am hab wabsh i masma. Ab at haꞌi s‑t‑hoꞌigeꞌel g Jiosh ahchim
Tutuligo k ab i t‑gawulkai. Kuch ab s‑wohochud.
6Pi atheghekaj ab i t‑gawulkaimachshaschuhas i juhkwabshabaheghekaj
mo s‑t‑hoꞌigeꞌid. Pi at d wowohokam hoꞌigeꞌidadagkmatp g Jiosh heg ab wo
ha himch g hemajkammohaschu has i junihim k abwo i ha gawulkai ewui.

7Pegih, al heꞌekia at ab i ha gawulkai g Jiosh g ni‑wehm oꞌodham. T idam
cheh g e‑gahgi. Muꞌijj at pi cheh no pi pi chechkaidag ab Jiosh wui.

8K hab chuꞌig g Jiosh oꞌohana:
Jiosh at hab ha juhmo pi haꞌichu aꞌamichud.
K am habwabsh i chuꞌig id i tashkaj.
Shahag wepomo pi haꞌichu neid ch pi haꞌichu kah. Deuteronomy 29:4
9David ash wa hab kaij ab Jiosh wui:
Hegammat gam hu s‑m‑ohhod at wo hejel e shoꞌigch am e‑pipiast ed k wo i

shulig k s‑koꞌokamwo e namkid
10k heg wowawepokmo pi haꞌichu neid.
T g ha‑kudutadag ab wo si i wehchi. Isaiah 69:22-23

11Neh, bo chuꞌig. Jiosh at am ha dagito hegam ni‑wehm oꞌodham mo pi
ab hu kaiham. T heg hekaj am i e ahgahi g doꞌibiadag ahga gawul mahs
hemajkam ha wui. Kutp hems haꞌi g ni‑wehm oꞌodham wo s‑ha hehgam k
ab haha wo kaihamad g Jiosh. Kut pi wabsh wo s‑kehg ha hugio g Jiosh.

12 Pi at ap chuꞌi g ni‑wehm oꞌodham k ab ai g geꞌe shoꞌigdag T heg hekaj g
geꞌe hoꞌigeꞌidalig ab hih nahnko mahs hemajkam ha wui. Ab o him g tash
matmuꞌi Tutuligo abwo i e nohnogi Jioshwui k haꞌakia abwo aimo heꞌekia
hab i ha elid g Jioshmatwoha doꞌibia. T g nahnkomahs hemajkamab epwo
bei g geꞌe hoꞌigeꞌidalig heg hekaj.

Matwo ha doꞌibia g gawulmahs hemajkam g Jiosh
13 Dani kehshaj g Jesus Christ mant wo em‑ahgi ahpim gawul mahs

hemajkam g haꞌichu ahgaj. Kunt wo si haꞌichuch ihda ni‑chikpan.
14Tp hems g ni‑wehm oꞌodhamwo s‑em‑hehgam k haꞌijj wo e doꞌibia.
15 Jiosh at ab i kuhpiꞌo g apꞌedag amhawehhejed g gawulmahs hemajkam

mat hekid gam hu hab i ha juh g Tutuligo. T g gawulmahs hemajkam baꞌich
wo i bei g hoꞌigeꞌidadagmat hekid amwo i e ai g tashmat g Tutuligo ab wo i
e nohnogi Jiosh wui. Kut woho ab wo i e nohnogi wui.

16 Neh, ab ach mamka g Jiosh g wehpegkamaj g haꞌichu t‑gehgewa ch
hab masma chehgid mo wehs d enigaj hegai t‑gehgewa. Pegih, t‑shohshon
ahchimTutuligo o dwehpegkam. K d si shelmat g ha‑amjedkammuꞌi abwo
i e nohnogi Jiosh wui. Uhs mahmhadag o d Jiosh eniga mamtp ab womah g
tatkaj. T‑shohshon o d tatk. Ch ahchim dmahmhadgaj.

17 Mt wabshaba wo hikkumiꞌa hegam mahmhadgaj mat pi ab hu wo
bahidagt k ab wo ha namki ab hegam mat wo s‑kehg bahidagt. Pegih, t g
Jioshhabmasmagamhuhab iha juhhegamTutuligomopi abhuwohochud
kahpimem‑ui gawulmahshemajkammamtab i s‑wohoch. Kumabhahawa
wehs apꞌedag hegai mo haschu d i chum ha‑apꞌedag hegam Tutuligo mo pi
ab huwohochud.

18Mtpiwoehaschudadmatgamhuhab iha juh. Jioshathabem‑juhmamt
habhahawomasmakmamdAbrahambadamjedkam. Pi amdha‑shohshon
ch wabsh heg wawepomam dmahmhadag.

19 Mtp hems hab wo chei mat g mahmhadgaj e hikkumiꞌa mat am wo
em‑jegel.

20 T wabshaba hab wa e juh nat pi pi ab hu wohoch g Jiosh haꞌichu ahga.
Mt ahpim ab s‑wohochud k hekaj ab giꞌis shonaj ab. Mt wabshaba pi wo si e
haschudad id hekaj.

21 Gm at hu hab i ha juh g Jiosh hegam Tutuligo mo pi ab hu wohochud.
Kumt ahpim gam hu hab ep wo i e juhmamtp pi ab huwowohochudad.

22 Jiosh at wo si s‑hemajimak ab em‑wui mamtp ab wo s‑wohochudad
ch wabshaba ab em‑wui wo kekiwua mamtp ab uhpam wo i e nohnogi
pi apꞌekam wui. Pegih, ab g wo i oidahim ihda k an wo uꞌukchid g Jiosh
hemajimatalig.

23 Jiosh at ab uhpam epwo ha ui hegam Tutuligo mat ab wo i s‑wohoch.
24Ab at em‑ui ahpim gawul mahs oꞌodham. Kumwa chum pi e nahtokch.

Id o wepo masma mamt wabsh chum hebai wo ha mul g iꞌibhonig k ab wo
namki g uhs e‑eꞌes. Tutuligo o chum e nahtokch. T g Jiosh ab uhpam ep wo
ha ui hegam mat ab wo i s‑wohoch. Id o wepo masma mamt ab uhpam ep
wo ha namki g ha‑iꞌibhonig am i hamulink.

Mash g Jioshwehs s‑ha hoꞌigeꞌid g hemajkam
25 Neh, ni‑wepnag, hemu at haꞌichu mahsko wua g Jiosh. Kuni id

s‑em‑ahgidamk. Kumt wo s‑mahchk ch hekaj pi hab wo chum ge e elidad
mamsi s‑chuaꞌamichud. Pi at chumhekid imhuhabwo i e juhkchgTutuligo
ab amjed g Jiosh. Jiosh at mahsko wua mat ab wui wo i e nohnogi am i
dahm mamt ahpim gawul mahs hemajkam haꞌakia ab wui wo i e nohnogi
mo heꞌekia hab i em‑elid g Jiosh.

26T haha wo e doꞌibia g Tutuligo. An o oꞌohadagmo hab kaij g Jiosh:
Ab ant wo i wuhshad g hemajkam ha‑doꞌibiakam ab ha amjed g Tutuligo.
T heg gam hu habwo i juh g pi ap ha‑chuꞌijig. Isaiah 59:20-21
27Neh, bat wa masma hab wo e juh g haꞌichu ni‑ahga ab ha wui g Tutuligo.

Jeremiah 31:33
28AhchimTutuligo achdchumJioshhemajkamganatpi ab i hagawulkai g

t‑shohshon. T wabshabamuꞌijj g ni‑wehm oꞌodham pi ab huwohoch g Jiosh
haꞌichu ahga k hab masma e obgach ab wui. K g Jiosh heg hekaj t‑chehani
matt amwo ahgachugad g s‑kehg haꞌichu ahgaj em‑wui ahpim gawul mahs
hemajkam.

29Pi at hekid am gawul wo juh g e‑chegitoi g Jiosh.
30Ahpimgawulmahshemajkamamwapi abhuwohogelid g Jiosh. Kwag

Jiosh pi ab hu em‑hoꞌigeꞌid. T g Tutuligo gamhu i e nohnogi ab amjed g Jiosh.
T g Jiosh heg hekaj ab em‑mah g hoꞌigeꞌidadag.

31Kwabshaba ab him g tashmat hahawa em‑wepomasmawo bei g Jiosh
hoꞌigeꞌidadag g Tutuligo.

32Wehs hemajkam o d pi ap chuꞌijkam am Jiosh nena ed. Kut g Jiosh wehs
ha wepo wo s‑ha hoꞌigeꞌel hegammat ab wui wo i e nohnogi.

Matsh g Paul ab si has el g Jiosh
33Shoꞌowaꞌi si geꞌej g Jiosh. K ghaꞌichu amichudadaj chhaꞌichumahchigaj

shaꞌi si geꞌej. Pi at hedai wo shaꞌi e nako mas hejel wo s‑mai g hab elidaj o
wehs wo s‑amichmo hasmasma habwua haꞌichu.

34Neh, bo chuꞌig an Jiosh oꞌohana ed:
Pi o hedai shaꞌi mahch g Jiosh chegitoi ch pi hedai wo e nako mas am wo

haꞌichu i shelini g Jiosh.
35Wehs haꞌichu o d Jiosh eniga.
Kut pi hedai wo e nakomas ab wo haꞌichumah. Isaiah 40:13-14

36Wehs haꞌichu at an nahto. K wehs haꞌichu an hab chuꞌig wehhejed. K hab
mahsmatt chum hekid ab wo si has elidad g Jiosh!

12
Matt has womasmak ch hab s‑apwo chikpandad g Jiosh

1Pegih neh, ni‑wepnag, si o s‑t‑hoꞌigeꞌid g Jiosh. Tt heg hekaj wehs amwo
i t‑dagito wui matt am wehhejed d wo dodakamk ch am hab wo junihid g
tatchuij. Batt masma s‑wohom ab has wo elidad g Jiosh.

2 Pi g am hu ha oidch hab wo masmak hegam mo pi ab hu ihm g Jiosh
ch wabshaba ab wo i e dagito Jiosh wui. T heg am gawul wo juh g
em‑chegitoidag. T habwehswo i ewechijid g em‑doakag. Bamtwaꞌi masma
wo s‑mahchkmo haschu d Jiosh tatchui. K heg d waꞌi si hekia s‑apꞌekam.

3 Jiosh o ab s‑ni‑hoꞌigeꞌid ch ab ni‑mah g gewkdag. Ni heg hekaj hab
em‑ahg wehsijj mamt pi wo chum ge e haꞌichuchudad ch wo si s‑mahchk
mam haschu am chegito. Wehsijj amt am wo si i mamche mo heꞌes ab i
em‑mahkch g Jiosh g gewkdag ch haschu em‑tatchuid mamt am hab wo
junidad am oidch g e‑wohochudadag.

4Neh, no hig pi woho nahnko haꞌichu hab wua g oꞌodham chuhchuꞌidag,
chum as d hemako g honshpadaj.

5 Pegih, tt hab wa masma nahnko haꞌichu wo junihid mat aꞌai d wo i
t‑wehmtadagk ahchimmach ab t‑hemakochudch g Christ wehm.

6Am g wo hekaj g e‑gewkdag aꞌai e wehhejed hab masma mo g Jiosh am
apꞌechudch mamt hab wo e juh. Haꞌi o ab em‑mahkch g gewkdag mamt am
wo ahgahid g haꞌichu ahgaj. Kumt ab wo s‑wohochudad ch wo ahgahid.

7 Haꞌi o d em‑mahkigdag mamt haꞌichukaj wo i ha wehmtad g e‑wehm
wohochuddam owo haꞌichu hamashchamad

8 o haꞌichukaj ab wo i ha gewkemhunad. Haꞌi o d em‑mahkigdag mamt
ab wo haꞌichu ha hoꞌidad g e‑wehmwohochuddam. Am g s‑baꞌama hab wo
wuad ch s‑ha hoꞌigeꞌid. Haꞌi o d em‑mahkigdag mamt d wo ha wanimed-
damk. Kumt wo si chikpanad ch s‑gewkam am hab wo junihid. Haꞌi o
d em‑mahkigdag mamt wo s‑ha hoꞌigeꞌid k wo i ha wehmt hegam mo e
shoꞌigchud.

9 Pi g hab wabsh wo s‑e junimk mam ab pihk e elid hedai i ha wui ch
wabshaba si s‑wohom ab si pihk e elid ab ha wui. Pi g hab wo junihid g pi
apꞌekam ab hedai i wui chwabshaba g s‑apꞌekam habwowaꞌi junihid ab ha
wui.

10Ab gwo si ha tatchuad g e‑wehmwohochuddamch ab haswoha elidad,
chum as aigo pi ab hu has wo em‑elidad.

11Mtwosi chikpanadchpiwopapadmak. Si e‑ihbdagkaj amtabwo ihmad
g Christ ch wo chikpandad.

12 Mt wo si s‑hehgigk heg hekaj mo haschu g Jiosh ab em‑wuichud.
Am g wabsh wo i s‑dodolimak e‑kudutadag ed ch chum hekid wo e
hoꞌigeꞌidahunad.

13Haꞌi o e shoꞌigchud g t‑wehm wohochuddam. K ab t‑ab matt am wo i
ha wahpki t‑kihki ed k ab wo i ha mah g i wehmta, chum as d wabsh wo ge
oꞌodhamk.

14 Ab g wo i tahni g Jiosh mat ab wabsh wo i s‑ha hoꞌigeꞌel hegam mo
em‑shoꞌigchud. Pi g wo shaꞌi has ha ahgad.

15Ab g wo si ha wehm s‑hehgigk hegam mo s‑hehgig ch ha wehm pi ap e
tahtk hegammo pi ap e tahtk.

16Amgwabsh s‑ap ewehmwo kihkad. Pi g amwo chum e haꞌichuchudad
ch ab wabsh wo ha tatchuad g shoꞌigkam ch am hab wabsh wo junihid

wabsh chum has mahs chikpan. Pi amt hab wo e elidad mam d s‑chu
aꞌamichuddam.

17Am g hab wo junihid g s‑apꞌekam wehs ha wui ch pi ab hu uhpam wo i
nodagi g pi apꞌekam hegam hawuimat ab em‑wui habwo juh g pi apꞌekam.

18Am g wo i e nakog mamt s‑ap e tahtk ch ab wo ha neidad g hemajkam
mamtp heꞌes wo i e nako.

19 Pi g am wo hejel e agwuan. Jiosh at am hab wo wa em‑juni. Neh, bo
chuꞌig an oꞌohanaj ed g Jiosh:
Ahni o ab ni‑abmant em‑wehhejed hab wo juh g agwuidag. Deuteronomy

32:35
20K hab ep chuꞌig g oꞌohanaj:
Mt wo gegos chum hems g e‑obgamatp d wo bihugimkamk.
Kutp d wo tonomkamk, mt wowasibi g shuhdagi.
T habmasma am hejel wo i e chegito g em‑obga. Proverbs 25:21-22
21Two t‑gehg g pi apꞌekammattpwo hejel t‑agwua. Kutt wabshabawo gehg
g pi apꞌekammattp ab wo namkid g s‑apꞌekamkaj.

13
Matt abwo hawechok g hahaꞌichu

1 Am o apꞌechudch g Jiosh mat in wo haꞌichugk g kownaltalig ch am wo
t‑dahmk. Tt heg hekaj ab wowechok g ha‑chehanig g kokownal

2chpiwomelchkwuad. Jioshoabhamahkchggewkdag. Kutwo t‑namkid
matt wo shamelchkwuad.

3Ttheghekajwo s‑ehbidadgkownalmatt habwosha junihid gpi apꞌekam
chwabshabapiwo ehbidadmattp g s‑apꞌekamhabwo junihid. Amghabwo
waꞌi junihid g s‑apꞌekam. T g hahaꞌichu s‑ap wo em‑elidad.

4 Jiosh at am i ha chuhcha g kokownal mat wo t‑nuhkudad. Kut wo s‑ta
ehbidamk mattp hab wo junihid g pi apꞌekam no pi g Jiosh ab ha mahkch g
gewkdagmat s‑koꞌokamwo t‑namkid.

5Hemhowa att wo himad g chehanig nach pi s‑mahchmo pi apꞌematt wo
melchkwua.

6Ab o d wuikamaj g kownal hegai mo haschu ab t‑kowlant mat hekaj wo
himad g e‑chikpan.

7Pegih, tt ab has wo ha elidad g hahaꞌichu k wo namkidad g kownal hegai
mo haschu ab t‑chehani.

Matt hasmasma ab aꞌai wo t‑neidad
8Pi att hedaiwuiwo chum t‑wulshchid chwabsh s‑apwohanamkidad. Id

att waꞌi hekaj wo chum t‑wulshchid matt ab aꞌai t‑hekaj wo si pihk t‑elidad.
Id o d Jiosh chehanig. Kuch ab s‑wohog elid g chehanigaj ab aꞌai si pihk
t‑elidch.

9Bo chuꞌig g chehanigaj:
Pi g wo ha ehsid g ha‑wehm kihkam.
Pi g wo hamuaꞌi.
Pi g haꞌichu wo ha ehsidad.
Pi g wo pihk e elidad g s‑kaisdagkaj. Exodus 20:13-17
Neh wehs ihda o hab d ahga matt ab wo si pihk t‑elidad wabsh chum hedai
wui habmasmamach has i masma hejel pihk t‑elid.
10 Pi att hekid am hab wo junihid g pi apꞌekam ab ha wui hegam mach ha
hekaj si pihk t‑elid. Neh, wehs ach am hab junihim g Jiosh chehanig mattp
ab wo pihk t‑elidad wabsh chum hedai wui.

11 Id att hab wo wuad heg hekaj mat mehk waꞌi hih g tash. E at ai matt ab
wo si i t‑nenenashanich no pi e aihimmat g Jiosh abwo i t‑wuwhas id amjed
jewed.

12 Pegih, tt wo dagito g pi apꞌekam k g s‑apꞌekam am hab wo junihid. E o
aihimmatt s‑ap wo t‑doꞌibia.

13 Tt wo si t‑elidad mattp wo ihꞌed ch wo t‑nondagch o attp wabsh chum
hedaiwehmwowoꞌiwup o attp s‑uamhaswo t‑wuad o attpwo s‑ha hehgam
o attp wo ha cheggia. Ab o t‑ab matt am wo dagito hewai hab mahs haꞌichu
k heg hab wowaꞌi junihid mo d s‑apꞌekam.

14Do si t‑kownalig g Jesus Christ. Kutt ab wui wo i t‑dagito matt pi am hu
habwo junihid g pi ap t‑tatchui.

14
Matt chum pi aꞌai has wo t‑ahgad

1Haꞌi atp hems amwabsh kia pi gewpkdag g em‑wehmwohochuddamam
e‑wohochudadaged. Kumtwabshwoha tatchuadchpiwoneꞌowihegamjed
mo haschu al i s‑mahch.

2 Neh, am o wa s‑apꞌe matt wabsh chum haschu hugi wo koꞌad
matp wo s‑gewkdagk g t‑wohochudadag. K wabshaba haꞌi pi gewkdag
e‑wohochudadag ed ch heg hekaj hab e elid mo haꞌichu pi hiwgidas mat wo
e koꞌad.

3Kutt pi aꞌai has wo t‑ehꞌel heg hekaj mach haschu i koꞌa nat pi g Jiosh ab i
t‑ui.

4 Pi o ab hu t‑ab machs wo has ahgad g t‑wehm wohochuddam. Do Jiosh
pionag. Jiosh o d t‑ahmo ch heg amwo i aꞌappemas s‑ap amhab e junihim g
t‑wehmwohochuddam. T wabsh wo e nakomat s‑ap am hab wo junihid no
pi g Jiosh am i wehmaj wehs haꞌichu k ed.

5Haꞌi o hab e elid mat am wo oidad g Tutuligo ha‑pipiast tash ch haꞌi hab
elid mo wehs tash am wabsh i e wepodag. Ab o hejel t‑ab mattp has wo i
elidad.

6Matp hedai ab wo si has elidad hema tash ch hab e wua mat heg eda ab
wo si i ihm g Jiosh. Tp hedai wabsh chum haschu wo koꞌad ch ab wo si has
i elidad g Jiosh nat pi ab wo si i hoꞌigeꞌel heg hekaj haꞌichu hugi. Kutp hedai
pi wabsh chumhaschuwo koꞌad ch habwaꞌapwo si has elidad g Jiosh nat pi
ab wo chum hoꞌigeꞌel g Jiosh heg hekaj mo haschu i koꞌa k ab wo si has i el.

7 Pi ach hedai wabsh hejel t‑wehhejed in d doakam ch wabshaba Christ
wehhejed in d doakam chwomuhmat hekid hab wo i el g Jiosh.

8Pegih, dach Christ hemajkamgamach in d doakam ch habwaꞌap d enigaj
chum achs hems womuh.

9Christ at muh k ab uhpam iwuhshmuhkig amjedmat dwo t‑kownaligk,
chum achs hems womuh.

10 Pegih, pi att am wo chum has ahgad g t‑wehm wohochuddam. Wehsijj
att amwo i gegokiwua wui g Jiosh heg i eda lodaita tash.

11Neh, an o oꞌohadagmo hab kaij g Jiosh:
Wehs at abwo i shul g hemajkamni‑wui k abwo ni‑ihmmani d Jiosh. Isaiah

45:23
12Wehsijj att hemhowa heheꞌejel amwo i kekiwua baꞌichmatt wo ah g hejel
hab t‑juni.

Pi ach tatchua hegai matt wo heki himch
13 Pegih, mt hig wo haꞌasa aꞌai has e ahgad. Id amt am hab wo elidad

mamt pi am hu wabsh has wo e wuad. T hekaj pi wo heki hih g em‑wehm
wohochuddam o amwo gei pi apꞌekam ch ed.



ROMANS 14:14 291 ROMANS 15:5-6

14Ab ach s‑wohochud g t‑kownalig Jesus ch hekaj chum s‑mahchmowehs
g haꞌichu hugi hiwgidasmatt wo huh. Tpwabshaba hemahabwo elidadmo
pi hiwgidas, pegih, k pi apꞌemas an wo bei.

15Kutp hems wo heki him k pi wo e doꞌibia matp hema an wo hekaj hegai
mohaschuhab elidmopi hiwgidas. Pi ach tatchua g t‑wehmwohochuddam
mattp wo heki himch. T eda g Christ wehhejedmuh chum s‑doꞌibiamk.

16Pi gamhuhaꞌichuhaswo juhnimamtheghekajwohasem‑ahgad, chum
ams hems hab elid mo d s‑apꞌekam.

17 Pi o d si haꞌichu machs haschukaj wo t‑gegosidad. K wabshaba id d
si haꞌichu matt am hab wo junihid g s‑apꞌekam ch ab aꞌai t‑wui wo si s‑ap
t‑tahtkk ch wo si s‑hehgigk mat g Hekia S‑apꞌekam Gewkdag am i t‑apꞌech
Jiosh wui.

18Pegih, tt hab wamasma am hab wo t‑junihid amwehhejed g Christ. T g
Jiosh ab wo si s‑hohhoꞌi ihda. T g hemajkam pi haꞌichu wo cheh mas ab wo
t‑abch.

Matt ab aꞌai wo i t‑gewkemhunad ch pi wo heki t‑hihimch
19Tt heg wui am wo i t‑nako matt haschukaj ab aꞌai wo i t‑gewkemhunad

ch ab aꞌai t‑wui wo s‑ap t‑tahtkk.
20Do Jiosh doꞌibiakam g t‑wehm wohochuddam. Pegih, pi g haꞌichu hab

wo juhnimashekajwohekihihi. Wehshaꞌichuhugiohiwgidas. Kwabshaba
pi apꞌe machs wo koꞌad matt haschukaj wo ha heki hihimch g t‑wehm
wohochuddam.

21Kutt heg hekaj wabsh wo dagito hegai mattp haschukaj wo heki himch
g t‑wehmwohochuddam. Chuhkug attp hemswo dagito o g nawait o wabsh
chum haschu.

22Am att wabsh wo hejel nuhkudad mach haschu i s‑wohochud id amjed
ch heg waꞌi Jiosh ab wo ahgi. Tt wo s‑hehgigk mattp hab wo junihid
hegai mach haschu i s‑mahch mo s‑apꞌe. T hab pi wo heki hih g t‑wehm
wohochuddam.

23Pi g am hu hab wo juhni hegai mam haschu pi mahch mas d s‑apꞌekam
k hab pi ab huwo e chuꞌijigch heg hekaj.

15
Matt pi wabsh hejel amwo t‑chegitok

1 Pi att wabsh hejel am wo t‑chegitod ahchim mach ab wabsh s‑ap
s‑wohochud g Jiosh ch wabshaba ep wo ha chegitod hegam mo pi am hu i
si s‑amichudmo haꞌichu s‑apꞌe.

2 Kut heg hekaj ab wo i e gewkemhunad ch baꞌich wo i s‑ap s‑amich mo
haschu s‑apꞌe.

3 Am o t‑chehgidch g Christ matt pi wabsh hejel wo t‑chegitok no pi pi
wabsh hejel am hu e chegito mo wa in oimmed. An at oꞌoha g kelibad Jiosh
haꞌichu i tashogiddam:
Jiosh si Kehsha at abwonako ghas e‑ahgadag abha amjedhegammoabwui

gegok g Jiosh. Psalm 69:2
Kut wawoho hab e juh.
4Wehs o d t‑mashchamadag mat haschu an oꞌoha g kekelibad Jiosh haꞌichu
i tashogiddam. Kutt heg ab ab wo i t‑gewkemhunad ch hab s‑ap t‑tahtkk ch
wo nenidadmatt ab wo bei g t‑apꞌedag ab amjed g Jiosh.

5-6 Do Jiosh mo ab i t‑gewkemhun matt s‑ap t‑tahtkk ch wo nenida g
t‑apꞌedag. Kuni ab tahni mat hab wo em‑juh mamt am oidch hab wo e
junihid g t‑kownalig Jesus Christ k ch wehs e wehm ab wo ihmad g ohgaj
Jiosh ch hab s‑ap wo e tahtkkad ab aꞌai e wui.



ROMANS 15:7 292 ROMANS 15:21

Mo ihda s‑kehg haꞌichu ahga ab d ha‑wuikam g nahnkomahs hemajkam
7 S‑ap o ab t‑neid g Christ. Kutt ahchim hab wa masma ab aꞌai s‑ap wo

t‑neidad ch hab ab wo has elidad g Jiosh.
8Chum o hekid am hab junihim g Jiosh mo has i kaij. T heg hekaj ia jiwia

g Christmat amhabwo t‑juni ahchim Tutuligo hegaimoki haschu g Jiosh ab
ha ahgid g t‑shohshonbad.

9Kumt heg hekaj ab ep wo ihm g Jiosh ahpim gawul mahs hemajkammat
ab hab waꞌap s‑em hoꞌigeꞌel. Neh, bo chuꞌig an Jiosh oꞌohana ed mo hema
hab kaij am Jiosh wui:
Ab ant wo m‑hoꞌigeꞌidad am ha shahgid g gawul mahs hemajkam ch ab wo

si neꞌed ch ab wom‑ihmad ha wehm. Psalm 18:49
10K an hab ep chuꞌig:
Ahpim amt ep wo s‑hehgigk gawul mahs hemajkam t‑wehm ahchim Tu-

tuligo. Deuteronomy
32:43

11K an hab ep chuꞌig:
Ab g wo ihmad g Jiosh wehsijj ahpim gawul mahs hemajkam ch wo si

hehgchulidad. Psalm 117:1
12K an hab ep chuꞌig mo hab kaij g Isaiabad:
Ab at hema wo i wuhshani k wehs d wo ha‑kownaligk g nahnko mahs

hemajkam.
T hegam abwo i s‑wohoch.
Id at dwo amjedkamajk hegaimash d t‑kokownaligbad ha‑shohshon ch hab

chehgig Jesse. Isaiah 11:1,10
13 Jiosh at hab em‑juhmamtwabshwo nenidadmatp haschu amhabwo i

em‑juni. Kuni ab tahnimat abwo i gewkai g em‑wohochudadagmamthekaj
wo si s‑hehgigk ch wo si s‑ap e tahtkk ab wui. Bamt masma baꞌich i s‑ap wo
nenidad g e‑apꞌedag. T g Hekia S‑apꞌekam Gewkdag ab baꞌich wo i em‑mah
gwohochudadag.

Mat haschu ahgk g Paul am si s‑gewkam ha oꞌohani g e‑wehmwohochud-
dam

14 Ni‑wepnag, s‑mahch ani mamtp hu hi wa i s‑ap am hab e junihim ch
muꞌi haꞌichu s‑mahchmamt s‑ap aꞌai wo emashcha.

15Niwabshaba id eda oꞌohana si s‑gewkamhaꞌichu amem‑ahgidmant am
wo i em‑chegitoich. Jiosh at ab has ni‑elid k am i ni‑kei

16 mant d wo piongajk g Jesus Christ em‑wehhejed ahpim gawul mahs
hemajkam. Am ani wehsko ahgachug g s‑kehg haꞌichu ahgaj g Jiosh am
ha wui g gawul mahs hemajkam. K heg hekaj ha apꞌechudahim g Hekia
S‑apꞌekam Gewkdag. K ab ihm g Jiosh idam.

17Kuni si s‑ap ni‑tahtk ch chikpanid g Jiosh ahgachugch g haꞌichu ahgaj ab
amjed g Jesus Christ.

18Heg at amhabha juh g gawulmahs hemajkammat ab s‑wohog el g Jiosh
heg hekaj mani has i kaij ch has ni‑wua. Kuni heg waꞌi s‑em‑ahgidamk mat
heg has e juh.

19Hekia S‑apꞌekam Gewkdag o ab ni‑mahkch hegai gewkdag mani hekaj
hab wua g s‑hasig haꞌichu. K id am wohokamchud g haꞌichu ahgaj g Jiosh.
Kunt am i ahgahi Jerusalem t amjedwehs jejewedhaoidch gamhu Illyricum
(Albania) jewed hugkam.

20 Chum ani hekid hab ni‑elid mant am wo i ahgahi ihda s‑kehg haꞌichu
ahgamohebai pi koi shaꞌi kah g hemajkamab amjed g Christ k hab si wechij
amwo i shonwuich.

21Neh, bo d ahga ihda Jiosh oꞌohanamo hab chuꞌig:

T wo wa kah k wo s‑amich hegammat koi shaꞌi kah ab amjed hegai mat wo
ha doꞌibia. Isaiah 52:15

22Neh, muꞌikko o ni‑shohbidch ihda chikpan nant pi pi koi nahto. Nt hab pi
koi i em‑chehgim.

Matshwa amwo i ha chehgim g Paul Romewui
23 K wabshaba hemu pi am hu ha wiꞌis manis am hu wo ahgachugad g

Jiosh haꞌichu ahga am ha oidch idam jejewed. Muꞌi aꞌahidag ani am chum
s‑em‑chehgimelimk

24 ch antp huꞌi haha wo ni‑nako hemuch am himadch Spain jewed wui
nani pi am s‑himimk. S‑mahch ani hi wamamt amwo i ni‑wehmtmant am
wo him k am heꞌes wo i em‑neidchkahim ch s‑ap wo ni‑tahtkk.

25Ntwabshabawehpeg gamhuwohih Jerusalemwui k amhaꞌichukajwo
i ha wehmt g t‑wehmwohochuddam amai.

26 Si ash e shoꞌigchud g t‑wehm wohochuddam Jerusalem t am. T hegam
t‑wehmwohochuddammo am kih Macedonia ch Greece jejewed ch ed hab
i e ahmat wo i hemapai g lial k hekaj wo i ha wehmt.

27 S‑apꞌe o mat am aigo wo i ha wehmt nat pi ab ha amjed i hih g s‑kehg
haꞌichu ahgaj g Jiosh.

28Neh, am ant ha wehm wo hih hegam mat am wo i ui g ha‑mahkigdag
Jerusalemtam. Heg idahmantamhahawo iem‑chehgimamhimadchmant
gam huwo hih Spain wui.

29 S‑mahch ani matt ab aꞌai wo si s‑t‑hoꞌigeꞌel mant amwo jiwia em‑wui.
30 Dam ni‑wehm wohochuddam g t‑kownalig Jesus Christ. K g Hekia

S‑apꞌekam Gewkdag ab em‑mahkch g gewkdagmamt wo si pihk e elidad ha
hekaj g e‑wehmwohochuddam. Kuni heg hekaj ab em‑tahni mamt ab wo si
e shoꞌigch Jiosh wui

31 k ab wo tai mat wo si ni‑nuhkudad. T hab pi has wo ni‑juh hegam mo
pi ab hu wohochud g Christ amai Judea ch ed. Ab g ep wo tahni g Jiosh
mat am hab wo ha juh g t‑wehm wohochuddam mat ab wabsh s‑ap wo ui
g t‑mahkigdag.

32Nt heg hekaj si s‑ap ni‑tahtk k amwo i em‑chehgimmatp habwo elidad
g Jiosh.

33 Jiosh o ab t‑mahkch g s‑ap tahhadkam. Ni ab tahni mat ab baꞌich wo i
em‑wehmt.

16
Mashwa g Paul am ahꞌad g e‑hoꞌigeꞌidadag

1Am atsh wo i em‑chehgim ihda t‑wehmwohochuddammo hab chehgig
Phebe ch am i ha wehmt g t‑wehmwohochuddam Cenchrea kihhim t am.

2Mts‑apabwo inei amwehhejedg t‑kownalig Jesus. Abod t‑wuikammatt
abwo ihawahpkihegammoanoiopodchchikpang Jioshhaꞌichuahga. Geꞌe
haꞌichuoamhab junihim ihdaPhebemuꞌi t‑wehhejed. Kumtamwo iwehmt
heg hekaj mat haschu wo i tatchua.

3Am g wo ha ahgid g ni‑machiga amai mat ab wo i s‑ni‑hoꞌigeꞌel. Kah ani
mash am dadha g Priscilla ch Aquila. Idam owa am ni‑wehm chikpanahim

4ch chumalo e koꞌij ni‑wehhejed. Kuni ab si s‑hahoꞌigeꞌid. K hegamgawul
mahs hemajkam mo ab ni‑ab kah g Jiosh haꞌichu ahga hab waꞌap ab s‑ha
hoꞌigeꞌid mat ni‑doꞌibia.

5 Kah ani mash am haꞌi e hehemapad ch e mihshmad ha‑kih am idam
Priscilla ch Aquila. Kumt amwo ha ahgi mat ab wo i s‑ni‑hoꞌigeꞌel.

Am g ep wo ahgid g ni‑nawoj Epanetus mat ab wo i s‑ni‑hoꞌigeꞌel. Heg o
wud mat si wehpeg ab i s‑wohoch g s‑kehg haꞌichu ahgaj g Jiosh amai Asia
jewed ch ed.

6 Sh am si i em‑wehmt g ni‑machiga Mary. Kumt am wo ahgi mat ab wo i
s‑ni‑hoꞌigeꞌel.

7 Sh g ni‑hajuni Andronicus ch Junia am ep em‑wehmaj. Idam at wa
wehpeg ab i s‑wohoch g s‑kehg haꞌichu ahgaj g Jiosh. Nt ab hahawa i
s‑wohoch. S‑ap o ahgachug g Jiosh haꞌichu ahgamoheg hekaj ab gawulkdas.
Kum wa hab waꞌap ha kuhpchkahim. Am g wo ha ahgid mat ab wo i
s‑ni‑hoꞌigeꞌel.

8Kush g Ampliatas am ep dak ch d si ni‑nawoj am Christ himdag ed.
9 Sh am ep em‑wehmaj hegai Urbanus mo wa am ni‑wehm ahgachug g

Jiosh haꞌichu ahga. Sh g Stacas am ep em‑wehmaj ch d si ni‑nawoj.
10 Sh g Apelles am ep em‑wehmaj ch hab waꞌap e chehgidch mo am hab

waꞌap haꞌichu hab junihimwehhejed g Christ.
11 Sh g Herodion am ep em‑wehmaj ch d ni‑hajuni. Idam g wo ha ahgid

mat ab wo i s‑ni‑hoꞌigeꞌel.
Am g wo ha ahgid hegam Aristobulus ch hegam Narcissus mat ab wo i

s‑ni‑hoꞌigeꞌel.
12Shamepem‑wehmaj g Tripina chTriposa ch amchikpan g Jioshhaꞌichu

ahga. Sh g Persis am ep si chikpan.
13 Sh g Rufus g si geꞌe chikpan am hab waꞌap junihim. Rufus jeꞌe o hab

masma ab ni‑neid mani d madaj. Kumt wehs am wo ha ahgi idam mat ab
wo s‑ni‑hoꞌigeꞌel.

14 Sh am e wehm ab ihm g Jiosh hegam Asincritas ch Plegon ch Hermes
ch Patrobas ch Hermas ch haꞌi ehp. Kumt am wo ha ahgi mat ab wo i
s‑ni‑hoꞌigeꞌel.

15Sh amewehmab ihmg JioshhegamPhilologas ch Julia chhegamNerias
g e‑uwiga wehm ch Olimpas ch haꞌi ehp. Kumt am wo ha ahgi mat ab wo i
s‑ni‑hoꞌigeꞌel.

16Ab g wo e chehgid mam aꞌai s‑e hoꞌigeꞌelid. Wehsijj hegammo an aꞌai e
nanmek ch ab ihm g Jesus Christ o ab s‑em‑hoꞌigeꞌid.

Id o d si oidch haꞌichu i ha shelina ab amjed g Paul
17 Neh, am ant haꞌichu wo em‑ahgi, ni‑wepnag. An o haꞌi oiopod ch am

gawul junihim g Jiosh haꞌichu ahga ch am haꞌichu hab ahg mat hekaj wo e
kudu g t‑wehm wohochuddam k ab e wui wo gegokiwua. Kumt wo si s‑e
nenꞌoidk ab ha amjed k pi ab huwo i hamiabi.

18 Idam o wabsh hejel e wehhejed hab wua g pi ap e‑tatchui ch pi ab hu
chikpanid g t‑kownalig Jesus Christ. Ho o iattogid hegammo pi ap mahch g
wohokamwabsh si s‑kehg neneokch ch s‑ap has ha ahg.

19Kumsh eda ahpim ab si s‑wohog elid g s‑kehg haꞌichu ahga ab amjed g
Christ. Kuni heg hekaj ab si s‑hehgig em‑hekaj ch am s‑em‑ahgidamkmamt
wo s‑ap s‑mahchk g s‑apꞌekam ch pi womahchk g pi apꞌekam.

20 Jiosh o ab t‑mahkch g s‑ap tahhadkam ch s‑hohtam wo em‑mah g
gewkdagmamt wo gewito g Jiawul.
Ab ani tahni g t‑kownalig Jesus mat wo em‑wehmajk ch baꞌich ab wo i

em‑mah g hoꞌigeꞌidadag.
Mash ab s‑ha hoꞌigeꞌid hegammash amwehmaj g Paul

21 Ia o ni‑wehm chikpan g Timothy ch hab kaij mamtsh abwo i s‑hoꞌigeꞌel.
K idamabs‑em‑hoꞌigeꞌidni‑wehmoꞌodhammohabchechgigLucius ch Jason
ch Sosipater.

22 Ia o ni‑wehhejed em‑oꞌohanid ihda g Tershus ch hab ep kaij mamtsh ab
wo i s‑hoꞌigeꞌel.

23 Iaanidakihj amgGaius. K idabeps‑em‑hoꞌigeꞌid. Iakihj amoenanmek
g Christwohochuddam. Hegaimod lial nuhkuddamamwehhejed g kownal
id eda kihhim o hab chehgig Erastus ch ab s‑wohochud g Jiosh ch habwaꞌap
am em‑hoꞌigeꞌelid. K g Quartus hab waꞌap am em‑hoꞌigeꞌelid. [

24Neh, ab at wowa baꞌich i s‑em‑hoꞌigeꞌel g t‑kownalig Jesus Christ.]
Mat ab si ihm g Jiosh g Paul k am i kuhgi g e‑oꞌohana

25 Nt am haha wo i em‑dagito Jiosh wui. Heg at wo e nako mat wo i
em‑gewpkai. Mt hahawa s‑wihnam ab wo s‑wohochudad g Jiosh haꞌichu
ahga. Heg ani hekaj ahgachug ihda s‑kehg haꞌichu ahgaj ab amjed g Jesus
Christ. Kekelibad Jiosh haꞌichu i tashogiddam at wa heki hu an oꞌoha ihda
s‑kehg haꞌichu ahgaj ab amjed g Jesus Christ.

26 T g Jiosh hemu mahsko wua mo has d ahga k am tashogi mat am wo
e ahgahid wehs ha wui g nahnko mahs hemajkam matp hems ab wo i
s‑wohochud k ab wo s‑wohog i el.
Pi o hebai ha hug g Jiosh
27chwehshaꞌichu s‑mahch ch ab i emaskogid amgahiwuhshanimg Jesus

Christ. Kutt heg gahi wuhshanim ab wo si ihmad g Jiosh ch ab wo si has
elidad chum hekid.
Neh, id ant amwowaꞌi em‑oꞌohani.

Id ash d PaulWehpeg Oꞌohana amhaWui g
Corinth t AmWohochuddam

1Ni-wepnagmam am kih Corinth t am:

Am ant wo haꞌichu i em-oꞌohani ahni Paul mani d Jesus Christ kehsha mo
wa am ni-tatchuid g Jiosh. K ia i ni-wehmaj ihda t-wehnag mo hab chehgig
Sosthenes.

2 Jiosh at ab i em-gawulkai mamt d wo hemajkamgajk. Kumt heg hekaj
ab i e hemakoj wehsijj t-wehm ahchimmach habwaꞌap ab ihm g t-kownalig
Jesus Christ.

3Ab o wa si s-em-hoꞌigeꞌid g t-ohg Jiosh g t-kownalig Jesus Christ wehm ch
abwowa baꞌich i em-mahkad g i wehmtadag ch s-ap tahhadkam.

Ab o hoꞌigeꞌid g Paul g Jioshmat ab si i s-ha hoꞌigeꞌel.
4 Chum ani hekid ab si hoꞌigeꞌid g Jiosh em-hekaj. Ab amt i s-wohoch g

Christ. T g Jiosh ab i em-mah g geꞌe i wehmtadag.
5M heg hekaj s-mahch mo haschu s-apꞌe ch s-ap haꞌichu am hab junihim

ch s-ap haꞌichu k amjed neneok.
6Am o e chehgidchmam s-wihnam an uꞌukch g haꞌichu t-ahga ab amjed g

Christ.
7Kumwehs ab i neid g hoꞌigeꞌidadgaj ch ep nenidamat ep wo jiwia.
8-9 Jioshat ab i em-waidkab i em-gawulkaimathabmasmahab t-juh. Kum

hab si s-ap s-mahch g alidaj Jesus Christ. T g Jiosh pi hekid am hu gawul wo
juh g hab e-elida k an wo t-uꞌukchid matt pi ab hu wo t-chuꞌijigch heg eda
tashmat wo ha lodai g pi ap chuꞌijkam.

Mash am aꞌai gaꞌagwulkdas gwohochuddam.
10 T-kownalig Jesus Christ o ab ni-mahkch g gewkdag mant wo haꞌichu

em-cheha. Kunt hekaj wo em-ahgi mamt pi ab hu e wui wo gegokiwua k
wabshaba ab wo i hemakoj g e-chegitoidag k wo s-ap e tahtkk ab aꞌai e wui.

11 Ia at haꞌi dada g em-wehm kihkammo d Cloe hajuni k hab kaij mamsh
pi e wehm neneok.

12 Haꞌi amsh hab kaij mamsh ahni am ni-oid ch amsh haꞌi g Apollos am
oid ch amsh haꞌi g Peter am oid. Kumsh haꞌi hab e elid mamsh ahpim dwaꞌi
wohokam oiddam g Christ.

13Neh, am amtsh aꞌai i e gaꞌagwulkad k eda d chum hemako ab wecho g
Christ. Pi att hema ahchimabmuhkots t ab emwehhejed. Heg atwaꞌi Christ
hab e juh. Kumt heg ab waꞌi s-wohochud k e pahl wapko.

14-17 Pi ant heg wehhejed am hu jiwia manis wehs wo em-pahl wapko.
Shahag wepo mant hegam waꞌi Crispus ch Gaius ha wapko, pej hegam ehp
Stephanus. Pi ant chegito manis haꞌi ep ha pahl wapko. Pi ani hab ni-ahg
mams ahni wo i ni-oi. Pi at heg hekaj am i ni-kei g Christ manis wo ha pahl
wapkonad k wabshaba am i ni-kei mant am wo ahgachugad ihda s-kehg
haꞌichu ahga mo hab chuꞌig mat ab e muhkid kots t ab t-wehhejed. Neh, id
ani waꞌi ahgachug ch pi hekaj g s-hasig neꞌoki mams ab wo si has ni-elid k p
i am huwo amichud k hab pi wo e doꞌibia.

Mash g Christ am t-chehgidch g gewkdaj g Jiosh ch haꞌichu amichudadaj
18Hegammo pi d e doꞌibiakam o hab elidmo dwabsh pi haꞌichu g haꞌichu

t-ahga mat g Christ ab muh kots t ab t-wehhejed. Kuch wabshaba ahchim

mach d t-doꞌibiakam s-mahch mo g Jiosh hab masma ab t-chehgidch g e-
gewkdag.

19Neh, an o oꞌohanas mo hab kaij g Jiosh:
Haꞌi o hab e elid mat wo i e apꞌech heg hekaj hejel e-amichudadag.
Nt wabshaba amwabsh wo pi haꞌichuch g hab ha-elida. Isaiah 29:13

20 Pegih, am o t‑chehgidch g Jiosh matt pi hedai wo shaꞌi t‑nako machs
wo hejel t‑doꞌibia, chum achs hems haꞌichu wo s‑amichudad ch haꞌichu wo
s‑mahchkad. Pi att hedai wo shaꞌi t‑nako machs wo ha neꞌowin k wo cheh g
Jiosh wohokam.

21 Jiosh at habmasma hab t‑juhmatt pi hedai wo shaꞌi t‑nakomachs hejel
wo s‑mai g Jiosh k wo t‑doꞌibia. Haꞌi o pi haꞌichuchud g Jiosh haꞌichu ahga.
K wabshaba hab d elidaj matt ab wo i s‑wohoch g haꞌichu ahgaj k hekaj wo
t‑doꞌibia.

22Ni‑wehm Tutuligo o s‑hohhoꞌid mat hoꞌip nei g s‑hasig haꞌichu k haha
wo s‑wohoch hegai mo hab junihim. K g gawul mahs hemajkam s‑kaimk g
hemajkamhaꞌichuha‑mahchigmat habmasmawochums‑mai gwohokam.

23 Ch wabshaba ahchim hi heg ahgachug mat g Christ ab muh kots t ab k
hekaj t‑doꞌibia. Tutuligo o hab elid mo id wabsh chehgidch mo pi gewkdag.
K g gawul mahs oꞌodham hab elid mo wabsh chehgidch mo pi haꞌichu
amichud.

24-25T wabshaba g Jiosh ab haꞌi i t‑gawulkai ahchim Tutuligo k hab waꞌap
ab haꞌi i em‑gawulkai ahpim gawulmahs hemajkammatt ab wo i s‑wohoch
g alidag k wo t‑doꞌibia. Hegammo pi d e doꞌibiakam o pi ab hu haꞌichuchud
ihda mat g Jiosh am hab t‑juni am gahi wuhshanim g e‑alidag. K wabshaba
g Jiosh habmasma am t‑chehgidch g e‑amichudadag ch e‑gewkdag.

26Am g wo s‑chegitok, ni‑wepnag, mam has i masma mat eda koi ab hu i
em‑gawulkai g Jioshmamt dwo hemajkamgajk, Muꞌijj am pi haꞌichumahch
ch pi ha gewkdag ch d wabsh pi haꞌichu am ha‑nena ed g hemajkam.

27 T g Jiosh ab i em‑gawulkai mat hekaj am wo ha chehgi hegam mo pi
mahchmo dwabsh pi haꞌichu g haꞌichu ha‑amichudadag ch ha‑gewkdag.

28Piamabhuem‑haꞌichuchudchwabshs‑em‑uhwaid. Twabshabag Jiosh
ab i em‑gawulkaimathekaj amwohachehgimopid shaꞌi haꞌichuhegammo
g hemajkam ab si has ha elid.

29Heg o hekaj hab mahs mat pi hedai wo chum si e haschudad am tahgio
g Jiosh.

30Heg at ab i t‑wehnad g Christ matt ab i s‑wohoch g s‑kehg haꞌichu ahga
abamjed. T gChrist t‑doꞌibia abamjedgpi apꞌekamkam i t‑apꞌechwehhejed
g Jioshmatt dwohekia s‑apꞌekamhemajkamgajk, Bomasma ab t‑chehgidch
g Jiosh haꞌichu amichudadag.

31Heg o hekaj an hab chuꞌig Jiosh oꞌohana ed:
Pi ghedaihejel abhuwoehaꞌichuchudadkchhegabwowaꞌi haꞌichuchudad

mat haschu hab t‑juni g Jiosh. Jeremiah 9:24

2
Mash hegwaꞌi ahgachug Christ g Paul.

1Kuni ahni hi pi shaꞌi hasigamkaj neok, ni‑wepnag, mant eda amwa jiwia
em‑wui am ahgachugch

2mat g Jesus Christ abmuh kots t ab am t‑wehhejed. Kuni hab n‑ahgmant
heg amwowaꞌi ahgachugad

3 ch heg hekaj si s‑gihug ch gigiwuk.

4 K g haꞌichu ni‑ahga pi am hu hab shaꞌi kaidag matp hems g si s‑e
mahchim oꞌodham haꞌichu ahga. K wabshaba g Hekia S‑apꞌekam Gewkdag
amwohokamchud g haꞌichu ni‑ahga.

5 Heg ani hekaj s‑mahch mo g em‑wohochudadag pi ab hu shon heg ab
hemajkam haꞌichu amichudadag ch wabshaba ab Jiosh gewkdag amjed.

Mash g Paul am ha ahgid g Jiosh haꞌichu amichudadag
6 Am ani wa hi wa ha ahgid g haꞌichu amichudadag hegam mat

geꞌegeꞌehogat e‑wohochudadag ed. K wabshaba id pi d hemajkam haꞌichu
ha‑amichudadag, chum hems hegammo d s‑has hahaꞌichu. Hegam haꞌichu
ha‑amichudadag at wabsh ha wehmwo huhug.

7 Ihda haꞌichu amichudadag mani hab ahg o d Jiosh hab elida am
t‑wehhejed ch anhab chuꞌigmat koi in hunahto ihda jewed chwabsh s‑aꞌagi
an hab ah chuꞌig. Do Jiosh hab elidamat g Christ wo t‑doꞌibia.

8Heg o d kownal wehs haꞌichu dahm. T eda g s‑has hahaꞌichu ab naggia
kots t ab no pi pi mahch g Jiosh hab elida.

9An o hab chuꞌig Jiosh oꞌohana ed:
Pi o hedai shaꞌi neid o kah o chegito mat heꞌes i s‑kehg haꞌichu am i apꞌech g

Jiosh am hawehhejed hegammo ab si tatchua. Isaiah 64:4
10 Jiosh haꞌichu hab elida o pi ta machima am t‑wehhejed. K wabshaba g

Hekia S‑apꞌekam Gewkdag wehs s‑mahch ch am i t‑tashogid.
11 Neh, no hig pi woho mo pi hedai ep s‑mahch g haꞌichu t‑chegitoi hab

masma mach ahchim hejel s‑mahch? Pegih, ch ahchim hab wa masma pi
hedai ep s‑mahch g Jiosh haꞌichu chegitoi.

12Twabshaba g Jiosh ab t‑mah g Hekai S‑apꞌekamGewkdagmat am t‑eda
wo ulinig ch amwo i t‑tashogidadmo haschu ab t‑makiog g Jiosh.

13 Pegih, pi att wo shaꞌi t‑nako machs am hu wo tashogi g Jiosh wohokam
heg hekaj hemajkamhaꞌichu amichudadag. Kwabshaba g Hekia S‑apꞌekam
Gewkdag ab t‑mahkch g haꞌichu amichudadag mach hekaj am i tashogid. T
hegamwowaꞌi s‑amichmo hedai edgid g Hekia S‑apꞌekam Gewkdag.

14T hegammopi edgid piwo amichud k piwo beimo haschu ab t‑makiog.
Heg waꞌi Hekia S‑apꞌekam Gewkdag o ab t‑mahkch g amichudadag matt wo
s‑amich g wohokam.

15Ahchimmach edgid g Hekia S‑apꞌekamGewkdag att wo t‑nakomatt am
s‑apwo i aꞌamichmo haschu am i t‑tashogidch. K hegam pi t‑amichudmatp
hedai i pi edgid g Hekia S‑apꞌekam Gewkdag.

16 Id o hab ahg hegai mo an Jiosh t amjed oꞌohanas:
Pi o hedai hejel s‑mahch g Jiosh chegitoidagmas abwo haꞌichu i ahgi. Isaiah

40:13
Pegih, bo chuꞌig. Kuchwabshabaahchims‑mahchnopi gChrist ab t‑mahkch
g e‑chegitoidag.

3
Matt hegwowaꞌi oidad Christ ch pi g oꞌodham.

1Am ani wa pi hasigam neok, ni‑wepnag, mani am em‑ahgid g wohokam
namt pi pi koi geꞌegeꞌehogat id eda t‑wohochudadag ch pi am hu si e
dagitokch Hekia S‑apꞌekam Gewkdag wui. Bam waꞌi masma mo g aꞌal nam
pi d wabsh wechij id eda t‑wohochudadag.

2Heg o wawepomani g wihbi em‑iꞌichud ch pi g haꞌichu hugi em‑gegosid
ab wabsh s‑bahbagi haꞌichu em‑ahgidch. Chum wa iaꞌi idani amt koi
geꞌegeꞌehogat

3k hab wabsh kia chuꞌig mo hegammo pi mahch g Jiosh. Neh, am am aꞌai
s‑e hehgamk ch aꞌai e kawani. K id hekaj am tashomamha oidch hab ewua
hegammo pi mahch g Jiosh.

4Haꞌijj amsh hab chechꞌe mam ahni Paul am ni‑oid ch haꞌijj hab chechꞌe
mamgApollos amoid. K idamwohokamchudmamhawepohaꞌichuchegito
hegammo pi mahch g Jiosh.

5Piachdsihaꞌichuchdwabshpiongaj g Jioshmamtab t‑abbei gwohokam
abamjed gChrist. Do Jioshmoab t‑mahkchg t‑chikpan. Kuchamhabwabsh
junihimmo haschu ab t‑mahkch habmasmamo g oidag ch ed chikpandam.

6Heg owawepomani ahni am esh g haꞌichu kai amwehpeg ahgch g Jiosh
haꞌichu ahga. K g Apollos amwapga g esha ambaꞌich i ahgch. Kwabshaba d
Jiosh cham iwuhshad g t‑eshamamtab s‑wohochudkamheꞌes i oi g haꞌichu
ahgaj mach am ahgachug.

7Kuchheghekajpid sihaꞌichuahchimmachameshadchwapgaamahgch
g Jioshhaꞌichuahga. Jioshodsihaꞌichunopihegamiwuhshadg t‑eshamam
ab s‑wohochud ahpimmam kah g haꞌichu ahgaj.

8Wehs ach t‑wepo masma ahchim mach ahgachug g Jiosh haꞌichu ahga,
chumachs hemawehpeg amwo ah, tt hema ambaꞌichwo i ahgahi. T g Jiosh
ab wo t‑mah g t‑namkidadagmatt heꞌes hab i juh g chikpan.

9 Pegih, dach piongaj g Jiosh g Apollos wehm. Kum ahpim d Jiosh eniga
mach am em‑chikpan wehhejed g Jiosh.
Heg o wawepomam d Jiosh kihta.
10Theg ab i ni‑gawulkaimant em‑chikp habmasmamani d s‑ni‑mahchim

kihtdam ch am shondad g kih am ahgachugk g Jesus Christ. Kum ahpim
epai himchud g kihta ahgachugch g Jiosh haꞌichu ahga. K ab em‑ab mamt
si s‑nenꞌoid k am habwo junihid.

11Shondaj o heki hunahtois ch d Jesus Christ. Kumt pi haschukaj ab epwo
shondad.

12Neh, tp hemswo emehimatp haschu kihwabsh g shaꞌikaj habwo e juh.
13Pegih, t habwamasmawo i e aꞌappe g em‑chikpan. Mt heg hekaj si s‑ap

hab wo juh
14k hab wo bei g e‑namkidadagmat hekid wo emamche.
15Thiwowaedoꞌibiamatphedai pi kehghab juhge‑chikpan. Twabshaba

g chikpanaj wo huhug habmasmamat g shaꞌi womeitto ammei ch ed.
16 Heg o wa wepo mach d Jiosh cheopiga no pi am t‑eda kih g Hekia

S‑apꞌekam Gewkdag. Id amt wo chum s‑mahchk.
17 Jiosh at wo padchmatp hedai wo i em‑padch nam pi d enigaj ch d hekia

s‑apꞌekam.
18Haꞌi amtphab i e ahgmams‑chu aꞌamichud amhanena ed g hemajkam.

Pi g am wo hejel e iattogid. Pi at hab wo t‑elidad machs s‑chu aꞌamichud
hegammopimahchg Jioshhaꞌichuamichudadagmattpheg anwouꞌukchid.
Amgwo i e nakogmamt anwouꞌukchid, chumas habwo em‑elidadmampi
haꞌichu aꞌamichud.

19 Do wabsh pi haꞌichu an Jiosh tahgio mo haschu idam hab elid mo
d haꞌichu amichudadag. T g Jiosh an wo ha wulsh heg hekaj haꞌichu
ha‑amichudadagmo habmasma an oꞌohanas wehhejed.

20 K an hab ep chuꞌig mo d wabsh pi haꞌichu g ha‑chegitoidag g s‑chu
aꞌamichuddam am Jiosh wehhejed.

21-22 Kumt hekaj pi hedai wo chum ge t‑haꞌichuchudad. Dach wabsh
em‑pionag g Apollos ch Peter ha wehm. Wehs ihda jewed o d em‑eniga.
Hegai mo hemu in haꞌichug ch hegai mo ab hahawa him o d em‑eniga.
Doakag chmuhkig d em‑apꞌedag.

23Kum d Christ hemajkamga. K heg d alidaj g Jiosh.

4
Mash hegwaꞌi Jiosh s‑mahchmas hedai s‑ap amhab junihim g e‑chikpan

1Dachwabsh piongaj g Christ. K heg t‑nuhkudachudmatt amwo i tashogi
g s‑aꞌagi haꞌichu ahgaj g Jiosh. Kumt habmasmawo s‑t‑mahchk.

2Ha‑pionag at heg amhabwowaꞌi junihidmo haschu g ahmoj chehani ch
s‑ap wo nuhkud g e‑nuhkuda.

3 Pegih, ni heg am waꞌi chikpanid Jiosh. K pi shaꞌi ni‑kudut mamtp has i
masma habwo elidad g ni‑chikpan ahpim o hedai i hemajkam. Niꞌinis hejel
wo ahmanis has masma habwua.

4Piohaꞌichushaꞌi ni‑kudutamni‑chegitoi edmanispi apamhab junihimg
chikpan am Jioshwehhejed. Kwabshaba pi id hekaj ewohokamchudmanis
am wabsh i si s‑ap am hab junihim. Heg o waꞌi Jiosh s‑mahch machs hedai
s‑ap am hab junihim g t‑chikpan.

5Mt heg hekaj pi ab hu wabsh si s‑hohtam hema haꞌichu wo abchmat koi
wo e ai g tash. Am at hahawo t‑aꞌappe g t‑kownaligmat hekidwo jiwia kwo
mahsko wuamach haschu i chegito ch haschu ahgch hab junihim haꞌichu k
ab haha wo i t‑mahkhi g s‑ap has elidadagmo heꞌes ab i him t‑wui.

Mat pi hedai ab huwo chum si e haꞌichuch heg hekaj mo haschu i edgid.
6Neh, id ani am em‑ahgid, ni‑wepnag, ab t‑amjed ahni ch Apollos mant

am wo i em‑tashogi mamt pi am hu dahm wo i chesh hegai mo haschu an
oꞌohanas Jiosh oꞌohana ed. Pi amt hedai Jiosh pionag ha baꞌich ab wo si has
elidad ch wabshaba ab wehs wo ha kaihamad g Jiosh haꞌichu ahga.

7 Pi g wo chum si e haschudad heg hekaj mam haschu i edgid ch haschu i
s‑mahch. Jiosh at wehs ab wabsh em‑mahmam haschu i edgid.

8 Bamsh e elid mam heki hu wehs haꞌichu edgid ch heki hu d s‑kakais
ch d ge kokownal. Kuch eda ahchim Jesus Christ chuhchai pi d s‑kakais
ch pi d kokownal. Mamt huꞌi woho d wo kokownalk. Kutt em‑wehm d wo
kokownalk.

9 Kuch eda wehs ha baꞌich d i shoꞌigkam ch attp hems wo t‑koꞌij am
wehhejed g Jiosh haꞌichu ahga. Shahag wepo mo g Jiosh am t‑chehgidch
wehs ha baꞌich hab masma mat g kownal am wo ha chehgi hegammatp ha
gewito k ha lilsoch.

10Ahpim am hab e elid mam d si haꞌichu s‑mahchim ab amjed g Christ ch
si s‑gewpkdag ch abd si has ha‑elidahegammopimahch g Jiosh. K eda idam
pi kehg has t‑elid ahchimmach ahgachug g Jiosh haꞌichu ahga ch hab t‑elid
mach pi haꞌichumahch ch pi ha gewpkdag.

11 Hebai ach bihugkoꞌo ch ep tonkkoꞌo ch pi edgid g eniga. K hegam
t‑gewichshulig. Pi ach hebai t‑mahch ch kih

12 ch si chikpan ch hejel t‑dagioꞌid. K hegam s‑koꞌokam has t‑ahg. Kuch ab
wabsh i s‑ha hoꞌigeꞌid. T‑shoꞌigchud o. Kuch wabsh nakog.

13 An o ahgahim g iattogi ab t‑amjed. Kuch wabsh s‑hemajim ha wehm
neneok. Bo wabsh t‑elid mach d wabsh hegai mo g hemajkam s‑ohhod ch
gam hu nehnchud.

14 Id ani em‑ahgid mant wo haꞌichu i em‑shelini hab masma mam d si
ni‑tatchuidchni‑aꞌaliga. Pi ani habahgchem‑ahgidmaniswo si em‑edawua.

15Heg o wa wepo mani d em‑ohg id eda himdag namt pi ab ni‑amjed kah
g s‑kehg haꞌichu ahgaj g Jiosh k hekaj bei g e‑wechij doakag. T wo muꞌijk g
em‑mashchamdam id eda Christ himdag. Ni eda d waꞌi ahni mant wehpeg
amem‑wui uꞌapa ihda s‑kehghaꞌichu ahgaj g Jioshmamtheghekaj e doꞌibia.

16Kuni ab i em‑gewkemhunmamt amhabwo junihidmaniwahaschu am
em‑chehgid.

17 Ia o daha g t‑wehnag Timothy. Kuni am ahgidmat amwo i em‑chehgim
ed k wo i em‑chegitoich matt has masma am wo himchudad g t‑doakag
am wehhejed g Christ mani wa am em‑mashchamahim ch wehs ha
mashchamahimmani hebai i hihhim. S‑mahch ammat heg ab ni‑amjed ab
i s‑wohoch g Christ k hegwawepomod si ni‑tatchuidch ni‑alidag ch amhab
junihim g haꞌichu ni‑ahga.

18Kah ani mamsh haꞌi si e sheshmachud hab e ahgch mant pi am hu wo i
em‑chehgim.

19Ntwabshaba s‑hohtamabwo i hih em‑wuimatp g Jiosh hab dwo elidak
k am haha wo s‑mai mams has masma himchud g e‑doakag ahpim mam
chum si e sheshmachud chmuꞌi neneok.

20Ab achwecho g Jiosh. K pi hab chum chuꞌig machs wabshwo neneokad
ch wabshaba g s‑ap haꞌichu hab wo junihid heg hekaj Jiosh gewkdag.

21 Ab o em‑ab mamt ab wo i e dagito wui g Jiosh. Nt hemho wo wa
s‑em‑kehꞌel am jiwiak mamtp pi ab hu wui wo i e dagito, k wabshaba si
s‑hemajim abwo i em‑nei mamtp ab wui wo i e dagito.

5
Mash haꞌi am hab junihim g pi apꞌekam

1Amashhaꞌichuhabepchuꞌig em‑shahgid chd si geꞌepi apꞌekam. Msheda
si e hahaschud. Hema ash wabsh hohnig g e‑ohgbad hohnig. Eda chump g
Jiosh pi wohochuddam pi hab shaꞌi masma.

2 Mt wo chum si pi ap e taht mat id am hab e juh em‑shahgid k wo i
wuhshad hegai mat am hab juh ihda pi apꞌekam.

3Chumanis pi amhuhaꞌichug ch edaheki huhab i n‑ahmat ihda oꞌodham
hemhowa gam huwo i e wuhshad,

4no pi hab masma t‑chehani g t‑kownalig Jesus matt hab masma am hab
wo junihid. T heg amwo em‑wehmajk. Kumt heg hekaj amwo e nam

5 k wo i wuhshad ihda oꞌodham ab e amjed. Kut am wo e shoꞌigch ihda
oꞌodham ge Jiawul wecho k atp hems id hekaj ab wo i e shoꞌigch Jiosh wui k
d wo e doꞌibiakamkmat ep wo jiwia g t‑kownalig Jesus k wo ha lodai g pi ap
chuꞌijkam.

6 Pi o apꞌe mams hab wo chei mam wabsh si s‑apꞌe mo eda an haꞌichug
g pi apꞌekam am em‑shahgid. S‑mahch am ihda hab cheꞌidag, “Al chum
jewajidakud o s‑gewkdag ch i koꞌokpodkad g wahga.” Id o chum t‑tashogid
mat g al chum pi apꞌekam geꞌe haꞌichu wo padch.

7Neh, t wo wa e muhkid g kahwal mad mat wo e wuhshad g t‑shohshon
ha doꞌibiadag. T g jewajidakud gamhu habwo i e juh. Pegih, k g Jesus Christ
d s‑wohokam ch e muhkid am t‑wehhejed mat wo t‑doꞌibia ab amjed g pi
apꞌekam. Kum heg hekaj pi padchudas ch gam hu habwo i juh g pi apꞌekam
mat pi wo em‑padch.

8 Pegih, tt wo si s‑hehgigk id hekaj ch gam hu hab wo i juh g pi apꞌekam k
habwowaꞌi junihid g s‑apꞌekam ch hab wowaꞌi kaijjid g wohokam.

9-10 Heki ant hu wa am em‑oꞌohanid k em‑ahgid mamt pi ab hu wo ha
nawojk hegam mo ha wehm woꞌiwup mo hedai pi d ha‑wehm kihkam ch
hegammo s‑bahbanma ch hegammomelchkwuhim g chehanig kch hegam
mo heg ab ihm ch ab wui e hoꞌigeꞌidahun mo pi d Jiosh ch d ha‑nahtoi g
hemajkam. Pi ani hegam hab ha ahgmo pi d t‑wehmwohochuddam ch hab
chuꞌig. Idam o an wehsko hab chuꞌig. Kumt pi has masma pi ab hu wo ha
miabi.

11Hegam ani wa hab ha ahg mo hab e ahg mo d t‑wehm wohochuddam
ch eda am hab junihim g pi apꞌekam. Pi g am chum hems wo ha wehm
dadhaiwua matp hedai wo ha wehm woꞌiwup mo hedai pi d ha wehm
kihkam o atp wo s‑bahbanmak o atp wo melchkwuhid g chehanig o atp
ab wo ihmad mo haschu d wabsh oꞌodham ha‑nahtoi ch ab wui wo e
hoꞌigeꞌidahunad o atp d wo s‑iꞌimkamk o atp d wo s‑chu ehskamk.

12-13Pi o abhu t‑abmachswomamche gha‑chuꞌijig hegammopi d t‑wehm
wohochuddam. Jiosh at hab wo ha juh. Ab o em‑ab mamt gam hu wo i
ha wuwhas hegam mat pi wo dagito g pi apꞌekam k eda d chum em‑wehm
wohochuddam. Id o hab ahg hegai mo an Jiosh t amjed oꞌohanas:
“Gamghuwo iwuhshad g pi apꞌekamhemajkamab e amjed.” Deuteronomy

17:7

6
Matt pi wo chum aꞌai t‑lodaitad

1Pi g amhu aꞌai wo e lodaitad amha tahgio hegammo pimahch g Jiosh ch
wabshaba ab e‑wehmwohochuddam ha wui wo e dagito. T amwo i apꞌech
mamtp haschukaj pi e apꞌet.

2Mt wo chum s‑mahchk mo hab him g tash matt d wo uꞌugchuk id dahm
jewed ahchim Jiosh hemajkamga. Pegih, tt wo chum t‑nako matt am wo i
apꞌech g al chuꞌuchum haꞌichu am t‑shahgid.

3Mt ep wo chum s‑mahchk matt am hu wa hebai chum hems g anghil wo
ha lodai. Kutt wo chum t‑nakomatt wo haꞌichu i apꞌech id dahm jewed hejel
t‑wehhejed.

4Pi gamwobehꞌi hegaimopimahchg Jioshmasamwo iapꞌechmohaschu
i pi apꞌe am em‑shahgid.

5Dat wo s‑ta edam haꞌichuk mamt aꞌai wo e lodaitad. Ab amsh si has ha
elid g s‑chu aꞌamichuddam ch amtp eda pi hema cheh am e shahgidmas am
wo i em‑apꞌech.

6K amsh aꞌai e lodait amwabsh ha nena ed hegammo pi mahch g Jiosh.
7 Am am e chehgidch mamt i e gehgch mam eda e kamꞌon. Matp pi am

hu wo i em‑apꞌech g em‑wehm wohochuddam, mt wabsh pi am hu has wo
kaijjid ch wo nako, chum ams haꞌichu em‑ehs.

8 Ni eda kah mamsh wabsh hejel pi ap haꞌichu hab wua ab ha wui ch
haꞌichu ha ehsid chum hems g e‑wehmwohochuddam.

9Mt wo chum s‑mahchk mat g pi ap hemajkam pi am hu wo i wahp Jiosh
kownaltalig ed. Pi g am wo e iattogid mams am hu wo i wahp mamtp ha
wehmwo woꞌiwupad mo hedai pi d em‑wehm kihkam o hedai d em‑wehm
chechoj o g em‑wehmuꞌuwi o amtpwo jioshgat k abwo ihmadmo haschu d
wabsh oꞌodham ha‑nahtoi

10 o amtp wo s‑chu eꞌeskk o wo s‑bahbanmak o wo s‑iꞌimkk o wo haꞌichu
ha iattogidad ab hema amjed o wo haꞌichu ha wohppoꞌidad.

11 Haꞌijj am hab chuꞌigkahim. T wabshaba g Hekia S‑apꞌekam Gewkdag
gam hu hab i juh g pi ap em‑chuꞌijig k am i em‑apꞌech g t‑kownalig Jesus
Christ wehhejed.

Mattsh am Jioshwehhejedwo hekaj g t‑honshpadag
12 Kumsh hahawa haꞌi hab chechꞌe mo wehs haꞌichu hiwgidas matp

haschuwehhejedpianhuhaꞌichuggchehanig. Ntwabshabaamwoem‑ahgi
mo pi wehs haꞌichu s‑kehgaj am t‑wehhejed. Pi att wo chum hiwigi mat
haschu gan huwabsh wo i si t‑ui.

13 Haꞌi amsh hab chechꞌe, “Haꞌichu hugi o ab d wuikamaj g t‑wohk ch g
wohk g haꞌichu hugi ab d wuikam,” ch hab chum ahg mo wehs s‑apꞌe mach



1 CORINTHIANS 6:14 303 1 CORINTHIANS 7:8

haschu i tatchua am wehhejed g t‑honshpadag. K wabshaba id pi woho
mamsh has chumahg. Pi att wabshwohuhug habmasmamat idamhaꞌichu
k heg hekaj wo si t‑nuhkud. Neh, mo g cheoj tatchua mat ab wo i miabi g
uwi nat pi hab masma nahto g Jiosh. K wabshaba pi hab d ahga ihda mas
wabsh chum hedai wehmwowoꞌiwua, Pi at hab ahgk t‑nahto g Jioshmachs
pi apwohekaj g t‑honshpadag kwabshabahab ahgkmatt g t‑kownalig Jesus
wehhejed wo hekaj nat pi heg am t‑wehhejedmuh.

14 Jiosh at ab uhpam iwuhshad g t‑kownalig Jesus abmuhkig amjed k hab
waꞌap wo i t‑wuwhas ahchim heg hekaj e‑gewkdagmat hekaj ab i wuhshad
g Jesus.

15 Mt wo chum s‑mahchk mo g em‑honshpadag ab giꞌi ab g Christ ch d
enigaj. Pegih, mt pi woho habwo juh g e‑honshpadagmat abwo i e wehnad
g chehpaꞌawi.

16Aha nam pi mahch mamtp hema i wo wehmaj woꞌiwua g chehpaꞌawi k
d hahawo hemakok hegwehm. Si o shel am ahg ihda g Jiosh oꞌohana ch hab
chuꞌig mo d hemako am Jiosh tahgio hegammat wo e wehmwohpiwua.

17K pi hab chummahsmachs habwomasmak chehpaꞌawiwehm ahchim
matt ab i t‑dagito Christ wui nach pi d hemako heg wehm.

18 Ni heg hekaj hab kaij mamt wo si e nuhkud id amjed mamt pi wabsh
chumhedaiwehmwowoꞌiwupadnamt pi heg hekajwo ehemakoj hawehm
kwouamhu g e‑honshpadag k habmasmawo i emehkod ab amjed g Christ.

19 Mt wo chum s‑mahchk mo g Jiosh ab em‑mahkch g Hekia S‑apꞌekam
Gewkdag. K heg am em‑eda kih. Pegih, k d cheopigaj g em‑honshpadag ch
pi d wabsh hejel em‑eniga.

20 Jiosh at am i dagito g e‑alidag kots wui mat wo t‑doꞌibia. Kutt d haha
wo hemajkamgajk ch heg hekaj ab wo si has i elid k wehhejed wo hekaj g
t‑honshpadag.

7
Mamsh ab kakke g Paul ab amjed g hohnta

1 Ia ant haha wo em‑ahgi hegai mamwa ni‑kakke ia ni‑oꞌohanidk.
Id amt wehpeg ab ni‑kakke mas s‑apꞌe matt pi wo ha hohnt. Kunt hab wo

em‑ahmo chum hi wa s‑apꞌemamt pi wo ha hohnt.
2 K wabshaba haꞌi g ha‑tatchuidag si s‑gewkdag. K idam ha wehhejed

baꞌich i s‑apꞌe mat wo e hohnt mat heg hekaj pi am hu wo i shul pi apꞌekam
ch ed.

3-4 Kumt ab aꞌai e wui wo e dagito ahpim mam d e hohonikam no pi g
em‑honshpadag d aꞌai em‑eniga ch pi d wabsh heheꞌejel em‑eniga. Mt hab
s‑ap e tahtk ch wo e wehm kihk.

5 Pi g aꞌai wo e daꞌad, heg hi wa mamtp am aꞌai wo e apꞌech mamt heꞌes
i tash pi ab hu wo i e miabi mamt heg hab wo waꞌi juh hoꞌigeꞌidahuna k am
habhahawa epwomasmakmamheki humat piwo em‑gehg g ge Jiawul heg
hekaj em‑tatchui.

6 Pi ani ab hu em‑chehani mams wo ge hohont, heg hi wa mamtp wo
tatchuad ch wo e hohont.

7Mamt huꞌi pi wo ha wehm kihkamk habmasmamani ahni. K wabshaba
g Jiosh piwehs habmasma em‑apꞌechudch ch haꞌi em‑apꞌechudchmamtwo
e hohont.

8Ntwohaꞌichuem‑ahgi ahpimmampihawehmkihkamchahpimmatkoi
g em‑wehmkihkam. Baꞌich o i s‑apꞌemamtwo heheꞌejelkmani habmasma.

9 Mt wabshaba wo e hohont mamtp pi wo e nako mamt wo shohbi g
e‑tatchui. Baꞌich o i s‑apꞌe mamt wo e hohont mamt pi wo e kudutad g
e‑tatchuikaj.

10Do chehanigaj g t‑kownalig Jesus mamt pi wo ohhod g e‑wehm kihkam
11 k amtp wabshaba hab wo sha e juh k hemho wa pi hema ep wo hohnt

o wo kunt k wabsh wo hejelk o an uhpam ep wo i e nodagi e‑wehm kihkam
wui.

12-14Chum as pi d wo em‑wehmwohochuddamk g em‑wehm kihkam, mt
pi am hu wo ha ohhod matp wo tatchuad mat an wo em‑wehmajk. Jiosh at
am i apꞌech em‑wehhejed mat pi wo padch g em‑kihdag. T g Jiosh ab wo ha
ui g em‑aꞌaliga mat d wo aꞌaligajk. T g em‑wehm kihkam pi wo ha padch.

15Mtwabshaba wo ha hiwigi mat wo s‑em‑ohhodmatp wo tatchuad nam
pi pi heg hekaj e wupulshchmatp wo s‑em‑ohhod. Do tatchuij g Jioshmamt
wo s‑ap e tahtkkad id dahm jewed.

16Kumpimahchmas em‑hekaj abwo s‑wohoch g Jiosh haꞌichu ahga kwo
e doꞌibia.

Mattsh amwabshwo kia oidadmattp haschu d i wehhejedkam.
17 Pegih, tt am wabsh wo kia oidad mattp haschu d i wehhejedkam mat

hekidab i t‑gawulkai gChrist. Id aniwehskohamashchamgwohochuddam.
18-19Pi o has d ahga mamtp wo pahl hikuchkask o pi wo pahl hikuchkask.

Kumt pi wo chum ge gawul e juh id hekaj. Heg o dwaꞌi si haꞌichumatt abwo
s‑wohog elidad g Jiosh.

20Mattp haschu d i wehhejedkam mat eda ab i t‑gawulkai g Jiosh ch heg
s‑ap am habwo junihid wehhejed.

21Mamtphedaidwoha‑neneholigak iddahmjewedchwabshpiheghekaj
wo si e ehꞌel ab s‑wohochudk g Jiosh haꞌichu ahga. Tp wabshaba amwo sha
s‑em‑apꞌet mamt wo e wuhpulꞌo, mt am habwo e juh.

22Am gwo s‑chegitokmat em‑wulꞌo g Christ ab amjed g pi apꞌekam, chum
amsdnehol. Wehsijj achdhahawaneneholigaj g Christ, chumhemsahchim
mach pi d ha‑neneholiga id dahm jewed.

23 Jiosh at ab uhpam t‑uꞌapa ewui heg hekaj e‑alidagmuhkig. Pegih, pi att
hegai wo shaꞌi hiwigi mas wo t‑shohbi mach d piongaj g Jiosh.

24Heg o chum hekid am t‑wehmaj. Kutt am nenaj ed s‑ap hab wo junihid
g t‑chikpan matp haschu wud matt eda ab i s‑wohoch ihda s‑kehg haꞌichu
ahgaj.

Moki am si shel ha ahgid hegammo pi hawehm kihkam
25 Neh, nt am haha wo em‑ahgi mam haschu ab ni‑kakke ab ha amjed

hegam mo pi ha wehm kihkam. Pi o d chehanig ihda mant wo em‑ahgi. K
wabshaba ab s‑ni‑hoꞌigeꞌid g t‑kownalig Jesus ch ab ni‑mahkch g amichu-
dadag. Kunt heg hekaj wo em‑ahgi mo haschu baꞌich i s‑apꞌe.

26Shoꞌowaꞌi si geꞌej g t‑kudutalig hemu. Kuni heg hekaj hab elidmo baꞌich
i s‑apꞌemamt am habwabsh wo i chuꞌigk mam has i masma.

27 Mamtp wo ge wehm kihkamk ch pi am wo ohhod o pi wo ha wehm
kihkamk ch pi an huwo hema i chum gahghi.

28Kwabshaba pi d pi apꞌekammamtp anwo bei g wehm kihkam. Hi wa g
hohnta at ab baꞌichwo iwuhshad g haꞌichu pi apꞌedag. Kuni heg hiwa chum
pi hab elid mams ab huwo nam.

29Pi o amhu geꞌewiꞌis g tashmat ia epwo jiwia g Jiosh alidag jewed dahm.
Kuni am i em‑gewkemhun mamt wo e nahtokchid heg wehhejed. Pi g wo
shaꞌi hiwgidmas wo em‑shohbi g hohnta

30o g chikpan o g has tahhadkam o g em‑eniga.

31Ttwohekaj g jeweddahmhaꞌichukwabshabapi abhuwabshwosi pihk
t‑elidad nat pi wehs wabsh wo huhug.

32Chum ani em‑tatchuichudmamt pi haꞌichukaj wo e kudutad. Gohkpa o
kahch g t‑chegitoi matt wo ge hohnigk. Kutt wabshaba wo t‑nako matt heg
am hab wo waꞌi junihid chikpan am wehhejed g t‑kownalig Jesus mattp pi
wo ha hohnigk.

33Mattp hedaiwo ha hohnt k hemhowa haꞌichu amhabwaꞌapwo junihid
wehhejedmat wo s‑hohhoꞌidad.

34 Kumt ahpim uꞌuwi hab waꞌap wo e nako mamt ab wo gawulkdask ch
heg amhabwowaꞌi junihid chikpanamwehhejed g t‑kownalig Jesusmamtp
hedai pi wo ha kunk o koi wo ha kunt. Mtp wabshaba hedai wo ge kunk ch
haꞌichu am hab ep wo junihid ha wehhejedmat wo s‑hohhoꞌidad.

35 Id ani hab kaij nani pi tatchuamant amwo i em‑wehmt ch pi heg hekaj
manis am haꞌichukaj em‑shoshobid. Tatchua ani mamt am hab wo junihid
mohaschud s‑apꞌekamchpiwohiwigimas amhaꞌichuwoem‑shohbimamt
amwehs wo i e dagito t‑kownalig Jesus wui.

36Mtwabshabawoha hiwigi g uꞌuwi e‑aꞌaligamatwo ha kuntmamtp hab
wo elidad mo d si tatchui nat pi s‑ap geꞌegeꞌehogat. Am o wa s‑apꞌe mat am
habwo e juh.

37Kwabshaba amwa s‑apꞌemamtwohanuhkudadmamtphabwo elidad
mo s‑apꞌe no pi pi d tatchui.

38Pegih, am owa s‑apꞌe mamt wo ha hiwigi ch hi wa baꞌich i s‑apꞌe mat pi
wo ha kunt.

39Matphedaiwo ehohont k dwoe‑wehmkihkamkamhugkammathekid
hema wo i muh. K am hahawa s‑apꞌe mat ep wo bei g wehm kihkam, heg hi
wamat g e‑wehmwohochuddam anwo bei.

40Mt wabshaba baꞌich wo i s‑apꞌe tahtkkad mamt pi ep wo bei g wehm
kihkam. Neh, id o am ni‑tashogid g Hekia S‑apꞌekam Gewkdag.

8
Moki am ha ahgid g ha‑kakkei ab amjed g haꞌichu hugi toꞌidda

1Amant hahawo em‑ahgi hegaimamabni‑kakke ab amjed hegai haꞌichu
hugi mo g hemajkam an toꞌaw am chum iagchulidch g e‑jijoshga.
Haꞌijj amshhab e elidmamsi s‑mahchmamthaswo chume junihid ch si e

hahaschud g haꞌichu e‑mahchigkaj. Ntwabshabawo em‑ahgimamt amhab
wabsh wo junihid mat haschu d wo i ha‑wehmtadagk g em‑wepnagmamtp
woho ab wo ha tatchuad.

2Pi amki koi haꞌichu s‑mahchmamtp hab e elid mam s‑e‑mahch.
3 Jiosh o s‑t‑mahch ahchimmattp ab si tatchua.
4 Pegih, k pi d haꞌichu g ha‑jijoshga am t‑wehhejed nach pi s‑mahch mo g

Jiosh d hemako.
5K edamuꞌi an haꞌichug g gewpkdag an dahm kahchim ch ed ch an jewed

dahmmo hab e aꞌaga jijosh ch kokownal.
6 Ch ahchim hi s‑mahch mo d hemako g Jiosh t‑ohg. K wehs haꞌichu d

amjedkamaj. Kuch heg wehhejed in d dodakam. K g t‑kownalig Jesus Christ
dhemakochwehshaꞌichunahto. Kheggahiwuhshanimg Jioshab t‑mahkch
g wechij doakag.

7 Pegih, msh haꞌi hi wa s‑mahch mo g ha‑jijoshga pi d haꞌichu am
t‑wehhejed ch hekaj pi has e elid ch wabsh koꞌa hegai mo an e toꞌaw ha
wehhejed. Sh haꞌi g em‑wehmwohochuddam pi am hu s‑ap s‑mahchmo pi
d haꞌichu g ha‑jijoshga no pi heki hu waꞌi amjed ab has ha elid. Kumsh koꞌa



1 CORINTHIANS 8:8 306 1 CORINTHIANS 9:11

hegaimo am e toꞌaw. Sh idam amem‑neid ch am em‑oidch hab e junihim ch
eda hekaj e kudut no pi hab elid mo pi apꞌe.

8Kumsh ahpim hab kaij mo pi has d ahga am Jiosh nena edmamt wo huh
ihda. Pegih,matppi has d ahgak chpi haꞌichuwoheki em‑wuamamtwabsh
wo dagito.

9 Chum as hi wa s‑apꞌe hejel em‑wehhejed mamt wo huh ch wabshaba pi
apꞌe mamt wo huhmatp heg hekaj wo e kudut k wo i shul hegammo pi hab
masma s‑mahch ihda.

10 Idam atp hems am t‑oidk habwo e juh ahchimmach haꞌichu s‑mahch k
am hab wo juhmo haschu hab elid mo pi apꞌe. Pi att am hu wo i wahp k wo
t‑gegos mo hebai i e koꞌa hegai mo an e toꞌaw hawehhejed g ha‑jijoshga

11 natt pi heg hekaj wo heki ha himch hegam mo pi gewpkdag
e‑wohochudadag ed. Tsh eda g Christ ha wehhejed muh no pi s‑ha
doꞌibiamk.

12 Kutt wo padch mo haschu hab chum s‑junimk am ha wehhejed mattp
wo heki ha himch.

13Pi att hekid wo huhmatp haschukaj wo heb hu hihi g t‑wepnagmat am
t‑oidch hab wo e junihid.

9
Id o d ha‑chikpan hegammo amahgachug g Christ

1Pi ani em‑ahgidmams amhabwo junihid hegaimani ahni haschu pi am
hu hab wua. Ahni ani hab waꞌap pi hekaj g haꞌichu ni‑apꞌedag, chum anis
d uhgchu ch geꞌe apꞌedag nat pi am i ni‑kei g Jiosh mant wo ahgachugad g
Christ. Ni heg am neid am i dahmmat e chegito k i wuhsh. Kum ahpim d e
doꞌibiakam heg hekaj haꞌichu ni‑ahga mani am ahgachug wehhejed g Jesus
Christ.

2Chum as haꞌi pi wohochud mani d Jesus Christ kehsha, m wabshaba ah-
pim s‑wohochud nat pi em‑doꞌibia k hekaj amwohokamchmani d kehshaj.

3 Id ani am ha ahgid hegammo pi wohochudmani d Christ kehsha.
4 Ahchim mach d Christ chuhchai ach edgid g apꞌedag matt ab wo bei g

t‑gegosig heg hekaj t‑chikpan.
5 Christ wepnag ch Peter ch haꞌi ehp g Christ chuhchai ash an uhꞌudch g

e‑wehmkihkammoeda hasko hihhim ch amahgachug g Jiosh haꞌichu ahga.
Kumsh am ha dagioꞌid.

6Bani wa masma apꞌedag. Kuch eda ahchim g Barnabas wehm pi hekaj g
t‑apꞌedag ch wabsh hejel t‑dagioꞌid.

7K eda wehs nahnko mahs chikpandam ab uꞌu g e‑gehgewi ab e‑chikpan
amjed. Shondal am ha dagioꞌid ch g oidag chikpandam ab ha namkid heg
hekaj mo haschu i bahijid ch g haꞌichu doakam ha nuhkuddam ha gegosid
heg hekaj mo haschu ab i wuhshani.

8Pi o d wabsh hemajkam hab ha‑elida ihda. An o hab chuꞌig heg eda Jiosh
chehanig

9mat gMosesbad an oꞌoha:
Pi amt an hu wo wulsh g woiwis chini mat wo kehiwia g haꞌichu bahijida.

Deuteronomy 25:4
Neh, pi o hegam habwaꞌi ha ahg woiwis.
10Ahchim o hab ep t‑ahg. Hegai mo hedai i moihun ch hegai mo hihk g eꞌes
at hemhowa abwo haꞌichu i nei id ab e‑chikpan.
11 Heg o wa wepo matt am ei g haꞌichu kai em‑shahgid, am em‑ahgidch g
Jiosh haꞌichu ahga. K hab chummahsmatt ab haꞌichu wo i nei em‑amjed.

12 Am amsh haꞌi i ha wehmaj. Kuch eda baꞌich i apꞌedag matt ab wo chum
i nei haꞌichu em‑amjed ch wabshaba pi hekid ab hu em‑tahni ch amwabsh
wehs haꞌichu nakog matt pi an hu wo shohbi g s‑kehg haꞌichu ahgaj g Jiosh
ab amjed g Christ.

13Mtwo chum s‑mahchkmo hegammo am chikpan geꞌe cheopi ch ed ab i
neid g e‑gegosig heg amjedmo g hemajkam abmahkch g Jiosh.

14 Pegih, k hab waꞌap masma am t‑chehani g t‑kownalig Jesus hemu.
Ahchim mach am ahgachug g s‑kehg haꞌichu ahgaj g Jiosh attsh ab amjed
wo i nei g t‑dagioꞌidadag.

15Niedapihekid shaꞌi hekaj ihdani‑apꞌedag chpiheghekaj em‑ahgid ihda
manis em‑chehani mamt wo i ni‑dagioꞌi hemu. Baꞌich i mant wo bihugim k
womuh kih hegai manis wo em‑kowlant id hekaj s‑kehg haꞌichu ahga.

16 Ab o ni‑chehani g Jiosh mant wo ahgachugad g haꞌichu ahgaj. Kunt
wo si pi ap ni‑tahtkk mantp pi am hu hab wo junihid. Jiosh ash ab ep
em‑chehani mamt wo t‑namkid ahchim mam ab t‑amjed kah g haꞌichu
ahgaj. Ni wabshaba pi ab hu em‑tahni heg hekaj mant baꞌich wo i s‑ap
ni‑tahtkk ab wabsh em‑mahkch.

17Mantp ahni hab i n‑ah mant am hab wo junihid ihda chikpan ch hekaj
ab wo bei g ni‑gehgewi. K wabshaba g Jiosh ab ni‑chehani ch ab ni‑hiwig.

18 Pegih, k id d ni‑gehgewi mani si s‑ap ni‑tahtk heg hekaj mani ab
wabsh em‑mahkch g s‑kehg haꞌichu ahgaj g Jiosh. Heg ani hekaj pi hekaj
g ni‑apꞌedagmanis wo em‑kowlant.

19 Pi ani hedai ha hiwig ch wabshaba wehs ha wehhejed ni‑pionchud
mantp hems habmasmamuꞌi ab wo i ha nohnogi Christ wui.

20 Ni am ha oidch hab ni‑junihim hegam mo am oid g heki hu t‑himdag
ahchim Tutuligo mani hekid i ha wehmaj

21 ch am ha oidch hab ni‑junihim hegam mo pi am hu oid mani hekid i
ha wehmaj mant hekaj ab wo i ha nohnogi Christ wui. K eda pi hab mahs
manis pi ab hu wecho g Jiosh chehanig nani pi am hab junihim mo haschu
ab i ni‑chehani g Christ.

22 Pi ant am hab wo junihid mat haschu wo ha kudutad, chum anis
s‑mahch mo s‑apꞌe am ni‑wehhejed. Tp hems heg hekaj wo ni‑hiwigi mant
amwo i ha wehmt. Wehs ani ha wepomasma hab ni‑wuamantp hems hab
masma abwo i ha nohnogi Christ wui wabsh chum hasmasma.

23 Id ani wehs hab wua mant hekaj am wo ahgachugad g s‑kehg haꞌichu
ahgaj g Jioshmatt t‑wehmwo bei g s‑ap tahhadkam.

24S‑mahch ammat g emelchuddam habwaꞌi masmawo bei gehgewimat
wo si e nakogad. Tt hab wamasma amwo t‑nakogadmatt wehs am hab wo
juh g Jiosh tatchui.

25 Hegai mo hedai i tatchua mat wo bei g gehgewi at hemho wa wo e
momoisha k wo e nuhkud wehs haꞌichu k ed. Neh, id o wehs hab e wua
heg waꞌi wehhejed mamt ab wo wahki g gihko. T eda wabsh wo huhug. Ch
wabshaba ahchim amhab t‑junihim hegwehhejedm at pi hekid wo huhug.

26Ni hekaj hab hi hegwawepomani shelmed hegwuimant amwonahto
g ni‑mel k ab wo bei g ni‑mahkigdag. S‑mahch am mo g shonikkashdam pi
tatchuamaswohekiwua g e‑shonihina. Ni ahni habwaꞌap pi tatchuamanis
wo heki wua g ni‑apꞌedag wehhejed g ni‑chikpan.

27 Shonikkashdam o ab si e nakog ch emomoisha. Ni ahni hab wamasma
ni‑nakog Jiosh chikpan ed mat pi wo ni‑ohhod heg amjed am i dahm mant
ab i em‑wai mamt am habwaꞌap wo junihid.



1 CORINTHIANS 10:1 308 1 CORINTHIANS 10:19

10
Matt pi ab huwui wo t‑hoꞌigeꞌidahumo haschu pi d Jiosh

1 Am am wa chum s‑mahch matsh wa haschu has e juh am ha tahgio g
t‑shohshon matsh wa g Mosesbad am i ha wanim. Jiosh ash hab masma ha
nuhkud ch ha wanimed mash wa g chewagi am ha baꞌich him. Kutsh am
gahi i huhud g geꞌe shuhdagi.

2 Id atsh hab ha juni mat hekaj ab wo s‑wohog elidad gMosesbad.
3Wehsijj ash am koꞌa hegai haꞌichu hugi mash g Jiosh ab hamahk
4 ch wehsijj ab ihꞌe hegai shuhdagi mash ab geꞌe waw t amjed daꞌiwuni

ch s‑wawinig. Ihda waw o wepogidas g Christ mo g doakgaj chum hebai ha
wehmaj ch ab hamahkch g hoꞌigeꞌidalig.

5 Tsh wa eda muꞌijj pi ab hu wohog el g Jiosh. Tsh hekaj si pi ha hohhoꞌi
idam k ab ha hugio tohono jewed ch ed mash an oiopohim. Sh g ha‑hohon
amwabsh e dagitohim.

6Pegih, wehs ihda o dwabsh chehgidamat wo t‑shohbimatt pi ab huwo i
tatchua g pi apꞌekammashwa hab e wua idam

7 ch pi ab hu wui wo t‑hoꞌigeꞌidahu mo haschu pi d Jiosh mash wa hab e
wua haꞌijj idam. Bo chuꞌig an Jiosh oꞌohana ed matsh wa am dadhaiwua k
huhmat haschu am toꞌi hegai mo chum jioshchud k am i wuwhag k e waila.

8Am hu hebai ehp, sh haꞌijj wabsh chum hedai ha wehm woꞌiwup. Tsh g
Jiosh am haꞌi ha cheha matsh wo ha kokda. Tsh gokko gamai waik mihl (23,
000) e koꞌij hemako tash ed.

9Amhuhebai ehp, tshhaꞌijj bagachg Jiosh. Tshheghekaj amapꞌechmatsh
wo ha kiꞌikka g kohkꞌoi k wo ha hugio.

10Amhu hebai ehp, sh haꞌijj pi ap has ahg g Jiosh hab kaijchmash pi ap ha
dagioꞌid. Tsh heg hekaj am apꞌechmatsh g anghil wo ha hugio. Mt heg hekaj
pi am hu ha oidch hab wo e junihid.

11 Id ash wehs an oꞌohanas mat wo t‑shohbidad matt pi hab wo junihid g
pi apꞌekam ahchimmach hemu in d dodakam amwehs ha oidch.

12 Haꞌijj amsh hab e elid mam s‑gewpkdag am e‑wohochudadag ed. Mt
wabshaba wo si s‑e nenꞌoidk mamt pi wo i e jushadkad k pi wo i gei am pi
apꞌekam ch ed no pi wehsijj t‑aꞌappem g Jiawul.

13Wehshegai aꞌappemamoab t‑aihimochumhedai abaꞌahe. Kwabshaba
g Jiosh hab kaij matsh wo t‑nuhkudad ch heg hekaj pi hiwgid mas wo
t‑aꞌappe am dahm matt heꞌes wo i t‑nako ch ab t‑mahkch g gewkdag matt
wo nakog k wo t‑doꞌibia heg amjed.

14 Pegih, ni‑wepnag mani si em‑tatchua, pi g ab hu wui wo shaꞌi e
hoꞌigeꞌidahunad hegai mo haschu pi d Jiosh.

15Am gwo i aꞌamichud ihda nam pi haꞌichu s‑aꞌamichud.
16 Ab ach hoꞌigeꞌid g Jiosh ch ab si ihm g alidaj mach eda hab wua g

mihshmda chemait hugi no pi hab d ahgamat am i dagito g e‑hon kots t ab k
am iawua g e‑ehꞌedmat am t‑wehhejedmuh.

17 Do waꞌi hemako hegai mat am t‑wehhejed muh. Ch ahchim am
t‑chehgidch mach am wehmaj d hemako am t‑wehm hab wuadch g
t‑mihshmda chemait hugi.

18 Jiosh atsh amha cheha g t‑shohshonmatwoha kokda g haꞌichu doakam
k hekaj wo iagchul g e‑chuꞌijig wehhejed k haha wo huh hegai chuhkug. K
hegammo koꞌa ab ihm g Jiosh.

19Pegih, k hegammo ab ha wui iagchulid g e‑jijoshta ab ha ihm koꞌadch g
e‑iagchulida. K eda pi d haꞌichu g ha‑jijoshta.

20 Ab o wabsh ha ihm g jijawul pi e mahchch mas has e wua. Kuni pi
em‑tatchuid mams wo ha wehm ab ha ihm g jijawul koꞌadch hegai mo ab
ha toꞌid.

21 T‑kownalig Jesus Christ o ab t‑mahkch ihda t‑mihshmda chemait hugi.
K pi shaꞌi hiwgidas mams wo ha wehmajk amai mo ab ha ihm g e‑jijoshga
koꞌadch hegai mo ab ha doꞌid.

22Shahagwepomam tatchuamamtwohehgamch g Jiosh abha ihmadch g
jijawul mamtp hedai ha wehm koꞌamo haschu abwui e toꞌaw g ha‑jijoshga.
S‑e g wo nenꞌoidk no pi baꞌich i s‑gewkdag g Jiosh mam ahpim ch wo
s‑koꞌokam em‑namkid.

23Mshhaꞌi hab chechꞌemowehs haꞌichu hiwgidasmatp haschuwehhejed
pi an hu haꞌichug g chehanig. Nt wabshaba wo em‑ahgi mo pi wehs haꞌichu
s‑apꞌe am t‑wehhejed. Wehs haꞌichu o hiwgidas chwabshaba pi wehs dwo i
t‑wehmtadagk.

24Amgwos‑chegitokg chumhedaiha‑apꞌedag chpiwabshhejel e‑tatchui.
25Oi g am wabsh wo huhgi matp haschu am e gagda nolawtakud ch ed k

pi wo e kudumas hebai e bei. Pi o ab hu em‑abmams abwo ha kakkemas d
hegai mo ab e toꞌid g ha‑jijoshga.

26An o hab chuꞌig Jiosh oꞌohana edmowehs haꞌichu d enigaj.
27Mamtp wo tatchuad ch am wo e gegosido ha‑kih am hegam mo pi d e

doꞌibiakamchabem‑waid. Kumtwabshwohuhmatphaschuabwo i em‑toꞌi
k pi ab huwo ha kakkemas ab e toꞌid g ha‑jijoshga, wabsh pi wo e kudumas
hebai be k ab em‑mah.

28-29Twabshaba hema abwo sha si em‑ahgimat ab e toꞌi g ha‑jijoshga, mt
pi wo huhmat heg hekaj pi wo e kudu hegai mo em‑ahgid. Pegih, mtp hems
haꞌi hab wo chei, “Ms haschu ahgk hig wo ge has ni‑ahgad heg hekaj mani
haschu i koꞌamani eda heg hekaj ab hoꞌigeꞌid g Jiosh?

30Kunis haschu ahgk wo ni‑shohbi heg wabsh hekaj mam e kudut?”
31 Pegih, woho o wa mach apꞌedag matt wabsh chum haschu wo koꞌad. K

wabshaba ab t‑abmatt ab wo si haꞌichuch g Jiosh wabsh chum haschu k ed,
chum hems heg hekaj mach haschu i koꞌad ch haschu i ihꞌe.

32 Am g wabsh s‑ap wo kihkad ch pi haꞌichu am hu hab wo junihid mas
heg hekaj hedai am hab wo juh g pi apꞌekam, chum hems hegam mo pi d e
doꞌibiakam.

33 Bamt wo masmak mani ahni. Pi ani am hu waꞌi hejel ni‑chegito ch
wabshaba wehs s‑ha chegito g hemajkam. Bani wa ni‑wua matp hems heg
hekaj wo s‑hohhoꞌi mani has ni‑wua k ab wo s‑wohoch g haꞌichu ni‑ahga k
wo e doꞌibia.

11
1 Am g wo ni‑oidk hab e wuad hab masma mani ahni Christ oidch hab

ni‑junihim.
Matsh g uꞌuwi abwo hawechokmihshmda ed

2Ab ani si has em‑elid mamsh chum hekid s‑ni‑chegito ch am oidch hab e
junihim ihda himdagmant am em‑wui uꞌapa.

3Mt wabshaba wo chum s‑mahchkmo g cheoj am dahm g uwi. K g Christ
am dahm g cheoj. K g Jiosh amwehs haꞌichu dahm.

4 Id amtwo chehgidchmameda emihshmad. Mt heg hekaj ahpim chechoj
pi ab hu wo ha maꞌishchid g e‑mohmi mam hekid i e hoꞌigeꞌidahun ch am
ep ahg g Jiosh haꞌichu ahga. Dat wo s‑ta edam haꞌichuk mamtp ab wo ha
maꞌishchid.

5 Kumt ahpim uꞌuwi hi ab wo ha maꞌishchid g e‑mohmi mam hekid i ha
kaichudch e hoꞌigeꞌidahun ch amep ahg g Jiosh haꞌichu ahga. Batwamasma

wo s‑ta edamak mamt wo s‑wohlim hih g e‑moꞌo mamtp pi ab hu wo ha
maꞌishchid.

6Pegih, mt abwo emaꞌishchid chwo emihshmad k heg hekaj pi wo si e el.
7 Kumt ahpim chechoj pi ab hu wo ha maꞌishchid g e‑mohmi e mihsh-

madch no pi g Jiosh am t‑eda chehgidch g e‑gewkdag. Mt wabshaba ahpim
uꞌuwi ab wo e maꞌishchid nam pi ab wecho g chechoj ch ab chehgidch g
ha‑gewkdag.

8-9 Jiosh at wehpeg nahto g cheoj k heg amjed ab i wuhshad g uwi k nahto
amwehhejed g cheoj.

10 Ab o em‑neid g anghil. Kumt ahpim uꞌuwi am wo ha chehgi ab ha
maꞌishch g e‑mohmimam ab ha wecho g chechoj.

11K eda hab d elidaj g Jiosh mat g cheoj ch uwi ab aꞌai wo e hiwgad ch ab
aꞌai wo i e wehmajk.

12Wohoowamat g Jioshab iwuhshadguwiabamjedg cheoj. Kwabshaba
g chechoj ab hahawa uwi t amjed i wuwhag. K wehs haꞌichu ab d Jiosh
amjedkam.

13 Am g wo oidahid ihda mo pi hab chum chuꞌig mas g uwi ab wo e
hoꞌigeꞌidahu Jiosh wui pi ab humaꞌishch g e‑moꞌo.

14 S‑mahch achmo g cheꞌechewmoꞌo s‑ta edama amwehhejed g cheoj
15 chwabshaba amwa s‑apꞌe g uwiwehhejed no pi abmahkch g Jioshmat

hekaj ab wo emaꞌishchid gmoꞌoj.
16 Pi ani ahpim waꞌi em‑mashcham ihda. Wehsko ani am ha mashcham

mo hebai g t‑wehm wohochuddam e hehemapad. Kush wehsijj g Christ
chuhchai habmasmahamashcham. T hab pi hedai ab huwo chum t‑neꞌowi
heg hekaj.

Mash pi am hu ap hab junihim g chemait hugi
17Msh am haꞌichu ep pi ap hab wuamam am e hehemapad.
18Wehpeg ant id hab wo ah mani kah mamsh haꞌi ab e wui gegok am e

nanmekch. Ni amwa heꞌes s‑wohochud ihda.
19Hemho wa at am wo i wuhsh g hab mahs kudutadag em‑shahgid mat

amwo i e tashogi mo hedai pi apꞌe.
20Naꞌams hab elid mam s‑ap hab wua g chemait hugi hekid i e nanmekch

ch amsh eda pi ap am hab junihim.
21 Wehpeg amsh e wehm e gegosid ch eda pi aꞌai e hoꞌid ch haꞌi wabsh

s‑kokwog ch haꞌi nawkoꞌo ch haꞌi bihugkoꞌo.
22Bowamasma tashomampi ab hu has ha elid g e‑wehmwohochuddam

chwabsh si ha edawua hegammo am dwa shoꞌigkam. Mt hemhowa abwo
e chuꞌijigch id hekaj. Baꞌich o i s‑apꞌe mamt wo e gegos heheꞌejel e‑kihki am
k am habwo juh g chemait hugi mam am e nanmek.

23 Am ani wa em‑mashcham hegai mo wa g t‑kownalig Jesus am
ni‑tashogid ab amjed ihda chemait hugi himdag. Am atsh i shonwua heg i
hudunk ab mamtki wa wo gagda matki wo e muhkid. Hegam mash wa ab
wui e dagitokch atsh am i e hemapai. Kutsh g Jesus am i bei g chemait

24 k am i hahai ab hoꞌigeꞌidk g Jiosh k hab kaij, “Do ni‑honshpadag ihda
mamt am i em‑hahaini. Id ani hab ahgch hab kaij mant wo ni‑muhkid am
em‑wehhejed. Ab g wo huhgi ihda hahainig k id chum hekid am hab wo
junihidmamt hekaj wo s‑ni‑chegitok.”

25 Tsh wa woho hab e juh. Kutsh am hahawa bei g tahsa k hab kaij, “Do
ni‑ehꞌed ihda nawait. Id ani hab ahgch hab kaijmat g ni‑ehꞌedwo e iawua. T
g Jioshheghekaj amhabwo juhhegaimowahabkaijmatshhabwoem‑juni.
Abgwo ihꞌi ihdak idchumhekidamhabwo junihidmamtwos‑ni‑chegitok.”
Neh, bo kaij g t‑kownalig Jesus.

26Kuchhekid amhab iwua ihda chemait hugi ch am tashowohokamchud
mat t‑wehhejedmuh ch ab aihimmat ep wo jiwia.

27-28 Pegih, tt am wo si hejel i t‑mamche machs wa woho ab haꞌichuchud
g t‑kownalig Jesus k am hab haha wo juh g chemait hugi. Tsh ab wo
moht g chuꞌijig matp hedai pi ap hab wo wuad ihda chemait hugi no pi
pi haꞌichuchud mat am dagito g e‑hon kots wui k am iawua g e‑ehꞌed mat
t‑wehhejedmuh.

29Tt amwo ai g s‑koꞌok t‑namkidadagmattp habwo juh g chemait hugi pi
amichudchmat am t‑wehhejedmuh g t‑kownalig Jesus.

30Heg am hekaj muꞌijj kokꞌo ch pi ab hu gewpk ch haꞌijj heki hu koi.
31-32 Bat wa masma hab wo t‑juh g Jiosh hab ahgk matt wo dagito g pi ap

t‑chuꞌijig k pi gamhu habwo i t‑juh ab amjed g Jiosh habmasmamat hegam
mat pi abhuwuiwo i e nohnogi. Pi at habmasma s‑koꞌokamabwo t‑namkid
g Jioshmattp hemswehpeg amwo si heheꞌejel i t‑mamchemachhasmasma.

33 Pegih, ni‑wepnag, am amt wo aꞌai e nenida k wehs e wehm hab wo juh
g chemait hugi.

34Matp hema d wo bihugimkamk ch wo e gegos ab e‑kih ab mat koi wo e
ai g em‑namki. Mt am hahawa pi heg hekaj ab hu wo e chuꞌijigch. Am ant
haha wo i apꞌechmam haschu ab ep i ni‑kakke hekid i em‑neidk.

12
Moab t‑mahkch g gewkdag gHekia S‑apꞌekamGewkdag

1 Ab am wa ep ni‑kakke ab amjed hegai gewkdag mo g Hekia S‑apꞌekam
Gewkdag ab t‑mahkch matt ab aꞌai wo i t‑wehmajk. Tatchua ani mamt wo
s‑mahchk g wohokam ab amjed ihda.

2 Idani amhahawa s‑mahchmamwahaꞌichukaj am i ewanimedmameda
ab has ha elid mam haschu i chum jijoshchud.

3K wabshaba pi d Hekia S‑apꞌekam Gewkdag ch am i em‑wanimed namt
wa ge e nako mams wo wohokamch mo g Jesus d Jiosh. Hegammo pi edgid
g Hekia S‑apꞌekam Gewkdag o hab elid mo g Jesus am gawulkdas ab Jiosh t
amjed. Kuch wabshaba ahchimmach edgid s‑mahchmo g Jesus d Jiosh.

4 Ab o t‑mahkch g Hekia S‑apꞌekam Gewkdag g gewkdag matt hab wo
junihid g nahnkomahs haꞌichu amwehhejed g Jiosh.

5K g t‑kownalig Jesus amapꞌechudchmatt hasmasma amhabwo junihid.
6K d nahnko mahs chikpan mach am hab junihim ch wabshaba wehs ab

d amjedkamaj g Jiosh.
7Heg o ab t‑mahkch g Hekia S‑apꞌekam Gewkdag. K id am t‑gewpkadch

ch ab heheꞌejel t‑mahkch matt has wo t‑junihid ch am aꞌai wo i t‑wehmajk.
Kuch s‑mahchmoam t‑eꞌeda gHekia S‑apꞌekamGewkdagno pi ab t‑mahkch
g gewkdag.

8Ab o haꞌijj t‑mahkch matt wo s‑chu aꞌamichud k amwo tashogi g s‑hasig
haꞌichu ch ab haꞌijj t‑mahkch matt wo si s‑mahchk ch ahgachugad g Jiosh
haꞌichu ahga.

9Ab o haꞌijj t‑mahkch g geꞌewohochudadag ch ab haꞌijj t‑mahkchmatt wo
ha doaj

10 o g s‑hasig haꞌichu hab ep wo junihid. Ab o haꞌijj heheꞌejel t‑mahkch
g haꞌichu e‑ahga matt wo ahgad ch ab haꞌijj t‑mahkch matt wo neneokad g
pi t‑machiga neꞌokikaj ch ab haꞌijj t‑mahkchmatt wabsh wo s‑amich hegam
neꞌokikamwoi tashogikchabhaꞌijj t‑mahkchmattwos‑mahchkmohaschu
ahga ab amjed g Hekia S‑apꞌekam Gewkdag ch haschu pi ab hu amjed.

11 Neh, wehs ihda o ab d amjedkamaj g Hekia S‑apꞌekam Gewkdag. K
heg ab heheꞌejel t‑mahkch mo has i mahs chikpan am hab s‑junimk ab gai
t‑wuhshanim.

Mach d hemako am i t‑wehnadk g t‑doꞌibiakam
12 S‑mahch ach mo g t‑honshpadag muꞌi nahnko chuhchuꞌidag ch wab-

shaba d waꞌi hemako. Kuch hab wa masma wehsijj d hemako ahchim matt
ab i t‑wehnad g Christ.

13 Muꞌijj am hi wa pi d Tutuligo. Tt wabshaba pi wo t‑nako machs hab
wo chei mam pi d t‑wehm wohochuddam. Haꞌijj am hi wa d nenehol. K
wabshaba pi has d ahga mam has i mahs ch ab i s‑wohoch g Jiosh. Heg at
wehsijj ab i t‑hemakoch. K hahawa hegwawepomach d Jesus honshpadag.
K g Hekia S‑apꞌekam Gewkdag wehsijj an t‑uꞌukch.

14 Kuch eda nahnko mahs haꞌichu chikpan hab masma mo g nahnko
chuhchuꞌidaj g t‑honshpadag.

15 T‑tahtad o pi wepo haꞌichu hab wua mo g t‑nohnhoi. Kuch wabshaba
wehs ha tatchua.

16K g t‑nahnk gawul haꞌichu hab wuamo g t‑wuhpui.
17 Kuch wabshaba wehs ha tatchua natt ge has masma haꞌichu wo kah

mattp pi wo sha ha nahnkk ch pi has masma wo hewagi mattp pi wo sha
ha dahkk.

18 Jiosh at am nahto g oꞌodham k hab masma hab juh g nahnko
chuhchuꞌidag ab t‑honshpadag ab.

19-20 K wehs ab i e wehnadch g hab t‑chuhchuꞌidag no pi d hemako g
t‑honshpadag.

21Pi ach hegamwaꞌi tatchua t‑wuhpui ch wabshaba g t‑nohnhoi ehp k ch
pi heg waꞌi tatchua t‑moꞌo ch wabshaba g t‑tahtad ehp.

22Haꞌi o pi gewpkdag g hab t‑chuhchuꞌidag chwabshaba habwamasma d
si t‑tatchui.

23 Kuch s‑ap ha nuhkud ch ha maꞌishch mat pi wo mahsk hegam hab
chuhchuꞌidagmo pi ta neidagma.

24 Pi ach hab masma s‑ha nenꞌoid hegam hab chuhchuꞌidag mo pi has d
ahgamat wo e neidad.

25Wehs ach ha tatchua g hab t‑chuhchuꞌidag mat wehs e wehm s‑ap wo
chikpanad.

26 Pegih, bach wa masma chum t‑wehm s‑ap chikpan ch wehs t‑wehm
wo t‑shoꞌigch mattp hema haꞌichukaj wo t‑shoꞌigch. Kutt wehs t‑wehm wo
s‑hehgigkmamtp hema abwo si s‑ap has t‑ah.

27Pegih, wehsijj ach d hemako g Jesus Christ wehm ch hegwawepomach
d honshpadaj ch heheꞌejel d nahnko chuhchuꞌidaj.

28 Jioshatwehsab i t‑mahkhimatt haschuhabwo junidahid. K idd siwehs
ha dahm t‑chikpan mach haꞌi d Jesus Christ chuhchai ch am ahgachugch g
haꞌichu ahga ab amjed. K id ab oidch d t‑chikpan mach haꞌi d Jiosh haꞌichu
ahga i tashogiddam. K id ab oidch d ep t‑chikpan mach haꞌi d Jiosh haꞌichu
ahga ha mashchamdam. Haꞌijj ach s‑hasig haꞌichu hab wua ch haꞌijj uꞌukch
g gewkdag matt wo ha doaj ch haꞌijj am i ha wehmaj haꞌi ehp ch haꞌijj
am haꞌichu aꞌapꞌechud ha shahgid g t‑wehm wohochuddam ch haꞌijj g pi
t‑machiga neꞌokikaj neneok.

29 Pi att wehsijj gam hu mehk wo ahgachugad g Jiosh haꞌichu ahga ch pi
wehsijj d Jiosh haꞌichu ahga i tashogiddam ch piwehsijj d Jiosh haꞌichu ahga
ha mashchamdam ch pi wehsijj uꞌukch g gewkdag matt hab wo junihid g
s‑hasig haꞌichu

30o wo ha doaj ch pi wehsijj neneok g pi t‑machiga neꞌokikaj ch pi wehsijj
abmahks g amichudadagmatt wo tashogi idam neꞌoki.

31 K wabshaba haꞌi idam mahkigdag baꞌich d i ha wehmtadag g t‑wehm
wohochuddam. Kutt heg hekaj baꞌich wo i tatchua matt wo hekaj hegam. K
eda g pihk elidadag wehs baꞌich d i si haꞌichu.

13
Matt wo chum si pihk t‑elidad ha hekaj

1 Neh, ttp hems wo t‑nako matt wo neneokad g nahnko mahs oꞌodham
ha‑neꞌokikaj o chumhems g anghil ha‑neꞌoki. Twabshabahegai t‑neꞌoki heg
wo wa wepok mo g s‑nakosig haꞌichu am e gewmattp pi wo edgidad g pihk
elidadag.

2Dach wabsh pi haꞌichu mattp pi wo edgidad g pihk elidadag, chum achs
ab womahksk matt wo si s‑ap i tashogi g Jiosh haꞌichu ahga o wo s‑mahchk
g geꞌe haꞌichu ch g s‑juhk haꞌichu ahga wo s‑amichudad o wo edgidad g
wohochudadagmatt wo i himch g doꞌag.

3 Pi o haꞌichu t‑wehhejed s‑kehgaj mattp pi wo edgidad g pihk elidadag,
chum achs hems wo s‑chechojimak matt wehs gm hu wo ha mah g haꞌichu
t‑eniga, chum hems ab wo i t‑dagito mamt wo t‑mehid k wo t‑kokda ha
wehhejed.

4 Mattp wo edgidad g pihk elidadag ch wo s‑hemajimak ch ab wo s‑ha
bahbgid ch pi wo chu hehgamk ch pi wowoikimak

5 ch pi am hu wo ha edawua ch pi wo chu daꞌad ch wo s‑bamuistk. Pi att
wo kuint mat hema pi ap has wo e juh

6k pi wo hohhoꞌi g pi apꞌekam kwabshaba si s‑apwo t‑tahtkk ab kahkch g
s‑apꞌekam

7 ch s‑ap habwo ha elidad g hemajkam. Chum as pi ap habwo e junihid, tt
habwoha elidadmatp hemswowa aꞌapꞌet ch hekajwabsh s‑apwonakogad
matp has wo e juh.

8-10 Ab o heheꞌejel t‑mahkch g Hekia S‑apꞌekam Gewkdag g haꞌichu ahga
ch pi t‑machiga neꞌoki ch haꞌichumahchig mat d wabsh wo i t‑wehmtadagk
hemuch. Kut wabshwo huhug idammahkigdaj matt hekid amwo i ai hegai
mo haschu g Jioshwehs s‑ap amapꞌechudch t‑wehhejed. Twabshaba g pihk
elidadag pi hekid wo huhug.

11Neh, no hig pi g ali alikaj neok ch alikaj haꞌichu tahtk chhaꞌichu chegito?
T wabshaba ab wo i e ai g geꞌeligaj. T wo geꞌehogat.

12 Pegih, tt hab wa masma am gawul wo t‑juh matt hekid am wo nei g
t‑doꞌibiakam am i koꞌok. Hemuch ach wabsh al heꞌes haꞌichu i s‑mahch ab
amjed g Jiosh. K id heg wa wepo mach wabsh s‑kohmagim neid haꞌichu.
Tt wabshaba heg i tash haha wo si s‑ap s‑mai haꞌichu ab amjed g Jiosh ab
i neidok g t‑doꞌibiakam. T g t‑mahchig hahawa d wo wehsk hab masma mo
habmasma s‑t‑mahch g Jiosh.

13 Pegih, chum att hekid ab wo s‑wohochudad g Jiosh ch ab s‑ap wo
nenidadmat am habwo i junihid g e‑neꞌoki am t‑wehhejed. Chum att hekid
wo si pihk t‑elidad ha hekaj. K g pihk elidadag wehs ha baꞌich d i si s‑has
haꞌichu.

14
Moki ia ha tashogid g Hekia S‑apꞌekamGewkdagmahkigdag

1 Pegih, mt am wo e nakogad mamt ab wo si pikh e elidad wehs ha hekaj
ch wo i ha wehmtad heg hekaj mo haschu ab t‑makiog g Hekia S‑apꞌekam

Gewkdagmatt habwo junihid. T id dwo si i ha‑wehmtadagkmatt amwo ha
ahgidadmo haschu g Jiosh am i t‑tashogid.

2 Pi at hedai hejel wo s‑em‑amichud k ab wo bei g i wehmtadag mamtp
wabsh g pi e‑machiga neꞌokikaj wo neneokad. Heg o wa wepo mach heg
hekaj ab waꞌi Jiosh wui neneok.

3K wabshaba hegai mo am ha ahgid mo haschu g Jiosh am i ha tashogid
am i ha wehmaj ch am i ha gewkemhun ch ab hamahk g s‑ap tahhadkam.

4 Hejel o waꞌi e wehhejed hab kaij hegai mo gawul kaidam nenneok. K
wabshaba hegaimo amha ahgidmo haschu g Jiosh am i ha tashogid am i ha
wehmaj g e‑wehmwohochuddam.

5Mamt huꞌi wehsijj wo neneokad g pi e‑machiga neꞌokikaj. Ni wabshaba
baꞌich i tatchuamamtwo bei hegai mahkigdagmamt si s‑ta amichudamwo
ahgad g Jiosh haꞌichu ahga. Pi at am hu hugkam d wo i ha‑wehmtadagk
mamtp wo neo heg hekaj pi e‑machiga neꞌoki, heg hi wamatp am hema wo
gagda g em‑neꞌoki amwehs ha wehhejed.

6Pi ant haꞌichukaj wo shaꞌi i em‑wehmtmantp hems amwo jiwia em‑wui
k heg waꞌi hekaj wo neokad pi ni‑machiga neꞌoki. Bant waꞌi masma wo i
em‑wehmt mant am wo tasho em‑ahgi mo haschu am ni‑maskogid g Jiosh
o g haꞌichumahchig ab amjed o g haꞌichumashchamigaj.

7 Id ant wo haꞌichu wepogi mamt wo s‑amich. S‑mahch am mat pi hedai
wo s‑mahchkmo haschu neꞌi am chum aꞌagamatp g uhs kuikud ch ahlpa pi
kehg wo kaida.

8T pi hedai wo s‑mahchk g shondal mat has wo e juh matp g kuhudam pi
ap am huwo kuhu g kuikud.

9 Pegih, t hab wa masma pi hedai wo em‑amich mam haschu am chum
aꞌagamamtpwabshgawulkaidamwoneokad. Hegowawepomatanwabsh
wo i huhug g em‑neꞌoki.

10Muꞌij o g nahnkomahs neꞌoki id dahm jewed.
11Mantp pi wo mahchk g neꞌokij g gawul neokdam, kutt d wabsh wo ge

oꞌodhamk ab aꞌai t‑wui nach ge s‑t‑amichud.
12S‑apꞌe omamsi tatchua gmahkigdaj gHekia S‑apꞌekamGewkdag. Kumt

baꞌich am hab wo i junihid mat haschu baꞌich d wo i ha‑wehmtadagk g
em‑wehmwohochuddam.

13Hegai mat hedai wo gawul kaidam nenneokad at hemho wa wo chum
e hoꞌigeꞌidahun k ab wo tai g Jiosh g amichudadag mat s‑ap wo i tashogi g
gawul kaidam e‑neꞌoki.

14 Pi att hedai am hu wo i ha wehmtad heg hekaj haꞌichu t‑amichudadag
mattp wabsh g gawul kaidam neꞌokikaj wo t‑hoꞌigeꞌidahunad, chum achs si
s‑ap t‑tahtk am heheꞌejel t‑iꞌibdag ed.

15Kutt heg hekaj piwabshwo t‑hoꞌigeꞌidahunad g gawul kaidamneꞌokikaj
ch pi wabsh wo neꞌed g gawul kaidam neꞌokikaj ch wabshaba s‑ta amichu-
dam hab ep wo t‑juh.

16 Pi at wo e nako hegam mo pi mahch mach has t‑wua mat t‑wehm
ab wo hoꞌigeꞌel g Jiosh mattp wabsh g gawul kaidam neꞌokikaj wo
t‑hoꞌigeꞌidahunad nat ge wo amichmach has kaij.

17Ttp hems hi wa si s‑apwo t‑hoꞌigeꞌidahu Jiosh wui. T wabshaba idam pi
ab huwo bei g i wehmtadag.

18 Ab o ep ni‑mahks ihda mahkigdag. Kuni ab si hoꞌigeꞌid g Jiosh mani
em‑baꞌich i muꞌikko nenneok g gawul kaidam neꞌokikaj.

19Ntwoni‑nakomantheghekajmuꞌimihlneꞌokihabwochei. Kwabshaba
baꞌich i s‑apꞌemach eda t‑mihshmadmant al hetasp neꞌoki habwo chei mat
wo s‑e amichmani haschu chum hamashcham.

20 Aꞌalkaj am hab e junihim, ni‑wepnag, ab si haꞌichuchudch ihda al
mahkigdag ch heg hekaj ab si e haschud. Am g wabsh wo dagito ihda pi
apꞌekam. Neh, aꞌal o pi mahch g pi apꞌekam. Kumt hab waꞌi masma hab wo
masmakmo g aꞌal mamt pi womahchk g pi apꞌekam.

21An o oꞌohadagmo hab kaij g Jiosh:
Bant wo ha juh g Tutuligo mat wo e gehg k hemho wa ab wo kaihamad g

ha‑neꞌoki g gawul hemajkam.
T eda wabsh kia pi ab huwo ni‑kaihamad. Isaiah 28:11-12

22 Neh, idam gawul kaidam neꞌoki mam ab si haꞌichuchud o wa d chum
chehgidaamhawehhejedhegammopi abhukaimkg Jiosh chpi t‑wehhejed
d chehgida ahchimwohochuddam. Hegai mo g Jiosh am t‑tashogidmatt wo
ha ahgi g t‑wehmwohochuddam o am ha chehgid mo am t‑wehmaj g Jiosh,
chum as pi am huwo ha chehgi hegammo pi kaimk g Jiosh.

23 T hegam mo s‑kaimk ch am wo i wahp t‑namki ed hab wo chei matt
t‑loligochmattp wabsh gawul kaidamwo nenneokad.

24Hemho wa att am wo tasho ahgad mat has chu g Jiosh am wo t‑tashogi
matt wo ah. Kut wo s‑t‑amich g pi e doꞌibiakam k wo s‑mai moki d pi ap
chuꞌijkam ch atki wo e lodai.

25 Wehs g haꞌichu t‑ahga at ab ha wui wo tashogi g s‑aꞌagi haꞌichu
ha‑chegitoi. Kut ab wo i shul Jiosh wui k ab wo ihm k wo wohokamchmoki
woho am t‑wehmaj g Jiosh.

Matt wo chum s‑dodolim himchudad g t‑namki
26 Id ani hab ahg, ni‑wepnag, mamt wehs haꞌichu s‑ap am hab wo junihid

e‑namki ed. Mtp hems hema amwo ah g neꞌi k hema g mashchama hab wo
juh k hema wo ah mat haschu g Jiosh am wo i em‑maskogi k hema hems g
gawul kaidam neꞌokikaj wo neo k hema amwo i tashogi mo has d ahga ihda
neꞌoki. Wehs haꞌichu at d wo i chum em‑wehmta.

27Mamtp wo neneo g gawul kaidam neꞌokikaj, mt amwaꞌi waik o gohkajj
habwo juh shakal e oidam. Mt hema amwo i tashogi ihdamo amhab e kaij.

28 Kumt pi am hu hab wo chum chei g gawul kaidam neꞌoki matp pi am
hu hedai wo haꞌichugkmat amwo i tashogi k wabsh hejel e wehhejed ch ab
Jiosh wui hab wo chei.

29Kumtwaik o gohkajj amwoahmat haschu g Jiosh abwo em‑mah. Kumt
haꞌijj amwo aꞌamichmo haschu am hab e kaij.

30Kumtwabshabawohaꞌasaneomatp g Jiosh amhemaepwuiwohaꞌichu
i tashogi mat am habwo chei.

31Wehsijj am hiwgidas mamt am wo ah g Jiosh haꞌichu ahga hehemakoj.
T hab wehsijj wo haꞌichumahch k ab hekaj wo bei g i gewkemhunadag.

32Mt wo nenida g e‑apꞌedag mat hekid g Jiosh ab wo em‑mah g haꞌichu
e‑ahga am hawehhejed.

33Pi o tatchua g Jioshmatt wabshwo has hu t‑wuad chwabshabamatt wo
s‑dodolimak.
Bamt masma hab wo e wuad e‑namki ed mo wehsko hab e wua g Jiosh

hemajkamga.
34Ahpim uꞌuwi amt abwabshwo hawechok. Bomasma hab chuꞌig g heki

hu t‑himdag chehanig. Pi amt has wo chei ab amjedmo has i kaij g chechoj
35 k wabshaba ab wo ha kakke g e‑wehm kihkam am e‑kihki am mamtp

wo haꞌichu s‑mahchim. Dat wo si edadagkmamtp ab wo ha kakkemam am
emihshmad.

36 Pi g hab wo elidad mas ahpim em‑gahi wuhshanim ab i wuhsh g Jiosh
haꞌichu ahga omams ahpim abwaꞌi bei.

37 Mt wo chum s‑mahchk mo id d Jiosh chehanig mamtp hedai hab e
elid mam d Jiosh haꞌichu ahgdam ch edgid g gewkdaj g Hekia S‑apꞌekam
Gewkdag.

38Kumt pi ab huwo ha kaihamatp hedai pi ab huwo kaiha ihda.
39 Pegih neh, ni‑wepnag, am g wo si i e gewpkad mamt wo ah g Jiosh

haꞌichu ahga kwabshaba piwohadaꞌi hegammat g gawul kaidamneꞌokikaj
wo nenneokad.

40Wehs amt haꞌichu si s‑ap amhabwo junihid e‑namki ed ch piwabshwo
has hu e wuad.

15
Mo id dmashchamig ab amjed g Jesus i wuhshanig

1 Am ant ep wo em‑ahgi ihda s‑kehg haꞌichu ahgaj g Jiosh, ni‑wepnag.
Ab amt i s‑wohoch mant eda am em‑ahgi heki hu k s‑wihnam gegok am
e‑wohochudadag ed.

2Do ihda s‑kehg haꞌichu ahga mamt heg hekaj wo e doꞌibia mamtp woho
an uꞌukch.

3Am ant em‑ahgi mant haschu bei. K id d si s‑has haꞌichu ahgaj g Jiosh ch
hab chuꞌig mat g alidaj muh heg hekaj pi ap t‑chuꞌijig

4 k uhpam ep e chegito mo am d i waik tash mamt amwoi cheo ch ed hab
masmamo an oꞌohadag Jiosh heki hu oꞌohana edmat am habwo e juh.

5Am at i e chehgi Peter wui k ab hahawawehs ha wui g am e‑chuhchai
6 k am ep i e chehgi ha wui g hetasp siant i baꞌiwichkim mo ab d

wohochuddam. Muꞌijj idam o an dwabsh kia dodakam. T haꞌijj hi wa koi.
7Am at hahawa ep i e chehgi e‑wehnag James wui k ab ep ha wui wehs g

am e‑chuhchai
8-9 k am si ha oidch hab waꞌap i e chehgi ab ni‑wui. Ni eda s‑koꞌokam ha

shoꞌigchud hegammo ab s‑wohochud. K pi ab hu d chum ni‑wuikammanis
d wo kehshajk. T wabshaba wa am ni‑wui i e chehgid k ab i ni‑waid k am i
ni‑kei.

10Batwamasma si s‑ni‑hoꞌigeꞌel g Jiosh. Kuni heghekaj d kehshaj ch chum
hems wehs ha baꞌich i si chikpan hegam mo am d chuhchaij. K eda d Jiosh
mo hab junihim ihda. Pi ani hejel hab junihim.

11 K g Jiosh hab waꞌap i ha wehmt hegam mo ni‑wehm d piongaj g
Jiosh. Wehsijj ach heg am wa ahgachug. K d ihda haꞌichu t‑ahga mam ab
s‑wohochud.

Matt am uhpam epwo t‑chechegito
12 Id o d haꞌichu t‑mashchama mat uhpam ep e chegito g Christ. Msh eda

haꞌi hab chechꞌemat pi hedai uhpam epwo e chegito.
13Pegih, t g Christ hab waꞌap pi ep e chegito matp wo wohokmat pi hedai

ep wo e chegito.
14 Kut pi d wo haꞌichuk machs hekaj wo em‑mihshmad o mams ab wo

s‑wohoch.
15-16 T d wabsh wo iattogik mattp wo em‑ahgi mat g Jiosh ab i wuhshad g

e‑alidag.
17 Kumt pi wo shaꞌi e doꞌibia. T pi haꞌichu wehhejed wo s‑kehgajk g

em‑wohochudadag.
18T hab waꞌap pi wo e doꞌibia hegammat heki hu koi ab i s‑wohochudk g

haꞌichu t‑ahga ab amjed g Christ.
19 Shaꞌatt waꞌi si shoꞌig hab wo mahsk wehs ha baꞌiwichkim ahchim

wohochuddammattp pi uhpam epwo t‑chegito.

20T wabshaba woho ab i wuhsh g Christ muhkig amjed k am i shonwuich
mat wo i wuwha g koꞌi.

21Muhkig at ab i shonwua hema amjed g oꞌodham. T g i wuhshanig ab
muhkig amjed hab wamasma ab i shonwua hema amjed g oꞌodham.

22Hegai mat g muhkig ab amjed i shonwua o d Adambad. Kuch wehsijj
mukiog nach pi heg ab d amjedkam ch heg wehm dHemako.
K hegai mat g i wuhshanig ab amjed i shonwua d Christ. Kutt heg wehm

ab i t‑hemakoj ab i s‑wohochudk k hekaj ab wo i wuwhamuhkig amjed.
23Do Jiosh hab elidamatwehpeg ab i wuhsh g Christ abmuhkig amjed. Tt

ahchim ab hahawa hab waꞌap wo i wuwha mach ab s‑wohochud. Id at hab
wo e juhmat hekid ep wo jiwia g Christ.

24T am hahawo huhug g jewed. Kut ab wo dagito g Christ g e‑kownaltalig
e‑ohg Jioshwui. TWabshaba g Jioshwehpeg abwechowo i ul wehs haꞌichu.
Hemuch at ab wo gegokkad g kokownal ch nahnko mahs gewpkdag Christ
wui.

25Twabshaba g Christ hemhowawohimchudad g e‑kownaltalig ch abwo
ai mat wehs wo ha gewito g e‑obga.

26K gmuhkig d si oidchkam haꞌichumamt wo gewito.
27An o hab chuꞌig Jiosh oꞌohana ed mat wehs haꞌichu ab wecho wo i ul g

am si e‑Kehsha. K oi wa pi hejel hab e ahg g Jioshmas ab wecho wo i e ul.
28Twabsh chumhaschu abwechowo i ul g Christ. T heg ab hahawawehs

haꞌichuwo dagito e‑ohg Jioshwui. T g Jiosh dwo geꞌe kownalkwehs haꞌichu
dahm chum hekid.

29Neh, haꞌijj at g em‑tatchui ab i s‑wohoch g s‑kehg haꞌichu ahgaj g Jiosh k
hahawa koi. Kumt haꞌi habwaꞌap ab i s‑wohochud k e pahl wapkomamtwo
ha wehmajk am i koꞌok. Pegih, pi g hab wo chehꞌi mas pi ep wo e chegito.

30Wehs tashkaj ach pi shaꞌi huwid g t‑doakag ahchimmach am ahgachug
g doꞌibiadag. Kutt pi am habwo t‑junihid matp pi ab huwo i wuwha g koꞌi.

31Neh, ni‑wepnag, wehs tashkaj o amhab chuꞌig g s‑ni‑mukimkam. Id ani
hab kaij nani pi ab si has em‑elid mam d ni‑wehmwohochuddam.

32 Ia at haꞌi hab masma ni‑cheggia mo g s‑ta ehbidam haꞌichu dodakam
Ephesus t am. Kunt pi ab hu ha wui wo shaꞌi kekiwua am ahgachugch matt
ep wo t‑chegito am i koꞌok matp pi d wo wohokamk. Matp hab chuꞌig, nt
wabsh oidk hab wo ni‑junihid g hab ha‑cheꞌi mo hab chuꞌig, “Tt hig wabsh
wo si t‑gegosidad ch wo s‑hehgigk natt pi hemuch im hu habwo i t‑juh.”

33Mt wo e iattogid k hab waꞌap wo masmak mo hegam mamtp ab wo ha
kaihamad.

34Haꞌijj amki pimahch g Jiosh. K id d si em‑edadag. Amgwabshwodagito
g pi ap e‑chegitoi k s‑ap haꞌichu wo chegito.

Matsh baꞌich wo i s‑kehgajk g t‑chuhkug ab i wuwhakmuhkig amjed
35Neh, haꞌijj amsh hab chechꞌe, “Shaht masma ep wo i wuwha g koꞌi. Kut

has womahskad g hohonmatp woho hab wo e juh?”
36Pegih, nt wo em‑tashogi. T‑hohon o wepogidas mo g haꞌichu kai. Heg at

amwo e ei jewed ch ed. T g elidaj wo padt. T g kai am haha wo i wuhsh.
37Hegai mam am eꞌesha o d wabsh si s‑wohom haꞌichu kai ch pi d wehs

hegai mat ab wo i wuhsh.
38 Jiosh at hab masma am wo wuhshad mo has i masma tatchua k ab

mahkch mat hab wo mahskad mo g jeꞌej. Wehs o gawul mahs g haꞌichu
wuhshanig.

39Kghaꞌichudoakamhabwaꞌap gawulmahs. Oꞌodhamoamwahasmahs
chuhkug. K g haꞌichu doakam ch uꞌuwhig ch waptopi am wa heheꞌejelko
gawul mahs chuhkug.

40Tash chmashad ch huhuꞌu o gawulmasmamo g jewed ch gawulmasma
s‑kehgaj.

41 K idam mo an t‑dahm hab chuꞌig pi e wepo masma s‑kehgaj. Mashad
o gawul masma s‑kehgaj mo g tash. K g huhuꞌu hab waꞌap gawul masma
s‑kehgaj mo idam ch pi e wepomasma s‑kehgaj.

42-44 Ihda t‑honshpadag o d wabsh jewed t ab haꞌichu ch wo hekit k pi wo
kehgajk ch pi wo ha gewkdagk ch womuh k ged hu wo e hiash. T g Jiosh ab
wo i t‑wuwhas. T g t‑honshpadag d haha wo dahm kahchim ch ed haꞌichuk
ch wo s‑kehgajk ch wo gewkdagk ch pi hekid wo hekit k pi hekid wo muh.
Jiosh at ab t‑mah ihda t‑honshpadag matt id dahm jewed wo hekaj. K hab
mahs mat hemho wa am wo nahto g dahm kahchim honshpadag matt an
wo hekajid dahm kahchim ch ed.

45Neh, bo chuꞌig g Jiosh oꞌohanamash gwehpeg oꞌodhamdAdambad. Tsh
id g Jiosh am nahto k ab mah g doakag k Hekaj am i shonwuich g oꞌodham
doakag. K wabshaba g Christ ab hahawa t‑mahkch g wechij doakag.

46 Pi o an hu wehpeg d dahm kahchim doakag g oꞌodham ch wabshaba
hemhowa in jewed dahmwehpegmahsi.

47 Jioshatshwabshg jewedkajamnahtohegai siwehpegkam. Theg idahm
ia hahawa jiwia g Christ ab dahm kahchim t amjed.

48Wehsijj ach ab d amjedkamaj hegai mat g jewedkaj e nahto ch hab wa
masma. Ch ahchimmach ab s‑wohochud hegai mat ia jiwia dahm kahchim
t amjed hab wamasmamo hegai.

49Matt wo i wuhsh abmuhkig amjed k haha wowepomasmak.
50Pi at an hu wo shaꞌi i wah dahm kahchim ch ed ihda jewed dahm t‑hon

mo aihim gmuhkig.
51 Neh, nt am haha wo em‑ahgi g s‑aꞌagi haꞌichu. Pi att wehsijj wo koꞌo

k wabshaba wehsijj wo gawul t‑juh ahchim mach ab s‑wohochud g Jiosh
haꞌichu ahga.

52Kut id si s‑hohtamhabwoe juhhabmasmamamsi s‑hohtamewuhigid.
Wehpeg at ab wo kaida g kukuikud k g si ha oidchkam ab wo kaida. T ab ha
hekaj wo i wuwha hegammat heki hu koi ab i s‑wohochudk g Jiosh haꞌichu
ahga. Tt ahchim mattp in d wabsh wo kia dodakamk hab waꞌap wo gawul
t‑juh.

53 Ihda t‑hon at am gawul wo e juhmat pi hekid womuh.
54T habmasmawo ewohokamch ihdamo an hab chuꞌig Jiosh oꞌohana ed:

Muhkig at im hu habwo i e juh.
Jiosh at am s‑ap wo gewito. Isaiah 25:8

55-57Bo wa masma g muhkig mo g si geꞌe koꞌoi. K g s‑koꞌok t‑namkidadag
heg hekaj pi ap t‑chuꞌijig heg wa wepo mo g keꞌij. T wabshaba g t‑kownalig
Jesus Christ gamhu hab i juh g keꞌij ab nakogk g s‑koꞌok t‑namkidadag. Jiosh
at am i apꞌech mat hab masma wo t‑gewitojel g muhkig. Kuch heg hekaj si
s‑hehgigam ab hoꞌigeꞌid.

58 Pegih neh, ni‑wepnag, pi at wo shaꞌi heki e wua matt haschu am hab
wo junihid g t‑kownalig Jesus wehhejed. Kumt heg hekaj s‑wihnam wo
gegokkad e‑wohochudadag ed ch chum hekid wo si chikpanad wehhejed.

16
Mat amwo i apꞌech gmahkig

1 Idanthabwoahhegamjed lialmamtamwotoꞌawadhawehhejedhegam
e‑wehm wohochuddam mo am kih Judea jewed ch ed. Bani ha ahg hegam
wohochuddammo ammuꞌikpa kih Galasia jewed ch edmat amwo toꞌawad
g e‑lialiga.

2Kumt ahpim hab wamasma hab waꞌap amwo haꞌi toꞌawad wehs domig
edmamtp heꞌekia wo i e nako am aꞌamichudkmam heꞌekia i ha gew.

3Kumtamwohaꞌi i ha chuhchamat amwo i ui g em‑mahkigdag Jerusalem
wui. Nt amwo ha oꞌohani g geꞌegedchu Jerusalem t am am jiwiak em‑wui. T
id amwo i bei g em‑chuhchai k amwo hihi.

4Kunt ahni am epai wo ha oi matp d wo Jiosh tatchuik mant amwo hih.
Mo ia ahg g Paulmat has wo chum e juh

5Wehpeg ant amwo i haneidahi g t‑wehmwohochuddamha‑kihhimoidk
amMacedonia ch ed k am haha wo i em‑chehgimed

6 k antp hems wehs s‑hehpchꞌed oidam amwo em‑wehmajkahim. Mt am
haha wo i ni‑wehmtmantp hebai baꞌich wo i hih.

7 Pi ant wo em‑nei am himadch Macedonia wui nani pi tatchua mant am
wowa tash em‑wehmajkahimmatp d wo Jiosh tatchuik.

8 Bani ni‑elid mant ia wo haꞌichugk Ephesus kihhim t am ch ab wo ai g
bahijida gegosig.

9Geꞌej o g ni‑apꞌedagmant amhabwo junihid g Jiosh chikpan iia, chumas
hi wamuꞌijj ab ni‑wui gegok.

10Tp hems amwo jiwia g Timothy em‑shahgid. Kumt si s‑ap abwo neidad
no pi am habwaꞌap junihim g Jiosh chikpan habmasmamani ahni.

11 Pi amt wo pi ap hab elidad mo d wabsh wechij oꞌodham ch wabshaba
amwo i wehmt. T hab s‑ap e taht k ab uhpamwo i hih. Si ani nenida mat ia
ep wo jiwia hegam hawehmmat amwehmaj wo hihi em‑wui.

12Am amsh s‑neidamk g Apollos. Kuni ab chum si i gewkemhun mat am
wo i em‑chehgim. Kwabshaba pi hab elidmo d Jiosh tatchuimat amwo hih
hemu ch heg hekaj pi wo ha oi idam mat am wo i em‑chehgio k wabshaba
amwowa em‑nei mat hekid amwo s‑apꞌekad wehhejed.

Ia o nahnko haꞌichukaj ha jehnigid g Paul
13Am gwo s‑e nenꞌoidad ch s‑wihnamwo gegokkad am e‑wohochudadag

ed ch s‑geꞌehogam amwo chikpanad
14 ch ab wo e chehgidch wehs haꞌichu k ed mam ab si pihk e elid wehs ha

hekaj.
15 S‑mahch ammo hegam Stephanas d si wehpegkam am em‑jewedga ed

mat wehs ewehm ab i s‑wohoch g s‑kehg haꞌichu ahgaj g Jiosh. Idam at am i
e dagitomat haꞌichu amhabwo junihid hawehhejed gwohochuddam. Kuni
ab em‑gewkemhun, ni‑wepnag,

16mamtabwohakaihamadhegammohabmasmaem‑wanimedmo idam
ch hegammo hedai ha wehm chikpan.

17Hemu at wabsh ia dada g Stephanas ha wehm g Fortunatus ch Acaicus.
Kuni si s‑ap ni‑tahtk ch ha neid nani pi si s‑em‑neidamk.

18Ab at si i ni‑hehgchul hab masma mat hab em‑juh. S‑ap amt ab wo ha
neidad g habmahs oꞌodham.

19Hegam mo ab ihm g Christ iia Asia jewed ch ed o am i em‑ahgid mamt
ab wo i s‑ha hoꞌigeꞌel. Aquila ch Priscilla ch hegammo am e nanmek ha‑kih
am o habwaꞌap am i em‑ahgidmamt ab wo i s‑ha hoꞌigeꞌel.

20Wehsijj g wohochuddam iia Ephesus t am o hab waꞌap am i em‑ahgid
mamt ab wo i s‑ha hoꞌigeꞌel.
Ab g aꞌai wo s‑e hoꞌigeꞌidad nam pi d e wehmwohochuddam.
21 Ia ant hejel wo oꞌoha g ni‑hoꞌigeꞌidadag am em‑wui.
22 Jiosh at gam hu hab wo i ha juh matp hedai pi ab hu wo tatchuad g

t‑kownalig Jesus. Ia at ep wo jiwia g Jesus s‑hohtam.

23 Si o s‑hemajima g t‑kownalig Jesus Christ ab em‑wui ch baꞌich ab wo i
em‑mah g i wehmtadag.

24Ab ani si pihk ni‑elid wehs em‑hekaj ahpim ni‑wehmwohochuddam.
Neh, id ant hab wowaꞌi chei am em‑wui.

Id ash d Hema Ep Paul Oꞌohana amhaWui g
Corinth t AmWohochuddam

1Ni-wepnagmam am kih Corinth t am ch amwehsko Greece jewed ch ed:
Am ant ep wo haꞌichu i em-oꞌohani ahni Paul g t-wehnag Timothy wehm.

S-mahch am mani d kehshaj g Jesus Christ. Do Jiosh tatchui mani heg an
ahgachug.

2Ab o wa si s-em-hoꞌigeꞌid g t-ohg Jiosh g t-kownalig Jesus Christ wehm ch
abwowa baꞌich i em-mahkad g i wehmtadag ch s-ap tahhadkam.

Mash g Paul ab hoꞌigeꞌid g Jiosh
3 T-kownalig Jesus Christ ohg o hab waꞌap d t-ohg Jiosh ch si s-hemajima

ab t-wui. Wehs g i gewkemhunadag o ab amjed him. Kutt heg hekaj abwo si
i hoꞌigeꞌidad.

4Heg o am i t-gewkemhun wehs t-kudutadag ed. Kuch heg hekaj t-nakog
matt am epai wo i ha gewkemhunad hegam mo nahnko mahs haꞌichukaj e
kudut heg wa hekaj mat haschu g Jiosh hekaj i t-gewkemhu.

5M o wa woho mach hebai t-shoꞌigchud mach d Jesus Christ wohochud-
dam. Kwabshabag Jioshbaꞌich i t-gewkemhunheghekajmathaschug Jesus
Christ am hab t-juni.

6 Ahchim ach wa t-shoꞌigchud am i em-wehmajch mamt wo e doꞌibia. K
g Jiosh am i t-gewkemhun matt hab waꞌap am wo i em-gewkemhu. Mt hab
ab wo bei g gewkdag mamt s-ap wo nako hegai hab mahs shoꞌigdag mach
ahchim nakog.

7 Pegih, s-mahch ach mamt hemho wa hab waꞌap wo bei g i gewkemhu-
nadag nam pi hab waꞌap nakog g shoꞌigchudadag.

8Tatchua ach matt am wo i em-chegitoich ahpim t-wepnag matt heꞌekia i
t-shoꞌigch am Asia jewed ch ed. Shaꞌat waꞌi si s-wechima ab t-maꞌish hegai
cheggiadag. Kunt wa shaꞌi si s-mukima ni-taht.

9Bowa sha tahhadagmantni-lodaitachudkhemhowawoni-muꞌij. Id atki
hab ahgk hab e juh matt pi ab hu hejel wo t-hiwgad ch wabshaba heg waꞌi
Jiosh ab wo si hiwgad. Heg o ab i ha wuwhasid g koꞌi muhkig amjed

10 ch t-doꞌibia ab amjed hegai si s-ta ehbidamakam haꞌichumatt am chum
t-koꞌij. Kuch ab si hiwig mat ep wo t-doꞌibia matt pi wo t-koꞌij.

11Kum ahpim am i t-wehmaj am e hoꞌigeꞌidahunch t-wehhejed. T g Jiosh
am hab wo juh mam haschu ab tahni k ab wo s-t-hoꞌigeꞌel. T muꞌi ab wo
hoꞌigeꞌel g Jiosh t-hekaj.

Mat gawul juh g Paul g hab e-elida
12 Jiosh o si s-hemajim ab t-mahkch g gewkdag. Kuch heg hekaj si s-ap

himchud g t-doakag id dahm jewed ch pi haꞌichu shaꞌi em-iattogid ch hab
pi t-kudut. Id o ab t-mahkch g s-ap tahhadkam.

13Heg ach am waꞌi em-oꞌohanid mamt haschu s-ap wo neꞌokchulid k wo
s-amich. Am ani hab hi wa chum em-elid mamt am hu wa hebai wehs s-ap
wo s-amich

14mam haschu wabsh heꞌes i s-amichud hemu. Kumt hekaj baꞌich ab wo
si has i t-el habmasmamatt ahchim abwo si has em-el mat hekidwo jiwia g
t-kownalig Jesus.

15-16D ant huꞌi heki hu habmasma i chumapꞌechmant amwo i em-nei am
himadch Macedonia wui k am ep wo i em-nei ab uhpam himadch. Mt hab
gokko abwo bei g hoꞌigeꞌidadag kwo i ni-wehmtmant amwohih Judeawui.



2 CORINTHIANS 1:17 322 2 CORINTHIANS 2:13

17Nt eda pi koi am hu i em-chehgim. Kumki haꞌi hab ni-elid mani wabsh
pehegi neok ch pi woho am hu habwo ni-juhmani wa has i kaij.

18 K eda pi woho ihda. Jiosh o s-mahch mani hab chum s-junimk mani
haschu hab i ahgmant hab wo juh.

19Neh, amach ahgachug g Silas ch Timothywehmab amjed g Jesus Christ.
K heg d Jiosh alidag ch chum hekid hab wuamo haschu hab i ahg.

20Wehs at am hab t-juni g Jiosh g hab e-elida am gahi wuhshanim g Jesus
Christ. Kutt heg gahi wuhshanim abwo si hehgchulidad g Jiosh.

21-22Do Jioshmat am i t-gewpkadch Christ himdag ed ab t-mahk gHekia S-
apꞌekam Gewkdag. K heg amwohokamchudmach d hemajkamgaj ch wehs
wo bei hegai mo ab t-makiog.

23 S-mahch o g Jiosh mani pi em-kudutamk ch heg hekaj pi koi am hu ep
em-wui hih. Baꞌich o i s-apꞌe mamt wehpeg amwo i apꞌech hegai mo pi apꞌe
am em-shahgid.

24 Pi o hab chum chuꞌig machs ahchim am wo em-nuꞌichkwuhid em-
wohochudadag ed. Baꞌich o i s-apꞌe matt am wo i em-gewkemhu em-
wohochudadag ed. Kumt hab wo s-gegokkad heg eda.

2
1 Am ant si i ni-oidahim k hab i ni-ah mantki pi am hu wo i em-chehgim

hemumanis wo ge s-em-kehꞌel.
2Mt pi wo ap e taht mantp hab wo ni-juh. Nt ahni hab waꞌap pi wo ap ni-

taht.
3 Heg ant hekaj am wabsh em-oꞌohani. Ab amt wo chum ni-mah g s-ap

tahhadkam. Kuni pi tatchua manis am wo chum jiwia em-wui k wabsh pi
wo ap ni-taht em-wehhejed. S-mahch ani mamt wo s-hehgigk mant hekid
ahni wo s-hehgigk.

4 Si ani pi ap ni-tahtk ch muꞌi ni-ohꞌog iawua am em-oꞌohanidk nani pi
si pihk ni-elid em-hekaj. Ni eda pi tatchua manis ab wo em-mah g pi ap
tahhadkam.

Mat abwo i s-hoꞌigeꞌel hegai mat wo dagito g e-chuꞌijig
5 Ab at i em-mah g pi ap tahhadkam hegai mat am si pi ap has chuꞌi em-

shahgid. Kuni pi tatchuamanis ab wabsh wo si em-chehmo.
6Am at wa geꞌe ab nako g e-namkidadag ab em-amjedmamt has i masma

am apꞌech.
7Mt hahawa ab wo i s-hoꞌigeꞌid k ab wo i gewkemhu nat pi has e juh k am

huwo si pi ap e tahtam kwabsh si s-wohom gm hu habwo i e juh.
8Am g dahm epwo ahgidmam ab si pihk e elid wui.
9S-mahchimk ani am i em-oꞌohanidkmams abwo s-ni-wohog el. Kumtwa

woho am hab e juh.
10 Kunt hab waꞌap ab wo i s-hoꞌigeꞌel hegai mat pi ap has chuꞌi mamtp

ahpim abwo i s-hoꞌigeꞌel.
11T hab pi wo e nako g Jiawulmaswo t-wohppoꞌi ihda t-wehnag. S-mahch

achmo habwa s-e junimk.
Matsh g Paul wehpeg e kudut k ab hahawa bei g s-hehgig

12 Pegih, nt wa pi am hu em-wui hih am himadch Macedonia wui k
wabshaba am hih Troas wui. Tki g Jiosh am apꞌech mant am i ahgachug g
haꞌichu ahgaj amai.

13Nt am hu hebai ni-kudu nat pi pi oi jiwia g Titus am i em-chehgimedk.
Kunt am i ha hoꞌigeꞌel g t-wehmwohochuddam amai k gam hu hihMacedo-
niawui. T amni-namgTitus kamni-ahgidmamt s-apamhab juhgni-neꞌoki.

14Kuni heg amjed ab si ihm g Jiosh mat am i apꞌech hegai mo pi apꞌe am
em-shahgid. Jiosh o chumhekid ab t-mahkch g gewitoidag hekaj hegaimat g
Christ am t-wehhejed hab juh. Haꞌichu t-ahga ab amjed g Christ o anwehsko
e gantan hab shamasmamat g s-ap uhwchuwehskowo e hewagimat hebai
wo emehi.

15-16Hegam mat wo e doꞌibia o ab si s-hohhoꞌid ch kah mo g Jiosh ab ha
makiog g pi ha huhugedamdoakag. K hegammat piwo e doꞌibia pi hohhoꞌid
chkahmoamhihimpihahuhugedammuhkigwui. Pegih, do si s-hashaꞌichu
chikpan ihda.

17 Kut pi wo e nako mat am hab wo juh hegam mo wabsh pehegichud g
Jiosh haꞌichu ahga ch wabsh s-uꞌimk g lial. Ahchim Christ pionag ach hi
pi hab shaꞌi masma ch pi em-iattogid ch wabshaba s-ap am ahgachug ihda
wohokammo g Jiosh ab t-mahkch.

3
Mash am ahgachugmo haschu g Jiosh ab hamakiog

1Pianiwabshhejelni-wohokamchudmanidkehshaj gChrist chpi tatchua
mams ab wo ni-wohokamch g oꞌohanakaj.

2-3 Ahpim mamt ab i s-wohoch g haꞌichu ni-ahga am heg wa wepo mam
d oꞌohanaj g Christ ch am wohokamchud mani d kehshaj. K id pi an hu
oꞌohanas hohodai t ab hab masma mash wa hegai heki hu wehst-mahm
chehanig chwabshabaanoꞌohanas em-dodakag ednat pi gHekia S-apꞌekam
Gewkdag gawul em-juh k am i em-apꞌech heg hekaj haꞌichu ni-ahga. Kut
wehs wo nei mat has em-juni g Jiosh k wo s-mahchkmani d Christ kehsha.

4 Id ani hab kaij nani pi ab hiwig g Jiosh heg hekaj mat g Christ hab t-juni.
5Pi odhejel t-gewpkdag chwabshabad Jiosh gewkdagmachhekaj amhab

junihim g Jiosh chikpan.
6K ihda mach ahgachug d wechij haꞌichu ahgaj g Jiosh. K ab haꞌi kaiham.

K gHekia S-apꞌekamGewkdag ab hamahk gwechij doakag. Pi o habmasma
hegai hekiukam haꞌichu ahgaj chwabshaba d chehanig. K g pi ap chuꞌijkam
heg hekaj s-mahchmo ab ha wui him g s-koꞌok ha-namkidadag.

7 Hegai hekiukam chehanig ash an oꞌohanas hohodai t ab. Tsh g Jiosh
am ha chehgi g e-gewkdag ch e-tonlig matsh wa ab ha mah ihda g Tutuligo.
Mosesbad wuhiosha ash wa si tonod heg hekaj Jiosh gewkdag mash wa an
wehmajkahim doꞌag t ab ch ab bei hegai chehanig. Tsh pi shaꞌi e nako g
wehmaj oꞌodham mas ab wo i nei g Mosesbad. Kush eda am wa chum
chukhim hegai tonlig. Neh, Jiosh atsh hab wa masma am ha chehgi g e-
gewkdag mat wa ab ha mah hegai hekiukam chehanig mo ab t-namkid g
muhkigkaj

8kwabshaba baꞌich am t-chehgidch g e-gewkdagmo ab t-mahkch g Hekia
S-apꞌekam Gewkdag. K heg am t-eda chikpan.

9Do si s-has haꞌichu hegai hekiukam chehanigmach hekaj s-mahchmo ab
t-aihim g s-koꞌok t-namkidadag heg hekaj pi ap t-chuꞌijig. Pegih, k baꞌich d i
si haꞌichu hegai haꞌichu ahgaj g Jiosh mach hekaj s-mahch mo gam hu hab i
junihog g pi ap t-chuꞌijig matt d haha wo s-apꞌekamk am tahgio.

10T wabsh pi e haꞌichuch g gewkdaj g hekiukam chehanig am t-wehhejed
no pi baꞌich i s-gewkdag g Christ haꞌichu ahga.

11Hekiukam chehanig at am i huhug. Twabshaba g Christ haꞌichu ahga pi
hekid wo ha huhug.

12 Id ach ab ab t-gewpkadch ch hekaj am si s-t-mahch ch ahgachug.
13Mosesbad atsh wa ab maꞌish g e-wuhiosha matsh g wehmaj oꞌodham

pi ab hu wo nei hegai tonlig mo ab ab tonod ab amjed g Jiosh gewkdag. Sh

hegam pi neid mo huhughim hegai tonlig. Ch ahchim hi pi ab hu maꞌishch
hegai Jiosh gewkdagmo ab t-ab e chehgidch.

14 K eda wabsh kia e ehstokch muꞌi ha wehhejed g ni-wehm oꞌodham. K
heg hekaj pi mahchmo huhughim g gewkdaj hegai hekiukam chehanig. Im
at hu habwo i e juh hegai pi ha-amichudadagmat hekid ab wo i s-wohoch g
Jiosh haꞌichu ahga ab amjed g Christ.

15 Chum wa hems id i tashkaj o heg wa wepo mo ab maꞌishpi g ha-
amichudadagmohekidamineꞌokchulidhegaihaꞌichuahgamat gMosesbad
an oꞌoha.

16Neh, ab atsh i emaꞌishpiꞌo gMosesbadmatsh hekid ab ep imiabi g Jiosh.
T idamha-amichudadaghabwaꞌapwo i emaꞌishpiꞌomathekidabwo imiabi
g Jiosh.

17Hekia S-apꞌekam Gewkdag o d Jiosh ch am haꞌichug t-doakag ed am i t-
apꞌechudk g Jiosh wehhejed. Kuch hab t-wulꞌokchmach pi chum t-apꞌechud
g chehanigkaj.

18Pi o abhumaꞌishpi g t-amichudadag ahchimmachab ihmgChrist. Kuch
ab wui nea ch ab chehgidch g gewkdaj ch tonligaj hab sha masma mo g
neidakud. K g Hekia S-apꞌekam Gewkdag am si gawul t-junihim. Tt hekaj
baꞌich wo i wepomasmak g Christ.

4
Mo g Jiosh am t-eda chehgidch g geꞌe e gewkdag

1 Ab o s-t-hoꞌigeꞌid g Jiosh ch ab t-chehani matt am wo ahgachugad g
haꞌichu ahgaj. Heg ach hekaj pi haꞌichukaj t-shohbidch ch heg am habwua.

2Pi ach habwua g s-aꞌagi haꞌichu ch pi ha iattogid ch pi amhu gawulwua g
Jioshhaꞌichuahga. Jiosho s-mahchmachamahggwohokamchami t-nakog
matt wo s-apꞌek am hemajkam ha-nena ed.

3 Ihda s-kehg haꞌichu ahgaj g Jiosh mach ahgachug o hegam waꞌi ha
wehhejed pi tashomo pi d e doꞌibiakam.

4 Jiawul o geꞌe gewkdag id dahm jewed ch daishch g ha-amichudadag. K
hekaj pi amichudmos-hadoꞌibiamkgChrist chd si hekia s-apꞌekamchwepo
ddoakamge-ohg Jiosh. Hegowawepomog Jioshgewkdagd si s-mahs tonlig
ch ab ab tonod g alidaj. K eda idam pi neid.

5Pi ach hejel t-amjed haꞌichu ahgachug. Jesus Christ o d t-kownalig. Kuch
heg amjed an ahgachug ch d wabsh em-pionag wehhejed.

6 Jiosh atsh am wa i tonlid g s-chuhugam ged huꞌi si wehpeg. K heg ha
wepo mat am epai i tonlid g t-doakag nat pi t-mahtchul g Christ. K heg am
t-chehgidch g Jiosh.

7Dach wabsh chum hemajkam. K eda g Jiosh ab t-mahkch g e-gewkdag.
T hab wo s-e mahchk mo d wa Jiosh gewkdag ch am t-eda. Kuch heg hekaj
hab sha masma mo g bid hahaꞌa mat hema g lai am ha eda wo toꞌakchid g
s-e-kaisdag.

8 Muꞌikko ach haꞌichukaj t-kudut. K wabshaba pi haꞌichu t-shohbidch.
Hebai ach haꞌichu pi aꞌamichud chwabshaba amwabsh baꞌich i t-gewpkad.

9 Muꞌikko am t-shoꞌigchud. K wabshaba g Jiosh chum hekid t-wehmaj.
Hebai am hi wa chum si s-koꞌokam has t-wua. Ch wabshaba pi t-koꞌijid.

10Chumohekid amhab chuꞌig gmuhkig t-wehhejedmamtwahabmasma
hab juh g Jesus. K hab masma am tasho e neid g Jesus doakag am t-doakag
ed.

11T-doakag oidch o amhab chuꞌigmattp hemswo t-muhkid amwehhejed
g Jesus. K habwamasma ab e chehgidch g Jesus doakag id amjed t-chuhkug
mo am himmuhkig wui.

12 S-ni-mukimakam o chum hekid am hab chuꞌig nani pi am hab junihim
ihda chikpan. K amwa s-apꞌe namt pi id hekaj ab bei g wechij doakag.

13Bo chuꞌig an Jiosh heki hu oꞌohana edmash hema hab kaij:
Am ant neo nani pi ab s-wohochud g Jiosh haꞌichu ahga. Psalm 116:10
Pegih, bach wa masma ab s‑wohochud g Jiosh haꞌichu ahga ch hekaj am
ahgachug.
14 Jiosh atwa ab iwuhshad g t‑kownalig Jesusmuhkig amjed. Kuch s‑mahch
mat habwaꞌap abwo i t‑wuwhas ahchimwohochuddam k abwo i t‑wahpki
matt amwowehmajk kihdaj ed.
15 Pegih, ni ab nakog g shoꞌigdag am em‑wehhejed ch am ha wehhejed
hegammat hab waꞌap wo e doꞌibia am kahk g haꞌichu ni‑ahga. K heg hekaj
muꞌidahim hegammo ab hoꞌigeꞌid ch ab si has elid g Jiosh.

T‑wohochudadag at amwo t‑uꞌad
16 Heg att hekaj pi hekid haꞌichukaj an hu wo t‑shohbi matt am hab wo

junihid ihda chikpan. Ab o hi wa chum aihim gmuhkig g t‑chuhkug nach pi
hekitahim. K wabshaba g t‑doakag wehs tashkaj ab i e wechijid.

17 Hebaichujj ach hab hi wa elid mo shaꞌi si geꞌej g t‑kudutadag iia. K
wabshaba heg ab wui t‑uꞌa g woho si geꞌe apꞌechudaj g Jiosh. Heg eda at g
Jiosh chum hekid abwo si has t‑elidad. T pi an huwo haꞌichugk g jewed t ab
t‑kudutadag.

18Ab ach wui t‑gewpkadch hegai apꞌedag, chum achs hi wa chum pi neid
g t‑wuhpuikaj. Hegai mach haschu i neid hemu at wabsh wo huhug. T
wabshaba pi hekid wo huhug hegai mach amwui t‑gewpkadch.

5
1 Ihda t‑chuhkug o heg wa wepo mo d wabsh uhksha nat pi wabsh wo e

padch. Kutt wabshaba wo edgidad g baꞌich i s‑kehg honshpadag an dahm
kahchim ch ed. T id g Jiosh habwo t‑juni. Kut habwomasmakmo g si s‑kehg
kih ch pi hekid wo e padch.

2-3 Hebaichujj ach si i shahshani nach pi am chum s‑hihimimk dahm
kahchimwui ch s‑behimkhegai s‑kehghonshpadagmat g Jioshabwo t‑mah.

4 Pi ach hab ahgch shahshani machs im hu hab i s‑junimk ihda
t‑honshpadag ch wabshaba hab ahgch matt oi ab wo bei hegai wechij
t‑honshpadag an dahm kahchim ch ed k pi d haha womukimkamk.

5 Jiosh at am i t‑apꞌech idwehhejedkab t‑mahgHekia S‑apꞌekamGewkdag
mat wo t‑wehmajk ch amwo i wohokamchmo haschu ab t‑makiog.

6Pegih, si ach s‑ap t‑tahtk ch ia chewed,
7chumachs pi neid g t‑kownalig Jesus, nach pi ab s‑wohochud ch hab s‑ap

himchud g t‑doakag.
8 Kuch wabshaba baꞌich i chum tatchua matt an wo i t‑chihwiapad

wehmaj, chum achs wo dagito ihda t‑chuhkug.
9Kwabshaba pi has d shaꞌi ahga machs hebai hab chuꞌig. Id o baꞌich d i si

haꞌichu matt am hab wo juh g tatchuij, chum achs ia wo haꞌichugk id dahm
jewed o anwowehmajk anai.

10Wehsijj att hemhowa amwo i t‑chehgi Christ wuimat amwo t‑aꞌappem
k abwo i t‑mahkhi g t‑namkidadagmattp has imasma s‑ap hab junihim o pi
ap hab junihim hegai chikpanmo ab t‑mahkch iia.

Mat g Christ am t‑apꞌechmatt ab hahawo nawojk g Jiosh
11 S‑toꞌo ehbidam hab mahs g Jiosh lodaita. Kuni heg hekaj ab si i ha

chehani g hemajkammat wo hiwigi mat g Jiosh amwo i ha apꞌech e tahgio.

S‑mahcho g Jioshmo id dwohokammani em‑ahgid. Kuni hab chumem‑elid
mam ahpim habwaꞌap s‑mahch.

12 Pi ani hejel chum ni‑haꞌichuchud. K wabshaba muꞌijj ab si has ha elid
hegammo si s‑kehg habmahs pi shaꞌi mahchk g ha‑iꞌibdag. Kuni amhaꞌichu
em‑ahgidmamt hekaj wo e nakog k ab wo uhpam i nodagi g ha‑neꞌoki.

13 Haꞌi ash hab ni‑elid mani ge pi ni‑mahch ch hab ni‑junihim. Ni eda
wabsh s‑gewkamamhab junihimg Jiosh tatchui. Kumahpims‑mahchmani
s‑ni‑tahtk ch am hab ni‑junihim em‑wehhejed.

14E at muhkid g Christ wehs t‑wehhejed no pi ab si t‑tatchua. Kuch hekaj
abaigo si tatchua chhemhowaamhab s‑junimkg tatchuij. Id ohegwawepo
matt ahchimwehmaj koi

15nach pi hahawa pi am hu hab junimk g hejel t‑tatchui ch wabshaba heg
tatchui am hab s‑junimkmat emuhkid k ep e chegito k i wuhsh t‑wehhejed.

16Heki ani huwa hab ni‑elidmani s‑mahchmo has chuꞌig g hemajkam ch
s‑mahch mat has wo chum chuꞌigkad hegai mat d wo Jiosh si Kehshak. Ni
wabshaba hemuch id s‑mahchimk ab amjed g Jiosh.

17Do siwechij doakammatp hedai ab i e hemakoj g Christ wehm. Im at hu
hab i e juh g hekiukam haꞌichu. T g wechij haꞌichu ab i wuhsh.

18 Jiosh at wehs id hab juh. Heki ach hu wa d obgaj. T wabshaba g Christ
am gawul t‑juhmach d hahawa naipijjuj g Jiosh k ab t‑chehanimatt amwo i
ahgahi g haꞌichu ahgaj mat haꞌijj hab waꞌap ab wo i nawojt g Jiosh.

19 Idodhaꞌichuni‑ahgamatg Jioshabchumihanawojt ghemajkamkgam
huhab i juhgha‑chuꞌijig heghekajmat gChrist haschuhab juhhawehhejed.

20Neh, kuch si s‑hemajim ab em‑waid amwehhejed g Christ mamt ab wo
i hiwigi g Jioshmat am gawul wo i em‑juhmamt hahawa pi d wo obgajk.

21Wehs at ab abch g e‑alidag g pi ap t‑chuꞌijig mat heg hekaj ab wo t‑abch
g Christ s‑apꞌekam ahchimmatt ab wo i s‑wohoch.

6
1-2Bo chuꞌig an Jiosh heki hu oꞌohana edmo hab kaij g Jiosh:

Ab ant wo em‑kaiham kwo em‑doꞌibiamat hekidwo i e ai g doꞌibiadag tash.
Isaiah 49:8

Pegih neh, e at ai hegai tash mamt wo e doꞌibia. Kuch si s‑hemajim am
em‑ahgid amwehhejed g Jioshmamt pi wo heki wua g hemajimataligaj.
3Chwabsh chum s‑ap hab junihim g t‑chikpan amwehhejed g Jiosh. Mt hab
pi ab hu haꞌichu wo t‑abchud k pi haꞌichukaj an wo e kuh.
4Kutwo tashokmach d piongaj g Jiosh nach pi ab s‑bahbagi nakog g nahnko
mahs kudutadag.
5Muꞌikkoamwat‑gewittanchhebai gedhusi t‑kukpakchhebai ep t‑bibhiad
chums‑t‑kokdaimkch. Muꞌikkoatwabsh i t‑baꞌiwichgchikpan. Kuchpi shaꞌi
ha kohsh ch pi shaꞌi t‑gegosid.
6-7 Si ach t‑nuhkud ch si t‑mashcham ch ab si s‑ha bahbgi g hemajkam ch ab
ha wui si s‑hemajima ch ab si ha tatchua. Chum ach hekid ahg g wohokam
ch chum hekid hab wua g s‑apꞌekam ch hekaj cheggia g pi apꞌekam. K g
Hekia S‑apꞌekam Gewkdag am t‑wehmaj ch am chehgidch g Jiosh gewkdag
am t‑chikpan ed.
8Haꞌijj o ab si has t‑elid ch haꞌijj si t‑edawua. Haꞌijj o ab si s‑ap has t‑ahg ch
haꞌijj s‑koꞌokam has t‑ahg. Haꞌijj o hab t‑ahg mach s‑chu iꞌattomk. Kuch eda
g wohokam ahg.
9Haꞌijj o pi ab hu t‑mahchimk ch edamuꞌijj s‑t‑mahch. Haꞌijj o hab elidmach
koꞌihim. Kumeda s‑mahchmachwabshkia doda. Chumamhiwa s koꞌokam
t‑shoꞌigchud ch wabshaba pi shaꞌi t‑kokda.

10Haꞌichu o pi ap t‑tahhadchud. Kuch eda chum hekid s‑hehgig. Chum achs
hi wa pi haꞌichu edgid ch eda s‑mahch ch ahgachugmo g Jioshwehs haꞌichu
edgid ch ab t‑makiogmach haschu i tatchua.

11Neh, id ani wehs ahg si ni‑ihbdag amjed nani pi ab si em‑tatchua.
12Pi ani d ahni manis pi ab hu em‑tatchua. Dam ahpim haꞌi mam pi ab hu

ni‑tatchua.
13 Bani masma chum em‑wehm neok mam d ni‑aꞌaliga. Am g hig wo

i ni‑chehgid mam ab ni‑tatchua hab masma mani ahni hab masma ab
em‑tatchua.

Matwo s‑e nenꞌoid ab amjed g ha‑himdag g pi wohochuddam
14 Pi g ab hu wabsh wo si e behꞌi ha ab hegam mo pi ab hu ihm g Jesus

Christ. Shaht higmasma g s‑apꞌekam abwo ewehnadk g pi apꞌekam? Shaht
masma g tonlig ab wo e wehnadk g s‑chuhugam.

15 Jiawul o abwui kehk g Christ. Kumt heg hekaj pi ab huwo i e hemakoj g
pi wohochuddam hawehm.

16Abach ihmg Jiosh. Kpi hab chumchuꞌigmachshaꞌichu ab epwo ihmad.
Jiosh o am t‑eda. K id heg wawepomach d cheopigaj. Neh, bo kaij g Jiosh:
Dant wo em‑Jioshgak ch amwo em‑shahgidk.
Kumt d wo ni‑hemajkamgak. Leviticus 26:12
17K hab ep kaij:
Am amt wo i e gawulkai ab ha amjed hegammo pi ni‑mahch k pi am hu wo

hudawogad hegai mo haschu d pi apꞌekam.
18Nt ab wo i em‑bei mamt d wo ni‑aꞌaligak. Isaiah 52:11; 43:6

7
1Neh, id ash hab kaij g Jiosh, ni‑wepnag, mat amhabwo t‑juni. Kutt hekaj

abhigwosi i t‑apꞌechhegamjedmohaschuuamhung t‑chuhkugch t‑doakag
k amwo si i t‑dagito Jiosh wui ab si has elidch.

Mohaschukaj s‑hehgig g Paul
2Ab g wo si i s‑ni‑hoꞌigeꞌelid. Pi ant hedai shaꞌi s‑koꞌokam has juh manis

has i masma ha iattogid o manis haschukaj i ha padch o manis haschu i ha
ehs.

3 Pi ani heg hekaj hab kaij ihda manis ab haꞌichu em‑abchud. Am am wa
s‑mahch mani ab si em‑tatchua. Kut pi haꞌichu wo shaꞌi i t‑gawulkai, chum
hems gmuhkig.

4Abani si has em‑elid ch ab si em‑hiwig ch si s‑hehgig ch amsi i ni‑gewkaj,
chum asmuꞌi haꞌichu t‑kudut.

5Wehsko o wa an hab chuꞌig g kudutadag mant eda am jiwia Macedonia
jewed ch ed. Muꞌijj o wa ni‑kawhain. Kuni wa am ni‑kudut nani ge s‑mahch
mam hasmasma hab e junihim.

6 K wabshaba g Jiosh chum hekid ab t‑mahk g gewkemhuna mach eda
t‑kudut. Kunt wa ab i ni‑gewkemhumat am ni‑nam g Titus.

7Heg o si s‑ap e tahtk ch am ni‑ahgid mamsh chum si s‑ni‑neidamk ch si
pi ap e tahtk heg hekaj mat haschu has e juh am em‑shahgid. K hab kaij
mamshabhawui gegokhegammohasni‑ahg. Kunihekaj baꞌich i si s‑hehgig
hemuch.

8-9 Si amsh pi ap e tahtk am neꞌokchulidk g ni‑oꞌohana. Kuni wa chum pi
hohhoꞌidmant heg amem‑oꞌohani. Kumshwabshabapi tash pi ap e tahtk ch
am wabsh i apꞌech hegai mash pi apꞌe am em‑shahgid. Jiosh at hekaj hegai
em‑shoꞌigchudadag. Kuni hahawa si s‑ap ni‑tahtk.

10Bowamasmahekaj g Jiosh g pi ap tahhadkamam t‑doakag edmatt gam
hu wo s‑ohhod g pi ap t‑chegitoi k wo bei g s‑ap tahhadkam. T wabshaba

hegammopiabhuedagitokch Jioshwuibaꞌich imhuhabwo ie juhabamjed
mat ab wo ha ai g pi ap tahhadkam.

11 S‑mahch am mat has em‑juh g Jiosh mamt pi ap e taht. Am amt i e
oidahim k si tatchua mat pi hedai ab hu wo em‑abch mams pi ap chuꞌi. Si
amt pi hohhoꞌi hegai mo am pi ap chuꞌig em‑shahgid k ab si i e shohbi hegaj
k si s‑gewkam i tatchua mamt am wo i apꞌech hegai mo wa am pi apꞌe. Am
amt e chehgi moki pi d em‑chuꞌijig hegai matp am hab chuꞌig em‑shahgid.

12Pi ant heg waꞌi hekaj amwa em‑oꞌohani mamt amwo i apꞌech hegai mo
wa am pi apꞌe. Jiosh o s‑mahchmant wa am em‑oꞌohani mat hekaj amwo e
chehgi em‑shahgidmam ab si ni‑tatchua.

13Kuch ab i t‑gewkemhunmamtsh ab bei g i wehmta.
Titus o si s‑ap e tahtkmamshwabsh si s‑apꞌe. Kuni heg hekaj si s‑hehgig
14nant pi si s‑ap has em‑ah abwui. Kumt pi si ni‑edawua. Chumachhekid

gwohokamahg ab em‑wui. Kut habwaꞌap amewohokamchhegaimant am
ahgi g Titus ab em‑amjed.

15Baꞌich o ab i si em‑tatchua am i chechegitodch mamt si s‑ap ab i neid k
am si i e nakomamt ab wo s‑wohog el.

16 Si am s‑ap hab junihim hegai mani has i kaij. Kuni heg hekaj ab si
em‑hiwig ch si s‑hehgig.

8
Mattsh haꞌichukaj wo i hawehmtad g shoꞌigkam

1Neh, t‑wepnag, am ach s‑em‑ahgidamk mat haschu wa hab juh g Jiosh
am ha shahgid g wohochuddam amai Macedonia jewed t am.

2Muꞌi shoꞌigdag at nakog k wabshaba wabsh si s‑hehgig ch si s‑ap e tahtk
ch am habwua gmahkig mo eda d wa chum si shoꞌigkam.

3 Bat juh ihda mahkig mat heꞌes i e nako, pej baꞌich i mo heꞌes i chum e
nakog, wabsh hejel hab e elidk.

4Ab at si t‑tai matt wo ha hiwigimat habwo juh ihda k habmasma amwo
i ha wehmt hegam mo d Jiosh hemajkamga ch si e shoꞌigchud amai Judea t
am.

5 Kut baꞌich am hab i juh mach heꞌes hab i chum ha elid nat pi wehs am
i e dagito chikpanaj ed g t‑kownalig Jesus Christ mach has masma am ha
tashogid.

6Am at wa heki hu i chikp ihda g Titus. Kuni am si i chehani mat amwo i
em‑wehmt k wo nahto ihda s‑kehg chikpan.

7 Si am geꞌe haꞌichu ab apꞌedag ch ab si s‑wohochud g Jiosh haꞌichu ahga
ch haꞌichu s‑mahch ab amjed g Jiosh ch s‑kehg neneok ch s‑wapagima ch ab
si t‑tatchua. Kuch heg hekaj hab em‑elid mamt wo i ha wehmt hegammo e
shoꞌigchud am Judea ch ed.

8 Pi ani ab hu s‑gewkam em‑chehani mamt hab wo juh ihda. Ni wabsh
chum s‑mahchimk mas heꞌes i geꞌej g em‑pihk elidadag. Heg ani hekaj am
em‑ahgidmat has masma hab juh g i wehmta idam haꞌi.

9 Am am wa s‑mahch mat has masma am chehgi g e‑hemajimatalig g
t‑kownalig Jesus Christ. Dach wabsh shoꞌigkam. T heg an dagito g e‑kihdag
ch e‑apꞌedag k shoꞌig ia haꞌichugkahimmatt ahchim abwo si i bei g apꞌedag.

10Bani masma hab elid ihdamamt amwo i nahto hegai mamt wa am hab
i chum juh haꞌakid. Ahpim amt wa wehpeg si s‑hohhoꞌid k am hab i junihi
ihda i wehmta.

11Pegih, am gwo i e gewpkad kwo nahto. Bamtwamasma s‑wapagimam
amwo i nahtomamt wa ged hu i wehpeg hab e juh.

12Mtwo s‑ap e taht k am hab wo juhmamt heꞌes wo i e nako. T g Jiosh wo
wa s‑hohhoꞌi.

13-14 Pi ani hab ahg mams ahpim wo e shoꞌigch am i ha wehmajch hegam
wohochuddammo e shoꞌigchud. Idani am haꞌichu s‑edgid ch hekaj wo i ha
wehmt. T hegam am epai wo i em‑wehmt mamtp hekid wo i tatchua g i
wehmta. Bamt masma am aꞌai wo i e wehmt mamt hekid wo i tatchua g i
wehmta.

15Bat masma hab wo e juh hegai mo an hab chuꞌig Jiosh heki hu oꞌohana
ed ch hab chuꞌig:
Matp hedai heꞌes wo i edagi haꞌichu, t am wo wa ahijsk mo heꞌes i tatchua.

Exodus 16:18
16Titus o si pihk e elid em‑hekaj habmasmamani ahni. Kuni heg hekaj ab

si i hoꞌigeꞌid g Jiosh.
17 S‑ap o e tahtk mani ab ahgid mat am wo i em‑wehmt ch am hejel si e

nakomat amwo i em‑chehgim.
18 Am ani hema ep ahgid mat wo oi g Titus. Id o s‑ap ahgachug g s‑kehg

haꞌichu ahgaj g Jiosh. K heg hekaj wehsko ab si has elid g t‑wepnag.
19-21 K id d ha‑kehsha mat wo t‑oi matt am wo i ui g em‑mahkig ha wui

hegam mach am i s‑ha wehmtamk. Si ach s‑t‑nenꞌoid matt s‑ap hab wo juh
ihdaem‑wehhejed. Thabpihedaihaswo t‑ahgkwabshabaabwohas elidad
g Jiosh.

22 Pegih, t am wo oi g Titus ihda t‑wehnag. Muꞌikko att am aꞌappe ab
tahnich mat am wo i t‑wehmt. Kuki chum hekid s‑t‑wehmtamk, wahm
hemuch no pi ab si has em‑elid.

23Kums‑mahchmogTitus dni‑wehmchikpandamchamwo i em‑wehmt.
K idam haꞌi mat am wehmaj wo hihi am d ha‑chuhchai g t‑wepnag ch ab si
haꞌichuchud g Christ.

24Ab ani si s‑ap has em‑ahg amha tahgio. Kumt amwo ha chehgimam ab
si ha tatchua. T hegammat am i ha chuhchawo s‑mahchkmani gwohokam
am ha ahgid.

9
Matt amwo i hawehmajk g t‑wepnag

1-2S‑mahch animam tatchuamamtwo i hawehmt g shoꞌigkame‑wepnag,
chum anis hems pi am hu wo em‑oꞌohani heg amjed. Ia ani wa heki hu si
s‑ap has em‑ahg hawui idam t‑wepnag amha ahgidchmamt heki hu hab i e
ah haꞌakidmamt amwo i hawehmt hegam shoꞌigkam. Id atmuꞌijj am si i ha
gewpkai.

3Kuni idani am ha ahgid idam t‑wepnag mat am wo hihi em‑wui. Mt wo
si e nahtokch heg hekaj e‑mahkig. Kut pi wabsh wo heki e wua g s‑kehg
ni‑neꞌoki ab em‑amjed.

4Tphemswohaꞌi t‑wehmajkgMacedonia t amhemajkam. Kuntwosini‑el
mamtp pi wo e nahtokchmani eda si s‑ap em‑ahg amhawui. Mt ahpim hab
waꞌap wo si e el.

5Hegani hekaj habelidmo s‑apꞌemant amwosi i ha cheha idam t‑wepnag
mat am wehpeg wo hihim k am wo i em‑wehm apꞌech g em‑mahkig. Bat
masma heki hu wo nahtoisk mant am haha wo jiwia. Mt am wo e chehgi
mamwoho i s‑ha wehmtamk g shoꞌigkam ch pi hab wabsh wuamanis ab si
em‑chehani mamt am habwo juh.

6 S‑mahch am mat muꞌi wo nei g haꞌichu bahidag hegai mat muꞌi wo ei g
haꞌichu kai. T pi ab hu muꞌi wo nei hegai mat pi muꞌi wo ei. Pegih, mt hab
waꞌap muꞌi ab wo nei g apꞌedag mamtp s‑baꞌama ab wo haꞌichu ha mah am
Jiosh wehhejed.

7Mtwabshaba hejel habwo e ahmamt heꞌekia abwo i hamah. Pi o ab hu
t‑chehani g Jiosh machs ab haꞌichu wo ha mah no pi s‑hohhoꞌid matt si s‑ap
t‑taht k am habwo juh g t‑mahkig k pi wo ge s‑daꞌad.

8 Jiosh atwo enakomat abwo em‑mahhegaimamhaschu i tatchua. Kumt
chumhekidwoedgidadmamhaschu i tatchuahejel ewehhejed chamdahm
epwo edgidadmamt am habwo juh g i wehmta.

9Neh, bo chuꞌig an Jiosh heki hu oꞌohana ed:
Hegai mat si s‑baꞌama ab haꞌichuwo hamahkad g shoꞌigkam at chum hekid

wo e nakogadmat am habwo e junihid. Psalm 112:9
10 Jiosh at ab womahkad g haꞌichu kai hegai mat wo eꞌeshad.
T heg amjed ab wo neidad g haꞌichu hugi. Isaiah 55:10
Pegih, k hab waꞌap tasho mo s‑baꞌama ab t mahkch g i wehmtadag matt am
epai haꞌi wo i ha wehmt.
11 Chum at hekid s‑baꞌama am wo i em‑wehmajk mamt wo s‑chechojimak.
Kut muꞌijj ab wo si i hoꞌigeꞌel g Jiosh heg hekaj em‑mahkig.
12 Ihda mamt am hab wo juh at am wo i ha wehmt g Jiosh hemajkamga. T
muꞌi hoꞌigeꞌelig am habwo juh Jiosh wui.
13 Em‑mahkig at am wo wohokamch mam woho ab s‑wohochud g s‑kehg
haꞌichu ahgaj g Jesus Christ. Kut muꞌijj ab wo si i haꞌichuch g Jiosh
14kwo e hoꞌigeꞌidahu am em‑wehhejed ab si em‑tatchuadch no pi g Jiosh ab
si em‑mahkch g hemajimatalig.
15Ab att wehsijj wo si i hoꞌigeꞌel g Jiosh mat ab i t‑mah g pi ha huhugedam
doakag am gahi wuhshanim g e‑alidag.

10
Moki g Paul am si neokwehhejed g e‑chikpan

1 Haꞌijj amsh hab kaij manish s‑em‑kehꞌid wabsh em‑oꞌohanidch ch
antsh ep wo s‑hemajimak am ep jiwiak. Pegih, bani wa masma chum si
s‑hemajimamo g Christ.

2Am gwabsh wo s‑dodolimak. Nt hab pi wo em‑kehꞌel am jiwiak.
Haꞌijj amsh hab kaij manish wabsh hejel ni‑wehhejed am hab junihim

haꞌichu. Ni eda g Jiosh wehhejed hab wua. Nt wo ni‑nako mant wo si
s‑gewkam neo ab em‑wui.

3 In achddodakam jeweddahmchwabshabapi habmasmahab t‑junihim
mo hegammo pi mahch g Jiosh.

4-5 Hegam o ab wui gegok g Jiosh ch ha iattogid ch ab si haꞌichuchud
g hejel haꞌichu e‑mahchig. K wabshaba ahchim ab t‑mahkch g Jiosh g
gewkdag. Kuch heg gewkdagkaj wehs gewito ihda pi apꞌekam ch pi g hejel
t‑gewkdagkaj.

6 Pegih, am amt wo i e chehgi mam am wehs e dagitokch id eda Christ
himdag. Nt haha wo s‑koꞌokam ha namkid hegam mo am wa haꞌichukaj pi
am huwehs i e dagitokch.

7Haꞌi amki ab wabsh dahmjed haꞌichu neid ch hab chum si e elid mam d
si Christ pionag. Amgwo si i e oidahim. Ahchim ach habwamasmad Christ
pionagmamtp has i masma hab e elid.

8 Pi ani shaꞌi si ni‑elid am heꞌes i em‑ahgidch ab amjed ihda gewkdag
mat g t‑kownalig Jesus ab ni‑mah. Ab o ni‑mahkch mant hekaj am wo i
em‑gewkemhun k pi gam hu habwo i em‑juh ab amjed.

9Pi ani hab ahgch am em‑oꞌohanidmanis wo em‑tods.
10Tp hems hema hab wo chei, “Paul o si s‑ta keꞌidam kaij ab t‑oꞌohanidch

chwabshaba ia t‑wui jijiwhia chpi gewkdag. K gneꞌokij dwabshpi haꞌichu.”

11 T eda hegai mat hab wo wa chei wo chum s‑mahchk mant hab wa
masma habwo chei hekid am em‑wehmajkchmani has i kaij amni‑oꞌohana
ed.

12 Bamt wo s‑mahchk mach pi ab hu shaꞌi i t‑wepnad o t‑wepogid hegam
mo am si uhgk has e ahg. Wo o wabsh hejel e iattogid no pi hejel am e
aꞌappem ch am hejel e ahgmo hasmasma.

13 Ahni ani hi am waꞌi hugkam ni‑aꞌaga mat heꞌes ab i ni‑mah g Jiosh g
chikpan. Kum ahpim d ni‑nuhkuda.

14 Pi ant shaꞌi baꞌiwich hegai mo g Jiosh ni‑nuhkudachud mant am jiwia
em‑wui k am uꞌapa g s‑kehg haꞌichu ahgaj ab amjed g Christ.

15Ni hekaj pi shaꞌi ni‑haschud heg hekaj mo d haꞌi ha‑chikpan mani am
aꞌaga hegai chikpan mat g Jiosh ab i ni‑mah ch wabshaba heg wui am
ni‑gewkadch mat am wo i geꞌeda g em‑wohochudadag. Mt hekaj am epai
wo i ni‑wehmajk

16mamt gam hu baꞌich ep wo i ahgachugad g Jiosh haꞌichu ahgamo hebai
pi koi hedai am hu ahgachug. Kunt pi hekid hab wo chum chei manis heg
hab juhmat wabsh hema hab juh.

17Bo chuꞌig an Jiosh oꞌohana ed:
Pi at hedai ab huwabsh wo chum si has elidad g hejel haꞌichu hab e‑juni.
Heg at ab wowaꞌi has elidad Jiosh haꞌichu hab juni. Jeremiah 9:24
18Pi o has d shaꞌi ahgamas has i elid g oꞌodham g hejel e‑chikpan. Heg owaꞌi
Jiosh s‑mahchmachs has i masma hab t‑junihim.

11
Mohaꞌijj hab ha iattogidmo d Jesus Christ chuhchai

1-2Pi o hab chum chuꞌig manis hab masma hejel ni‑wehhejed wo neokad.
Kuni edaab si em‑tatchuaamwehhejedgChrist. Kumthekaj abwoni‑kaiha.
Bam sha masma mam d hohntaj. Kuni si s‑em‑daꞌa hab masma mo g Jiosh
mamt wo si e nuhkud g Christ wehhejed.

3 Am g wo s‑chegitok matsh wa pi wohoch g Jiosh hegai wehpeg uwi
mash hab chehgig Eve. Jiawul atsh wa s‑aꞌagi iattogi am gahi wuhshanim
g wamad. Kuni s‑gihug mat hab waꞌap wo em‑juh am gahi ha wuhshanim
hegammash chum em‑iattogid. Kumtp hems wo s‑ohhod g Christ

4namsh pi ha hiwgid ch ab ha kaiham. Ab ani em‑ahgid hegai mo haschu
am i ni‑tashogid g Hekia S‑apꞌekam Gewkdag ab amjed g Christ. Kumsh eda
haꞌi ab ha kaiham hegammash gawul haꞌichu am em‑ahgid ab amjed.

5 Idamamshhaꞌi ab si has ha elid habmasmamodChrist chuhchai. Ni eda
ahni hig woho d kehshaj.

6M o hi wa woho mani pi am hu i si s‑mahch g amogida. Kuni wabshaba
s‑mahch g Jiosh haꞌichu ahga ch am em‑wui i tashogid.

7Haꞌi amshhabni‑elidmani pi ab huni‑haꞌichuchudpi shaꞌi em‑hiwgidch
mamsabwoni‑namkid. Ni edaamhabni‑junihimmant g s‑apꞌekamamhab
wo em‑juni.

8-9 Tatchua ani g lial ch wabshaba pi tatchua manis wo em‑wechhu.
T hegam wohochuddam mo am aꞌai kihhim Macedonia jewed ch ed ab
ni‑mamkamani haschu i tatchua.

10 Am ani em‑ahgid wehsko Greece jewed ch ed mant pi wo em‑hiwigi
mams ab wo ni‑namkid mani eda am ahgachug g Jiosh haꞌichu ahga
em‑shahgid.

11 Pi ani heg hekaj hab kaij ihda manis pi ab hu em‑tatchua. Jiosh o
s‑mahchmani ab si em‑tatchua.

12Kwabshabahaꞌi hab chumkaijmashhabmasmachikpanmani ahni. Ni
eda ahni pi haꞌichu em‑kowlant. K idam hi em‑kowlant ch hab em‑iattogid.
Am ash chum ni‑wepo e wua ahni mani d Christ kehsha. Pegih, t hemhowa
wo chum ahgad g Jiosh haꞌichu ahga pi ab hu haꞌichu em‑kowlantch.

13 K wabshaba pi d wohokam Christ chuhchai ch haꞌichu ha iattogid ch
chum t‑wepo e wua ahchimmach d si s‑wohom Christ chuhchai.

14-15Am owa tashomat habmasma habwo ewuad no pi d Jiawul pionag.
Jiawul o chum e wepogid g s‑apꞌekam anghil. T g piongaj hab waꞌap wo e
wepogidad ahchim mach am ahgachug g s‑apꞌekam. T wabshaba g Jiosh
s‑koꞌokamwo ha namkid heg hekaj.

Mash g Paul e shoꞌigchud nash pi d Christ kehsha
16Haꞌi amsh hab ni‑elid mani wabsh pehegi neok. Nt eda amwo em‑ahgi

g wohokam ab amjed g ni‑chikpan. Ab g wo kaihammant has wo chei.
17Pi o ab hu ni‑chehani g t‑kownalig Jesus mant hab kaidamwo neokad.
18Nt wabshaba am habwo ni‑juh no pi muꞌijj wabsh hejel si e haschud.
19 Kum ahpim hab e elid mam s‑chu aꞌamichud ch eda wabsh ha hiwgid

hegammo pi haꞌichu aꞌamichud
20matamhabwoem‑juhmohaschud iha‑tatchui. Tphemsamhaꞌichuwo

em‑wohppoꞌi o atp s‑wihnam an wo em‑ui o atp pi ab hu has wo em‑elidad
o atp s‑koꞌokam has wo em‑ah.

21Haꞌi ash hab ni‑elidmani pi habmasma ab em‑wuimo hegamnani pi si
ni‑elid. Pegih, woho o wa mant wo si ni‑el mantp hab wo masmak. Hegam
o si e haschud ch ewehhejed neneok. Pegih, nt ahni habwaꞌap ni‑wehhejed
wo neo.

22 Neh, bash e aꞌaga mash d Tutuligo ch d Jiosh hemajkamga ch d Abra-
hambad amjedkam. Pegih, ahni ehp.

23BokaijmodChrist pionag. Nt ahni habwocheimani baꞌich d i si piongaj
mo hegam, chum ams hab wo ni‑elidad mani wabsh pehegi neok. Baꞌich
ani i si s‑gewkamchikpan ch baꞌich imuꞌikko ni‑kuhpach g Christwehhejed.
Baꞌich amt i muꞌikko ni‑gewitta. Muꞌikko ant chum alomuh.

24Hetaspo at amhugkam ab ni‑chuꞌijigch g ni‑wehmTutuligomatwaikko
gamai humukto ni‑gewitta.

25 Waikko at ni‑gewitta g Rome t am hahaꞌichu. Hemho amt
ni‑maꞌichkwua. Waikko at wachum g wahlko mani an eda. Kuni hemako
tash ch hemako chuhug chehmoꞌim amwiꞌinoghim shuhdagi ch ed.

26S‑to o ehbidama amni‑wehhejedmani hebai i oimmed. An o hab chuꞌig
g wiꞌindag ch muꞌij g s‑chu eꞌeskam. Haꞌijj o s‑ta ehbidam s‑ni‑kehꞌid g
ni‑wehm oꞌodham ch gawul mahs oꞌodham. Am o haꞌichug g s‑ta ehbidam
haꞌichu kihhim ch ed ch gam hu jegko ch an geꞌe shuhdagi dahm. K hegam
mo d chum t‑naipijju chum s‑koꞌokam ni‑jujju.

27 Muꞌikko ant si gewko k pi ha kohsig ch hebai d bihugimkam ch
tonomkam. Muꞌikko ani pi ha haꞌichu hugi ch pi ha kih ch s‑wihonagi eniga.

28 Am baꞌich ehp mani wehs tashkaj si ha chegitok hegam mo ab ihm g
Christ ch an aꞌai hab chuꞌig.

29Abani hawehmnakoghaꞌichuhegammopi gewpkdag. Tphemaamwo
gei pi apꞌekam ch ed, ni ha wehm si ni‑kudut.

30 Pi ani hejel si ni‑haꞌichuchud. Do Jiosh mo am chehgidch g e‑gewkdag
am ni‑edamani eda d wabsh si shoꞌig pi gewkam hemajkam. Ni heg ab waꞌi
haꞌichuchud.

31 Jioshalidagodni‑kownalig. Kg Jiosh s‑mahchmowehswoho ihdamani
em‑ahgid. Kunt chum hekid ab wo si hehgchulidad.

32 Neh, hegai kownal mo ab wecho g geꞌe kownal Aretas at wa am i ha
chuhcha g shondal ab Damascus kihhim kihjeg t ab mat an wo ni‑be k wo
ni‑kuh.

33 Mt wabshaba an ni‑dai washomi ch ed k ab i ni‑huduni hodai kolhai
amjed. Nt hab hi wa al masma ni‑doꞌibia.

12
Mat haschu g Jiosh am imaskogi g Paul

1 Pi at haꞌichu wo ni‑apꞌet manis wo em‑ahgi hegai mani haschu am hab
junihim. Heg ant wowaꞌi em‑ahgi mat haschu g Jiosh am ni‑chehgi.

2-3Heg at amuhgk i ni‑bei e‑kihdagwui an dahmkahchim ch ed. Id at hab
e juh gamai giꞌik aꞌahidag wehgaj. Pi ani hi wa mahch manis s‑wohom an
jiwia, aha nat hegai ni‑doakag an jiwia. Heg o waꞌi Jiosh s‑mahch ihda. Heg
ani hi wa s‑mahchmant an i ni‑nei Jiosh kihdag ed.

4An ant s‑ta kakaim haꞌichu kah. K g Jiosh pi ni‑hiwgidmanis amwo ah.
5 Idantabwosihasahmatg Jioshamni‑chehgikpi ahniabhuhejelhaswo

ni‑ah. Jioshoabni‑chehgidchge‑gewkdagnanipi dwabsh shoꞌig pi gewkam
hemajkam.

6Kunimuꞌi haꞌichu habwua heg hekaj gewkdaj chwabshaba pi em‑ahgid
nani pi pi tatchua mas hedai ab hu wo si has ni‑elidad heg hekaj. Heg amt
waꞌi hekaj abwosihasni‑elidadmamhaschu ineidmanihabwuachhaschu
i kahmani hab kaij.

7 Pi o hab mahs manis wo si ni‑haꞌichuchudad heg hekaj mo haschu
am ni‑chehgid g Jiosh. K g t‑kownalig Jesus hiwgid g Jiawul mat wo i
ni‑mumkichud k wo ni‑kudutadmant pi ab huwo si ni‑haꞌichuchudad.

8Waikko ant ab chum si ni‑hoꞌigeꞌidahu Jesus wui ab tahnichmat gam hu
habwo i juh ihda ni‑mumkidag.

9 Kut hab masma i nodagi g e‑neꞌoki, “Baꞌich at i s‑ap wo e chehgi g
ni‑gewkdag ab m‑ab mapt wabsh s‑ap wo nakogad g e‑shoꞌigdag napt pi pi
wo e nakomaps hejel wo nako. Heg waꞌi ni‑gewkdagkaj apt wo e nako.”
Neh, kuni heg hekaj si s‑hehgig ch wabsh s‑ap ni‑tahtk mani d wabsh si

shoꞌig pi gewkam hemajkam nant pi habmasmawo taht g Christ gewkdag.
10 Heg o am chehgidch g e‑gewkdag am ni‑wehhejed mani hekid i

mukialig. Kuni heg hekaj wabsh si s‑ap ni‑tahtk mani mukialig ch ab nakog
g s‑koꞌok has ahgadag ch s‑wehch haꞌichu ch shoꞌigchudadag ch kudutadag
wehhejed g Christ.

Paul ash si pihk e elid ab hawui hegamwohochuddam
11 Ab o em‑ab mamt ni‑wehhejed wo neneokad ab ha wui hegam mash

hasni‑ahgamem‑shahgid. Mshwabshabapihabewua. Kunthemhowaam
ni‑wehhejedhaswochei, chumanispi hohhoꞌidmanishabwoni‑juhnani pi
dwabsh pi haꞌichu. Kwabshaba g t‑kownalig Jesus ab ni‑mahkch g gewkdag
am ni‑kehshch. Pegih, m haschu ahgch baꞌich ab has i ha elid hegam mash
wabsh em‑iattogid.

12 Bani wa junihim g s‑hasig haꞌichu ch muꞌi haꞌichu ab nakog mani wa
eda am ahg g Jiosh haꞌichu ahga em‑wui. K id am chehgidch mani d Christ
kehsha.

13S‑ap ani habni‑junihimab em‑wuihabwamasmamani abwehshawui
hegammo an aꞌai d Christ ihmdam, heg hi wa mani pi em‑hiwgid mams ab
wo haꞌichu ni‑namkid. Ab g wabsh wo s‑ni‑hoꞌigeꞌid mani pi em‑hiwgid.

14 Id o d i waikkokam mant am wo i em‑chehgim. Kunt pi haꞌichu ab hu
wo em‑tai nani pi ahpim ab em‑tatchua ch pi g em‑lialiga. Bam sha masma
mam d chuꞌuchum ni‑aꞌaliga namt pi hemu ab i s‑wohoch g haꞌichu ni‑ahga

ab amjed g Christ k hekaj bei g wechij doakag. K hab chummahs mat g jehj
wo ha dagioꞌidad g chuꞌuchum e‑aꞌaliga ch pi hab mahs mas g chuꞌuchum
aꞌai wo ha dagioꞌidad g e‑jehj.

15 Am o wa s‑apꞌe mant am wo hugio g haꞌichu ni‑eniga ch ni‑doakag
em‑wehhejed. Ab ani baꞌich i si pihk ni‑elid em‑wui mo g jehj ab e‑aꞌaliga
ha wui. Kumt heg hekaj ab wo chum si ni‑tatchuad.

16 S‑mahch ammani pi haꞌichukaj shaꞌi em‑wechun. Kumsh eda haꞌi hab
kaij manish wabsh em‑iattogid

17 ch ui g em‑lialiga hejel ni‑wehhejed. Pi o woho ihda. Am ant ha
cheha hegam Titus mat am wo hihim k wo i hemapai g lial g shoꞌigkam ha
wehhejed.

18 K hegam wabsh s‑ap haꞌichu hab elid ch am hab e junihim mani ahni
has i masma.

19Naꞌams haꞌi hab ni‑elidmani gam huwabsh chumni‑oan id hekaj mani
wa hab kaij. K eda pi hab chuꞌig. Am ani Jiosh tahgio hab kaij hegai mo d
Christ tatchui. K wehs hegai mach haschu hab i junihim d i em‑wehmtadag.

20 S‑gihug ani mant wo cheh am jiwiak mamt gawul wo masmak mani
hab masma chum em‑tatchuid. Mt ahpim hab waꞌap wo cheh mant ahni
gawul wo masmak mam has i chum ni‑tatchuid. Ntp hems wo cheh mam
haꞌi wabsh kia e kawani ch haꞌi s‑e hehgamk ch haꞌi pi babmuistk ch s‑chu
daꞌa ch s‑koꞌokam has e ahg ch chum si e haschud ch aꞌai e cheggia.

21T heg wo ni‑mah g si edadag am Jiosh tahgio. Kunt wo shoakadmamtki
koi gamhus‑ohhodgpi ape‑chegitoi kpi apenuhkudchhaehsidgha‑wehm
kihkam ch s‑tohntom has e wua ch g pi apꞌekam tatchua.

13
Mat am i kuhgi g e‑oꞌohana k ab ha ihm ch ab haꞌichu ha shohbid

1 Neh, s‑koꞌokam ant ab wo ha namkid g pi ap chuꞌijkam am i ep
em‑chehgimedk. K wabshaba an oꞌohadag:
Bat waꞌi masmawo ewohokamch g ha‑chuꞌijig mamt gohk o waikajj amwo

ahmam neidmat pi ap chuꞌi. Deuteronomy 19:15
2Pi at hedaiwo edoꞌibia ab amjed g s‑koꞌok e‑namkidadagmatp piwodagito
g pi ap e‑chuꞌijig. Id ani heki hu em‑ahgidmant wa am ep jiwia.
3Mt haha wo s‑ap s‑maimo neok g Christ gahi ni‑wuhshanim.
Heg at s‑gewkam am wo i em‑chikpan k am wo chehgi g e‑gewkdag

em‑shahgid.
4Woho o wa mat e wepogi g shoꞌig pi gewpkam oꞌodham k ab e muhkid

kots t ab. T wabshaba g Jiosh am chehgi g e‑gewkdag. K g Christ hahawa ep
doakam heg gewkdagkaj.
Kunt ahni am i s‑mai mani pi ha gewkdag ab i gehshk Christ wui. K

wabshaba g Jiosh ab ni‑mahkch g gewkdag gahi wuhshanim g Christ mant
hekaj s‑ap amwo i em‑chikp.

5 Am g wo si e mamche k am hejel wo i e aꞌamich mams am hi wa s‑ap
hab chuꞌig e‑wohochudadag oidch. Mt wo wa chum s‑ap s‑mahchkmam ab
uꞌukch g Hekia S‑apꞌekam Gewkdagmamtp woho dwohochuddam

6k habwamasmawo s‑mahchkmani ahni habwaꞌapwoho dwohochud-
dam.

7Ab ani si ni‑hoꞌigeꞌidahun Jiosh wui mamt pi am hu hab wo junihid g pi
apꞌekam ch wabshaba g s‑apꞌekam am hab wo junihid, chum as wo pi ap
ni‑ahgad hegammo s‑ni‑kehꞌid.

8 Pi att wo t‑nako matt wo shohbi g wohokam. Hemho wa att am wo
wohokamch.

9Ttwos‑ap t‑tahtkabwabshwo i t‑shoꞌigchmamtpahpimwoigewpkaam
e‑wohochudadag ed. Ab ach si t‑hoꞌigeꞌidahun mamt wehs ab wo i e dagito
k am s‑ap wo i e nahto.

10 T‑kownalig Jesus o ab ni‑mahkch g gewkdag mant wo shohbi g pi
em‑apꞌekam. Kunt am i em‑oꞌohani mamt hekaj am wo i apꞌech mant eda
koi jiwia. Nt hab pi wo em‑kehꞌel am jiwiak. Do Jiosh hab elidamant amwo
i em‑gewkemhu. Kuni hab pi em kehꞌidamk.

11 Pegih, ni‑wepnag, haꞌas ant hab wo chei. Am g wo i e nakogi mamt
wehs ab wo i e dagito Hekia S‑apꞌekam Gewkdag wui. T heg wehs wo
i em‑apꞌech. Ab g wo i s‑wohog elidad g t‑mashchamadag ch ab wo i
hemakoch g e‑wohochudadag kwo s‑ap e tahtk ch e wehm kihkad. T g Jiosh
wo em‑wehmajk ch wo em‑mah g pihk elidadag ch s‑ap tahhadkam.

12Ab g aꞌai wo si e tatchuad.
Idam t‑wepnagmo ia kih ash s‑em‑hoꞌigeꞌid.
13-14 Ab o si s‑em‑hoꞌigeꞌid g t‑kownalig Jesus Christ. K g Jiosh ab si

em‑tatchua. K g Hekia S‑apꞌekam Gewkdag ab em‑makiog g gewkdagmamt
ab aꞌai e wui wo si s‑ap e tahtkkad.
Neh, id ant hab wowaꞌi chei.

Id ash d Paul Oꞌohana amhaWui g Galasia t
AmWohochuddam

1Ni-wepnagmam am kih Galasia jewed ch ed:
Am ant wo i em-oꞌohani ahni Paul mat g Jesus Christ am i ni-kei g e-ohg

Jiosh wehm.
2K ia haꞌi i ni-wehmt g t-wepnag ch ab s-em-hoꞌigeꞌid.
3Ab owa s-em-hoꞌigeꞌid g t-ohg Jiosh g t-kownalig Jesus Christ wehm ch ab

wowa baꞌich i em-mahkad g i wehmtadag ch s-ap tahhadkam.
4 Jesus Christ at ab s-wohog el g e-ohg k e shoꞌigchud k ab muh kots t ab

mat gam hu hab wo i juh g pi ap t-chuꞌijigk ab wo i t-wuwhas ab amjed g pi
t-apꞌedag. T g Jiosh ab i wuhshadmuhkig amjed.

5Pegih, tt heg hekaj ab wo si has elidad g Jiosh.
Mamt pi gawul wo juh g Jiosh haꞌichu ahga

6 Jiosh o ab t-mahkch g e-hoꞌigeꞌidadag am gahi wuhshanim g e-alidag.
Kunt si ni-tods mamtsh s-hohtam dagito g s-kehg haꞌichu ahgaj k ab s-
wohoch g gawul haꞌichu ahga.

7 K heg pi d shaꞌi doꞌibiadag ahga. Hegai waꞌi Jiosh haꞌichu ahga o d
doꞌibiadag ahga. K eda haꞌi hemajkam gawul haꞌichu am chum em-ahgid
ch heg hekaj ab i chum em-gaꞌagwulkad ab amjed g Jiosh haꞌichu ahga.

8-9 T wabshaba g Jiosh am wo ha lodait k s-koꞌokam wo ha namkid. Neh,
mantp hems ahni o chum hems g anghil gawul haꞌichuwo em-ahgi, t g Jiosh
habwamasmawo t-lodait k s-koꞌokamwo t-namkid. Heki amhu ab kaiham
g Jiosh haꞌichu ahga ch amwa chum s-mahchmo has chuꞌig.

10Tp hems pi wo hohhoꞌi g hemajkammani has kaij. Ni eda pi hab ahgch
hab kaij mas g hemajkamwo s-hohhoꞌi. Jiosh o s-hohhoꞌid mani ahgachug g
haꞌichu ahgaj. Dani Jiosh alidag pionag. K hab chum chuꞌig mant heg ab wo
s-wohog elidad, chum as has wo ni-el g hemajkam.

Dash Jiosh alidagmat am i kei g Paul
11Mt wo chum s-mahchk mo pi ab hu d hemajkam ha amjedkam ihda s-

kehg haꞌichu ahgamani am em-ahgid.
12 Pi at hedai oꞌodham ni-ahgi o ab ni-mashcha. Do Jiosh alidag mat ab

mahsko wua ni-wui.
13Dani Tuhligo. Kumki heki hu kah mani wa hab masma ab ihm g Jiosh

mo g ni-wehm oꞌodham ch si ha shoꞌigchud hegammo ab ihm g Jesus ch am
chum s-keshwuimk g ha-hehemapda.

14Daniwa si s-has haꞌichu am t-himdag edmuꞌi ha baꞌiwechkim gni-wepo
geꞌedam nanid pi baꞌich i s-gewkam oid g t-himdag.

15 T wabshaba g Jiosh s-ni-hoꞌigeꞌid k am heki hu i apꞌech mant eda koi
mahsi mant d wo piongajk.

16Tamhebai i cheka. T amhahawamahskowuag e-alidag abni-wuimant
wo ahgachugad g s-kehg haꞌichu ahgaj ab em-wui ahpim goꞌol hemajkam.
Kunt pi hedai i wui hihmas wo ni-tashogi g Jiosh haꞌichu ahga.

17 Ab o dadha g Jesus Christ chuhchai Jerusalem kihhim t ab am Judea
jewed ch ed ch am ahgachug g haꞌichu ahgaj. Nt wabshaba pi am hu shaꞌi
hih manis hekaj wo ha neid k wo ha wehm neo. Im ant hu hab wabsh hih
Arabia jewedwui k am hahawa ep uhpam hih Damascus kihhimwui.

18Am o d i waik aꞌahidag dahm, nt am hih Jerusalemwui k ab haꞌichu wo
kakke g Peter k amwehmaj dakahim gohk domig ab.

19Mant waꞌi hemako ep nei g Jesus kehsha. K heg d James ch d wehngaj g
Jesus.

20 Jiosh o s-mahchmo dwohokam ihdamani em-ahgid.
21 Am i dahm, mant am hahawa ep hih Syria jewed wui ch Cilicia jewed

wui.
22K eda pi ni-mahch hegam mo ab ihm g Jesus ch am kih Judea jewed ch

ed.
23 Idam wabsh kah mo haꞌi hab kaij, “Hegai mo wa t-shoꞌigchud o am ha-

hawaahgachug ihda Jesushaꞌichuahgamowaheki hu chums-keshwuimk.”
24Neh, bash kaij ch ab si ihm g Jiosh am i kaiokmat am gawul i ni-juh.

2
Matsh g Paul am i ha chehgim g Jerusalem t am hahaꞌichu

1Amhimkamd iwehst-mahmaꞌahidag, nt amhih Jerusalemwuiwehmaj
g Barnabas. Tt amhema i bei g gawulmahs oꞌodham. K id hab chehgig Titus.

2 Jiosh o wa ab ni-chehgid mant am wo him k wo ha nei hegam mo am d
ha wanimeddam g Jesus ihmdam. Kutt am ha wehm t-nam. Ni am ha ahgid
mani haschu i ahgachug am ha-shahgid g gawul mahs hemajkam nani pi s-
gihugmatp hems haꞌi wo padch g ni-chikpan.

3-5K am haꞌi haꞌichug hegammo chum s-em-wupulshpamk ahpim gawul
mahs hemajkam hab em-elidch mant hemho wa am hab wo junihid g heki
hu t-himdag ahchim Tutuligo. Idam o pi woho wohochud g Jiosh haꞌichu
ahga ab amjed g Jesus ch wabsh am dadhak ch chum mamche machs
haschukaj pi am hu oidch hab junihim hegai heki hu t-himdag. Am o t-
wehmaj g Titus. K idam ab si t-ahgid matt hemho wo wa pahl hikuch. Kuch
wabshaba ab hawui gegok. K hegammo am d hawanimeddam t-wepo hab
elid. Neh, bach wa masma s-ap nuhkud ihda s-kehg haꞌichu ahgaj g Jiosh
mach am em-wui ahgachug.

6Dowabsh ni-wehmwohochuddam hegammo am d hawanimeddam ch
pi haꞌichu wechij ab hu ni-ahgid. Pi ani si has ha elid. Wehsijj ach t-wepo d
hahaꞌichu am Jiosh tahgio.

7-8K hegam hab kaij matki g Jiosh am hab waꞌap i ni-kei hab masma mat
am i kei g Peter. Heg o d kehshaj ch am ahgachug g s-kehg haꞌichu ahgaj ha
wui g Tutuligo. Ni ahni habwaꞌap d kehshaj ch amahgachug hawui g gawul
mahs hemajkam. K g Jiosh wepo ab t-mahkch g gewkdag.

9 Bamki ha elid hegam James ch Peter ch John mo d ha wanimeddam. T
idam am wohokamch mat g Jiosh ab ni-mah ihda chikpan k t-nowi-bebhe.
Kutt am i t-apꞌech ab t-wui mat hegam am wo ahgachugad g Jiosh haꞌichu
ahga Tutuligo hemajkam ha wui. Nt ahni hi g Barnabas wehm gawul mahs
hemajkam hawui wo ahgachugad.

10Khegamhab t-ahgmatt wo i hawehmajk hegammod shoꞌigkam amha
shahgid. Am ani wa heki hu hab junihim ch hekaj si chikpan.

Matshwa g Peter am shohbi g Peter
11-12AmaniwakihAntiokkihhimtamchamhaahgidg Jioshhaꞌichuahga.

T am jiwia g Peter k am ha wehm oimmed hegam goꞌol hemajkam mat ab
i s-wohoch g s-kehg haꞌichu ahgaj g Jiosh. T am hahawa haꞌi t-wui dada g
Tutuligo ab amjed g James. K heg i dahm g Peter pi an hu ha wehm oimmed
g goꞌol hemajkam ch pi ha wehm e gegosid no pi s-ehbid mat has wo chei
hegam Tutuligo.

13KhegamehpmohabwaꞌapdTutuligohabwaꞌapewuamogPeter, chum
wa hems g Barnabas.

14 Ni am ha neid mo pi am hu shaꞌi ap hab junihim g e-wohochudadag
ch hab kaij ab wui g Peter am ha kaichudch, “Neh, Peter, dap Tuhligo ch
wabshaba hahawa pi am hu hab junihim hegai t-himdag mo wa g Jiosh ab
t-chehani. Pegih, p haschu ahgch hab e elidmapt piwo ha hajunimak g goꞌol
hemajkam, t hoꞌip am hab i junihi g t-chehanig?”

Tutuligochgoꞌolhemajkamathegwaꞌi hekajwoedoꞌibia e-wohochudadag
15AhchimTutuligo achwahab chum t-elidmach pi habmasmapi apꞌemo

g goꞌol hemajkam.
16Twabshaba am i t-chehgi g Jioshmat pi hedai wo e nakomas am tahgio

hejel wo i e apꞌech am hab junihidch g chehanig. Bo d elidaj matt ab wo i
s-wohoch g haꞌichu ahgaj k abwo i hiwigi g Jesus Christ. T heg am tahgio wo
i t-apꞌech. Pegih, tt heg am habwaꞌi juh k am i t-apꞌech.

17Am att i s-mai mach d pi ap chuꞌijkam am i s-mahchk ab amjed g Christ.
Pi at heg hab t-juhmachs d pi ap chuꞌijkam

18kwabshaba am i t-apꞌech Jiosh tahgio. Kutt dwopi ap chuꞌijkamkmattp
wo chum s-t-apchudam g chehanigkaj.

19Chehanig o s-hasig. Kutt piwo t-nakomachs amoidkhabwo t-junihid ch
amwo i t-apꞌech. Nt heg hekaj am i ni-dagito Jioshwuimat amwo i ni-apꞌech
k am hahawa dwo doakamkwehhejed.

20 Jiosh alidag o ab si pihk e elid t-hekaj ch ab nako g s-koꞌok muhkig ab
kots t ab am t-wehhejedmat heg hekaj ab wo i t-mah g wechij doakag. Kuch
heg hekaj ab hiwig ch d dodakam am nenaj ed ch amwehhejed.

21Twabshwo e nahnkogi g Christmuhkigmatp g oꞌodhamwo e nakomas
wo s-apꞌek am Jiosh nena ed hegwabsh hekajmo hab junihim g chehanigaj.
K wabshaba pi hab chuꞌig. Ab o t-wui him g Jiosh hoꞌigeꞌidadag heg hekaj
Christ muhkig. Kutt pi wo dagito g hoꞌigeꞌidadaj ab hiwigch g Christ.

3
Mattsh abwo i hiw g Jiosh alidagmat hegwo i t-apꞌech

1Heki am hu kah mat ab muh g Jesus Christ kots t ab am em-wehhejed.
Kum d pi haꞌichu aꞌamichuddammamt ab wo ha kaihamad hegammo em-
iattogid ch hab kaij mamt hab wo junihid g t-chehanig ahchim Tutuligo.

2Ab amt i s-wohoch g Jiosh haꞌichu ahga. T g Jiosh ab em-mah g Hekia S-
apꞌekam Gewkdag.

3 Kut heg s-ap i shonwuich g em-wechij doakag. Pegih, m haschu ahgch
hahawapihiwigmatbaꞌichwo ihimadgem-doakag. Pi amtwoenakomamt
s-ap wo nahto g e-doakag g hejel e-gewkdagkaj.

4 Muꞌi am haꞌichukaj e shoꞌigchud am wehhejed g Jiosh alidag. T g em-
shoꞌigdag wo e nahnkogi mamt wo sha dagito g Jiosh alidag.

5Ab amt si i s-wohoch g s-kehg haꞌichu ahgaj g Jiosh. T heg hekaj ab em-
mah g Hekia S-apꞌekam Gewkdag mat wo em-wehmajk k hab ep wua g s-
hasig haꞌichu am em-shahgid. Pi at hab ahgk hab e juh ihdamams amhab si
junihim g Tutuligo ha-chehanig.

6An o hab chuꞌig Jiosh oꞌohana ed:
Abrahambad at ab i s-wohoch g Jiosh.
K g Jiosh heg hekaj habmasma ab neidmo s-apꞌe. Genesis 16:5
7 Kum ahpim gawul mahs hemajkam mam ab s‑wohochud g Jiosh baꞌich i
wepo masma mo g Abrahambad ki hegam mo d si amjedkamaj ch pi ab hu
wohochud. Heg o wawepomam ahpim d Abrahambad amjedkam.

8Kekelibad Jioshhaꞌichu i tashogiddamoheki hu s‑mahch chanoꞌohamat
g Jiosh amhabwo ha juh g goꞌol hemajkammat abwo i s‑wohochud kwo i e
apꞌech am tahgio. Kush hab kaij g Jiosh amwui g Abrahambad:
Nt wo s‑ha hoꞌigeꞌel wehs nahnko mahs hemajkam matp hedam ab wo i

s‑ni‑wohoch habmasmamant ahpi habm‑juh. Genesis 12:3
9Pegih, t wa woho ab wo bei g Jiosh hoꞌigeꞌidadag hegammatp hedai ab wo
i s‑wohoch g Jiosh habmasmamat g Abrahambad hab e juh.

10An o hab chuꞌig Jiosh oꞌohana ed:
Matp hedai pi am hu wehs oidch hab wo e junihid g Jiosh chehanig ch heg

amjed wo bei g s‑koꞌok e‑namkidadag. Deuteronomy 27:26
K habmahs mat pi hedai wo shaꞌi e nako mas wehs oidch hab wo e junihid.
T heg hekaj wehsijj wo bei g s‑koꞌok e‑namkidadag.

11Kwabshaba an oꞌohanas:
Jiosh at am wehs wo i ha apꞌech hegam mat ab wo i s‑wohochud k ab wo i

hiw.
T idamwo bei g pi ha huhugedam doakag. Habakkuk 2:4
K heg hekaj tasho mat pi hedai wo i e apꞌech am chehanig oidch hab e
junihidch.
12 Pi am ab hu hiwig g Jiosh mamtp wabsh hejel wo s‑e apchudam. An o
oꞌohanas matt hemho wa wehs oidch hab wo t‑junihid g Jiosh chehanig ch
hab wo bei g pi ha huhugedam doakag.
13 Kuch wabshaba wehsijj d pi ap chuꞌijkam. K ab t‑wui him g s‑koꞌok
t‑namkidadag. T g Christ ab bei t‑wehhejed gam hu i e gawulkadk ab amjed
g Jiosh no pi an oꞌohanas:
Gm at hu i e gawulkai ab amjed g Jiosh matp hedai ab e naggia uhs t ab.

Deuteronomy 21:23
14 Id at hab t‑juni g Christ. T g Jiosh heg hekaj abwo t‑mahgHekia S‑apꞌekam
Gewkdagmattp hedai abwo i s‑wohochudkabwo i hiw. Ahpimgawulmahs
hemajkam amt hab waꞌap masma wo bei hegai mash wa g Jiosh am ahgid g
Abrahambadmat ab wo t‑mah.

Mash amwabsh t‑chehgid g Jiosh g e‑chehanigkaj mach haschukaj pi apꞌe
15Do t‑himdag matp haꞌi haꞌichu ab aꞌai wo e ahꞌad, t pi hedai wo e nako

mas am hejel gawul wo juh.
16 Pegih, k ab si ahꞌad g Jiosh g Abrahambad mat wo ha doꞌibia g nahnko

mahshemajkamamhemagahiwuhshanimgAbrahambadamjedkam. Kuki
heg hab ahg Christ.

17 Kut pi shaꞌi gawul juh g haꞌichu e‑ahga g Jiosh mat hekid ab i
t‑mah ahchim Tutuligo g t‑chehanig mo idani d waꞌi giꞌik siant waikko
wehst‑mahm (430) ahidag amjed.

18 Jiosh at wo ha doꞌibia g hemajkam hab masma mat doꞌibia g Abraham-
badmat wa habmasma ab ha ahꞌad haꞌichu. Id at wo em‑doꞌibia mamtp ab
wo i s‑wohoch, k pi hegai chehanig.

19Kwabshabaamwahaꞌichuwehhejeds‑apꞌehegai chehanig. Hegohekaj
tasho mo haschu d pi apꞌekam. K hab d elidaj g Jiosh matt an wo uꞌukchid
ihda chehanig am hugkam mat in wo i wuhsh g alidaj. Am ash ha ahgid g
Jiosh g chehanig am gahi wuhshanim g anghil.

20Kushhemagoꞌodhamamhawehhejedneokg Jiosh chhemajkammatsh
eda am i apꞌech hegai chehanig. Sh wa eda g Jiosh si hejel am ahgid g
Abrahambad g haꞌichu e‑ahꞌada.

21 Pi o ab hu wui kehk g Jiosh haꞌichu ahꞌada g chehanigaj. Mattp wo sha
t‑nakomachs wehs oidch am habwo t‑junihid g Jiosh chehanig, t wabsh wo

t‑hiwigi g Jiosh matt heg hekaj wo t‑doꞌibia. K wabshaba pi hab shaꞌi mahs.
Heg at hekaj wo t‑doꞌibia g Jioshmo has i masma ab haꞌichu t‑ahꞌad.

22An o hab chuꞌig Jiosh oꞌohana edmowehs hemajkam d pi ap chuꞌijkam
ch pi wo shaꞌi e nako mas hejel wo e doꞌibia. T heg hekaj wo ha doꞌibia g
Jiosh k abwo i hamah g pi ha huhugedamdoakag hegammat abwo hiwgad
g alidaj.

23 An o wabsh t‑shohbidch g Jiosh g e‑chehanigkaj am hugkam mat ab i
t‑chehgi matt ab wo i s‑wohoch g haꞌichu ahgaj k wo t‑doꞌibia.

24 T‑mashchamahim o g e‑chehanigkaj matt has wo chummasmak ch ab
wo ai matt ab wo i hiw g alidaj. Kut heg amwo i t‑apꞌech Jiosh tahgio mattp
ab hiwig.

25 K hahawa pi d ihda chehanig ch wabshaba d Jiosh alidag mo ab i
t‑chehgidchmatt has wo chummasmak.

26-27E amt pahl wapko mamt amwo e chehgi mamt ab i s‑wohoch g Jiosh
haꞌichu ahga k ab bei g alidaj. Kum d hahawa aꞌaligaj g Jiosh ch hab wo
masmakmo g si alidaj.

28 K g Jiosh wehs t‑wepo masma t‑neid ahchim mach ab s‑wohochud.
Ahpim gawul mahs hemajkam am t‑wepo d haꞌichu ahchim Tutuligo am
Jiosh tahgio. K g nenehol t‑wepo d haꞌichu ahchim mach pi d nenehol. K
g uꞌuwi t‑wepo d haꞌichu ahchim chechoj. Wehsijj ach ab i t‑hemakochud
ahchimmach an uꞌukch g Jesus Christ.

29Kuchdhemajkamgaj ch heg hekaj habwaꞌimasmamachd amjedkamaj
g Abrahambad ch wo bei hegai mat haschu g Jiosh am i apꞌech wehhejed.

4
1 Chum as wehs d wo enigajk g ali g ohgaj haꞌichu eniga, t eda pi wo bei t

hoꞌip am i geꞌeda.
2Mtwonuhkudad g ali ch epwonuhkudadhegaimat haschudwoenigajk

am hugkammat wo ai g e‑geꞌelig.
3Kuch wa ahchim hab wamasmamo g aꞌal nat pi g Jiosh kei g e‑chehanig

mat hekaj wo t‑nuhkud am hugkammatt ab wo i s‑wohoch g haꞌichu ahgaj.
4T am i s‑ap e ai, t g Jiosh ab i ahꞌad g e‑alidag. Kut ab mahsi k wepo e juh

g hemajkam k am i geꞌelhim k amhab junihim hegai chehanigmo g Jiosh ab
hamahkch g Tutuligo.

5 Ab ach wa t‑abchud g t‑chuꞌijig ab chehanig wecho. Kut ia jiwia g
Jiosh alidag jewed dahm mat wo t‑doꞌibia am t‑wehhejed nakogk g s‑koꞌok
t‑namkidadagmatt d haha wo aꞌaligajk g Jiosh.

6 T g Jiosh heg hekaj ab t‑mah g Hekia S‑apꞌekam Gewkdag mat wo
t‑wehmajk. Kuch hab d aꞌaligaj ch ab ihm ch hab kaij, “Jiosh t‑ohg”.

7nach pi hahawa pi dwabsh piongaj. T abwo i t‑mah g Jioshmat haschu i
apꞌech am t‑wehhejedmach d aꞌaligaj.

Mash g Paul s‑ha gihug ch am ha chegito
8 Heki am hu pi mahch g Jiosh ahpim goꞌol hemajkam ch ab haꞌichu e

jijoshchud ch ab ha ihmmo eda pi d shaꞌi hegai doakam Jiosh.
9Pegih, m haschu ahgch am uhpam ha wui ep s‑hihimimk mamt d ep wo

ha‑neneholigak hemu mam eda am wa chum s‑mahch g Jiosh. Pi at wo e
nako hegammas amwo i em‑wehmajk.

10 Kum haschu ahgch si has elid g haꞌichu tash mo hekid i e aꞌahe ch am
habwua g piast. Pi amt heg hekaj wo i e apꞌech am Jiosh nena ed.

11 Si ani s‑em‑gihug ch am em‑chegito mamt hu wo i s‑chegitok hegai
s‑kehg haꞌichu ahgaj g Jioshmani wa am em‑ahgid.

12Am g habwomasmakmani ahni nani pi hahawa pi ab huwecho g heki
hu t‑chehanig.

13S‑mahch ammowa haꞌichu pi ni‑apꞌemant wa am jiwia k am em‑ahgid
ab amjed g Jiosh alidag.

14M wa eda pi shaꞌi s‑ni‑tamhog ch ab i s‑ni‑hoꞌigeꞌid k i ni‑wahkid k am
ni‑nuhkud heg wawepomantp d hema anghil o d Jiosh alidag.

15Ab owa si geꞌej g pihk em‑elidadagmamtsh chum hems g e‑wuhpui wo
ni‑mah heg hekaj pi ni‑apꞌedag.

16Kuthaschuhas e juhmamhegamjedhabni‑elidmanis s‑em‑kehꞌid ahni
mani am chum em‑ahgid g wohokam?

17 Hegam mo hab chum em‑elid mamt am oidk hab wo e junihid g
chehanig ch hekaj am wo i e apꞌech Jiosh tahgio o hab wabsh e wua mo ab
em‑tatchua ch wabshaba em‑iattogid no pi gam hu hab i s‑em‑junimk ab
ni‑amjedmamt ab wo si ha haꞌichuchudad.

18M owa s‑apꞌe mat ab hema wo em‑tatchuad haꞌichu s‑apꞌekamwehhe-
jed. Bani wa ni‑tahtk chum anis pi am hu em‑wehmaj. K wabshaba idam
em‑tatchua g haꞌichu pi apꞌekamwehhejed.

19Amamwas‑mahchmog jeꞌemuꞌi haꞌichunakog g e‑aꞌaligahawehhejed
ch ab aꞌahe mat wo ha geꞌegeꞌel. Pegih, ni ahni hab wamasmamuꞌi haꞌichu
nakog am em‑wehhejedmant abwo em‑ahijidaj mamt habwomasmakmo
g Jiosh alidag.

20Manthuamwo i em‑wehmajkhemuchwoem‑wehmaꞌaga ihdahaꞌichu
nani pi s‑em‑gihug.

Mash ab haꞌichu hamashcham ha hekaj g Hagarbad ch Sarabad
21Mhaschu ahgch hab chume elidmamt amwo i e apꞌech Jiosh tahgio am

oidch hab e junihidch g chehanig? Pi amtwo shaꞌi e nakomamt amhejel wo
i e apꞌech.

22 Id ant amwo em‑tashogi ab amjed g Jiosh heki hu oꞌohana.
An o hab chuꞌig mash gohk aꞌalidag g Abrahambad. Hema ash d madaj

g Hagarbad ch hema d Sarabad mad ch hab chehgig Isaac. Sarabad ash d
Abrahambad hohnig. Kush g Hagarbad d ha‑neholiga.

23Pi atshkoi bei g e‑maddSarabadkedaheki huokst. Shwabshabag Jiosh
am ha ahgid mat wo ge madt. Kush ihda madaj d ha‑aliga. Sh wabshaba g
Hagarbadmad d ha‑neholiga habmasmamo g jeꞌej.

24-26 Sarabad ani wepogid g s‑kehg haꞌichu ahgaj g Jiosh. Ch ahchimmach
ab s‑wohochud wepogidas g Sarabad mad nach pi woho d aꞌaligaj g Jiosh.
Hagarbad ani wepogid hegai chehanig mat ab e mah Sinai doꞌag t ab am
Arabia jewed ch ed. Wehs hegam mo chum s‑e apchudamk am oidch hab
e wuadch g chehanig o wepogidas hegai mo d nehol mad no pi pi woho
d Jiosh aꞌaliga. Muꞌijj o hab wa chum e wua g ni‑wehm Tutuligo ch hab
an e uꞌukch hab masma mo g nehol. Ab Jerusalem t ab am ab si hiwig g
chehanig. K wabshaba an t‑dahm hab chuꞌig g wechij Jerusalem. Kuch heg
wui t‑gewpkadch wehsijj ahchim matt ab i s‑wohoch g Jiosh k am tahgio i
t‑apꞌech.

27An o hab chuꞌig Jiosh oꞌohana edmash hab kaij g Jiosh:
Si g s‑hehgigk ahpi uwi mapt pi hekid shaꞌi madt napt pi baꞌich i muꞌi wo

aꞌaligakmo hi hegai mat heki humadt. Isaiah 54:1
28 Pegih neh, Isaacbad ash d si ha‑aliga hab masma mash am ha ahgid g

Jiosh. Ch ahchim habwamasma d aꞌaligaj g Jiosh.
29Heg ash wa shoꞌigchud g Isaacbad mash pi d si ha‑aliga. K hemuch hab

waꞌap t‑shoꞌigchud hegammo pi d aꞌaligaj g Jiosh.
30An o oꞌohadagmash hab kaij g Jiosh ab Abrahambadwui:

Gam g hu i ha wuwhasid idam e‑neneholiga.
Pi atwo enigak gm‑eniga amwehmaj hegaimodmadaj gm‑hohnig. Genesis

21:10
31 Pegih neh, ni‑wepnag, pi ach hab masma mo g ha‑neholiga mad ch
wabshaba habmasmamo g si ha‑aliga

5
Mamtwo si nuhkud g e‑doꞌibiadag

1 T‑doꞌibia at g Christ. S‑wihnam g an wo uꞌukchid g e doꞌibiadag ch pi ab
hu ep wo chum i hiw g chehanig mams hekaj wo e doꞌibia.

2 Mamt wo sha e pahl hikuch hab elidch mamt hekaj wo e doꞌibia am
oidch hab e junihidch g chehanig, k d si shel mamtki wabsh dagito g
e‑wohochudadag k pi wo e doꞌibia.

3 Nam woho hab e elid mamt am wo i e apꞌech Jiosh tahgio g pahl
hikuchkakaj? Nt wo em‑ahgi mamt hemhowa amwehs oidk habwo e juh g
chehanig mamtp heg hekaj amwo i chum e apꞌech.

4 Am o s‑em‑apchudamk g Christ. Mt wabshaba gam hu hab wo i juh
mamtp hejel chum s‑e apchudamk am oidch hab e wuadch g chehanig.

5 Ab o t‑mahkch g gewkdag g Hekia S‑apꞌekam Gewkdag. Kuch hekaj ab
wui t‑gewpkadchmat g Jiosh s‑ap amwo i t‑apꞌech e tahgio.

6 Pi o hi wa has chuꞌig matp hema heki hu wo e pahl hikuch o pi wo e
pahl hikuch. Do waꞌi ihda mamt ab wo i s‑wohoch g Jiosh haꞌichu ahga k
wo chehgidch g si pihk e‑elidadag am i ha wehmajch.

7 S‑ap amwa chum s‑wohochud g wohokam. Tsh wabshaba am haꞌi dada
em‑wui k im hu hab i chum em‑wanchshulig.

8Pi o d Jioshmo im hu hab i em‑wanchshulig ab amjed g wohokam.
9 Bamtp elid mo d wabsh al chum haꞌichu ihda. T eda wehs wo padch g

em‑wohochudadag ch em‑doakag hab masma mat g jewajidakud wehs wo
jewaj g wahga.

10 Bani em‑elid mam d wabsh kia ni‑wehm wohochuddam ch pi gam hu
wo i e nohnogi ab amjed g Jiosh hoꞌigeꞌidadag. T g Jiosh s‑koꞌokam wo ha
namkid hegammo hedai im hu hab i chum em‑wanchshulig.

11 Haꞌi o hab kaij mani ahni ahgachug mamt am hab wo junihid g
t‑chehanig ch hekaj wo s‑apꞌek am Jiosh nena ed. T wabshaba pi wo chum
ni‑muꞌam g ni‑wehm oꞌodham mantp heg wo ahgachugad. Heg o hekaj
s‑ni‑muꞌamk mani ahgachug mat g Jiosh alidag ab muh kots t ab mat hekaj
amwo i t‑apꞌech Jiosh nena ed.

12Mat huwo i em‑dagito hegammo hab em‑elidmamtwo e‑pahl hikuchk
k hekaj wo s‑apꞌek am Jiosh nena ed.

13 Pi at hab ahgk ab i em‑wai g Jiosh mat ged hu wabsh wo i si em‑dagsh
heg hekaj e‑chehanig k wabshaba hab ahgk mamt d wo aꞌaligajk. Pegih, mt
heg hekaj ab wo si pihk e elidad ab aꞌai e wui ch pi wabsh g hejel e‑tatchui
hab wo junihid.

14Bo chuꞌig g Jiosh oꞌohana:
Si g wo pihk e elid wehs ha hekaj hab masma mam hejel si pihk e elid.

Leviticus 19:18
Kumtp habwowuad ihda ch hegwowawepokmamwehs oidk hab ewua g
chehanig.
15S‑e gwo nenꞌoidkmamt pi aꞌai wo s‑e kehꞌidad namt pi habwamasmawo
padch g e‑nawojdag k aꞌai wo e padch.

Matt abwo i t‑dagitokchid Hekia S‑apꞌekamGewkdagwui

16-17 Pi o wepo chuꞌig g oꞌodham tatchui ch Jiosh tatchui. Kumt ab wo e
dagitokchid Hekia S‑apꞌekam Gewkdag wui. T heg ab wo em‑shohbidad ch
wo i em‑wanimedad. Mt hab pi hab wo junihid g hejel pi ap e‑tatchui.

18Pi at ab hu haꞌichuwo em‑chuꞌijigch g chehanigmamtpwoho amwo i e
dagitokchid Hekia S‑apꞌekam Gewkdag wui.

19Motashogwabshoꞌodhamtatchui. Hegammohabwuaghejel e‑tatchui
atp hems woꞌiwup hema i wehm mo pi d ha‑wehm kihkam o hab wua g
nahnkomahs s‑uam haꞌichu.

20Hegammo pi mahch g Jiosh o gawul haꞌichu chum jioshchud o haꞌi atp
hems ha hihoin o atp hems aꞌai e cheggia o aꞌai s‑e hehgamk o babgat o
nahnko ha ahg o s‑chu daꞌadag o aꞌai e gaꞌagwulkad.

21 o s‑behimk g haꞌichu ha‑eniga o nawkkoꞌo o s‑tohntom has e wua.
Hegammo habmasma haꞌichu habwua at pi am huwo i wahp Jiosh kihdag
ed.

22-23 Kuch wabshaba pi hab mahs ahchim mo am t‑eda ulinig g Hekia
S‑apꞌekam Gewkdag. Heg o am chikpan g t‑doakag. Kuch hab si pihk t‑elid
ha hekaj ch si s‑ap t‑tahtk ch ab wabsh i s‑dodolima ch s‑t‑tahtk ch nenida
mo haschu g Jiosh apꞌechudch t‑wehhejed ch s‑ha hoꞌigeꞌid g hemajkam ch
s‑apꞌe ch s‑hemajima ch wabsh si t‑shohbidch ch am hab wo juhmach has i
kaij. Pi o an hu shaꞌi shohbidch g chehanig hegai habmahs haꞌichu.

24Ahchimmach d Christ hemajkamga att hab i t‑ahmatt pi am hu habwo
junihid g hejel t‑tatchui.

25Hekia S‑apꞌekam Gewkdag at ab i t‑mah g wechij doakag. Tt heg hekaj
ab wui wo t‑dagitokchidmat s‑ap wo t‑wanimedad.

26Pi att wo ge t‑haschudad ch pi aꞌai wo t‑kudutad ch pi wo chu hehgamk.

6
Matt ab aꞌai wo i t‑wehmajk

1Matp hema pi ap haꞌichu hab wo juh g em‑wehmwohochuddam, mt am
wo i gewkemhumat amwo i e apꞌech ahpimmamame dagitokch Jioshwui.
Kumt wabshaba wo e shoꞌigchud k si s‑hemajim am hab wo juh ihda heg
hekaj mamtp hems hema ahpim haha wabsh pi ap haꞌichu hab wo juh.

2Namhigwohoamoidchhab s‑e junimkgchehanig? Pegih, k ab t‑chehani
g Jiosh alidagmatt am aꞌai wo i t‑wehmajk.

3Pi g amwochumsi ehaꞌichuchud. Dachwabsh shoꞌigkamchwabshhejel
wo t‑iattogi mattp ab wo chum si t‑haꞌichuch.

4-5 Pi att hab wo chei machs baꞌich i s‑ap hab wua g t‑chikpan mo hema
ehp. Do wabsh heheꞌejel t‑chikpan hegai mach hab wua. Kutt heg wo waꞌi
aꞌappe hejel t‑chikpan k wo si s‑ap t‑taht mattp s‑ap hab wowuad.

6K ab em‑abmamt ab haꞌichu wo hamah hegammo am em‑mashcham g
Jiosh haꞌichu ahgamamt hekaj am epai wo i ha wehmt.

7Pi amtwo e nakomamtwo iattogi g Jiosh. Hejel am e iattogidmamtp hab
elidmat pi wo em‑namkid g Jiosh heg hekajmamhaschu hab i junihim. Nat
hig pi wo ui g eshdam hegai hab mahs kai mat haschu wo ei? Pegih, k hab
wamasma am t‑doakag wehhejed.

8Mt wo s‑koꞌokam e namkid am i muhk mamtp hab wo sha juh g hejel
e‑tatchui k wabshaba chum hekid an wehmaj wo kihkad g Jiosh mamtp wo
e dagito Hekia S‑apꞌekam Gewkdag wui k hab wo junihid g Jiosh tatchui.

9Pi g shaꞌi haꞌasa habwo junihid g s‑apꞌekam. Jiosh o amwa apꞌechudch g
tashmat ab wo i em‑mah g em‑gehgewadag.

10Ab g wehs wo i s‑ha hoꞌigeꞌidad ch amwo i ha wehmajk mamt heꞌes wo
i e nako, wahm hegammo d em‑wehmwohochuddam.

Matki ia i kuhgi g Paul g e‑oꞌohana
11Hemu ant hejel haꞌichu am wo i em‑oꞌohani. Mt wo s‑mai mani d ahni

an neidkmani haꞌas an i oꞌohan.
12-13Hegammo ahgahimmamt wo e pahl hikuch k hab wo s‑apꞌekam am

Jiosh tahgio o ab chum si e haꞌichuchud mam am oidch hab e junihim g
ha‑chehanig. K eda hejel pi am hu ap hab junihim. Ab at muh g Christ kots
t ab am t‑wehhejed. K eda hegam pi ahgachug ihda no pi s‑gihug mat g ha
wehm Tutuligo wo ha shoꞌigch.

14Kuni eda heg waꞌi ahgachugmatt ab wo i s‑wohochmat g Jesus abmuh
kots t ab am t‑wehhejed. Do waꞌi ihda mant hekaj ni‑doꞌibia. Kut g jewed t
ab haꞌichu wabsh pi e haꞌichuch am ni‑wehhejed.

15 Pi o d shaꞌi haꞌichu g pahl hikuchka. Id o d si haꞌichu mamt ab wo i
s‑wohoch g Jiosh haꞌichu ahga k hab wo bei g wechij doakag.

16 Id o d hahawa t‑himdag. T g Jiosh ab wo s‑em‑hoꞌigeꞌidad ch ab wo
em‑mahkad g s‑ap tahhadkam ahpim mamt am oidk hab wo e junihid hab
masmamowehs hab ha wua g e‑hemajkamga.

17Pi ant hahawahaꞌichukajwo shaꞌi ni‑kudunani pi ab s‑babaliwuani heg
amjed mat g Jiosh alidag obga muꞌikko ni‑gewittan k ni‑maꞌikka. Heg o wa
wepomant ni‑nakpi mani d piongaj g t‑kownalig Jesus.

18Neh, ab at wowa baꞌich i s‑em‑hoꞌigeꞌidad g t‑kownalig Jesus Christ.

Id ash d Paul Oꞌohana amhaWui g Ephesus t
amWohochuddam

1Ni-wepnagmam am kih Ephesus t am:
Am ant wo i em-oꞌohani g Jiosh haꞌichu ahga ahni Paul. Jiosh at am i ni-

kei mant wo i ahgahi ab amjed g alidaj Jesus Christ. Kuni kah mamsh ab
s-wohochud g Jesus ch s-ap himchud g e-doakag heg wehhejed.

2Ab o wa si s-em-hoꞌigeꞌid g Jiosh t-ohg g t-kownalig Jesus Christ wehm ch
abwowa baꞌich i em-mahkad g i wehmtadag ch s-ap tahhadkam.

Mohasmasma ab s-t-hoꞌigeꞌid g Jiosh
3 Jiosh o ab wehs t-makiog g e-hoꞌigeꞌidadag nach pi ab s-wohochud g

alidaj. Kutt heg hekaj ab wo si hoꞌigeꞌidad.
4Pi atwa koi haꞌichu shaꞌi nahto g Jiosh k hab i e ahmat abwo i t-gawulkai

matt d wo hekia s-apꞌekamk am tahgio ch pi wo ha chuꞌijigk. Si o pihk e elid
t-hekaj

5cham iapꞌechmat g alidaj amhabwo t-juhmatt habwaꞌapdwoaꞌaligajk.
6Heg att hekaj ab wo si hehgchulidad g Jiosh. Si o s-ap ab t-neid nach pi d

hemako g si tatchuidch alidaj wehm.
7Heg ehꞌed at am e iawua kots t ab. Kut ab nako g s-koꞌok t-namkidadag

mat gam hu hab wo i juh g pi ap t-chuꞌijig k wo t-doꞌibia. Si o geꞌej g Jiosh
hemajimatalig ab t-wui.

8Ab o t-mahkch g haꞌichumahchig ch haꞌichu amichudadag.
9 Pi o ta machima g Jiosh hab elida. T wabshaba heki hu am i apꞌech mat

iaꞌi idani haha wo t-mahtchul.
10K id hab d elidaj matsh g Christ d wo kownalk wehs haꞌichu dahm. Am

at i apꞌech g tash matsh wehs haꞌichu ab wo i hemakoj Christ wecho. Wehs
hegai mo an dahm kahchim ch ed ch hegai mo in jewed dahm at ab wo
wechokad.

11Wehs at habwo e juh g Jiosh hab elida. K hab d elidaj ged hu i shohshon
k amjedmat wehpeg ab wo i t-gawulkai ahchim Tutuligo.

12 K ab t-ab matt ab wo si has elidad g Jiosh ahchim matt wehpeg ab i s-
wohoch g haꞌichu ahgaj ab amjed g alidaj.

13Kumtahpimgawulmahshemajkamhabwaꞌapkahkab i s-wohoch ihda
s-kehghaꞌichuahgaj. Kutheghekajhabwaꞌapem-doꞌibia g Jioshkhabwaꞌap
ab em-mah g Hekia S-apꞌekam Gewkdag mash hab masma heki hu hab kaij
matsh habwo em-juni. Ihda Hekia S-apꞌekamGewkdag o am em-chehgidch
mam hab waꞌap d Jiosh hemajkamga hab shamasmamo g em-cheposig am
chehgidch g em-eniga.

14 Jiosh o ab t-mahkch g Hekia S-apꞌekam Gewkdag ahchim mach d
hemajkamgaj. Kuch heg hekaj s-mahch matt wehs ab wo bei hegai mo
haschuab i t-makiog. S-ap atwo t-doꞌibia abwehs amjed gpi t-apꞌedag. Kuch
heg hekaj ab si has elid.

Id o d Paul hoꞌigeꞌidahuna hawehhejed
15Ab amtsh i s-wohoch mo g Jesus d em-kownalig k si pihk e elid wehs ha

hekaj g e-wehmwohochuddam.
16Kuni heg hekaj chum hekid ab hoꞌigeꞌid g Jiosh.
17 Jiosh o d si geꞌe s-apꞌekam ch d ohgaj g t-kownalig Jesus Christ. Kuni

ab tahni mat ab wo em-mahkchid g amichudadag ch am baꞌich wo i e
tashogidad em-wui. Mt hab baꞌich wo i s-ap s-mahchk g Jiosh.

18 Ab ani tahni mat wo em-tashogi mamt has wo masmak am ep i e
chechegitok ch haschu wo edgidad mam d ab waidaj ch ab gawulkdas
wehhejed.

19 Mt ep wo s-mahchk mat wehs wo hekaj g e-gewkdag am t-wehhejed
ahchimmach ab s-wohochud. K g gewkdaj si geꞌej.

20 Am at wa chehgi g e-gewkdag id hekaj matki ab i wuhshad g e-alidag
muhkig amjed k ab dai s-apkojed e-hugid ab an dahm kahchim ch ed

21-22 mat d wo kownalk wehs haꞌichu dahm. Dahm kahchim ch ed
kokownal ch jewed dahm kokownal o wehsijj ab wecho g Jiosh alidag.
Kd ihdageꞌekownalmog Jioshab t-mahkchmatdwo t-moꞌoamhimdamk

ahchimmach ab s-wohochud.
23Ch ahchim d hemajkamgaj ch wehmaj d hemako hab sha masmamach

d honshpadaj. K heg d t-moꞌo. Kuch am t-wehm d hekiakam. K eda heg an
wehsko haꞌichug ch wehs haꞌichu an uꞌukch ch wehs haꞌichu himchud am
t-wehhejed.

2
Matt hasmasmawo bei g wechij doakag

1Heki am hu pi edgid ihda wechij doakag nam pi d pi ap chuꞌijkam ch pi
ab hu kaiham g Jiosh.

2 Jijawul ha-geꞌejig o an em-uꞌukch hab masma mo an wehs ha uꞌukch
hegammo pi ab hu kaiham g Jiosh. Kum hegam ha oidch am hab e junihim
ch ab s-wohog elid g ge Jiawul.

3Wehsijj ach hab wa masmakahim ch am hab junihim g hejel pi ap hab
t-elida. K wa ab t-wui him g s-koꞌok t-namkidadag.

4-5Pi ach wa ab hu wohog elid g Jiosh ch gam hu gawulkdas ab amjed heg
hekajpi ap t-chuꞌijig. Kwabshabag Jiosh t-hekaj si pihkeelid ch si s-hemajim
t-doꞌibia ab amjed g t-chuꞌijig k ab t-mah g wechij doakag. Id o heg wa wepo
mat heki hu ab i t-wuwhasmuhkig t amjed

6 k am uhgk i t-uꞌu k an e-hugid an t-toa hab masma matsh hab juh g si e-
alidag. Kuch hemu inmelchud g Jesus kownaltalig jewed dahm habmasma
mattsh an hahawa habwo junihid dahm kahchim ch ed.

7 Id atwehs amhab t-juni g Jiosh gahiwuhshanimge-alidag. Khabdelidaj
mat hab masma wehs am wo ha chehgi imhab i amjed mo has masma si s-
hemajima ch ab si t-tatchua.

8 Ab at i s-t-hoꞌigeꞌel g Jiosh k doꞌibia natt pi ab i s-wohoch. Pi att wo
shaꞌi t-nako machs hejel wo t-doꞌibia. Chum hems g t-wohochudadag o d
mahkigdaj.

9Pi o am hu haꞌichug machs haschukaj wo chum si t-gimaihunad no pi pi
hejel hab d t-juni machs hekaj t-doꞌibia.

10Abat i t-mahg Jiosh ihdawechij doakag. Kuki habdelidajmatt hekaj am
habwo junihid hegai s-ap chikpanmat heki hu am i apꞌech am t-wehhejed.

Nahnkomahs hemajkam o ab e hemakochudch ab s-wohochudch g Jesus
11 Am g wo s-chegitok ahpim gawul mahs hemajkam mam has i masma

mamtedakoiabhu i s-wohochgChrist. Pi amwapahlhikuchkashabmasma
mach ahchim Tutuligo.

12K g Jiosh pi ab hu em-mahkch hegai mo haschu ab t-mahkch ch pi ab hu
em-mahtchulid mat ia wo i wuhshad g e-alidag mat d wo si Kehshajk. Kum
wa pi ab huwui i e gewpkad g Jiosh

13-16ch pimahch ch pi edgid g chehanigaj. Kuchwa heg hekaj s-em-kehꞌid.
M ahpim ab aigo hab waꞌap s-t-kehꞌid. K hegai t-kehꞌidadag hab sha masma

mo g kolhai ch gam hu aꞌai t-gaꞌagwulkadch. T wabshaba g Christ s-ap am
oidk hab e juh ihda chehanig k ab e muhkid kots t ab t-wehhejed k hab
masma hugio g gewkdaj g chehanig. K heg pi ab hu hahawa t-chuꞌijigchud
ahchimmach ab s-wohochud g Jiosh. Jesus Christ at ab i t-hemakoj e wehm.
Kuch pi hahawa aꞌai s-t-kehꞌid nach pi d hahawa hemako.

17Pegih, ia atwa jiwia g Jiosh alidag jewed dahmk amahgachug t-shahgid
ihda doꞌibiadag ahga matt am hahawa em-wui uꞌapa ahpim gawul mahs
hemajkammamwa pi shaꞌi mahch g Jiosh.

18 K g Jiosh hab waꞌap ab em-mahkch g apꞌedag ahpim mamt hab waꞌap
ab i s-wohochud k ab wui i e dagito. K hab waꞌap an em-uꞌukch g Hekia S-
apꞌekam Gewkdag.

19Pi am d hahawabshmehkjed oꞌodham chwabshaba d aꞌaligaj g Jiosh. K
g Jiosh ab em-mahkch g apꞌedag am e-kihdag ed hab masma mo ahchim ab
t-mahkch.

20 Id ohegwawepomamd Jioshkihta. Kuchhegwawepomachdkih shon
ahchimmach haꞌi d Jesus si chuhchai ch haꞌi d Jiosh haꞌichu i tashogiddam.
K g Jesus an wehsijj t-uꞌukch habmasmamach an ab kihtas.

21 Am o wabsh kia geꞌedahim ihda kih no pi g Jiosh i ha baꞌihamahim
hegammo ab hahawa s-wohochud.

22 Kuch wehsijj t-wehm si s-ap hab chuꞌig ch d s-apꞌekam cheopi no pi g
Hekia S-apꞌekam Gewkdag am t-eda.

3
Mo has mahs chikpan hab wua g Paul ha wehhejed g gawul mahs hema-

jkam
1 Ia am ni-kuhpch nani pi ahgachug g Jiosh haꞌichu ahga am ha shahgid g

nahnkomahs hemajkam. Kuni amni-hoꞌigeꞌidahun Jioshwui em-wehhejed
nam pi d ni-wehmwohochuddam.

2Am amtp hu waꞌi kah mo ab ni-wui si s-hemajima g Jiosh ch ab ni-mah
ihda chikpanmant hekaj wo i em-wehmajk.

3Am at i ni-chehgi g s-aꞌagi e-apchudamant ia heꞌes hekaj em-oꞌohani.
4 Kumt wo s-mai am neꞌokchulidch ihda mant am em-oꞌohani mani has

masma s-amichud ihda s-aꞌagi haꞌichu ab amjed g Christ.
5 Id o heki hu pi mahch g hemajkam. T wabshaba g Hekia S-apꞌekam

Gewkdag hemuch am hahawa i t-tashogi ahchim Jesus Christ chuhchai ch
Jiosh haꞌichu i tashogiddam.

6 Ihda s-aꞌagi haꞌichu ahga o hab chuꞌig mam ahpim gawul mahs hema-
jkam ab hahawa t-wehm apꞌedag ahchim Tutuligo id eda Jiosh hoꞌigeꞌidalig.
Jiosh o ab t-mahkch g e-apꞌedag nach pi ab s-wohochud g haꞌichu ahgaj ch ab
hiwig g Jesus Christ.

7Kuni ahni d em-pionag ch amem-ahgid ihda s-kehg haꞌichu ahgaj g Jiosh.
Heg at si s-ni-hoꞌigeꞌid k am i ni-kehsh k ab ni-mah g gewkdag mant wo em-
ahgi.

8Shahagwepomaniahniwehshabaꞌichdwabshpihaꞌichuamhashahgid
g Jiosh hemajkamga. T eda g Jiosh ab ni-mah ihda apꞌedag mant amwo em-
ahgiahpimnahnkomahshemajkamgs-kehghaꞌichuahgajabamjedgChrist
hoꞌigeꞌidalig. Heg o baꞌich i si s-kehg s-ap hab chuꞌig mo hig chumpk g si geꞌe
kaisdag. Kutt pi wo t-nakomatt wehs wo s-amich.

9 Id o d ni-chikpan mant am wo i ha tashogi g hemajkam mo has masma
hab chuꞌig ihda s-aꞌagi haꞌichu apchudaj g Jiosh. Jiosh at wehs haꞌichu nahto
k wabshaba pi mahsko wua ihda s-kehg hab e-elidamuꞌi aꞌahidag oidam

10 nat pi iaꞌi idani wo ha chehgi g anghil kokownal g muꞌi nahnko mahs
haꞌichu e-amichudadag am gai t-wuhshanim ahchimmat t-doꞌibia.

11 Jiosh at am hab juh ihda gahi wuhshanim g t-kownalig Jesus Christ mat
has i masma apꞌech ga hu i wehpeg.

12Kuch apꞌedag matt si s-gegokim ab wo i miabi g Jiosh ab s-wohochudch
g haꞌichu ahgaj ab amjed g alidaj.

13 Ab ani shoak em-wui mamt am wabsh wo si i e gewpkad k pi has wo
e tahtkkad mani ni-shoꞌigchud em-wehhejed. Wehs o d wabsh em-apꞌedag
ihda ni-shoꞌigdag.

Mo g Christ ab si t-tatchua
14 Id ani wehs am i chechegitod ch hekaj ab i gegshshe heg wui mat wehs

haꞌichu nahto.
15Wehs nahnko dakam hemajkam ch anghil o d nahtoij. T heg ab hamah

g ha-chechgig.
16Wehs o edgid g gewkdag g Jiosh ch geꞌe ab t-makiog. Kuni ab tahni mat

baꞌich abwo i em-mah. Hekia S-apꞌekamGewkdag o am t-eda haꞌichug ch ab
t-makiog g Jiosh gewkdag.

17 Id o heg wa wepo mo g Christ am t-eda kih. Ab ani tahni g Jiosh mamt
chum hekid hab wo masmak mo g Christ ch wo si pihk e elidad ab wehs ha
wui.

18-19 Shoꞌo waꞌi si geꞌej g Christ tatchuidag ab t-wui. Pi at hedai wo e nako
mat wabsh hejel wo s-mai mo heꞌes i geꞌej. Kuni ab tahni g Jiosh mat amwo
tashogidad em-wuimamtwo s-ap s-mahchk. T habwo i em-shuhdad g Jiosh
gewkdag.

20 Jiosh at wo e nako mat baꞌich i geꞌe haꞌichu hab wo t-juni mach hems
heꞌes ab i chum tahni o hems heꞌes i chegitod. Heg o hekaj hab t-junid e-
gewkdagmo am chikpan t-eda.

21 Kutt chum hekid ab wo hehgchulidad ahchim mach d hemako g t-
kownalig Jesus Christ wehm.

4
Mach d hemako ab i t-hemakochudk g Christ wehm

1Dani lihsoheghekajmaniahgachugghaꞌichuahgaabamjedg t-kownalig
Jesus. Kuni ab si s-em-hoꞌigeꞌidam am em-ahgid mamt hab wo masmak mo
hasmasma g Jiosh em-tatchuid ch ab i em-gawulkai.

2Pi g amwo chum si e haꞌichuchudad chwabshabawo s-hehemajimak ch
chumhekidabwos-ebahbgik chabaꞌaiwoe tatchuad. Amgwoechehgidad
mam ab aꞌai e tatchua.

3Ab at i t-hemakoch g Hekia S-apꞌekam Gewkdag. Pegih, mt wo si s-ap e
tahtkkad ab aꞌai e wui mamt pi gam hu aꞌai wo i e gaꞌagwulkai.

4Heg owawepomach d honshpadaj g Christ nach pi d hemako abwecho.
DachhemakonopigHekiaS-apꞌekamGewkdagdwaꞌi hemakochamwehsijj
t-eda. Kuchdhemakonachpi amt-wepo t-gewpkadchhegwuimog Jiosham
t-wehhejed apꞌechudch dahm kahchim ch ed.

5 Wehsijj ach d hemako nach pi ab wecho g hemako kownal ch t-wepo
haꞌichu ab s-wohochud ch t-wepo t-pahl wapko.

6Dach hemako no pi g Jiosh d waꞌi hemako ch wehsijj d t-ohg ch wehs t-
dahm d kownal ch an wehsko hab chuꞌig ch am epwehsijj t-eda haꞌichug.

7Christ at wehsijj ab i t-mahkhi hegai matt hekaj ab aꞌai wo i t-wehmajk.
8Bo chuꞌig g Jiosh heki hu oꞌohana:

Two ha gewito g e-obga k amwo hih dahm kahchimwui k ab amjedwo i ha
mahkhi g e-hemajkamga g nahnkomahsmahchig ch gewkdag. Psalm
68:18

9Pegih, bo chuꞌig mat g si Kehshaj gan hu uhpam ep wo hih dahm kahchim
wui. K heg hekaj tashomat ia wo jiwia jewed dahm.
10Hegaimat ia jiwia jewed dahm o d hegaimat am uhpamhih e‑kihdagwui
an dahm kahchim ch ed k ab uhpam bei g e‑gewkdag k am hahawa wehsko
haꞌichug e‑nahtoi ed.
11 Ab at t‑mah ahchim e‑hemajkamga g nahnko haꞌichu mahchig ch
gewkdag. Kuch heg hekaj hab wua g nahnko mahs chikpan wehhejed. Am
at haꞌi i t‑chuhcha matt an wo i oiopo k wo ah g haꞌichu ahgaj k am haꞌi i
t‑chuhcha matt d wo Jiosh haꞌichu i tashogiddamk ch haꞌi matt ab wo i ha
wanim Jiosh wui ch haꞌi matt wo ha nuhkudad g t‑wehmwohochuddam ch
wo hamashchamad g Jiosh haꞌichu ahga.
12Ab o t‑mahkch g Jiosh ihda nahnko mahs chikpan matt hekaj am wo i ha
apꞌech g Jiosh hemajkamga matt wehsijj wo t‑nahtokchid matt am hab wo
junihid g Christ chikpan ch ab aꞌai wo i t‑gewkemhunad.
13Kutt heg hekaj abwo i t‑hemakoj k abwo i geꞌegeꞌehogat t‑wohochudadag
edkwehswos‑mahchkgwohokamabamjedg Jioshalidagchwehswowepo
masmak.

14Pi att habhahawomasmakmogaꞌalmachs inhas aꞌai gawulwo junihid
g t‑wohochudadag. T hab pi wo e nako hegam mo am nahnko masma e
nakogmat wo t‑iattogi.

15 Am att wo ahgad g wohokam ab pihk t‑elidch ha wui ch am wo i
geꞌegeꞌehogatmatt habwomasmakmo g Christ. Heg owawepomo g Christ
d t‑moꞌo.

16 Ch ahchim d honshpadaj mach ab wui t‑dagitokch ch s‑ap t‑wehm
chikpan hab masma mach nahnko mahs d chuhchuꞌidaj. Batt waꞌi masma
am wo i geꞌegeꞌehogat t‑wohochudadag ed matt ab aꞌai wo si t‑tatchuad ch
amwo i t‑wehmajk.

Tt wo himad hegai wechij doakagmo g Jesus ab t‑mahkch
17 Pi g am hu ha oidk hab wo masmak hegam mo pi mahch g Jiosh. Id o

d t‑kownalig Jesus chehanig. Hegam mo pi mahch g Jiosh o wabsh pehegi
haꞌichu chegito

18 ch pi haꞌichu aꞌamichud ch ep pi chechkaidag. Id o heg wawepomo am
s‑chuhugam k ed hihim. K g Jiosh heg hekaj pi ab hu ha mahkch g wechij
doakag.

19Pi o edgid g si edadagnopi amwabsh e dagitokch pi apꞌekamwui chhab
junihim g nahnkomahs si s‑uam haꞌichu.

20-21Mtshwabshaba ahpim ab kah g doꞌibiadag ahga k am i s‑mai g Christ.
Am amsh em‑mashcham g wohokam ab amjed. Mt amjed pi hab wo chum
masmakmo hegammo pi mahch g Jiosh.

22 Im g hu hab wo i juhni g pi ap e‑tatchui. Heg o wa em‑iattogid ch
em‑padchud.

23T wabshaba g Jiosh am hab wo em‑juh mat g em‑tatchui ch em‑doakag
d wo hekia s‑apꞌekamk.

24 Jiosh o ab t‑mahkch g wechij doakag. K ihda doakag wepo masma mo
g Jiosh doakag ch am e chehgidch mo heg waꞌi tatchua s‑apꞌekam. Am g wo
himad g e‑wechij doakag ch amwabsh wo dagito g pi apꞌekam.

25 Dach t‑wehm wohochuddam ch heg wa wepo mach d Christ honsh-
padag. K pi hab chum mahs machs aꞌai wo t‑iattogidad o hedai i ehp. Am
g habwo kaijjid g wohokam.

26Hemho wa amt wo babgat ab pi apꞌekam wui k wabshaba pi heg hekaj
hab wo juh g pi apꞌekam. S‑hohtam gwo dagito g e‑bagatalig.

27T hab pi wo e nako g Jiawul mas am hab wo em‑juh mamt hab wo juh g
pi apꞌekam.

28Twohaꞌasahaꞌichuhaehshegammatphedai haꞌichuhaehsid. Abohab
waꞌap ha abmat wo chikpanad ch heg amjed ab wo edgidadmat haschukaj
amwo i ha wehmt g shoꞌigkam.

29Pi g amwo pi kehg neneokad chwabshabawo s‑ap neneokad ch ab aꞌai
wo i e gewkemhunad. T g em‑neꞌoki hab masma d wo i ha wehmtadagk
hegammat hedai wo i em‑kahkad.

30 Pi g am wo pi ap tahtchud g Hekia S‑apꞌekam Gewkdag. Do hegai mo
am t‑eda ulinig. Kuch heg hekaj s‑mahch mat g Jiosh s‑ap amwo i t‑wahpki
e‑kihdag ed.

31 Im g hu hab wo i juhni g kehꞌidadag ch pi amkadag ch bagatalig ch
kawhaina ch has ahgadag.

32 Jiosh at im hu hab i juh g pi ap t‑chuꞌijig matt ab i s‑wohoch g Christ.
Kumt ahpim hab wa masma ab aꞌai wo s‑e hoꞌigeꞌidad ch im hu hab wabsh
wo i juhmatp hema i chum s‑koꞌokam has wo em‑juh.

5
Mach amhihim Jiosh tonlig ed

1Abo si t‑tatchua g Jiosh. Kutt amoidchhabwo t‑junihidnachpi d aꞌaligaj.
2 Christ o am hab junihim g e‑ohg Jiosh tatchui ch ab si t‑tatchua ch am

t‑wehhejed e muhkid. Kutt ahchim hab waꞌap ab aigo wo si tatchuad ch ab
aꞌai wo si t‑tatchuad.

3 Dach Jiosh hemajkamga. K pi hab chum mahs machs wo ha wehm
woꞌiwuamatp hedai pi d t‑wehm kihkam o achs wo chegito g s‑uam haꞌichu
o achs wo s‑behimmatp haschu pi ab hu d t‑wuikam.

4-5 S‑mahch am mat pi am hu wo i ha wahpki g Jiosh hegam mo hab wa
masma. Hegai mat wo s‑behim mo haschu pi ab hu d wuikamaj o heg
jioshchud. (4) K pi hab chum mahs machs s‑bihtagim wo neneokad o achs
pehegi wo neneokad. Ab g wo hoꞌigeꞌidad g Jiosh.

6Haꞌi oki hab kaij mo amwa s‑apꞌe hegammo habmasma hab e junihim.
Kumt wabshaba pi ab hu wo kaiha g pehegi ha‑neꞌoki. Jiosh at hemho wa
s‑koꞌokamwo ha namkid hegammat pi ab huwo s‑wohog el.

7An g huwabshwo ha neidad hegamhabmahs hemajkam ch pi amhuha
oidch hab wo e junihid.

8 Ahpim amsh hab waꞌap masma heki hu. Heg o wa wepo mam wa
am s‑chuhugam k ed hihimad ch am hahawa i wuwha tonlig ch ed namt
pi hahawa s‑mai g t‑kownalig Jesus Christ. Pegih, mt am wo hihimad g
e‑doakag id eda s‑apꞌekam tonlig

9 ch habmasma habwo junihid g s‑apꞌekam chwo ahgad g wohokam.
10T g t‑kownalig Jesus wo s‑hohhoꞌidad hegai mam haschu hab wua.
11-12 Pi amt am hu wo ha wehmajk hegam mo hab junihim g pi apꞌekam.

Dat wo s‑ta edam haꞌichuk mamt chum hems heg ab wo neneokad mo
haschu s‑aꞌagi hab wua idam. Kumt wabshaba wo ha ahgi mo pi ap hab e
junihim.

13-14T hahawo s‑emahchkmo has chuꞌig. Bo d ahga ihda cheꞌidagmo hab
chuꞌig:
Bam waꞌi masma mo g kohkshdam o g koꞌi ahpim mam hedai pi mahch g

Jiosh.

Ab g wo i wuwhaki no pi g Christ ab em‑makiog g tonlig ch wechij doakag.
Isaiah 60:1; 26:19

15Am g wo si s‑e nenꞌoidk mamt has masma wo himchudad g e‑doakdag
ch pi hab womasmakmam dwabsh pi haꞌichu aꞌamichuddam.

16Geꞌej o g pi apꞌekam hemu. K wabshaba g Jiosh ab t‑mahkch g apꞌedag
matt hab wo junihid g s‑apꞌekam. Am g s‑ap wo hekaj g e‑apꞌedag.

17 Jiosh o am em‑wui tashogid g e‑tatchui. Am g wo si i aꞌamichud k wo
s‑maimo haschu wud.

18Pi g wo nawkkad namt pi heg hekaj wo padch g e‑doakag mamt pi wo e
doꞌibia. Am gwehswo i e dagitokchid Hekia S‑apꞌekamGewkdagwui. T heg
an wo em‑uꞌukchid ch ab wo em‑mahkchid g si geꞌe s‑ap tahhadkam.

19Kumt hab ab aꞌai wo i e gewkemhunad ch abwo ihmad g Jiosh g heki hu
mihshmda nenꞌeikaj ch wechij mihshmda nenꞌei

20 ch chum hekid ab wo hoꞌigeꞌidad g Jiosh t‑ohg wehs haꞌichukaj am
chehchegch g t‑kownalig Jesus Christ.

Ewehm kihkam at s‑ap e tahtkk chwo ewehm kihk
21Ab g aꞌai wo i e dagito e wui mamtp woho ab si has elid g Christ.
22 Ahpim uꞌuwi amt ab wo i e dagito e‑kuhkun ha wui. Id o ab d

em‑wuikam nam pi d Christ wohochuddam.
23Kun o gewkdag am dahm g e‑hohnig hab masma mo g Christ gewkdag

am t‑dahm ahchim mach ab ihm ch ab si hiwig. Ahchim ach heg wa wepo
mach d honshpadaj. K heg d t‑doꞌibiakam.

24 Ab att wehs wo i chum t‑dagitokch wui. Kumt ahpim uꞌuwi hab wa
masmawehs ab wo i chum e dagitokch e‑kuhkun ha wui.

25Ahpim chechoj amt hab masma ab wo si ha tatchuad g e‑hohonig mo g
Christ ab si t‑tatchua. Heg o haꞌas geꞌe ab si t‑tatchua mat am t‑wehhejed e
dagito mamt womua.

26 Bat wa e juh mat hekaj wo t‑wapkon k gam hu hab wo i juh g pi ap
t‑chuꞌijig ahchimmach ab s‑wohochud ch ab hiwig. Kut hab wamasma ab i
t‑gawulkai

27 e wehhejedmatt d wo hekia s‑apꞌekam enigajk.
28Kumt ahpim chechoj abwo si ha tatchuad g e‑hohonig habmasmamam

absi hejel e tatchuanopihegwawepomamdhemakoewehm. Hejel ehekaj
o si pihk e elid matp hedai g e‑hohnigkaj si pihk e elid no pi d waꞌi hemako.

29-30 Pi o hekid hedai hejel s‑e kehꞌid ch wabshaba am i e nakog mat wo
e gegosidad ch wo e nuhkudad. Kuch ahchim wohochuddam heg wa wepo
machdhonshpadaj g Christ nachpiwehmaj dhemako. Kheg s‑ap t‑nuhkud.

31Kumt ahpim chechoj habwamasmahabwoha juhkchid g e‑hohonig no
pi hab chuꞌig g Jiosh oꞌohana:
Cheoj at amwo dagito g e‑ohg ch e‑jeꞌe k wo ha hohnt k d hahawo hemakok

g e‑hohnig wehm. Genesis 2:24
32Neh, bo chuꞌig ihda si s‑has haꞌichu wohokam ab amjed g hohnta. Kuni id
amjed am i chum em‑tashogidmach d hemako g Christ wehm.
33K wabshaba hab waꞌap tasho mat g cheoj hemho wa ab wo si tatchuad g
e‑wehm kihkam hab masma mo ab si hejel e tatchua. T g uwi ab wo si has
elidad g e‑kun.

6
Aꞌal at abwo s‑hawohog elidad g e‑jehj

1Ab o em‑ab ahpim aꞌal mamt ab wo s‑ha wohog elidad g e‑jehj no pi id d
Christ tatchui ch d s‑apꞌekam em‑wehhejed.

2-3Bo chuꞌig g Jiosh heki hu oꞌohana:
Ab g wo si has ha elidad g e‑ohg ch e‑jeꞌe.
T wehs wo s‑apꞌek em‑wehhejed.
Kumt geꞌeho d wo dodakamk am jewed dahm. Exodus 20:12
Id o dwehpeg chehanigaj g Jioshmoabwehnags g haꞌichu ahgajmat haꞌichu
hab wo juni hegai mat ab wo s‑wohog elidad.

Ha‑jehj at am s‑apwo i hamashchamad g e‑aꞌaliga
4Ahpim jehj amt pi wabshwo si s‑gewkamha shohbidad g e‑aꞌaligamamt

wabshwoha babgach. Do Jiosh tatchuimamt amwo i hamashcha ab amjed
g Christ habmasmamam ha gegosid k ab wo i ha shohbi pi apꞌekam amjed.

Matsh g pion abwo s‑wohog elidad g e‑ahmo
5Ahpim nenehol amt ab wo s‑wohog ha elidad g e‑aꞌamo ch ab wo si has

ha elidad ch ab si e‑tatchui amjed hab wo junihid g e‑chikpan hab masma
mamtp hems g Christ habmasmawo chikpandad

6 ch d wo piongajk. Pi amt hab wabsh wo junihid mas heg hekaj wo
em‑neidad g em‑ahmo ch wo s‑em‑hohhoꞌidad ch wabshaba hab wo ju-
nihid wehs g e‑ihbdagkaj, chum as hems pi am hu wo em‑neidad. Id o
em‑tatchuidch g Jiosh.

7 Kumt s‑ap e tahtk k am hab wo junihid g e‑chikpan nam pi g Jiosh ep
chikpanid ch pi heg waꞌi oꞌodham.

8Mt wo s‑chegitok mat g Jiosh ab uhpam wo i nodagi g em‑namkidadag
mamt haschu i s‑kehg chikpan hab wo juh, chum ams hems d wo neholk o
pi d wo neholk.

9Ahpimmam d aꞌamo amt wo s‑ap i ha nuhkudad g e‑pionag ch pi wo ha
ebkiodad. Am gwo s‑chegitokmam ewehm ahmo an dahm kahchim ch ed.
Kut ihda ahmowehs t‑wepomasmawo t‑lodai.

Matt hasmasmawo cheggia g ge Jiawul
10Hemako haꞌichu ant hab ep wo chei. Ab g wo i e gewpkadch Jesus t ab

no pi heg ab em‑mahkch g geꞌe gewkdag.
11Ab gwo i hekaj hegaimo haschu g Jiosh ab em‑mahkch k habwo e nako

mamt ab wui wo gegokiwua g ge Jiawul s‑aꞌagi cheggiadag.
12 Pi ach g hemajkam ha cheggia ch wabshaba hegam ha cheggia mo d si

pi apꞌekam gewpkdag in t‑dahm ch ha‑kokownalig ch ha‑hahaꞌichuga ch g
jijawul.

13Mtheghekaj abwosi i hekaj g Jioshgewkdagmamtwoenahtokchhemu
ch wo e nako mamt ab wui wo gegokiwua g pi apꞌekam mat hekid ab wo i
em‑cheggia. Kut pi wo shaꞌi i em‑shul.

14Neh,mtwosi enahtokchidwehhejed ihdacheggiadag. Angwouꞌukchid
g wohokam. T id heg wowawepokmo g cheggiakud giwud.
Am g hab wo waꞌi junihid g s‑apꞌekam. T id heg wo wa wepok mamt ab

hab juh g wainomi lihwa.
15Mt wo e nahtokchid mamt wo i ahgahi ihda s‑kehg haꞌichu ahga mo g

Jiosh s‑ha doꞌibiamk. T id heg wowawepokmamt ab cheka g e‑shuhshk.
16 Jiawul o chum s‑em‑padchudamk hab sha masma mat wo ha mehi g

hahpod k hekaj wo em‑mummu. Mt wabshaba s‑wihnam wo uꞌukchid g
e‑wohochudadag habwamasmamamt g kawad ame tahgiowo ulinichid. T
hab pi has wo em‑juh.

17Ab g wo s‑wohochud mat em‑doꞌibia g Jiosh k pi hekid wo em‑dagito. T
ihda em‑doꞌibiadag hab wowamasmakmo gwainomi wonami.

An g wo uꞌukchid g Jiosh haꞌichu ahga hab sha masma mamtp hems g
is‑pahyo. Id o ab em‑mahkch g Hekia S‑apꞌekam Gewkdag mamt hekaj wo
gewito g Jiawul.

18 Kumt chum hekid wo e hoꞌigeꞌidahunad ch ab wo tahnid g Jiosh g i
wehmtadag. Hekia S‑apꞌekam Gewkdag o am i t‑wehmaj t‑hoꞌigeꞌidahuna
ed. Kumt wo s‑nenenashank ch wo e hoꞌigeꞌidahunad ha wehhejed g Jiosh
hemajkamga.

19Ahni amt am hab waꞌap wo e hoꞌigeꞌidahunad ni‑wehhejed mat g Jiosh
ab wo ni‑mah g neꞌoki mat hekid wo i e ai mant am wo ha jehnigi. Nt hekaj
s‑ni‑mamachimchs‑gewkamamwoah ihdas‑kehghaꞌichuahgaj g Jioshmat
iaꞌi idani hahawa t‑tashogi.

20 Id ani hekaj d lihsomani id ahgachug. Kumt amwo si e hoꞌigeꞌidahunad
mant s‑gewkamwo ahgadmant has wo i chummasmak.

Moab ha tahnid g ha‑hoꞌigeꞌelig
21-22Abani chehani g t‑wehnag Tychicusmat amwo i em‑chehgimed k am

wo em‑ahgi mani has waꞌi masma ch has ni‑wua. Do si s‑ap piongaj g Christ
ch si s‑ap amwo i em‑gewkemhu em‑ahigdchmach has t‑wua.

23 Am ani ni‑hoꞌigeꞌidahun mat g Jiosh t‑ohg ch g t‑kownalig Jesus Christ
ab baꞌich wo i em‑mah g s‑ap tahhadkam ch pihk elidadag nam pi d
wohochuddam.

24 Jiosh at baꞌich ep wo i s‑em‑hoꞌigeꞌel wehs ahpim mam woho ab si
tatchua g t‑kownalig Jesus Christ.

Id ash d Paul Oꞌohana amhaWui g Philippi t
AmWohochuththam

1T-wepnagmam am kih Philippi t am:
Am ant wo haꞌichu i em-oꞌohani ahni Paul g Timothy wehm. S-mahch am

mach d piongaj g Jesus Christ namt pi ab i s-wohoch g haꞌichu t-ahga ab
amjed k d Jiosh hemajkamga. Am ach s-ha ahgidamk g em-wanimeddam
ch hegammo am i ha wehmtmat ab wo i s-t-hoꞌigeꞌel.

2Ab o wa si s-em-hoꞌigeꞌid g t-ohg Jiosh g t-kownalig Jesus Christ wehm ch
abwowa baꞌich i em-mahkad g i wehmtadag ch s-ap tahhadkam.

Mo id d Paul hoꞌigeꞌidahuna hawehhejed
3-4 Ab ani hoꞌigeꞌid g Jiosh ch si s-ap ni-tattam ch ni-hoꞌigeꞌidahun mani

hekid i em-chechegitod.
5 Am am chikpanid g Jiosh ch haꞌichukaj am i ni-wehmaj gd hu i amjed

mani wa am em-ahgid g s-kehg haꞌichu ahgaj g Jiosh.
6Kuni heg hekaj s-mahchmat amwohimchudahid g Jiosh ihda doꞌibiadag

em-wehhejed. Am at i shonwuich em-doakag ed kwo nahtomat hekid ia ep
wo jiwia g Jesus Christ jewed dahm.

7Bani wamasma hab em-elid nani pi chum hekid am i em-chegitod. Kum
ahpim hab waꞌap chum hekid s-ni-chegito ch haꞌichukaj i ni-wehmt, chum
hems hemumani ia hu d lihso.

8Ab o ni-mahkch g Jesus Christ g si geꞌe pihk elidadag em-hekaj. K g Jiosh
s-mahchmo id d wohokammani em-ahgid.

9 Kuni ab tahni mat hab wo em-juh mat baꞌich wo i geꞌeda g pihk em-
elidadag ch haꞌichu em-mahchig ch haꞌichu em-amichudadag.

10Mt heg amjed wo s-mahchk hegai mo s-apꞌe mamt hab wo junihid ch pi
am hu wo edak g pi apꞌekam ch pi wo ha chuꞌijigk mat hekid ep wo jiwia g
Jesus Christ.

11 Heg o hab em-wua mamt am wo e chehgidch mam am hab wua g s-
apꞌekam haꞌichu ch heg hekaj ab haꞌichuchud g Jiosh ch ab hehgchulid.

Mattsh dwo dodakamk amwehhejed g t-doꞌibiakam
12S-em-ahgidamkanimobaꞌich i egantan ihdas-kehghaꞌichuahgaj g Jiosh

heg hekaj mani ia kuhpi.
13Wehsijj o s-mahch ia geꞌe kownal kih am ch anwehgaj mani d lihso heg

waꞌi hekaj mani d piongaj g Jesus Christ.
14K g t-wehm wohochuddam pi haꞌichu shaꞌi ehbid ch baꞌich i s-gewkam

ia ahg g Jiosh haꞌichu ahga neidchmani wabsh s-ap ab nakog g ni-shoꞌigdag.
15-17Haꞌi o am hi chikpan ab si hejel e-tatchui amjedmat baꞌich wo i chum

wahmud g haꞌichu pi ni-apꞌedag hemuch mani wa hu d lihso no pi s-ni-
hehgamk ch wabsh ni-pipꞌichud. K wabshaba haꞌi ni-hekaj si pihk e elid ch
ahgachug g Jiosh haꞌichu ahgano pi s-mahchmat g Jiosh am i ni-keimantwo
wohokamch g haꞌichu ahgaj.

18 K pi has chuꞌig. Ni wabsh s-ap ni-tahtk mo e ahgachug g Jiosh haꞌichu
ahga, chum as haꞌi pi ap haꞌichu e-tatchui ab amwo ahgahi.

19 E am hoꞌigeꞌidahun am ni-wehhejed. K g Hekia S-apꞌekam Gewkdag i
ni-wehmaj. Ni heg hekaj si s-ap ni-tahtk ch s-mahchmamtwo i ni-wuhshad.

20Tatchua animant chumhekidwehs habwo juhmo haschu i ni-tatchuid
g Christ pi haꞌichu ehbidch, wahmhemuch. Bantmasma abwo si has elidad
wehs ni-ihbdagkaj, chum anis hems wo ni-muhkid heg hekaj.

21 Neh, pi o has d ahga g ni-doakag ni-wehhejed. Chum ani hi wa s-
wehmjimk g Christ. K heg hekaj chum s-apꞌemant hu wo i muh.

22-23Ntp wabshaba d wo doakamk ch baꞌich wo i chikpandad g Christ. Ni-
wehhejed o hi wa baꞌich i s-apꞌemant womuhk kwowehmajk g Christ.

24Kwabshaba em-wehhejed hi baꞌich i s-apꞌemant d wo doakamk.
25Ni heg hekaj s-mahchmant dwodoakamk chhab amwo i em-wehmajk.

Mt wo i geꞌehogat am e-wohochudadag ed ch hab wo si s-ap e tahtkkad.
26Am ant wo em-wehmajk. Kumt baꞌich ab wo i si has elidad g Christ ni-

hekaj.
27Bamtmasmawohimad g e-doakagmamtwohaꞌichuch g s-kehg haꞌichu

ahga ab amjed g Christ. Nt haha wo kah mam am e hemakochudch ch s-ap
ahgachug mat g hemajkam ab wo s-wohoch g s-kehg haꞌichu ahgaj g Jiosh,
chum anis hems pi am hu ep wo em-nei.

28 Pi g wo shaꞌi ha ehbidad hegam mo ab em-wui gegok. T heg amjed wo
s-mahchk mat ab wo bei g s-koꞌok e-namkidadag. Mt ahpim ab wo bei g e-
doꞌibiadag ab amjed g Jiosh.

29 Do Jiosh hab elida mamt pi ab wabsh wo s-wohochudad g Christ ch
wabshaba amwehhejed ep wo e shoꞌigchudad.

30 Ab amt wui wo gegokkad g pi apꞌekam hab masma mam am wa neid
mani hab ni-wua ch hemu kahmani hab wabsh kia ni-wua.

2
Mash pi chum si e haschud g Jiosh alidag

1 Bani em-elid mam s-ap ab e dagitokch Jesus Christ wui. K heg ab si i
em-gewkemhun. Kum si s-ap e tahtk no pi si em-tatchua. Hekia S-apꞌekam
Gewkdag o am em-wehmaj. Kum aꞌai e hekaj si pihk e elid.

2Ntheghekaj abwosi i em-gewkemhumamtwo ihemakoj g e-chegitoidag
k abbaꞌichwo i e tatchuad chbaꞌichwo i s-ap e tahtkkad ab aꞌai ewui. Nt heg
amjed wo si s-ap ni-taht.

3Pi amt wo s-chu daꞌad ch pi wo chum ge e haꞌichuchudad. Ab amtwabsh
wo i e shoꞌigchudch ab aꞌai e wui ch pi waꞌi si hejel amwo e chegitod.

4Am gwowaꞌi chegitod g ha-apꞌedag haꞌi ehp, pi heg waꞌi hejel e-apꞌedag.
5Bamtmasmahaꞌichuwochumchegitokmashwag JesusChrist chpihejel

wo chum si e haꞌichuch.
6 Jesus Christ o d Jiosh ch wabshaba pi hab e elid mat hejel wo e wepogi g

e-ohg Jiosh.
7Ga at hu hab wabsh shaꞌi juh g e-apꞌedag k wabsh e pionchud k ia mahsi k

wepomahsmo g oꞌodham.
8Ab o s-wohog elid g e-ohg Jiosh ch ia e shoꞌigchudahim ch abmuh kots t ab

heg wawepomasmamo dwabsh pi ap hemajkam.
9T g Jiosh ab i wamgid k ambaꞌich i si uhgkaj dahmkahchim ch ed k abmah

g gewkdag wehs haꞌichu dahm.
10 T heg hekaj wehsijj ab wo si has i elid k ab wui wo i shul hegam mo an

dahm kahchim ch ed ch hegammo an jewed dahm ch hegammo am
jewedwecho

11k amwo ahmo ihda Jesus Christ wehs d ha-kownalig.
Neh, batt masma abwo si has elidad g Jiosh.

Mattsh amwo i ha tashogi g hemajkam g doꞌibiadag
12Ni-naipijju, chum am hekid s-wohog elid hegai Jiosh haꞌichu ahgamani

wa am em-ahgid mani eda em-wehmaj. K baꞌich d i si haꞌichu mamt ab wo
s-wohog elidad hemumani wa chum pi am hu em-wehmaj. Am gwabshwo

chikpanad ch wo geꞌegeꞌelhid am e-doꞌibiadag ed ch ab wo si has elidad g
Jiosh.

13Chumohekid em-makiog g Jiosh g tatchuidag ch gewkdagmamt amhab
wo junihid g hab elidaj.

14Kumt heg am hab wo junihid pi has ahgch mamt hekid heg hekaj wo e
shoꞌigch.

15 T hab pi wo em-chuꞌijigch g Jiosh. Dam Jiosh aꞌaliga ch d wo chum si
hekia s-apꞌekamk am ha shahgid hegammo pi mahch g Jiosh. Idam o s-chu
iꞌattomk ch totontodag. Kumt hab wo sha masmak am ha wehhejed mo g
huhuꞌu am hawehhejed g s-chuhugam k ed oiopodam

16amha ahgidchmo g Jiosh abhamakiog gwechij doakag. T g Jesus Christ
ab wo si em-haꞌichuch mat hekid ia ep wo jiwia jewed dahm. Nt heg hekaj
wo si s-hehgigkmat g ni-chikpan pi wabsh wo e nahnkogi.

17Ab amt i s-wohoch g haꞌichu ni-ahga k am i e dagito Jiosh wui hab sha
masmamowa abwui haꞌichu e iagchulid. Kunt hemhowawo si s-ap ni-taht
mamt amwui i e dagito, chum anis hems wo ni-muhkid nani pi ahgachug g
Jiosh haꞌichu ahga. Id at heg wo wa wepok mat g ni-ehꞌed wo e iawua em-
wehhejed hab shamasmamowa g nawait e iawua ab ab g iagchulida.

18Pegih, ahpimgepwosi s-ape tahtkni-wehmmatpg Jioshhabwamasma
wo haꞌichuch g ni-chikpan.

Matsh amwo jiwia g Timothy hawui
19Hemu ant wo cheha g Timothy mat am wo i em-chehgim matp d wo t-

kownalig Jesus tatchuik. T heg ia wo uꞌapa g haꞌichu ahga ab em-amjedmat
amwo i ni-gewkemhu.

20Timothyodwaꞌi hegaimohabwamasmahabe tahtkabem-amjedmani
ahni ch si s-ap wo em-nuhkud.

21Haꞌi o hi g hejel e-tatchui am hab elid ch wabsh pi ab hu haꞌichuchud g
hab elidaj g Jesus Christ.

22Kum eda am wa s-mahch mo hab masma ni-wehm chikpan g Timothy
mo g ha-alidag.

23Hemu antwo s-maimatp haschu haswo imahsk amni-wehhejed. T am
haha wo hih g Timothy em-wui.

24Bani elid mo d tatchuij g t-kownalig Jesus mant ahni am habwaꞌap wo i
him kwo em-nei.

Matsh am uhpamwo hih g Epaphroditus hawui
25 Ia ant wo cheha g em-kehsha Epaphroditus mat am uhpam ep wo hih

em-wui. Ia o i ni-wehmaj hab masma mamsh am ahgid ch muꞌi haꞌichu ni-
wehm nakog.

26 Msh wabshaba kah mat wa mumku. K si s-em-neidamk ch e kudut
mamsh id kah.

27Woho o wa mat si mumku k chum alo muh. T wabshaba g Jiosh ab si i
s-hoꞌigeꞌid k doaj. K hab waꞌap d ni-hoꞌigeꞌidadag mat pi muh nant pi wo si
pi ap ni-taht mat hems wo shamuh.

28Ni heg hekaj chehanimat amuhpamwohih. Mt habwo si s-hehgigk am
neidok. Nt ahni hab waꞌap wo si s-hehgigk ch pi wo ni-kudu em-hekaj.

29-30Kumt abwo si has el nat pi pi huwi g e-doakagmat habwo juh g Christ
tatchui k wo i ni-wehmt em-wehhejed.

3
Mamtsh hasmasmawo s-apꞌek am Jiosh tahgio

1Mt wabsh wo si s-hehgigk mo d em-kownalig g Jesus Christ. Pi ani has
shaꞌi ni-tahtk mant am ep em-oꞌohani hegai mant wa heki hu em-oꞌohani.
Kut id d wo i em-wehmtadagk.

2 Haꞌi o hab junihim g pi apꞌekam ch eda chum ahgahim mamt hab wo
junihid g chehanig chhabwo i eapꞌechamJiosh tahgio. Mtwosi s-enenꞌoidk
ab ha amjed. Bomasma pi haꞌichu amichudmo g gogogs.

3 Pi am tatchua mamt wo e pahl hikuch hab masma mo heki hu chehanis
matt ahchim Tutuligo hab wo t-juh. Jiosh at heki hu i em-apꞌech e wehhejed
namt pi ab i s-wohoch g haꞌichu ahgaj k ab i hiw g Jesus Christ. K id heg
wa wepo mam pahl hikuchkas. Hekia S-apꞌekam Gewkdag o ab t-mahkch
g gewkdag ahchim mach ab s-wohochud g Jiosh haꞌichu ahga. Kuch hekaj
ab si ihm g Jiosh ch ab si has elid g Jesus Christ ch pi ab hu shaꞌi hejel t-hiwig
machs am oidk hab wo t-juh g chehanig k hekaj wo t-doꞌibia.

4Ahni ant baꞌich wo i ni-nakomo hegammant ab wo hiwgad g chehanig
5 nani pi d Tuhligo ch ni-pahl hikuch mani eda d gigiꞌik tash hab masma

mo an oꞌohanas chehanig ch ed. Benjaminbad o d ni-shohshon ch d hema
hegam gamai gohk t-shohshon ahchim Tutuligo. Dani wa Palasi mo hegam
hab e elid mo pi ha chuꞌijig ab amjed g t-chehanig.

6Ha anid shoꞌigchud hegam mo ab ihm g Jesus Christ nani pi hab ha elid
mo ab wui gegok g t-chehanig. Neh, banid wa masma hab ni-wua ch hekaj
hab ni-elid mani pi ha chuꞌijig.

7 T wabshaba am hahawa i e tashogi g Jesus Christ ni-wui. Kuni hemuch
hahawa pi ab hu haꞌichuchud wehs ihda nani pi g Jesus Christ ab si
haꞌichuchud.

8Wehshaꞌichuodwabshpihaꞌichuhahawanopibaꞌich i s-apꞌemantwos-
mahchk g t-kownalig Jesus Christ. Wehs ant haꞌichu s-ohhodmant wo s-mai
g Jesus Christ

9 k am wo i ni-hemakoj heg wehm. Heki anid hu g chehanig oidch hab
ni-elid mani s-apꞌe am Jiosh tahgio. T wabshaba am hahawa i ni-tashogi g
wohokam g Jesus Christ. Kunt ab i s-wohoch. T hekaj am i ni-apꞌech g Jiosh
e tahgio.

10 Ni hahawa tatchua mant wo si s-mahchk g Jesus Christ ch ab wo taht
hegai gewkdaj mat hekaj i wuhsh ab muhkig amjed, chum anis hems hab
waꞌap wo ni-shoꞌigch.

11Neh, bant wamasma habwaꞌapwo iwuhsh abmuhkig amjedmat dwo
si oidchkam tashk.

Mach haschuwui chum t-nakog
12Pi ani hab kaijmanis heki huwehs ab i neid ihda chwehs apꞌechudas ch

wabshaba amni-nakogmant heg abwo beimo haschu ab ni-makiog g Jesus
Christ ch hekaj an ni-bei.

13Heg ant hekaj pi wo chegitomat haschu heki hu has i e juh amni-tahgio
k amwui wo ni-gewkai hegai mo haschu am ni-baꞌich.

14Neh, mo g s-melidkam am e gewkadch mat wo ha gehg k wo bei g s-ap
e-namkidadag. Kuni ahni amhabwaꞌap ni-gewkadchmantwo bei g s-ap ni-
namkidadag. K d ihda mant an haha wo wehmajk g Christ an Jiosh kihdag
ed.

15Wehsijj att habwowachum t-junihid ahchimmach s-gegokimhihimg t-
wohochudadag. Haꞌijj amtp hemspi habmasmahab e junihim. Twabshaba
g Jiosh womahsko em-wuij mam haschu i pi ap hab wua.

16 Am amt wo oidad g wohokam mam ab heꞌes i heki hu s-mahch ch am
hab junihim.

17 Am ani si s-gewkam oid g Jiosh haꞌichu ahga ch am em-chehgid mamt
has wo masmak. Mt wo si ha nenashanad hegam mo am hab e wua mani
has i masma em-chehgid ch am ha oidk hab wo e junihid.

18 Ab at e muhkid g Jesus Christ kots t ab mat wo t-doꞌibia. K eda muꞌijj
ab wui gegok ihda s-kehg haꞌichu ahga. Id o si pi ap ni-tahtchud. Kuni wa
muꞌikko am em-ahgid ihda heki hu ch hemu am ep em-ahgid.

19 Idamohegwaꞌi ab sihaselidhejel e-tatchui chhegwaꞌi s-hohhoꞌid jewed
t ab haꞌichu. T g Jiosh gam hu wo i ha shul Jiawul kih ed no pi e hahaschud
heg hekaj mat hekaj wo chum si e ehꞌelidad.

20Kuchwabshaba ahchim am chegito g dahm kahchim ch ed t-kihdag. Ab
at amjed wo jiwia g t-doꞌibiakam Jesus Christ. Kuch ab nenida.

21Heg at gawul wo juh g mukialig t-hon heg hekaj si geꞌe e-gewkdag mat
hekaj wehs haꞌichu wo dahmkad. T g t-hon si s-kehg hab wo masmak hab
masmamo g honaj si s-kehg habmahs ab i wuhshanikmuhkig amjed.

4
Mo g Paul am haꞌichukaj i ha shelinid

1Pegih, abamt i s-wohochghaꞌichuni-ahgaabamjedg t-kownalig Jesus. M
d hahawa si ni-tatchuidch ni-wepnag. Ni heg hekaj si s-ap ni-tahtk ch chum
si s-em-neidamk. S-gegokim gwo gegokkad am eda g e-wohochudadag.

2 Ab ani s-em-ahgidamk ahpim Euodia ch Syntyche mamt pi wo e
neꞌowinad ch amwabsh wo i e wehmajk nam pi d e wehmwohochuddam.

3 Idam uꞌuwi o am si i ni-wehmajkahim mach wa am ahgachug g Jiosh
haꞌichu ahga. Ni heg hekaj am ep s-m-ahgidamk ahpi map hab e chechcheg
I-ha-Wehmtdam mapt woho am wo i ha wehmajk map hab masma i ni-
wehmajkahim. Clement ch haꞌi ehp o hab waꞌap i ni-wehmajkahim. Pi o
wehs s-e mahch g ha-chechgig ch wabshaba an oꞌohadag heg eda mo an e
oꞌohan g e doꞌibiakam ha-chechgig ch an kahch Jiosh kihdag ed.

4 Si g wo s-hehgig ab amjed g t-kownalig Jesus Christ mani hab masma
chum hekid hab chechꞌe.

5 E o aihim mat ep wo jiwia. Kumt heg hekaj wabsh wo i s-hehemajimak
ab wehs ha wui g hemajkam.

6 Pi g wo shaꞌi e kudut heg hekaj mam haschu i chum tatchua k ab wabsh
wo i tai g Jiosh k ab wo i hoꞌigeꞌel matp haschu hab wo i t-juni.

7 T g Jiosh ab wo em-mahkad g s-ap tahhadkam. K ihda s-ap tahhadkam
pi ta amichudama ch wabshaba wo chehmo g t-dodakag. Kutt hab pi
haꞌichukaj wo t-kudutad ahchimmatt ab i t-hemakoch g Jesus Christ wehm.

8Am gwo chegitok wehs ihdamo haschu d s-apꞌekam k ab wo hehgchuli-
dad g Jiosh heg amjedmo haschu dwohokam ch haschu d si oꞌodhamdag ch
haschu d s-apꞌekam ch haschu s-kehgaj.

9Am gwo i emashcham k habwo junihid hegai mamhaschu i kahk ch ab
bei ni-amjed. Kut wo e chehgi mo am em-wehmaj hegai mat t-doꞌibia k ab
t-mahkch g s-ap tahhadkam.

Mashwa g Paul si s-ap e tahtkmamt ab haꞌichumah
10 Si geꞌe s-hehgig ant bei ab amjed g Jiosh mamt ab ep i e chehgi mam ab

si pihk e elid ni-wui. Tash o pi am hu em-apꞌemams ab haꞌichuwo ni-mah k
wo i ni-wehmt. Ni wabshaba s-mahchmam si pihk e elid ni-hekaj.

11Ni pi hab ahgch hab kaij manis haꞌichu si tatchua nant pi s-maimant ab
wabsh wo si s-ap ni-tahtkkmani haschu i edgid,

12 chum anis hebaichujj wo bihugim k pi haꞌichuwo edgidad o hebaichujj
geꞌe haꞌichu wo edgidad.

13 Jesus Christ o ab ni-mahkch g gewkdag. Nt heg hekaj wo ni-nako mant
s-ap am habwo junihid g Jiosh tatchui.

14Kwabshaba si s-apꞌemamt am i ni-wehmt pi ni-apꞌedag ed.
15 S-mahch am ahpim Philippi t am wohochuddammam d waꞌi ahpim ch

am i ni-wehmaj am i dahmmant am em-dagito am uꞌapak g s-kehg haꞌichu
ahgaj g Jiosh amai Macedonia jewed ch ed.

16Ni hebaichujj haꞌichu tatchua ab Thessalonica kihhim t ab. Kum ab ni-
mamka.

17Pi ohabmahsmanishegabwaꞌi tatchuaem-mahkig. Baꞌichani i tatchua
mamt ab wo bei g hoꞌigeꞌidalig ab amjed g Jiosh.

18 Ia at uꞌapa g em-mahkig g Epaphroditus. Kuni hahawa pi haꞌichu shaꞌi
tatchua. Em-mahkig o hab shamasmamo hegai s-ap uhw haꞌichumowa ab
e iagchulid Jiosh wui. K g Jiosh ab si s-hohhoꞌid

19 ch hab waꞌap wo em-mahkad mam haschu i tatchua. Ab o e chehgidch
ab amjed g Jesus Christ mo g Jiosh geꞌe haꞌichu an toꞌakch am t-wehhejed.

20Chum att hekid wo hehgchulidad g Jiosh t-ohg! Chum hekid!
Mash amhaꞌi ep s-ha hoꞌigeꞌid

21Ab amt wo ha ahgi g t-wehm wohochuddam mat ab wo i s-ni-hoꞌigeꞌel.
Ni-wehm chikpandam iia o hab waꞌap kaij mamt ab wo i s-ha hoꞌigeꞌel.

22K wehsijj g t-wehmwohochuddam hab waꞌap kaij, wahm hegammo ia
haꞌichug geꞌe kownal kih ed.

23Neh, ab at wowa baꞌich i s-em-hoꞌigeꞌidad g t-kownalig Jesus Christ.

Id ash d Paul Oꞌohana amhaWui g Colossai t
AmWohochuddam

1-2T-wepnagmam am kih Colossai t am:
Am ant wo i em-oꞌohani g Jiosh haꞌichu ahga ahni Paul mat g Jiosh am i

ni-kei mant wo i ahgahi ab amjed g alidaj Jesus Christ.
K ia i ni-wehmt g t-wehnag Timothy.
Ab o wa si s-em-hoꞌigeꞌid g Jiosh t-ohg ch ab wowa baꞌich i em-mahkad g i

wehmtadag ch s-ap tahhadkam.

Mash g Paul ab si hoꞌigeꞌid g Jiosh ha hekaj
3Chum ach hekid ab i hoꞌigeꞌid g Jiosh em-wehhejed t-hoꞌigeꞌidahunch.
4Ab amtsh i s-wohoch gwohokam ab amjed g t-kownalig Jesus Christ k ab

hahawa si ha tatchua g e-wehmwohochuddam. Id ach hekaj ab i hoꞌigeꞌid g
ohgaj Jiosh.

5Bammasmanampi abwui i e gewpkadchhegai s-kehg kihdagmo g Jiosh
am nahtokch t-wehhejed an dahm kahchim ch ed.

6Am at em-wui jiwia ihda s-kehg haꞌichu ahga no pi an wehsko chehmo-
him g jewed ch am ha apꞌechudahim hegammo ab kaiham hab masma mo
hab em-wua. Woho amsh s-mahch g Jiosh hoꞌigeꞌidadag

7 nash pi am em-ahgid ihda t-wehm chikpandam Epaphras. Id ach ab si
tatchua ch hab elid mo si s-ap hab wua g e-chikpan am em-shahgid.

8 Ia at hahawa jiwia k am t-ahgid mamsh ab aꞌai si e tatchua g gewkdajkaj
g Hekia S-apꞌekam Gewkdag.

9 Kuch heg hekaj chum hekid t-hoꞌigeꞌidahun em-wehhejed. Hekia S-
apꞌekam Gewkdag o ab em-mahkch g amichudadag. Kuch ab tahni g Jiosh
mat habwo em-juhmamt s-apwo hekaj hegai amichudadag kwo s-mahchk
g tatchuij.

10 Bamt masma ab wo si haꞌichuchudad g t-kownalig Jesus ch ab wo
hehgchulidad am hab junihidch g s-apꞌekam namt pi baꞌich i s-ap wo s-
mahchk g Jiosh.

11 Jiosh o wehs edgid g gewkdag. Kuch ab tahni mat baꞌich ab wo i em-
mahkad g gewkdag. Mt hekaj wehs haꞌichu s-e tahtk chwo nakogad chwo si
s-hehgigk.

12 Jiosh kownaltalig o d hekia tonlig. K g Jiosh s-kehg haꞌichu an nahtokch
t-wehhejed ahchimmach d hemajkamgaj. Kumt abwo si i hoꞌigeꞌelmat am i
em-apꞌechmamdhahawahemajkamgaj chabwobeihegaimoannahtokch.

13 Jiawul o an wehs ha uꞌukch hegam mo hedai pi mahch g Jiosh. K g
kownaltaligaj d hekia s-chuhugam. T wabshaba g Jiosh ab i t-wuwhas ab
gewkdaj amjed k am i t-wahpki si e-tatchuidch e-alidag kownaltalig ed.

14T heg t-doꞌibia k gam hu hab i juh g pi ap t-chuꞌijig.
Mohas chuꞌig g Jiosh si Kehsha ch hasmahs chikpan habwua

15 Jiosh o pi ta neidagma chwabshaba hemue chehgidch gahiwuhshanim
g e-alidag. Kutt hab waꞌi masma ab wo nei g Jioshmatt wo nei g alidaj. Heki
o hu an wehmaj g e-ohg mat eda koi an hu haꞌichu e nahto ch wehs haꞌichu
baꞌich d i si s-has haꞌichu.

16 Jiosh at am i kei g e-alidag mat wehs haꞌichu wo nahto. T heg wehs
nahto hegai mo haschu an hab i chuꞌig dahm kahchim ch ed ch in jewed
dahm, hegai mach haschu i neid ch hegai mach pi neid. K wehs d chuhchaij

g nahnko mahs kokownal in jewed dahm ch an dahm kahchim ch ed. K d
Jiosh tatchui mat wehs haꞌichu d wo enigajk g alidaj.

17Kwehs haꞌichu in hab chuꞌig g alidaj gewkdagkaj.
18K heg d t-moꞌo am himdam ahchimmach ab ihm. Kuch ab amjed bekch

g t-doakag habmasmamo g honshpadag abmoꞌo t amjed bekch g e-doakag.
Jiosh alidag owehs d t-siꞌihegi ch ab iwuhshmuhkig amjedmat dwo si s-has
haꞌichuk amwehs haꞌichu dahm.

19Chumas habmasma ia jiwia g Jesusmo g oꞌodhamk eda d Jioshwehmaj
g e-ohg ch heg hekaj wepo chuꞌig.

20 Ab amt naggai kots t ab k mua. Kut eda ha hiwigi g Jiosh no pi hab d
elidaj mat g alidaj wo hejel e iagchul. T heg hekaj wehs haꞌichu wo e nako
mat wo chum i e apꞌech am Jiosh wui.

21Mehk amwa ab amjed g Jiosh ch d obgaj nampi pi ap haꞌichu chegito ch
pi ap haꞌichu hab junihim.

22 T wabshaba g Jiosh gam hu hab i juh g e-obgatalig k ab wabsh i chum
em-hemakoj ewehmheg hekaj e-alidagmuhkig. Kumt heg hekaj dwohekia
s-apꞌekamk ch pi ab huwo ha chuꞌijigk

23mamtpamwabsh i s-gewkamwowohochudadg s-kehghaꞌichuahgaj ab
amjedgalidaj chpi gamhuhabwo i e juhabamjed. Ihda s-kehghaꞌichuahga
o wehsijj ab d ha wuikam g hemajkam ch heg hekaj an wehsko chehmohim
g jewed.

Mash g Paul wehsko hamihshmdahim
24 Bo sha mahs mach d honshpadaj g Christ ahchim mach ab ihm. Heg

atsh si e shoꞌigch t-wehhejed. Kuni wabsh si s-ap ni-tahtk ch am oidch ni-
shoꞌigchudmat s-apwoenahtoghonshpadajhegamhahekajmathabwaꞌap
ab wo i s-wohoch g haꞌichu ni-ahga.

25Amat i ni-kei g Jioshmantwo em-ahgidahi ihda s-kehg haꞌichu ahgaj. Ni
heg hekaj d em-pionag ch am em-ahgid.

26E o ehstokch ged hu i shohshon k amjedmatwohohaswo t-juni g Christ.
T wabshaba hemuch am si tashogi g Jiosh t-wui.

27K d ihdamat g Christ ab wo t-mah g Hekai S-apꞌekamGewkdag. Kut heg
am wo t-edak, chum hems ahpim gawul mahs hemajkam, ch hab wo t-juh
matt d wo Jiosh hemajkamgak ch wehmaj ab wo si has t-elidad am kihdaj
ed.

28Kuch am chum t-nakog matt wehs wo ha ahgi g hemajkam ab amjed g
Jesus Christ kwo ha shohbid k epwo hamashchamat haswomasmak haꞌas
mach heꞌes i s-amichud. T hab s-geꞌema wo hihimad e-wohochudadag ed.
Kutt amwo ha chehgi Jiosh wui mo habmasma.

29 Ab o si geꞌe ni-mahkch g Christ g gewkdag. Ni heg hekaj am si ni-
gewkadchmant wo nahto ihda chikpan.

2
1Mamt hu wo i s-mahchk mani has i masma s-gewkam ni-hoꞌigeꞌidahun

am em-wehhejed ch am ep ha wehhejed hegam mo am kih Laodicea t am,
pej wehs ha wehhejed hegammo pi ni-mahch no ge ni-neid.

2-3 Jiosh o am chum wehs t-tashogid g e-amichudadag ch e-mahchig gahi
wuhshanim g e-alidag. Kuni ab tahni mat am wo si i em-gewkemhunad
mamt wo s-ap s-mai hegai mo wa g Jiosh am t-tashogid k ab aꞌai wo i e
tatchuad habmasmamam d e-hajunim.

4 Haꞌi o chum ha iattogid ch gam hu ha wanchshulig ab amjed g Christ.
Kumt wabshaba pi ab hu wo ha kaiha, chum as hems hab wo e wuad mo
s-apꞌe.

5 Pi ani am hu haꞌichug em-wehm ch wabshaba chum hekid am em-
chegito. Am amsh aꞌai i ewehmt ch s-gewkamab s-wohochud g Jesus Christ.
Kuni heg hekaj si s-ap ni-tahtk.

6Ab amt i e dagito Jesus Christ wui mat d wo em-kownaligk. K d hahawa
em-wuikammamt ab wo wechok ch amwo himad g e-doakag ch wehmaj d
wo hemakok.

7An g behꞌi g e-gewkdag ab amjed mamt heg amjed baꞌich i s-gewkam ab
wo wohochudad mam has i masma mashchamas ch chum hekid ab wo i
mahkchid g e-hoꞌigeꞌidadag.

8 S-e g wo nenꞌoidk mat pi hedai wo em-iattogi. Haꞌi ash chum s-em-
mashchamamkhegaimohaschudwabshoꞌodhamha-mahchig chem-ahgid
mamt heg ab s-ap wo himad g e-doakag. Tt wabshaba ab wo beihid g t-
mashchamadag ab amjed g Christ

9no pi heg d Jiosh amwehmaj g e-ohg, chum as hi wa habmasma ia jiwia
mo g hemajkam.

10 Kumt am i e hemakoj g Christ wehm k wehmaj d hekiakam. K heg ab
em-mahkch gwechij doakag ch d kownal amwehs ha dahm g kokownal am
jewed dahm ch an dahm kahchim ch ed.

11-12Heki ach huwa t-pahl hikuchk ahchim Tutuligo am t-chehanig oidch.
K wabshaba d t-himdag ahchimmatt ab ihm g Christ matt wo t-pahl wakon
k habwo t-chehgimatt ab i t-hemakoj hegwehmk ab i t-wulꞌo pi ap t-tatchui
amjed. Gd att hu t-wachumch shuhdagi wecho t-pahl wakonch k am ep i
wuhsh shuhdagi t amjed. K id heg wa wepo matt ged hu t-hiash muhk k
amjed ab uhpam i wuhshmuhkig amjed habmasmamat g Christ hab e juh.

13-14Neh, ahpim mam d gawul mahs hemajkam ch pi edgid g t-chehanig
amwa si gawulkdas ab Jiosh t amjed heg hekaj pi ap e-chuꞌijig. T wabshaba
g Jiosh ab em-wui mahtchul g e-alidag. Kumt ab i s-wohochud k hab bei g
wechij doakag. Jiosh alidag at ab nako g s-koꞌok t-namkidadag kots t ab k gm
hu hab i juh g pi ap t-chuꞌijig.

15 Jiawul o chum s-wulshpamk g Jiosh alidag. T wabshaba ab i e wulꞌo
gewkdaj amjed k gewito t-wehhejed k habmasmawehs ha gewito g jijawul.

16-17 Jiosh ash wa hab masma ha chehani g Tutuligo mat amwa has mahs
haꞌichu hugi wo koꞌad ch am hab wo junihid g mihshmda piast. Idam
chehanig o am chum t-tashogidahimmat has wo masmak g Jiosh si Kehsha
mat hekidwo jiwia. Twabshaba ia hahawa jiwia g Jiosh si Kehshak amhejel
i e tashogi t-wui. K hahawapi habmahsmachs amhabwo junihid hegai hab
mahs haꞌichu k ch hekaj wo chum s-mahchk g Jiosh si Kehsha.

18Haꞌi o hab e elid mo em-baꞌich i s-apꞌe natsh pi haꞌichu nei am e-nena
ed ch hab chum kaij mamt pi wo e doꞌibia k hoꞌip ab i e shoꞌigchud k ab wo
i has ha elidad g anghil. Pi g wo shaꞌi ha wohochud. Ho o wabsh chum si e
hahaschud g hejel e-chegitoidagkaj

19 ch pi ab hu hiwig g Jiosh si Kehsha. K eda heg d t-moꞌo ch s-ap ab i
t-dagioꞌid ch t-geꞌelid. Kuch ahchim ab ab giꞌi k ch ab ep aꞌai t-ab giꞌi hab
masmamo g hon ch hab waꞌapmasma i geꞌelhim.

Matt dagito g heki hu t-himdag
20 Id o heg wa wepo matt heki hu koi nach pi d hemako heg wehm mat

t-wehhejed muh. Heg at ab i t-wulꞌo heg amjed mo d wabsh hemajkam ha-
mashchama. Pi g heg hekaj am haha wo i chum e apꞌechud Jiosh tahgio.

21Hegammo em-kudut o ab chum em-chehani mamt pi an huwo hudaw-
gad ch jejkad ch tattamad haꞌichu i.

22K wabshaba am wa s-apꞌe mamt wabsh wo hekaj mo haschu i s-apꞌe. T
wabsh wo huhug e hekajk. Hegai mo d wabsh hemajkam ha-chehanig ch
ha-mashchama

23 o pi woho d haꞌichu amichudadag. Bo em-ahgid mamt heg oidk wo e
mihshmdad chwo e shoꞌigchudad ch hab abwo e shoꞌigchudad Jiosh wui. T
wabshaba id pi wo shaꞌi dodolimagi g pi ap em-tatchui.

3
1 Jiosh at ab t-mah g wechij doakag ahchim matt ab ihm g alidaj mo d t-

doꞌibiakam. K idhegwawepomatab i t-wuwhasmuhkig tamjedhabmasma
mat ab i wuhshad g e-alidag. Hemuch o an daha g alidaj s-apkojed hugidaj
an ch am t-wehhejed apꞌechud matt wo wehmajk. Kutt heg wui am wo i t-
gewpkai.

2 Pi g am hu wo chegitokad g jewed dahm haꞌichu ch wabshaba g dahm
kahchim haꞌichu wo tatchuad.

3 Jiosh at am i t-wehnadk g e-alidag. T heg heki hu muh k an hab chuꞌig
dahm kahchim ch ed. K id heg wawepomatt heki hu koꞌo k anwehmaj.

4 Ia at ep wo i wuhsh g Christ jewed dahm. Kutt amwehmaj wo i wuwhag
k wepomasmawo si s-kehgajk.

Matt dagito g pi apꞌekam
5Mt gam hu hab wo i juh g pi kehg e-tatchui ch pi kehg e-chegitoi k pi wo

wehmaj woꞌiwua matp hedai pi d em-wehm kihkam k pi wo pihk e elidad
mamt geꞌe haꞌichu wo bei. Hegai mat wo s-behim mo haschu pi ab hu d
wuikamaj o heg jioshchud.

6 S-koꞌok namkidadag at ab ha ab wo gei hegam mo hab masma haꞌichu
hab junihim.

7Ahpim o wa an em-uꞌukch g pi kehg tatchui. Kum wa g pi apꞌekam hab
junihim.

8 An o wa em-uꞌukch g bagatalig ch hehgamdadag ch kehꞌidadag. Mt
wabshaba hemuch im hu wehs hab wo i juh ihda pi apꞌekam ab e amjed k
pi hekid pad wo neokad

9 ch pi haꞌichu wo ha iattogidad. Wehs at mukito ihda hab mahs haꞌichu
ab em-ab.

Matt bei g wechij doakag
10 Ab amt i e dagito Jiosh wui. T heg ab em-mah g wechij doakag k em-

tatchuidmamt wowepomasmak ch ab wo s-ap s-mahchk.
11 Christ o d si s-has haꞌichu am t-wehhejed ahchim mach ab ihm. Heg

doakag o amhaꞌichug t-dodakag ed. Kuchheghekaj ab i t-hemakochudch. Pi
ach hahawa t-gawulkadch ab em-amjed ahchimmach d Tutuligo. Pi o has d
ahga g pahl hikuchka. Pi o t-gawulkadch g haꞌichu t-amichudadag. Nenehol
o d hemako ahchim t-wehm mach pi d nenehol. Wehsijj ach d hemako ab
ihmch g Christ.

12 Jiosh o si pihk e elid t-hekaj ch ab i t-gawulkai. Kutt heg hekaj wo si pihk
t-elidadhahekaj ghemajkamchwos-hemajimak ch s-t-tahtk chwonakogad
haꞌichu ch pi hab wo chum t-wuadmachs d s-has hahaꞌichu am ha-nena ed.

13 Jiosh at ab s-t-hoꞌigeꞌid k gam hu hab i juh g pi ap t-chuꞌijig. Kutt hab
waꞌap wo s-ha bahbgi hegam mat hab wo juh g pi apꞌekam ab t-wui k hab
waꞌap ab wo s-ha hoꞌigeꞌel.

14Ab o t-abmatt aꞌai t-hekaj wo si pihk t-elidad ch hab s-ap dwo hemakok.
15Christ o abem-makiog g s-ap tahhadkam. Abgwo ihoꞌigeꞌidadheghekaj

ch wo si s-ap e tahtkkad ab aꞌai e wui nam pi d hemako heg wehm hab sha
masmamam d honshpadaj.

16 Mt am wo s-chegitok g Christ haꞌichu ahga. Jiosh o ab em-makiog g
amichudadag. Kumt abaꞌaiwo i emashchamad chwoahgad g Jiosh oꞌohana
ed nenꞌei chmihshmdanenꞌei chwoneꞌichudad g Jiosh ch abwo imahkchid
g geꞌe hoꞌigeꞌidadag.

17Wehs amt habwo jundad g t-kownalig Jesus hegaimamt haschu habwo
junihid. Kumt ab wo hoꞌigeꞌidad g t-ohg Jiosh am gahi wuhshanim g Jesus.

Matt hasmasma ab aꞌai wo t-neidad
18 Ahpim uꞌuwi mam ab ihm g Christ amt ab wo s-wohog ha elidad g e-

wehm kihkam. Bomasma em-tatchuid g Jiosh.
19Kumt ahpim chechoj wo si pihk e elidad ha hekaj g e-wehm kihkam ch

ab wabsh wo i s-ha bahbgi.
20 Ahpim aꞌal amt ab wo s-wohog ha elidad g e-jehj chum hekid. Id o d

tatchuij g Jiosh.
21Kumt ahpim ha-jehj pi am wo si ha babgachudad g e-aꞌaliga mat pi wo

heb huwua g e-chegitoidag.
22Ahpimmamdha-pionag amt abwo s-wohog ha elidad g e-aꞌamowohoꞌi

e-tatchui ab heg wabsh hekaj mam ab si has elid g Jiosh ch pi heg hekaj mas
amwo em-nei g em-aꞌamo kwo s-hohhoꞌi g em-chikpan.

23-24 Pi o d waꞌi oꞌodham mo em-chikpnachud ch wabshaba d t-kownalig
Jesus. Ab o him g tash mamt an wo wehmajk. T heg ab wo em-namkid heg
hekaj em-chikpan. Kumt heg hekaj wohoꞌi e-tatchui ab am habwo junihid g
e-chikpan.

25 T-kownalig Jesus at ep wo namkid hegai matp hedai hab wo juh g pi
apꞌekam. Heg at wo bei g s-koꞌok e-namkidag. Jiosh at wehs wo ha lodai g
hemajkam k habmasmawo ha namkidmatp has i masma hab e junihim.

4
1Ahpim aꞌamo amt s-ap ab wo ha neidad g e-pionag ch ep wo s-chegitok

mam habwaꞌap ge ahmo. K heg an daha dahm kahchim ch ed ch d Jiosh.

Matt wo ahgachugad g Jiosh haꞌichu ahga
2Ahpimwehs g chumhekidwoehoꞌigeꞌidahunad chabepwo ihoꞌigeꞌidad

g Jiosh.
3Chum ach s-ahgamk g Jiosh haꞌichu ahga ab amjed g alidaj. Kumt ab wo

tai mat ab wo t-mah g apꞌedag matt hab wo t-juh. Dani lihso nani pi heg
ahgachug.

4Kumt ab wo tai g Jioshmat hab wo ni-juhmant am si tasho wo ahgad.
5Am g si s-e mamachim hab wo e junihid am ha-nena ed hegammo pi ab

hu ihm g Jiosh. Ab o em-mahkch g Jiosh g apꞌedag mamt hab wo junihid g
s-apꞌekam. Am g s-ap wo hekaj g e-apꞌedag.

6 Kumt chum hekid s-hemajim wo neneokad ch wo s-ta kakaim haꞌichu
ahgad. Do em-wuikammamtwo s-mahchkmamthasmasma s-apabuhpam
wo i nodagi g neꞌoki ab wui g hemajkam haꞌichu kakkei.

Ha-hoꞌigeꞌelig
7 Ia o t-wehmaj hegaimohab chehgig Tychicus ch s-ap hab junihim g Jiosh

chikpan.
8Kuni chehani mat am wo i em-chehgimed k am wo i em-gewkemhu am

em-ahgidkmach has waꞌi masma.
9T hegwo oi em-wehmkihkamOnesimus k d hahawa t-wehmwohochud-

dam. Idam at amwo i em-ahgi wehs haꞌichumo hab e junihim iia.

10Aristarcasoni-wehmdep lihsokchamep i em-hoꞌigeꞌelid. KhegaiMark
mo d Barnabas maꞌi am ep i em-hoꞌigeꞌelid. Heki ani hu em-ahgid mamt id
amwo i wahkid k wo kaihamatp amwo hih em-wui.

11 Joshua Justus o am hab waꞌap i em-hoꞌigeꞌelid. Do waꞌi idam waik mo
d Tutuligo hemajkam ch ni-wehm chikpan am wehhejed g Jiosh. Kuni ha
hekaj am si i ni-gewkemhun.

12-13 K ia ep dak ch am i em-hoꞌigeꞌelid hegai em-wehm kihkam mo hab
chehgig Epaphras. Nt wo em-ahgi mo id chum hekid si e hoꞌigeꞌidahun am
em-wehhejed chamhawehhejedhegammoamkihLaodicea t amchhegam
mo am kih Hieropolis t am. Ab o tahni g mat Jiosh ab wo i gewkai g em-
wohochudadag. Mt hab s-ap wo s-wohog elidad g Jiosh.

14 Ihda si t-tatchuidch t-nawoj Lukemo dmahkai o am ep i em-hoꞌigeꞌelid.
K g Demas am ep i em-hoꞌigeꞌelid.

15Amgwo ha ahgid g t-wehmwohochuddam amLaodicea t am ch hegam
mo am e-mihshmad kihj am g Nymphasmat ab wo s-t-hoꞌigeꞌel.

16 Ihda oꞌohana amt amwo neꞌokchulid k gam hu hahawo hamah hegam
mo am kih Laodicea t am. T am epai wo neꞌokchul. T hegam ab epai wo em-
mah hegai mant ha oꞌohani. Kumt am epai wo neꞌokchul.

17Mt wo ahgi g Archipus mat amwo i nahto hegai Jiosh chikpanmani wa
hab ahgid.

18 Hejel ant an wo oꞌoha ihda wawnim ahni Paul mant am wo si em-
hoꞌigeꞌel. Pi g wo shaꞌi pi chegito mani ia hu kuhpi.
Neh, ab at wowa baꞌich i s-em-hoꞌigeꞌel g Jiosh.

Id ash d PaulWehpeg Oꞌohana amhaWui g
Thessalonica t AmWohochuddam

1T-wepnagmam am kih Thessalonica t am:
Am ant haꞌichu wo i em-oꞌohani ahni Paul. K ia ni-wehmaj g Silas ch

Timothy k ch am i ni-wehmaj. Dam woho hemajkamgaj g t-ohg Jiosh ab i
e dagitok t-kownalig Jesus Christ wui.
Ab o wa si s-em-hoꞌigeꞌid g t-ohg Jiosh g t-kownalig Jesus Christ wehm ch

abwowa baꞌich i em-mahkad g i wehmtadag ch s-ap tahhadkam.

Mash idam s-ap himchud g e-wohochudadag
2 Chum ach hekid ab hoꞌigeꞌid g Jiosh em-hekaj ch em-wehhejed t-

hoꞌigeꞌidahun.
3Ab am si s-wohochud g t-kownalig Jesus Christ ch hekaj chum hekid hab

s-junimk g s-apꞌekam. Pihk em-elidadag o hab em-wua mam si chikpanid g
Jiosh. Kum si s-gewkam him g e-doakag nam pi si nenida hegai matsh hab
wo wa t-juni g Jesus. Id ach am wa wehs s-chegito ch hekaj chum hekid ab
hoꞌigeꞌid g Jiosh.

4 Jiosh o ab si em-tatchua ch ab i em-ui mamt d wo aꞌaligajk.
5 Am att uꞌapa g s-kehg haꞌichu ahgaj em-wui. Kumt ab i s-wohoch. Pi

ach wabsh neneok. Hekia S-apꞌekam Gewkdag at ab t-mah g gewkdag k am
em-chehgi mo d wohokam g haꞌichu t-ahga. Am amwa s-mahch mach s-ap
himchud g t-doakag am em-shahgid. Bachwamasma am em-chehgidmamt
has wo i chummasmak.

6Kumam t-oidch s-ap hab e junihim ch hab s-ap hab junihim g t-kownalig
Jesus tatchui. Chum ams em-shoꞌigchud, mt ab i s-wohoch g Jiosh haꞌichu
ahga. T g Hekia S-apꞌekam Gewkdag ab em-mah g si geꞌe s-hehgig.

7 An amsh e wehgaj ha chehgidch g e-wehm wohochuddam mat has wo
chummasmak. Muꞌijj ash ab em-amjed haꞌichumahchimhegammo amkih
Macedonia ch Greece jejewed ch ed.

8 T g Jiosh haꞌichu ahga gam hu aꞌai ep jejewed dahm i hih ab em-amjed.
Wehskooaneaꞌagamamabs-wohochudg Jiosh. Kabhahawadem-wuikam
mamt wo ha ahgi g Jiosh haꞌichu ahga. Kuch ab wabsh em-wui dagitokch.

9 Si amt s-ap ab i t-neid k ab i s-wohoch g s-wohokam Jiosh k gam hu ha
dagito hegam mo d wabsh hemajkam ha-nahtoi. Id o wehsko an aꞌaga g
hemajkam.

10Ab owa t-aihim g s-koꞌok namkida ab amjed g Jiosh. Twabshaba g Jiosh
alidag am t-wehhejed e muhkid mat wo t-doꞌibia. T g Jiosh ab i wuhshad
muhkig amjed k ab uhpam ep bei. Hemuch amsh s-ap nenida mat ia ep wo
jiwia g Jiosh. Alidag ab dahm kahchim t amjed.

2
Matsh has i e juh g Paul amai Thessalonica t am

1Am amwa s-mahch ahpim t-wehm wohochuddammat s-ap haꞌichu am
hab e juh heg hekaj matt am dada am ahgachugch g Jiosh haꞌichu ahga.

2Am ach wa em-ahgid mat haꞌi t-shoꞌigch amai Philippi kihhim t ammatt
eda koi am hu dada em-wui. T wabshaba g Jiosh ab i t-mah g gewkdag. Kutt
am wabsh s-chechojim ahgachug g s-kehg haꞌichu ahgaj em-wui, chum as
muꞌi ab t-wui gegok.

3 Haꞌichu t-chegitoidag o am wabsh si s-apꞌe. Pi ach em-iattogid ch
wabshaba wabsh s-chechojim ahg g Jiosh haꞌichu ahga mamt ab wui wo i
e dagito.

4 Jiosh at t-aꞌappem k am i t-chuhcha matt wo i ahgahi g s-kehg haꞌichu
ahgaj. Kuch heg hab waꞌi junihim mo haschu d tatchuij ch pi wabsh g
hemajkamha-tatchui hab junimk. Jiosh o am t-mamchemachhaschu ahgch
hab haꞌichu junihim.

5 Am am wa s-mahch mach pi wabsh em-hehosimhun ch pi em-iattogid
machs wo haꞌichu em-wohppoꞌi. Jiosh o s-mahchmo dwohokam ihda.

6 Pi ach hekid am hu t-gahgid mas g oꞌodham ab wo ge has t-elidad ch ab
wo t-hehgchulidad.

7 Bo hi wa chum mahs mamt ab wo si has t-elidad ch haꞌichukaj wo i t-
wehmtad ahchimmachd Jesus chuhchai. Kuchwabshaba pi amhu t-gahgid
ihda nach pi si s-hemajim ab em-neid hab masma mat g ha-jeꞌe ab wo ha
neidad g e-aꞌaliga.

8 Si ach pihk t-elid ab em-wui ch hekaj am wabsh i t-dagitokch em-
wehhejed mach em-ahgidahim g s-kehg haꞌichu ahgaj g Jiosh, chum achs
hems heg hekaj wo t-koꞌij.

9 Am amtp hu waꞌi s-chegito mach si chikpan wabsh i siꞌalim amjed ch
mehk s-chuhugam k edmatt pi haꞌichukaj wo em-kudu.

10 Si ach wa s-ap ab em-neid ch pi hekid hab wua g pi apꞌekam ab hema i
em-wui. Jiosh o s-mahch ihda. Kum ahpim habwaꞌap s-mahch.

11-12 Jiosh o ab i em-waid mamt am wo apꞌedagk kihdaj ed ch ab wehmaj
wo uꞌukchid g ab has elidadag. Kum s-mahch mach am i em-gewkemhun
wepo masma mo g ha-ohg ch ab s-ap i em-neneokid ch i em-chehani mamt
am habwomasmakmam d Jiosh aꞌaliga.

13Heg achwaꞌi ahgachug Jiosh haꞌichu ahga ch pi g hemajkamhaꞌichu ha-
ahga. Kumt hab waꞌi masma hab elid k hekaj ab i s-wohoch. Jiosh o am i
chikpan em-shahgid ch am wohokamchud mo d haꞌichu ahgaj. Kuch hekaj
chum hekid ab si hoꞌigeꞌelid.

14Am am ha oidch hab e wua hegam e-wehm wohochuddammo am aꞌai
kih Judea ch ed. Ha-wehmoꞌodhamoha shoꞌigchud. Khegamwabsh s-ap ab
nakog. Kumahpimhabwaꞌapwabsh s-ap abnakogmog em-wehmoꞌodham
em-shoꞌigchud.

15Do hegam ni-wehm oꞌodhammat wa mua g t-kownalig Jesus. Kush d t-
shohshonmatwahakokdag Jioshhaꞌichu i tashogiddam. Khegamni-wehm
oꞌodham t-shoꞌigchud ch gm hu i t-wuwhas ahchimmach am ahgachug g s-
kehg haꞌichu ahgaj g Jiosh. K g Jiosh pi hohhoꞌidmohas ewua. Chumohems
ab wehs ha wui gegok g hemajkam

16 chum t-shohbidch ahchim mach ha ahgid g goꞌol hemajkam hegai mat
hekaj wo e doꞌibia. T id ab wabsh baꞌich i geꞌedaj g pi ap ha-chuꞌijig. Kut heg
gam hu ai mat ab ha wui wo jiwia g wehs s-koꞌok ha-namkidadag.

Mash g Paul am ep s-ha chehgimelimk
17Pi att shaꞌi pi em-chegitomatt hekid am i t-gawulkai ab em-amjed. Chum

ach s-em neidamk
18 ch am ha hekaj chum si i t-nako matt am uhpamwo hihi em-wui. Ahni

Paul antmuꞌikko am chumuhpam s-himim. T amni-kuh g jijawul ha-geꞌejig
Satan.

19-20M eda d ahpimmach am si em-hiwig ch em-hekaj wo si s-hehgigk ch
ab wo si hoꞌigeꞌel g t-kownalig Jesus mat hekid ep wo jiwia.

3
1-2 Am att i pi t-nako am em-chegitokch. Kum s-mahch matt am i kei g

t-wehnag Timothy mat am wo him k am wo em-nei. Tt ahchim am hejel
wih Athens kihhim t am. Timothy o si s-ap ahgachug g s-kehg haꞌichu ahgaj
g Jiosh ab amjed g Christ. Kutt hab i t-ah mat am wo him k am wo i em-
gewkemhun k amwo i gewkai g em-wohochudadag.

3 Kumt hab pi hedai wo shaꞌi dagito g Jiosh haꞌichu ahga heg hekaj
e-shoꞌigchudadag. Am am wa s-mahch matt wo t-shoꞌigch id hekaj t-
wohochudadag.

4 Id ach wa heki hu am em-ahgid mach eda am em-wehmajkahim. Kum
s-mahchmat wawoho hab e juh.

5Kunid s-gihug mat am hu wo i em-bijim g ge Jiawul. Kut wo heki e wua
g t-chikpan am em-shahgid. Nt pi ni-nako manis am baꞌich ep wo i neahi k
hekaj am i kei g Timothymat wo s-maimams amwabsh kia ab s-wohochud.

6 T hemuch ia ep jiwia ab em-amjed k ia uꞌapa g s-ta hohhoꞌidam ahga ab
amjed g em-wohochudadag ch pihk em-elidadag. Am o t-ahgid mam chum
hekid si s-ap am t-chegito chhabwamasmachums-t-neidamkmachahchim
has i masma chum s-em-neidamk.

7 Muꞌi ach haꞌichu nakog ch muꞌi t-shoꞌigchud. K wabshaba g em-
wohochudadag ab t-gewkemhun.

8 S-gegokim amki ab s-wohochud g t-kownalig Jesus. Kuch ab si t-
nenenashanichud

9 ch ab si i hoꞌigeꞌelid g Jioshmam habwamasma ab t-mahkch g s-hehgig.
10 Chum ach hekid ab tahni g Jiosh wehs t-ihbdagkaj matt wo wa ep em-

neid k ab wo i em-wehmt mamt s-ap ab wo s-wohochudad g Jiosh haꞌichu
ahga.

11Mat hemswowaꞌi t-hiwigi g t-ohg Jiosh ch t-kownalig Jesus matt amwo
wa ep em-nei.

12Ab ach tahni g Jiosh mat baꞌich ab wo i em-mah g gewkdag mamt hekaj
wo si pihk e elidad ab aꞌai e wui ch ab ha wui g wehs hemajkam.

13Kumt s-gegokim ab wo wohochudad g Jiosh ch ab wui wo gawulkdask
ab amjed g pi apꞌekam mamt pi wo ha chuꞌijigk mat hekid ep wo jiwia g t-
kownalig Jesus wehs ha wehm hegammo d hemajkamgaj ch heki hu koi.

4
Mohasmahs doakag d Jiosh hohhoꞌida.

1 Pegih, t-wepnag, am ach wa em-ahgid mamt has masma wo himad g e-
doakag ch hab wo hohhoꞌidach g Jiosh. Ab amt bei g haꞌichu t-ahga. Kuch
hemuch ab si em-tahni ch ab em-chehani am wehhejed g t-kownalig Jesus
mamt baꞌich am habwo i junihid.

2 S-mahch ammachwa hasmasma am em-shelinid g gewkdajkaj.
3 Jiosh o em-tatchuidmamt abwo si i e gawulkai pi apꞌekam amjed kwo si

e nuhkud g hejel e-wehm kihkamwehhejed.
4Ahpim chechoj amt wo s-mahchkmamt wo si s-ap ha hohnt am tahgio g

Jiosh ch am hemajkam ha tahgio.
5Hegam mo pi mahch g Jiosh o wabsh hejel e-tatchui wehhejed bebhe g

uwi. Mt wabshaba ahpim pi habmasmawo be
6khabpi abhuhedaiwuipi aphaswochuꞌi. Heki achhuamem-ahgidmat

g Jiosh s-koꞌokamwohanamkidmatp hedai amhabwo juh ihda pi apꞌekam.
7 Jiosh at pi hab ahgk ab i t-gawulkai machs am hab wo junihid g s-uam

haꞌichu. Do tatchuij matt d wo hekia s-apꞌekamk.

8K heg hekaj ab t-mahkch g Hekia S-apꞌekamGewkdag. Hegaimatp hedai
wo s-ohhod ihdamashchama at wo s-ohhod g Jiosh.

9Heki atsh hu i em-tashogi g Jioshmamtwo si pihk e elidadwehs ha hekaj
g e-wehm wohochuddam. K pi hab chummahs machs am hu ep wo ge em-
oꞌohani ab amjed.

10 Si amsh pihk e elid wehs ha hekaj g e-wehm wohochuddam am wehs
Macedonia jewed ch ed. Kuchwabshaba ab si em-tahnimamt baꞌich amhab
wo i e junihid.

11Am g wo i e nakog mamt wo s-dodolimak ch am hab wo junihid g hejel
e-chikpan ch wo haꞌichu e gahgidad. Id ach wa heki hu hab em-ahgid.

12Bamtmasmapi hedai abhuwohiwgadmas abwabshwoem-mahhegai
mam haschu i tatchua. T hegam mo pi mahch g Jiosh wo em-nei mam s-
chikpnadag k ab wo si has em-elidad.

T-kownalig jiwhiadag.
13 Si ach em-tatchuidmamt wo s-mahchk g wohokam ab ha amjed hegam

mat heki hu koi. T hahawa pi wo i em-bijim g pi ap tahhadkam hab masma
mat hab wo ha juh g pi wohochuddam.

14 Neh, ab at i wuhsh g Jesus muhkig amjed. Kuch s-wohochud ihda ch
hekaj ab wui nenea mat g Jiosh ab ep wo i ha wuwhas hegam mat koi ab
s-wohochudch g haꞌichu ahgaj ab amjed g Jesus.

15Hegam atsh wo i wuwha ab amjed g muhkig matt koi an hu wo nam g
t-kownalig Jesus.

16Wehpeg at ab wo si s-kaidam t-wai g anghil ha-geꞌejig. T g Jiosh kuikud
ab haha wo kaida. T ab haha wo i hud g t-kownalig Jesus ab dahm kahchim
t amjed. T hegammat heki hu koi ab s-wohochudch g Jesus ab wo i wuwha.

17 T hegam mat hedai in d wo kia dodakamk heg i tash ed ab haha wo i e
hemapai hawehmchewagi ch ed k anwonamg t-kownalig. Kutt am i amjed
chum hekid wowehmajk g t-kownalig.

18Ab g wo si e gewkemhunad id hekaj haꞌichu ahga.

5
1Pi o habmahsmanis am huwo em-oꞌohani ab amjedmas hekid habwo i

e juh ihda haꞌichumani am ahg.
2 Am am wa s-ap s-mahch mat chum s-aꞌagi wo e ai mat ep wo jiwia g t-

kownalig Jesus. Neh, pi o ta machima mas hekid wo i jiwia g s-chu ehskam
chuhug ch ed, omas hekidwo i e aimat g uwi abwo taht g s-koꞌok kwo bei g
ali. K habwaꞌap pi tamachima amhawehhejed g pi e doꞌibiakammas hekid
ep wo jiwia g t-kownalig.

3 Idam at hab wo kaijjid mo wehs haꞌichu am wabsh i si s-apꞌe ch s-
dodolima. T amwabsh wo si e ai mat wo e koꞌijid k pi wo e doꞌibia.

4 Kum eda ahpim e doꞌibiakam s-mahch ihda. K pi hab chum mahs mat
s-aꞌagi wo jiwia hegai tash em-wui hab shamasmamo g s-chu ehskam.

5 Jiosh o haꞌichu t-tashogid. Kuch anuꞌukch g tonlig habmasmamohegam
mo am tash ed hihim.

6Pegih, tt wo chum s-nenenashanik ch pi hab womasmakmo g nawkkoi.
7Hegammo pi nenenashanik ch nawkkoꞌo o am eda g s-chuhugam.
8Kutt wabshaba ahchim s-ap wo t-nahtokchid hab masma mo g shondal.

T-wohochudadag chpihk t-elidadag o dwainomi lihwa t-wehhejed. Kuch ab
wui t-gewpkadchmat g t-doꞌibiadag s-apwoenahto. K idhab shamasmamo
gwainomi wonami t-wehhejed.

9 Pi at hab ahgk ab i t-gawulkai g Jiosh mas wo t-namkid heg hekaj pi ap
t-chuꞌijig k wabshaba hab ahgkmat g t-kownalig Jesus Christ wo t-doꞌibia.

10 Heg at muh t-wehhejed k i wuhsh matt d wo dodakamk wehmaj. K
wabsh chum has masma s-apꞌe chum achs wo heki hu koi o in d wabsh wo
kia dodakamkmat wo jiwia.

11Mt heg hekaj ab wabsh wo si aꞌai e gewkemhunad ch ab aꞌai haꞌichukaj
wo i e wehmajkmam am habwa e junihim.

Matsh I kuhgi g haꞌichu i ha shelinida.
12 Ab ach si em-tahni mamt s-ap ab wo ha neidad g e-wanimeddam ch

hegammo amem-mashcham ch ab shohbidch g pi apꞌekam em-shahgid. Do
Jiosh hab elidamo habwua.

13 Ab g wo si has ha elidad ch s-ha hoꞌigeꞌidad no pi hab wua a Jiosh
chikpan. Am gwabsh wo s-dodolim kihk e wehm.

14Ab ach si em-tahni mamt wo ha ahgidad hegammo s-papadmamat wo
chikpanad. Ab g wo i ha gewkemhunad hegam mo pi wihnam gegok am
e-wohochudadag ed. I g wo ha wehmtad hegam mo pi ha gewpdag ch ab
wehsijj wo si ha bahbgi.

15Pi g am uhpamwo agwua mat hema s-koꞌokamwo em-juh k wabshaba
chumhekid amwo i enakogadmamt s-aphaꞌichuhabwowuadabaꞌai ewui
ch ab wehs ha wui g hemajkam.

16Chum g hekid wo s-ap e tahtkkad.
17Chum g hekid wo e hoꞌigeꞌidahunad.
18Ab g wo s-hoꞌigeꞌidad g Jiosh, chum atp haschu has wo i chuꞌigk. Id o d

Jiosh tatchui em-wehhejed ahpimmamt ab i e hemakoj g Jesus Christwehm.
19Pi g am huwo shohbid g Hekia S-apꞌekam Gewkdag.
20Pi g amwo s-kaihogi hegammo g Jiosh ab hamahkch g haꞌichu ahga
21 k wabshaba wehs haꞌichu wo i aꞌappemad ch g s-apꞌekam ab wo

uꞌukchid.
22 Im g huwehs hab wo i juhni g pi apꞌekam.
23 Jiosh o ab t-mahkch g s-ap tahhadkam. Kuni ab tahni mat wehs gam hu

hab wo i juh g pi apꞌekam ab em-amjed k wo si nuhkudad g em-doakag ch
em-ihbdag ch em-hon mat d wo hekia s-apꞌekamk. Mt am hahawa pi wo ha
chuꞌijigk mat ep wo jiwia g t-kownalig Jesus Christ.

24 Jiosh at ab i em-wai e wui k chum hekid hab junihimmo has i kaij.
25Am gwo t-wehhejed e hoꞌigeꞌidahunad.
26Am gwo ha ahgid g t-wehmwohochuddammat ab wo i s-t-hoꞌigeꞌel.
27 Ni ab si em-chehani g t-kownalig Jesus gewkdagkaj mamt am wo

neꞌokchul ihda oꞌohana amwehs ha wui g t-wehmwohochuddam amai.
28Neh, ab at wowa baꞌich i s-em-hoꞌigeꞌel g t-kownalig Jesus Christ.

Id ash d Hema Ep Paul Oꞌohana amhaWui g
Thessalonica t AmWohochuddam

1T-wepnagmam am kih Thessalonica t am:
Am ant epwo i em-oꞌohani ahni Paul. K ia ni-wehmaj g Silas ch Timothy k

ch am i ni-wehmaj.
Damwohohemajkamgaj g t-ohg Jioshab i edagitok t-kownalig JesusChrist

wui.
2Ab o wa si s-em-hoꞌigeꞌid g t-ohg Jiosh g t-kownalig Jesus Christ wehm ch

abwowa baꞌich i em-mahkad g i wehmtadag ch s-ap tahhadkam.

Matsh hekid wo i e ai g geꞌe lodaita
3Chum ach hekid ab si hoꞌigeꞌid g Jiosh em-hekaj, t-wepnag. Am amsh si i

gewkahim e-wohochudadag ed ch baꞌich i si pihk e elid ab aꞌai e wui.
4 Kuch heg hekaj si s-ap t-tahtk ch wehsko ha ahgidahim g t-wehm

wohochuddamabem-amjed. Mshamem-shoꞌigchudnampi ab s-wohochud
g Jiosh. Kumsh eda s-ap ab nakog g e-shoꞌigdag amwehhejed g Jiosh.

5 Id o amwohokamchudmat am i em-apꞌech g Jiosh ewehhejed k pi ab hu
haꞌichuwo em-abch am lodaita ch ed. Amame shoꞌigchudwehhejed g Jiosh
kownaltalig. K g Jiosh hab em-elid mam d s-apꞌekam ch amwo i em-wahpki
e-kihdag ed.

6 Jiosh at s-ap hab wo juh g lodaita. Hegam mo em-shoꞌigchud at wo e
shoꞌigch heg hekaj.

7Kumt ahpim wo e doꞌibia ab amjed g e-shoꞌigchudadag. Jiosh at hab wo
juh ihdamat hekid epwo jiwia g t-kownalig Jesus ab dahmkahchim t amjed.
T ia wehmaj wo dada g anghiligaj k wo si s-gewkdagk.

8 T ia wehmaj ep wo e chehgi g si geꞌe mei. T wo s-koꞌokam ha namkid g
Jesus hegam mo pi mahch g Jiosh ch pi ab hu wohog elid g s-kehg haꞌichu
ahgaj ab amjed g t-kownalig Jesus.

9Hegam at gam huwo si i e gawulkai ab amjed g Jiosh k pi hekid wo bei g
geꞌe gewkdaj k chum hekid ab wo beihid g s-koꞌok e-namkidadag.

10 Id at hab wo e juh mat hekid ia ep wo jiwia g t-kownalig Jesus. Kut g
gewkdaj am haha wo i chehgi mat t-doꞌibia k ab i t-gawulkai e wehhejed.

11 Pegih, heg ach hekaj chum hekid ab t-hoꞌigeꞌidahun Jiosh wui am em-
wehhejed. Ab at i em-waimamtwo e doꞌibia k dwo aꞌaligajk. Mhabhahawa
s-junimk g s-apꞌekam ab s-wohochudch. Kuch ab tahni g Jiosh mat am e-
tatchui oidk hab wo em-juh k hab s-ap hab wo em-elidad. Jiosh o gewkdag
mat hab wo juh ihdamach ab tahni.

12Kumt abwo si haꞌichuchudad g t-kownalig Jesus. T heg habwaꞌap abwo
si em-haꞌichuchudad. Jiosh at si s-hemajim am i apꞌech g e-alidagwehmmat
id hab wo em-juni.

2
Matsh g Jiawul pionag abwui wo kekiwua g Jiosh si Kehsha

1 Bach wa em-ahgid mat ep wo jiwia g t-kownalig Jesus Christ k ab e wui
wo i t-ui.

2Kush amhema em-ahgidmat heki hu hab e juh. Pi g amwo shaꞌi e kudut
k pi shaꞌi ha wohochud, chum as hems hab wabsh e wua mo heg am ha
tashogidg Jioshoatphemsem-ahgidmatt ahchimhabmasmahaꞌichuoꞌoha.

3-4 Koi at e ai. Hemho wa at wehpeg am hab wo e juh mat muꞌi ab wui
wo gegokiwua g Jiosh hegam mo hab chum kaij mo ab s-wohochud. T
am hahawa hema wo i wuhsh g oꞌodham k wehs ha baꞌiwechkim d wo pi
apꞌekamk ch d wo si obgajk g Jiosh ch am wo i wah geꞌe cheopi ch ed am
Jerusalem t amkamwodahiwuamat ghemajkamabwo jiosht. Kut piwoha
hiwigi mas haꞌichu ep wo jioshgak. T g Jiosh s-koꞌokamwo namkidad chum
hekid.

5Amamwa s-chegitomaniwa amwaheki hu em-ahgid ihdamani eda am
em-wehmaj.

6-7 S-mahch am mo g pi apꞌekam an e shohbidch hemu. T wabshaba has
tash in hu hab wo i e juh hegai mo an shohbidch.

8-11 T am haha wo i wuhsh hegai si pi apꞌekam oꞌodham. T g jijawul ha-
geꞌejig Satan ab womah g gewkdag. Kut hab wo juh g nahnko mahs s-hasig
haꞌichu ch s-ta neidamamhaꞌichumatwoha iattogi g hemajkam. Kut hegam
ab wo i s-wohoch mo hedai d pi e doꞌibiakam. Jiosh at hab wo ha juh mat
wabsh g haꞌichu iattogi ab wo s-wohoch no pi idam s-hohhoꞌid g pi apꞌekam
ch pi ab hu wo bei g wohokammat hekaj wo chum e doꞌibia. T am haha wo
jiwia g t-kownalig Jesus k si s-masmaabwoe chehgid k ab abwo ihbhehegai
si pi ap oꞌodham k hekaj womuꞌa k gam huwo si i daꞌichmamt hebai wo ha
nehnich g jijawul.

12T hegammo e iattogid ch ab s-wohochud hab waꞌap ab wo bei g s-koꞌok
e-namkidadag.

Mamt am i e gawulkai mamtwo e doꞌibia
13-14Mt wabshaba ahpim wo e doꞌibia ab amjed g s-koꞌok e-namkidadag.

Si o pihk e elid g t-kownalig Jesus Christ em-hekaj. Kumt am wehmaj ab
wo e haꞌichuchudad. Gd hu i si wehpeg at am i apꞌech g Jiosh mat g Hekia
S-apꞌekam Gewkdag ab wo i em-gawulkai wehhejed. Kumt ab i s-wohoch
ihda s-kehg haꞌichu ahgaj mach wa am em-ahgid. Id ach hekaj ab i hoꞌigeꞌid
g Jiosh.

15Pegih, am ach wa em-mashcham ihda wohokam ch am ep em-oꞌohanid
ab amjed. Kumt s-wihnamwo gegokkad ch anwo uꞌukchid.

16Ab o t-wui si pihk e elid g t-kownalig Jesus Christ g Jiosh t-ohg wehm ch
ab si s-t-hoꞌigeꞌel. Kuch heg hekaj ab wui t-gewpkadch.

17Ahchim ach ab tahni mat ab wo i em-gewpkadchmamt g s-apꞌekam am
habwo junihid ch hab wo kaijjid.

3
Mo g Paul ab i ha tahni g hoꞌigeꞌidahuna

1Ab g wo e hoꞌigeꞌidahun, t-wepnag, k ab wo tai g Jiosh mat pi ab hu wo e
shohbi g haꞌichu t-ahga ab amjed t-kownalig Jesus. Tmuꞌijj abwo si has i elid
k ab wo s-wohog el habmasmamo am hab e wua em-shahgid.

2 Pi ap hehemajkam o pi ab hu wohochud g Jiosh haꞌichu ahga ch ab t-
wui gegok. Kumt am wo si e hoꞌigeꞌidahunad mat wo t-doꞌibia g Jiosh ab ha
amjed.

3 Jiosh at hemhowa amhabwo juhmo haschu i t-ahgid. S-mahch achmat
ab wo i em-mah g gewkdag k wo em-nuhkudmat pi wo em-gehg g Jiawul.

4Dam t-wehm wohochuddam. Kuch heg hekaj hab em-elid mam am hab
junihim hegai mach ab i em-mashcham ch am habwabsh wo i junihid.

5Ch ab i tahni g t-kownalig Jesusmat habwo em-juhmamt baꞌichwo imai
g Jiosh pihk elidadag kwo s-chu nakogad habmasmamohabmasma g Jesus
Christ.

Mattshwo chum s-wapagimak
6Heki ach hu em-mashcham mamt wo s-wapagimak. K eda haꞌi hegam

mo d wohochuddam s-papadma ch pi am hu oidch hab e junihim g t-
mashchama. Ch ab em-chehani g t-kownalig Jesus Christ gewkdagkaj mamt
pi am huwo hawehmajk.

7 Am am wa t-neid mach wa pi shaꞌi papadma mach wa am em-
wehmajkahim. Kum am wa s-mahch mamt am chum t-oidk hab wo wa
masmak.

8 Si ach wa chikpan chum hems s-chuhugam k edmatt amwo wa haꞌichu
ha namkidad hegam mach hedai i kih am dadha mamt pi haꞌichu wo heki
gei t-wehhejed.

9Bo hi wa chummahsmach apꞌedagmamt ab haꞌichuwo i t-namkid nach
pi d Jioshpionag em-wehhejed. Chwawabshabahejel t-dagioꞌidmatt amwo
em-chehgi mamt has wo chummasmak.

10 Bach wa em-ahgid mach eda am em-wehmaj mamt pi wo ha gegos
hegammo pi tatchuamat wo chikpanad.

11 Kah ach mo am em-shahgid haꞌi s-papadma ch pi chikpan ch wabsh
himchud g has ahgadag.

12 Ch ab si ha chehani g t-kownalig Jesus Christ gewkdagkaj ch ab ha
gewkemhun mat am wabsh wo i e bahbgi k wo chikpanad ch hekaj wo e
dagioꞌidad.

13 Kumt ahpim mam wabsh s-ap am hab e junihim am hab wabsh wo i
junihid g s-apꞌekam ch pi wo dagito

14 ch wabshaba wabsh wo dagito hegai matp hedai pi ab hu wo wohog
elidad ihda mani ia em-chehani. Tp hems ab wo wa bei g si edadag k am
wo i e apꞌech.

15Am g wo s-chegitok mo pi d em-obga ch wabshaba d em-wepnag mamt
ab wo shohbidad haꞌichukaj.

Mat ia i kuhgi g e-oꞌohana g Paul
16 Chum at hekid am wo em-wehmajk g t-kownalig Jesus. Kuch ab tahni

mat chum hekid baꞌich ab wo i em-mahkad g s-ap tahhadkam.
17Ahni Paul ant ia hahawa si hejel haꞌichuwo oꞌoha habmasmamani hab

wawua anwehs ni-oꞌohana ed. Mt habmasmawo s-mahchkmani d ahni.
18Neh, ab at wo baꞌich i s-em-hoꞌigeꞌel g t-kownalig Jesus Christ.

Id ash d PaulWehpeg Oꞌohana amTimothy
Wui

1Ni-wehnag Timothy:
Ia anthaꞌichuwo im-oꞌohani ahni Paulmanidkehshaj g JesusChrist. Jiosh

at ni-cheha mant wo i ahgahi ab amjed g alidaj Jesus Christ. T hab ab wo
hiwgad g hemajkammat heg amwo ha uꞌapa Jiosh kihdag wui.

2Abgni-kaihamahpi Timothymapdni-alidag ab i s-wohochudk ghaꞌichu
ni-ahga ab amjed g Jesus Christ.
Ab owa si s-m-hoꞌigeꞌid g t-ohg Jiosh g t-kownalig Jesus Christ wehm ch ab

wowa baꞌich i m-mahkad g i wehmtadag ch s-ap tahhadkam.
Mash amhaꞌi chum ha iattogid gwohochuddam

3 Ab ani wa si s-ap m-ahgid mapt am wo wih Ephesus t am mani wa am
him gam hu wo himk Macedonia wui. Am g wabsh i dakad ch am wo si ha
keshwua hegammo g iattogi chum hamashcham.

4 Idam o chum ha mashcham mo g hohoꞌoki aꞌagida ab wehnags g Jiosh
haꞌichu ahga ch ep chum ha mashcham mat hemho wa wo s-chegitok g e-
shohshonbad ha-chechgig. T wabshaba ihda ha-mashchama hab wo ha juh
mat wo dagito g Jiosh hab elida k ab wabsh aꞌai wo e neꞌowinad. Bat waꞌi
masmawo s-mahchk g Jiosh hab elidamat abwo i s-wohoch g haꞌichu ahgaj.

5 Pt wo ha ahgi mat woho ab wo s-wohochudad g Jiosh haꞌichu ahga ch
heg habwowaꞌi junihidmo haschu s-mahchmo d s-apꞌekam ch hab pi wo e
kudutad. Id at hab wo ha juhmat wo i geꞌeda g ha-tatchuidag.

6Haꞌi at dagito g e-wohochudadag k hekaj wabsh ha wehm e neꞌowin.
7 Idamohabchumeelidmodchehanighamashchamdamchwabshabapi

amichud g Jiosh haꞌichu ahga chum as hab e elid mo s-e mahchk ch neneok.
8-9 S-apꞌe o g chehanig. K wabshaba idam pi ap hekaj am chum ha

shohbidch hegammo hab wua g s-apꞌekam. K eda g chehanig chum e hekaj
matwo ha shohbi hegammo g pi apꞌekamhabwua. Idamo pi ab hu has elid
g Jiosh ch pi ab hu wohog elid. Haꞌijj o s-ha muꞌamk chum hems g e-ohg o g
e-jeꞌe.

10Haꞌijj o g s-totontomhaꞌichuchegitokchchumhemschumeuꞌuwichudo
e chechojchud ch ewehmhab junihim g s-uamhaꞌichu. Haꞌijj o ha lilsochud
wabsh hejel e wehhejed ch ha iattogid ch ab haꞌichu ha abchud g s-apꞌekam
oꞌodham. Nahnko masma o ab wui gegok g mashchamaj g Jiosh hegam mo
chum hamashcham g iattogi.

11 Jiosh oni-nuhkudachud ihda s-kehghaꞌichu e-ahga. Kheg am t-tashogid
ihdamant em-ahgi.

Mash g Paul ab si hoꞌigeꞌid g Jiosh
12 T-kownalig Jesus oki hab ni-elid mant s-ap am hab wo junihid ihda

chickpan nat pi am i ni-kehsh k ab ni-mahkch g gewdagwehhejed. Kuni heg
hekaj ab si hoꞌigeꞌid.

13Heki anid hu wa ha shoꞌigchud hegammo ab s-wohochud g Jesus ch ab
ha wui pi ap has ahg g Jesus. Kut eda heg ab si i s-ni-hoꞌigeꞌel nani pi pi ni-
mahch ch hab junihim pi ab huwohochudch.

14 Si at s-hemajim ab ni-wui i e tashogi. Nt hab ab i s-wohochud k ab i ni-
hemakoj wehmaj k ab wui a pihk ni-elid.

15-16Neh, hema hab cheꞌidag o hab chuꞌig, “Ia at jiwia g t-kownalig Jesus
jewed dahm mat wo ha doꞌibia g pi ap chuꞌijkam.” K id d si wohokam nat

pi ab si s-ni-hoꞌigeꞌel. Ni eda shahag wepo mani wa wehs ha baꞌiwechkim
d si pi ap chuꞌijkam mani wa cheggia g t-doꞌibiakam Jesus ha shoꞌigchudch
hegam mo ab s-wohochud. T heg ab wabsh ni-bahbgi mat wehs am wo ha
chehgi g hemajkammat ab wabsh wo ha bahbgi. Tp hems hab waꞌap ab wo
i s-wohochud k ab wo bei g pi ha huhugedam doakag.

17Neh,wehshaꞌichudahmodkownal g Jiosh chpi taneidagmachpihekid
im hu hab wo i e juh. Kutt ab wo si uhgk i ulin k ab wo hehgchulidad chum
hekid. Neh, woho o wa ihda.

18Pegih, ni wehnag, Timothy, heki o hu am i t-tashogid g Jiosh maptki am
hab wo junihid ihda chikpan. Kuni ab ep i m-gewkemhunmapt hab wo wa
junihid. Hegai Jiosh haꞌichu ahga ab m-wui at hab womasmak mo g s-kehg
cheggiakud. Pt hekaj ab wui kehkkad g ge Jiawul.

19 An g si uꞌukchid g e-wohochudadag ch heg hab wo waꞌi junihid map
haschu s-mahch mo d s-apꞌekam. Haꞌijj oki pi hab masma ch hekaj padch
g e-wohochudadag.

20Hymanaeus ch Alexander oki haꞌi hegam ch pi ap has ahg g Jiosh. Nt
gam hu i ha dagito ge Jiawul wui mat wo e shoꞌigchud k atp hems wo dagito
g pi ap e-chuꞌijig.

2
Mat hasMasma gwohochuddam abwo ihmad g Jiosh

1 Si ani s-m-ahgidamkmapt wo haꞌichu ha ahgi g t-wehmwohochuddam.
Do si haꞌichu mat ab wo e hoꞌigeꞌidahunad Jiosh wui. Pt wo ha ahgi mat ab
wo tahnid g i wehmtadag ch wo e hoꞌigeꞌidahunad am ha wehhejed g wehs
nahnkomahs hemajkam.

2Khab epmahsmatwo e hoꞌigeꞌidahunad amhawehhejed g kokownal ch
uꞌusagakammat idam s-ap hab wo junihid g e-chikpan. Kutt hab s-dodolim
wo kihdagk ch wo s-ap t-tahtkkad.

3Neh, id at wo hohhoꞌidach g Jiosh no pi d t-doꞌibiakam
4 ch tatchua mat wehs nahnko mahs hemajkamwo e doꞌibia k wo s-mai g

wohokam ab amjed.
5Dowaꞌi hemako g t-ohg Jiosh. K habwaꞌap dwaꞌi hemako g si Kehshaj ch

d Jesus Christ ch dwaꞌi hegaimat i t-hemakoch g Jioshwehm. Jesus Christ at
t-wepo e juhmat d wo oꞌodhamk

6 ch ab wo bei g s-koꞌok t-namkidadag k hab wo t-doꞌibia. Id o am t-
chehgidchmowehs hemajkam s-ha doꞌibiamk g Jiosh.

7 Kut heg hekaj am i ni-kei mant wo i ahgahi ab amjed g alidaj k wo ha
mashcha g gawul mahs hemajkam gwohokam. S-mahch ap wehs ihda.

8Bant wo chei mat wahm g chechoj ab wo e hoꞌigeꞌidahunad Jiosh wui ch
atp hems am wo uhgk uhꞌul e-nohnhoi. S-ap at haꞌichu hab wo elidad ch pi
wo shaꞌi s-bagak ab hedai i wui.

9Kunt hab ep wo chei mat g uꞌuwi wabsh s-ap ab wo e enigadadch ch ep
s-ap hab wo juhkchid g e-moꞌomat pi heg hekaj wo chum si e hahaschudad.

10Abohaabmat chumhekid amhabwo junihid g s-apꞌekamchheg amjed
wo e chehgidchmo dwohochuddam.

11Ab o d ep ha-wuikammat wabsh s-bahbagi ch s-dodolim ab wo kaiham
kwomahchid g Jiosh himdag.

12Ahni ani pi shaꞌi ha hiwgid g uꞌuwi mas wo ha mashcha g chechoj o am
ha dahmwo e uhꞌulinchid.

13Ab o ha ab g chechojmat amwo i hawanim g hemajkam id eda himdag.
Jiosh at wehpeg nahto g cheoj k am haha wabsh oidk nahto g uwi. Idam ash
wa hab chechgig Adam ch Eve.

14Kushpi dAdambadmat e iattogi. Hegai uwi atsh e iattogid kmelchkwua
g Jiosh chehanig.

15 T g Jiosh heg hekaj ab ha mah g uꞌuwi mat wo e shoꞌigch hekid am i ha
mamsijid g aꞌal. T wabshaba ab ha amjed wo mahsi g t-doꞌibiakam. Kut wo
e doꞌibia matp ab wo s-wohochudad g Jiosh ch wo si pihk e elidad wehs ha
hekaj ch wo s-apꞌek ch wo s-e neimakad.

3
Matsh haswo chummasmak g hawanimeddam gwohochuddam

1 Tatchua o g si s-kehg chickpan hegam matp hedai s-ha wanimelimk g
wohochuddam. Neh, id o d hab ha cheꞌidag ch d wohokam.

2Kunt amwo i em-chegitochmat haswo chummasmakhegammohab s-e
junimk. S-ap at dwo oꞌodhamk. T hab pi hedaiwo e nakomas abwo haꞌichu
ha abch. Hemako at wo waꞌi hohnigk ch wo si s-e tahtkk wehs haꞌichu k ed
ch wo si s-ap hejel e nuhkudad ch s-ap haꞌichu am hab wo junihid ch wo s-
chechojimak hegam ha wui matp hedai am wo ha chehgio ha-kihki am. Ab
o ha abmat wo s-mahchkmat has masmawo hamashcha.

3 Pi o hab chuꞌig mas wo nawkkoꞌod o s-hohtam wo babgatad o wo ha
kawnid o heg waꞌi lial ab wo si tatchuad.

4 S-hemajim at am wo ha dahmk g e-wehm kihkam. T g aꞌaligaj ab wo
wechok ch ab wo si has elidad.

5Pi at hasmasmawo s-ap i hawanimg e-wehmwohochuddammatp pi ap
wo ha wanim g e-wehm kihkam.

6Pi at d wo hema hegamkmat hemuch ab i s-wohoch g Jiosh haꞌichu ahga
nat pi am huwo chum si e haschudad ch wo i gei habmasmamatsh wa g ge
Jiawul hab e juh.

7Heg amt amwo i kei mo chum hems g pi wohochuddam ab si has elid. T
hab pi hedai ab huhaꞌichuwo chuꞌijigchmas heg hekajwo iwua g ge Jiawul.

Mat haswo chummasmak g i hawehmtdam
8 T hab waꞌap s-ap d wo oꞌOdhamk hegam mo am i ha wehmaj g ha

wanimeddam. Pt wo ha ahgi mat pi wo chu iattomk ch pi wo nawkkoꞌod
ch pi heg waꞌi lial ab wo tatchuad.

9Do si haꞌichu mat am wo si wehs s-ap oidad g Jiosh haꞌichu ahga ch heg
hab wowaꞌi junihid mo haschu s-mahchmo d s-apꞌekam.

10Wehpeg amt amwo i hamamche k am hahawo i ha chuhchamatp s-ap
am habwomasmak.

11Uꞌuwi chikpandam at habwaꞌap s-ap dwo uꞌuwik ch pi wo chu ahgamk
ch pi wo nawkkoꞌod ch pi wo chu iattomk.

12 Idam i ha-wehmtdam at hehemako wo wehm kihkamk ch hab waꞌap s-
ap wo ha dahmk g e-aꞌaliga ch s-ap wo himad g e-kihdag.

13Hegammat s-aphabwo juh g e-chikpan at piwohas e elid k si s-gewkam
am habwo junihid. Kumt ab wo si has ha elidad.

Mat haschu am i t-tashogi g Jiosh.
14-15Bani chumni-tahtkmant s-hohtamamwo im-chehgim. Tpwabshaba

hems pi wo ni-apꞌet. Kunt heg hekaj amwo haꞌichu i m-oꞌohani. Kumt id ab
wo s-mahchkmamt hasmasma habwo e junihidmamt s-apwo himchudad
g Jiosh himdag. Dam Jiosh hemajkamga ch d nuhkuddam gwohokam.

16Pi o wa ta machima matt has masma wo s-apꞌekamk am Jiosh tahgio. T
wabshaba id am i t-tashogi g Jiosh. K dwohokam ihdamo an hab chuꞌig neꞌi
ed:
T-wepo at hab e juh g Jiosh alidag k an emahsid.

T g Hekia S-apꞌekam Gewkdag amwohokamchmo d s-apꞌekam.
S-ta neidamam at hab e juh, chum hems g anghil ha wehhejed.
S-kehg haꞌichu ahga ab amjed o an e ahgahim nahnko mahs hemajkam ha

wui.
T muꞌi hemajkam ab s-wohoch.
Kut am uhpam ep i bei g Jiosh dahm kahchimwui.
Neh, pi at hedai wo shaꞌi e nakomas wo pi wohokamch ihda wohokam.

4
Mat an haꞌi wo i wuwhamat g pi wohokamwo hamashcha

1Si o tasho am i ni-tashogid g Hekia S-apꞌekamGewkdagmat abwo i e ai g
tashmatmuꞌi wo dagito g e-wohochudadag. Haꞌi at wo hamashcha g iattogi
nat pi g jijawul wo i ha wahmud. Tmuꞌi hemajkam abwo hawohog el.

2Hegam mat chum hekid wo ha iattogidad at pi wo shaꞌi e kudutad heg
hekaj nat pi ged huwabsh wo i ha apꞌet.

3 Idam o ha mashcham mo d pi apꞌekam mat wo e hohont ch ep pi ha
hiwgidmaswokoꞌadghasmahshaꞌichuhugi. Kedawehs ihdad Jioshnahtoi
chamwas-apꞌeamt-wehhejed. Ahchimmachs-mahchgwohokamatthekaj
ab wo hoꞌigeꞌel g Jiosh k ab wo ui g nahtoij.

4 Jiosh at wehs haꞌichu nahto. Kwehs s-kehgaj. Tt hekaj abwo i hoꞌigeꞌid k
ab wo ui.

5Bo kaij g Jioshmat g hoꞌigeꞌidahuna amwo i apꞌech nenaj ed.

Mamt hasmasma dwo s-ap piongajk g Jesus
6 Dapt wo s-apꞌekam piongajk g Jesus Christ maptp am wo i ha ahgi g t-

wehm wohochuddam ihda haꞌichu mashchama. Kupt an wabsh s-ap wo
uꞌukchidge-wohochudadag chwehshaꞌichumashchamaabamjedmaphab
hi wamasma hab e wua.

7 Pi g am hab masma hekaj g hohoꞌoki aꞌagida mas d Jiosh haꞌichu ahga.
Pi at hab wo em-juh mamt wo s-aꞌapꞌek am Jiosh nena ed. Am apt wo si e
mashchamadmapt am habwo junihid s-apꞌekam himdag.

8 S-apꞌe mapt wo e momoisha k wo s-gewkk. K wabshaba ab him g tash
mat wo huhug ihda. K heg hekai baꞌich i s-apꞌe mapt wo i e gewkai am e-
wohochudadag ed. Id o ab m-mahkch g s-apꞌekam doakag idani ch imhab i
baꞌich.

9Do si wohokam ihda haꞌichu ahga. K hab chuꞌig mat wehs ab wo i chum
s-e wohoch.

10 Jiosh atwehswoha doꞌibia hegammat abwo i s-wohoch g haꞌichu ahgaj
k amwo i e gewpkaiwui. Kuch ab s-wohochud ch heg hekaj am si t-nakog ch
muꞌi haꞌichu ab nakogmatt wo ha ahgi hemajkam ab amjed ihda.

11Am g i ha mashcham ihda mani m-ahgid k ab i ha chehani mat am hab
wo junihid.

12 Bapt masma s-ap hab wo e junihid ch s-ap wo neokad. T pi hedai pad
has wom-elidadmap dwabshwechij hemajkam. Ab g si pihk e elidadwehs
ha wui ch wo si e nuhkudad ch pi hab wo junihid g pi apꞌekam. T hab wo e
chehgidahid g em-wohochudadag.

13Am g i e nakog mapt am wo wa neꞌokchulidad g Jiosh haꞌichu ahga am
ha-namki ed ch wo hamashchamad ch amwo i ha gewkemhunad.

14Neh, ha wanimeddam at was e hoꞌigeꞌidahum-wehhejed k abm-taht. T
wa hegam mo d Jiosh haꞌichu i tashogiddam am ah mat has mahs chikpan
abm-mah g Jiosh. Pegih, am g i e nakogad ch heg am habwo junihid.

15T hab ab wo i e gewkemhunad g wohochuddam anm-neidch.

16 Si g s-e nenꞌoid map has e junihim ch haschu ha mashcham k hekaj pi
wabsh wo heki wua g e-doakag. T hegam mat ab wo m-kaiha hab waꞌap pi
wo heki wua g e-dodakag.

5
Matt has wo chum t-junihid am hawui g t-wehmwohochuddam

1 Pi g ab wabsh si chehmod g keli oꞌodham k wabshaba ab wabsh wo s-
ap haꞌichu kakke hab masma mapt g hejel e-ohg hab chum masma hab wo
juhkchid. Wechij oꞌodhamapt habmasmaabwohaneidadmodm-wepnag.

2 ch g oꞌoki hab masma map g e-jeꞌe ch g wechij uꞌuwi hab masma mo d
m-uꞌuwiga. Pt wabsh si s-ap wo ha chegitokad.

3 Am g ha ahgid hegam mo am hemiap e mihshmad mat wo ha nuhkud
hegammo d si heheꞌejel wiꞌikam uꞌuwi.

4Kwabshabapi abhuhaabmaswohanuhkudhegammogeaꞌaliga. Idam
ha-aꞌaliga atwo chumhanuhkudnat pi ha geꞌegel. K d Jiosh tatchuimat aigo
epai wo i ha wehmtad,

5 Hegam mo woho d si heheꞌejel wihpkam o heg ab waꞌi hiwig Jiosh ch
chum hekid ab tahni g i wehmtadag. Idam amt wo ha nuhkudad

6 ch wabshaba wabsh wo ha dagito hegam mo wabsh e gahgid g s-
tahhadkam.

7Neh, pt wo ha ahgi hegam mo e wehm mihshmad mat hab wo juh ihda
mani m-ahgid. T hab pi hedai has wo ha ahgad.

8 Hegam mat pi wo ha nuhkud g e-hajuni o baꞌich d i pi apꞌekam mo g
mischini.

9 Pi at an hu wo ha ui g wechij uꞌuwi mat wo ha nuhkud. Hegam mat wo
i ha wehmtad at wo aisk g chuhdpo wehst-mahm aꞌahidag ch d wo hegamk
mo s-ap e nuhkudahim g e-kunbad wehhejed

10 ch s-ap ha geꞌegel g aꞌal ch s-ap ha nuhkud g Jiosh wohochuddam
ch wehsko s-e mahch mo haꞌichukaj i ha wehmt hegam mo tatchua g i
wehmtadag, chum as hems pi d wo ha-machigak.

11-12 Wechij uꞌuwi atp hems ep wo s-kuhkuntam mo eda hab chum kaij
mat pi hab wo e juh k wabsh wo chikpani g Jiosh, neh, k hab masma wo e
chuꞌijigchud k gam hu habwo i e juh ab amjed g Christ.

13 Haꞌi atp hems wabsh wo s-e papadmakamch an oiopodch ha-kihki
oidch, wahm baꞌich i pi apꞌe mat wo mai g has ahgadag k an wo gantanad
g pi kehg haꞌichu ahga.

14-15Haꞌi athekihuhabmasmahabe juhkamioi g Jiawul. Idohekajbaꞌich
i a-apꞌe mat g wechij uꞌuwi ep wo kuhkunt k wo mahmadt k wo s-ap dagioꞌi
g e-kihdag. T heg hekaj g t-obga pi wo e nakomas wo pi ap has t-ahgad.

16Amg ha ahgid g uꞌuwimatwo i ha dagioꞌi g heheꞌejel wihpkam e-hajuni
k pi ab hu hedai wo mohtoꞌi. Hegammo am hemiap e mihshmad at hegam
wowaꞌi ha dagioꞌi mo d si heheꞌejel wihpkam

17 Am g wehs ha ahgid mat ab wo si has i ha elidad hegam mo d kekel
em-wanimeddam ch s-ap am hab junihim g e-chikpan, wahm hegam mo si
chikpan ch hab junihim gmashchama chmihshmda.

18An o oꞌohanas Jiosh heki hu oꞌohana ed:
Pi g an hu wo bishdad g woiwis chini mat wo kehimunad g haꞌichu em-

bahidag.
T amwowa ha kamshshapad g haꞌichu em-bahidag. Deuteronomy 25:4
Khabd ahga ihdamamt habwaꞌapwohanamkidadhegammohab junihim
g chickpan, chum hems g Jiosh pionag.

19Pi g ab hu kaiham g haꞌichu abchuda ab hema i ha ab idam kekel, heg hi
wamat gohk owaik habwo cheimo si s‑ap s‑mahchhaꞌichu abha amjed,mt
am haha wo i mamche.

20Amapthemajkamhakailid kwo si s‑hakehꞌel hegammathedampi gam
huwo dagito g pi apꞌekam. T habmasmawo s‑e gihugad haꞌi ehp.

21Am gwehs wepomasma hab ha juhni idammani m‑shelinid k pi hedai
shaꞌi gam hu wo i gawulkai. Id ani si s‑bahbagi ab m‑chehani am ha tahgio
g Jiosh ch Jesus ch am ha tahgio g hekia s‑apꞌekam anghil.

22Pi g amwabsh si s‑e hohtkid mapt amwo hema i kei mat wo chikpani g
Jiosh. Tp hems d pi ap chuꞌijkam. Kut d wo m‑chuꞌijig mapt s‑hohtam am i
kei.

23-25 Haꞌi o g pi ap ha‑chuꞌijig am tasho e neid. Kum s‑ap s‑mahch ch pi
woho amhuwo i ha chuhcha idam. Kwabshaba haꞌijj pi am hu tasho e neid
g ha‑chuꞌijig. Mt heg hekaj am wo si i ha mamche mamt hedai am wo i ha
chuhcha. (25) K hab wamasma g s‑kehg ha‑chikpan am tasho e neid. Chum
as hi wa pi am hu i si tasho ch wabshaba pi wo ehsto g s‑kehg ha‑chikpan
imhab i baꞌich.
(23) Neh, s‑e g nenꞌoidk, Timothy. Pi o kehgaj g shuhdagi amai. Kupt am

wo shaꞌal wehnad g nawait. T hab pi wom‑mumkichudad hegai shuhdagi.

6
1Hegamwohochuddammo d nenehol at abwo si has ha elidad g e‑aꞌamo.

Theghekaj pi hedaiwohas ahgadg Jiosh chpiwohas ahgadg t‑mashchama.
2 Hegam mo g ha‑aꞌamo hab waꞌap d wohochuddam at baꞌich ab wo i

si has ha elidad ch baꞌich i s‑ap wo ha chikpani nat pi g ha‑chikpan d wo
ha‑apꞌedagk g ha‑wehmwohochuddam.

Matt pi hegwaꞌi lialkaj wo si pihk t‑elidad
Id apt hemho wa wo i ha mashcham k hekaj wo ha mihshmad mani wa

m‑ahgid.
3-4 Ho o wabsh chum si e hahaschud ch d wabsh pi haꞌichu mahchim

hegam mat hedai i pi heg hekaj wo ha mashcha t‑kownalig Jesus Christ
mashchama. Heg o d wohokam t‑mashchama ch am t‑tashogid g s‑apꞌekam
himdag. K idamwabsh tatchuamatwo ha neꞌowinad chwo ha kawnid. Id o
wabsh i wahmud g hehgamdag ch bagatalig ch pi ap has ahgadag.

5 Kut hegam wo ha kawhainad matp hedam pi ap haꞌichu chegito ch pi
mahch g wohokam ch hab chum elid mat g oꞌodham wo s‑e kaisch id hekaj
t‑himdag.

6K wabshaba id d s‑wohokam s‑t‑kaisdag matt wo himad g s‑apꞌekam ch
wo si s‑ap t‑tahtkkad, chum achs pi haꞌichu wo edgidad.

7Pi ach haꞌichu shaꞌi uꞌad ch inmahsi id dahm jewed ch pi haꞌichu shaꞌi be
k wo hih.

8Heg o amwa chum s‑apꞌe am t‑wehhejedmatt ab wowa al heꞌes haꞌichu
koꞌad ch ab s‑ap wo t‑enigadadch.

9Hegam mo s‑e kaischudamk at heg hekaj hab wo s‑junim g pi apꞌekam.
T g ha‑tatchui gam hu hab wo i ha juh ab amjed g Jiosh. Kut haꞌi ep wo ha
padch.

10Nahnko mahs pi apꞌekam o ab shohshon heg amjed mat hema heg waꞌi
lialkaj wo si pihk e elidad. Haꞌi at heg hekaj im hu hab i e juh ab amjed g
e‑wohochudadag k oi wamuꞌi haꞌichu pi ap tahhadkam ab nako.

Haꞌichu i shelinida amTimothywui
11 Pi g hab masma hab e juhni mo hegam mani am ha ahg nap pi d Jiosh

chikpandamga. Id apt eda am wo i e nako s‑apꞌekam ch e‑wohochudadag

ch pihk elidadag ch haꞌichu nakogadag ch hemajimatalig mapt wo wepo
chuꞌigk mo g Jiosh.

12 Am g si e gewkad wehhejed g Jiosh k wo s‑wihnam uꞌukchid g
e‑wohochudadag mapt hekaj am wo i wah Jiosh kihdag ed hab masma mat
g s‑melidkam habwo e juhmat wo ha gehg.
Id at hekaj ab i m‑bei g Jiosh mapt wa am si s‑kehg ah g e‑wohochudadag

ammuꞌi hemajkam ha kaichudk.
13-14Baptwabshmasmahabwoe juhmatshwag t‑kownalig Jesus natshpi

heg s‑apahgwohokamamtahgiohegai geꞌe kownalmohab chehgig Pontius
Pilate. Kupt wehs am hab wo juh ihda mani m‑ahgid k ab wo ai mat ab ep
wo i hih g Jesus. T hab pi hedai ab hu haꞌichu wo m‑chuꞌijigch. Id ani ab si
m‑chehani am tahgio g Jesus ch am tahgio g Jiosh. Jiosh o ab ha mahkch g
doakag wehs haꞌichu dodakam ch ab ep wo i m‑wehmt mapt hab wo juh g
ni‑chehanig.

15 Jesus at ia ep wo i e chehgi heg i tash ed mo kehshch g Jiosh. Jiosh o si
s‑hemajimachwehshaꞌichunuhkudchdkownalwehshadahmgkokownal.

16 ch pi hekid ha mumkku. Pi o hedai neid ch pi hedai wo e nako mas wo
nei. An o haꞌichug habmahs tonlig ch edmat pi hedai wo e nakomas ab wo
miabi. Pi at hekidwohuhug g gewkdaj. Kutt abwo si has elidad chumhekid.
Neh, bomasma.

17Ab g i ha chehani hegammo d s‑kakais mat pi wo si e hahaschudad heg
hekaj haꞌichu e‑eniga ch pi ab hu wo hiwgad ch wabshaba ab wo hiwgad g
Jiosh. Heg o wudmo s‑baꞌama ab t‑mahkwehs haꞌichumach haschu i hekaj
s‑ap t‑tahtk.

18Ab g i ha chehanimat am habwo i junihi g s‑kehg chikpan hawehhejed
hegammo tatchua g i wehmta k pi wo chu daꞌad ch wo haꞌichu ha hoꞌidad g
shoꞌigkam. Id o d woho s‑kaisdag.

19 Bo masma heg wa wepo mo e toꞌidahim g s‑namkig haꞌichu an dahm
kahchim ch ed hekaj wo si s‑ap tahtkkad chum hekid.

20Si g s‑ap nuhkud hegai mamt abm‑nuhkudach. Pi g am hu hawehmajk
hegammowabshpehegi eneꞌowinheghekajmohabchumelidmodhaꞌichu
mahchig. Id at pi wo shaꞌi i t‑wehmajkmatt baꞌich i s‑ap wo s‑mai g Jiosh.

21Haꞌi o hab chum e ahg mo edgid ihda mahchig ch oi wa wabsh heb hu
wua g e‑wohochudadag.
Neh, Jiosh at wowa s‑m‑hoꞌigeꞌel.

Id ash d Hema Ep Paul Oꞌohana amTimothy
Wui

1Ni-wehnag Timothy:
Ia ant ep wo haꞌichu i m-oꞌohani ahni Paul mani d kehshaj g Jesus Christ.

Do Jiosh tatchui mant wo i ahgahi ab amjed g alidaj. T hab wo bei g wechij
doakag hegammat abwo i s-wohoch ab amjed g alidaj habmasmamashwa
heki hu hab kaij matsh hab wo e juh.

2Ab g ni-kaiham ahpi map d ni-alidag t-wohochudadag ed.
Ab owa si s-m-hoꞌigeꞌid g t-ohg Jiosh g t-kownalig Jesus Christ wehm ch ab

wowa baꞌich i m-mahkad g i wehmtadag ch s-ap tahhadkam.

Mash g Paul am i gewkemhun g Timothy
3 Chum ani hekid ab si hoꞌigeꞌid g Jiosh mani hekid i ni-hoꞌigeꞌidahun m-

wehhejed. Jiosh ash wa am ha tashogid g t-shohshon matt has masma wo
himad g t-doakag ch ab wo si has elidad. Kuni hab masma hab ni-wua ch
hab pi shaꞌi ni-kudut.

4 P ahpi hab waꞌap ab s-wohochud g s-kehg haꞌichu ahgaj g Jiosh. Kuni s-
chegito mapt si pi ap e taht mant hekid am i m-dagito. Kuni s-m-neidamk
mapt ep wo si s-hehgigk.

5 Am apt ha oidk hab e juh g e-huꞌul Lois ch e-jeꞌe Eunice mapt ab i s-
wohoch g Jiosh haꞌichu ahga.

6 Pt wo s-chegito matt ab toa g t-nohnhoi m-ab k am m-wehhejed t-
hoꞌigeꞌidahu. T g Jiosh abm-mah g gewkdag k amm-chehgimapt has imahs
chikpan hab wo junihid wehhejed. Pegih, pt wo i e gewkad k am hab wo
junihid.

7 Jiosh at ab t-mah gHekia S-apꞌekamGewkdagmat anwo t-uꞌukchid ch ab
wo t-mahkchid g gewkdag ch pihk elidadag ch dodolimadag ahchimmach d
hemajkamgaj. Kutt heg hekaj pi haꞌichu wo shaꞌi ehbidad.

8 Pegih, pt pi has wo e elidad am wehhejed neokch g t-kownalig Jesus ch
hab wa masma pi has wo e elidad ab ni-amjed mani wehhejed d lihso. Ab
o t-mahkch g Jiosh g gewkdag matt am wehhejed wo t-shoꞌigch. Kupt wo si
nako g e-shoꞌigdag am ahgachugch g s-kehg haꞌichu ahgaj.

9Do Jiosh mat t-doꞌibia ab pi apꞌekam t amjed. Pi att has masma has wo
t-juh k wo t-doꞌibia. Gd hu i si wehpeg at am i apꞌechmat wo s-t-hoꞌigeꞌel am
gahi wuhshanim g e-alidag Jesus Christ matt d wo Jiosh hemajkamgak.

10 Ia at jiwia g t-doꞌibiakam Jesus Christ k am i t-tashogi g Jiosh
hoꞌigeꞌidadag. Kah att g s-kehg haꞌichu ahgaj k s-mai matt has masma s-ap
amwo gahi wuwha gmuhkig edgidch g pi ha huhugedam doakag.

11 Jiosh at am i ni-kei mant wo ahgachugad g s-kehg haꞌichu ahgaj ch wo
hamashchamad.

12 Kuni heg hekaj hab muꞌi ni-shoꞌigchud ch pi shaꞌi has ni-elid id amjed
nani pi s-mahchhegaimani ab s-wohochud. T hegwo enakomat s-apwoni-
nuhkudadmantwehs amhabwo juhmat haschuwehhejed ab i ni-gawulkai
k ab wo ai mat ep wo jiwia.

13 Ab ani m-mashcham mo has chuꞌig g Jiosh haꞌichu ahga. Kupt heg wo
waꞌi ahgahid nap pi heg s-wohochud ch ab si tatchua g Christ ch d hemako
heg wehm.

14Amo t-eda gHekia S-apꞌekamGewkdag ch ab t-mahkch g gewkdag. Kutt
hekaj amwo si s-ap nuhkud g s-kehg haꞌichu ahgaj g Jiosh.

15Am ap wa s-mahch mat ia wabsh i ni-dagito hegammo ab Asia t amjed
ia ni-wehmajkahim, chumwa g Phygelus ch Hermogenes.

16-17 K wabshaba g Onesiphorus pi has e elid mani d lihso ch an i ni-
gahghi ia jiwiak Rome kihhim t am am hugkam mat ni-cheh k muꞌikko ia
i ni-chehgimed k ab ni-mamka g s-ap tahhadkam. Kuni ab tahni g Jiosh mat
baꞌich ab wo i s-ha hoꞌigeꞌel hegamOnesiphorus.

18 Jiosh at wowa s-hoꞌigeꞌel g Onesiphorus heg i tash edmatt ab wo nam g
Jiosh. S-mahch apmat heꞌes haꞌichu s-ap amhabni-juni gOnesiphorus amai
Ephesus kihhim t am.

2
Matt habwo chummasmakmo g si shondal

1 Jiosho si s-hemajimab t-mahkchggewkdagahchimmatt ab i t-hemakoch
g Jesus Christ wehm. Kuni heg hekajm-ahgidmapt s-gegokimwo himad g e-
chikpan wehhejed.

2Muꞌi hemajkam ani ha mihshmad m-kaichudch. Kupt ahpi epai wo ha
mashcha hegammat amwo i e nakog k haꞌijj epai wo hamashcha ihda.

3 Neh, bapt masma wo e shoꞌigch mat g shondal am hab junihidch g e-
chikpan amwehhejed g Jesus Christ.

4 S-mahch ap mat g shondal wehs hab wo junihid hegai mat g uhgchugaj
ab wo cheha ch pi haꞌichu wo hiwigi mas wo shohbi. Kupt ahpi hab waꞌap
womasmak amwehhejed g Jiosh.

5S-mahch apmat g s-melidkampi ab huwo bei g e-gehgewi heg hi wamat
am hab wo junihid g ha-chehanig. Kupt ahpi hab waꞌi masma wo bei g e-
gehgewi mapt am Jiosh tatchui oidk hab wo e junihid.

6Hegaimo si chikpange-eshaatwehpegabwoui g e-odamatwobai. Kupt
ahpi hab waꞌap ab haꞌichu wo i nei am chikpank g Jiosh wehhejed.

7Am g i oidahim ihdamani m-ahgid. T g Jiosh amwo im-wehmtmapt wo
s-amich.

8 Jesus Christ o habwaꞌapdoꞌodhamchab s-apnakog g shoꞌigdag. T g Jiosh
abuhpamiwuhshadheg idahmmatmuh. Do ihdas-kehghaꞌichuahgamani
am ahgachug. Kupt am wo oidahid mat haschu ab nako g Christ ch s-ap ab
wo nako g e-shoꞌigdag.

9 Ni ahni hab waꞌap ni-shoꞌigchud am ahgachugch ihda s-kehg haꞌichu
ahga haskmam ep ge ni-wulshch g e hukshchimwapainomikaj habmasma
mantp d si pi ap hemajkam. K wabshaba g Jiosh neꞌoki pi e wulshch.

10Am ani wabsh i ni-dagitokch mantp haschu ab wo i nako ha wehhejed
hegammat g Jiosh am i apꞌechmat wo e doꞌibia. Idam at ab wo i s-wohoch g
haꞌichu t-ahga ab amjed g Jesus Christ. T g Jiosh chum hekid ab wo si has ha
elidad.

11Do si wohokam ihda hab ha-cheꞌi:
Chum att hekid d wo dodakamk g Christ wehmmach hedai ab i t-dagitokch

wui nat pi t-wehhejedmuh.
12Theg abwo t-hiwigimattwo iwehmt ameda g kownaltaligaj ahchimmatt

an wo uꞌukchid g t-wohochudadag am t-shoꞌigdag ed.
T wabshaba im hu hab wo i e juh ab ha amjed hegam mat wo dagito g e-

wohochudadag.
13Hemhowa at am habwo juhmo has i kaij.
Kut pi gam hu hab wo i e juh ab t-amjed, heg hi wa mattp wo dagito g t-

wohochudadag.
Mat hasmasma dwo s-ap chikpandamk

14 Am g i ha chegitochud ihda mani wa m-ahgid k ab ha shohbid g Jiosh
gewkdagkaj mat pi wabsh pehegi wo neneokad ch pi wo e cheggiad. Id at
wo ha padch hegammat wo kaiha.

15Am g si i e nakog mapt d wo si s-ap piongajk g Jiosh ch si s-ap amwo ha
mashchamad g Jiosh wohokammapt pi wo shaꞌi si e elidad.

16-18Haꞌi at dagito g wohokam k ha mashchammat heki hu ab i wuwha g
koꞌi muhkig amjed. Gohkajj idammo id hekaj ha iattogid o d Hymanaeus ch
Phyletus. K g ha-mashchama padchud g ha-wohochudadag habmasmamat
gpi kehghihwdagwoem-cheawuagi. Pi ghawehmaꞌagadgha-mashchama.
Gm at hu hab wo i m-juh ab amjed g Jiosh.

19T wabshaba g Jiosh s-wihnam shondad g e-neꞌoki mat pi hedai wo shaꞌi
gawul juh. K an oꞌohanas:
Jiosh o s-hamahchmo hedai woho ab s-wohochud. Numbers 16:5
K an ep oꞌohanas:
Matp hedai hab wo chei mo d Jiosh hemajkamga k hemho wa gam hu hab

wo i e juh ab amjed g pi apꞌekam. Psalm 34:14
20 Neh, matp hems am wo haꞌichugk g nahnko mahs hohashahaꞌa am

s‑kais kih ed. Tp hems haꞌi dwo ohlak ch haꞌi dwo plahtak ch haꞌi dwo uhsk
ch haꞌi d wo bidk. Kut wo e hekaj hegammo s‑namkig ha wehhejed g s‑has
hahaꞌichu. T g pi namkigchu wabsh chum hasmasmawo e hekaj.

21 Pegih, t g Jiosh hab wa masma si s‑has haꞌichukaj wo t‑hekaj mattp
hedai wo t‑kegchudch ab amjed g pi apꞌekam natt pi wo t‑nahtokch ch wo
i t‑gawulkadch wehhejed.

22 Pegih, pi g am i e dagito pi apꞌekam ch ed k am s‑ap wo i e gewkadch
s‑apꞌekam k ed ch am hab wo junihid mapt haschu wo ha ahgi ch wo si
pihk e elidad wehs ha hekaj ch wo si s‑ap e tahtkkad ab ha wui g e‑wehm
wohochuddam. T hegammoab ihmg Jiosh ch s‑ap haꞌichu chegitom‑wehm
habwomasmak.

23 Bant ep wo chei mapt pi wo ha neꞌowi hegam mat wabsh wo has hu
kaijjid chpi emahch cheneꞌowin. S‑mahchapmat id amwabshwohauꞌapa
kawhaina ch ed.

24 Jiosh pionag at pi wo chum ha kawhainad ch wabsh wo si s‑hemajimak
ab wehs ha wui ch wo si s‑ap hamashchamad

25 ch si s‑hemajim wo ha shohbidad hegam mat ab wui wo gegokiwua
ch wo ha mashchamad. Tp hems ab wo ha mah g Jiosh g apꞌedag mat wo
s‑ohhod g pi ap e‑chegitoi k ab wo s‑mai g wohokam.

26Thabmasmauhpamwobei g s‑ap e‑chegitoidag kwoedoꞌibia ab amjed
g Jiawul.

3
Matsh haswo chuꞌigk g hemajkam si oidch tash ed

1 Si g s‑chegitokmat wehs haꞌichu wo s‑hasigkmat d wo i ha oidch tatshk.
2Hemajkam at wo s‑chu daꞌad ch wo si pihk e elidad g lialkaj ch wo chum

si e hahaschudad. Muꞌi hemajkam at wo aꞌai s‑koꞌokam has e ahgad ch pi ab
hu uhpamwo i nodgidad g s‑apꞌekam. Muꞌi at wo has ahgad g Jiosh. T g aꞌal
pi ab huwowohog ha elidad g e‑geꞌegedga.

3Muꞌi hemajkam at wo pi aꞌamdagk ch pi hedai ha hekaj wo pihk e elidad
ch haꞌichu wo e iattogidad ab aꞌai e amjed ch wo s‑ta ehbidamak ch wo s‑ta
kekeꞌidamak. Muꞌi at wo s‑ohhodad g s‑apꞌekam.

4Muꞌi at pi ab huwo ha tatchuad hegammo d chumha‑naipijju ch has am
wabsh wo si e wuad ch pi ab hu wo tatchuad g Jiosh ch wabshaba g pi kehg
s‑tahhadkam abwo tatchuad.

5Hemajkamat hiwowa emihshmdad chwabsh piwowohochudadhegai
mo haschu ab chum kah ch im hu hab wabsh wo i juh g Jiosh gewkdag. Pi g
am hu ha wehmajk idam habmahs hemajkam.

6Haꞌi at am wabsh ep wo si i wahpkad ha‑kihki ed ch wo s‑ap ha iattogi g
uꞌuwi. Thegammopigewkpdagame‑wohochudadagedabwohakaihamad
no pi tatchua g pi apꞌekam ch e kudut g e‑chuꞌijigkaj

7 ch pi mahch g wohokam, chum as hems hi wa chum s‑mahchimk.
8 Hegam mo ha iattogid o ab wui gegok g wohokam hab masma mo wa

Jannesbad ch Jambresbad ab wui gegok g Mosesbad. Ho o wabsh pi ap
haꞌichu chegito ch d ep hegammat pi e nako am Jesus wohochudadag ed.

9 T wabshaba wehsijj wo s‑mai mo pi haꞌichu aꞌamichud hab masma mat
wa am hab e juh ha tahgio g Jannesbad ch Jambresbad. Kut heg hekaj pi wo
e nakomat geꞌe haꞌichu wo padch.

Mash id d si oidch haꞌichu shelinidaj g Paul am Timothywui
10 P wabshaba ahpi hig am oid g haꞌichu ni‑mashchama ch haꞌichu hab

ni‑juni ch haꞌichu hab ni‑elida. S‑mahch apmani haschu ab s‑wohochud ch
has masma ab i s‑ha bahbgi g hemajkam ch pihk ni‑elid ha hekaj ch nakog
haꞌichu.

11 S‑mahch ap mam ni‑shoꞌigchud. Kuni muꞌi haꞌichu s‑koꞌok nakog.
S‑mahch ap mant muꞌi haꞌichu nako am Antiok t am ch Iconium t am ch
Lystra t am. T wabshaba g Jiosh ni‑doꞌibia wehs amjed ihda.

12 Kupt ahpi hab waꞌap wo e shoꞌigch natt pi wehs wo t‑shoꞌigch ahchim
mach tatchua matt am wo oidad g s‑apꞌekam doakag ab si i t‑dagitok Jesus
wui.

13 T wo i e gewpkai g pi apꞌekam ch s‑chu iꞌattomkam k baꞌich wo i ha
iattogidad g hemajkam ch hejel wo e iattogidad.

14 Tt wabshaba ab i m‑mashcha g wohokam. Kupt ab si s‑gewkam i
s‑wohochud k wo s‑wihnam uꞌukchid s‑mahchchmatt hedai m‑mashcha.

15 S‑mahch ap map ga hu i e‑alijk amjed ab kaiham g Jiosh oꞌohana. K id
d hegai map amjed ab bekch g e‑amichudadag. Kupt hekaj ab i s‑wohoch g
Jesus Christ k e doꞌibia.

16Ab o tashogid gHekia S‑apꞌekamGewkdag hegaimo g Jiosh tatchuamat
an wo e oꞌohan k d wo t‑mashchamak. K heg wehs d i t‑wehmtadag matt
hekaj aꞌai wo t‑mashcham k wo s‑mahchk g wohokam ch wo shohbidad g
pi t‑apꞌekam ch am wo i t‑shelinid matt has masma s‑ap wo himchudad g
t‑doakag.

17Kutt heg hekaj wo s‑ap t‑nahtokch ahchimmach ab ihm g Jioshmatt am
habwo juh wabsh chum hasmahs s‑kehg chikpan wehhejed.

4
1 Jesusat ams‑apwo inahtoge‑kownaltalig ia ep jiwiakkwoha lodaiwehs

hemajkam, chum hems hegammat eda dwabsh wo kia dodakamk. Heg ani
hekaj si m‑chehani am tahgio g Jiosh

2mapt amwo si ahgahi g Jiosh haꞌichu ahga k amwo si e gewkadch mapt
amwoahgadwabsh chumhekid chpi amhuwochumgenenidadmathekid
am wo s‑apkot mapt am wo ahgad. Ab g i ha shohbid pi apꞌekam amjed k
am i ha gewkemhun mat hab wo junihid g s‑apꞌekam wabsh s‑bahbgim ha
mashchamch.

3 Ab o him g tash mat wo i muꞌida hegam mat gawul haꞌichu wo ha
mashcha. Kut muꞌi hemajkam abwo s‑ha kaim

4k g wohokammashchamawo dagito k ab wo hiwgad g hohoꞌoki aꞌagida.

5Ptwabshaba ahpiwo si s‑e nenꞌoidk chwo s‑e chegitokwehs haꞌichu k ed
ch abwonako g shoꞌigdag. Amgwehshab juhni g e‑chikpanamahgachugch
g Jiosh haꞌichu ahga nap pi d piongaj g Jiosh.

6Ahni at hi e ai g ni‑tashgamant wo ni‑muhkid.
7 S‑ap ant nahto g ni‑chikpan am s‑gewkam i oidk hab masma mo g

s‑melidkam am si i e nakogmat wo bei g s‑apꞌekam e‑gehgewi.
8 K heg am waꞌi wiꞌis mant wo bei g s‑apꞌekam ni‑gehgewi nani pi g

s‑apꞌekam am hab junihim. Jiosh alidag o d s‑apꞌekam usagakam ch ab wo
i ni‑mah ihda mat hekid ep wo jiwia k ab wo i t‑gawulkai geꞌe lodaita ch ed.
Kut wehsijj hab waꞌap ab wo bei g e‑gehgewi hegam mo hedai ab si pihk e
elid hekaj g Jiosh alidag ch nenidamat ep wo jiwia.

Mash g Paul nahnko haꞌichu ab i ahgid g Timothy
9Am g i e nakog k s‑hohtam ab i ni‑chehgimed
10nant pi hejel iawih. Crescens at gamhuhih Galasia jewedwui. T g Titus

gamhu hih Dalmasia jewedwui. Demas at ab si tatchua g jewed t ab haꞌichu
k ia wabsh i ni‑dagito k gm hu hih Thessalonica wui.

11 Heg o waꞌi Luke ia ni‑chechga. Ab apt wo i bek g Mark. T am wo i
ni‑wehmt id eda chikpan.

12Ab ant cheha g Tychicus mat amwo hih Ephesus kihhimwui.
13Ab g i ni‑behid g ni‑lihwa ch ni‑oꞌohana, wahmhegammant hejel oꞌoha.

Ab ant nuhkudach g Carpus amai Troas kihhim t am.
14 S‑koꞌokam at wa has ni‑dohdda hegai Alexander mo d hihliyo. T g Jiosh

wowamah g s‑koꞌok namkidadag.
15Neh, pt wo si s‑e nenꞌoidad ab amjed no pi shaꞌi si wui kehk g haꞌichu

t‑ahga.
16 Hegam mat wo chum i ni‑wehmt at ia wabsh i ni‑dagito mamt wa

wehpeg ni‑lodai. Ab ani tahni g Jioshmat pi ab huwo ha abch ihda.
17 Jiosh at wa i ni‑wehmt k ab i ni‑mah g gewkdag. Nt hekaj hab ni‑nako

mant am s‑ap ah g Jiosh haꞌichu ahga am ha wui hegam mo am haꞌichug
nahnko mahs hemajkam. T ab i ni‑doꞌibia mamt pi am hu ni‑wua maipid
ha wui

18k hab waꞌap wo ni‑doꞌibia ab wehs amjed g pi apꞌekam haꞌichu k an wo
ni‑uꞌapa dahm kahchim ch ed. Ab att wo si has elidad g Jiosh chum hekid.
Neh, id o waꞌi si.

Ia at i kuhgi g e‑oꞌohana
19 Am apt wo ha ahgi g Priscilla ch Aquila ch hegam Onesiphorus wehm

kihkammat ab wo i s‑ni‑hoꞌigeꞌel.
20Gaat huwih gErastus Corinth kihhim t am. Nt g Trophimus gahuwuiok

Miletus kihhim t am nat pi mumku.
21Am g i e nakog k ab wo i hihmat koi wo e ai g s‑hehpichꞌedkam.
Idam wehsijj o ab s‑em‑hoꞌigeꞌid Eubulus ch Pudens ch Linus ch Claudia

ch wehsijj g t‑wehmwohochuddam iia.
22 Neh, am at wo wa em‑wehmajk g t‑kownalig Jesus. T g Jiosh wo wa

s‑em‑hoꞌigeꞌel.

Id ash d Paul Oꞌohana AmTitusWui
1Ni-wehnag Titus:
Am ant wo haꞌichu i m-oꞌohani ahni Paul mani d Jiosh pionag ch m-ahgi

g s-kehg haꞌichu ahgaj. S-mahch ap mat g Jesus Christ am i ni-kei mant id
wo ahgachugad. K hab d elidaj mant amwo i ha gewkemhunad hegammat
g Jiosh ab i ha gawulkai mat d wo hemajkamgajk. T hab wo i gewka g ha-
wohochudadag. T baꞌich wo i mai ihda wohokam ab amjed g Jiosh.

2Bo kaij g Jiosh mat eda pi koi haꞌichu shaꞌi nahto matsh ab wo ha mah g
pi ha huhugedam doakag hegammat ab wo i s-wohoch.

3T hemu am i e ai mat s-apmaskogi g haꞌichu e-ahga.
4Kupt ab i s-wohoch ab ni-ab k hahawawepogidas map d ni-alidag.
Ab o wa si s-m-hoꞌigeꞌid g t-ohg Jiosh g t-doꞌibiakam Jesus Christ wehm ch

abwowa baꞌich i m-mahkad g i wehmtadag ch s-ap tahhadkam.

Mash haschu d chikpanaj g Titus
5Am ant i m-dagito Crete jewed t ammapt am wo i apꞌech mo haschu koi

apꞌechudas am ha shaꞌashagid hegammo hemiap emihshmad. Am apt wo i
ha chuhchawehs kihhim ed hegammat wo hawanimedadmani wa id heki
hum-chehani. Kunt amwo i m-chegitochmat has wo chummasmak.

6 Dat wo si s-ap oꞌodhamk ch hemako wo hohnigk ch pi wo ha chuꞌijigk.
T g ha-aꞌaliga hemho wa d wo wohochuddamk ch ab wo ha kaihamad g e-
geꞌegedga. T hab pi hedai wo e nakomas ab wo haꞌichu ha abch.

7 Pi o hab chuꞌig mas g ha wanimeddam wo ge e haschudad o s-hohtam
wo babgatad o wo nawkkoꞌod o wo ha cheggiad o muꞌi haꞌichu wo si s-
behimkkad.

8 K wabshaba hab chuꞌig mat wo s-dodolimak ch hab wo junihid g s-
apꞌekamch chumhekidwo i hawehmajk hegammo tatchua g iwehmtadag.

9Am ap ha mashcham g Jiosh haꞌichu ahga. Kut id an wo si uꞌukchid mat
heg hekaj wo i ha gewkemhunad g hemajkam ch wo i ha shohbidad hegam
mo abwui gegok g Jiosh haꞌichu ahga.

10-11Hekiathumuꞌi iwuwhahegammochums-keshwuimkg Jioshhaꞌichu
ahga ch ha iattogid g hemajkam ch heg hekaj ab hawanchkwupmatwo ui g
lial, wahm hegammo d ni-wepo Tutuligo oꞌodham. Kumt heg hekaj wehs e
wehm amwo i ha shohbi.

12Hema ash hab kaij g s-chu amichuddam am Crete t am, “Ahchim Crete
t am oꞌodham ach s-chu iꞌattomk ch s-ta kekeꞌidama ch s-papadma ch wehs
haꞌichu si s-behimk.”

13Woho o wamo has i kaij. Kupt heg hekaj si s-gewkamwo i ha shohbi. T
hab ab wom-kaiham k abwo s-wohochudad g wohokam.

14Pt wo ha ahgi mat pi wowohochudad g Tutuligo ha-hohoꞌoki aꞌagida ch
hegai mo dwabsh ha-chehanig hegammo pi tatchua g wohokam.

15Wehs o s-kehgaj g Jiosh haꞌichu nahtoi am ha wehhejed hegam mo s-
kehg haꞌichu chegitoidag. K wabshaba pi haꞌichu s-kehgaj am ha wehhejed
hegam mo pi kehg haꞌichu chegitoidag ch pi wohochud g wohokam no pi g
pi kehg haꞌichu ha-chegitoidagwehs haꞌichu padchudhawehhejed. K pi has
ab hu shaꞌi tahhadag g ha-iꞌibdagmo am hab junihim g pi apꞌekam.

16 Idamohabkaijmos-mahchg Jioshchwabshabahabewuamopimahch
no pi s-ta kekeꞌidama ch pi chechkaidag. K g ha-doakag pi kehg habmahs. K
pi ab hu shaꞌi ha ab ulini mas hab wo juh g s-apꞌekam.

Mattsh hegwowaꞌi mashcha s-kehgmashchama

1Kupt wabshaba ahpi am wo ha mashcha g wohochuddammat has wo e
junihid ch hekaj wo e chehgidadmo s-kehgaj g Jioshmashchamadag.

2 Pt wo ha ahgi g kekel oꞌodham mat d wo si oꞌodhamk ch pi wabsh wo i
e wahmud k wabshaba wabsh wo i e bahbgi wehs haꞌichu k ed. T wabsh
shelinim wo oidad g e-wohochudadag ch wo pihk e elidad ab wehs ha wui
ch s-e tahtk ch ab wo nakogad haꞌichu.

3Kupthabwaꞌapwohaahgi goꞌokimatwos-dodolimakchwoechehgidch
moamoidchhab e junihimg s-apꞌekamchpiwonawkkoꞌod chpiwopi kehg
neneokad ab hedai k amjed.

4 T g wechij uꞌuwi ab ha amjed wo mai mat has wo chum masmak ch ab
wo i ha tatchuad g e-wehm kihkam ch e-aꞌaliga

5 ch wo e nuhkudad mat pi hab wo wuad g pi apꞌekam ch wo si s-
wapagimak am e-kihdag ed ch ab wo ha wohog elidad g e-wehm kihkam.
T hab pi hedai has wo ahgad g Jiosh haꞌichu ahga.

6Kupt hab waꞌap wo ha ahgi g wihpiopmat d wo si oꞌodhamk.
7 Chum apt hekid hab wo wuad g s-apꞌekam ch hab masma wo ha chehgi

mat has wo chum e junihid.
8Kupt ab wo si has elidad g wohokam ab amjed g Jiosh ch heg wo waꞌi ha

mashchamad. T hab wo si e elidad hegam mo ab wui gegok g Jiosh haꞌichu
ahga ch pi wo e nakomas has wom-ahgad.

9 Ab g ha ahgid wabsh chum hedai ha-pionag mat ab wo kaihamad g e-
ahmo ch pi ab huwo neꞌowinad

10ch pi haꞌichuwo ehsidad chwabshabawo e chehgidahidmo s-ap dpion.
Kut heg amjed am wo i e tashogi mo s-apꞌe g haꞌichu ahgaj g Jiosh matt heg
hekaj t-doꞌibia.

11 Jiosh o wehs s-ha hoꞌigeꞌid g hemajkam ch hab juh g doꞌibiadag chum
wehs ha wehhejed. T id amwabsh s-ap i e chehgi.

12 Kutt heg hekaj wo s-ohhod g pi apꞌekam k wo t-nuhkud matt hab wo
wuad g s-apꞌekam ch ab wo si haꞌichuch g Jiosh id eda jewed.

13Battwomasmaknach pi nenidamach haschu s-wohochudmat ia epwo
jiwia k si s-tondamwo e chehgi hegai mo d t-Jioshga ch d t-doꞌibiakam Jesus
Christ.

14Heg at am i e dagito mat s-koꞌokam emuhkid k hekaj t-doꞌibia ab amjed
g pi apꞌekam k i t-kegch mach d hahawa si hemajkamgaj k si tatchua matt
hab wo junihid g s-apꞌekam.

15Pegih, amg si ha ahgidwehs ihda k i ha gewkemhunmat habwo junihid
g s-apꞌekam k ep i ha shohbid mat hedai hab wo i wuad g pi apꞌekam. Pi
at hedai wo chum pi m-haꞌichuchudad nap pi gewkdag mapt id am hab wo
junihid.

3
Mattsh habwowa junihid g s-apꞌekam

1Pt amwo ha ahgidad g wohochuddammat has wo chummasmak. T wo
s-ha wohog elidad g e-kokownalig ch am oidk hab wo e junihid g chehanig
ch chumhekidwo e nahtokchidmatwo s-ap chikpanad ch habwo junihid g
s-apꞌekam.

2Amghaahgidmat piwopi kehgneneokadabhedai i amjed chwabshaba
wo si s-ap e tahtkkad ch wo si s-hemajimak ab wehs ha wui.

3Neh, heki achhuwahabmasmakahimmohegammopi abhuwohochud
g Jiosh. Pi ach wa ab hu kaiham g Jiosh ch pi haꞌichu amichud ch hab s-
junimkgpi apꞌekamchpi aꞌamdag ch s-chuhehgamk. Haꞌi o s-t-kehꞌid. Kuch
ab epai s-ha kehꞌid.

4 K wabshaba g t-doꞌibiakam Jiosh si pihk e elid t-hekaj ch ia i e chehgi
jewed dahm

5-6matwo t-doꞌibia ab amjed g s-koꞌok t-namkidadag. Pi at hedaiwoenako
mas wo e doꞌibia g hejel haꞌichu hab e-junikaj. T wabshaba g Jiosh ab i s-t-
hoꞌigeꞌid k gam hu wako g pi ap t-chuꞌijig matt wo edagi g wechij doakag.
Heg at hekaj ia jiwia g t-doꞌibiakam Jesus Christ jewed dahm k heg hekaj ab
t-mah g Hekia S-apꞌekam Gewkdag. Heg o am t-eda ch ab t-mahkch hegai
wechij doakag.

7 Jesus Christ o ab s-t-hoꞌigeꞌid ch am i t-apꞌech matt wo s-apꞌek am Jiosh
tahgio. Kuch heg hekaj edgid ihda wechij doakag ch hab am wehmaj wo
kihkad chum hekid am i dahmmatt wo koi.

8 Do wohokam ihda mani haschu m-ahgid. Kupt chum hekid am wo ha
ahgidadgwohochuddam. Thekajwoenuhkudmatwo s-wapagimak chhab
wo junihid g s-apꞌekam. Id at d wo i ha-wehmtadagk g hemajkam.

9 Kupt pi wo ha neꞌowinad hegam mo wabsh pehegi haꞌichu m-kaiam
ch am chum m-pipꞌichud ab amjed g Tutuligo ha-chehanig ch chum ge e
haschud ch hab kaij mo ab d ha amjedkam g si s-has hahaꞌichu.

10-11Gokko aptwo s-ha daꞌi hegammat hedaiwo chumaꞌai ha gaꞌagwulkai
g wohochuddam. Hegam mat pi ab hu wo m-kaiha o pi apꞌe. T g pi ap ha-
chuꞌijig amwo ha chehgi. Kumt wabsh wo ha dagito.

Mo id d si oidchkam ahgidadag
12 Ia oni-wehmdadhagArtemas chTychicus. Kunt idamamhemawo i kei

mat am m-wui wo jiwia. Kupt am haha wo hih Nicopolis kihhim wui mapt
amwo ni-wehmajk nant pi amwo dakad s-hehpichꞌed.

13Kah animash amm-wehmdahegai Zenasmod chehanig hudawogdam
ch atsh am hebai wo ha mihshmdam g Apollos wehm. Kupt heꞌes wo i e
nakog k amwo i ha wehmtmat pi haꞌichu wo pi edagi.

14 Bat wo wa chum masmak g wohochuddam mat hab waꞌap wo i ha
wehmajk hegammo habmasma tatchua g i wehmtadag.

15Wehsijj o am im-hoꞌigeꞌid idam t-wehmwohochuddammo ia kih. Am g
wehsijj i ha hoꞌigeꞌid g t-wehmwohochuddam amai.
Jiosh at wowa s-em-hoꞌigeꞌel.

Id ash d Paul Oꞌohana am PhilemonWui
1Ni-wehnag, Philemon:
Ia ani kuhpi ahni Paul nani pi ahgachug g Jiosh haꞌichu ahga ab amjed g

Jesus Christ. K ia ni-wehmaj g Timothy ch ab s-em-hoꞌigeꞌid.
Am ant haꞌichu wo m-oꞌohani, Philemon, s-chegitokch map wa s-ap i t-

wehmaj id eda chikpan.
2Kupt id amwo neꞌokchul Aphia wui ch heg wui Archipusmowa t-wehm

ahgahim g Jiosh haꞌichu ahga, pej wehs ha wui hegam mo am em-wehm e
mihshmad em-kih am.

3Ab o si s-em-hoꞌigeꞌid g t-ohg Jiosh ch t-kownalig Jesus Christ ch abwowa
baꞌich i em-mahkad g i wehmtadag ch g s-ap tahhadkam.

Mash e hoꞌigeꞌidahun Philemonwehhejed
4-7Ab apsh wabsh kia si hiwig g t-kownalig Jesus ch si pihk e elid ha hekaj

g e-wehmwohochuddam. (7) Sh hegam ab si i e gewkemhun ab neidchmap
s-ap haꞌichu hab ha junid. Ni heg hekaj si s-ap ni-tahtk (4) ch ab hoꞌigeꞌid g
Jiosh ch ab tahni mat baꞌich wo i m-wehmt hemu. (6) Pt hab baꞌich ab wo i
chehgi map geꞌe edgid g s-apꞌekam ab ihmch g Jesus Christ.

Matsh haꞌichu habwo chum e juh g Philemon
8Ab o ni-mahkch g Christ g gewkdagmant abwo haꞌichu em-cheha ahpim

mam ab ihm.
9Nt wabshaba ab wabsh wo i m-gewkemhu mapt haꞌichu hab wo ni-juni

hegwabsh hekajmap si pihk e elid t-hekaj. Dani keli hemu ch ia kuhpi Jesus
Christ wehhejed. Kupt ab wo si pihk e el ni-wui k hekaj hab wo juh g ni-
tatchui.

10 Ia o ni-wehmaj ihdam-neholigamohab chehgigOnesimus. Ni amahgid
ab amjed g t-kownalig Jesus. T ab i s-wohoch. K heg wawepomo d ni-alidag
am t-wohochudadag ed.

11 Heki ash hu s-padmam chikpan m-wehhejed ch wabshaba hemu s-
wagimam chikpan mo hab masma hab d ahga g chehgigaj ch hab haꞌichu
ni-junid amm-wehhejed.

12Ab ani chehani mat am uhpam ep wo hih m-wui. Kupt hab masma ab
wo neidadmo d ni-alidag.

13-14 Chum ani hi wa tatchua mat ia wo i ni-wehmt m-wehhejed mani ia
kuhpi ch ahg g s-kehg haꞌichu ahgaj g Jiosh. K wabshaba pi hab chum chuꞌig
manis wo m-wohppoꞌi g m-pionag. Baꞌich o i s-apꞌe mat hejel hab wo i e ah
mapt has masmawo i ni-wehmt.

15 Do heb hu himkam ihda m-pionag al heꞌes i tash. Kuki wabshaba
hab d elidaj g Jiosh mat hab masma wo e chehg k d haha wo m-wehm
wohochuddamk chum hekid.

16Do si t-wehnag, wahm ahpi, no pi d m-pionag ch am i dahm d hahawa
m-wehmwohochuddam.

17Bapmasma hab ni-elid mani d si m-wehnag, pegih, k ch habwamasma
habwo elidad g Onesimusmat d wo si m-wehnagk.

18Ab atshm-wui pi ap chuꞌi. Kupt wabshaba ahni ab wo ni-mohtoꞌi.
19 Ahni ant wo m-namkid heg hekaj, chum aps ahpi ab ni-ab e wulshch

nant pi amm-wui uꞌapa g Jiosh haꞌichu ahgamapt hekaj e doꞌibia.
20 Pegih, pt hab masma hab wo elidad g Onesimus mat d wo m-wehnagk.

Id at ab wo si i ni-gewkemhu amwehhejed g Jiosh alidag.

21 Id ant am i m-oꞌohani s-mahchch mapt baꞌich i dahm haꞌichu hab wo
ni-juni mani m-tahni.

22 Jiosh at abwokaiha g em-hoꞌigeꞌidahunakabwo ini-wuhshadabamjed
g kukpaikud. Nt am ep wo i em-chehgim. Kumt heg hekaj am wo i apꞌech g
kih ni-wehhejed.

Mash haꞌi ep s-hoꞌigeꞌid g Philemon
23 Ia o ep ni-wehm kuhpi g Epaphras ch s-m-hoꞌigeꞌid.
24K ia ep dadha gMark ch Aristarcas ch Demas ch Luke ch habwaꞌap s-m-

hoꞌigeꞌid.
25T-kownalig Jesus Christ at wowa s-em-hoꞌigeꞌel.

Id ash d Oꞌohana amhaWui g Tutuligo
Hemajkam

Mash g Jiosh am e tashogid gahi wuhshanim g e-alidag
1Heki atsh hu am haꞌi i ha chuhcha g Jiosh g t-shohshonbadmatsh amwo

amogad g haꞌichu ahgaj. Kush idam Jiosh haꞌichu i tashogiddam heꞌes am al
i ha tashogid g Jiosh aꞌahidag oidam.

2Kutsh g Jiosh amhahawa i kei g e-alidag. Tsh id ia i wuhsh jewed dahm k
si s-ap t-tashogid g Jiosh. Id o wudmatsh g Jiosh ged hu i si wehpeg am i kei
matsh wehs haꞌichu wo nahto. K heg hekaj wehs haꞌichu d enigaj.

3Kutsh eda ia jiwia k e shoꞌigchud k emuhkidmatsh gamhuhabwo i juh g
s-koꞌok t-namkidadagmachdpi ap chuꞌijkam. Tsh g Jiosh abhahawauhpam
ep i be k an dai si e-hugid an. Kush si s-kehg s-masma ame chehgidch g s-has
haꞌichudaj mash woho si wepo chuꞌig g e-ohg ch wehs an uꞌukch g e-nahtoi
matsh an s-ap hab wo chuꞌigk.

4Neh, bo wa masma am e chehgidch mo id d alidaj g Jiosh. K heg hekaj
tashomo baꞌich d i si s-has haꞌichumo hi g anghil.

5 Jiosh ash pi hekid hema g anghil hab ahg mo d alidaj ch wabshaba hab
kaij id wui:
Ni-alidag, hemuant amwoha chehgi g hemajkammapahpi dwaꞌi ni-alidag.

Psalm 2:7
Kush hab ep kaij:
Dat wo ni‑alidagk ch amwo i wuhsh jewed dahm. 2 Samuel 7:14
6K an ep oꞌohanas mash hab kaij:
Wehs g anghil at hemhowa abwo hehgchulidad.
7K an ep oꞌohanas:
Anghil o haꞌichu wehhejed s‑kehgaj hab sha masma mo g hewel ch mei.

Psalm 104:4
8Kushwabshaba g Jiosh alidag amwehmajwehshaꞌichudahm. Kush g Jiosh
ab wui hab kaij:
Dap Jiosh.
Kut pi hebai wo ha hugk gm‑kownaltalig mani abm‑hiwgid.
K gm‑chehanig chum hekid s‑apꞌe.
9 S‑hohhoꞌid ap g s‑apꞌekam ch g pi apꞌekam pi hohhoꞌid Nt heg hekaj am i

m‑kehsh k abm‑mah g si geꞌe s‑hehgig wehs ha baꞌiwechkim. Psalm
45:6-7

10Neh, bash kaij g Jiosh ch hab ep kaij ab wui:
Ni‑Kehsha, am apt nahto g jewed kahchim ch dahm kahchim.
11-12T heg wehs wo hekit k gam hu habwo i e juh habmasmamat g iꞌikus.
Kupt eda ahpi hiwabsh chumhekid dwodoakamk chpi hekid amgawulwo

e juh. Psalm 102:25-27
13Neh, bash kaij g Jiosh ab e‑alidag wui ch hab ep kaij:
Inghudahiwuasini‑hugidankabwoaimantwohagewitogm‑obga. Psalm

110:1
Neh, id ash wehs hab kaij g Jiosh ab e‑alidag wui ch pi hekid ab hu anghil

ha wui hab shaꞌi kaij.
14 Anghil ash pi wepo masma g Jiosh alidag ch d wabsh gewpkdag mash

am chikpan Jiosh wehhejed. Kuch ahchim d hahawa Jiosh aꞌaliga t‑doꞌibiak
ch am wo i wahp kihdaj ed. Kush g anghil d Jiosh pionag ch atsh am wo i
t‑wehmajk.

2
An gwo uꞌukchid g Jiosh haꞌichu ahga

1Neh,wehs ihda o ab t‑chehgidchmo g Jiosh alidagwehs dahmg e‑nahtoi.
Kutt heg hekaj ab wo si t‑uꞌukchid id ab s‑kehg haꞌichu ahgaj matt kah ch pi
gam hu habwo i t‑juh ab amjed.

2Pi ash d Jiosh alidag ch dwabsh anghil matsh wa ia uꞌapa g Jiosh haꞌichu
ahga heki hu. Tsh wabshaba s‑koꞌokam bei g e‑namkidadag hegammash pi
ab hu ha kaiham.

3Sh eda d si alidaj g Jiosh hegai matsh hemu ia uꞌapa g haꞌichu ahgaj. Kutt
hemhowaabwokaihamad. Amot‑tashogidgdoꞌibiadag. Kuttpihasmasma
wo t‑doꞌibia ab amjed g s‑koꞌok t‑namkidadagmatt pi ab huwo kaihamad.
Hegam matsh ab kah g Jiosh alidag o s‑ap am t‑ahgid ihda haꞌichu ahgaj

matsh ia uꞌapa.
4K g Jiosh hab ha junidahim g s‑hasig haꞌichu ch hekaj amwohokamchud

g haꞌichu ha ahga. K g Hekia S‑apꞌekam Gewkdag ab t‑mahkch g gewkdag
mach hekaj hab wua g nahnko mahs i wehmtadag ch i gewkemhunadag ab
aꞌai t‑wui.

T‑doꞌibiakam o am i t‑wanimed
5 Pi ash d anghil mas g Jiosh am i ha chuhcha mat am wo himchudad g

kownaltaligaj. Dach ahchim hemajkam.
6-7Neh, anohebaihabchuꞌig Jioshoꞌohanaedmashhemahabkaij ab Jiosh

wui:
Ni‑Jioshga, dach wabsh al hemajkammaptsh ia wabsh t‑shul mattsh amwo

hawechokad g anghil heꞌes i tash.
Pi oki hab chum chuꞌig maps ab wo has t‑elidad ch wo t‑dagioꞌidad.
Ptsh eda abwo si t‑hahaꞌichuchudkabwo t‑mahg si s‑kehg s‑hashaꞌichudag
8k amwo i t‑chuhcha wehs haꞌichu dahm. Psalm 8:4-6
Neh, bo chuꞌig g Jiosh oꞌohana ch hab d ahgamat wehs g Jiosh nahtoi amwo
hawechokad g hemajkam. Pi o hab chuꞌig idani.
9Kuch wabshaba s‑mahch matsh heki hu i shonwua ab Jesus amjed matsh
habwo e juh. Heg atshwa i e jumalkad k t‑wepo e juh kheꞌes i tash hawecho
ganghil chchumhemsedagitomuhkigwuiamwehs t‑wehhejed. Idod Jiosh
hab elida no pi si s‑t‑hoꞌigeꞌid. T g Jiosh heg hekaj ab si haꞌichuchud k an dai
mat d wo t‑kownaligk.

10 Wehs haꞌichu o d Jiosh nahtoi ch wehhejed an hab chuꞌig. T heg si
s‑hemajim am i apꞌechmat g Jesuswo e shoꞌigchud k hekaj wo t‑doꞌibiamatt
d wo aꞌaligajk ch am hahawa chum hekid wo wehmajk si s‑kehg kihdaj ed.
Jiosh hab elida o wehs s‑apꞌe.

11Pegih, tsh hab wa masma ab i t‑gawulkai g Jiosh alidag matt hab waꞌap
d wo Jiosh aꞌaligak ch pi wo ha chuꞌijigk. Kush heg hekaj pi shaꞌi e elid mat
hab wo t‑aꞌagad ‘ni‑wepnag.’

12An o hab chuꞌig Jiosh oꞌohana edmash g alidaj s‑t‑nawojimk ch hab ahg
g Jiosh:
Bantwoha aꞌagadmodni‑wepnag hegammat abwo s‑m‑wohoch am i kahk

g haꞌichu ni‑ahga.
Amt ant ha shahgid ab wom‑hehgchulidad. Psalm 22:22
13Kush hab ep kaij:
Abanthabwabshmasmawos‑m‑wohochudadmogm‑hemajkamga. Isaiah

8:17
K an ep oꞌohadagmatsh ia wo jiwia k wo ha wehmajk ch hab wo ah:
Idam o d Jiosh aꞌaliga.
Kut am ni‑nuhkudach. Isaiah 8:18

Neh, bash kaij ch hab t‑aꞌaga ‘Jiosh aꞌaliga.’
14 Kush eda g Jiawul edgid g gewkdag mat ab wo t‑abch g t‑chuꞌijig matt

hekaj gam hu hab wo i t‑juh ab amjed g Jiosh. Tsh wabshaba g Jiosh alidag
t‑wepo e juh mat hekaj s‑ap ab wo bei g s‑koꞌok t‑namkidadag k wo hugio
g Jiawul gewkdag mat hahawa pi wo e nako mas gam hu hab wo i t‑juh ab
amjed g Jiosh.

15 Jiosh alidag atsh gewito g Jiawul am t‑wehhejed. Kutt heg hekaj pi wo
ehbidad gmuhkig.

16Pi ash d anghilmas g Jioshwoha doꞌibia. Dach ahchimhemajkammach
ab s‑wohochud.

17 Tsh heg wa hekaj am t‑wepo e juh k t‑wepo masma ia oimmelhim
ch haꞌichu nakog. Bat waꞌi masma s‑ap d wo t‑uhgchu pahligk ch ab wo
s‑t‑hoꞌigeꞌidad ch gam hu habwo i juh g t‑chuꞌijig amwehhejed g Jiosh.

18 Jiawul o chum t‑chehani matt hab wo juh g pi apꞌekam. K wabshaba g
Jesus s‑ap e nakog mat am wo i t‑gewkemhunad nash pi hab waꞌap nakog
mash wa g Jiawul chum chehani g pi apꞌekam.

3
Mash baꞌich i si s‑has d haꞌichu g Jesusmo gMosesbad

1 Pegih, ni‑wehm wohochuddam, ab at i em‑gawulkai g Jiosh gahi
wuhshanim g e‑alidag Jesus. Heg o d Jiosh si Kehsha ch d uhgchu t‑pahlig.
Kumt wo oidahidmo has chuꞌig.

2 Jiosh atsh heki hu am i kei g Mosesbad ha dahm g e‑hemajkamga. Kush
heg s‑ap am hab junihim g e‑chikpan. Pegih, sh g Jesus hab waꞌap s‑ap am
hab junihim g e‑chikpan am Jiosh wehhejed.

3-4Kutt wabshaba baꞌich abwo i si has elidad g Jesusmach gMosesbad no
pi d Jiosh ch wehs haꞌichu nahto.

5Mosesbad ash s‑ap am hab junihim g e‑chikpan am ha shahgid g Jiosh
hemajkamga chwabshaba dwabsh Jiosh pionag. Tsh g Jiosh am i kei matsh
wohaꞌichuaꞌagawehhejedmatshgamhubaꞌichhahawas‑apwo i e tashogit.

6 Kush eda g Jesus d Jiosh alidag ch d si kehshaj matsh wehs am wo ha
dahmkad g hemajkamgaj. Kuch ahchim d hemajkamgaj mattp pi wo dagito
g t‑wohochudadag kwabsh s‑ap t‑tahtkk chwonenidamat habwo t‑junimo
has i kaij.

Mamtsh pi wo pi chechkaidagk
7Neh, bash masma hab chuꞌig am t‑wehhejed mash wa hab chuꞌig am ha

wehhejed g t‑shohshonbad ahchim Tutuligo. Hegam ha wui ash hab kaij g
Hekia S‑apꞌekam Gewkdag:
Ab o em‑waid g Jiosh habmasmamowa ab ha waid g em‑geꞌegedga.
8Hegam o pi chechkaidag Kumt pi hab wo chummasmak.
Jiosh o wa am ha wehhejed apꞌechudch g jewed ch ab ha waid mat s‑ap am

wo dadhaiwua heg eda.
T wabshaba wa pi am hu i wahp
9 k wabsh pipꞌichud ch am dadha gam hu jegko am wa chum neidch mo

haschu am hab ha junid giꞌikko wehst‑mahm (40) aꞌahid ab.
10T g Jiosh pi am hu i ha wahpki heg oidam k s‑ha kehꞌid k hab kaij:
Chum o hekid pi ap chegito idam hemajkam ch pi mai g ni‑himdag.
11 Kunt hab si i ni‑ah mat pi hekid am hu wo i wahp k pi hekid wo s‑ap

dadhaiwua idam geꞌeged mo hab masma k wabshaba ab wo bei g
s‑koꞌok namkidadag. Psalm 95:7-11

12Neh, tsh wa woho hab e juh g Jiosh neꞌoki am ha wehhejed. Kumt heg
hekaj wo s‑e nenꞌeidad mamt pi hab masma wo pi chechkaidagk. Jiosh o d
doakam chwoho gam hu habwo i em‑juhmamtp pi ab huwo kaihamad.

13Ab o t‑waid g Jiosh hemu ch wabshaba pi chum hekid ab wo t‑waidad.
Mt wo e iattogi g pi apꞌekamkaj mamtp pi ab hu wo kaihamad g Jiosh. Ab g
aꞌai wo i e gewkemhunadmamt ab wo kaihamad.

14 Dach s‑wohom Christ hemajkamga mattp an wo si uꞌukchid g
t‑wohochudadag wehs t‑doakag oidam.

15 Mt heg hekaj wo s‑chegitok ihda mani am em‑ahgid ch pi wo pi
chechkaidagkhabmasmamashwahegammashpi abhuwohog elid g Jiosh.

16 Jiosh atshwaamhadoꞌibia abha amjed g Egypt t amhemajkamamgahi
wuhshanim gMosesbad. Kush eda hahawa pi chechkaidag.

17-18 Sh g Jiosh s‑ha kehꞌid ch hab kaij matsh pi wo ha hiwigi mas am wo i
wahp amai mash hebai am chum apꞌechudch ha wehhejed k hoꞌip wehs koi
hegam geꞌeged mash pi ab hu wohog elid. Kush heg hekaj am oiopo tohono
jewed ch ed giꞌikko wehst‑mahm (40) aꞌahid ab.

19Neh, id o am t‑chehgidch matki heg hekaj pi am hu ha wahpki g Jiosh
heg eda jewedmash pi ab huwohochud.

4
Mash g Jiosh am apꞌechudch g s‑ap t‑pihhuna

1-2 Kutki heg hekaj pi am hu ha apꞌet g Jiosh waida. Kutt ahchim
wo s‑t‑gihugad matt pi hab wo masmak mash wa hegam. Jiosh ash am
t‑wehhejed apꞌechudch e‑kihdag ed hab shamasmamashwa amhawehhe-
jed chum apꞌechudch hegai jewed.

3 Id ash am apꞌechudas ged hu i amjed matsh am e nahto g jewed. Sh
wabshaba hab masma hab chuꞌig am t‑wehhejed mash wa hab chuꞌig am
ha wehhejed. Jiosh ash hab kaij matsh pi hedai am hu wo i wah pi ab hu
wohochudch kwabshaba abwo bei g s‑koꞌok e‑namkidadag. Kutt heg hekaj
ab wo s‑wohochudad ch hab s‑ap amwo i wahp kihdaj ed am i t‑pihhunk ia
jewed dahm.

4An o hab chuꞌig Jiosh heki hu oꞌohana ed matsh nahto g jewed ch dahm
kahchim chuhdp tashkaj k am hahawa i e pihhu heg eda wewaꞌak tash.

5Pegih, sh am t‑wehhejed an hab chuꞌig g s‑ap heubagida wehmaj g Jiosh.
Shwabshabamuꞌijj pi abhuwohochud g Jiosh. Kushhabkaijmatshpi hekid
am huwo i wahp.

6Hegammat ab wo s‑wohoch g s‑kehg haꞌichu ahgaj g Jiosh atsh am wo i
wahp Jiosh kihdag ed.
Neh, pi atsh am hu i wahp heg eda jewed mash g Jiosh am wui ha waid

hegammatsh wehpeg kah g waidaj natsh pi pi ab huwohoch.
7-8Tshwabshaba g ha‑aꞌaliga am i wahp. Tsh g Joshuabad am i hawanim.

Kush ab hawui hab hahawa kaij g Hekia S‑apꞌekamGewkdag ihdamani wa
am em‑ahgid:
Ab o em‑waid g Jiosh habmasmamowa ab ha waid g em‑geꞌegedga.
Kumt pi wo pi chechkaidagk habmasmamowa hegam. Psalm 95:7-8
Heki atsh hu am i wahp heg eda jewed. K heg hekaj tasho mo pi ab hu heg
wui ha waid g Jiosh
9-10chwabshabahawaidmatshdwohemajkamgajk. Kuthabwoenahtokch
mat amwo iwahpheg eda si s‑kehg s‑hehgigmashhawehhejed apꞌechudch.
Jiosh atsh am i nahto g e‑chikpan k hahawa si s‑hehgig. Kutt ahchim hab
waꞌap wo nahto g t‑chikpan k wo si s‑hehgigkmattp wo t‑nahtokch.

11 Pegih, oi g am wo e nakog mamt am wo i wahp k wo si s‑hehgigk am
wehmaj g Jiosh. Pi atsh amhu iwahphegammatshpi abhuwohog el g Jiosh.
Kutt wo s‑t‑nenꞌoid k pi hab womasmak.

12Shoꞌowaꞌi si s‑gewkdag g Jiosh neꞌoki. K g Jiosh heg hekaj am chehgidch
mo has chuꞌig g t‑doakag ch t‑chegitoidag. Bomasma g neꞌokij mo g s‑muꞌuk
wainomi mamtp hems heg hekaj ged hu wo si hikuch g chuhkug ch ohꞌo k
wo chehmo haschu ged hu si eda.

13 Pi att wo shaꞌi t‑nako machs haschu gam hu wo ehsto ab amjed g Jiosh.
Wehsohaꞌichu s‑mahch. Kutthemhowahema tashamwogegokiwuabaꞌich
k wehs wo ah g t‑chuꞌijig.

Mash d si uhgchu t‑pahlig g Jesus
14Do si uhgchu t‑pahlig ch d Jiosh alidag g Jesus ch an i wah Jiosh kihdag

ed am t‑wehhejed. Kutt heg hekaj ab wo s‑wohochudad chum hekid.
15 Ihda uhgchu t‑pahlig o si pihk e elid t‑hekaj natsh pi ab nakog k s‑mahch

hegai mach ahchim ab nakog. Jiawul ash hab waꞌap chum chehani mat hab
wo juhhegaimohaschupid Jiosh tatchuihabmasmamohemuab t‑chehani.
Kush wabshaba s‑ap ab wui kehk ch pi hekid hab juh g pi apꞌekam.

16Pegih, ab o t‑kaiham g Jiosh no pi g alidaj d uhgchu t‑pahlig ch si pihk e
elid t‑hekaj. Kutt heg hekaj s‑apwo t‑nakomatt abwo tahnid g i wehmtadag
ch pi wo ehbidad. T heg ab wo i s‑t‑hoꞌigeꞌid k ab wo i t‑wehmt.

5
1-3 Jiosh atsh am i apꞌech matsh hema g t‑wehm oꞌodham d wo uhgchu

t‑pahligk ch ab wui hab wo junihid g iagchulida ch hoꞌigeꞌidahuna am
t‑wehhejed ch hejel e wehhejed. Kut id hemho wo wa chum s‑hemajimak
ab t‑wui no pi hab waꞌap d oꞌodham ch hebai hab wua g pi apꞌekam.

4 Pi atsh hedai am wabsh wo hejel i e kei mat d wo uhgchu pahlk. Jiosh
atsh amwo i kei habmasmamatsh wa hab juh g Aaronbad ged hu i heki hu
matsh g amjedkamaj d wo papalk.

5 Tsh hab wa masma pi am hu wabsh hejel i e kei g Christ. Jiosh atsh wa
am i kehsh k ab wui hab kaij:
Ni‑alidag, hemuant amwoha chehgi g hemajkammapahpi dwaꞌi ni‑alidag.

Psalm 2:7
6An o hebai hab ep chuꞌig mash hab ep kaij ab wui:
Daptwopahlkheghekajmant am im‑kei habmasmamant gMelkisedekbad

ch pi heg hekaj maps d Aaronbad amjedkam.
Kupt chum hekid d wo pahlk. Psalm 110:4
Neh, bash kaij g Jiosh ab wui.

7 Kush g Jesus ab wui e hoꞌigeꞌidahun ch shoak ch iawua g e‑ohꞌog mash
eda ia oimmed ch ab aihim gmuhkig. Kush g Jiosh ab kaiham nash pi heg si
s‑hemajima ch ab si has elid.

8 Dash Jiosh hab elida matsh wo e shoꞌigchud k wo e muhkid am
t‑wehhejed. Kutshwawoho hab e juh k habmasma s‑mai gwohog elidadag,
chum as d Jiosh alidag.

9 Bat wa masma am i apꞌech g Jiosh mat hab wo juh g pi ha huhugedam
doꞌibiadag wehsijj t‑wehhejedmattp hedai ab wo s‑wohog el.

10Kush hab kaij g Jiosh mat am i kei mat d wo uhgchu pahlk hab masma
mat am i kei g Melkisedek.

Mamt pi wo heki hihi ab amjed g Jiosh
11Muꞌi ani haꞌichu chum s‑em‑mashchamimk ab amjed g Christ id hekaj

Melkisedek. Mt wabshaba pi wo amich.

12 Idani amki tash d Jiosh wohochuddam ch hab wo chum chuꞌigk mamt
haꞌi ep wo hamashcha. Kumtki eda koi si s‑ap s‑mai g wehpegmashchama.
Bam shamasmamam dwabsh kia al hahaꞌas aꞌal ch hegai waꞌi wihbi ihꞌe

13nam pi pi amichud g Jiosh neꞌoki ab amjed g s‑apꞌekam.
14Hegammatwo geꞌegeꞌehogat e‑wohochudadag ed at wo s‑amich g Jiosh

neꞌoki k wo s‑mahchkmo haschu d s‑apꞌekam ch haschu d pi apꞌekam.

6
1Gd hu i si wehpeg att am em‑mashcha mamt gam hu wo s‑ohhod g pi ap

e‑chegitoi k ab wo i s‑wohoch g Jiosh
2 k wo e pahl wapko. T g Jiosh ab wo i em‑wuwhas muhkig t amjed k pi

wo em‑lodai. Kutt heki hu em‑mashchamamt abwo ha taht hegammat hab
waꞌap abwo i s‑wohoch g Jiosh k wo e hoꞌigeꞌidahu am hawehhejed. Kut ab
wo bei g gewkdaj g Hekia S‑apꞌekam Gewkdag habmasmamamt ahpim.

3 Id o d hema hegam wehpeg mashchama am t‑wohochudadag ed. K
wabshaba haꞌichu d ep hegai mamt ep wo s‑mai. Mt heg hekaj pi heg wo
waꞌi aꞌagadmo d si shondaj g t‑wohochudadag.

4 Pi at wo e nako hegam mat wo s‑mahchk g Jiosh ch wo dagito mas gam
hu epwo s‑ohhod g pi ap e‑chegito k epwobei gwechij doakag. Heki o hu ha
tonlid g Jiosh g ha‑amichudadag. K g Hekia S‑apꞌekam Gewkdag am ha eda
chikpan. Kut chum bei ihda wechij doakag

5k chum s‑mahchmo g Jiosh haꞌichu ahga s‑apꞌe ch neid g Jiosh gewkdag
6 ch wabshaba wehs dagito ihda heg hekaj pi apꞌekam. Heg o wa wepo

mat ab ep sisish g Jiosh alidag kots t ab k si edawua am ep i e nohnogidk
pi apꞌekam wui. Kut pi wo shaꞌi e nako mas gam hu ep wo s‑ohhod g pi ap
e‑chegitoi.

7-8Neh, nohigpiwohomamhabelid g e‑eꞌesmat chums‑kehgwobahidagt
mat hekid wo juh. Kumt wo dagito hegai oidag mat wabsh g hoꞌi wo i
wuhshad. Pegih, t hab wa masma wo em‑dagito g Jiosh mamtp pi haꞌichu
wehhejed wo s‑kehgajk.

9Ni wabshaba hab em‑elid mamt woho e doꞌibia k hab masma ab baꞌich
wo i bei g Jiosh hoꞌigeꞌidadag.

10 S‑ap am haꞌichu hab junihim hawehhejed g e‑wehmwohochuddam ch
hab wabsh kia junihim nam pi si pihk e elid ha hekaj. T g Jiosh wo s‑chegito
hegai mam haschu hab junihim.

11 Tatchua ani mamt hab wa masma am hab wo junihid wehs e‑doakag
oidam ch ab wo ai hegai mo g Jiosh ab t‑makiog hahawa.

12Hegammashwaheki huab s‑wohochudg Jiosh ash s‑bahbagi abnenida
mat habwo ha junimash haschu hab kaij mat habwo juh. Kumt ahpim hab
wowamasmak.

Matsh g Jiosh pi hekid am gawul wo juh g e‑neꞌoki
13 Jiosh ash wa am si ahg g t‑shohshonbad Abraham mash haschu ab

t‑makiog
14ab wui hab kaijch:

Hejel ni‑wehhejed ani si m‑ahgidmant ab wo si s‑m‑hoꞌigeꞌid k abmuꞌi wo i
ha wuwhas gm‑amjedkam. Genesis 22:16-17

15 Kutsh heg am wabsh s‑bahbagi nenida k am nei matsh wa g Jiosh am i
shonwuichmat haschu am ahgi mat hab wo juni.

16Neh, s‑mahch achmat am Jiosh tahgio aꞌai wo i apꞌech g hemajkammat
woho hab wo juh g haꞌichu e‑ahga.

17Pegih, t g Jiosh am hejel e tahgio i apꞌech g haꞌichu e‑ahga Abrahambad
wui no pi pi hedai baꞌich i geꞌej mas am tahgio wo i apꞌech. Bo masma am

t‑chehgidch ahchim mach ab s‑wohochud mat pi hekid am gawul wo juh g
hab e‑elida.

18Kutt heg hekaj abwo t‑gewkemhunadmat s‑apwo nahto g t‑doꞌibiadag.
19-20 Jesus atsh am heki hu i wah dahm kahchim ch ed. Kuch heg hekaj

s‑mahchmat amwo i t‑wahpki ahchimmach ab s‑wohochud. Jiosh atsh am
i kei matsh d wo uhgchu t‑pahligk chum hekid. Pi ash heg hekaj d pahl mas
d papal ha amjedkam. Jiosh atsh am i kei hab masmamatsh wa heki hu am
i kei hegai mash hab chehgig Melkisedek.

7
Mash gMelkisedekbad d kownal ch d ep pahl

1 Nt wo haꞌichu em‑ahgi ab amjed hegai Melkisedekbad mant wo
em‑tashogi g Jesus chikpan. Jiosh atsh am i kei g Melkisedekbad. Kush d
kownal am Salem kihhim ch ed ch d ep pahl.
Kutsh idam Abrahambad gam hu hebai gidahiop k am haꞌi ha kokda g pi

apꞌekam kokownal k ab uhpam hihim. Kutsh g Melkisedekbad ab ha nam k
ab i s‑hoꞌigeꞌel g Abrahambad amwehhejed g Jiosh.

2 Tsh g Abrahambad ab mah mo haschu ab d wuikamaj g Jiosh mash d
hemako tahpnamowehst‑mahm e tahpanch g gehgewadaj.
Melkisedekbad chehgig o hab d ahga ‘S‑apꞌekam Kownal.’ K g Salem hab

d ahga ‘Dodolimadag.’ K heg hekaj d ep dodolimkam kownal.
3 Pi o an hu hebai oꞌohanas mas hedai d ha‑amjedkam g Melkisedekbad

ch has masmamahsi k has masma heb hu hih. K id am t‑chehgidchmat has
masma in wo i wuhsh g Jiosh alidag ab dahm kahchim t amjed k am uhpam
epwo him k dwo uhgchu pahlk chum hekid.

4Melkisedekbad oki baꞌich d i si s‑has haꞌichumo g Abrahambad. Tsh heg
abmah g hemako tahpnamowehst‑mahm e tahpanch g gehgewadaj matsh
am ui cheggiadag ed

5 K hab chuꞌig g t‑chehanig matsh hegam t‑wehm oꞌodham mo d Lev-
ibad amjedkam ch d papal ab t‑amjed wo ui hegai hemako tahpna matsh
wehst‑mahmwo e tahpanch g t‑gehgewadag.

6 Kush ihda Melkisedekbad pi d Levibad amjedkam. Tsh eda g Abra-
hambad ab namkid hegai mo d Jiosh wuikam. Tsh g Melkisedekbad ab i
s‑hoꞌigeꞌel.

7 Kuch s‑mahch mat g geꞌechu ab wo s‑hoꞌigeꞌel g chumchu. K heg hekaj
baꞌich i geꞌej g Melkisedekbadmo g Abrahambad.

8 Melkisedekbad o baꞌich d i si s‑has haꞌichu mo g t‑papalig. Hegam o
wabshkoꞌihim. Kwabshabapi anhuhebai oꞌohanasmatmuhgMelkisedek-
bad.

9 K heg wa wepo mat g t‑papalig ha‑shohshonbad Levi am namkid g
Melkisedekbad

10nash pi ab d Abrahambad amjedkammash heg am namkid.
11 Jiosh atsh am i ha chuhcha g Levibad amjedkammatsh d wo t‑papaligk

ch abwo t‑mah g chehanigaj. T wabshaba pi wo shaꞌi e nako g t‑papaligmas
amwo i t‑apꞌech g Jiosh wehhejed. Tsh heg hekaj ab hema ep i wuhshmash
gawul masmamo hegam chwepomasma gMelkisedekbad.

12Kut hemhowaamgawul juh g Jiosh g e‑chehanigmat amwo i kei g Jesus
mat d wo t‑pahligk.

13-14 Heg ash pi ab hu d Levibad amjedkam ch wabshaba ab d Judabad
amjedkammatsh idam pi d wo chum papalk am t‑chehanig ed. K heg hekaj
tashomat g Jiosh am gawul juh g e‑chehanig am t‑wehhejed.

Matsh g Jesus am i e kei habmasmamatshwa gMelkisedekbad

15 Neh, baꞌich ant am wo i em‑tashogi mo g Jesus pi ha wepo masma g
t‑papalig ch wabshaba wepomasma gMelkisedekbad.

16 Pi atsh e pahlch g t‑chehanigkaj k wabshaba e pahlch g gewkdajkaj g
e‑doakag. K g doakaj d pi ha huhugedam.

17Heg o hekaj ab amjed oꞌohanas mash ab wui hab kaij g Jiosh:
Am ant i m‑kei habmasmamant wa am i kei g Melkisedekbad.
Kupt chum hekid d wo uhgchu pahlk. Psalm 110:4
Neh, bo kaij g Jiosh am e‑alidag wui.

18-19Kut heg am i t‑apꞌech Jiosh tahgiomach ab hahawa s‑apmiabid. Heki
hu t‑chehanig o pi ab hu shaꞌi t‑mahkch g gewkdag machs hekaj am wo i
t‑apꞌech Jiosh wehhejed. Kut hekaj g Jiosh gam hu hab i juh.

20 Jiosh ash hab wabsh kaij matsh g Levibad amjedkam dwo papalk
21 ch wabshaba g e‑gewkdagkaj hab kaij ab wui g Jesus:

Ahni ani g ni‑gewkdagkaj hab si kaij mapt d wo uhgchu pahlk chum hekid.
Kunt pi hekid am gawul wo juh g hab ni‑elida. Psalm 110:4
Neh, bash kaij g Jiosh.
22 K id am t‑chehgidch mat g Jiosh am i apꞌech g baꞌich i s‑kehg apꞌechuda
mat hi heki hu nat pi am i kei g hejel e‑alidag mat d wo uhgchu pahlk chum
hekid.

23HegamLevibad amjedkamat piwo enakomas dwopapalk chumhekid
no pi koꞌihim.

24 T wabshaba g Jesus chum hekid d wo doakamk. T hab pi hedai ep am
kehkud ed wo i kekiwua.

25Kut wo e nakomat wehs wo ha doꞌibia hegammat am gahi wuhshanim
ab wo i e nohnogi Jiosh wui nat pi chum hekid d wo doakamk ch am ha
wehhejed ab wo tahnid g Jioshmat amwo i ha wehmt.

26Tatchua ach g si s‑apuhgchupahl. K g Jesuswohohabmasma chdhekia
s‑apꞌekamch i e gawulkadchabhaamjed gpi apꞌekam. Idani o andaha Jiosh
wehm an dahm kahchim ch ed.

27 Pi o wepo masma hegam mo d uꞌugchu papal am heki hu t‑chehanig
ed. (a) Hegam o d pi ap chuꞌijkam ch wehpeg ab wo haꞌichu iagchul hejel
e‑chuꞌijigwehhejed k abhahawo iagchul g hemajkamha‑chuꞌijigwehhejed.
K wabshaba g Jesus pi ha chuꞌijig. (b) Hegam o chum hekid ab haꞌichu
iagchulid Jiosh wui. T wabshaba g Jesus hemho hab juh. T heg wehs am i
apꞌech g pi ap ha‑chuꞌijig. (c) Hegam o ab haꞌichu chum namkid g Jiosh. T
wabshaba g Jesus hejel am i e dagito mat hekaj ab wo iagchul.

28Hegammodpapal abheki hu t‑chehanigwechoopi d shaꞌi hekiakamch
pi ap wo nahto g e‑chikpan. T wabshaba g Jiosh am hahawa i kei g e‑alidag
g hejel e‑gewkdagkaj. K heg d uhgchu t‑pahlig ch d si hekiakam. Pi at hekid
wo huhug g gewkdaj. T hab s‑ap wo nahto g e‑chikpan.

8
Matsh im hu hab i chum e juh g Tuhligo himdag chehanig

1Neh, bo wa masma d uhgchu pahl g Jesus mant am i em‑tashogi. Kush g
Jiosh ab si has elid ch am ewehm dahshch e‑kownal daikud ed.

2 Jiosh kihdag o si s‑wohom d geꞌe cheopi ch pi d wabsh hemajkam
ha‑nahtoi. K heg eda am chikpan ihda si s‑wohom uhgchu t‑pahlig.

3Uꞌugchu papal at ab haꞌichu wo chum iagchul Jiosh wui am wehhejed g
pi ap ha‑chuꞌijig g hemajkam. T id hab waꞌap wowa juh g Jesus.

4 K eda pi hiwgidas mas hab wo juh ia jewed dahm no ge d Levibad
amjedkam. Do waꞌi idam mo am t‑himdag chehanig ed hab wua g chuꞌijig
iagchulida.

5Kedagha‑chikpanwabsh t‑chehgidchg Jioshkihdagchhegai si s‑wohom
chuꞌijig iagchulida.
Jiosh atsh wa am chehgi g Mosesbad mo has masma g kihdaj an dahm

kahchim ch ed. Kush wa neid g Mosesbad an kehkch doꞌag dahm. Kush wa
hab kaij g Jiosh ab wui:
Am ani m‑chehgidmo hasmasma g ni‑kihdag.
Kupt amwohaahgi ghemajkammathabmasmaamhemahabwo juhg ikus

kihmat d wo ni‑cheopigak. Exodus 25:40
6Neh, hegamuꞌugchu papal o am i chumhawehmt g hemajkamheg hekaj

heki hu hab elidaj g Jiosh. Kwabshaba ihdawechij haꞌichu hab elidaj baꞌich
i s‑kehgaj no pi g Jiosh baꞌich i s‑kehg haꞌichu ab t‑makiog. K g Jesus baꞌich i
s‑ap i t‑wehmt heg hekaj.

7 Pi at am hu hab wo juh g wechij apchuda g Jiosh matp g hekiukam s‑ap
amwo i t‑apꞌech wehhejed.

8Neh, bash kaij g Jiosh:
Ab o him g tash mant amwo nahto g wechij hab ni‑elida am ha wehhejed g

ni‑hemajkamga.
9Kut pi hab wo masmak mo hegai mant am chum nahto am ha wehhejed g

ha‑geꞌegedgamant eda ab i ha wuwhas Egypt jewed t amjed.
Hegam o pi ap am hu hab junihim g haꞌichu ni‑apchuda.
Kuni heg hekaj pi ha chegima.
10Nt wabshaba am hab wo juh g wechij haꞌichu hab ni‑elida am ha wehhe-

jed.
K d ihdamant amwooꞌoha gni‑chehanig ha‑chegitoi ed ch amha‑iꞌibdag ed.
Kut woho dwo ni‑hemajkamgak.
Nt ahni d wo ha‑Jioshgak.
11Kutpi hedaiwo shaꞌi hamashchag e‑wehmoꞌodhammatwo s‑ni‑mahchk.
Wehs at wo s‑ni‑mahchk, chum as hedai wudwo k.
12 Gm ant hu hab wo i juh g pi ap ha‑chuꞌijig k pi hekid ep wo chegitok.

Jeremiah 31:31-34
13Neh, bash kaij g Jiosh. K heg hekaj tashomat hekit hegai heki hu t‑himdag
chehanig k oi gam hu habwo i e juh.

9
Mat i e wechijidmach hasmasma habwua g ab has elida Jioshwui

1Am o apchudas heg eda heki hu chehanig mat has masma g hemajkam
ab has wo elidad g Jiosh ch am ep apchudas mat g hemajkam am wo i kei g
ikus kihmat hab d wo ahgak.

2 Id ash wa an e eda kuhpi. K hegai wehpeg kih hab e aꞌaga ‘Hekia
S‑apꞌekam Kih.’ Sh id eda am haꞌichug g lalampa chuhchakud ch mihsa. Sh
heg abmihsa g papal am doꞌaw g pahn ch hekaj ab si has elid g Jiosh.

3Kush hegai hema ep kih hab e aꞌaga ‘Si Hekia S‑apꞌekam Kih.’
4 Id ash eda am haꞌichug g ohla iagchulidakud. Kush id ab g papal an

memheid g s‑ap uhwhaꞌichu. Kush am ep haꞌichug hegai uhswashamash d
chehgida mach d chum Jiosh hemajkamga ahchim Tutuligo. Id ash wehsko
e maꞌishch g ohlakaj. Am ash id eda e dahshch g ohla haꞌa. Sh id eda haꞌi
nuhkud hegai haꞌichu hugi mash hab e aꞌaga ‘manna.’ Kush am e chekch
hegai Aaronbad usaga mash wa ab i iꞌiwgi. Kush wa am ep e toꞌakch hegai
gohk koꞌokmalk hohodai mo an ab oꞌohanas g Jiosh chehanig.

5 An dahm ihda uhs washa ash an nahtois g gohk anghil ch ab e wui
gegok ch g e‑aꞌankaj am ehkchulidch matsh hebai wo e iawua g ehꞌedaj g
ha‑iagchulida. Id ash ame iawuamatshhekaj g Jioshwo s‑hahoꞌigeꞌid k gam

hu hab wo i juh g ha‑chuꞌijig. Pi ant am hu wo kia wehs haꞌichu t tashogi ab
amjed ihda.

6 Neh, bash wa masma wehs apchudas idam haꞌichu. Sh g papal am i
wahpk wehpeg kih ch ed wehs tashkaj ch am habwua g e‑chikpan.

7 Kush wabshaba heg waꞌi si uhgchu pahl ged hu i wapke heg eda baꞌich
kih hemho ahid ab. Kush g haꞌichu doakamehꞌed am iagchulid Jioshwui am
wehhejed g e‑chuꞌijig ch ha‑chuꞌijig g hemajkam matp hems am hab juh pi
mahchchmo d pi ap chuꞌijig.

8 Hegai Si Hekia S‑apꞌekam Kih o wepogidas g Jiosh kihdag. K g Hekia
S‑apꞌekamGewkdagamt‑chehgidchmopikoi abhukuhpiꞌoksg Jioshkihdag
am t‑wehhejedmo eda wabsh kia an kuhpi hegai kih.

9K d wabsh chehgida mo g haꞌichu doakam ab iagchulid Jiosh wui. Pi at
woho amwo i ha apꞌech Jiosh tahgio. K heg hekaj amwabsh kia e kudut heg
hekaj pi ap e‑chuꞌijig.

10 Ihda heki hu chehanig o wa am ha chehgidch mat haschu wo koꞌad ch
has masma wo i e apꞌechudad e lihmhunch am Jiosh wehhejed am hugkam
mat hekid g Jiosh amwo i wechijid wehs haꞌichu am t‑wehhejed.

11Tshwa id amwoho hab e juh g Christ k d si uhgchu pahl amdahmhegai
s‑kehg haꞌichu mash g Jiosh hab kaij matsh hab wo t‑juni. Hegai apchuda
mo am eda chikpan g Christ o baꞌich i geꞌej ch baꞌich i s‑apꞌe mo hegai geꞌe
cheopi mani am heki hu ahg. Pi at g oꞌodham am nahto. K pi d ihda jewed
dahm haꞌichu.

12Hemho at am iwah g Christ heg eda apchuda s‑ap nahtok g t‑doꞌibiadag.
Hegam mo d jewed dahm papal o wabsh g haꞌichu doakam ha‑ehꞌed am
iagchulid. T wabshaba g Jiosh alidag g hejel e‑ehꞌedkaj ab t‑behi g pi ha
huhugedam doakag.

13Neh, mash wa g ha‑ehꞌed g siswat ch totolo ab e sihbanid ch g matai ab
amjed g wisilo mehidag ab e nehnichud ha dahm g hemajkam mat wo ha
chehgi mat wo i ha kegch g Jiosh heg amjed matp hems pi ap am hu hab
junihim g e‑himdag chehanig.

14Pegih, t baꞌich i geꞌehaꞌichuhab t‑juni gChristmatamiedagito Jioshwui
k am t‑wehhejed e muhkid. Hekia S‑apꞌekam Gewkdag o wa ab mahkch g
gewkdagmat hab juh. K dhekia s‑apꞌekam iagchulida. Heki achdhu t‑kudut
heghekaj pi ap t‑chuꞌijig. Twabshaba gChrist am iagchul g e‑ehꞌed Jioshwui
mat amwo i t‑apꞌech. Kuch am hahawa g Jiosh wehhejed chikpan.

15 Bash kaij g Jiosh matsh ab wo t‑mah g pi ha huhugedam doakag k ab
wo i t‑wahpki e‑kihdag ed. T g alidaj am i apꞌech ihda wechij haꞌichu ahgaj
t‑wehhejed ahchim mo g Jiosh ab t‑waid. Muhkigaj at am i t‑wuwhas matt
pi wo ai g t‑namkidadag heg hekaj pi ap t‑chuꞌijig ab wecho hegai heki hu
apchuda.

16 Neh, mat hema wo muh k am wo dagito g e‑ahga mat hedai wo i ui g
haꞌichu enigaj. T hemho wa am wo e wohokamch mat muh ihda oꞌodham.
Kut am hahawa habwo e juh g ahgaj.

17Pi at hab wo shaꞌi e juh g ahgaj mat wo kia doakad. T hekid wo i muh, t
hab haha wo e juh.

18Chumhems hegai heki hu apchuda amha shahgid g Jiosh ch hemajkam
at i e apꞌech g ehꞌedkaj.

19Mosesbad atshwehpeg amwehs ha ahgi g chehanigmo has imasma an
oꞌohanas k am hahawa wasib g wisilo ch siswat ha‑ehꞌed k g shuhdagi am i
wehnad k id oꞌos heg ab oꞌohanamoanhab chuꞌig g chehanig ch abha dahm
ghemajkam. Batsh juh ihdaamwahasmahs shaꞌikajmohabeaꞌaga ‘hyssop’
ch kahwal wopomo i wegiumdas.

20Kush wa hab kaij g Mosesbad:

Id o d ehꞌedmat hekaj i e shonwuich g apchudaj g Jioshmamt abwo s‑wohog
elidad. Exodus 24:8

21Bash wa kaij ch hab waꞌapmasma ab oꞌos g ehꞌed heg ab ikus kih ch wehs
haꞌichu dahmmash hekaj am ihm g Jiosh.
22 Do Jiosh chehanig am t‑wehhejed ahchim Tutuligo mo wehs haꞌichu e
kegchud heg hekaj ehꞌed. T g pi ap chuꞌijig gam hu hab wo i e juh hab waꞌi
masmamat g ehꞌed wo e iawua.

Matsh g Christ e muhkid t‑wehhejed k hekaj gam hu hab i juh g pi ap
t‑chuꞌijig

23Neh, bo masma i e kegchud idammo amwabsh oidch hab chuꞌig hegai
mash am Jiosh kihdag ed. Twabshaba g dahmkahchim apchuda hemhowa
baꞌich i s‑apꞌekam iagchulidakaj wo i e kegch.

24Hegai SiHekia S‑apꞌekamKih ash amoidchhab junis g Jiosh kihdag. Tsh
g Jiosh alidag pi amwabsh i wah heg eda kwabshaba am iwah Jiosh kihdag
ed k idani am t‑wehhejed neok am tahgio g Jiosh.

25Uhgchu t‑pahlig ahchimTutuligo owabsh g haꞌichu doakam t‑mumꞌajid
ch ab Jiosh wui iagchulid. Tsh wabshaba g Jiosh alidag baꞌich i s‑ap
iagchulida hab juh nat pi hejel e muhkid am t‑wehhejed.
Pi o hekid nahtois g ha‑chikpan g uꞌukchu t‑papalig. K heg hekaj muꞌikko

hab junihim.
26 Tsh wabshaba g Jiosh alidag wabsh hemho hab juh k pi muꞌikko e

muhkidamt‑wehhejed. Neh, khabmasma tashomat s‑apnahto g e‑chikpan
mat gam hu hab i juh g pi ap t‑chuꞌijig. Kush hemu hahawa e aihim mat g
jewedwo huhug.

27Am o apchudasmat hemhowawomuh g oꞌodham hemho k heg i dahm
abwo ai g geꞌe lodaita tash.

28 Bat wa masma g Christ hab waꞌap hemho am i e dagito t‑wehhejed k
gam hu hab i juh g pi ap t‑chuꞌijig. T id pi am hahawa ep d wo chikpanajk.
Tshwabshaba ia epwo i emaskogimatwo t‑doꞌibia ahchimmachab si hiwig
ch ab nenidamat ab ep wo jiwia.

10
1 Ab ash wa t‑chehani g Jiosh matt ab wui wo ha iagchulidad g haꞌichu

doakam wehs aꞌahid ab. Id atki pi gam hu hab wo i juh g pi ap t‑chuꞌijig k
wabshaba wabsh s‑kohmagim t‑chehgidch mat has masma g Jiosh gam hu
hab haha wo i juh.

2 Pi at ep wo t‑kudutad g pi ap t‑chuꞌijig matp gam hu s‑ap hab wo i e juh
heg hekaj iagchulida. Kutt heki hu waꞌi haꞌasa hab wo juh.

3 Ihda t‑iagchulida o amwabsh i t‑chechegitolid g t‑chuꞌijig wehs ahid ab.
4 Pi at hekid wo shaꞌi e nako g totolo ch siswat ha‑ehꞌed mas gam hu hab

wo i juh g t‑chuꞌijig.
5-6Sh heg hekaj ab wui hab kaij g Jiosh g alidaj amwo jiwiak jewed dahm:

Pi ap wa chum hohhoꞌid mat g hemajkam ab m‑wui wo iagchul g haꞌichu
doakam.

Id o wabsh ha chehgid mant has masma gam hu hab wo i juh g pi ap
ha‑chuꞌijig.

Heg apt hekaj habwo ni‑juhmant dwo jewed dahm oꞌodhamk ch abm‑wui
wo ni‑iagchul.

7Ni heg hekaj hab kaij mani abm‑wui ni‑dagitokch ch am habwo juh hegai
mo an oꞌohanas m‑oꞌohana edmap ni‑tatchuid. Psalm 40:6-8

8Neh, Jiosh o ab ha chehani g hemajkammat abwuiwo ha iagchul g haꞌichu
doakam. Kumtp hems pi amichudmas haschu ahgch hab e kaij mo chum pi
hohhoꞌid hegai iagchulida.
9Pegih, bo e kaij no pi d wabsh chehgida am hugkammat hekid g alidaj hab
wo juh g s‑wohom iagchulida amhejel e dagitok Jioshwui. Heg ash hekaj ab
wui hab kaij:
Ab ani m‑wui ni‑dagitokchmant hab wo juh gm‑tatchui. Psalm 40:7
10Do Jiosh hab elidamat g alidaj wo emuhkid am t‑wehhejed. Kut wawoho
hab e juh k habmasmawehs gam hu hab i juh g pi ap t‑chuꞌijig.

11Wehs tashkaj o amhabwua g e‑chikpan g t‑papalig chmuꞌikko habwua
g iagchulida. T wabshaba ihda iagchulida pi hekid gam hu hab wo i juh g pi
ap t‑chuꞌijig.

12 Jiosh alidag at hi hemako iagchulida hab juh mat gam hu hab wo i juh.
K id chumhekid s‑kehgaj hegwehhejed. T g Jiosh ab hahawa si has elid k an
e wehm dahshch e‑kownal daikud ed.

13K idani ab dak ch abwo aimat g Jioshwo ha gewitojel hegammo abwui
gegok.

14 Pegih, t hemho am e iagchul t‑wehhejed k hekaj i ha apꞌech iaꞌi amjed
wehs hegammat gam hu oa g pi apꞌekam ha‑ihbdag ed.

15 Hekia S‑apꞌekam Gewkdag o am hab waꞌap wohokamchud ihda hab
masma:
16Bo kaij g Jiosh:
Id o d wechij apchudamant am habwo juh ha wehhejed.
Bant wo juh g ni‑tatchuidag am ha‑iꞌibdag ed ch ha‑chegitoi ed. Jeremiah

31:33
17K hab ep kaij:
Am ant hu wo pi chegito g pi ap ha‑chuꞌijig k pi dahm am hu ep wo shaꞌi i

chegito. Jeremiah 31:34
18Pegih, t gamhuhab i e juhgpi ap t‑chuꞌijig. Kutt hekaj hahawapiheghekaj
hab wo shaꞌi juh g iagchulida.

Oig, tt hig abwo imiabi g Jiosh
19Ab ach hahawa si apꞌedag matt ab wo i miabi g Jiosh nat pi muh g Jesus

am t‑wehhejed. Id o hegwawepomach apꞌedagmatt amwo iwahp heg eda
Si Hekia S‑apꞌekam Kih.

20 E at muhkid g Christ am t‑wehhejed k hab masma ab i kuhpiꞌo ihda
wechij himdag am t‑wehhejed

21no pi s‑wohom d si uhgchu t‑pahlig ahchim Jiosh hemajkamga.
22Hekai ach hu t‑kudut g pi ap t‑chuꞌijigkaj. T wabshaba ab i t‑kegchud k

gamhu hab i juh g pi ap t‑chuꞌijig. Kuch heg hekai ab si hiwig ch d hekiakam
ch ab wo i miabi g Jiosh.

23 Jiosh at woho ab wo t‑juni mash has i kaij. Kutt heg hekaj si s‑wihnam
wo t‑uꞌukch heg ab.

24Ab att hig aꞌai wo si pihk t‑elidad ch ab aꞌai wo i t‑wehmtadmatt amwo
chehgidadmach ab ha tatchua g hemajkam ch amwo i ha wehmajk.

25 Haꞌi at haꞌasa ha wehm e nam g e‑wehm wohochuddam. Kumt wab-
shaba ahpim pi hab wo chum e juh k ab wo si aꞌai i e gewkemhunad. E o
aihim mat ep wo jiwia g t‑kownalig Jesus. Kutt hekaj wahm baꞌich ab wo i
t‑gewkemhunad.

26 Pi at gam hu hab wo shaꞌi e juh g chuꞌijigaj hegai mat am hab wo kia
junihid g pi apꞌekam ha chum s‑mahchch g wohokam. Pi o am hu hahawa
haꞌichugmas haschu amwo e iagchul heg wehhejed.

27 Jiosh atsh wo ha lodait k gam huwo ha shul s‑koꞌok ha‑namkidadag ed.
K id hab masma mo g pi ha huhugedam mei. Heg o am waꞌi wiꞌis mat wo
chum si s‑ehbidadmatsh has wo ha juh.

28Mosesbad atki an oꞌohana Jiosh heki hu oꞌohana ed matsh gohk o waik
wowohokamch g chuꞌijigaj hegai mat gam huwo s‑ohhod g Jiosh chehanig.
Kutsh wo emuhkid.

29 Kumt baꞌich i s‑koꞌok namkidadag ab wo bei mamtp pi ab hu wo
haꞌichuch g Jiosh alidag. Heg at iawua g e‑ehꞌed k e muhkid mat gam hu
hab wo i chum juh g pi ap t‑chuꞌijig. Hekia S‑apꞌekam Gewkdag o chum si
s‑hemajima ab em‑wui. Kumt wabshaba wo si s‑nenꞌoidk

30nash pi hab kaij g Jiosh:
Ani ant ab wo hamah g ha‑namkidadag. Deuteronomy 32:35
K an ep oꞌohanas:
Jiosh at wo ha lodai g e‑hemajkamga. Deuteronomy 32:36
31Do si s‑ta ehbidamhaꞌichumamtwomuhpi amhueapꞌechudch Jioshwui.
Hemhowa at gam huwo em‑shul s‑koꞌok em‑namkidadag ed.

32 Am g wo s‑chegito mo wa has chuꞌig haꞌichu am em‑wehhejed. Muꞌi
haꞌichu amt nako amjed mamt ab s‑mai g wohokam k eda pi shaꞌi e gehgch
heg hekaj.

33Muꞌikko am s‑koꞌokam has em‑ahg ch em‑shoꞌigchud am hemajkam ha
tahgio. Hebai amwa si pi ap e tahtk ha wehhejed hegammo hab waꞌap hab
masma e shoꞌigchud.

34 Ab am ha wehm nakog g shoꞌigdag hegam mat e kuhpach. Ab am wa
wabsh s‑ap e tahtkmatwa chumwehs em‑wohppoꞌi g haꞌichu em‑eniga heg
hekaj mam s‑mahch mo baꞌich d i si haꞌichu hegai mamt ab bei mat id pi
hekid wo ha huhug.

35 Pi g am wo heb hu wua g e‑wohochudadag. Id at wo em‑uꞌapajel g geꞌe
em‑mahkigdag.

36Bamt wo junihid g Jiosh tatchui ch wo s‑chu nakogad. T g Jiosh am hab
wo em‑juni mash haschu hab s‑em‑junimk.

37Neh, bo chuꞌig an Jiosh oꞌohana edmo hab kaij g Jiosh:
Pi o geꞌe tash amwiꞌis mat amwo jiwia g si ni‑Kehsha.
38Ni‑hemajkamga at ab wo s‑wohoch ihda k wo e doꞌibia.
Tp wabshaba hema wabsh wo sha kuhkam kekiwua, nt pi wo hohhoꞌi ihda.

Habakkuk 2:3-4
Neh, bash kaij g Jiosh.
39 Tt ahchim hi pi wo shaꞌi kuhkam gegokiwua machs im hu hab wo i t‑juh
ab amjed g Jiosh k wabshaba ab wo i s‑wohochud k wo t‑doꞌibia.

11
Mohas chuꞌig g t‑wohochudadag

1T‑wohochudadag o hab d ahga mach s‑mahch mo woho hegai mach am
wui t‑gewpkadch, chum achs hems pi t‑wuhpuikaj neid.

2Muꞌijj g t‑shohshonbad ash ab s‑wohochud g Jiosh haꞌichu ahga. Sh hekaj
ab s‑ha hohhoꞌid g Jiosh.

3 Ab ach s‑wohochud g Jiosh haꞌichu ahga ch hekaj s‑amichud mat wehs
haꞌichu nahto pi haꞌichu amjed amwabsh neokk.

4Hema ash wa hab chehgig Abel ch ash ab s‑wohochud g Jiosh ch hekaj
ab s‑wohog elid k ab wui iagchul g haꞌichu doakam e‑muꞌa. Tsh wabshaba
g wehngajbad Cain pi hab masma hab e juh. Tsh g Jiosh ab si s‑hohhoꞌi g
Abelbad natsh pi hab juh g tatchuij. Id ach an neꞌokchulid Jiosh oꞌohana ed.
K id heg wawepomo g Abelbad amwabsh kia neok ch am haꞌichu t‑ahgid.

5Hema ash wa hab chehgig Enoc ch ash ab s‑wohochud g Jiosh. Sh g Jiosh
s‑hohhoꞌid ch gam hu i bei mash wabsh kia doa. Kutsh pi hedai edagi.

6 Hegam at wo waꞌi s‑ha hohhoꞌidad g Jiosh mat hedai ab wo
s‑wohochudad. Hegai mat ab wo i miabi g Jiosh at hemho wa wo s‑wohoch
mo an hema d Jiosh ch am i e tashogid ha wui hegammo ab s‑mahchimk.

7 Noahbad atsh ab i s‑wohoch g Jiosh k ab si has elid. Jiosh ash wa am
ahgid mat hema hab wo juh g si geꞌe wahlko natsh pi wo ha wiꞌin. Tsh
idam Noahbad woho hab e juh k heg eda e doꞌibia g e‑wehm kihkamwehm
ch e‑aꞌaliga ha wehm. Bat masma am mahsko wua g Jiosh g hemajkam
ha‑chuꞌijignatshpihegampiabhuwohoch. Kushhabkaij g Jioshmash idam
Noahbad d s‑apꞌekam nash pi ab s‑wohochud.

8Abrahambad ash ab s‑wohochud g Jiosh ch ab s‑wohog el. Jiosh ash hab
ahg matsh am hu hebai wo mah g mehk jewed. Kutsh ab wui wo hih. Tsh
g Abrahambad woho dagito g e‑kihdag k gam hu hih wa chum pi mahchch
mas hebai wo hih.

9 Jiosh atsh pi oi ha mah hegai jewed. Kush amwabsh i e chiwiapadad ch
am kihkahim ikus kih ch ed am ha wehm g e‑amjedkam. Kush g Jiosh am
hab waꞌap ha ahgid idam Abrahambad amjedkam matsh am hu hebai wo
hamah hegai jewed.

10Abrahambad ash abwui e gewkad hegai kihhimmo d Jiosh nahtoi ch pi
hekid wo i gei.

11Abrahambad ch Sarabad ashwaab s‑wohochud g Jioshmashwahabha
ahgid matsh wo hemamahsid g ali matsh eda heki hu kekelit. Sh g Sarabad
pi hamamdat.

12Neh, sh wa g Abrahambad d si keli mat pi ep wo chum e nako mas wo
alidt. T eda ab amjed i hih muꞌi hemajkam mo pi ta kuintama hab masma
mo g huhuꞌu ch habmasmamo g oꞌod an ge kahchki babsho.

13Wehsijj idammach amha chehcheg at koꞌo k huhug koiwehs uꞌuk hegai
mash haschu g Jiosh ab ha makiog. Heg o wa wepo wo mehkjed neid ch ab
si tatchua hegai haꞌichu no pi s‑mahch mo d wabsh chihpiadam id dahm
jewed.

14Hegammo hedai s‑mahch ihda o am tasho e gahgid g jewedmat dwo si
ha‑enigak.

15 Pi o am hu uhpam e chegito heg wui jewed mat am dagito. Jiosh at wo
ha hiwigi mat wo uhpam hihi matp hab wo e el.

16Kwabshaba amegewpkadchhegwui jewedmobaꞌich i s‑apꞌe, pej hegai
dahm kahchim kihdag. Jiosh o s‑hohhoꞌidmo hab aꞌagamo d ha‑Jioshga nat
pi am heki hu nahto g kihhim hawehhejed.

17 Abrahambad alidag ash hab chehgig Isaac. Tsh wa g Jiosh am wabsh
aꞌappe g Abrahambad mash eda d doakam mat wo mua g e‑alidag k hekaj
ab wui wo iagchul. Tsh g Abrahambad ab i s‑wohochud k hab chum juh,
chum as g Isaacbad d si hejel alidag ch d Jioshmahkigdag.

18 Jiosh ash wa hab ahgidmat ab Isaacbad amjed wo i hihi g amjedkamaj.
19Abrahambad o ab s‑wohochudmat g Jioshwo e nakomat ab uhpamwo

i wuhshad g Isaacbadmuhkig amjed. K heg wawepomat hab e juh nat pi oi
wa doꞌibia.

20 Isaacbadashwaabs‑wohochudg Jioshchhekaj amhaahgidge‑aꞌalidag
Jacob ch Esaumatsh has masma abwo s‑ha hoꞌigeꞌel g Jiosh.

21 Jacobbadashwaabs‑wohochudchab ihmg Jioshchamhaahgidhegam
e‑wopsmadmash d Joseph aꞌalidag matsh has masma ab wo s‑ha hoꞌigeꞌel g
Jiosh. Id at hab juhmo edamuhkhim anwabsh e‑cheowikud an e gewishch.

22 Josephbad ash wa ab s‑wohochud g Jiosh ch hekaj hab kaij am i
muhkhimk mat wo uhpam hihi g Tutuligo ab amjed g Egypt jewed ch am
ep si shel ha ahgidmat has wo juh g ohꞌoj.

23 Mosesbad jehj ash wa ab s‑wohochud g Jiosh. Kownal ash chum ha
chehani g Tutuligomatwo ha kokda g chechoj e‑aꞌaliga. Tsh eda gMosesbad
jehj pi shaꞌi ehbeni g kownal chehanig k eꞌesto g Mosesbad waik mashad
amjedmat mahsi neidchmo s‑ap ulini d ali.

24KownalalidagatshanhahawabeigMosesbadkhabaꞌagamodmadaj. K
wabshaba gMosesbad ab s‑wohochud g Jiosh ch pi hohhoꞌid am i geꞌehogatk
mat hab wo e aꞌagadmo dmadaj hegai mo pi d Jiosh hemajkamga.

25 Baꞌich i mat ab wo nako g shoꞌigdag ha wehm g Jiosh hemajkamga ki
hegai mat am heꞌes wo si s‑hehgigk hawehmhegammo pi ab huwohochud
g Jiosh.

26 Am ash aꞌamichud mat wo e shoꞌigch wehhejed g Jiosh si Kehsha. K
wabshaba id baꞌich d i si haꞌichu am wehhejed ki g Egypt jewed s‑kaisdag
no pi am wa s‑chegitog mash haschu si s‑kehg haꞌichu ab ha makiog g Jiosh
g e‑hemajkamga.

27Kutshheg hekaj pi shaꞌi ehbeni g kownal k amdagito g Egypt jewed. Heg
o wa wepo mo ab neid g pi ta neidagam Jiosh nash pi ab nakog g shoꞌigdag
amwehhejed.

28 Jiosh ash amahgid gMosesbadmatwoha cheha g hemajkammatwoha
kokda g kahwal mahmad k ab wui wo iagchul g ha‑ehꞌed ab e‑pupualit ab.
Tsh hab pi wo ha kokda g anghil g wehpeg cheoj ha‑aꞌaliga. Tsh g Mosesbad
ab i s‑wohochud k habmasma ha cheha g hemajkam.

29 Kush g Jiosh hab ha ahg g Tutuligo mat am gahi wo i huhud S‑wegi
Kahchki oidch. Kutsh ab i s‑wohochud k hab e juh. Kutsh am i tahp g
shuhdagi. Tsh am wabsh s‑gaki jewed oidk hihi. Tsh g Egypt t am shondal
am chum ha oidk heb e juh. Tsh hamaꞌish g shuhdagi k wehs ha kokda.

30 Neh, an ash wa uhgk hohodai kolhaidag g Jerico kihhim. Kutsh wa g
Jiosh hab ha ah g t‑shohshonmatsh an wo e himtchul. Tsh ab i s‑wohochud
k hab e juh. Tsh hekaj i shul g Jiosh hegai kolhai.

31Tsh am i wahp k wehs ha kokda hegammo pi ab hu wohog elid g Jiosh.
Tsh wabshaba hema ab s‑wohoch g Jiosh, chum as d chehpaꞌawi, k wa ha
doꞌibia hegam Tutuligo mash wa am s‑aꞌagi chechga g jewed. Kumtsh heg
hekaj pi muamamt hekid ha gewito.

32Pi antwoni‑nakomaniswehs inwooꞌoha abha amjedhegamkekelibad
mash hab chechgig Gideon ch Barak ch Samson ch Jephda ch David ch
Samuel chmuꞌi ehp g Jiosh haꞌichu i tashogiddam.

33 Jiosh ash wa hab ha ahg matsh haschu hab wo juh. Kutsh ab i
s‑wohochud k hab e juh. Haꞌijj atsh g nahnkomahs jejewed ha gewito k hab
wua g s‑apꞌekam. Tsh g Jiosh ab hamahmash haschu ha ahgidmat abwoha
mah. Haꞌi atsh wa e doꞌibia ab ha amjed gmaipid

34 ch ab amjed mam chum s‑ha kokdaimk g meikaj ch is‑pahyokaj. Do
wabsh oꞌodham ch eda ab bei g geꞌe gewkdag k am s‑chechojim ha gewito
g e‑obga ab aꞌai jejewed amjed.

35 Jiosh atsh wa ab uhpam i ha chegitoich g ha‑koꞌidag haꞌi uꞌuwi mo ab
s‑wohochud.
Haꞌi atshwawabsh s‑ap e taht k e koꞌij pi dagitoimk g e‑wohochudadag no

pi s‑mahchmat g Jiosh baꞌich i s‑kehg doakag ab wo hamah.
36Haꞌijj amsh wa s‑koꞌokam has ha ahg ch ha gewittan k haꞌi ha wupulsh

k ged hu si ha kuh.
37Haꞌijj amtsh wa ha maꞌichshulig k haꞌijj an ha eda si ha hikuch k haꞌijj

g is‑pahyokaj am ha kokda. Muꞌijj ash shaꞌi si shoꞌig ch wabsh g haꞌichu

doakam eꞌelidagkaj e eꞌenigadadch. Msh wamuꞌi ha shoꞌigchud ch pi ab hu
ap ha neid.

38Kumsh wa ha shoꞌigchud no pi d si s‑ap hemajkam. An o wabsh oiopo
tohono jewed oidk ch kaꞌakwulk oidk ch am wabsh kih wahpag ch ed ch
chehcho ch ed.

39 Id o wehs d ha‑apꞌedag am Jiosh wehhejed no pi ab s‑wohochud. T eda
chum koi ab hu nei mowa haschu ha ahgid g Jioshmat hab wo ha juni.

40 Jiosh at hab masma apꞌech mat ab t‑wehm wo bei g baꞌich i s‑kehg
apꞌedag.

12
Mo g Jiosh ha shelinid g e‑aꞌaliga

1Neh, idammuꞌi hemajkamat e nakonopi ab s‑wohochud g Jiosh. K id am
t‑chehgidchmatt ahchimhabwaꞌapmasmawo t‑nako. Muꞌi ohaꞌichugedhu
wabsh i chum t‑wulshshap. Kutt hemhowa abwo si i t‑hawpkaj habmasma
mat g e wopoichuddam. Hegammo d ewopoichuddam at am s‑gewkamwo
wohp heg oidk mamt hebai wo i ha cheki. Kutt ahchim hab wa masma am
s‑gewkamwo i t‑nako t‑wohochudadag ed.

2 Pegih, tt hig am wo i t‑gewpkai Jesus wui. Heg at ab i t‑mah g
t‑wohochudadagkwowa s‑ap t‑nahtoheg eda. Pi at shaꞌi dagito g e‑chikpan,
chum as e muhkid ab kots t ab k ab nako g si edadag no pi ab behiog g s‑ap
tahhadkam. Tsh g Jiosh ab si has elid k an ewehmdahshch e‑kownal daikud
ed.

3Muꞌi haꞌichu at ab nako g Jesus k ab ep nako g kehꞌidadag ab ah amjed g
pi ap hemajkam. Pegih, mt ahpim am hab waꞌap wo si e nakog k pi wo shaꞌi
haꞌasa.

4Koi amt haꞌichu shaꞌi nako ab wui gegokch g pi apꞌekam.
5-6Pi g amwo pi chegito mo ab si i em‑gewkemhun g Jiosh ch hab masma

ab em‑wehm neokmam d aꞌaligaj mash wa hab kaij:
Ni‑aꞌaliga, s‑gewkam ani em‑shohbid heg hekaj pi ap em‑chuꞌijig nani pi si

em‑tatchua.
Mt heg hekaj amwo si i oidahim k s‑gewkamwo e nakogad. Proverbs

3:11-12
7 Pegih, ab g wo nakogi g e‑shoꞌigdag hab masma matp hems g em‑ohg

s‑gewkam haꞌichukaj wo em‑shohbi. Em‑shoꞌigdag o am chehgidch mo g
Jioshhabmasmahab em‑juhkchmamdaꞌaligaj. Pi owohodha‑alidaghegai
mam pi haꞌichu i shohbid.

8 Jiosh at si s‑koꞌokam wo em‑shohbidad. Kumt hekaj wo s‑mahchk mam
d aꞌaligaj.

9Neh, em‑jehj atp hems ab s‑gewkam haꞌichu em‑shohbi. Kum ab si has
ha elid. Pegih, baꞌich o imatt abwo i t‑dagito t‑ohg Jioshwui k abwo bei g pi
ha huhugedam doakag.

10 T‑jehj id dahm jewed o heꞌes ab haꞌichukaj s‑gewkam t‑shohbidahim
hab elidch mo s‑apꞌe. K wabshaba g Jiosh ab haꞌichukaj i t‑shohbid mat hab
wo t‑juhmatt d wo hekia s‑apꞌekamkmo heg habmasma.

11 Pi o ta hohhoꞌidama mo hekid i s‑gewkam t‑shohbid g Jiosh. Ch
wabshaba heg amjed bebhe g si s‑apꞌekamdoakag ch hahawa si s‑ap t‑tahtk.

Haꞌichu i shelinida ch haꞌichu t‑shohbida
12Mt hekaj ab wo si e gewpkai Jiosh wui k wo s‑gegokim gegokiwua.
13Amghabwo junihid g s‑apꞌekammamt amwo i gewpka e‑himdag oidk.

Kut amwo em‑nei hegammo pi gewpkdag k atp hems ab wo i gewpka.

14Am gwo i e nakog k wehs s‑ap ab wo ha neidad g hemajkam ch am hab
wo junihid g s‑apꞌekamhaꞌichu namt pi habwaꞌimasma amwo iwahp Jiosh
kihdag ed.

15 Am at wo i wah g bagatalig em‑shahgid mamtp wo dagito g Jiosh
hemajimatalig. Am g aꞌai wo si e nuhkudadmat pi hab wo e juh.

16 Am g wo s‑e nenꞌoidad mamt pi wo e uamhu g pi apꞌekamkaj wabsh
pehegchudch g Jiosh haꞌichu hab masma matsh wa hab e juh hegai mash
hab chehgig Esau. Id ash d geꞌechu ha‑alidag. K heg hekaj haꞌichu d chum
apꞌedaj. Kush wabshaba pi ab hu has shaꞌi elid ch gagda mat si hemho
gegosig ab i nei heg amjed.

17 S‑mahch am matsh am hahawa chum gawul juh g pi ap e‑chegitoi k
chum shoak. Tsh wabshaba g ohgaj am hahawa pi e nako mas ab wo mah
g Jiosh hoꞌigeꞌidalig.

18 S‑e g wo nenꞌoidk no pi d si s‑has haꞌichu ihda Jiosh haꞌichu ahga mamt
ab i kaiha. Neh, t‑shohshonbad atsh ab wui hihi g Sinai Doꞌag matsh ab wo
kaiha g Jiosh chehanig. Kush g mehi an dahm wuhshani hegai doꞌag. K an
ha wehgaj g s‑chuhugam an kahch ch g s‑gewk hewel anmed

19 ch g kuikud ab kaida. K ab hema g neok. Tsh am i kah g hemajkam
ihdamash ab neok k ab si shoani ch ab ahgid gMosesbadmo pi kaimk hegai
neꞌoki.

20 Jiosh ash ab ha chehani ch hab kaij:
Pi amt ab huwo i chehchsh id ab doꞌag.
Kumt hemhowawomuamatp hedai am habwo e juh, chum as dwabshwo

haꞌichu doakamk. Exodus 19:12-13
Kush id s‑ehbid g hemajkam.
21Kush shaꞌi si s‑ta ehbidam haꞌichu habmahs. Sh gMosesbad hab kaij:
Ih, shaꞌani waꞌi si s‑ehbid ch si gigiwuk. Deuteronomy 9:19

22 Pegih, ch ahchim hemuch hab waꞌap kaiham g Jiosh haꞌichu ahga. K
g Jiosh kihdag d si s‑wohom t‑kihdag ch d dahm kahchim ch ed Jerusalem
kihhim. Bach aꞌaga amai mo am haꞌichug Sion Doꞌag. K id heg wa wepo
mach ahchim hab waꞌap ab wui t‑gewpkadch g doꞌag hab masma mash wa
g t‑shohshon. Muꞌi mihl anghil o an haꞌichug anai Jiosh kihdag ed.

23 Kutt ahchim mach ab s‑wohochud g Jiosh haꞌichu ahga an wo i
t‑hemapad k an wo haꞌichugk ch wo si s‑hehgigk. Heki o hu an oꞌohadag g
t‑chechgigmach d aꞌaligaj g Jiosh. Kutt g si hemako alidaj wehmwo edgidad
wehs haꞌichu. Jiosh o d si usagakam wehs hemajkam ha dahm. Kuch ab
s‑wohochud. K hegwawepomatt heki hu abwui hihi. An o haꞌichug hegam
mat heki hu koi am i e apꞌechudk Jiosh wui. Kutt amwo hawehmajk.

24Ab att i s‑wohoch g Jesus nat pi heg am i apꞌech g wechij haꞌichu ahgaj g
Jiosh t‑wehhejed. E at iawua g Jesus ehꞌed mat e muhkid k hab gam hu hab
i juh g pi ap t‑chuꞌijig. Id o baꞌich i s‑kehg d haꞌichu mo hegai matsh wa g
Abelbad hab e juh.

25 Neh, nahnko masma o ab t‑wui neok g Jiosh idani. Kumt pi gam hu
wabsh wo s‑ohhod g neꞌokij. Hegam mash wa pi ab hu kaiham hegai mash
am ha ahgid g Jiosh haꞌichu ahga ash wa pi e doꞌibia. Kutt baꞌich wo i bei
g s‑koꞌok t‑namkidadag mattp pi ab hu wo kaiha hegai mo ab neok dahm
kahchim t amjed.

26Neꞌokij ashwauꞌugij g jewedabSinaiDoꞌagamjed. Kwabshaba iaꞌi idani
hab kaij:
Am ant ep wo uꞌugij pi heg waꞌi jewed ch wabshaba g dahm kahchim ehp.

Haggai 2:6
27Neh, id o hab d ahgamat g haꞌichu nahtoij wo e uꞌugijid k im hu habwo i e
juh. Tsh heg an wowaꞌi wihmat haschu pi ap wo e uꞌugij.

28Pegih, tt abwo si i hoꞌigeꞌel g Jioshmat ab i t‑ui id eda kownaltaligmat pi
haꞌichu wo e nakomat wo uꞌugij. Ab att hig wo si ihm g Jiosh am hohhoꞌidaj
oidch ab has elidch ch ab ep s‑wohog elid.

29 Jiosh atshwehswo hugio g pi apꞌekamhabmasmamat gmehiwo hugio
g s‑mehidkam.

13
Mamt hasmasma dwo Jiosh hohhoꞌidak

1 Neh, ab am aꞌai e wui si pihk e elid hab masma mam d e‑hajunim ab
ihmch g Jesus Christ. Pegih, pi g wo shaꞌi dagito ihda.

2Nt epwo em‑ahgimamt amwo i hawahpki g shoꞌigkame‑kihki ed, chum
ams pi hamahch. Batsh wa e juh haꞌi k hahawa chum nei moki d anghil.

3 Am g wo wa s‑ha chegitok hegam mam ged hu si ha kuhpch hab sha
masma mamtp hems ahpim am ha wehm kuhpi. Am g wo s‑ha chegitok
hegammoe shoꞌigchudhab shamasmamamtphemshawehmeshoꞌigchud.

4Abamtwo si has elidad ghohnta chwo si e nuhkudaꞌai ewehhejed. Jiosh
at abwohamahg s‑koꞌoknamkidadaghegammat piwo enuhkud chhegam
mat wo ha ehs g ha‑wehm kihkam.

5 Pi g heg waꞌi s‑kaisdag ab wo tatchuad ch wabshaba wabsh wo s‑ap e
tahtkkad heg hekaj mam haschu i edgid.
Jiosh ash hab kaij:

Pi ant hekid wo shaꞌi em‑dagito.
Chum ant hekid wo em‑wehmajk. Joshua 1:5
6Pegih, tt ab hig wo si i t‑gewpkad k hab wo chei:
Jiosh o i ni‑wehmaj.
Kunt pi hekid haꞌichu wo shaꞌi ehbidad.
Pi at hedai has wo ni‑juh, heg hi wamat g Jiosh wo hiwigi. Psalm 118:6

7Am gwo s‑chegitok g haꞌichu ha‑ahga hegammowehpeg am ahgahim g
Jiosh haꞌichu ahga. Amgwo i chegitomohasmasma in d dodakamkahim ch
has masma e koꞌij k am oidk hab wo i juh g ha‑wohochudadag.

8 Jesus Christ o amhabwabsh imasma id i tashkajmowa ged hu i heki hu
ch am habwabsh wo i masmak chum hekid.

9Kumt pi wo shaꞌi hiwigi mas g gawul mahs mashchama im hu hab wo i
em‑juh ab amjed g s‑apꞌekam himdag. Haꞌi o an uꞌukch g heki hu t‑himdag
chehanig hab e elidch mat hab masma wo i gewkai g e‑wohochudadag. T
wabshaba id pi wo shaꞌi i ha wehmt. An att wo uꞌukchid g Jiosh hemaji-
matalig. Bat wamasmawo i gewka g t‑wohochudadag.

10Hegammo an uꞌukch g heki hu e‑himdag chehanig o ge iagchulidakud.
Pegih, ch ahchim hab waꞌap ge iagchulidakud. K d hegai kots mat g Jiosh si
Kehsha ab ab e muhkid. T hegammat hedai wabsh g chehanigkaj wo chum
i e gahgidahi g e‑doꞌibiadag pi wo shaꞌi bei ab amjed ihda t‑iagchulidakud.

11 Uhgchu pahl o am iagchulid g haꞌichu doakam ehꞌed am heg eda Si
Hekia S‑apꞌekam Kih mat heg hekaj im hu hab wo i juh g pi ap ha‑chuꞌijig g
hemajkam. Kush g ha‑chuhkug g haꞌichu doakamgamhu jeg ed ememheid.

12Pegih, t g Jesus heg hekaj gam hu jeg ed emuhkid k g e‑ehꞌed iawuamat
im hu habwo i juh g hemajkam pi ap ha‑chuꞌijig.

13 Ahchim o d t‑edadag g pi ap t‑chuꞌijig. Kut eda heg ab moht am
t‑wehhejed. Pegih, tt wo si s‑hehgigam aꞌagad mo d t‑doꞌibiakam am i
dagitok g heki hu t‑himdag.

14 Pi ach ia hu d si kihkam id dahm jewed. An ash hab chuꞌig g s‑kehg
kihhim am t‑wehhejed. Kuch heg wui am nenea.

15Ab o t‑abmatt chumhekid abwo si has elidad g Jiosh. Id o hegwawepo
mo d t‑iagchulida Jiosh wui. K g Jesus i t‑wehmt mach hab wua. Chum att
hekid ab wo hoꞌigeꞌidad g Jiosh am chehchegch.

16Pi g amhaꞌasahabwo juhni g s‑apꞌekamkabwabshaꞌaiwo i ewehmajk.
K id hab waꞌap heg wawepomo d t‑iagchulida. K g Jiosh s‑hohhoꞌid.

17 Ab g wo s‑ha wohog elidad g e‑wanimeddam. Idam o chum hekid
am nuhkud g s‑apꞌekam em‑dodakag nat pi hemho wa am wo i ahgahi g
e‑chikpan am Jiosh wui. Kumt ab wo hamah g s‑ap tahhadkam ha‑chikpan
ed mamt ab wo ha wohog elidad. Pi at haꞌichu em‑wehhejed wo s‑kehgajk
mamt ab wo hamah g pi ap tahhadkam.

18Amgwowatahnidg Jioshmatwo ini‑wehmajkad. Baniwabshs‑junimk
g s‑apꞌekam ch pi shaꞌi haꞌichu hab wuamanis hekaj ni‑kudut.

19Kumt heg hekaj ab wo i tai g Jiosh mant s‑hohtam amwo i ni‑dagito. Nt
hab s‑hohtam am uhpamwo i em‑chehgim.

Mash haschu ab tahni g Jiosh
20 Ahni ani hab waꞌap ab haꞌichu tahni g Jiosh mat hab wo em‑juni.

S‑mahch am mat g t‑kownalig Jesus e muhkid mat wo i t‑apꞌech Jiosh
wehhejed. T g Jiosh ab i wuhshad muhkig t amjed s‑hohhoꞌidch mat has e
juh. Kut g hab elidaj hahawa pi hekid gawul wo e juh. Jesus at chum hekid
wo t‑nuhkudad.

21Pegih, ni ab tahni g Jiosh mat ab wo em‑mahkadmam haschu i tatchua
mamt hekaj am hab wo junihid g tatchuij. Jesus o ab t‑makiog g gewkdag.
Kutt ab wo si has elidad chum hekid.

Si oidchkam neꞌoki
22 Neh, pi o shaꞌi chewaj ihda ni‑oꞌohana. Kuni ab si em‑ahgid ahpim

ni‑wehm wohochuddam mamt wabsh si s‑ap e taht k wo kaiham k ab wo
bei g i wehmtadag.

23Amantwo em‑ahgimamt i wuhshad g Timothymamtwa ged hu si kuh.
Kunt wo bek am i em‑chehgimedkmatp wo sha s‑hohtam jiwia.

24 Am g wo ha ahgid g e‑wanimeddam ch wehs g t‑wehm wohochud-
dam mat ab wo i s‑t‑hoꞌigeꞌel. T‑wepnag iia Italy t am o am hab waꞌap
s‑em‑hoꞌigeꞌid.

25 Jiosh at wowa s‑em‑hoꞌigeꞌel.

Id ash d James Oꞌohana
1Ni-wehm oꞌodhammam an aꞌai jejewed ch ed kih:
Am ant wo i em-oꞌohani ahni James mani d piongaj g t-kownalig Jesus

Christ.
Ab gwo s-wohochudad g Jiosh ch abwo haꞌichu tahnid

2Amgwabshwo si s-ap e tahtkkadmat hekid abwo em-aꞌahe g shoꞌigdag.
3-4 Id o aꞌappem g em-wohochudadag ch wo i gewkai. Kumt hab s-ap wo

nahtoisk ch s-ap wo nakogad g e-shoꞌigdag.
5Haꞌijj amtp hems haꞌichu pi amichud. Kuni am em-ahgidmamt abwo tai

g Jiosh g amichudadag. T ab wo i em-mah. Jiosh o si s-baꞌama ab hamamka
g hemajkammo haschu i tatchua ch pi ha kehꞌid.

6Mt wabshaba hemho wa wo s-wohochudad mat hab wo em-juni g Jiosh
mam haschu ab i tahni. Hegammo pi wohochud at wabsh haꞌichukaj wo e
kuduhab shamasmamat g shuhdagi g hewelkajwo e kudut k an aꞌai haswo
e wuad.

7 Idam at g Jiosh pi am hu habwo ha juni mat haschu ab wo i tai
8no pi pi am hu shelinimwawani g ha-wohochudadag.
Machwehsijj t-wepodag am Jiosh nena ed

9Chumachs hemshaꞌijj d shoꞌigkamch edawo chumsi s-ap t-tahtkkadnat
pi t-doꞌibia g Jiosh.

10Kut g s-kakais hab waꞌap wo chum si s-ap e tahtkkad e doꞌibiak. Jiosh o
amwehs t-wepo t-haꞌichuchud. S-kakais at haꞌas s-hohtam gam hu habwo i
e juhmat g shoꞌigkam.

11T g si s-has haꞌichu hab ha-juni wo huhug hab shamasmamat g haꞌichu
wuhshanig wo huhugmat hekid wo gaksh g jewed am s-toni k ed.

Mo g aꞌappemadag abwehsijj t-wui him
12 Tt wo si s-ap t-tahtkk matt hekid s-ap ab wo nako g t-shoꞌigdag. Ab o

t-mahkch g Jiosh g wechij doakag ahchim mach ab si tatchua ch am wo i t-
wahpki e-kihdag edmatt hekid wehs wo gahi wuwha g t-aꞌappemadag.

13 Pi g hab wo shaꞌi chehꞌi mas g Jiosh hab chum em-wua mamtp wo sha
pi ap nako g e-aꞌappemadag k hab wo juh g pi apꞌekam. Jiosh o pi hekid hab
wuagpi apꞌekamchpihedai hab chumhawuamashabwo juhgpi apꞌekam.

14-15Oꞌodham o wabsh hejel e-tatchuikaj hab wua g pi apꞌekam. T g Jiosh
ab wo i hamah g s-koꞌok namkidadag heg wehhejed.

16Haꞌi o chum ha iattogid ch hab chechꞌe mo g pi apꞌekam ab d Jiosh am-
jedkam. Pi g ab huwo shaꞌi ha wohochud, ahpim ni-wehmwohochuddam.

17 Jiosh at s-kehg nahto wehs haꞌichu. K wehs s-kehgaj hegai mo ab t-
mahkch. Tash ch mashad ch huhuꞌu hebaichuj pi ab hu t-mahkch g tonlig
no pi g jewed e nodgid. K wabshaba g Jiosh pi hekid gawul e wua ch chum
hekid tonlidch g t-chegitoidag g wohokamkaj.

18 Jiosh at am i t-tashogi g wohokam. Kutt ab i s-wohoch. T hekaj ab i t-
gawulkad k ab i t-mah g wechij doakagmatt d wo aꞌaligajk.

Matt habwo junihid g Jiosh haꞌichu ahga ch pi wabshwo kaihamad
19Pi gwo s-e hohtkidmamt haꞌichu habwo chei. Baꞌich o i s-apꞌemamtwo

haꞌichu kaihamad.
Pi g amwabsh pehegi haꞌichukaj wo babgat.

20Piathabmasmawo ieapꞌechgpi em-apꞌedag. Jioshatamwowaꞌi apꞌech
g pi t-apꞌedag.

21Gamghuhabwo i juhniwehshaꞌichumos-bihtagi amem-chegitoi ed ch
amem-doakaged. Abgwabshwo i e shoꞌigchud Jioshwuikabwo i s-wohoch
g haꞌichu ahgaj. Kut heg hekaj wo em-doꞌibia.

22Pi g amwo hejel e iattogidadmamtwabshwo kaihamad g Jiosh haꞌichu
ahga ch eda pi am hu habwo junihid.

23 Jiosh oꞌohana o hab sha masma mo g neidakud matt heg eda ab wo i t-
neid k wo chehmo haschu pi kehg habmahs am t-doakag ed.

24 Pi g gam hu wabsh wo hihim pi am hu i chegitok mo has mahs g em-
doakag

25kwabshabaamwosi oidahid g Jioshhaꞌichuahga chamhabwo junihid.
T g Jiosh abwo si i s-em-hoꞌigeꞌid k abwo i em-wehmtwehs haꞌichu hab em-
juni ed. Kut g haꞌichu ahgaj ab wo i em-wuwhas pi apꞌekam t amjed.

26 Hegam mo hedai hab kaij mo d Jiosh wohochuddam ch eda wo pi ap
neneokad o wabsh hejel e iattogid. K g ha-himdag pi haꞌichu wehhejed s-
kehgajk.

27 Bo d elidag g Jiosh mat g t-wohochudadag haꞌichu wehhejed wo s-
kehgajk. Hemho wa att wo si t-nuhkudad mat pi wo t-padch g jewed t ab
haꞌichu. Kut hab ep wo t-juh g t-wohochudadag matt haꞌichukaj wo i ha
wehmajk hegam mo d heheꞌejel wihpkam uꞌuwi ch aꞌal. T hab pi wo e
shoꞌigchudad.

2
Matt pi hedai has wo ha elidad ab ha neidchmo has i mahs

1Ab am s-wohochud g t-kownalig Jesus Christ. Pegih, k pi hab chumchuꞌig
mams pi ab huwo ha haꞌichuch g shoꞌigkam.

2-3Pi o apꞌe mamtp hema wo si s-ap dai g s-kais oꞌodham k eda hab wo ah
g shoꞌigkammat gam huwabsh wo kehkkad o wo dahiwua jewedo.

4 Pi o apꞌe g em-tatchui mamtp ha baꞌich ab wo i haꞌichuch g s-kais
oꞌodham.

5 Jiosh ash ab ha makiog g shoꞌig hemajkam g geꞌe wohochudadag mat
am wo apꞌedagk kihdaj ed. Kutsh wehsijj ab wo i ha wahpki hegam mo ab
tatchua.

6M eda haꞌi pi ab hu has ha elid g shoꞌigkam ch hegam waꞌi s-kakais ab
si has ha elid. Am g wo i oidahim mo haꞌi g s-kakais em-shoꞌigchud ch am i
em-wahpkid chehanig ch ed

7 ch s-koꞌokam has ahg hegai mach ab ihmmo d t-doꞌibiakam.
8Am g habwo junihid g Jiosh chehanig mo habmasma an oꞌohanas:

Ab amt wo si pihk e elidad wehs ha wui g hemajkam habmasmamam has i
masma hejel e wehhejed si pihk e elid. Leviticus 19:18

9Mtwomelchkwuhidg Jiosh chehanigmamtpabaꞌaiwo ihagaꞌagwulkadad
g hemajkam ab ha neidchmo has i mahs.
10Kumt d wo pi ap chuꞌijkamk am Jiosh chehanig ed mamtp chum hems al
hemako chehanig womelchkwua.
11 An o hab chuꞌig mamt wo si e nuhkud heg waꞌi wehhejed hejel e‑wehm
kihkamch anhab ep chuꞌigmamt piwomua g hemajkam. Kumtp hems s‑ap
woenuhkudge‑wehmkihkamwehhejedkwabshabadwopi ap chuꞌijkamk
mamtp wo hemamua.

12-13Twabshaba g Jiosh gamhuhab i juh g pi ap t‑chuꞌijigmatwo t‑doꞌibia
ab amjed g s‑koꞌok t‑namkidadag mat hekid wo t‑lodai. Pegih, tt hemho wa
hab masma hab wo t‑junihid ch hab wo kaijjid mach d t‑doꞌibiakam ch ab

wo i s‑ha hoꞌigeꞌidad g hemajkam. Pi at ab huwo i ha hoꞌigeꞌel g Jiosh hegam
mat pi ab huwo ha hoꞌigeꞌidad g hemajkam.

Matt habwo chum junihid g t‑wohochudadag
14Pi owohod Jioshwohochuddamhegammatpihabwo junihidg tatchuij.

Kut pi wo ha doꞌibia. Haꞌichu hab t‑juni at wo t‑wohokamch machs d
wohochuddam.

15Neh, matp hems haꞌi g t‑wehm wohochuddam d wo shoꞌigkamk ch wo
haꞌichu si tatchua.

16Pi o apꞌe machs pi am hu wo i ha wehmt k hab wabsh wo chei, “Jiosh at
wowaꞌi i em‑wehmt.”

17Pi achwohowohochud g Jioshmattp pi amhuhabwo junihid g tatchuij.
18Haꞌijj amki hab e elid mamt ab wabsh wo s‑wohochudad g Jiosh ch eda

pi amhuhabwo junihid g tatchuij. K eda hab chuꞌigmat g haꞌichu hab t‑juni
wo tashogi g t‑wohochudadag.

19 Jijawul o hab waꞌap chum s‑wohochud mo an hema d Jiosh ch shaꞌi si
s‑ehbid ch eda pi am hu hab junihim g tatchuij ch hab masma e chehgidch
mo pi d shaꞌi e doꞌibiakam.

20K heg hekaj tasho mo pi woho wohochud g Jiosh hegam matp hedai pi
hab wo junihid g e‑wohochudadag. Am ant haꞌichu ep wo em‑ahgi mant
hekaj wo si tasho em‑chehgi ihda.

21 Ab ach d amjedkam hegai mash hab chehgig Abraham. Kush heg ab
s‑wohochudg Jiosh. Tshg Jioshamchehamatshabwuiwo iagchul g e‑alidag
muꞌak. Tsh g Abrahambad amwoho hab chum juh k hekaj e chehgid mo ab
s‑wohochud g Jiosh ch d e doꞌibiakam. Tsh g Jiosh am hahawa pi hiwigi mas
womua g e‑alidag no pi wabsh aꞌappem gwohochudadgaj.

22 Abrahambad at ab wehnad g haꞌichu hab e‑juni g e‑wohochudadag.
Wohochudadgaj at s‑ap i e nahto heg hekaj haꞌichu hab junij.

23T hekaj am ewohokamch hegai mo an oꞌohanas:
Abraham at ab i s‑wohoch g Jiosh.
K heg hekaj hab kaij g Jioshmo d e doꞌibiakam ch pi ha chuꞌijig. Genesis 15:6
Neh sh g Jiosh am hahawa habmasma ihmmo d nawojij.
24 Pegih, id o am t‑chehgidch mo pi d e doꞌibiakam hegam mat hab wabsh
wo kaijjid mo d wohochuddam. Hemho wa att am hab wo junihid g
t‑wohochudadag ch hab wamasma amwo t‑chehgi mach d t‑doꞌibiakam.

25Am g wo s‑chegitok mo haschu an oꞌohanas ab amjed g Rahabbad. Heg
atsh wa haꞌi ha doꞌibia g t‑shohshonbad mash eda g wehmaj oꞌodham s‑ha
kokdaimk. Id at am wohokamch mo ab s‑wohochud g Jiosh. Kutsh g Jiosh
doꞌibia.

26 Pegih, am ach t‑chehgidch g haꞌichu hab t‑junikaj mach haschu ab i
s‑wohochud. K hegam mat pi am hu hab wo junihid g Jiosh tatchui pi ab
huwohochud g Jiosh.

3
Matt wo s‑nenꞌoidad g t‑neꞌoki

1 Pi g am wabsh wo s‑e hohtkidad mamt d wo ha mashchamdamk ch wo
ha ahgidad g ha‑chuꞌijig. Jiosh at baꞌich i s‑gewkamwo hudawmach haschu
has i junihim ahchim mach d ha mashchamdam natt pi chum baꞌich wo i
s‑mahchkmo haschu d s‑apꞌekam.

2 S‑ap at d wo oꞌodhamk ch s‑ap wo nuhkudad g e‑doakag hegam matp
hedai s‑ap wo nuhkud g e‑nehni mat pi wo pi ap neo.

3 Chum as si chumaj g t‑nehni ch eda d si s‑has haꞌichu hab masma mo g
pilin. Pilin o d al chum haꞌichu. Kutt eda wo pilindad g kawyu k hekaj wo
t‑nakomatt wo i nodagi mattp hebai wo i s‑nodgidam.

4 Nt ep wo wepogi g wahlko nodgidakud matt hekaj wo i nodagi g geꞌe
wahlko, chum as has masma s‑gewkamwomedad g hewel.

5Ntepwowepogi gal chumchuhdagimatmuꞌiwomehiguꞌus. Pegih, kam
wa tashomatt habwaꞌapwo t‑nakomatt geꞌehaꞌichuwopadch g t‑neꞌokikaj.

6Pi kehg neꞌoki o ab d Jiawul amjedkam. Kutt hekaj wo padch g t‑chegitoi
ch t‑doakag habmasma neneokch.

7 T wo e nako g hemajkam mat wabsh chum has mahs haꞌichu doakam
womahshoch nat pi hamahshoch g jewed t ab haꞌichu oiopodam ch haꞌichu
daꞌadam chwahammad ch waptopi.

8 T wabshaba pi hedai wo e nako mas wo hejel dodolimagi g e‑nehni.
Chum o hekid e nahtokch mat hab wo juh g pi ap neꞌoki k hekaj wo padch
g t‑chegitoi.

9Hebaichujj ach i dagitokch g t‑nehni am Jioshwui chhekaj hehgchulid ch
eda hebaichujj has ha ahg g hemajkam. K eda g hemajkam d Jiosh nahtoi. T
e wepomasma chum ha nahto.

10 Id o heg wawepomach has ahg g Jioshmach eda chum hehgchulid.
11Neh, no hig ab e wehm i daꞌiwuni g s‑kehg shuhdagi ch s‑onk shuhdagi

shon k amjed?
12 No ab i wushke g suhna uhdwis waꞌug ab? Pegih, k haschu ahgch ab

em‑amjed e wehm i wushke g hehgchulida ab Jiosh wui ch has ahga ab
hemajkam hawui mo eda idam d Jiosh nahtoi?

Moab chum t‑mahkch g Jiosh g amichudadag
13 Pi g hab wabsh wo chehꞌi mam s‑chu amichud. Bag wo juhnid g

s‑apꞌekam ch habmasmawo e chehgi mam s‑chu amichud.
14 Pi g am wo ha iattogidad ch pi wo chum ge e haschudad mo ab

em‑mahkch g Jiosh g amichudadag mamtp wo s‑ta keꞌidamak ch wo s‑chu
hehgamkk ch ep wo s‑chu daꞌad.

15 Pi o ab hu d Jiosh amjedkam hegai s‑ta keꞌidamadag ch s‑chu hehgam-
dadagch s‑chudaꞌamkam. Tpihabwochumchuꞌigkhegammoedoꞌibiakch.
Dowabsh jewed dahmhaꞌichu ch ab d amjedkamaj g Jiawul hegai habmahs
haꞌichu.

16Muꞌi ohaꞌichupiapꞌemohebaihabchuꞌig g s‑chuhehgamdadagchs‑chu
daꞌamkam. Wehs nahnkomahs pi apꞌekam o am hab chuꞌig.

17Kuchwabshaba ahchimmach uꞌukch g amichudadag ab Jiosh t amjed d
hekia s‑apꞌekam ch s‑dodolima ch ab ha oꞌodhamchud g hemajkam ch s‑ha
hoꞌigeꞌid ch ha wehm s‑hemajim neneok ch pi ha iattogid.

18Am g wo ha dodolimachud g hemajkam. Kut g Jiosh am wo i ha apꞌech
mat am hahawa habwo junihid g s‑apꞌekam.

4
Mohaꞌi si s‑hohhoꞌid g jewed t ab haꞌichu

1Haꞌijj amsh amaꞌai e kamꞌon ch e cheggiamamedad chumedoꞌibiakam.
Nt wo em‑ahgi mam hab masma hab e wua nam pi haꞌichu s‑behimk mo pi
ab hu d em‑wuikam

2 ch wo ha cheggia k wo ha mua mamt wo bei. K eda g Jiosh ab chum
em‑makiog mam haschu i tatchua. Ab g wabsh wo tahni. T wo em‑mah. Pi
am edgid nam pi pi ab hu tahni.

3 T wabshaba g Jiosh pi ab hu wo em‑mah mam haschu i tahni matp g
em‑tatchui pi wo apꞌek.

4Haꞌijj am tatchua g pi apꞌekam ch hekaj d obgaj g Jiosh.
5 K wabshaba an hab chuꞌig Jiosh heki hu oꞌohana ed mash g Hekia

S‑apꞌekam Gewkdag ab wui kehk g pi ap t‑tatchui.
6 Bo wa masma ab t‑makiog g Jiosh g gewkdag matt pi hab wo junihid g

hejel t‑tatchui. Bo chuꞌig g oꞌohanaj:
Jiosh o si s‑ha hoꞌigeꞌid hegammo e shoꞌigchud chwabshaba ab hawui kehk

hegammo si e hahaschud. Proverbs 3:34
7Mt heg hekaj abwo i e dagito Jioshwui k abwuiwo gegokkad g ge Jiawul

mamt pi hab wo junihid g tatchuij. T g Jiawul s‑hohtam wo i e mehkod ab
em‑amjed.

8Ab g wo i miabid g Jiosh. Kut ab aigo epai wo i em‑miabi. Am g wabsh
wo dagito g pi ap haꞌichu hab e‑juni ahpim mam ge gohkpa chegito mamtp
wohowo s‑kaim g Jiosh. T g Jiosh wo i apꞌech g em‑doakag.

9 Am g wabsh wo si pi ap e tahtk k wo iawua g e‑ohꞌog heg hekaj pi ap
haꞌichu hab e‑juni ch pi wabshwo hehemad ch pi wo s‑e tahhadchudad heg
hekaj.

10Ab g wo i e shoꞌigchud wui g Jiosh. T heg ab wo si em‑haꞌichuch.
Pi g amwo aꞌai has e ahgad

11Pi gamwoaꞌaihas eahgad, ahpimni‑wehmwohochuddam. Hegammat
hab wo e junihid o ab wui gegok hegai chehanig mo hab chuꞌig matt ab aꞌai
wo si pihk t‑elidad. Heg o wawepomo hudawkmas s‑apꞌe g Jiosh chehanig.
K eda hab chummahsmatt hab wabsh wo junihid.

12Heg at wo waꞌi t‑lodai mo hedai t‑mahkch g chehanig. Ab o hejel ab g
Jiosh mas wo t‑doꞌibia o im hu hab wo i t‑juh ab e amjed. K heg hekaj pi ab
hu em‑ab mams amwo has ha ahgad. Ab g wabsh wo dagito g lodaita Jiosh
wui.

Mamt pi wo chum ge e hahaschudad
13 Ab g wo i ni‑kaiham ahpim mam ab si e hiwig haꞌichu k ab. Tp hems

hema hab wo chei mat hemu s‑hohtam wo chihpia am hema kihhim wui k
amwo kihkad ahid abmat wo haꞌichu chikpan kmuꞌi wo nahto g lial.

14Kumeda pimahchmas haschu haswo e juh baꞌich tash. An amt al heꞌes
wo i e neid k an wabsh wo i huhug hab shamasmamo g kuhbs.

15Bamtwochumchei, “Matpdwo Jiosh tatchuik, kutt habwo juhhaꞌichu.”
16Meda amge e hahaschudmamt haschu habwo juh. Pi o apꞌemams hab

masmawo ge hahaschudad.
17 Kut d wo pi ap chuꞌijkamk matp hedai pi am hu hab wo junihid g

s‑apꞌekammo eda s‑mahchmat has wo chum e juh.

5
Mohaꞌi am e chehgidchmo g e‑kaisdag s‑daꞌa

1-3 Ab g wo kaiham mant haschu wo oꞌoha mamtp hedai s‑e kakaischud
habwuadch g pi apꞌekam. Bamki chume elidmamt geꞌe haꞌichuwo edgidad
kekeltk. T wabshaba g em‑kaisdag wabsh wo huhug. Kumt wo shoanid ch
ab wo ai g s‑koꞌok e‑namkidadag.

4-6 Em‑kaisdag o si geꞌej ch wohokamchud mam pi ap ha namkid g
e‑pionag. Hegam o d wabsh shoꞌigkam ch am em‑ahgid g pi e‑apꞌedag ch
shoani. M wabshaba pi ab hu ha kaiham ch chum hems ab haꞌichu ha
abchud chhakokda. K idampi e nakogmaswoedoꞌibia. Kwabshaba g Jiosh
ab ha kaiham ch wo ha doꞌibia. Ahpimmam e kakaischud ha shoꞌigchudch

am ab aihim g lodaita hab masma mat g wipsilo wo e giꞌichud k ab wo ai
mamt wo ha kokda.

Amgwabshwo s‑e tahtk chwo nako g e‑shoꞌigdag.
7 Pegih neh, ahpim ni‑wehm wohochuddam, am g wabsh wo s‑e tahtk ch

nenida mat ep wo jiwia g t‑kownalig Jesus Christ. Am g wo neid mo has
masma nenida g eshdam g juhki mat wo i wuhsh g eshaj.

8Mt hab waꞌap s‑e tahtkk ch wo nenidad ch amwo si e gewkemhu no pi e
aihimmat ep wo jiwia g geꞌechu t‑kownalig.

9E o nahtokchmat hab wo juh g lodaita.
Pi g hedai has wo ahgad. Kut hab wamasma pi hedai has wo em‑ahgad.
10Am g wo i ha chegito g Jiosh haꞌichu i tashogiddam. Hegam ash wa s‑e

tahtk ch nakog g e‑shoꞌigdag. Kumt am ha oidk hab wo chummasmak
11 nam pi s‑mahch mo g Jiosh ab ha mahkch g s‑ap tahhadkam. Hegai

kelibadmashhabchehgig Jobashhabwaꞌaps‑e tahtkchnakogge‑shoꞌigdag.
Tsh g Jiosh am hahawa wehhejed geꞌe haꞌichu i apꞌech. Id o am t‑chehgidch
mo si s‑t‑hoꞌigeꞌid ch si pihk e elid t‑hekaj.

12Am g hab wabsh wo juhni mamt haschu hedai wo i ha ahgi mamt hab
wo juh. Pi o apꞌe mams wabsh chum hekid wo i gewkadch g e‑neꞌoki am
chehchegch g Jiosh. Jiosh at wo em‑lodai mamtp hab wo e juh.

13Nam am hu haꞌi haꞌichukaj i e kudut? Pegih, e g wo hoꞌigeꞌidahun.
Nam haꞌi s‑hehgig? Pegih, ab g wo si hehgchulid g Jiosh g nenꞌeikaj.
14Nam am hu haꞌi kokꞌo? Bo chummahs mamt ab wo i ha wai hegammo

am d geꞌeged em‑shahgid. T hegam abwo em‑huhu g e koꞌadam a‑saidihkaj
k wo e hoꞌigeꞌidahu em‑wehhejed

15 s‑wohochudchmat g Jiosh wo em‑doaj. Kut woho hab wo e juh.
Mamtp g pi ap e‑chuꞌijigkaj kokꞌo, t g Jiosh gam hu hab wo i juh g

em‑chuꞌijig.
16Kumt heg hekaj ab aꞌai wo e ahgi g pi ap e‑chuꞌijig k wo e hoꞌigeꞌidahu

aꞌai e wehhejed. Two em‑doaj g Jiosh. Muꞌi at haꞌichu habwo ha juni g Jiosh
hegammat ab wo tahnid ch d wo s‑apꞌekam oꞌodhamk.

17Heg at hekaj hab e juhmash haschu g Elijabad ab tahni g Jiosh. Heg ash
d wabsh oꞌodham ch ab si tai g Jiosh mat hab wo juh mat pi wo ha juhkad.
Kush wawoho pi ha juhk giꞌik aꞌahid ab.

18 Kutsh ab hahawa tai g Jiosh mat wo juh. Kutsh hahawa juh. Tsh ab i
wuhsh g haꞌichu bahidag ab amjed g jewed kahchim.

19-20 Neh, tp hems hema wo heb hu hih g em‑wehm wohochuddam ab
amjed gwohokam. Kumt am uhpamwo i nodagi ab amjed g pi apꞌekam. T g
Jiosh gam hu hab wo i juh g pi ap chuꞌijigaj k wo doꞌibia ab amjed g s‑koꞌok
namkidadgaj.

Id ash d PeterWehpeg Oꞌohana
1Ni-wepnag:
Am ant haꞌichu wo i em-oꞌohani ahni Peter mani d kehshaj g Jesus Christ.

Heg at am i ni-kei mant wo i ahgahi ab amjed. Kuni haꞌichu s-em-ahgidamk
ahpimmamamaꞌai kih Pontus chGalasia chCappadocia chAsia chBithynia
jejewed ch ed habmasmamo g ni-wehm Tutuligo.

2 Jioshat ab i em-gawulkaimamtdwohemajkamgajkkabem-mahgHekia
S-apꞌekam Gewkdag mat wo em-wehmajk ch am wo i kegch g em-dodakag.
Mt hekaj abwo s-wohog elidad g Jesus Christ ab i s-wohochudkmat iawua g
e-ehꞌed k emuhkid em-wehhejed.
Ab o wa si s-em-hoꞌigeꞌid g Jiosh ch ab wo wa baꞌich i em-mahkad g i

wehmtadag ch s-ap tahhadkam.
Mach abwui t-gewpkadchmatt epwo t-chegito

3Ab att hig wo si i hoꞌigeꞌel g Jiosh heg hekaj t-kownalig Jesus Christ. Heg
ohg Jiosh at ab i wuhshad muhkig t amjed. K id am t-chehgidch mat hab
waꞌap ab wo i t-wuwhas muhkig t amjed. Tt heg hekaj ab i s-wohochud k
ab bei g wechij doakag.

4 Jiosh o an nahtokch g si s-kehg kihdag am t-wehhejed an dahm kahchim
ch ed. T ihda apꞌechudaj chum hekid d wo hekiakamk ch pi hekid wo e
padch.

5Abach s-wohochudg Jesus Christ. Kheghekaj t-nuhkudg Jiosh g si geꞌe e-
gewkdagkaj. Kuch ab nenida mat s-ap womaskogi g t-doꞌibiadag mat hekid
wo huhug ihda jewed.

6 Si g wo s-hehgigk mamt wo e doꞌibia, chum ams hems ab wo nakogad g
nahnkomahs shoꞌigchudadag ch pi ap tahhadkam hemu.

7 Ihda em-shoꞌigchudadag at wo aꞌappe g em-wohochudadag k wo chehgi
modwohokamhabmasmamatgohlagmeikajwoeaꞌappemasdwohokam.
Ia atsh ep wo i e chehgi Jesus Christ. T g Jiosh am haha wo chehgi mo ab si
has em-elid.

8Pi amhiwachumneid chwabshabaab si tatchua chabep si s-wohochud.
K id hekaj si geꞌej g s-em-hehgig. Kumt pi wo shaꞌi e nako mams wehs s-ap
wo ah.

9 Jiosh at em-doꞌibia namt pi ab i s-wohoch g Jesus Christ.
10Hegammash d Jiosh haꞌichu i tashogiddam oki wa an oꞌohan matsh an

wo em-ai ihda doꞌibiadag haꞌichu ahga ch eda an ep chum hoanahim g e-
oꞌohana ch an chummamche

11mas hekid wo i k ch has masma hab wo e juh. Christ atsh ab ha mah g
Hekia S-apꞌekamGewkdag. Shheg amha tashogidmatsh gamhu si habaꞌich
habwo e juhmatshwo e shoꞌigch g Christ k hahawo bei g ab si has elidadag.

12 S-mahch ash mat pi wabsh hejel e wehhejed oꞌoha hegai mash am ha
wui i e tashogid.
Hemu at hab e juh hegaimatshwa an oꞌoha. K ahpim d em-wehhejedkam

mamtwo kah. Jiosh chuhchai ash am em-ahgid ihda s-kehg haꞌichu ahgaj. K
g Hekia S-apꞌekam Gewkdag ab ha mahkch g gewkdag mat an wo ahgahid.
Ihda wohokam o shaꞌi si s-ta kakaima chum hems g anghil ha wehhejed.

Mattsh dwo chum si hekia s-apꞌekamk
13Amgwo i e nakog k abwo si i e nenenashanichud k abwo si i e gewpkai

heg ab hoꞌigeꞌidadag mat g Jiosh wo em-mah mat hekid ep wo jiwia g Jesus
Christ.

14 Ab g wo s-wohog elidad g Jiosh ch pi wo shaꞌi e hiwigi mams ged hu
uhpamwo shul heg eda pi apꞌekammamwa ab tatchuamam eda pi mahch
g Jiosh.

15 Jiosh at ab i t-wai matt d wo hemajkamgajk. Kutt heg hekaj d wo chum
si hekia s-apꞌekamk habmasmamo g Jiosh.

16An o oꞌohanas Jiosh oꞌohana edmo hab kaij:
Hemho wa amt d wo hekia s-apꞌekamk nani pi ahni d hekia s-apꞌekam.

Leviticus 11:44-45
17Bammasma ihmg Jiosh ab e hoꞌigeꞌidahunchwuimod em‑ohg. Kut heg

wehs wo ha aꞌappe. Pegih, mt ab wo si has elidad chum hekid mamt heꞌes i
tash ia d wo dodakamk.

18 Heki o hu hab elidas mat wo em‑doꞌibia g heki hu em‑himdag.
Em‑shohshonbad ash wa chum em‑mashcham mamtsh haꞌichu ab wo
namkidg Jioshkhekaj amwo i eapꞌechnenaj ed. Kumtphemschumnamkid
g plahda o g ohla owabsh chumhaschu. Kwabshaba ihda habmahs haꞌichu
d wabsh pi haꞌichu am Jiosh tahgio. Kum am hahawa s‑mahch mat g Jiosh
baꞌich i s‑namkig haꞌichukaj em‑doꞌibia.

19 Am o t‑tashogid g Jiosh mat has masma wo t‑doꞌibia am t‑chehanich
mattsh wo mua g si s‑kehg kahwal k ab wui wo iagchul. Pegih, k g Jesus
Christ d si hekia s‑apꞌekam ch hab shamasma emuhkid am t‑wehhejedmat
wo t‑doꞌibia ab amjed g s‑koꞌok t‑namkidadagmach d pi ap chuꞌijkam.

20 Jiosh at am i kei mat eda koi in hu nahto g jewed k hemuch hahawa in i
maskogi jewed dahmmat wo t‑doꞌibia

21k ab i wuhshad am i dahmmat emuhkid k ab uhgk i be k ab dai e‑hugid
an k ab si has elid. Kumt heg hekaj ab i s‑wohoch g Jiosh k ab si hiwig.

22 Jiosh at ab i hekiagi g em‑doakag namt pi ab s‑wohog el g wohokam ab
amjed. Pegih, ab g aꞌai wo e tatchuad wehs e‑ihbdagkaj.

23 Pi at hekid wo huhug g Jiosh haꞌichu ahga. Kutt ab i s‑wohochud k
hekaj ab bei g wechij doakag. T id hab waꞌap pi hekid wo huhug, chum as
g t‑chuhkug wo huhug.

24Neh, an o hab chuꞌig Jiosh oꞌohana ed:
Hemhowa at wehsijj wo koi g oꞌodham habmasmamat g washai wo gaksh.
T g ha‑gewkdag wehs wo huhug habmasmamat g haꞌichu heosig.
25Twabshaba g Jiosh haꞌichu ahga pi hekid wo ha huhug. Isaiah 40:6-9
Neh, bo chuꞌig. K d hegai haꞌichu ahgaj mat am em‑wui e uꞌapa.

2
Mach ab ab g Christ

1 Gam g hu hab wo i juhni g s‑padhog elidadag ch iattogida ch hehgam-
dadag ch has ahgadag.

2-3 Jiosh haꞌichu ahga o d s‑kehg gegosig g em‑doakag wehhejed. Ab at
em‑wui chehgi g e‑hoꞌigeꞌidadag. Kumt ab wo si tatchuad hab masma mo
g s‑moik ali tatchua g wihbi ch hekaj wo i geꞌelhid am e‑doꞌibiadag ed.

4Ab g wehs wo i e dagito t‑kownalig Jesus wui. Haꞌi o chum s‑ohhodamk
g hemajkam. T wabshaba g Jiosh am i kei mat d wo t‑shonk am
t‑wohochudadag ed.

5Kumt ab wo abkad hab shamasmamat g hohodai ab wo abkad g e‑shon
am ha‑kihta ed. Heg o wa wepo mach ab ab kihtas g Jesus ch d geꞌe cheopi
no pi am hahawa t‑eda g Jiosh. Jiosh at wehs am i t‑chuhcha ahchim Jesus
wohochuddammatt dwo hekiakam papalk ch abwui wo t‑hoꞌigeꞌidahunad
ch amhabwo junihid g tatchuij. T id hegwowawepokmo g s‑ap iagchulida
no pi g Jiosh s‑hohhoꞌid.

6 Id ani hab kaij no pi an oꞌohanas mo g Jiosh hab kaij:
Am ant wo hema i kei mat d wo ha‑shondagk g ni‑hemajkamga.
T hegammat ab wo i s‑wohoch pi hekid heg hekaj wo si e elidad. Isaiah

28:16
7Neh, bo kaij g Jiosh. K ihda kehshaj woho d si t‑tatchui ahchim mach ab
s‑wohochud. T wabshaba hegammo pi ab huwohochudwabsh s‑ohhod. Id
o hab ahgch an oꞌohanas mo g Jiosh hab kaij:
Ni‑kehsha at d wo ha‑shondagk g ni‑hemajkamga, chum as g

ha‑wanimeddamwo chum s‑ohhod. Psalm 118:22
8K an ep oꞌohanas:
Hemajkam at ab ab wo keiko hegai mat d wo chum ha‑shondagk. Isaiah

8:14
Id o hab d ahgamatmuꞌijj pi ab huwowohoch g Jiosh neꞌoki k piwomahchk
g kehshaj. K d Jiosh tatchui mat idam pi wo e doꞌibia.

9Kum eda ahpim ab s‑wohochud ch d Jiosh hemajkamga ch wehs d papal
amwehhejedg t‑kownalig Jesus. Jioshat am iem‑chuhchamamtwo i ahgahi
g s‑kehg haꞌichu tatchuij. Ab at i em‑wuwhas s‑chuhugam k amjed k ab i
em‑wahpki si s‑kehg tonlig ch ed no p i ab em‑mahkch g amichudadag.

10Heki am hu pi d haꞌichu ch wabshaba hemuch d hahawa Jiosh hema-
jkamga ch ab hahawa uꞌukch g Jiosh hoꞌigeꞌidadag.

Matt habwo junihid g Jiosh tatchui
11 Pegih, ni‑wepnag, pi am ia hu d si kihkam jewed dahm. Chum o hems

g hejel em‑tatchui cheggia g em‑doꞌibiadag. Kunt wo si em‑ahgi mamt pi ab
huwui wo i e dagito

12 k wabshaba hab wo junihid g s‑apꞌekam. T hab wo nei g s‑ap haꞌichu
hab em‑juni hegammatp hedai ab haꞌichu em‑abchud. T ab wo i e ai g geꞌe
lodaita tash. T idamhemhowawowohokamchmat g Jiosh si s‑kehg haꞌichu
hab juh am em‑doakag ed.

13-14 Ab g wo s‑wohog elidad g kownal ch wehs hegam mo d kownal
chuhchai. Idam o chum s‑koꞌokam ha namkid g pi ap chuꞌijkam ch ab i ha
gewkemhun g s‑ap chuꞌijkam.

15 K d Jiosh tatchui mamt ab wo s‑ha wohog elidad ch hab wo junihid g
s‑apꞌekam. T hab piwo e nakomas haswo em‑ah hegammatp hemsnahnko
em‑ahg.

16Abat i em‑wuwhasg Jioshhekihuem‑himdagamjed. Mthabmasmaam
habwo e junihidmamd e doꞌibiakam ch d si piongaj g Jiosh chwabshaba pi
wo hekaj g e‑apꞌedagmams am hu habwo juh g pi apꞌekam.

17 Ab g wo ihmad g Jiosh ch ab wo si has ha elidad g kokownal ch s‑ap
ab wo ha neidad g hemajkam ch ab wo si pihk e elidad ha hekaj g e‑wehm
wohochuddam.

Matt hasmasma abwo bei g t‑shoꞌigchudadag
18Ahpimpion, ab gwabshwo i e dagitokchid e‑aꞌamohawui ch abwo has

ha elidad, chum as haꞌijj wo s‑ta kekꞌeidamak.
19 Kut g Jiosh ab wo s‑em‑hoꞌigeꞌidad. S‑apꞌe o mamt s‑ap wo nako g

shoꞌigchudadag s‑chegitokch g Jiosh.
20 Ab o d t‑wuikam g s‑koꞌok namkidadag mattp hab wo junihid g pi

apꞌekam. Ttp wabshaba s‑ap wo nako g shoꞌigdag am hab chum junihidch
g s‑apꞌekam, t g Jiosh ab wowa s‑t‑hoꞌigeꞌel id hekaj

21no pi hab d elidaj matt s‑ap ab wo nako.
Id o wa am t‑chehgidch g Christ mo wa eda s‑ap ab nakog g shoꞌigdag am

t‑wehhejed.

22Neh, pi at hekid hab juh g pi apꞌekam k pi hekid shaꞌi haꞌichu ha iattogid.
Isaiah 53:9

23Ab amt wa si s‑koꞌokam has ah. T wabshaba pi ab hu aigo has ha ah. Si
amt shoꞌigch. T wabshaba pi ha ebkiod k ab wabsh i e dagitokch Jiosh wui
s‑mahchchmo heg d si s‑apꞌekam usagakam.

24 Christ at wehs moht g t‑chuꞌijig k heg hekaj ab e muhkid kots t ab mat
wo t‑doꞌibia. Kutt habwo dagito g pi apꞌekamk amwo i hihi s‑apꞌekamoidk.
Shoꞌigchudadaj at doaj g t‑doakag.
25Dach wa heb hu hihimkam hab sha masma mat g kahwal wo heb hu hih.

Isaiah 53:6
T g Christ ab uhpam i t‑ui e wui k s‑ap nuhkud g t‑doakag hab sha masma
mat g kahwal ha nuhkuddam habwo juh g heb hu himkam kahwal.

3
Mat haswo chummasmak g uꞌuwi

1Ahpim uꞌuwi amt abwo e dagitokch heheꞌejel e‑kuhkun hawui k ch s‑ap
wohanuhkudad chumhemshegammopi abhuwohochudg Jiosh. Tphems
ab wo i s‑wohoch

2 am neidch g s‑ap haꞌichu hab em‑juni, chum ams hems pi has wo kaijjid
ab amjed g e‑wohochudadag.

3S‑ap amtulinimdwouꞌuwik chwabshabaheg pi abhuwohiwgadmams
ab wo si has masma e apꞌech. Pi at wo em‑apꞌech am Jiosh tahgio mamt
has masma wo apꞌech g e‑moꞌo o an hab wo juh g si s‑namkig aꞌanilo ch
sisishpakud ch eniga.

4 Baꞌich i mamt wo s‑hemajimak ch wo s‑dodolimak. T hab wo s‑apꞌek g
em‑doakag am Jiosh tahgio.

5Bowamasma hab chuꞌig g Jiosh wohochuddam uꞌuwi ga hu i wehpeg ch
ab i e dagitokch heheꞌejel e‑kuhkun ha wui.

6 Sarabad o wa hab chuꞌig ch ab s‑wohog elid g Abrahambad mo heg d
ha‑wanimeddam amha‑kihdag ed. Kumt ahpim Jioshwohochuddamuꞌuwi
am habwo junihid g s‑apꞌekam ch pi haꞌichukaj wo e kudutad. T heg wowa
wepokmam d Sarabad amjedkam.

Mat haswo chummasmak g chechoj
7 Ahpim chechoj amt ab wo has ha elidad g e‑hohonig nam pi s‑mahch

mo pi am hu hugkam s‑gewkdag mam ahpim. Bamt masma s‑ap wo e
hoꞌigeꞌidahunad g e‑hohonig ha wehm. T g Jiosh ab wo em‑kaihamad. Am g
wo s‑chegitokmam ewehm uꞌukch g pi ha huhugedam doakag no pi g Jiosh
ab em‑mahkch.

Matt s‑apwo nako g shoꞌigdag
8Wehsijj amt ab wo i e hemakochud k ab aꞌai wo si i e tatchuad ch wo s‑e

hoꞌigeꞌidad ch ab wo i e shoꞌigch aꞌai e wui.
9Pi gamwoeagwuagpi apꞌekamkajkpi abhuwo inodagi gpi kehgneꞌoki.

Ab o t‑abmatt abwabshwo i s‑ha hoꞌigeꞌel. T g Jiosh ab epaiwo i s‑t‑hoꞌigeꞌel
nat pi heg hekaj ab i t‑wai.

10An o hab chuꞌig Jiosh heki hu oꞌohana ed:
Pi g amwopadneneokad chpi haꞌichuwoha iattogidadmamtpwo tatchuad

mamt s‑ap e tahtk ch in d wo dodakamk chwo s‑hehgigk.
11Hemhowa amtwo s‑ohhod g pi apꞌekamk amhabwo junihid g s‑apꞌekam

ch amwo i e nakomamt wo s‑ap e tahtkkad ab wehs ha wui.
12T g Jiosh wo em‑nuhkudad ch ab wo kaihamad g em‑hoꞌigeꞌidahuna.

Mtpwabshabahabwo junihid gpi apꞌekam, t g Jioshabem‑wuiwokehkkad.
Psalm 34:12-16

Neh, bo wamasma an oꞌohadag.
13K pi hab chummahs mas hedai wo s‑koꞌokam em‑juh mamt amwo si e

nakogadmamt am habwo junihid g s‑apꞌekam.
14Tphabwomahskmamtwoe shoꞌigch amhab junihidch g s‑apꞌekam,mt

wabsh wo s‑ap e tahtkkad nat pi g Jiosh ab wo wa s‑em‑hoꞌigeꞌel heg hekaj.
Pi g wo shaꞌi ha ehbidad hegammat wo em‑shoꞌigchudad.

15 Ab g wo has elidad g t‑kownalig Jesus Christ ch chum hekid wo e
nahtokchid mamt s‑ap wo ahgi mat hedai ab wo i em‑kakke mam haschu
wui ab e gewpkadch.

16Kumt wabsh si s‑ap e taht k wabsh s‑hemajim abwo ha ahgi.
Haꞌi atp hems pi ap has wo em‑ahg k ab wo chum em‑abch g pi apꞌekam k

wabshaba wo si e el mamtp chum hekid am habwo junihid g s‑apꞌekam.
17 S‑apꞌe o matt wo t‑shoꞌigch am hab junihidch g s‑apꞌekam matp d wo

Jiosh tatchuik. K wabshaba d si edadag mattp am hab wo junihid g pi
apꞌekam ch hekaj wo t‑shoꞌigch.

18 Jesus Christ o d hekia s‑apꞌekam ch wa eda e shoꞌigch. Pegih, tt ahchim
habwaꞌap wo t‑shoꞌigch.
E at muhkid g Jesus Christ am t‑wehhejed ahchimmach d pi ap chuꞌijkam

mat amwo i t‑ui Jiosh wui. Chuhkugaj amt hi wa chummua. T wabshaba g
Hekia S‑apꞌekam Gewkdag baꞌich i mah g gewkdag.

19 Id gahi wuhshanim Hekia S‑apꞌekam Gewkdag o wa g Jesus Christ am
hamihshmad hegammo hemu d koꞌi ch gam hu si kuhpi.

20 Jiosh ash wa si s‑hemajim ab ha nenida g hemajkam mash eda g
Noahbad ab s‑wohog elid ch nahtohim g geꞌe wahlko. Tsh wabshaba g
hemajkam pi ab hu wohog el. Tsh hab ha wiꞌin. Tsh hegamwaꞌi Noahbad e
doꞌibia am iwahpkwahlko ch edmatsh am i hawiꞌin. Sh d gigiꞌik hemajkam
matsh e doꞌibia.

21 Id ani wepogid g t‑pahl wakonadag. Heg att hekaj am t‑chehgi mach
s‑wohochudmat g Jesus Christ s‑ap gahiwuhsh gmuhkig am t‑wehhejed. Tt
ahchim hab waꞌap s‑ap wo gahi wuwha. Pi o hab d ahga g pahl wakonadag
machs wabsh wako g t‑chuhkug. Bo d ahga matt ab i t‑dagito Jiosh wui nat
pi gam hu hab i juh g pi ap t‑chuꞌijig. Ch hahawa pi heg hekaj t‑kudut.

22 Christ at gam hu hih dahm kahchim wui. Kush g Jiosh ab si has elid
an e‑hugid an dahshch e‑kownal daikud an. Kush g anghil ch nahnkomahs
gewpkdag an dahm kahchim ch ed ab wecho.

4
Mat g Jesus am gawul juh g t‑doakag

1 E at shoꞌigch g Christ k hekaj am gewito g pi apꞌekam t‑wehhejed. Kumt
id wo s‑chegitok namt pi hab waꞌap wo e shoꞌigch mamt wo gewito g pi
apꞌekam.

2Hemhowaamt amwoe‑dagitokchid Jioshwuiwehs e‑doakdag oidamch
pi g hejel e‑tatchui hab wo junihid.

3 Tash amt am hihi pi apꞌekam ch ed mam ab jioshga ihda jewed t ab
haꞌichu ch nawkkoꞌo ch wabsh e totontochud ch ha wehm woꞌiwup hegam
mo pi d em‑wehm kihkam.

4 Hemu at e ai mamt haꞌasa hab juh hegai hab mahs pi apꞌekam. K g
em‑wehm oꞌodham hahawa pi em‑amichud ch ab si has em‑ahg.

5 E o nahtokch g Jiosh mat wehs wo ha lodai g hemajkam, chum hems
hegam mat heki hu koi. Kut wehs wo ah g pi ap e‑chuꞌijig hegam mat pi
dagito.

6 E ash wa ahgahim g s‑kehg haꞌichu ahga chum hems wa hegam ha wui
mat idani heki hu koi matp hems ab wo bei g pi ha huhugedam doakag k an
haha wowehmajk g Jiosh.

Matt wo s‑ap hekaj hegai mo g Jiosh ab t‑mahkch
7 E o aihim mat wo huhug g jewed. Kumt wo si e nuhkud ch wo si s‑e

tahtkkad ch hab s‑ap wo e hoꞌigeꞌidahunad.
8 Id o d i si haꞌichu mamt ab wo si ha tatchua g e‑wehm wohochuddam k

hekaj wabsh wo pi chegito g pi ap ha‑chuꞌijig.
9 S‑hohhoꞌidam amt ab aꞌai wo i e hiwgidad e‑kihki ed.
10Abo t‑mahkchg Jiosh gnahnkomahsmahchig chapꞌedag. Khabdelidaj

matt am aꞌai wo i t‑wehmtad id hekaj t‑apꞌedag.
11Mamtp hedai wo hamihshmad k hegwaꞌi Jiosh haꞌichu ahgawo ahgad.

Mtp hedai ab wo mahksk mamt wo i ha wehmtad g hemajkam, mt am hab
wo juh heg hekaj gewkdag mo g Jiosh ab em‑mahkch. Bamt masma ab wo
si has elidad g Jiosh am gahi wuhshanim g Jesus Christ. Neh, wehs o ab d
t‑wuikammatt ab wowechokad ch ab wo hehgchulidad chum hekid.

Matt hasmasma abwo nakogad g shoꞌigdag
12 Ni‑tatchuidch ni‑wepnag, pi g am wo has elidad mam ab nakog g

shoꞌigdag.
13 Jesus Christ o wa heg ab nakog. Kumt wo si s‑hehgigk mam hab waꞌap

nakog am hab junihidch g chikpanaj. Ab o him g tash mat g gewkdaj wo i e
maskogi. Kumt hahawa baꞌich wo i s‑hehgigk.

14Mtp hems s‑koꞌokam has wo em‑ahgad nam pi ab si ihm g Christ. Kumt
wabshaba wo si s‑ap e tahtkkad no pi am em‑wehmaj g Hekia S‑apꞌekam
Gewkdag.

15 Pi g am hu hab wo junihid g pi apꞌekam. T wo em‑ai g s‑koꞌok
em‑namkidadag. Pi gwohamuaꞌi. Pi gwo s‑chueꞌeskad. Pi gwohudawogad
hegai mo haschu pi ab hu em‑him.

16Mt ab wo si i hoꞌigeꞌel g Jiosh k pi has wo e el mamtp wo sha e shoꞌigch
heg hekaj mam ab si ihm g Christ.

17 E at ai mat g Jiosh wo t‑aꞌappe. Kutt chum hems ahchim Jiosh hema-
jkamgawo t‑aꞌappe g shoꞌigchudakaj. Pegih, t hemhowa baꞌich abwo i nei g
shoꞌigdag hegammo pi ab huwohochud g Jiosh haꞌichu ahga.

18Neh, bo chuꞌig g heki hu oꞌohanaj g Jiosh:
S‑hasigam at wo e doꞌibia hegammo hab elidas mo d s‑apꞌekam.
T eda g Jiosh baꞌich i s‑gewkamwo ha aꞌappe hegammo pi ab huwohochud.

Proverbs 11:31
19Neh, Jiosh o d t‑nahtokam ch woho hab wo juh hegai mo hab kaij mat

hab wo juh. Kumt heg hekaj ab wui wo i e dagito, chum as hems wo hiwigi
mamt wo e shoꞌigch am hab junihidch g s‑apꞌekam.

5
Mamt haswomasmakmamd Jiosh hemajkamga

1Ahni ani wa g ni‑wuhpuikaj neid mad wa muꞌi e shoꞌigch g Jesus Christ.
Jiosh o ab si has elid ch wehmaj ab si has t‑elid ch id am wo maskogi mat
hekid ia ep wo jiwia g Christ jewed dahm. K ab ni‑ab mant wo ahgahid ab
amjed. Dani hema ha wanimeddam g Jiosh hemajkamga ch heg hekaj am i
em‑gewkemhun ahpimmam habwaꞌap d ha wanimeddam.

2-3 Am o haꞌi em‑nuhkudachud g Jiosh g hemajkam. Kumt wo si s‑ap
ha nuhkudad hab masma mat g kahwal ha nuhkuddam hab wo ha juh
g e‑kahwaliga. S‑mahch am mo pi ha shahdahim ch wabshaba s‑ap ha
wanimed. Kumt ahpimhabwaꞌapwohawanimedad g hemajkam ch amwo
ha chehgi g e‑doakagkaj mat has wo chum masmak. Pi o hab chum chuꞌig
mams ab wo haꞌichu si i ha chehanid. K pi hab chum chuꞌig mams wo si
tatchuad g e‑namkidadag heg hekaj chikpan. Mtwo chum si tatchuadmamt
si s‑ap wo ha nuhkudad.

4 T g Jesus Christ ab wo em‑mah g pi ha huhugedam si has elidadag mat
hekid ia ep wo jiwia jewed dahm no pi heg wehsijj d t‑nuhkuddam.

5 Ab amt wo ha kaihamad g e‑wanimeddam. Wehsijj amt wabsh wo i e
shoꞌigchudad. Neh, bo chuꞌig g Jiosh oꞌohana:
Jiosh at ab hawuiwo kekiwua hegammo chum si e haschud kwabshabawo

hamah g hoꞌigeꞌidalig hegammat ab wo i e shoꞌigch. Proverbs 3:34
6 Pegih, mt ab wabsh wo i e shoꞌigch Jiosh wui. Kut heg ab haha wo si
em‑haꞌichuchmat hekid amwo s‑apꞌet.
7Ab g wehs wo i dagito g e‑kudutadag Jiosh wui no pi ab si em‑tatchua.

8 Si g wo s‑e tahtkkad ch wehs haꞌichu wo si nenashanad. Jiawul o chum
s‑t‑uꞌimk ch s‑koꞌokam s‑t‑junimk hab masma matp g mawid wo sha t‑be k
hab waꞌap wo s‑koꞌokam t‑juh.

9Wehsijj g em‑wehmwohochuddamo ab nakog ihda habmahs shoꞌigdag.
Kumt heg hekaj s‑wihnam wo gegokkad e‑wohochudadag ed ch ab wui wo
gegokkad g Jiawul.

10 Jiosh at ab i em‑gawulkai mamt ab wo i s‑wohoch g Jesus Christ k chum
hekid wehmaj wo edgidad g si s‑kehg apꞌedag. Kumt al haꞌas wo i taht g
shoꞌigdag. T g Jiosh ab wo em‑mah g gewkdag k hab wo em‑juh mamt wo
geꞌegeꞌehogat k s‑wihnamwo gegokkad.

11 Jiosh o d gewkdag chum hekid. Kutt chum hekid ab wo hehgchulidad.
Mat ia i kuhgi g e‑oꞌohana g Peter

12 Ia o ni‑wehmaj g Silas ch am oꞌoha ihda al haꞌichu ni‑ahga k amwo i bei
em‑wui. Ab ani si hiwig g Silas am eda ihda chikpan.
Jiosh o si s‑hemajim ab i em‑wehmt. Kuni am i em‑gewkemhun mamt pi

hekid wo pi chegito g i wehmtadaj.
13 Idam t‑wehm wohochuddam mo ia d kihkam Rome t am o

s‑em‑ahgidamkmamt ab wo i s‑ha hoꞌigeꞌel.
Ia o ep ni‑wehmaj g t‑wehnag Mark ch hab waꞌap s‑em‑ahgidamk mamt

ab wo s‑hoꞌigeꞌel.
14Ab g wo aꞌai si e ihmad, ahpim ewehmwohochuddam.
Ab at wowa baꞌich i em‑mah g Jiosh g s‑ap tahhadkam.

Id ash d Hema Ep Peter Oꞌohana
1Ni-wepnag:
Ia ant ep wo i em-oꞌohani g Jiosh haꞌichu ahga ahni Simon Peter. S-mahch

am mani d hema piongaj ch kehshaj g Jesus Christ. Heg o d t-doꞌibiakam
Jiosh ch gam hu hab i juh g pi ap t-chuꞌijig. Mt ab i s-wohoch. K g em-
wohochudadag wepo masma mo g t-wohochudadag ahchim Tutuligo matt
wa ab i s-wohoch.

2 S-mahch am g Jiosh ch ep s-mahch g t-kownalig Jesus. K heg hekaj ab si
s-em-hoꞌigeꞌid ch ab baꞌich wo i em-mahkad g s-ap tahhadkam.

Mat haswo chummasmak g e doꞌibiakam
3 Pegih, s-mahch ach g Jiosh. K heg hekaj ab t-mahkch wehs hegai mach

tatchua matt hekaj s-ap wo himchudad g t-doakag ch d wo s-apꞌekamk. Ab
at i t-gawulkai ab t-chehgidch g si s-tondam e-gewkdag ch s-e-apꞌekam.

4 Si geꞌe haꞌichu atsh hab wo t-juni g Jiosh. Kumt ab i s-wohochud k hab
wo edgidad g Jiosh doakag ch wo e doꞌibia ab amjed hegai pi apꞌekammo in
haꞌichug heg hekaj pi ap ha-tatchui g hemajkam.

5Pegih, ab o em-mahks gwohochudadag. Kumtwo si e nakogadmamtwo
s-apꞌek ch amwo si i mamche g s-apꞌekam

6 ch wo s-dodolimak ch s-chechojim ab wo nakogad haꞌichu ch ab wo
ihmad g Jiosh.

7Ab o em-ab mamt ab ep wo si ha tatchuad g e-wehm wohochuddam ch
ab wo si pihk e elidad chum hems ha hekaj g hemajkam.

8Neh, id amt wehs eda am wo e nakogad ch hekaj s-wapagim am hab wo
junihid g tatchuij g t-kownalig Jesus Christ.

9Kutp hedai pi hab wo junihid ihda ch hab wo masmak mo g pi neadam
no pi pi ap neidmat gam hu hab i juh g Jiosh g pi ap chuꞌijigaj.

10Neh, mt hekaj am baꞌich wo i si e nako mamt si s-wihnam wo bei hegai
mathaschuwehhejedab i em-waidkab i em-gawulkai g Jiosh. Thabpihekid
hab wo e juhmamswo i shul ab amjed g Jiosh.

11 Jiosh at s-ap abwo em-mah g apꞌedagmamt amwo i wahp t-doꞌibiakam
Jesus Christ kownaltalig ed.

12Heki amki hu s-mahch ihda mani ia em-ahgid ch s-wihnam gegok heg
edawohokammamtabbei. Ntwabshabaamwo i em-chechegitolidadmamt
wo s-chegitok ch ab s-ap wo bei g e-apꞌedag.

13-14E o aihimmant im hu hab wo i ni-juh mad hab ni-ahgid g t-kownalig
Jesus Christ. Ni hekaj hab ni-ahg mant am wo si em-chechegitolidad wehs
ihda am hugkammant hebai hugkam dwo doakamk.

15Amantwo i ni-nakomant amwooꞌohawehs ihda. Mt habmasma chum
hekid wo s-chegitokad am i dahmmant hekid im hu habwo i ni-juh.

Matsh g e-wuhpuikaj neid k ep kahmoki d si haꞌichu g Jesus
16 Iaatshepwo jiwiag t-kownalig JesusChrist jeweddahm. Tggewkdajam

epwoechehgi. Wohokamachamem-ahgid idamjedchpi ghohoꞌoki aꞌagida
ahchimmachd heki hu am neid g si s-tondam gewkdaj g si t-wuhpuikaj.

17An achdwehmaj g Jesus. Kud g ohgaj Jiosh abmah g si has elidadag k ab
neok ch hab kaij, “Id o d si ni-tatchuidch ni-alidag.”

18 Id achd kahmo ab neok dahm kahchim t amjed anaimachd anwehmaj
doꞌag dahm.

19 Id o am si wohokamchud mo haschu heki hu am ahg g Jiosh haꞌichu i
tashogiddam. Haꞌichu ha-ahga o wabsh heꞌes ab i t-mahkch g amichudadag
hab shamasmamatp hems g kanjel t-tonlidch am s-chuhugam k ed. K wab-
shaba g Jesus am t-mahtchulid ch baꞌich i geꞌe ab t-mahkch g amichudadag
hab shamasmamo g s-mahs huꞌu baꞌich i t-tonlidchmat hekid abwo i chesh
moe aihimgmahsidag. Mt heghekajwo s-chegitok ghaꞌichuha-ahga g Jiosh
haꞌichu i tashogiddam k abwo e dagitokch Jesus wui.

20-21Haꞌichu ha-ahga o pi d wabsh hemajkam haꞌichu ha-ahga. Hekia S-
apꞌekam Gewkdag o am ha tashogid g Jiosh haꞌichu ahga. T heg hekaj pi
hedai wo e nako mas wabsh g hejel e-mahchigkaj wo i tashogi g haꞌichu ha-
ahga.

2
Matsh an haꞌi wo i wuwhamatwo hamashcha g pi wohokam

1An atsh wa haꞌi i wuwha mash wa e wepogid g Jiosh haꞌichu i tashogid-
dam ch wabshaba wabsh ha iattogid g hemajkam. Kut hab waꞌap in wo i
wuwha em-shahgid hegammat wo chum em-mashcha g pi wohokam k wo
padchg em-wohochudadag. JesusChrist o d t-doꞌibiakam. Kwabshaba idam
pi wohokamchud. S-hohtam at im hu habwo i ha juh g Jioshmat hekidwo e
ai g ha-tashga.

2Muꞌijj at am ha oidch hab wo junihid g s-bihtagi haꞌichu hab ha-juni. T
heg hekaj muꞌi hemajkamwo pad has ahgad g Jesus himdag.

3Hegammo em-iattogid ab amjed g Jiosh haꞌichu ahga o wabsh s-uꞌimkch
g em-lialiga. K wabshaba am e nahtokch g Jiosh mat wo ha lodait k im hu
habwo i ha juh.

4Si o tashomoe aihimg lodaita tash. Haꞌi atsh amshul g anghil pi apꞌekam
ch ed. Tsh g Jiosh am ha shul s-chuhugam k ed k am ha uꞌukchmat haha wo
ha lodai geꞌe lodaita tash ed.

5Muꞌijj g heki hu hemajkam ash wa pi ab hu wohog elid g Jiosh. Kutsh
hab juh g geꞌe wiꞌindag matsh ha wiꞌin. Sh eda am wa chum ahgahim g s-
apꞌekam ihdamashhab chehgigNoah. Tsh id doꞌibia g Jiosh chwewaꞌak ehp
g wehmaj kihkam.

6 Sh gam hu baꞌich, kush shaꞌi si pi apꞌe hegammash am d kihkam Sodom
chGomorra t am. Tsh g Jiosh amwabsh i hahugio idamkihhimgmeikajmat
wo ha chehgi g pi ap hemajkammat has wo ha juh.

7-8 Kush am hema kih g s-apꞌekam oꞌodham ch hab chehgig Lot ch si s-
wohom pi hohhoꞌid g pi ap haꞌichu hab ha-juni. Tsh id g Jiosh doꞌibia matsh
hekid i ha hugio hegam kihhim.

9Wehs ihda o am t-tashogid mo g Jiosh e nahtokch mat wo ha doꞌibia g s-
apꞌekam oꞌodham ab amjed g ha-kudutadag k s-koꞌokam abwo ha namkid g
pi apꞌekammat wo e ai g geꞌe lodaita tash.

10 Jiosh at baꞌich i si s-koꞌokamwo ha namkid hegammo d wabsh totonto
ch pi ap hekaj g e-chuhkug ch pi ab huwohog elid g t-kownalig Jesus Christ.
Hegam mo ahgachug g pi wohokam o e sheshmachud ch si e hahaschud

ch s-ta kekꞌeidam neneok ch s-koꞌokam has ha ahg hegam mo d hahaꞌichu
an dahm kahchim ch ed.

11 Anghil o ha baꞌich i s-gewpkdag ch eda pi shaꞌi koꞌokam ab ha abchud
hegam hahaꞌichu am tahgio g Jiosh.

12 K eda hegam s-chu iꞌattomkam pi haꞌichu am hu chegito hab masma
mo g mischini haꞌichu doakam ch s-koꞌokam has ahg hegai mo haschu pi
amichud. T g Jiosh wo ha hugio habmasmamamtp hems womua g haꞌichu
doakam.

13S-koꞌokam at abwo bei g e-namkidadag heg hekajmo amhab junihim g
pi apꞌekam. Dash ha-hohhoꞌida mat chum hems tash ed hab wo junihid g si
s-uam haꞌichu. Am ash em-wehm e gegosid. K d si edadag mo hab s-junimk
g iattogida.

14Heg owaꞌi tatchuamat g uꞌuwi anwo ha neidad ch pi ap haꞌichu amwo
chegitod. Shahag wepo mo pi ha huhuge g pi ap ha-tatchui. S-uꞌimk o hegai
mo pi ab hu d ha-wuikam ch im hu hab pi apko i ha wanimed hegammo pi
gewpkdag. Jiosh o heki hu ab hamohtoꞌidch g s-koꞌok namkidadag.

15Heki at hu i emehkod ab amjed g s-apꞌekamhabmasmamatshwahema
hab e juh mash hab chehgig Balaam. Ihda Balaambad ash d chum Jiosh
haꞌichu i tashogiddam ch wabshaba s-uꞌimk g lial am hab junihidch g pi
apꞌekam.

16Tsh g Jiosh shohbi g pi aphaꞌichuhabelidaj amhab juhk gwuhlu shoigaj
mat haha wabsh neo.

17No hig pi woho mo pi haꞌichu wehhejed s-kehgaj g shongam matp wo
gaksh o g s-chuchk chewagi matp gam hu wabsh wo wiꞌichkwua? Pegih, k
hab waꞌap pi haꞌichu wehhejed s-kehgaj idam mo pi ahg g wohokam. Jiosh
at amwo ha shul si s-chuhugam k ed.

18 Chum o si s-gimaim ch pehegi neneok ch s-uam haꞌichukaj i ha
wanchshulig hegammo chum e nakogmat wo e doꞌibia

19 no pi am ha ahgid mo wabsh chum haschu s-apꞌe ch eda hejel e
wupulshch g pi apꞌekamkaj. Matp haschukaj wo e gewito g oꞌodham k heg
hekaj wo e wulshchid.

20 Hegam s-chu iꞌattomkam at s-mai g wohokam ab amjed g t-kownalig
Jesus Christ k hekaj wo chum e doꞌibia. Kut heg hekaj baꞌich wo i pi apꞌek
mat am epwo e wupulsh g pi apꞌekamkaj.

21Ab o hamahkch g Jiosh g haꞌichu e-ahga. Kwabshaba baꞌich i s-apꞌemat
hems pi wo kahmatp wabsh gam huwo s-ohhod.

22T amwo ewohokamch ihda hab ha-cheꞌidag:
Gogs at am uhpamwo bah g e-wihos, Proverbs 26:11
ch id ehp,
Kohji o tatchuamat am uhpamwo gei bid ch ed, chum as wo si e kegch.

3
Matsh ab epwo i hih g t‑kownalig Jesus jewed dahm

1Pegih neh, ni‑wepnag, id o dwaꞌi gokkokammant am i em‑oꞌohanid k am
i em‑chegitol idam haꞌichu.

2 Chum ani si em‑tatchuid mamt wo s‑chegitok g haꞌichu ha‑ahga g Jiosh
haꞌichu i tashogiddam ch ep wo s‑chegitok hegai chehanigaj g t‑doꞌibiakam
kownal Jesus mo g am chuhchaij amwa em‑ahgid.

3Mt wo s‑mahchkad mat am wo i e aihi mat ep wo jiwia g Jesus, t an haꞌi
wo i wuwha mo heg waꞌi hejel e‑tatchui am hab s‑junimk. Idam at wo has
em‑ahgad

4ch pi abhuhaswo elidad gwohokamchhabwokaijjid, “Mkiwabshhejel
e iattogidmamhab chechꞌematsh epwo uhpam jiwia g Jesus. T eda pi jiwia.
T muꞌijj heki hu waꞌi koi g t‑shohshon. Wehs haꞌichu o am hab wabsh i e
junihim mo has i e junihim ga hu hebai i amjed mashp hekid in i e nahto g
jewed.”

5 Idam o hab s‑e junimkmo pi mahchmo id d wohokammatsh wa g Jiosh
am neok k am nahto g dahm kahchim ch jewed. Ihda jewed atsh ab i wuhsh
shuhdagi t amjed k g shuhdagikaj e nahto.

6Kamihimdam, shdwaep shuhdagimathawiꞌin khahugio ghemajkam.

7K habwamasmawabsh g e‑neꞌokikaj an uꞌukch g Jiosh g dahm kahchim
ch jewed ch abwo ai mat wo ha lodai g pi ap hemajkam k im hu habwo i ha
juhmei ch ed.

8 Idamtepwos‑chegitokmogmihl aꞌahidaghabwaꞌimasmamoghemako
tash amwehhejed g Jiosh.

9Kwabshaba amhemajkam t‑wehhejed shahagwepomo si chewaj g tash
mat g Jiosh amhabwo juhhegaimashhab s‑t‑junidamk. K eda g Jiosh si s‑ha
bahbgi g hemajkam ch ab chum ha nenida no pi pi hab chum shaꞌi elid mas
hedai wo huhug ampi apꞌekam ch e d pi gamhu s‑ohhodk g pi ap e‑chegitoi.

10Neh, no hig pi woho mo pi ta machima mas hekid g s‑chu ehskam am
wowah em‑kih ed? Pegih, k habwaꞌap pi tamachimamas hekid epwo jiwia
g t‑kownalig Jesus. S‑hohtam atsh wo jiwia. Kutsh wo si s‑kaidam huhug g
dahm kahchim kwomeitto g tash ch huhuꞌu ch jewed.

11Wehs haꞌichu atsh wo huhug. Mt heg hekaj ab wo chum si i e dagitokch
Jiosh wui

12 ch ab wo nenidad hegai tash ch am wo e nakogad mat hems s‑hohtam
wo e ai.
Tsh hi wowa chummeitto g dahm kahchim ch jewed.
13Shwabshabag Jioshhabkaijmatheg i dahmamhahawonahto gwechij

dahm kahchim ch wechij jewed. Tsh g s‑apꞌekam an hab wo waꞌi e junihid
anai. Neh, id ach ab si nenida.

14Pegih oi g wo, tt hig amwo si i t‑nakomatt wo si s‑apꞌek am Jiosh tahgio
k wo si s‑ap t‑tahtkkad ab aꞌai t‑wui. T g Jiosh s‑ap ab wo t‑neidad.

15 Am g wo s‑amichudad mo g Jiosh am wabsh s‑t‑bahbgi mattp hems
wehsijj wo t‑doꞌibia. Paul at wa am hab waꞌap em‑oꞌohani ihda heg hekaj
amichudadagmo g Jiosh abmahkch.

16 Bo wa masma hab chuꞌig wehs oꞌohanaj ed mo am ha oꞌohanid g aꞌai
hemajkam id amjed. Hahasko o s‑hasigam hab kaidag g oꞌohanaj. K pi ap
am hu i tashogid hegam mo pi amichud g e‑wohochudadag ch pi wihnam
gegok heg edamo habwamasma hab epwua g heki hu oꞌohanaj g Jiosh. Ho
o wabsh hejel ab emohtoꞌid g pi ap chuꞌijig. T im hu habwo i ha juh g Jiosh.

17Amamwaheki hu s‑mahchwehs ihda, ni‑wepnag. Hegammat pi ab hu
wo wohog elidad g Jiosh at gam hu hab wo i e juh ab amjed. Kumt wo s‑e
nenꞌoidadmamt pi am hu ha oidk hab wo e junihid.

18 Am att hig wo i t‑nako matt ab baꞌich wo i mahchid g t‑doꞌibiakam
kownal Jesus Christ ch baꞌich wo i bei g i wehmtadag ab amjed. Heg ach ab
si hehgchulid ch chum hekid ab wo si ihmad.

Id ash d John Oꞌohana amhaWui g Jesus
Wohochuddam

Jiosh alidag o ab t-mahkch gwechij doakag
1-2Ni-wepnag:
Am ant wo i em-oꞌohani ab amjed hegai mat ia uꞌapa g Jiosh haꞌichu ahga

jeweddahmkab t-mahkchgwechijdoakag. Chumashhekidwehmajge-ohg
Jiosh an dahm kahchim ch ed ch wabshaba ia i wuhsh jewed dahm. Kuni si
neid g hejel ni-wuhpuikaj ch kahk ch ab tahtk g ni-nohnhoikaj.

3 Ahchim mach wa neid g Jiosh alidag ach am em-ahgid ab amjed mamt
hekaj t-wehm abwo ihmad g Jiosh. Jesus Christ o d Jiosh alidag.

4Kuni amem-oꞌohanid ahpimmamab s-wohochudmamt hekajwo si s-ap
e tahtkkad. Nt ahni hab waꞌap wo si s-ap ni-tahtkkad em-wehm.

Do hekia s-apꞌekam g Jiosh
5 Jesus o am t-ahgidmash g Jiosh d hekia tonlig.
6Two ha iattogimatp hedai habwo cheimo s-mahch g Jiosh k eda habwo

junihid g pi apꞌekam. Id o am s-chuhugam k ed him.
7 Jiosh o d wohokam. Kutt wo si s-ap t-tahtkkad ab aꞌai t-wui am oidch

hihimadch g wohokam. Kut heg gam hu hab wo i junihid g pi ap t-chuꞌijig
nat pi heg hekaj t-wehhejed muh g alidaj. Heg o wa wepo mo g alidaj ehꞌed
gam huwakon g pi ap t-chuꞌijig.

8Pi g hab wo shaꞌi chehꞌi mams pi ha chuꞌijig. Heg o d iattogi.
9Ttwomahskowuag t-chuꞌijig. Tg Jioshgamhuhabwo i juhkwo i t-kegch.

Heg at hekaj ab nako g Jiosh alidag g s-koꞌok t-namkidadag ab e shoꞌigchudk
kots t ab.

10 Jiosh o am t-tashogid matt wehsijj hab juh g pi apꞌekam. Kut hedai hab
wo chei mo pi ha chuꞌijig k amwo e chehgi mo pi ab huwohochud g Jiosh.

2
Amo i t-wehmaj g Jiosh alidag

1 Dam ni-aꞌaliga ab i s-wohochudk g haꞌichu ni-ahga. Kuni ab i em-
gewkemhun mamt pi am hu hab wo junihid g pi apꞌekam. Jesus Christ o d
hekia s-apꞌekam ch ab e hoꞌigeꞌidahun Jioshwui am t-wehhejed. Kutt amwo
ahgi g Jiosh g t-chuꞌijig matt hekid am habwo juh g pi apꞌekam.

2 T heg gam hu hab wo i juh g t-chuꞌijig nat pi g alidaj heg hekaj nako g s-
koꞌok t-namkidadag. Kut wabsh chum hedai wo chum e nako mat ab wo i e
nodagi wui.

3 Tt wo s-mahchk mach wohoꞌi s-mahch g Jiosh matt am hab wo junihid
mo haschu ab i t-chehani.

4Hegai mat pi am hu oidk hab wo e junihid g Jiosh chehanig o pi mahch g
Jiosh, chum as hems hab wo chum chei mo s-mahch.

5Ahchimmach hab wua g Jiosh tatchui ach wohoꞌi ab si tatchua. Id at am
wo t-chehgi mach woho d aꞌaligaj.

6 Jiosh alidag o chum hekid am hab junihim g e-ohg tatchui. Kutt ahchim
habwo chummasmakmattp woho d aꞌaligaj g Jiosh.

Mat i e wechijid g heki hu chehanig

7 Pegih, ni-tatchui, pi ani em-ahgid g wechij chehanig am em-ahgidch
mamt ab aꞌai wo si e tatchuad. Jiosh o wa heki hu hab masma t-chehani.
Kum id ab kaichug heki hu waꞌi amjed.

8 T eda g Jiosh alidag am i wechijid t-wehhejed mat ab i t-mah g wechij
doakag. Tonlig o gam hu hab i wua g s-chuhugam am t-wehhejed.

9Am o wabsh kia him s-chuhugam k ed matp hedai s-kehꞌid g e-wehnag,
chum as hab wo kaijjid mo habwua g s-apꞌekam.

10 Tt am tonlig ch ed wo hihimad mattp woho ab wo si ha tatchuad g t-
wepnag. T pi hedai wo pihk chuꞌi heg hekaj mach has masma.

11 K wabshaba am s-chuhugam k ed him hegai matp hedai wo s-ha
kehꞌidad.

12 Pi ant hab ahgk am wo em-oꞌohani mams pi mahch g Jiosh. Gm at hu
hab i juh g em-chuꞌijig. Kum s-mahch.

13-14 Ahpim mam d si geꞌeged am s-mahch mo g Jesus chum hekid d
doakam. Kum ahpim wechij hemajkam s-gewkdag ch am gewito g Jiawul
nam pi s-gegokim ab e uꞌukch Jiosh haꞌichu ahga ab. Heg ant hekaj am wo i
em-oꞌohanid k ab wo i em-gewkemhu.

15 Pi g wo shaꞌi si pihk e elidad heg ab mo d wabsh jewed t ab haꞌichu.
Hegam matp hedai wo si pihk e elidad id ab haꞌichu at pi wo shaꞌi pihk e
elidad ab Jiosh wui.

16 Pi o d shaꞌi Jiosh hab elida matt hab wo s-junim g pi apꞌekam o si
s-wohom wo s-behim mach haschu i neid o machs haschukaj wo si t-
haschudad. Wehs ihda o d wabsh jewed t ab haꞌichu

17 ch hab wa masma d wabsh huhugedam haꞌichu. T wabshaba pi hekid
wohuhughegaiwechij doakagmog Jioshab t-mahkchahchimmachamhab
junihim g tatchuij.

Matsh anwo i emaskogi hegai mash d si obgaj g Jiosh alidag
18 Am am wa kah matsh an wo i e maskogi hegai mash d si obgaj g Jiosh

alidag. Heki at hu muꞌi an i wuwha t-shahgid mo d obgaj. Kuch heg hekaj
s-mahchmo e aihimmat wo huhug g jewed.

19Two chum t-wehmwihmatp d t-wehmwohochuddam kwabshaba am
i t-dagito. K heg hekaj tashomo pi woho d t-wehmwohochuddam.

20 Jioshalidagat ab t-mahgHekiaS-apꞌekamGewkdag. Khegamt-wehmaj
ch i t-wehmt. Kuch heg hekaj s-mahch g wohokam.

21 Pi o hekid g iattogi d wohokam. Kum s-mahch ihda nam pi s-mahch g
wohokam. Nt heg hekaj am em-oꞌohani ihda.

22Hegammohab kaijmo g Jesus pi d Jiosh alidag owehs ha baꞌich d i s-chu
iꞌattomkam ch d obgaj. Heg o hekaj e chehgidmo pi ab huwohochud g Jiosh.

23Hegammo pi ab hu ihm g Jiosh alidag o hab waꞌap pi ab hu ihm g Jiosh.
Hegam o abwaꞌi ihm g Jioshmo hedai ab ihm g alidaj.

24Mt am wabsh wo i wohochudad ihda s-kehg haꞌichu ahga mam ga hu
i wehpeg amjed kaichug. Kut heg hekaj chum hekid am wo em-wehmajk g
Jiosh g e-alidag wehm.

25Heki o hu hab kaij g Jioshmatsh abwo t-mah ihdawechij doakagmatsh
pi hekid wo huhug.

26Am ant em-oꞌohani ab ha amjed hegam mo em-iattogid ch im hu hab i
s-em-junimk ab amjed g Jesus. Kumt pi ab hu haꞌichu womahchim ha ab.

27 Pi o hab chummahs mams wabsh chum hasko amjed wo i e gahgidahi
mam haschu i pi amichud. Jiosh alidag at ab em-mah g Hekia S-apꞌekam
Gewkdag. Kut heg chum hekid am wo em-wehmajk ch wehs wo em-
mashchamad g wohokam. Kumt ab wo kaihamad g mashchamaj ch ab wo
s-wohog elidad g Jiosh alidag

28 ch habmasma pi wo si e el mat hekid ep wo jiwia.
29Do hekia s-apꞌekam g Jiosh. Kumt heg hekaj wo s-mahchkmamtp hedai

hab junihim g s-apꞌekam ch d aꞌaligaj.

3
Mach d aꞌaligaj g Jiosh

1 Jiosh at hab t-juh mach d hahawa aꞌaligaj no pi si pihk e elid ab t-wui.
Hegam mo pi mahch g Jiosh alidag o pi mahch mach ahchim hab waꞌap d
Jiosh aꞌaliga.

2Batt wo chummasmak mo g Jiosh alidag nach pi hab waꞌap d aꞌaligaj. K
pi koi amhu i si tashomatt haswomasmak nach piwabsh s-kohmagimneid
mo has i masma g Jiosh alidag. T hekid ep wo jiwia k ab wo i e chehgi t-wui.
Kutt haha wowepomasmak natt pi wo s-mai mo hasmasma.

3Keda hemu tashomod si hekia s-apꞌekamg Jiosh alidag. Kutt ahchimwo
si t-nuhkudadmatt d wo s-apꞌekamk nach pi s-mahchmat ep wo jiwia. Kutt
wo neid k wowepomasmak.

4Dat wo pi ap chuꞌijkamk am Jiosh chehanig ed hegai mat hedai hab wo
junihid g pi apꞌekam.

5 Pi o ha chuꞌijig g Jiosh alidag ch in i wuhsh jewed dahm wepo masma g
oꞌodhammat gam hu habwo i juh g pi ap t-chuꞌijig.

6 Pi att am hu hab wo chum junihid g pi apꞌekam mattp ab wo s-
wohochudad g Jiosh alidag. Hegai mat hedai hab wo junihid g pi apꞌekam
oki pi mahch g Jiosh alidag.

7 Haꞌi o hab kaij mamt d wo s-apꞌekamk, chum hems pi am hu hab
junihidch g s-apꞌekam. S-e g wo nenꞌoidk mat pi wo em-iattogi. Jesus o am
t-chehgidch g hejel e-doakagkaj matp hedai d wo s-apꞌekamk ch am hab wo
junihid g s-apꞌekam.

8Matp hedai hab wo junihid g pi apꞌekam ch d wo Jiawul pionagk nat pi
hab wo junihid g tatchuij g Jiawul. Jiawul o hab junihim g pi apꞌekam ged
hu i si wehpeg amjed. T ia jiwia g Jiosh alidag jewed dahm mat wo hugio g
Jiawul chikpan.

9Pi att am hu hab wo junihid g pi apꞌekam ahchimmach d aꞌaligaj g Jiosh
nach pi edgid g wechij doakag.

10K id hekaj tasho mo hedai d aꞌaligaj g Jiosh ch hedai am oid g Jiawul. Pi
o d shaꞌi aꞌaligaj g Jiosh hegam mat hedai pi hab wo junihid g s-apꞌekam ch
pi ab huwo pihk e elidad ab ha wui hegammo d chum ha-wepnag.

Matt ab aꞌai t-hekaj wo si pihk t-elidad
11 Ihda mani em-ahgid o d hegai mam kaichug ged hu i amjed mamt

wehpeg kah. Ab g wo si pihk e elidad aꞌai e wui.
12Neh, hema ash wa d Cain ch hab junihim g Jiawul tatchui. Kumt pi oidk

am hab wo e junihid. Cain cheoj wehnag ash wa hab junihim g s-apꞌekam.
Sh g Jiosh si tatchua. Tsh g Cain heg hekaj s-hehgam kmua.

13Pi g wo shaꞌi e totodsid mat hems g hemajkam hab wamasmawo s-em-
kehꞌidad.

14 S-mahch ach mo ab t-mahkch g Jiosh g wechij doakag nach pi si pihk
t-elid ha hekaj g t-wehm wohochuddam ch hab masma ab ha neid mo d t-
wepnag. Hegammo pi pihk e elid ha hekaj g e-wepnag o hab shamasmamo
g koꞌi.

15Heg owawepomodhamuꞌakammatphedai s-ha kehꞌid. Kuch s-mahch
mo pi edgid g wechij doakag hegammat hedai d wo hamuꞌakamk.

16 Jiosh alidag at abmuh kots t ab t-wehhejed no pi t-hekaj si pihk e elid. Id
o hekaj tashomo haschu d pihk elidadag. Kutt wo si pihk t-elidad ha hekaj g
t-wepnag am hugkammatt chum hemswo t-muhkid am hawehhejed.

17Pi o shaꞌi pihk e elid ab Jiosh wui hegai mat hedai haꞌichu wo s-edgidad
ch pi heg hekaj ab huwo i wehmt g e-wehnag.

18Ab att wo ha mah g t-wepnag g i wehmtadag matp wo tatchua k pi hab
wabsh wo kaijjid mach si pihk t-elid ha hekaj.

Mat abwo imiabi g Jiosh g aꞌaligaj
Pegih, si ach pihk t-elid ha hekaj g t-wepnag.
19 K heg hekaj tasho mach edgid g wohokam. Id att hekaj ab wo i t-

gewkemhumatt ab wo i miabi g Jiosh.
20Hebaichujj ach ab haꞌichu t-chuꞌijigchud. K wabshaba g Jiosh baꞌich i

s-gewkdagmach ahchim chwehs haꞌichu s-mahch
21 ch gam hu hab i juh hegai t-chuꞌijig. Tt hab pi haꞌichu ab hu wo t-

chuꞌijigchud k ab wabsh wo i miabi g Jiosh pi shaꞌi has t-elidch.
22Bach junihim g Jiosh tatchui ch hegai mo haschu ab t-chehani. K g Jiosh

heg hekaj am hab t-junidmach haschu ab i tahni.
23 K id d chehanigaj g Jiosh matt ab wo s-wohochudad g alidaj ch ab aꞌai

t-wui wo si pihk t-elidadmo habmasma t-chehani g alidaj.
24Mach hedai ab s-wohog elid g Jiosh att ab si t-hemakoj heg wehm. Jiosh

at ab t-mah gHekia S-apꞌekamGewkdag. K id d Jiosh ch t-wehmaj. Kuch heg
hekaj s-mahchmach d aꞌaligaj.

4
Mohedai edgid g Hekia S-apꞌekamGewkdag

1Muꞌi at an i wuwhag k hab chum e wua mo d ha mihshmaddam. K eda
pi ha wehmaj g Hekia S-apꞌekam Gewkdag. Kumt heg hekaj pi wabsh chum
hedai abwo s-hawohochud k hoꞌip ha aꞌappemaswoho hawehmaj g Hekia
S-apꞌekam Gewkdag.

2 Ahchim o waꞌi t-wehmaj g Hekia S-apꞌekam Gewkdag mach hedai
wohokamchudmog Jesus d Jiosh alidag ch iamahsi k doꞌodhamhabmasma
mach ahchim.

3 Pi o am hu ha wehmaj g Hekia S-apꞌekam Gewkdag hegam mo hedai pi
ab huwohochud g Jiosh alidag. Amohemahawehmaj ch d Jesus obga. Heki
am hu kah mat an wo i wuhsh g obgaj. K hemuch in haꞌichug no pi an ha
wehmaj hegammo pi ab huwohochud g Jiosh alidag.

4 Jiosh alidag obga o am ha wehmaj hegam mo g iattogi chum ha mihsh-
mdahim. K wabshaba g Hekia S-apꞌekam Gewkdag in t-wehmaj. Kutt heg
hekaj ha gewito no pi heg baꞌich i s-gewkdagmo hi g Jiosh alidag obga.

5Hegam o ab wabsh jewed t ab haꞌichu k amjed neneok. K hegam ab ha
kaihammo habwaꞌap pi mahch g Jiosh.

6Pi o ab hu t-kaihammach chum neneok ab amjed g Jiosh no pi pi mahch
g Jiosh. Hegam o ab waꞌi t-kaiham mo hedai s-mahch g Jiosh. Bach masma
s-mahchmo hedai edgid g Hekia S-apꞌekamGewkdag. Heg o amha tashogid
g wohokam.

Mo si pihk e elid g Jiosh ab t-wui
7Ab attwo chum si pihk t-elidad aꞌai t-wui no pi g Jiosh ab t-mahkch g pihk

elidadag. Mamtp woho wo s-mahchk g Jiosh ch d aꞌaligaj ch wo si pihk e
elidad.

8 Jiosh o si t-tatchua ch heg hekaj si pihk e elid ab t-wui. K hegam mo pi
edgid g pihk elidadag pi d shaꞌi aꞌaligaj.

9-10 Jiosh at ab i wuhshad g si hemako e alidag id dahm jewed. T heg ab
nako g s-koꞌok t-namkidadagmach heg ab beihog. Kut habmasma ab t-mah
g wechij doakag. Bat wa masma am t-tashogi g Jiosh mo si pihk e elid ab t-
wui. Kutt heg amjed i s-mai g pihk elidadag k hahawa si pihk t-elid ab Jiosh
wui.

11 Am o wa tasho mo ab t-wui si pihk e elid g Jiosh. Pegih, ni-wepnag,
ahchim att hab waꞌap wo chum si pihk t-elidad ab aꞌai t-wui.

12Pi ach hedai hekid shaꞌi neid g Jiosh g t-wuhpuikaj. K wabshaba heg ab
t-mahkch g si geꞌe pihk elidadag. Kuch heg hekaj s-mahchmo t-wehmaj.

13 Jiosh at ab t-mah g Hekia S-apꞌekam Gewkdag. K heg d Jiosh ch ab t-
wehm kihdag. Kuch heg hekaj s-mahchmach d aꞌaligaj.

14Heki at hu am i kei g Jiosh g e-alidag mat ab wo i hih jewed wui k wo ha
doꞌibia g hemajkam. Kuni si neid ihda ch heg amjed am em-ahgid.

15Wehsijj ach d aꞌaligaj g Jiosh matt hedai ab s-wohochud k ahmo g Jesus
d si alidaj.

16 Kuch heg hekaj s-mahch mo si pihk e elid g Jiosh ab t-wui ch ab si t-
hemakojidch e wehm.
Jiosh o ab si t-tatchua. Kuch s-mahch mach d aꞌaligaj nach pi ab aꞌai si t-

tatchua.
17Ab o t-mahkch g si geꞌe pihk elidadag. Kuch wepo masma ab si tatchua

mo g alidaj ch hab s-ap t-taht k wo ai g lodaita
18k pi wo ehbidad. Gm at hu hab i juh g pi ap t-namkidadag g Jiosh no pi si

pihk e elid ab t-wui. Kutt heg hekaj pi wo ehbidad ch wabsh aigo wo si pihk
t-elidad ab wui. Pi o pihk e elid ab Jiosh wui hegai mat hedai wo s-ehbidad.

19Wehpeg o si pihk e elid g Jiosh ab t-wui. Kuch heg hekaj edgid g pihk
elidadag.

20 Pi o woho d Jiosh wohochuddam mo hedai pi ab hu pihk e elid t-wui
ahchimmachdwohochuddam. Baꞌich o i s-hasigmatt abwo si tatchuahegai
mach pi neid. Pi at wo e nako mat ab wo si tatchua g Jiosh matp hedai pi ab
huwo si ha tatchua g e-wepnag.

21Ab o t-chehani g Jiosh ahchimmach ab si tatchua matt ab epai wo si ha
tatchuad g t-wepnag.

5
Mattshwo ha gewito hegammo abwui gegok g Jiosh

1Dach Jiosh aꞌaliga wehsijj ahchim mach s-wohochud mo g Jesus d alidaj
g Jiosh ch d si Kehshaj. Kutt ab aꞌai wo si t-tatchuad nach pi d t-wepngam. K
g Jiosh d t-ohg.

2 S-mahch ach mo d wohokam g t-tatchuidag ab aꞌai t-wui nach pi ab si
tatchua g Jiosh.

3 K am wa tasho mach ab si tatchua g Jiosh nach pi ab s-wohog elid. K g
chehanigaj pi shaꞌi wehch am t-wehhejed.

4-5 Jiosh o ab t-mahkch g gewkdag matt wo gewito g pi apꞌekam. Ab ach s-
wohochud g alidaj. K heg hekaj ab t-mahkch hegai gewkdag matt heg hekaj
gewito g pi apꞌekam. Pi at wo e nako g pi wohochuddammas wo gewito g pi
apꞌekam.

Mash g Jiosh amwohokamchud g e-alidag
6 Jesus Christ at ia jiwia jewed dahm k e pahl wakon k am hab juh g e-

chikpan k am hahawa emuhkid am t-wehhejed.

7-8 T g pahl wakonaj ch muhkigaj am wohokamch mo d Jiosh alidag
ch d doakam id dahm jewed. K g Hekia S-apꞌekam Gewkdag hab waꞌap
wohokamchud. Idamwaik o amwohokamchudmo g Jesus d Jiosh alidag.

9Neh, ab ach s-wohochud g oꞌodham mat ab haꞌijj wo t-ahgi mo si s-ap s-
mahch. K g Jiosh haꞌichu ahga baꞌich i s-gewkdagmat heg amwohokamch g
e-alidag.

10 Kutt hedai ab wo s-wohoch g Jiosh alidag k wo si s-ap s-mahchk mo
d wohokam. Hekia S-apꞌekam Gewkdag at t-wehhejed wo wohokamch.
Hegammo pi wohochud g Jiosh oki hab elid mo t-iattogid.

11Ab o i t-tashogid g Jiosh mo ab t-makiog g pi ha huhugedam doakag am
gahi wuhshanim g e-alidag.

12Ahchim mach ab ihm g alidaj ach edgid hegai doakag. K hegam mo pi
ab hu ihm pi edgid.

Mohedai edgid gwechij doakag
13 Id ant am em-oꞌohani ahpimmam ab ihm g Jiosh alidagmamt hekaj wo

s-mahchkmam edgid ihda wechij doakag.
14-15Si ach s-mahchmat abwo t-kaiha g Jioshmatt ab haꞌichuwo tai matp

id am tatchuij oidch d wo haꞌichuk. Kutt heg hekaj ab wo i t-gewkemhunad
ch ab wo haꞌichu tahnid nat pi woho am habwo t-junidahid.

16Ab att wo tahnid g Jioshmat gam hu habwo i juh g ha-chuꞌijig g t-wehm
wohochuddammatp abwo e shohbi. Kut habwo juhmach haschu ab tahni.
Pi ani em-ahgid mams wo e hoꞌigeꞌidahu ha wehhejed hegam mat pi ab hu
wo shaꞌi e shohbi.

17Wehs o haꞌichu d pi apꞌekammohaschu i pi d Jiosh tatchui. Twabshaba
g Jiosh gam hu habwo i juh g ha-chuꞌijig hegammat ab wo e shohbi.

18-19 S-mahch ach mo g Jiawul edgid g gewkdag amwehs ha dahm hegam
mo pi d Jiosh aꞌaliga. Kuch eda ahchim d Jiosh aꞌaliga. Jiosh alidag o t-
nuhkud. Kut piwo shaꞌi e nako g Jiawulmas gamhuhabwo i t-juh ab amjed.
Pi att am hu habwo junihid g pi apꞌekam ahchimmach d Jiosh aꞌaliga.

20 K g Jiosh alidag ab t-mahkch g amichudadag matt wo s-mahchk g
wohokam Jiosh chwo edgidad g wechij doakag. Heg at hekaj ia jiwia g Jiosh
alidag jewed dahm. Heg o d waꞌi t-Jioshgamo d si wohokam Jiosh.

21 Kumt pi haꞌichu ep wo jioshchud k pi hedai ep ab hu wui wo e
hoꞌigeꞌidahunad.

Id ash d John Oꞌohana amHaꞌi haWuimo e
Wehm eMihshmad

1-2Ni-tatchui ni-wepnag:
Am ant wo haꞌichu i em-oꞌohani ahni mani d hema ha wanimeddam

wehsijj hegammo ab si ihm g Jesus Christ. Si ani pihk ni-elid em-hekaj nach
pi d t-wehm wohochuddam. Wehs g t-wehm wohochuddam o hab waꞌap si
pihk e elid em-hekaj. Pi at hekid gam hu hab wo i e juh g wohokam ab t-
amjed.

3 Ab o wa si s-em-hoꞌigeꞌid g t-ohg Jiosh g e-alidag Jesus Christ wehm ch
ab wo wa baꞌich i em-mah g i wehmtadag ch s-ap tahhadkam. Kumt ab wo
uꞌukchid g wohokam chwo si pihk e elidad wehs ha hekaj.

Matt am oidch habwo t-junihid g Jiosh chehanig
4 Si ani s-ap ni-tahtk ch ia haꞌi ha neid g em-wehm kihkam. K idam an

uꞌukch g wohokam habmasmamo ab t-chehani g Jiosh.
5Kuni ab wehs i em-gewkemhun mamt ab aꞌai e wui wo si pihk e elidad.

Pi o d wechij chehanig ihda mani am em-ahgid. Edgid ach ihda ged hu i
shohshon k amjed.

6Kutt ab aꞌai t-wui wo si pihk t-elidad ch hekaj am wo t-chehgidad mach
ab s-wohog elid ihda chehanigaj g Jiosh.

7Muꞌi at an i wuwha mo chum s-ha mashchamamk g hemajkam ch eda d
wabsh s-chu iꞌattomkam ch d obgaj g Jiosh alidag no pi pi hamashchammat
ia mahsi k d oꞌodham habmasmamach ahchim.

8Kumt heg hekaj wo s-e nenꞌoidkmamt pi gamhu habwo i e juh ab amjed
g Jiosh haꞌichu ahga k wabshaba wehs wo bei mo haschu ab em-makiog g
Jiosh.

9Hegammatp hedai am gawulwo juh g Jiosh alidagmashchama o pi shaꞌi
mahch g Jiosh. S-mahch ach g Jiosh ch ep s-mahch g alidaj ahchimmach am
oidch habmasma g alidaj mashchama.

10Kumt heg hekaj pi ab hu wo ha kaihamad hegai mat hedai wo chum s-
em-mashchamam k eda pi wo ahgachugad g Jiosh alidag mashchama. Pi g
am hu wo i ha wahpkid e-kihki ed k chum hems pi hab wo chei ab ha wui.
“Jiosh at wowa em-wehmajk,”

11 mamt pi ab hu wo i ha wehmt hegam mat am wo ahgachugad g pi
wohokam.

Mash s-ha neidamk g John ch hawehm s-neokimk
12 Muꞌi ani haꞌichu s-em-ahgidamk ch wabshaba pi id hekaj am i em-

oꞌohani nani pi am s-himimk mant wo em-neid k wo em-wehm neo. Kutt
am t-wehm si s-ap wo t-tahtkk.

13 Ia o haꞌi kih g t-wepnag ch ash si pihk e elid em-hekaj.

Id ash d John Oꞌohana amGaiusWui
1Ni-tatchui ni-wehnag, Gaius:
Amantwohaꞌichu im-oꞌohanid k dhemahawanimeddamwehsijj hegam

mo ab si ihm g Jesus Christ.
2-3 Ia at haꞌi dada hegammash am em-wui ahgachug g Jiosh haꞌichu ahga

k ia t-ahgidmapsh si s-ap himchud g e-doakag amoidch g Jiosh haꞌichu ahga
maphas imasma chumhekidhab e junihim. Si ani s-hohhoꞌid ch kahmapsh
am wabsh kia si s-ap e tahtk am Jiosh wui. Kuni ab tahni g Jiosh mat wehs
haꞌichu wo s-apꞌek amm-wehhejed. Kupt wabsh wo si s-doak.

4Do si s-ap tahhadkam am ni-wehhejedmat hegammani ha ahgid g Jiosh
haꞌichu ahga wo si s-ap uꞌukchid.

5Kupsh am s-ap ha dagioꞌid hegammash am daiw am ahgachugch g Jiosh
haꞌichu ahga, chum as pi dm-machiga.

6 Idam mat ia dada o t-ahgid mapsh si pihk e elid ha hekaj. Kuni ab si
i m-gewkemhun mapt baꞌich wo i ha wehmajk mat gam hu hasko ep wo i
ahgachugad g Jiosh haꞌichu ahga.

7 Idam o t-ahgid mash pi ha hiwgid hegammo pi ab hu wohochud g Jesus
mas haꞌichu ab wo i hamah.

8Ahchimo ab d t-wuikammach ab s-wohochud g Jiosh alidagmattwo i ha
wehmtad hegammo ahgachug g Jiosh haꞌichu ahga.

9-10 Id ani chum em-tashogid heki hu ni-oꞌohana ed ahpim mam am e
wehm e mihshmad. Kush wabshaba g Diotrephes pi chegima g ni-oꞌohana
ch am em-iattogid ch pad neok ab t-amjed ahchim mach ahgachug g Jiosh
haꞌichu ahga. Tatchua ash g Diotrephes mat d wo em-wanimeddamk. Am
antwoem-tashogi am jiwiakmopi apꞌehegaimohaschuamhab junihim. Pi
ash abhu i hawahpkid ch pi ha dagioꞌid hegammoamdaiwamahgachugch
g Jiosh haꞌichu ahga ch ash pi em-hiwgid mams ahpim hab wo chum juh ch
wo chum em-wuwhas ab em-namki amjed.

11Matphedai habmasmahabwo junihid gpi apꞌekamchpimahchg Jiosh.
Pi g am hu s-hawepom kwabshaba hegam s-hawepommat habwo junihid
g s-apꞌekam. Idam o d Jiosh aꞌaliga.

12Hema hegam mo hab junihim g s-apꞌekam o d Demetrius. Wehsijj am
habwakaij. Kuni s-mahchmodwohokam. Kumahpims-mahchmani chum
hekid g wohokam ahg.

Mash g John s-neidamk g Gaius chwehmaj s-neokimk
13Muꞌi ani haꞌichu s-m-ahgidamk chwabshaba pi id hekaj am im-oꞌohani
14nani pi am s-himimkmant wom-neid k wom-wehm neo ab amjed.
15 Si g s-ap e tahtk am Jiosh wui mat m-doꞌibia.
Ia o haꞌi kih g t-wepnag ch ash si pihk e elid m-hekaj. Am g wehs ha ahgid

g t-wepnagmach si pihk t-elid ha hekaj.

Id ash d Jude Oꞌohana
1Ni-wepnag:
Am ant wo i em-oꞌohani ahni mani d Jude ch d piongaj g Jesus Christ ch d

James wehnag.
Jiosh o si pihk e elid em-hekaj ch ab i em-gawulkad k em-nuhkud am

wehhejed g e-alidag Jesus Christ.
2Ab ani tahni g Jioshmat ab baꞌich wo i s-em-hoꞌigeꞌidad ch ab baꞌich wo i

em-mahkad g s-ap dahhadkam ch pihk elidadag.
Matwo i wuwha g s-chu iꞌattomkam kwo s-hamashchamam

3-4 Ab ant haꞌichu wo i chum em-oꞌohani ab amjed g t-doꞌibiadag. T
wabshaba haꞌi i wuwhamo d s-chu iꞌattomkam ch am chumgawul s-junimk
g Jiosh haꞌichu ahga ab amjed g doꞌibiadag ch ab wui gegok g t-kownalig
Jesus Christ. Idam o hab s-junimk g pi apꞌekam ch heg hekaj hab kaij mat
g oꞌodham wabsh chum haschu has wo junihid ab i s-wohochudk g Jiosh
haꞌichuahga. Kwabshabahekihuanoꞌohanasmat s-koꞌokamwohanamkid
g Jiosh hegam mat ab wui wo gegokiwua. Heki o hu t-ahgid g Jiosh matt
haschu ab wo chum s-wohochudad. Kum ahpim ab s-wohochud g haꞌichu
ahgaj. Nt heg hekaj am wo i em-oꞌohanid k ab wo i em-gewkemhu mamt si
s-gewkamwo uꞌukchid.

5Amgwo s-chegitokmat has ha juh g Jiosh hegammopi ab huwohog elid.
Chum aswehs e doꞌibia g Tutuligo ab Egypt jewed t amjed, k edamuꞌijj pi ab
huwohog elid g Jiosh ch hekaj s-koꞌokam e koꞌij.

6Amgwo s-chegitokmathas e juh g anghil. Abo chums-wohog elid g Jiosh
chwabshabahaꞌi gamhuhab i e juh ab amjed. T hegamam i ha kuh g Jiosh k
am s-wihnam ha kuhpch s-chuhugam k edmat wo ha lodai geꞌe lodaita tash
ch ed.

7Am g wo s-chegitok mat has i ha juh hegam mo am kih Sodom kihhim t
am ch Gomorra kihhim t am ch gan hu hawehgaj. Bo wa ep pi ab huwohog
elid g Jiosh ch hab junihim g pi apꞌekam amhawehmwohpiwup hegammo
pi d ha-wehm kihkam. Chechoj o am e wehm wohpiwup ch hab wua g pi
apꞌekam. T g Jiosh ab i huduni g mehi am ha dahm idam kihhim k amwehs
ha kokda g hemajkam. Bo wa masma i t-tashogid g Jiosh mat s-koꞌokam wo
hanamkid hegammat piwodagito g pi apꞌekam. T g s-koꞌokha-namkidadag
pi hekid wo huhug.

8 Idam s-chu iꞌattomkammo amhaꞌichu chum em-mashcham ash haꞌichu
chehchk ch heg oidch am hab e junihim ch hekaj e uamhun ch pi ab hu
wohog elid g Jiosh ch nahnko ha ahg g anghil.

9Chum ashwa hems hegai anghil ha-geꞌejig mash hab chehgig Michael pi
s-koꞌokam ab abchud g ge Jiawul no pi heg hab waꞌap d chum anghilkahim.
Jiawul ash wa pi ap hab e wua am chum s-behimkch g Mosesbad mat am i
muh. Kush ihda Michael am s-daꞌid ch wabshaba pi s-koꞌokam has ahg ch
hab hi wabsh kaij, “Jiosh at wowaꞌi s-m-kehꞌel heg hekaj.”

10 Sh wabshaba hegam s-chu iꞌattomkam nahnko ahg mo haschu i pi
amichud chhabwuamohaschu i tatchua habmasmamogmischini haꞌichu
doakam ch habmasma e uamhun.

11 Jiosh at s-koꞌokamwo ha namkid no pi pi ab huwohog elid.
Heki o humash wa hema d Cain chmua g e-wehnag. Kush eda g wehngaj

d s-apꞌekam. K idam s-chu iꞌattomkam am habwaꞌap e wua.
Hema ash wa d Balaam ch am ahgachug g Jiosh haꞌichu ahga heg wabsh

hekaj mat wo ui g lial. K idam s-chu iꞌattomkam habwaꞌap e wua.

Hema ashwa d Kora ch abwui kehk g Jiosh. K idam s-chu iꞌattomkamhab
waꞌap e wua. T heg hekaj g Jiosh im hu habwo i ha juh ab e amjed.

12 Kah ani mash idam s-chu iꞌattomkam am em-wehm e gegosid ch am
chum em-uamhun.
Neh, pi at am hu wo i em-wehmajk g chewagi matp gam hu wabsh wo

wiꞌichkwua k pi wo ha juh. T hab wa masma pi am hu wo i em-wehmajk
idammowabsh hejel i e chegito.
Neh, t wabsh wo e huhp g haꞌichu babhedam uhs matp pi ab hu wo ha

babhed mat eda wo chum e ai mat ab wo bai. Kut idam s-chu iꞌattomkam
habwamasmawabshwohuhugno pi pi shaꞌi e chehgid g haꞌichu s-apꞌekam
ab ha amjed.

13S-ta edam haꞌichu ash amwabsh e chehgid ab ha amjed habmasmamo
g totshagi ame chehgid an shuhdagi hugid an. Idamowabsh pi dodolima ch
ab aihimmat g Jiosh gm huwo ha shul geꞌe s-chuhugam k ed.

14-15 Tsh wabshaba g Jiosh heki hu hema tashogi mat has wo ha juh. Sh
id hab chehgig Enoc ch d wosmdaj hegai mash g woskaj wosk d si wehpeg
oꞌodham. Sh g Jiosh hab ahg mat wo ha ahgi g hemajkammat ab wo i hih g
Jioshmatwehswoha lodait k s-koꞌokamwohanamkidhegammopi tatchua
ch has ahg ch hab wua g pi apꞌekam. T wehst-mahmmihl anghil ab wo i oi.

16 Idam s-chu iꞌattomkam o chum hekid aꞌaga g pi e-apꞌedag ch hab wua
g pi ap e-tatchui. Ge o e hahaschud ch hab wabsh e wua mo ab haꞌi si ha
hahaꞌichuchudmat hekaj ab aigo wo si ha hahaꞌichuch.

Haꞌichu ahgidadag ch haꞌichu shohbidadag
17 Am g wo s-chegitok mo haschu i em-ahgid hegam mo d chuhchaij g t-

kownalig Jesus Christ.
18 Bo wa kaij ab em-wui, “Am at haꞌi wo i wuwha em-shahgid mo eda e

aihim g si ha oidch tash k hab wabsh wo junihid g hejel e-tatchui ch wo
nahnko em-ahgad.”

19T amwo tashokmo idampi shaꞌi e dagitokch amwui g Hekia S-apꞌekam
Gewkdag no pi amhab junihim ghejel e-tatchui ch hab chumem-wuamamt
ab aꞌai e wui wo gegokiwua.

20 Do si hekia s-apꞌekam g t-wohochudadag. Kumt heg ab baꞌich i s-
wihnamwo e uꞌukchid. T g Hekia S-apꞌekam Gewkdag ab wo em-mahkchid
g gewkdagmamt hekaj amwo neneokad Jiosh wui.

21Mt wabsh chum hekid amwo edak g Jiosh pihk elidadag ch s-e tahtk ch
wonenidadmat g t-kownalig Jesus abwo i em-wahpki Jiosh kihdag edmamt
hahawa chum hekid an wo haꞌichugk.

22Ab g wo i s-ha hoꞌigeꞌid hegammo pi mahchmas haschu wo s-wohoch
23 k am wo i ha ahgi g Jiosh haꞌichu ahga. T hab wo e doꞌibia ab i s-

wohochudk. Kumt wabshaba wo s-e nenꞌoidk mo haschu pi ap hab wua
mamt ahpim habwaꞌap pi heg hekaj wo e uamhu.

Matt abwo hehgchulidad g Jiosh
24-25Ab att wo si has elidad g Jiosh nat pi g alidaj Jesus Christ t-doꞌibia k d

t-kownalig. Jiosh o si s-gewkdag ch wehs haꞌichu dahm chum hekid. Ab att
wo i t-dagito wui. T wo e nako mat wo t-nuhkud. Kutt pi gam hu hab wo i
t-juh ab amjed. T am wo i t-wahpki e-kihdag ed. Kutt wo si s-hehgigk ch ab
wo si has elidad chum hekid.

Matsh Haschu g Jesus Christ am iMaskogi
JohnWui

1Hemu at am i tashogi g Jesus Christ hegai matsh haschu amhabwo e juh
pi shaꞌi mehk iꞌajed. Jiosh ash amahgidmatsh amwo t-chehgi ahchimmach
d piongaj. Tki heg am hema i kei g anghil. T id am ni-chehgi ahni Johnmani
d piongaj g Jesus Christ.

2 Kuni ia oꞌohan hegai mani haschu i neid. Ihda ni-oꞌohana o d Jiosh
haꞌichu ahga ch d hegai wohokammat am imaskogi g Jesus.

3 Jiosh atwowa s-ha hoꞌigeꞌel hegammat amwo i neꞌokchul ch hegammat
abwo kaihamad. E ash aihimmat amhabwo e juhwehs ihda gamhu baꞌich
haꞌichu ahgamant in wo oꞌoha.

Oꞌohana amhawui gwewaꞌak dakam Jesus Ihmdam
4-5 Am ant wo i em-oꞌohani ahpim wewaꞌak dakam Jesus Christ ihmdam

amAsia chekshani ch ed.
Ab at wo wa baꞌich i s-em-hoꞌigeꞌidad ch ab baꞌich wo i em-mahkad g i

wehmtadag ch s-ap tahhadkam g t-ohg Jiosh ch Hekia S-apꞌekam Gewkdag
ch Jesus Christ. T-ohg Jiosh o chum hekid an haꞌichug. K g Hekia S-apꞌekam
Gewkdag am wehmaj ch wewaꞌak masma e chehgidch am t-wehhejed. K
g Jesus Christ si s-ap am i t-tashogid g wohokam ch d hegai mat si wehpeg
ab uhpam s-ap i wuhsh ab muhkig amjed k am hahawa ha dahm g wehs
kokownal id dahm jewed.
Ab o si t-tatchua ch heg hekaj e muhkid t-wehhejed k t-doꞌibia ab pi ap t-

chuꞌijig amjed
6 k hab t-juh mach d hahawa piongaj g t-ohg Jiosh ch am wo i ahgahid g

haꞌichu ahgaj. Jesus Christ o wehs uꞌukch g gewkdag. Kutt ab wo ihmad
chum hekid.

7 Neh, e o aihim mat ep wo jiwia ab dahm kahchim amjed. Wehs
hemajkam at wo neidad, chum wa hegam mat ab sisish kots t ab. Wehs
nahnkomahs hemajkam at wo shoshani heg hekaj.

8T-kownalig Jiosh owehs uꞌukch g gewkdag ch hab kaij, “Ahni ani d alpha
ch d omega.” Idam o d si wehpeg ch si oidchkam oꞌohana. K hab ahg g Jiosh
mo si wehpeg an haꞌichug ch si ha oidch anwabsh wo kia haꞌichugk.

Matsh g jesus am i eMaskogi Johnwui
9 Dani em-wehm wohochuddam ahni John nach pi ab t-hemakochudch

g Jesus Christ wehm. Ni am em-wehm apꞌedag Jiosh kownaltalig ed ch
hekaj em-wehm ni-shoꞌigchud. An amt ni-wua heg ab al sikod jewed mo
hab chehgig Patmos ch am haꞌichug shuhdagi ch ed nani wa pi si s-gewkam
ahgahim g Jiosh neꞌoki ch hegai wohokammat g Jesus am i tashogi.

10 K am hu hebai d domig tash. Ni ab ihm g Jiosh. K g Hekia S-apꞌekam
Gewkdag am si i ni-wehmaj. Kuni kah mat ab hema si s-kaidam neo ab ni-
wehgaj k hab sha kaidagmat g kuikud ab ku

11 k hab kaij, “An g oꞌohan mapt haschu wo i nei k am haha wo ha cheha
mat amwo i bei ihda oꞌohana hegam hawui wewaꞌak dakam Jesus ihmdam
amai Ephesus t am ch Smyrna t am ch Pergamum t am ch Thyatira t am ch
Sardis t am ch Philadelphia t am ch amai Laodicea t am.”

12Neh, nt ab si sikol i kekiwua mant wo nei mas hedai ab ni-wui neok k
haha wabsh nei mo g wewaꞌak ohla lalampa an dadha chuhchakud t an.

13Kamhashahgidhemakehkchhabmahsmog Jiosh siKehsha. Kg lihwaj
ged hu si ais g tahtdaj. K g ohla giwud an hab juhkch e bahsho.

14Kgmoꞌoj si s-tohta habmasmamog s-wihs gew. K gwuhpuij si s-masma
tonod habmasmamo g s-toni nahda.

15Kg tahtdaj si s-wegima tonodhabmasmamogkohwlihahgig. Kgneꞌokij
habmasma hab kaidagmo g si geꞌe shuhdagi anmed.

16 Id o an uꞌukch g wewaꞌak huhuꞌu s-apko e-nowi ed ch an kamshch g is-
pahyo. K idab iwuhshanis chinij ab. Kgwuhioshaj shaꞌi si tonodhabmasma
mo g tash tonlig dahm juhk.

17Kunt am i neidok ab i gei wecho hab shamasmamo gmuhki.
Kut an ni-tahtam k hab kaij, “Pi g am shaꞌi ni-ehbenid. Dani ahni mani si

wehpeg ia haꞌichug ch chum hekid ia wo haꞌichugk.
18Amantwa chumni-muhkid kuhpamepni-chegito k chumhekid dhaha

wo doakamk. Am ani dahm gewkdag g muhkig ch am dahm gewkdag amai
mo am haꞌichug g koꞌi.

19“Pegih, amgoꞌohanmaphaschu ineidmathabwoe juhhemuchhaschu
hab wo e juh imhab i dahm.

20Amantwom-ahgig s-aꞌagihaꞌichuabamjed idamwewaꞌakhuhuꞌumani
in uꞌukch ch idam wewaꞌak lalampa. Idam wewaꞌak lalampa o d hegam ni-
ihmdam mo am kihdag hegam ha eda wewaꞌak kihhim. K idam wewaꞌak
huhuꞌu o d ha-wanimeddam.”

2
Oꞌohana amhawui hegammash am kihdag Ephesus t am

1K hab ep kaij ab ni-wui, “Amg oꞌohanid g hawanimeddamhegammo ab
ni-ihm ch am kihdag Ephesus t am. Ihda ha wanimeddam at amwo ha ahgi
mani hab kaij:

“Id o d haꞌichu ni-ahga ahni mani an ha uꞌukch g s-apkojed ni-nowikaj g
wewaꞌak huhuꞌu ch an oimmed ha shahgid g wewaꞌak lalampa.

2 S-mahch ani mam haschu hab junihim. S-ap am chikpan ch am wabsh
s-e bahbgi ch pi ab hu shaꞌi ha bahbgi hegammo ab ni-wui gegok. Haꞌi o hab
chumkaijmodni-chuhchai. Kumtedahaaꞌappemks-maimodwabsh s-chu
iꞌattomkam.

3Ab amt s-bahbagi nako g shoꞌigdag ni-wehhejed k pi shaꞌi haꞌasa.
4 “Neh, id o s-ta hohhoꞌidama. K wabshaba haꞌichu pi ta hohhoꞌidama ab

em-ab. Pi am ab hu ni-tatchua hemuch hab masma mam wa ged hu i heki
hu.

5Am g wo i oidahim mamt heꞌesko i e mehkod ab ni-amjed k gam hu wo
s-ohhod g pi ap e-chegitoi mamt hab ep wo masmak mam wa heki hu. Mtp
sha pi gawul wo i e juh, nt gam huwo i bei g em-tonligga.

6 Idamhiwas-apamhab junihimmamsipihohhoꞌidmohaschus-ta edam
hab junihim hegammo amoid g Nicolas. Id owa chumpi apko hawanimed
g Jiosh hemajkamga. Ahni ani hab waꞌap si pi hohhoꞌid ihda.

7“HekiaS-apꞌekamGewkdagoamimaskogidghaꞌichuni-ahgaamem-wui
ahpim mam ab si ni-hiwig ch am kihdag ha eꞌeda hegam wewaꞌak kihhim.
Kumt wehsijj ab wo kaihamad. “Ab ant wo ha mah hegam mat gewito g pi
apꞌekam g apꞌedag mat ab wo huh g bahidaj hegai uhs mo ab ha mahk g
doakag ch am kehk Jiosh oidag ed.”

Oꞌohana amhawui hegammash am kihdag Smyrna t am
8K hab ep kaij ab ni-wui, “Amg oꞌohanid g hawanimeddamhegammo ab

si ni-hiwig ch am kihdag Smyrna t am. Id at amwo ha ahgi mani hab kaij:

“Id o d haꞌichu ni-ahga ahni mani si wehpeg ia haꞌichug ch si ha oidch ia
wabsh wo kia haꞌichugk, ahni mant muh k ep i wuhsh abmuhkig amjed.

9S-mahchanimamekudut. Damhiwachumshoꞌigkamiia chwabshabad
s-kakais am Jiosh tahgio. S-mahch animohaꞌi si pi ap has em-ahg g Tutuligo.
Idam o hab e elid mo d Jiosh hemajkamga ch eda wa chum pi woho no pi d
wabsh Jiawul hemajkamga.

10 “Pi g am wo shaꞌi ehbidad mamtp haschu i s-koꞌok ab wo nako. Neh,
mt wo em-kuh. K wabshaba d wabsh Jiawul chiꞌoida ihda. Kut am waꞌi
wehst-mahm tash hab womahsk ihda em-kudutadag. Am amt wo hihimad
e-wohochudadag oidch am hugkam mamt hekid wo i koi. Kunt ab wo em-
mah g pi ha huhugedam doakag hab masma mamt g gihko wo mah hegai
mat wo ha gewito.

11 “Hekia S-apꞌekam Gewkdag o am i maskogid g haꞌichu ni-ahga am em-
wui ahpim mam ab si ni-hiwig ch am kihdag ha eꞌeda hegam wewaꞌak
kihhim. Kumt wehsijj ab wo kaihamad.

“Hegammat wo gewito g pi apꞌekam at pi wo ai g gokkokammuhkig.”
Oꞌohana amhawui hegammash am kihdag Pergamum t am

12K hab ep kaij ab ni-wui, “Am g oꞌohanid g ha wanimeddam hegam mo
ab si ni-hiwig ch am kihdag Pergamum t am. T id am wo ha ahgi mani hab
kaij:

“Id o d haꞌichu ni-ahga ahni mo g ni-is-pahyo ge aꞌaijedmuꞌukasig.
13 S-mahch ani mo g Jiawul himdag si s-gewkdag amai. M eda ab wabsh

kia s-ni-mahch ch e ahg. Hegai mo d Antipas ch ab si s-ni-wohokamchud at
wa emuhkid amai. Kumt eda wa pi shaꞌi ni-dagito.

14 “Kwabshaba am haꞌichu d hegai mani pi hohoꞌid am em-shahgid. Am o
haꞌi em-wehmaj ch amhabwuahegaimatwahaschuhamashcha gTutuligo
idam Balaambad ch Balakbad. Idam at wa ha mashcha mat wo huh hegai
haꞌichu hugi mo wa ab e toꞌid g ha-jijoshchuda ch ehp mat hab wo wuad g
s-tohntom haꞌichu. Id o wehs d pi apꞌekam am ni-tahgio.

15Am o haꞌi ep em-wehmaj mo g Nicolas mashchama ab s-wohochud.
16Gam g hu wo s-ohhod ihda pi apꞌekam. Nt wo em-cheggia heg hekaj is-

pahyomo ab i wuhshanis ni-chini amjedmamtp pi am huwo i e apꞌech.
17 “Hekia S-apꞌekam Gewkdag o am i maskogid g haꞌichu ni-ahga am em-

wui ahpim mam ab si ni-hiwig ch am kihdag ha eꞌeda hegam wewaꞌak
kihhim. Kumt wehsijj ab wo kaihamad.

“Ab antwo hamah hegammatwo gewito g pi apꞌekamhegai pi ta behima
haꞌichu hugi mo hab e aꞌaga ‘manna.’ Ab ant epwo i hamahkhi idam g s-toa
Hodai. T hegam ha ab an wo oꞌohanask g wechij chehgig. T hegam wo waꞌi
heheꞌejel s-mahchk g chehgig mat hedai i bei.”

Oꞌohana amhawui hegammash am kihdag Thyatira t am
18K hab ep kaij ab ni-wui, “Am g oꞌohanid g ha wanimeddam hegam mo

ab si ni-hiwig ch amkihdag Thyatira t am. T id amwoha ahgimani hab kaij:
“Id o d ni-ahga ahni Jiosh alidag mo g ni-wuhpui hab masma tonod mo g

nahda. K g ni-tahtad habmasma tohonnodmo g dahpiunas kohwli.
19 S-mahch ani g s-apꞌekam em-chikpan, pihk em-elidadag, em-

wohochudadag ch em-hemajimadadag ch em-bahbgidadag. Baꞌich am
hab i e junihim iaꞌi idani.

20 “Kwabshaba am haꞌichu d hegai mani pi hohhoꞌid am em-shahgid. Am
am wabsh hiwgid hegai uwi mo e wepogid g Jezebelbad ch hab e aꞌaga mo
d Jiosh haꞌichu i tashogiddam. Id o ha mashcham g ni-ihmdammat am hab
wo junihid g pi apꞌekamhaꞌichu ab aꞌai ewehmch epwokoꞌadhegai haꞌichu
hugi mo ab e toꞌid g ha-jijoshchuda.

21Ab ant wa heꞌes i mah g tash mat gam hu wo s-ohhod g pi ap e-chegitoi.
K wabshaba pi hohhoꞌid mat wo dagito g pi apꞌekam.

22 Kunt heg hekaj hab wo juh mat wo mumku k wo woꞌiwua. T hegam
chechoj mo am wehmaj wohppo am wehmaj ep wo e shoꞌigch. S-hohtam
ant hab wo juh ihda heg hi wamatp gam huwo s-ohhod g pi ap e-chegitoi.

23 Nt wo ha kokda g mahmdaj mat wehs g ni-ihmdam wo s-mai mani s-
mahch g hemajkamha-chegitoidag ch ha-tatchuidag. Ab antwo em-namkid
heg hekaj mam haschu has i junihim.

24 “Haꞌijj ahpimThyatira t amhemajkamamt pi amhu i oi ihda pi apꞌekam
mashchamadag k pi mai hegai mo haꞌijj hab aꞌaga ‘Jiawul si s-juhk s-aꞌagi
haꞌichu.’ Pi ant ab hu baꞌich haꞌichu s-wehch wo em-mohtoꞌi.

25 Mt wabshaba hemho wa wo s-wihnam uꞌukchid hegai mam haschu i
edgid ch ab wo ai mant wo uhpam jiwia.

26-28 “Ni-ohg Jiosh at ab ni-mah g gewkdag mant wehs s-gewkam wo ha
dahmkad g jejewed ch wo ha padch g pi apꞌekam kokownaltalig. Kunt ab
wo ha mah ihda gewkdag hegam mat wo gewito g pi apꞌekam k am hab
wo junihid g ni-tatchui ch ab wo ai mant ep wo jiwia. T am ni-wehm wo
ha dahmkad g jejewed. Kut am ha wehhejed wo mahsi g hoꞌigeꞌidadag hab
masmamat g s-mahs huꞌu.

29 “Hekia S-apꞌekam Gewkdag o am i maskogid g haꞌichu ni-ahga am em-
wui ahpim mam ab si ni-hiwig ch am kihdag ha eꞌeda hegam wewaꞌak
kihhim. Kumt wehsijj ab wo kaihamad.”

3
Oꞌohana amhawui hegammash am kihdag Sardis t am

1K hab ep kaij ab ni-wui, “Amg oꞌohanid g hawanimeddamhegammo ab
si ni-hiwig ch am kihdag Sardis t am. T heg amwo ha ahgi mani hab kaij:

“Id o d haꞌichu ni-ahga ahni mani an uꞌukch g wewaꞌak huhuꞌu ch am
kehshch g Hekia S-apꞌekam Gewkdag mat wewaꞌak masma wo e chehgidad
em-wehhejed. S-mahch animamhas chuꞌig. Bamem-elidmamd s-apꞌekam.
Mt eda emehkod ab ni-amjed.

2Neh, mt ab wo i nehnen k ab wo i gewkai hegai mam haschu wabsh kia
edgidmat koi wo s-apmuh. Pi o hohhoꞌid g Jiosh hegai mamhaschu am hab
junihim.

3Amgwo s-chegitokmamwahaschu ab em-mashchamk abwo i s-wohog
elid k gam hu wo s-ohhod g pi ap e-chegitoi. Kumtp pi wo sha nehnen, nt
s-aꞌagi ia wo jiwia hab sha masma mo g s-chu ehskam. Kumt pi wo shaꞌi
mahchk g ohla mant hekid wo i jiwia.

4 “Haꞌijj ahpim amai Sardis t am am hi wa si e nuhkud mat pi haꞌichu wo
em-uamhu. Ahpim mam s-ap am hab e junihim amt ni-wehm wo himad s-
tohtam e enidadadch.

5Hegammat hedai wo gewito g pi apꞌekam at s-tohtamwo e enigadad. An
o oꞌohadag g ha-chechgig an dahm kahchim ch ed mo d e doꞌibiakam. Kunt
piwo shaꞌi oa gha chechgig kwabshabahabwochei am tahgio gni-ohg Jiosh
ch am ha tahgio g anghiligaj mo d ni-hemajkamga.

6“HekiaS-apꞌekamGewkdagoamimaskogidghaꞌichuni-ahgaamem-wui
ahpim mam ab si ni-hiwig ch am kihdag ha eꞌeda hegam wewaꞌak kihhim.
Kumt wehsijj ab wo kaihamad.”

Oꞌohana amhawui hegammash am kihdag Philadelphia t am
7K hab ep kaij ab ni-wui, “Amg oꞌohanid g hawanimeddamhegammo ab

si ni-hiwig ch am kihdag Philadelphia t am. T heg am wo ha ahgi mani hab
kaij:

“Id o d haꞌichu ni-ahga ahni mani d hekia s-apꞌekam ch d wohokam ch an
uꞌukch g Davidbad yahwi. Id ani hekaj haꞌichu kukpiꞌok. T pi hedai wo e
nako mas ab ep wo kuh. Kuni haꞌichu kukpa. T pi hedai wo e nako mas ab
ep wo kuhpiꞌo.

8 S-mahch ani mam pi am hu i si s-gewpkdag ch wabshaba am oidch hab
e junihim g ni-mashchama ch ab si ni-hiwig. Ab ant i hema kuhpiꞌo g kihjeg
em-wehhejed. T pi hedai wo e nakomas ab ep wo kuh.

9“Haꞌi ohabeaꞌagamodTutuligo chd Jioshhemajkamga. Kedahabchuꞌig
mo d wabsh Jiawul hemajkamga. Bant wo ha juh mat ab wo i hihi em-wui
k ab wo i shulig k ab wo si has i em-el. T wo wehsijj s-mai mani ahpim ab si
em-tatchua.

10 “Am am hab junihim g ni-chehanig ch s-bahbgim ab nakog haꞌichu. Nt
heg hekaj wo em-nuhkud heg amjed kudutadag mo ab him ha wui g wehs
hemajkammat amwo ha aꞌappe wehs jewed shuhdgim.

11 S-hohtam ant wo jiwia. Am g wo si nuhkud hegai mani ab em-mahkch.
T hab pi hedai wo shaꞌi em-wohppoꞌi hegai mani ab em-makiog hahawa.

12 “Bant wo ha juh hegammat wo gewito g pi apꞌekammat d wo uꞌugchuk
am Jiosh kihdag ed hab sha masma mo g che-tondag am geꞌe cheopi ed.
Kut idam pi hekid wo shaꞌi dagito g Jiosh kihdag. An ant ha ab wo oꞌoha
g ni-Jioshga chehgig ch g Jiosh kihhim chehgig. Jiosh kihhim o d Wechij
Jerusalem ch ab wo i hud Jiosh amjed an dahm kahchim ch ed. Ab ant ha
ab ep wo oꞌoha g ni-wechij chehgig.

13 “Hekia S-apꞌekam Gewkdag o am i maskogid g haꞌichu ni-ahga am em-
wui ahpim mam ab si ni-hiwig ch am kihdag ha eꞌeda hegam wewaꞌak
kihhim. Kumt wehsijj ab wo kaihamad.”

Oꞌohana amhawui hegammash am kihdag Laodicea t am
14K hab ep kaij ab ni-wui, “Am g oꞌohanid g ha wanimeddam hegam mo

ab si ni-hiwig ch am kihdag Laodicea t am. T heg am wo ha ahgi mani hab
kaij:

“Id o d haꞌichu ni-ahga ahni mani s-ap wohokamchud g wohokam ab
amjed g Jiosh ch amwehs dahm g Jiosh nahtoi.

15S-mahch animamhas chuꞌig. Bam chume elidmam s-ap ab ihmg Jiosh.
Kum eda pi am huwoho i e dagitokch wui.

16Nt heg hekaj gamhuhabwo i em-juh ab ni-amjed hab shamasmamamt
gam huwowiho g wabsh s-huhk wasib.

17Bam chechꞌemo amwabsh i s-em-apꞌe haꞌichu nam pi d s-kakais ch hab
ep chechꞌe mam pi haꞌichu ep shaꞌi tatchua. Ni wabshaba em-ahgid mam si
shoꞌig ch s-ta hoꞌigeꞌidama ch gmwabsh i s-dadpk ch pi nenea.

18Ab g wo i e dagito ni-wui k hab masma wo edagi g s-wohom kaisdag ch
s-kehg wehschuga ch kulani am wehhejed g em-wuhpui. Kumt hahawa pi
wo shoꞌigk ch pi wo s-dadpk ch wo s-neneak.

19Haꞌichu ani shohbid ch ha gewittan hegam mani ab si ha tatchua mat
hekaj gam huwo s-ohhod g pi ap e-chegitoi.

20 “Neh, ab ani em-waid ni-wui. K heg wa wepo mani ab kehk em-kihjeg
ab ch ab shontpag ch ab em-chehcheg. Kumt wo kah mani ab neok k wo i
kuhpiꞌo g kihjeg. Nt ab wo i wah. Kutt ab aꞌai wo t-ihmad ch t-wehm wo si
s-hehgigk habmasmamatt hems wo t-wehm t-gegosidad.

21Ni-ohg Jiosh at an ni-dai e-hugid an kownal ni-daikud an nant pi gewito
gpi apꞌekam. Kunt ahni amhabwaꞌapwoem-daini-hugidankownaldaikud
t abmamtp hedai wo gewito g pi apꞌekam.

22 “Hekia S-apꞌekam Gewkdag o am i maskogid g haꞌichu ni-ahga am em-
wui ahpim mam ab si ni-hiwig ch am kihdag ha eꞌeda hegam wewaꞌak
kihhim. Kumt wehsijj ab wo kaihamad.”

4
Mamhasmasma ab si has elid g Jiosh an dahm kahchim ch ed

1Ab ant hahawa i nen k haꞌichu ep neid. Am ni-tahgio o hab shamahsmo
ab kuhpiꞌokas g dahm kahchim hab shamasmamo ab ge kihjeg.
Kuni ep kah g neꞌokij g Jesus. K hab sha kaidagmo g kuikud ch hab kaij ab

ni-wui, “Ab g i hihm. Nt amwom-chehgi mat haschu hemhowa am habwo
e juh iꞌajed imhab.”

2T ha hekaj ab si i ni-wehmt g Hekia S-apꞌekam Gewkdag. K shahag wepo
mat gdahmkahchimamechehgini-wui. Kuki g geꞌekownaldaikudabkehk.
K an hema daha id ab.

3K gwuhioshaj wabsh tonod habmasmamo hegam si s-kehg hohodaimo
hab e aꞌaga ‘jasper’ ch ‘carnelian.’ K an kownal daikud wehgaj hab chuꞌig g
kiohod. K id s-chehdagi hab masma mo hegai s-kehg hodai mo hab e aꞌaga
‘emerald.’

4Kuki anwehgaj hab ep chuꞌig g gokko gamai giꞌik kownal dadaikud. Kuki
an ha ab dadha g gokko gamai giꞌik geꞌeged ch s-tohtakaj e enigadadch ch g
ohla gigiko ab wahpkch.

5Kuki ab geꞌe kownal daikud amjed ab si memhe gwepgi. Kuki ab toahim
g tataniki. Kuki g wewaꞌak kuhchki am memeihim baꞌich g geꞌe kownal
daikud no pi g Hekia S-apꞌekam Gewkdag wewaꞌak masma e chehgidch am
t-wehhejed.

6Am baꞌich g geꞌe kownal daikud oki shaꞌi si s-dahpk ch hab masmamo g
mi-lihda am tadani ch amwabsh gai tonod.
An wehgaj g kownal daikud oki an aꞌai gegok g giꞌik haꞌichu dodakam ch

wehsko wuhpui.
7K hema hab sha mahs mo g mawid. K hema hab ep mahs mo g wisilo. K

hemagwuhioshaj habmahsmogoꞌodhamwuhiosha. Khemahabmahsmo
g baꞌag ch an daꞌa.

8Kwehsijj idam chuhdp aꞌan. K g ha-aꞌan wehsko wuhpui. K chum hekid
neꞌe habmasma:
“Ab ach si has elid g t-kownalig Jiosh.
Do si hekia s-apꞌekam ch si s-gewkdag ch chum hekid an haꞌichug.”
9 Kuki am neꞌe idam giꞌik haꞌichu dodakam ch ab mahk g has elida ch
hoꞌigeꞌelig hegai mo chum hekid an haꞌichug ch an da kownal daikud t an.
10K heg wui ab hab waꞌap i shuhullig hegam geꞌeged ch am wuashulig g e-
gigiko ch amwecho shuhullig ch ab ihm ch hab chechꞌe:
11 “T-kownalig Jiosh, ab ap apꞌedag matt ab wo si m-hehgchulidad ch ab wo

si has m-elidad nap pi wehs s-gewkdag ch wehs haꞌichu nahto.
K hab dm-elidamo in hab chuꞌig.”

5
Mash g holiwek oꞌohana ch kahwalmad neid

1Ni hahawabsh neid. Kuki an uꞌukch g holiwek oꞌohana s-apkojed e-nowi
ed hegai mo an da kownal daikud t an. K wehsko oꞌohanas ab ab ihda ch
wewaꞌakpa ab si bidshpi ch cheposidas.

2 Neid ani ehp g si s-gewk anghil. K heg si s-kaidam amog ch hab kaij,
“Dohꞌo am hugkam apꞌedag mat wo e nako mat wo wantsh g chechposig k
ab wo i kuhpiꞌo ihda oꞌohana?”

3Twabshaba pi hedai e cheh andahmkahchim ch ed ch in jeweddahmch
am jewedwechomat wo e nakog k wo kuhpiꞌo k anwo i nei eda g oꞌohana.

4Ni heg hekaj si pi ap ni-tahtk ch shoak.
5 K hab hahawa kaij hema hegam geꞌeged ab ni-wui, “Pi g am shoakad.

Neh,MawidNamkamat gewito gpi apꞌekamkhabwoenakomatwowantsh
g wewaꞌak chechposig k ab wo i kuhpiꞌo g holiwek oꞌohana. Bo masma
hab chuꞌig mo hab masma oꞌohadag mo id ab d Judabad amjedkam ch d ep
Davidbad amjedkam.”

6Kuni hahawa neid hegai moki hab ahg. K eda ihdaMawid Namkam hab
masma ab i e chehgidch mo g kahwal mad ch atki heki hu e muhkid k idani
am kehk si eda g kownal daikud. K an wehgaj gegok hegam giꞌik haꞌichu
dodakam ch hegamgeꞌeged. K hegaimo kahwalkaj ab e chehgidchwewaꞌak
aꞌag chwewaꞌakwuhpui. Idamwewaꞌakwuhpui o hab d ahgamat ab amjed
ihihgHekia S-apꞌekamGewkdagkanwehskoneid chnuhkudg Jioshnahtoi.

7T amhih hegaimo kahwalkaj ab e chehgidch k ambei g holiwek oꞌohana
ab s-apko nowij ab hegai mo ab da kownal daikud t ab.

8 T ha hekaj ab wui i shul hegam giꞌik haꞌichu doakam ch hegam gokko
gamai giꞌik geꞌeged. K idamwehsijj ge ahlipa ch ohla hohas-hahaꞌa. Khegam
ha eda hohas-hahaꞌa s-ap uhw shuhdagi ch id d ha-hoꞌigeꞌidahuna g Jiosh
hemajkamga.

9K am hema aꞌaga g wechij neꞌi. K g ha-neꞌi hab chuꞌig:
“Ahpi ap geꞌe apꞌedagmapt wo e nakog k amwo bei g holiwek oꞌohana kwo

wantsh g chechposigaj napt pi e muhkid k hekaj ab uhpam i ha ui g
hemajkam amwehhejed g Jiosh.

K g m-uꞌi d wehsko dakam hemajkam ch d nahnko kaidam neneokdam ab
wehs jejewed ha amjed.

10 Bapt ha juh mat wehs d wo papalk ch ab wo ihmad g Jiosh ch d wo
kokownalk wehsko jewed dahm.”

11Nt am hahawa nea k ha kah muꞌi mihl anghil. Idam o an wehgaj gegok
g geꞌe kownal daikud am ha wehm hegam giꞌik haꞌichu doakam ch hegam
geꞌeged

12 ch si s-kaidam neꞌe habmasma:
“Hegaimat kahwalkaj emuhkidoababulinimamtamwo i keiwehshaꞌichu

dahm k ab wehs wo mah g s-kaisdag ch haꞌichu amichudadag ch
gewkdag ch ab has elidadag ch hehgchulidadag ch hoꞌigeꞌidadag.”

13Kuni ha kah g wehs haꞌichu doakam an dahm kahchim ch ed ch an jewed
dahm ch am jewed wecho ch am geꞌe kahchki ch ed. Wehs idam o am neꞌe
habmasma:
“Do ha wuikam g Jiosh heg wehmmat kahwalkaj ab e chehgidch mamb ab

wo si pihk e elidad ha wui ch ab wo si has ha elidad ch ab wo ha
hehgchulidad ch ab hawuiwodagitokchid g e-gewkdag chumhekid.”

14 Tki hegam giꞌik haꞌichu doakam ab wohokamchud k hab kaij, “Am o wa
woho ihda.” T g geꞌeged ab i shul wecho k ab si ihm.

6
Matsh abwo i e kuhkpiꞌo g chechposig

1Ni ab neid hegai mo kahwalkaj ab e chehgidch. Kutki hema gamwantsh
hegam wewaꞌak chechposig. K hema hab kaij hegam giꞌik haꞌichu doakam,
“Ab g i hihm.”

2 K g neꞌokij hab sha kaidag mo g tataniki. Nt hahawa ep chum nei. Tki
g s-toa kawyu am hema i wuhsh. Kuki ab hema cheshaj ch g gaht uꞌa. Mt g

gihko an hab juhmoꞌoj an. Ge oki gewkdag ch am iwuhshmatwo ha gewito
g hemajkam.

3Kutki am hahawa ab kuhpiꞌo g gokkokam cheposig hegai mo kahwalkaj
ab e chehgidch. Kuni kah g gokkokam haꞌichu doakam. K hab kaij, “Ab g i
hihm.”

4 Tki ab hema ep i wuhsh g kawyu k ge s-wegi. K ab hema cheshaj. Kumt
ab mah g gewkdag mat hab wo juh g cheggiadag an jewed dahm mat g
hemajkamwo aꞌai e kokda. Kumt g geꞌe is-pahyo abmah.

5 Tki ab hahawa i kuhpiꞌo g waikkokam cheposig hegai mo kahwalkaj ab
e chehgidch. Kuni kah g waikkokam haꞌichu doakam. K hab kaij, “Ab g i
hihm.” Nt chum nei. T g s-chuk kawyu ab i wuhsh. K hema cheshaj ch g
pisaltakud uꞌa.

6K am hema neok ab ha shahgid hegam giꞌik haꞌichu doakam ch hab kaij,
“T wo si s-namkigk g haꞌichu hugi. Mt chum hems wo ha namkid g e-nahtoi
am chikpank hemako tashkaj mamt wo ha nolawt g al hemako s-wehch
pilkani o g waik s-wehch si-wahyo. Mt wabshaba pi wo shohbi g manjeki
ch nawait.”

7 Tki gam hahawa wantsh k kuhpiꞌo g giꞌikkokam cheposig hegai mo
kahwalkaj ab e chehgidch. Ni kah g giꞌikkokam haꞌichu doakam. K hab kaij,
“I hihm.”

8Nt ab i chumnei. Tki g s-kohmagi kawyu ab i wuhsh. Kuki hema cheshaj
ch hab chehgig Muhki. Kuki ab si mia oidch him hegai mash hab e aꞌaga
Jiawul Kih. Mtki idam ab ha mah g gewkdag am dahm g hemako tahpani
mo giꞌikko e tahpanch (¼) ihda jewed. Kutki ha kokda cheggiadag ch ed ch g
bihugigkaj ch mumkidagkaj. Tki g mischini haꞌichu doakam hab waꞌap haꞌi
wo ha kokda.

9 Tki gam hahawa ep wantsh k kuhpiꞌo g hetaspokam cheposig hegai
mo kahwalkaj ab e chehgidch. Kuni neid ab wecho g iagchulidakud g ha-
dodakag hegammatki e koꞌij heg hekajmo amahgahim g Jiosh haꞌichu ahga
ch pi shaꞌi dagito g haꞌichu e ahga.

10 Idam o si s-kaidam hihnk ch hab kaij, “Si s-gewkam kownal ch si s-
apꞌekam ch si s-wohokam, heꞌes at wo i tashk mapt haha wo ha lodai g
hemajkam an jewed dahm k abwo hamah g s-koꞌok namkidadag heg hekaj
mat t-kokda?”

11Mt ab hahawa wehsijj i ha mahkhi g s-tohta liliwa k hab ha ahg mat wo
shaꞌal baꞌich i e uhꞌulinihogid k abwoaimatwehswoekoꞌij hegamhawehm
pion ch ha-wepnagmat ha wepomasmawo e koꞌij.

12 Tki gam hahawa ep wantsh k kuhpiꞌo g chuhdpokam cheposig hegai
mo kahwalkaj ab e chehgidch. Tki am shaꞌi si uꞌugij g jewed. Kutki g tash
ge chuku hab masma mo g s-kowk s-chuk ikus. Kutki g mashad wehsko ge
wegih habmasmamo g ehꞌed.

13 Tki g huhuꞌu i shul ab dahm kahchim amjed an jewed dahm hab sha
masmamat g pi bakam suhna wo i shul ab e-jehj amjedmat g s-gewk hewel
wo si uꞌugij.

14Tki g dahmkahchim abwabsh i huhug hab shamasmamat g tapial wo i
e holiwkad k ged hu wo e cheh. Tki wehs g dohdaꞌag ch g al siꞌiskod jejewed
am shuhdagi ch ed gam hu gawulko i e uhꞌul.

15 Ni ha neid matki wehs chum e eꞌesto g hemajkam, chum hems g
kokownal ch si s-has hahaꞌichu ch shondal ha-geꞌegeꞌejig ch s-gewpkkam ch
hegam ehpmo d shoꞌigkam ch hegammo d nenehol. Am atki chum e eꞌesto
chehcho ch ed ch am hohodai wepcho

16 ch ab si hihnk dohdaꞌag ch hohodai wui hab kaijch, “Ab g wo i shulig
t-dahm mat pi wo t-neidad g Jiosh. Oi g wo t-eꞌesto ab amjed hegai mo
kahwalkaj ab e chehgidchmat pi wo s-koꞌokam t-namkid.

17 E o aihim g lodaita tash. Kutt pi wo shaꞌi t-nako matt ab wui wo
gegokiwua.”

7
Matshmuꞌi Tutuligowo e doꞌibia

1Ntki haha wabsh ha nei g giꞌik anghil. K hema ab kehk siꞌalig tahgio ch
hema ab huduni tahgio ch hema ab wakolim tahgio k ch hema ab juhpin
tahgio. Kuki idam an uꞌukch g giꞌik hewel mat pi an hu wo hewedad jewed
dahm o an kahchki dahm. Kuki gam huwabsh i pi hoini wehs haꞌichu.

2Kuni hahawa hema ep neid g anghil. Kuki id ab him siꞌal wecho amjed
ch g Jiosh cheposidakud uꞌa. Kuki eda ab mahks hegam giꞌik mat wo padch
g jewed ch kahchki. K wabshaba ihda hema ab ha wui hab kaij.

3 “Pi g am s-koꞌokam has wo juhni g jewed ch kahchki ch kukui. Kutt ab
hoꞌip kia ha chepos g Jiosh pionag ab ha-koka ab.”

4 Kuni kah mash d siant giꞌikko wehst-mahm gamai giꞌik mihl (144,000)
hegammamt ha chepos heg hekaj Jiosh cheposidakud.

5 Am o haꞌichug g gamai gohk mihl (12,000) ab wehsijj i ha amjed g t-
shohshonbad. Idam o wa d gamai gohk ch wa hab chechgig Judah, Reuben,
Gad,

6Asher, Naphtali, Manasseh,
7 Simeon, Levi, Issachar,
8Zebulun, Joseph, Benjamin.
Si geꞌe hemapda

9Ntki hahawa ep ha nei moki am shaꞌi si geꞌe hemapig hab chuꞌig. Kuki
pi ta kuintama idam hemajkam ch ab amjed g wehsko jejewed ch d nahnko
mahs oꞌodham ch nahnko kaidam neneokdam.
Kuki am daha e-kownal daikud ab hegai mo kahwalkaj ab e chehgidch.

Kuki hegammuꞌi hemajkam am baꞌich gegok ch s-tohtakaj e enigadadch ch
g haꞌichu iꞌibhonig an uhꞌukch

10 ch si s-kaidam neneok ch hab kaij:
“T-doꞌibiadag o ab amjed g Jiosh ch ab amjed hegai mo kahwalkaj ab e

chehgidch.”
11Kukiwehsijj g anghil anhawehgaj gegok cham i shulig ch ab ihmg Jiosh

ch hab ep kaij:
12 “Ab ach si hoꞌigeꞌid ch si hehgchulid g Jiosh no pi wehs edgid g amichu-

dadag ch gewkdag chum hekid.
Amen.”

13 Tki hema hegam geꞌeged ab ni-kakke k hab kaij, “Dohꞌo wud idam
hemajkammo s-tohtam e enigadadch ch hebai amjed hihim?”

14Ni hab kaij ab wui, “Pi ani shaꞌi mahch. Ahpi ap wa s-mahch.”
K hab kaij ab ni-wui, “Idam o d hegam mat ab s-ap gahi wuwha g si geꞌe

shoꞌigchudadag. Heg o wa wepo mat am i wapko g e-wepschuga heg hekaj
ehꞌedaj hegai mo kahwalkaj ab e chehgidch.
15Heg o hekaj ia gegok Jiosh baꞌich ch ab ihm wehs tashkaj ch s-chuhugam

oidk.
Kut g Jiosh wo ha nuhkudad chum hekid.
16Pi at dahm d epwo bihugkoik o d wo tonkkoik.
Pi at hekid ep wo s-tonik ha wehhejed.

17Hegai mo kahwalkaj ab e chehgidch at wo ha nuhkudad habmasmamo g
kahwal nuhkuddam ch amwo i hawanim hegwui s-kehg doakagmo
heg wepogidas shonkam shuhdagi.

Kut g Jiosh ab wehs wo i oa g ha-ohꞌog.”

8
Matsh gam i e wantsh gwewaꞌakkokam cheposig

1 Tki am hahawa wantsh k kuhpiꞌo g wewaꞌakkokam cheposig hegai mo
kahwalkaj ab e chehgidch. Kuki gam hu wabsh i pi shahmuni an dahm
kahchim ch ed am huꞌi eda hugkam ohla.

2 Kuni haha wabsh ha neid hegam wewaꞌak anghil moki am gegok Jiosh
tahgio. Mtki idam ab i hamahkhi g wewaꞌak kukuikud.

3 Kuki am kehk g iagchulidakud kownal daikud baꞌich. Tki heg wui am
hema ep jiwia g anghil k g ohla haꞌa uꞌa. Kumtki am eda geꞌe toꞌi g s-ap
uhwchu mat ab wo i wehnad g ha-hoꞌigeꞌidalig g Jiosh hemajkamga k am
wo iagchul Jiosh wui.

4Kutki g anghilmehi g s-apuhwchu. Tki g kuhbs abamjedamuhgk i chesh
wehnadk g ha-hoꞌigeꞌidalig g hemajkam.

5Tki amhahawa bei gmehi ab amjed g iagchulidakud heg hekaj ohla haꞌa
k am iawua jewed dahm. Kutki am shaꞌi si kop g tataniki k si s-kaidag. Kuki
g wepgi an tohonnod ch g jewed si uꞌugij.

Matsh amwo e kuhu g kukuikud
6Tki hegamwewaꞌak anghil mo uꞌa g wewaꞌak kukuikud am i e nakomat

wo ku.
7 Tki g wehpeg anghil am si kuhu g e-kuikudkaj. Tki g chea ch mehi

wehnadchgehꞌedab ie iawuaandahmg jewed. Kutkihemako tahpanimeig
jewedmowaik e tahpanch (⅓). Kutki g kukui habwaꞌapmasmahaꞌasmeitto.
Tki g washai wehsmeitto.

8 Tki g gokkokam anghil am hahawa epai kuhu g e-kuikudkaj. Tki am
haꞌichu e daꞌich ge shuhdagi ch ed ch hab sha mahs mo g ge geꞌe doꞌag ch
meihim. Tki hemako tahpani mo waik e tahpanch g ge shuhdagi wabsh e
ehꞌedch.

9Tki haꞌakia ep koi g haꞌichu doakam am ge shuhdagi ch ed ch haꞌakia ep
wachkk g wapalko am shuhdagi ch ed.

10Tki gwaikkokam anghil am hahawa ep ku. Tki g geꞌe huꞌu ab i gei dahm
kahchim t amjed k hab masma meihim mo g kuhchki ch maꞌish g hemako
tahpani mowaik e tahpanch g aꞌakimel ch shohshonkam shuhdagi.

11K hab chehgig ihda huꞌu S-siwkam. Kutki g hemako tahpani mo waik e
tahpanch g shuhdagi wabsh ge siwa. Tki muꞌi hemajkam koi chum iꞌik ihda
shuhdagi no pi si s-siw.

12 Tki g giꞌikkokam anghil am hahawa epai kuhu g e-kuikudkaj. Kutki g
hemako tahpanimowaik e tahpanch g tash chmashad ch huhuꞌu ge chuku.
Kutki heg hekaj haꞌas huhug g ha-tonlig ch haꞌas tash pi tonod tash oidam ch
chuhug oidam.

13Nt am hahawa ep i nen k kah. Kuki si s-kaidam hab kaij g baꞌag an uhgk
daꞌadch, “Eh, si s-ta ehbidama! Dat wo si s-ta ehbidamak am ha wehhejed
hegammoankih jeweddahmmat abwokaida g kuikud abha amjed hegam
waik anghil mat am epwo kuhk.”

9
1Tki am hahawa ep kuhu g hetaspokam anghil g e-kuikudkaj. Kuni neid g

huꞌu. Tki id am gei jewed dahm ab dahm kahchim t amjed. Kumtki ab mah
hegai yahwi mo heg d wuikamwagmo pi hebai hug.

2 Kutki ihda huꞌu am kuhpiꞌo hegai wag. Tki g kuhbs hab masma ab i
wuhsh mo ab amjed g si geꞌe nahdakud. Kutki g tash tonlig wabsh wehsko
chuku heg hekaj kuhbs ab amjed g wag.

3Tki g geꞌeged shoshꞌo ab i huhudamjed g kuhbs andahmg jewed. Kumtki
ab hamah g gewkdagmat s-koꞌokamwoha juh habmasmamo g nanakshel.

4Kum hab ha ahg mat pi wo koꞌokam has juh g washai ch kukui ch wehs
haꞌichu wuhshanig. Hegam atsh wo waꞌi s-koꞌokam has ha juh hemajkam
mo pi ab hu cheposidas e-koka ab heg hekaj Jiosh cheposidakud.

5 Kumtki pi ha hiwigi idam shoshꞌo mat wo ha kokda idam hemajkam k
wabshaba wabsh wo s-koꞌokam ha shoꞌigch hetasp mashad ab. Kuki g s-
koꞌok ab amjed g ha-shoꞌigchuda habmasma s-koꞌokmo g nakshel keꞌi.

6 Kutki heg oidam hetasp mashad idam hemajkam wo chum si s-koꞌim k
wabshaba pi wo koi.

7 Kuki idam shoshꞌo hab mams mo hegam kakawyu mo e hekaj am
cheggiadag ch ed. Kuki g ha-mohmi hab mams mo g uꞌuwi ha-mohmi. K an
ha-mohmi an wahpkch g ohla gigiko.

8 Kuki g ha-wuhpiosha sha oꞌodham ha-wuhpiosha mams. Kuki g ha-
tahtami habmamsmo gmawid tahtami.

9 Kuki g ha-babsho ab haꞌichukaj mamꞌaishch mo hab sha mams mo g
wainomi koktoni. K g ha-aꞌan hab sha kaidag mo g muꞌi cheggiakud kakalit
an wohpomat wo ha cheggia.

10Kuki g ha-bahbhai ch ha-uꞌush hab mams mo g nanakshel ha-uꞌush. K
g e-bahbhaikaj e nakog mat wo s-koꞌokam has ha juh g hemajkam hetasp
mashad ab.

11Kuki ep ge kownalig. K id amhawanimed ch d hegai anghil mo nuhkud
g s-juhkwag chhab chehgig am t-neꞌoki edAbbadonk chamGreekha-neꞌoki
ed hab chehgig Apollyon. K id hab d ahga Haꞌichu Padchuddam.

12Tki am i huhug ihda wehpeg si s-ta ehbidam haꞌichu. K id i dahmmatki
am hab ep wo e juh g gohk si s-ta ehbidam haꞌichu.

13 Tki g chuhdpokam anghil am hahawa epai kuhu g e-kuikudkaj. Kuni
kah mo ab hema neok ab chuhchpulij amjed hegai ohla iagchulidakud mo
am kehk baꞌich g Jiosh.

14 K hegai mo ab neok hab kaij heg wui anghil mo d chuhdpokam ch an
uꞌukch g kuikud, “Ha g dagito hegam giꞌik anghil mo am e wupulshch heg
bahsho akimel mo hab chehgig Euphrates.”

15 Mtki am i ha dagito idam giꞌik anghil. Idam oki wa e nahtokch id si
wehhejed ohla id si tash ed id si mashad ab ch id si ahidag ed mat wo ha
kokda g hemako tahpani mowaik e tahpanch wehs hemajkam.

16Kum am ni-ahgid mash d gohk siant mi-yohn (200,000,000) idam mo g
kakawyu ha chehchejch.

17 Kuni am ni-tahgio neid g kakawyu ch hegam mo ha chehchejch. Kuki
g ha-wainomi koktoni si s-wepegi ch ep s-oꞌam ch hab masma s-chehedagi
mo g dahm kahchim. K g kakawyu ha-mohmi hab mams mo g maipid ha-
mohmi. K ab ha-chihchini amjed ab i wuhshani g mei ch kuhbs ch s-uam
uhw.

18 Tki g hemako tahpani mo waik e tahpanch g hemajkam e koꞌij id hekaj
waik haꞌichumo abwuhshani ha-chihchini amjed.

19 Kuki idam kakawyu hab waꞌap s-gewpkdag am ha bahbhai am. Ha-
bahbhai oki hab mams mo g kohkꞌoi ch ab ge mohmi. K id hekaj s-koꞌokam
has ha wua.

20Kutki wabshaba hegam hemajkam mat an wih pi gam hu s-ohhod g pi
ap e-chuꞌijig k abwabsh kia ha ihmg jijawul ch ab epha ihmg e-jijoshchuda.
Kuki eda ihdapi amhuhaꞌichud i ha-wehmtadag. Ha-jijoshchudaodwabsh
haꞌichu ha-nahtoi ch pi haꞌichu neid ch pi haꞌichu kah ch pi shaꞌi oiopo no pi
d wabsh ohla ch plahda ch kohwli ch hodai ch uhs.

21 Idamhemajkamatki pi shaꞌi dagito g e-muꞌadag ch e-hihoina ch haꞌichu
ehsig ch hegai mo s-tohntom haꞌichu wua aꞌai e wehm.

10
Mash hema g anghil an uꞌukch g holiwk oꞌohana

1 Ntki hahawa ab nei matki ab hema i hud g s-gewk anghil ab dahm
kahchimamjed. Id oki g chewagikaj e enigadadch ch gkiohodanhab juhkch
e-moꞌo an. Kuki g wuhioshaj habmahs mo g tash. K g kakhioj habmahs mo
gmehi amwuhshanim.

2 Id oki g s-apko e-tadkaj amkeishch g ge shuhdagi ch g s-ohgig e-tadkaj am
keishch g jewed. Kuki an hab chuꞌig g oꞌohana nowij ed ch pi holiwkas.

3Kuki am si s-kaidam neok ch hab sha kaidag mo g mawid ab todk. Kutki
g wewaꞌak tataniki ab hahawa uhpam neneo todkch.

4Nt am haha wabsh wo i chum oꞌoha. Tki wabshaba ab hema neo dahm
kahchim t amjed k hab kaij, “Pi g am hedai shaꞌi ahgid mo has kaij idam
wewaꞌak tataniki. Pi g an hu shaꞌi oꞌohan.”

5Kutki ihda anghil mo an dahm kehk g ge kahchki ch jewed ab si uhgk i
bei g s-apkojed e-nowi ab dahm kahchimwui

6k hab kaij, “Jiosh o chumhekid an haꞌichug ch nahto g dahm kahchim ch
jewedkahchim ch ge kahchki chwehs haꞌichumoamha eda idamkhab kaij
mat amwa e ai mat geꞌe haꞌichu hab wo e juh.

7Wewaꞌakkokam anghil at amwo kuhu g e-kuikudkaj. T am hab hahawo
juh g Jiosh g s-aꞌagi e-apchudamowa amha ahgid hegam e-pionagbadmo d
Jiosh haꞌichu i tashogiddam.”

8Kutki hegai mowa ab neok ni-wui ab dahm kahchim t amjed ab ep neok
k hab kaij, “Neh, an o uꞌukch g oꞌohana hegai anghil mo an dahm kehk g
kahchki ch jewed. Am g hihm k ab behꞌi.”

9Nt am hih wui hegai anghil k ab tahni mat wo ni-mah.
K hab kaij ab ni-wui, “Ab g be k huhgi. T wo si s-iꞌowik mapt wo huh ch

wabshaba wo siwa amm-wohk ed.”
10Nt ab bei g al oꞌohana nowij ab k huh. K s-wohom si s-iꞌowi mant huh.

Nt wabshaba am i bah. T hahawa si siwa am ni-wohk ed.
11Kum ab hahawa ep ni-ahgid ihda, “Am apt ep wo oꞌoha g Jiosh haꞌichu

ahga ab ha amjed muꞌi nahnko mahs mehk jewed dakam hemajkam ch
kokownal ch nahnko kaidam neneokdam.”

11
Matsh gohk anwo i wuwhag kwo si s-mahch k ah haꞌichu

1 Kumtki ab hahawa hema ni-mah g kuintakud uhs k hab ni-ahg, “I g
wuhshani k an kuint g Jiosh cheopiga ch g iagchulidakud k wo ha kuint
hegammo am e hoꞌigeꞌidahun Jiosh wui amai.

2Twabshaba hegaimo anwehgaj kolhaitas am i e dagito hawui g nahnko
mahs hemajkam. Pt pi an hu has wo i juh. Idam nahnkomahs hemajkam at

wokehiwia hegaimo d chum si Hekia S-apꞌekamKihhim amoidamg giꞌikko
wehst-mahm gamai gohk (42) mashad.

3 Jiosh o hab kaij, “Gohk ant wo ha mah g ni-pionag g gewkdag. T idam
amwo ahgahi g haꞌichu ni-ahga abwabsh shoꞌig e enigadad g dahumkaj heg
oidam hemakomihl gohk siant chuhdpo wehst-mahm (1260) tash.”

4Neh, t amhahawani-chehgimatki haswomasmak idamgohk. Kutki hab
womasmakmo hegam gohk olive uꞌus wuhshanig mo wa heki hu oꞌohanas
ab ha amjed ch hab epwomasmakmo hegam gohk lalampamo am chuhch
geꞌe cheopi ch ed.

5Kuki g mehi ab i wushke ha-chihchini amjed ch ha kokda g ha-obga. Kut
hedai wo i chum s-koꞌokam has ha juh k wo e kokda.

6Ab oki mahks g apꞌedagmat wo kuh g dahm kahchim. T pi wo ha juhkad
heg oidammat amwoahgad g Jioshhaꞌichuahga. Aboki epmahks g apꞌedag
matwoehꞌedchg shohshonkamshuhdagi kanwo iwuhshadgnahnkomahs
si shoꞌigdag chmumkidag ia jewed dahm.

7 Tki am wo i nahto g e-chikpan. Tki ab hema wo i wuhsh g s-ta
ehbidamakam oꞌodham ge shuhdagi t amjed k e wepogidch g mischini
haꞌichu doakam chwo ha cheggia kwo ha gewito kwo ha kokda idam gohk.

8Tki gha-koꞌidagamwowehchkadwohgchedhegedageꞌekihhimmatwa
amai g s-apꞌekam t-kownalig ab enaggia kots t ab. Ihda kihhimat ewepodad
g si pi apꞌekam k hab e aꞌaga Sodom ch hab ep e aꞌaga Egypt.

9 Wehs nahnko kaidam neneokdam an wehs jewed dahm atki wo ha
neidad mat idam gohk am wo wehchk waik eda hugkam tash. Kumtki pi
wo ha hiwigi mamt ged huwo ha hihash.

10Tki g hemajkamwo si s-hehgigkmat koi chwopipiast k ab aꞌaiwo emah
g haꞌichumahkigdag noki pi ha shoꞌigchud idam gohk.

11Am i dahm g waik eda hugkam tash, ni am neid matki g Jiosh ab haha
wo i ha mah g doakag. Tki wo gegokiwua. Kutki wehsijj hegammat wo nei
ihda wo si s-ehbeni.

12Kutki idam gohkwo kahmo ab hema si neok ab dahm kahchim t amjed
ch hab kaij, “Ab g wo i hihim.” Kutki am wo i chehchsh dahm kahchim wui
am chewagi ch ed am ha-neidag ed g e-obga.

13 Tki am waꞌi hekaj am si s-gewkam wo uꞌugij g jewed. Kutki g hemako
tahpanimowehst-mahme tahpanch (1/10) g kihhimwo i gei. Kutkiwewaꞌak
mihl (7000) hemajkam wo e koꞌij heg eda jewed uꞌugij. Kutki hegam haꞌi
matki amwowih wo shaꞌi si s-ehbeni k ab wo si has el g gewkdaj g Jiosh.

14 Id o d i gokkokamhaꞌichu s-ta ehbidamakammat iaꞌi kuhgi. Twabshaba
g waikkokam hahawa s-hohtam habwo e juh.

Wewaꞌakkokam kuikud
15 Kut g wewaꞌakkokam anghil am hahawa kuhu g e-kuikudkaj. K am

haꞌi si s-kaidam neneok ab dahm kahchim t amjed ch hab kaij, “Wehs g
kokownaltalig ia jewed dahm at d haha wo Jiosh kownaltaligk. Kut am wo
ha dahmkad g si e-kehsha wehm iꞌajed ch chum hekid.”

16Kutki hegam gokko gamai giꞌik geꞌeged ab i shulig k gd hu si kokawua k
ab ihm g Jiosh

17 ch hab kaij:
“T-kownalig Jiosh, chum ap hekid an haꞌichug ch am hahawa wehs i chehgi

g e-gewkdag k am i himch g e-kownaltalig.
Kuch heg hekaj ab si m-hoꞌigeꞌelid.
18Hegammo pi m-mahch o si s-babga.
Kut e ai mapt wo ha lodai.
Wehsijj g koꞌi at wo i wuwhag k wo e lodaitach.

Kuptwo hamah g ha-mahkigdag g haꞌichu im-tashogiddam chwehs hegam
mo dm-hemajkamga ch ab s-m-wohog elid, chum as hedai d wo k.

E at ai mapt gam hu habwo i ha juh hegammo padchud g jewed”
Neh, bo kaij hegam geꞌeged.

19Kutki g Jiosh cheopi andahmkahchimchedab i ekuhpiꞌo. T amechehgi
hegai uhs washa mo am eda wehch g Jiosh haꞌichu ahꞌadadag. Kut am si
tohonno gwepgi. K an kaidag g tataniki. T g jeweduꞌugij. T g chea s-gewkam
gei.

12
Matsh hema g s-ta ehbidamakamwo ha shoꞌigch g Tutuligo

1 Am atki hahawa haꞌichu si geꞌe e chehgi an dahm kahchim ch ed. Am
aniki neid mat g uwi am hema i wuhsh. Kuki g ipudaj hab mahs mo g tash.
Ihda uwi oki an keishch g mashad ch g gihko ab wahkch e-moꞌo ab. K id ab
gamai gohk huhuꞌu an dadha.

2Kutki wo ge madt. Tki ab i hihhi g s-koꞌokmatki womahmadho. K hekaj
am si shoshshak.

3Amatki hahawa haꞌichu ep i e chehgi dahmkahchim ch ed. Niki amneid
matki am hema i wuhshani k e wepogid g geꞌe nehbig hujud ch ge s-wegi ch
gewewaꞌakmohmi chwehst-mahmaꞌag. K g gigiko an hab chuhchuꞌigwehs
ha ab gmohmij.

4 Kutki g e-baikaj i ha chewaim g hemako tahpani mo waik e tahpanch
g huhuꞌu k im hu hab i ha juh ab dahm kahchim amjed ch am ha nehnich
jewed dahm. Kutki wo mahmadho hegai uwi. T ihda Nehbig Hujud e
wepogiddam am wui i kekiwua mat wo huh g madaj mat wabsh wo chum
mahsi.

5 Kutki am i mahmadho g uwi. Tsh g madaj am d wo kownalk wehs ha
dahm g jejewed. Mtki am ha hekaj bei g ali k gam hu i bei Jiosh wui. K heg
an da kownal daikud ed.

6Tki hegai uwi gamhuheb humeh am tohono jewed ch ed. Amatki i apch
g Jiosh wehhejed mat am wo e nuhkud hemako mihl gohk siant chuhdpo
wehst-mahm (1260) tash.

7-8Tki anhahawabsh g cheggiadag hab e juh Jiosh kihdag ed. Hegai anghil
mo hab chehgigMichael g e-anghiliga hawehmoki cheggia g NehbigHujud.
Kwehs g jijawul am iwehmt g Nehbig Hujud. Tki wabshaba hegamMichael
ha gehg. Kumtki hahawa pi ha hiwigi mas an ep wo haꞌichugk Jiosh kihdag
ed.

9 Ihda Nehbig Hujud atki gam hu si e wua ab amjed g dahm kahchim. Heg
oki wud mash wa koꞌoi masma ch hab chehgig ge Jiawul ch hab ep chehgig
Satan. Id o ha iattogid g wehs hemajkam an jewed dahm. Ab amt i ha
nehnich g piongaj wehmaj.

10Ntki hahawa hema ep kah an dahm kahchim ch ed. Kuki id si s-kaidam
hab kaij, “Neh, chum o hekid ab kehk g ge Jiawul Jiosh baꞌich ch ab chum
haꞌichu ha abchud g Jiosh hemajkamga. T wabshaba g Jiosh gam hu i
wuhshad k am i maskogi g si e-Kehsha gewkdag. Kut hab wa masma i e
maskogi g ha-doꞌibiadag g Jiosh hemajkamga.

11 “Jiosh si Kehsha at am i e dagitomat g ehꞌedaj e iagchul ab Jioshwui. K g
hemajkamgaj heg hekaj ab si hiwig ch s-ap ahgachug g wohokam ab amjed
ch hab gehg g Jiawul, chum as hems wo emuhkid.

12 T wo si s-hehgigk wehsijj hegam mo am haꞌichug Jiosh kihdag ed. T
wabshaba wo si e shoꞌigch hegam mo am haꞌichug jewed dahm. Jiawul at
si s-bagam abwo i hud jewed dahm s-mahchchmo pi shaꞌi tash hiwgidas.”

13Pegih, am amtki wa daꞌich jewed dahm ihdaNehbig Hujudmo d Jiawul.
Tki wa eda heki humadt hegai uwi. T g Nehbig Hujud an ha hekaj i huꞌui.

14Kumtki ab aꞌanch g uwi g baꞌag aꞌankajmat gamhuwodaꞌa k gan huwo
e ehstokch tohono jewed ch ed. Kumtki amwo nuhkudadwaik eda hugkam
aꞌahidagmat g Nehbig Hujud pi womua.

15Tki gNehbigHujud abhahawabsh i iawua g shuhdagi e-chini amjed am
oidk hegai uwi mat gam huwo i chummoht.

16Tki wabshaba g jewed ab i wehmt g uwi, heg wa wepo mat ab i kuhpiꞌo
g e-chini k im hu bah hegai shuhdagi mo ab daꞌiwuni Nehbig Hujud chini
amjed.

17Tki haha wabsh wohoꞌi bagat g Nehbig Hujud ab wui g uwi k amjed am
i ha cheggia hegam mo ab d amjedkamaj. Uwi amjedkam oki d hegam mo
ab s-wohog elid g Jiosh chehanig ch ab s-wohochud hegai wohokammat am
i ha tashogi g Jesus.

18Kuki am hahawa kehk g Nehbig Hujud ge shuhdagi koa an.

13
Matsh amwo i wuwha g gohk s-ta ehbidamakam oꞌodham

1Ntki hahawabsh nei hegai s-ta Ehbidamakam oꞌodhammo ewepogidch
gmischini haꞌichu doakam. Id at ab iwuhsh ge shuhdagi t amjed k gewehst-
mahm aꞌag ch wewaꞌak mohmi. K an aꞌagaj an gigiko an shahshꞌai. K an
mohmij an oꞌohadag g si pi apꞌekam chechgig.

2 Ihda s-ta Ehbidamakam oki hab sha mahs mo g ohshod. K g tahtdaj hab
sha mams mo g judumi tahtad. K g chinij hab mahs mo g mawid chini. T g
Nehbig Hujud abmah g gewkdag ch e-kownaltalig wehs jewed dahm.

3Hema g moꞌoj o hab sha mahs matki wa e muhkid k wabshaba ep doa
k e chegito. Kut ab si has i el g hemajkam wehsko k am i oi ihda s-ta
Ehbidamakam. T wehs hemajkam ab i ihm g Nehbig Hujud nat pi ab mah
g e-gewkdag hegai s-ta Ehbidamakam

4 k ab ep ihm g s-ta Ehbidamakam ch hab kaij, “Pi oki hedai hab shaꞌi
masmamo ihda. Pi atki hedai wo shaꞌi e nakomat wo cheggia.”

5Kumwabsh hiwgid ihda mat wo si pi kehg neokad. Kumtki ab ep mah g
gewkdag am oidam g giꞌikko wehst-mahm gamai gohk (42) mashad.

6Kut ihda am ha hekaj pad neo ab wui g Jiosh k pi ap hekaj g chehgigaj ch
nahnko ahg g Jiosh kihdag ch hegammo an kih kihdaj ed.

7Ab amtki hiwigi mat wo ha cheggia g Jiosh hemajkamga k wo ha gewito.
Kumt ab epmahg gewkdag amhadahmgwehskodakamhemajkammohas
i kaidam d neneokdam.

8Kwabshaba g Jioshhemajkamgaha chechgig o anoꞌohadag edoꞌibiakam
ha-oꞌohanaed. Ihdaoꞌohanaodenigaj hegaimat kahwalkaj emuhkidamha
wehhejed. Idam e doꞌibiakam at pi ab hu wo ihm hegai s-ta Ehbidamakam.
Hegamwaꞌimopi anhu oꞌohadag heg eda oꞌohana at abwo ihmadhegai s-ta
Ehbidamakam.

9Am gwo s-ap i aꞌamichud ihda.
10Hegam mo hedai d ha wuikam mat wo e kuhpach at hemho wa wo e

kuhpach. Hegammo d ha wuikammat wo e koꞌij at hemho wa wo e koꞌij. K
eda d ha-wuikamg Jiosh hemajkamgamatwo s-chu nakogad chwo s-gewkk
am e-wohochudadag ed.

11 Ni hahawa ep neid matki ab hema ep i wuhsh ged hu jewed wecho
amjed. Id o hab waꞌap mahs mo g s-ta ehbidamakam haꞌichu doakam ch ge
gohk aꞌaghab shamasmamogkahwal aꞌag chhabmasmaneokmognehbig
hujud.

12Hegai s-taEhbidamakammatwehpeg iwuhshoki abmahkchggewkdag
hegai mat am hahawa i wuhsh. K heg ab wehs ha chehani g hemajkam
jewed dahmmat abwo si has elidad hegaiwehpeg s-ta Ehbidamakammatki
uhpam e chegito.

13-14Kidhiwgidmatamhab juhg si geꞌe s-hasighaꞌichu. Kwehshemajkam
neid mat ab i huduni g mehi dahm kahchim t amjed in jewed dahm. Bo wa
masmawehs ha iattogid g hemajkam id dahm jewed ch d s-chu Iattomakam
Haꞌichu i Tashogiddam ch ab ha chehani mat am haꞌichu wo nahto mat heg
wowepogidask s-ta Ehbidamakammat wehpeg i wuhshani k atki emuhkid
g is-pahyokaj k uhpam e chegito.

15Hegai s-chu Iattomakam Haꞌichu i Tashogiddam atki am ihbheiwua id
eda mat am e nahto. Tki heg hekaj e nako ihda haꞌichu ha-nahtoi mat wo
neok k ep wo ha kokda wehs hegammat pi ab huwo i shul wui.

16Tki ihda s-chu IattomakamHaꞌichu i Tashogiddam ihahuilisamadwehs
hemajkam matp hedai d wo i k mat an wo e chepos heg hekaj wehpeg s-ta
Ehbidamakam cheposig. Kumtki wa woho an ge ha chechpos an s-apkojed
ha-nohnhoi an ch ab ha-koka ab.

17 Pi atki hedai wo e nako mas haꞌichu wo ha nolawt o haꞌichu wo gagda,
heg hi wamat ab wo cheposigk g s-ta Ehbidamakam chehgigkaj o heg hekaj
nuhmilo mo d chehgigaj nuhmilo.

18 Id oki d si s-juhk haꞌichu. Kut am wo i mamche matp hedai wo s-
chu amichudad mo has d ahga hegai s-ta Ehbidamakam nuhmilo no pi
hegai nuhmilo d chehgigaj hema oꞌodham. K ihda nuhmilo d chuhdp siant
chuhdpo gamai chuhdp (666).

14
E-doꞌibiakam ha-neꞌi

1 Ntki ab ep nei Kuki hegai mo kahwalkaj ab e chehgidch an kehk Sion
doꞌag t ab. K id wehm g siant giꞌikko gamai giꞌik mihl (144,000) hemajkam
am gegok. K an ha-koka an oꞌohadag g chehgigaj hegai mo kahwalkaj ab e
chehgidch ch heg ohg chehgig.

2Kuni kah mo ab hema neok dahm kahchim t amjed ch hab kaidag mo g
geꞌe shuhdagi s-kaidammed ch hab kaidag mo g tataniki an doahim. Hegai
mani kah o hab kaidagmomuꞌi aꞌalpa am e gew.

3Hegamhemajkammaniwaha neid oki amahg gwechij neꞌi ch amgegok
wui hegai kownal daikud ch hegam ha wui giꞌik haꞌichu doakam ch hegam
geꞌeged. Kutki pi hedai ep wo e nakomas womai g ha-nei.

4 Idam oki d hegam mat pi shaꞌi ha hohont k si e nuhkud mo pi ha wehm
wohppo. Kut amhawehhejed emuhkid hegaimo kahwalkaj ab e chehgidch
k ha doꞌibia. Kuki idam an oidahim mo hebai i oimmed ch d wehpegkam e
doꞌibiakam.

5Pi oki hekid haꞌichu ha iattogid ch pi ha chuꞌijig.
Mash haschu amha ahgid gwaik anghil

6Ntki hahawa hema ep nei g anghil. K id an daꞌa uhgk ch ahgahim g pi
ha huhugedam s-kehg haꞌichu ahgaj g Jiosh ab ha wui g nahnko kaidam
neneokdam anwehsko jewed dahm.

7Si o s-kaidamhabkaij, “Abgwosihas elid g Jiosh chab ihm. Eat aimatwo
ha lodai ghemajkam. Abgwo i tohtonwuakabwo i ihmg Jiosh. Hegatnahto
g dahm kahchim ch jewed ch ge shuhdagi ch g shohshonkam shuhdagi.”

8 Tki am hahawa hema ep i oi hegai wehpeg anghil k hab kaij, “I at gei
ihda geꞌe kihhim. Wehs hemajkam o am hab wua g pi apꞌekam aꞌai e wehm

id hekaj kihhim. K heg hekaj hab e aꞌaga Babylon. Shahag wepo mo ha
nawkkoichud.” Neh, bo kaij hegai gokkokam anghil.

9-10Tki g waikkokam anghil am i ha oi hegam gohk k si s-kaidam hab kaij,
“T wo hamah g Jiosh g s-koꞌok namkidadag wehs hegammo hedai ab si has
elid hegai s-ta Ehbidamakam ch ab chechposidas heg hekaj cheposigaj e-
koka ab o an e-nohnhoi an. Id o hegwawepogidasmat g Jiosh abwohamah
g s-koꞌok nawait nat pi amwo s-koꞌokamhamehi g haꞌichu s-mehidagkaj am
ha tahgio g s-apꞌekam anghil ch hegai mo kahwalkaj ab e chehgidch.

11 T g kuhbdaj hegai mehi mat s-koꞌokam wo ha mehi am wo wuhshanid
uhgk iaꞌi amjedchchumhekid. Pi oamhuhaꞌichuggulinihogighawehhejed
hegammat ab i shul wui g s-ta Ehbidamakam ch ab wui g wepogidaj k ab e
chepos heg hekaj chehgigaj.” Neh, bo kaij ihda anghil.

12 Id att hekaj hemho wo wa si s-chu nakogad ahchim mach d Jiosh
hemajkamga ch ab s-wohog elid g Jiosh chehanig ch am s-gewkam oid g
Jesus.

13Ni hahawa hema ep kah. Kuki id ab neok dahmkahchim t amjed ch hab
kaij mantsh an wo oꞌoha ihda, “T wo si s-ap e taht hegam mat wo koi, ab s-
wohochudchmo g Jesus d ha-kownalig.”
K gHekia S-apꞌekamGewkdag hab kaij, “Do si wohokam ihda. Two si s-ap

e ulinihogi idam heg amjed s-wehch e-chikpan k ab wo bei g e-mahkigdag
heg wehhejed.”

Matsh haswo chuꞌigk g geꞌe lodaita tash
14 Ntki hahawa nei g s-toa chewagi. Kuki an id dahm hema dak ch hab

mahsmo g Jiosh si Kehsha. K g ohla gihko ab ewahkchmoꞌoj ab. K anuꞌukch
g s-muꞌuk ohso.

15T abhema iwuhsh g anghil ab amjed g geꞌe cheopi k ab si s-kaidamneok
ch hab kaij heg wui mo an da chewagi ch ed, “Heg o wa wepogidas mapt an
wo hikkumia g uhdwis bahidag g e-ohsokaj amwehsko jewed dahm. E at ai
g geꞌe lodaita tash. Kupt amwo i ha hemapai g hemajkam heg wehhejed.”

16Kut hegai mo an da chewagi dahm ab si i widu g e-ohso an jewed dahm
heg wawepomat am habwo juh g oda.

17Niki hahawa hema ep neid g anghil. T heg ab i wuhsh cheopi t amjed an
dahm kahchim ch ed k an hab waꞌap hema uꞌukch g s-muꞌuk ohso.

18 K am hema ep kehk g anghil ch am nuhkud g nahda ab ab g iagchuli-
dakud. Id at am hih heg wui mo g s-muꞌuk ohso an uꞌukch k si s-kaidam hab
kaij, “E at ai g geꞌe lodaita tash. K heg wepogidas mapt an wo hikkumia g
uhdwis g e-ohsokaj.”

19Kutwawoho ab i widu g anghil g e-ohso an jewed dahm k amhikkumia
g uhdwis k am ha shul kehiwinakud ch ed. Id o am chehgidch mat g Jiosh
s-koꞌokamwo ha namkid.

20Kumhakehiwia guhdwis gamhu jeg ed ab amjed g kihhim. T gha-ehꞌed
ab i meh ab amjed g kehiwinakud habmasmamo g wiꞌindag mo gohk siant
mihya chewaj ch hetasp tad s-juhk.

15
Hegam anghil matshwo uꞌapa g si oidchkam shoꞌigdag

1Ntki hahawa ep nei g si geꞌe chehgida an dahm kahchim ch ed. Wewaꞌak
anghil oki uꞌa g wewaꞌak shoꞌigdag. Idam oki d si ha oidchkam shoꞌigdag.
Jiosh atki id hekaj amwo i kuhgi g s-gewk e-aꞌappemadag.

2Neid animo amhaꞌichu tadani ch hab shamahsmo gmi-lihda ch gmehi
wehnags. Ha ani ep neid hegammat gewito hegai s-ta Ehbidamakam pi ab
huhaselidchgwepogidaj chabhucheposigheghekaj chehgigaj chnuhmilo.

Am oki gegok hugidaj an ihda mo sha mi-lihda mahs ch g aꞌalpa an uꞌukch
mat g Jiosh ab hamah.

3Mosesbadchhegaimokahwalkaj abe chehgidchoki abhamahkchgneꞌi.
K id am aꞌaga:
“T-kownalig Jiosh, dap si s-gewkdagkam.
K g haꞌichu habm-juni d si geꞌe haꞌichu ch shaꞌi si s-kehgaj.
T-kownalig an wehsko jewed dahm, do si s-apꞌekam ch wohokam g m-

himdag.
4Wehsijj att ab wo si has i m-el.
Pi at hedai wo shaꞌi pi am hu ah map d si haꞌichu nap pi ahpi d si hekia s-

apꞌekam.
Wehs nahnko mahs hemajkam at ab wo i hihim k ab wo i shul m-wui no pi

wehsijj neid g si s-apꞌekam haꞌichu habm-juni.”
5Am i dahm ani hahawa ep neid moki ab kuhpiꞌokas g Jiosh cheopiga an

dahm kahchim ch ed. Kuki heg eda am haꞌichug hegai ikus kih mo hab d
ahgamo g Jiosh am hawehmaj g e-hemajkamga.

6Tki ab i wuwha gwewaꞌak anghil k uꞌa gwewaꞌak si oidchkam shoꞌigdag
ab amjed g cheopi. Idamanghil oki si s-kehg s-tohtameenigadadch ch g ohla
babshodag an hab juhkch e-babsho an.

7Tki hema hegam giꞌik haꞌichu doakamab hamah idamwewaꞌak anghil g
wewaꞌak ohla hohas-hahaꞌa. Kuki idam shuhshudch g s-koꞌok namkidadag.

8Hegai cheopi o ab wabsh i shuhdags g kuhbskaj no pi am haꞌichug g s-
tondam gewkdaj g Jiosh. Kut pi hedai wo e nakomas an huwo i wah cheopi
ch ed am hugkammat wo kuhgi idamwewaꞌak shoꞌigdag mat uꞌapa hegam
wewaꞌak anghil.

16
Hohas-hahaꞌamo shuhdags g Jiosh aꞌappemadag

1Kuni wa hema ep kah. K id am s-kaidam neok ab amjed g cheopi ab ha
wui idamwewaꞌak anghil ch hab kaij, “Am gwo hihim kwo iawua g s-koꞌok
namkidadag an jewed dahm ab ha amjed hegam hohas-hahaꞌa.”

2Tki g wehpegkam anghil am him k am iawua an dahm g jewed hegai mo
wasibch e-hoas-haꞌa ch ed. Kutki g si s-koꞌok ch s-ta ehbidama hihiwdag ha
ai hegammo ab ha ab hab chuꞌig g s-ta Ehbidamakam cheposig ch idammat
i shul ab wui g wepogidaj.

3Tki amjed g gokkokam anghil am hahawa epai iawua hegai mo wasibch
an ge shuhdagi dahm. Tki g shuhdagi hab masma e ehꞌedch mo g muhki
ehꞌed. Tki wehs haꞌichu koi am ge shuhdagi ch ed.

4 Tki amjed g waikkokam anghil am epai iawua hegai mo wasibch an
aꞌakimel ch ed ch shohshonkam shuhdagi ch ed. Kutki e ehꞌedch g shuhdagi.

5Kuni kahmo hab kaij ab Jiosh wui hegai anghil mo nuhkud g shuhdagi:
“Dap si hekia s-apꞌekam Jiosh ch chum hekid an haꞌichug.
K ab d ha-wuikam idam g s-koꞌok namkidadag.
6 Iawua at g ha-ehꞌed gm-hemajkamga ch hegam haꞌichu i m-tashogiddam.
Kupt heg hekaj g ehꞌed ab hamahmat wo ih.
Id o wa si e gahgid idam.”

7Niki amjed hahawa hema ep kah. K id ab neok iagchulidakud amjed ch
hab kaij, “T-kownalig Jiosh, dap si s-gewkdagkam. K g m-lodaita si woho ch
si s-apꞌe.”

8Tki amjed g giꞌikkokam anghil am iawua hegai mo wasibch an tash t an.
Kut hamehi g hemajkam g e-s-tonikaj.



REVELATION 16:9 455 REVELATION 17:3

9Teda idampi gamhu s-ohhodgpi ap e-chegitoi. Jiosh ohahiwgidmatwo
e shoꞌigch. Kheghekaj ab si s-koꞌokamhasahg chpi abhuhas elid g gewkdaj.

10Tki amjed g hetaspokam anghil am iawua hegai mowasibch an dahm g
s-ta Ehbidamakam kownal daikud. Kutki g s-chuhugam an gei wehsko s-ta
Ehbidamakam kownalitalig ed. Kuki g hemajkam si e kihkꞌishch pi nakogch
g s-koꞌok

11 ch si pi kehg neneok ab Jiosh wui heg hekaj e-hihiwdag ch haꞌichu s-
koꞌok ch wabshaba pi gam hu s-ohhod g pi ap e-chegitoi.

12Tki amjed g chuhdpokamanghil am iawuahegaimowasibchheg eda ge
akimel mo hab chehgig Euphrates. Tki gaksh ihdamat ab gahi wo i huhud g
kokownal ab siꞌal wecho amjed.

13Niki hahawa ep neid g waik pi kehg gewpkdag. K idam hab mahs mo g
babad ch d jijawul ch ab i wuwha ha-chihchini amjed g Nehbig Hujud ch g
s-ta Ehbidamakamchg s-chu IattomkamHaꞌichu i Tashogiddamchhabwua
g s-hasig haꞌichu.

14 Idamwaik gewpkdag atki am hihi ha wui g kokownal an wehsko jewed
dahmmat ab wo i ha hemapai. Kutki idam kokownal wo ha cheggia g Jiosh
hemajkamga.

15 (Bo kaij g Jiosh alidag, “Ab gwo ni-kaiham. Bantmasma s-aꞌagi wo jiwia
mo g s-chu ehskam. T wo s-ap e tahtkkad hegammat wo s-nenenashanik. T
wabshaba hegammat pi hab womasmakwo si e elidad hab shamasmamo
anwabsh s-dahpkam oiopo.”)

16 Tki amjed hegam waik gewpkdag am ha uꞌapa g kokownal amai mo g
Tutuligo hab aꞌaga Armageddon.

17 Tki amjed g wewaꞌakkokam anghil am iawua hegai mo wasibch an
hewel ch ed. K ab hema si s-kaidam neok ab amjed hegai kownal daikud
mo am da cheopi ch ed hab kaij, “Am at hab e juh.”

18 Tki am si tohonno g wepgi k am si kokp g tataniki. Tki g jewed si s-
gewkam uꞌugij. Pi oki hekid hab shaꞌi masma uꞌugij g jewed am i amjedmat
an e nahto g oꞌodham. Id oki d si geꞌe jewed uꞌugij mo pi hebai hab shaꞌi
masma.

19Tki hegai geꞌe kihhimwaikpa e tahp. Kutki wehsko g kihhim gan hu aꞌai
jewed dahm i shul. Jiosh o am wa s-chegitok hegai geꞌe kihhim mo hab e
aꞌaga Babylon ch ab mah g s-koꞌok namkidadag. Id at heg wo wepogidask
mat ab wo ih g si s-nawmdag nawait nat pi heg hekaj si s-koꞌokamwo e juh.

20Kutki wehs g siꞌiskod jejewed ch dohdaꞌag wo heb hu hihi.
21 Tki g shaꞌi si geꞌeged chea an wo i shul. Idam oki hehemako am hu i

siant s-wehch ch atki abwo i shul dahmkahchim amjed amha dahmhegam
pi apꞌekam hemajkam. Kutki idam abwo si pad neneo Jiosh wui.

17
Hegai kihhimmo habmasmamo g si pi ap chehpaꞌawi uwi

1T amjed hegam hema wewaꞌak anghil mo an uhꞌukch g wewaꞌak hohas-
hahaꞌa am jiwia ni-wui k hab kaij, “Ab g i hihm k neid ihda geꞌe kihhim mo
am miabidch kehk g muꞌi aꞌakimel ch heg wepogidas mo g si pi apꞌekam
chehpaꞌawi. Id at wehsko womaꞌish g jewed g pi apꞌekamkaj.

2Kokownal wehsko jewed dahm at heg hekaj hab wo juh g pi apꞌekam. T
g hemajkam wehsko jewed dahm wo noda hab juhkch g s-tohntom haꞌichu
habmasmamamtwonawkk iꞌok g nawait. Neh, nt amwom-chehgimat has
masma abwo bei g s-koꞌok e-namkidadag ihda pi apꞌekam kihhim.”

3 T g Hekia S-apꞌekam Gewkdag ab si i ni-wehmt. Tki g anghil am i ni-
bei tohono jewed wui. Ni am g uwi neid. Kuki id an daichug s-wegi s-ta



REVELATION 17:4 456 REVELATION 18:2

ehbidamakam haꞌichu doakam ab. K id wewaꞌak mohmi ch wehst-mahm
aꞌag. K g pi apꞌekam chechgig an oꞌohadag wehsko ab.

4 Ihda uwi o si s-ihbhaimagim ch s-wegima e enigadadch ch g ohlakaj ch
s-kehg hohodaikaj e hehosidch. K an nowij ed hab chuꞌig g ohla tahsa ch
shuhdagsg si s-uamhaꞌichu. Idohabdahgamodwabsh tohnto ihdakihhim.

5Ab koaj ab o oꞌohadag g chehgig. K id s-aꞌagi has d ahga ch hab chuꞌig, “Si
Geꞌe Babylon kihhim o hab sha masma mo d ha-jeꞌe g wehs chechpaꞌawi ch
totonto id dahm jewed.”

6Neid ani mat shaꞌi si s-ap e taht ihda uwimat e koꞌij hegammat pi dagito
g Jesus. Heg o wawepomat nawm iꞌok g ha-ehꞌed.
Kunt am i neidok wabsh wohoꞌi si has ni-taht.
7K ab ni-kakke g anghil ch hab kaij, “Shahchu apt ahgk si has e taht. Am

ant wom-ahgi mo has d ahga ihdamap s-neidma.
8 Ihda s-ta Ehbidamakam mo wewaꞌak mohmi ch wehst-mahm aꞌag o d

chum doakamkahim ch hahawa emuhkid k wabshaba epwo e chegito k ab
wo i wuhsh s-juhk wag t amjed k hahawa ep wo e muhkid. T heg hekaj wo
si has i e taht g pi e doꞌibiakam. Idam o g ha-chechgig pi an hu oꞌohadag heg
eda oꞌohanamo an g ha-chechgig oꞌohadag g e doꞌibiakam.

9 “K d ha-wuikam g Jiosh hemajkamga mat wo s-amich ihda. Hegam
wewaꞌak mohmi o d wewaꞌak kaꞌakwulk. K idam ha dahm daha ihda uwi.
Idammohmi o d ep wewaꞌak kokownal.

10Hetasp idam at im hu hab i e juh. K hemako d wabsh kia kownal. Kut
hemako koi am hu i dahiwua k hekid amwo i dahiwua k pi shaꞌi tash am hu
wo dakad.

11Hegai s-ta Ehbidamakammat e muhkid at d wo gigiꞌikkokam kownalk.
Id ohawehmchikpanhegamwehpegwewaꞌakkokownal ch gamhuwohim
kwo emuhkid.

12 “Hegam wehst-mahm aꞌag map neid o hab d ahga mat wehst-mahm
kokownal ab ep wo i wuwha. Idam at heꞌes ab wo i wehmt hegai s-ta
Ehbidamakam

13k abwomah g e-gewkdag no pi wehsijj e wepomasma haꞌichu hab elid.
14 Idam at wo cheggia hegai mo kahwalkaj ab e chehgidch. T oi wa heg

wo ha gewito no pi d geꞌe kownal am ha dahm g kokownal. T hegam mo
si s-gewkam am oid ihda mo kahwalkaj ab e chehgidch am wehmaj wo ha
gewito nat pi ab i ha waid k am i ha chuhcha.”

15K hab ep kaij g anghil ab ni-wui, “Am ap neid mo ihda uwi am muꞌi ha
dahm daha g ge shuhshugi. K id hab d ahga mat g geꞌe pi apꞌekam kihhim
amwo dahmkadmuꞌi jejewed chmuꞌi nahnkomahs hemajkam.

16-17Kut g Jiosh hab wo ha juh hegam wehst-mahm kokownal mat ab wo
wechokad g s-ta Ehbidamakam. Kut e wehm wo si s-kehꞌidad hegai geꞌe
kihhimmowepogidas g pi apꞌekamuwi chwehs haꞌichuwowohppoꞌi. T heg
gamwabshwo i dahpkad. T idamwo huh g chuhkugaj k wo hugio gmeikaj.
Neh, bat wamasma am oidk hab wo e juhmo has i kaij g Jiosh.

18 Ihdauwimapneid odhegai geꞌe kihhimmat s-gewkamanwohauꞌukch
g kokownal aꞌai jewed dahm”

18
Matshwo i gei ihda geꞌe kihhim

1Am i dahm, ni hahawa ep neid g anghil. Tki id ab i hud dahm kahchim t
amjed k geꞌe uꞌukch g gewkdag. K ab amjed g tonlig wabshwehsko tonod an
jewed dahm.

2K am si s-kaidam neok ch hab kaij:

“I at gei ihda geꞌe kihhimmo habmasmamo g chehpaꞌawi.
Jijawul o ebkiod.
Nahnkomahs s-uꞌamakam ch pi aꞌamkam uꞌuwhig o am kih eda.
3 Bat wa masma e padch g kihhim nat pi muꞌi ha padch g hemajkam g pi

apꞌekamkaj.
Heg o wawepomat ha nawkkoich.
T amwehmaj ab wo bei g s-koꞌok namkidadag.
T g kokownalwehsko hab juh g pi apꞌekam id hekaj kihhimmog chehpaꞌawi

wepogidas.
T g s-kakais wehsko jewed dahm baꞌich i s-e kakaisch heg hekaj pi apꞌekam

mo am hab e wua.”
Neh, bo kaij g anghil.

4Ni hahawa ep kahmo ab neok g Jiosh dahm kahchim amjed ch hab kaij:
“Ab g wo i wuwhaki, ni-hemajkamga.
Ab g wo i wuwhaki ab amjed ihda kihhim mo hab sha masma mo g

chehpaꞌawi.
Pi g am huwowehmajk heg eda pi apꞌekam.
Pi g ab huwowehmaj behꞌi g s-koꞌok namkidadaj.
5Pi ap chuꞌijigaj o shaꞌi si uhgk sipulkas.
Kuni s-chegito g pi ap chuꞌijigaj.
6 S-koꞌokam at hab em-juh.
Kumt uhpam s-koꞌokam habwo juh.
Ab g baꞌich wo i nodgid g chuꞌijigaj wui.
Heg at wo wa wepodagk mamt am wo i shuhdad g kohbaj heg hekaj iꞌidag

mo e dahm baꞌich i s-gewkmat wa has i masma am hab em-juh.
7Ab g womahki g haꞌas shoꞌigdag ch pi ap tahhadkammowa heꞌes hejel ab

emahkch g ab si has e-elidadag ch kaisdag.
T wo si e shoꞌigch hab masmamo g hejel wiꞌikam uwi k eda hab e elid mo d

kownal ch pi hekid wo e shoꞌigch.
8Kut id hekaj g shoꞌigdaj wehs ab wo i shul dahmwabsh shel i e oidam.
K g shoꞌigdaj d s-koꞌok mumkidag ch pi ap tahhadkam ch bihugig Am at wo

meitto ihda kihhim.
S-gewkdag ani ch wo lodait k s-koꞌokamwo namkid.”
Neh, bo kaij g Jiosh.

9Hegamkokownalmowehmaj hab junihim g pi apꞌekam atwo si shoanid
wehhejed am i neidokmamtmei.

10 Idam o ga huwabshmehk gegok no pi s-ehbidmatwo nei g shoꞌigdaj ch
hab kaij:
“Ih, shoꞌig! Ihda si geꞌe s-gewk kihhim mo e wepogid g Babylon at shaꞌi si

s-hohtam ab bei g s-koꞌok e-namkidadag.”
11Kgs-kakais iddahmjewedhabwaꞌapsi shoani chpi ape tahtkwehhejed

no pi hahawa pi hedai ha nolawt g ha-gagli.
12Pi oki hedai ha nolawt g ha-ohlaga ch ha-plahdaga ch s-namkig hohodai

ch g s-namkig ha-lohbaga ch gmamskal ch g s-namkig uhs. Nahnko haꞌichu
oki habwua g al-huandi aꞌagkaj ch s-namkig uhs ch kohwli chwainomi k ch
s-namkig hodaikaj. K oi wa pi hedai ha nolawt.

13 Am o chum gagda hegai mo haschu am wehnads g haꞌichu hugi ch
nahnkomahs s-apuhwchuchnawait ch ekoꞌadama-saidi ch chuꞌi chpilkani
ch haiwani ch kahwal ch kakawyu ch kakalit ch nenehol ch chum hems g
oꞌodham dodakag. K pi hedai ha nolawt.

14K hab kaij idam s-kakais ab wui hegai kihhim:
“Wehs hegai map ab si tatchua at huhug.
M-kaisdag ch s-m-kehgdag at im hu hab i e juh.

Kupt pi dahm epwo ha edagi.”
15Hegammat s-e kakaisch am haꞌichu gagdak atki ga hu wabsh mehk wo

gegokknopi s-ehbidg shoꞌigdaj. Idamatwosi shoanidchwopiape tahtkkad
16 ch hab wo kaijchid:

“Ih, shaꞌi si shoꞌig ihda si geꞌe kihhim mat wa eda ab wo si s-kehg e
enigadadch g s-ihbhaimagi ch s-wegi lohbakaj k ab habwo juhkchid g
ohla hehosimhuna ch s-kehg hohodai.

17T eda shaꞌi si s-hohtamwehs heb hu shul g e-kaisdag.”
Wehsijj oki ga hu wabsh mehk gegok hegam mo d ha-geꞌegeꞌejig an

wapalko ch ed chhegammoandadhaichug chhegammodpion anwapalko
ch ed ch wehs hegammo ab behe g e-kihdag ab ge shuhdagi t amjed.

18Am omeihim g kihhim ch g kuhbs amwuhshani. K wehs idam am neid
ch si hihnk ch hab kaij, “Pi o hekid hema kihhim hab shaꞌi masma d geꞌe
kihhim.”

19 T idam ab hahawa iawua g jewed e-moꞌo ab k si s-kaidam hihnk ch si
shoani ch hab kaij:
“Shoꞌig, shoꞌig, ihda si geꞌe kihhim.
Ihda kihhim owudmat ia s-e kakaisch hegammo eꞌedgid g wapalko.
Shaꞌi si s-hohtam at wehs haꞌichu heb hu shul ihda kihhim.”
Neh, bo kaij idam pi apꞌekam hemajkam.

20Kut oi wa d wo si geꞌe s-hehgigk an dahm kahchim ch ed mat i gei ihda
pi apꞌekam kihhim. Jesus chuhchai ch Jiosh haꞌichu i tashogiddam ch wehs
g Jiosh hemajkamga at wo si s-hehgigk. Jiosh at ab wo abch ihda kihhim g
chuꞌijig mo has ha juhkchkahim.

21 Kut am hahawa hema i e chehgi g si s-gewk anghil k am hema bei g
hodai. Ihda hodai oki haꞌas geꞌej mo g si geꞌe chuꞌikud. T g anghil am daꞌich
ge shuhdagi ch ed k hab kaij:
“Bat masma am wo si e daꞌich ihda geꞌe kihhim mat pi hekid hedai ep wo

neidad.
22Hegammumsigomoha gewg aꞌalpa chuhs kukuikud ch kohwli kukuikud

at pi hekid am hu epwo piast amai.
Pi at hekid am hu epwo e chikp g nahnkomahs chikpan amai.
Pi amt hekid am huwo chuꞌad.
23Pi at hekid am hu epwo emehmheid g lalampa.
Pi at hekid hedai am hu ep wo e hohont.
Hegammo d s-kakais iia o wa uꞌukch g gewkdag wehsko jewed dahm.
Kwa iagehas ewuihimgmamakai chhekajha iattogidghemajkamanwehs

jewed dahm.
T eda wehs huhug ihda.”
Neh, bo kaij hegai anghil.

24Kumtki s-koꞌokam wo namkid g kihhim nat pi ia e koꞌij g Jiosh haꞌichu
i tashogiddam ch Jiosh hemajkamga. Chum o hems d chuꞌijigaj hegam mat
gan hu aꞌai jewed dahm e koꞌij.

19
1Nt amjed hahawa haꞌichu kah. K id hab kaidag mo shaꞌi muꞌi hemajkam

am neneok an dahm kahchim ch ed ch hab kaij:
“Ab ach si has elid g Jiosh.
Doꞌibiadag ch ab has elidadag ch gewkdag o ab d amjedkamaj g Jiosh.
2 Do wohokam ch s-apꞌekam g Jiosh lodaita nat pi s-koꞌokam ab namkid

ihda si pi apꞌekam chehpaꞌawi mo padchud g jewed heg hekaj e-
tohntomdadag.

Jiosh at s-koꞌokam ab namkid nat pi ha kokda g piongaj.”

3K am ep Hihnk ch hab kaij:
“Ab ach si has elid g Jiosh.
Mei at ihda geꞌe pi apꞌekam kihhim.
T g kuhbs ab amjed chum hekid amwowuhshanid.”

4K eda an dahmkahchim ch ed daha g Jiosh e-kownal daikud an. T abwui
i tohtonwua hegam gokko gamai giꞌik geꞌeged k ab si has elid ch hab kaij,
“Pegih neh, ab ach si has elid g Jiosh.”

Matsh g Jiosh alidag amwo i ha hemapai g e-hemajkamga
5K ab hahawa hema neokmiajed g Jiosh kownal daikud ch hab kaij:

“Abgwo si has i elid g Jiosh ch ab s-wohog elid ahpimpiongaj ch ahpimwehs
hemajkammam haꞌi d s-has hahaꞌichu ch haꞌi pi d has hahaꞌichu.”

6Ni hahawa ep kahmuꞌi hemajkam. K g ha-neꞌoki hab kaidagmo g s-gewk
shuhdagi an med ch hab kaidag mat g tataniki ab si s-kaidam kop. Ha ani
kahmo hab kaij:
“Ab ach ihm g Jiosh no pi d si uhgk t-kownalig ch uꞌukch g gewkdag amwehs

hemajkam ha dahm.
7Ab att wo si i s-hehgigk chwo s-ap t-tahtkkad ch abwo si has i el g gewkdaj.
E at ai mat ab wo i ha hemapai g e-hemajkamga hegai mo kahwalkaj ab e

chehgidch.
T heg wowawepodagkmo g si geꞌe hohnta.
T g hemajkamgaj ab si e nahto wehhejed
8hab shamasmamat g wo kuntam ab si s-tohamawo e enigadad.
Ihda lohba o wepogidas g s-apꞌekam haꞌichu hab ha-juni.”

9K hab kaij g anghil ab ni-wui, “An g oꞌohan ihda: Ab at wo i ha hemapai g
e-hemajkamga hegaimo kahwalkaj ab e chehgidch. Kutwo si s-hehgigk hab
masmamamtwo si s-hehgigk amha-gegosig ed gwo ha hohntam.” Khab ep
kaij g anghil, “Id o d si s-wohokam Jiosh neꞌoki.”

10 Kunt am hahawa si i gei wecho k ab si has i el. K wabshaba hab kaij
ab ni-wui, “Pi g hab masma ab si has ni-elid mani d Jiosh. Ab g si ihm g
Jiosh. Dani wabsh piongaj hab masma mam ahpim mam ab s-wohochud
hegai wohokammat g Jesus am i em-tashogi.” Neh, bo kaij g anghil. K ihda
wohokam d hegai mo ab amjed an uꞌukch g e-amichudadag g Jiosh haꞌichu i
tashogiddam.

Hegaimo g s-toa kawyu cheshajchug
11Nt hahawa ep nei g dahm kahchim. T i e kuhpiꞌo. K am hab chuꞌig g s-

toa kawyu. K an ab da hegai mam hab aꞌaga Wohokam. Heg o d hegai mo
am s-ap ha lodait ch s-ap hab wua g cheggiadag.

12Wuhpuij o hab masma s-mahs mo ab mehmheihim. K muꞌi gigiko an
hab chuhchuꞌig moꞌoj an. An o hema oꞌohadag g chehgig ab ab. K heg waꞌi
hejel s-mahchmo haschu wud.

13K g lihwaj d wabsh i ehꞌed. Kum hab aꞌaga Jiosh Neꞌoki no pi g Jiosh am
gahi wuhshanim neok ab t-wui.

14T gmuꞌi anghil am i oi habmasmamo g shondal k g s-tohta kakawyu ha
chehchejch ch s-tohtam e eꞌenigadadch.

15 Is-pahyoo ab iwuhshanis chinij amjedhegai JioshNeꞌoki. T id heghekaj
wo ha gewito g jejewed k am hahawa s-gewkam wo i ha wanim g wainomi
usagakaj k s-koꞌokam wo ha namkid hegammo bagachud g Jiosh. Id at heg
wowawepodagkmamt g uhdwis wo kehiwia.

16Ab lihwaj ab ch an kahioj an o id chehgig an oꞌohadag ‘Si Geꞌe Kownal
amWehs ha Dahm g Kokownal.’

17 Ni hahawa hema ep neid g anghil. Id o am kehk tash ch ed. K eda g
uꞌuwhig an nenꞌe hewel ch ed. K id ab ha wui si s-kaidam neok ch hab kaij,

“Amgwohihimk amwo i e hemapaimat g Jiosh amhabwo em-juni g si geꞌe
gegosig.

18T wo em-gegos g pi ap hemajkam ha-chuhkugkaj. Kumt chum hems wo
huh g ha-chuhkug g kokownal ch shondal ha-geꞌegeꞌejig ch s-has hahaꞌichu
ch ep wo huh g ha-chuhkug g kakawyu ch hegam mo ha chehchejch ch
hegammo d nenehol.”

19Ni hahawa ep neid hegai s-ta Ehbidamakammatwa heki hu in i wuhsh.
Wehs g kokownal an jewed dahm at am i ha hemapai g e-shondalig k am i
wehmt g s-ta Ehbidamakammatwocheggiahegaimog s-toa kawyucheshaj.
Kut id g shondaligaj i wehmt.

20Kumt bei hegai s-ta Ehbidamakam ch heg ehp s-chu IattomkamHaꞌichu
i Tashogiddam. Do ihda mo wa ha iattogid g s-hasig haꞌichukaj hegam mo
ab hab juhkch g s-ta Ehbidamakam cheposig ch hegam mat ab i shul wui g
wepogidaj. Kumt ha ui hegam gohk k wabsh doakk am ha nehnich heg eda
kahchki mo chum hekidmeihim.

21Hegaimowag s-toakawyucheshaj at hakokdagha-shondaligheghekaj
is-pahyomowa kamshch ab e-chini ed. Kut g uꞌuwhig amhuh g ha-chuhkug
k si s-kokwod.

20
Hemakomihl aꞌahidag

1Ni amjed hahawa hema ep neid g anghil. T id ab i hud dahm kahchim
amjed k an uꞌukch g yahwi id wehhejed s-juhk wag ch an uꞌukch g chew e
hukshchimwainomi.

2 K am daha g Nehbig Hujud ch d ge Jiawul ch hab chehgig Satan. Tki g
anghil an si wulshp

3 k am daꞌich heg eda s-juhk wag k ab si yahwidad k ab ep si bidsh. T hab
pi ab hu epwo iwuhshani k pi epwoha iattogi g hemajkamamhugkammat
wo e ai g hemako mihl aꞌahidag. Id at i dahm am hi wa ep wo shaꞌi e dagito
pi shaꞌi tash.

4Kunihahawaepneidgkokownaldadaikudchhegammoandadha. Idam
amtki ab ha mah g gewkdag mat d wo uꞌusagakamk. Am ani ep ha neid
hegam mat e koꞌij no pi am ahgachug hegai Jiosh haꞌichu ahga mo g Jesus
am ha tashogid. Idam at pi ab hu shaꞌi has i el g s-ta Ehbidamakam niꞌis
g cheposigajkaj ab hu e chechpos e-koka an o e-nohnhoi an. Jiosh at ab ha
mah g apꞌedag mat ab wo i wuwhamuhkig amjed k amwo i ha wanimedad
g hemajkamwehmaj g Christ hemakomihl aꞌahid ab.

5-6Hegam mat wehpeg ab wo i wuwha muhkig amjed at wo si s-hehgigk
ch wo si s-ap e tahtkkad ch pi am hu gahi ep wo wuwha g muhkig. Jiosh at
habwoha juhmat dwo papalk ch dwo piongajk g alidag. Kut hegwehmam
wo i ha wanim g hemajkam hemako mihl aꞌahid ab. (5) T wabshaba pi koi
ab hu uhpamwo i e chechegito hegammo pimahch g Jiosh amhugkammat
wo huhug g hemakomihl aꞌahidag.

Mamtshwo gewito g ge Jiawul
7 Am i dahm g hemako mihl aꞌahidag, mtki ab wo i wuhshad g ge Jiawul

amjedmam am kuhpch.
8 Kutki am wo him k am ep wo ha iattogi g hemajkam an wehsko jewed

dahm. Idam hemajkam at haꞌi habwo e aꞌagad Gog Oꞌodham ch haꞌi habwo
e aꞌagadMagogOꞌodham. Kut g Jiawul amwo i hahemapaimat habwo juh g
cheggiadag. Kutki hab shamasmawomuꞌijk mo g oꞌod an shuhdagi bahsho

9 ch am wehskojed wo i e hemapad k an wo e keshwua ha wehgaj hegam
mo d Jiosh hemajkamga ch am kih Jerusalem ch ed. T oi wa g mehi ab wo i
hud dahm kahchim t amjed k wo ha hugio.

10Mtamjedgge Jiawul amdaꞌichhegedakahchkimochumhekidmeihim.
Do ihdamei kahchkimamt am eda heki hu ha nehnich g s-ta Ehbidamakam
ch s-chu IattomkamHaꞌichu i Tashogiddam. Idam atki ab wo nako g s-koꞌok
tash oidam ch chuhug oidam am i amjed ch chum hekid.

Si oidchkam lodaita
11Ni hahawa ep neidmo g si geꞌe s-toa kownal daikud am kehk. K ab daha

g Jiosh. T g jewed ch dahm kahchim heb hu wohp ab amjed k pi hekid ep
shaꞌi e neid.

12Kunihaneidhegammodkoꞌi chdnahnko imahshemajkam. Idamoam
gegokwui g kownal daikud. Kut i e kuhkpiꞌohegamoꞌohanamoanoꞌohadag
g pi ap ha-chuꞌijig. T am ep i e kuhpiꞌo hegai oꞌohana mo am eda oꞌohadag g
e doꞌibiakam ha-chechgig. T g Jiosh ha lodai g koꞌi.

13Wehsijj at i wuwha ab ge shuhdagi t amjed ch ab hihaꞌini t amjed an
wehsko jewed dahm. T g Jiosh ha lodai heg hekaj mo haschu i pi ap has
junihim.

14-15 Pi o an hu oꞌohanas g ha-chechgig heg eda oꞌohana mo an oꞌohanas
g e doꞌibiakam ha-chechgig. Kumt hekaj am ha shul heg eda kahchki mo
meihim. Id at hab wo masmak mo g gokkokam muhkig. T g Jiosh am wo
hugio gmuhkig k am epwo hugio amai mo am haꞌichug g koꞌi.

21
Matsh g Jiosh amhab hahawa epwo juh gwechij dahmkahchim chwechij

jewed
1Ni hahawa ep neid g si wechij dahm kahchim ch si wechij jewed. Hegai

wehpeg dahmkahchim chwehpeg jewed at wa heb hu hihi. T g ge shuhdagi
amwabsh i huhug.

2K ab i hudunihim g si Hekia S-apꞌekam Kihhim dahm kahchim t amjed.
Id atki g Jiosh nahto. K hab e aꞌaga Wechij Jerusalem ch si e nahtokch am
wehhejed g Jiosh alidag hab sha masmamat g wo kuntamwo si e nahtokch
mat wo nam gwo e-kunta.

3Ab o daha g Jiosh e-kownal daikud ab. Kuni kah mo hab kaij, “Idani at g
ni-kihdag ia i hud ha wui g hemajkam. Am ant ha wehm wo kihkad. Kut d
wo ni-hemajkamgak. Am ant wo ha wehmajk ch d wo ha-Jioshgak

4 ch abwo i dagiꞌo g ha-ohꞌog ab ha-wuhpui ab. Pi at hedai hahawomuh o
pi ap wo e tahtkkad o wo shoakad o wo tahtkkad g s-koꞌok. Im at hu hab i e
juh g hekiukam.”

5Neh, bo kaij g Jiosh ch amjed hab ep kaij, “Idani ant amhahawa si wechij
nahto wehs haꞌichu,” ch hab ep kaij ab ni-wui, “An g oꞌohan ihda wohokam
mani m-ahgid. Wehs hemajkam at ab wo chum s-wohoch,”

6 K hab ep kaij, “E at nahto wehs haꞌichu. Ahni ani d alpha ch d omega.
Id o hab d ahga mani si wehpeg ia haꞌichug ch si ha oidch ia wabsh wo kia
haꞌichugk. Nt wo hamah g pi ha huhugedam doakag hegammatp hedai wo
tatchua habmasmamamt wo ha wasibi g tonkkoi g shuhdagi.

7Ab ant ni-wui wo i ha gawulkai mat d wo ni-aꞌaligak hegammat hedai i
gewito g pi apꞌekam.

8 T wabshaba wo e nehnich mei kahchki ch ed g s-chu ehbidkam ch
pi wohochuddam ch hegam mo loligog ch chum e uꞌuwichud o chum e
chechojchud ch ha muꞌadkam ch totonto ch s-chu hihoinkam ch s-chu

iꞌattomkam ch hegammowabsh g oꞌodhamnahtoi ha jijoshchud. Hegaimei
kahchki o d gokkokammuhkig.”

Mash hasmahs hegai wechij Jerusalem
9Hema hegam wewaꞌak anghil mat am uꞌapa g si oidchkam shoꞌigdag at

am jiwia ni-wui k hab kaij, “Ab g i hihm. Nt am wo m-chehgi hegam mo d
hohnigaj hegai mo kahwalkaj ab e chehgidch.”

10TgHekiaS-apꞌekamGewkdagabsi i ni-wehmt. Tganghil amini-bekam
ni-uꞌapa si uhgk doꞌag dahm k ab i ni-chehgi hegai hekia s-apꞌekam kihhim
modWechij Jerusalem. Id o abhudunihimdahmkahchim t amjed chd Jiosh
nahtoi

11 ch si tonod g Jiosh tonligkaj hab masma mo hegai si s-kehg gai tondam
hodai mo hab e aꞌaga jasper.

12Ankihhimwehgajohabchuꞌig guhgkkolhai. K idedahabchuꞌig ggamai
gohk kihkijeg. K g gamai gohk anghil ab ha nuhkud g kihkijeg. An o kihkijeg
t anhab chuꞌig g ha-chechgig hegamgamai gohkdakamTutuligohemajkam.

13Waik kihkijeg o hab chuꞌig an siꞌalig tahgio ch waik an juhpin tahgio ch
waik an wakolim tahgio ch waik an hudunig tahgio.

14 K ihda kihhim kolhaidag o an hab junis gamai gohk hohodai dahm. K
idam ha ab an oꞌohadag g ha-chechgig hegam gamai gohk chuhchaij hegai
mo kahwalkaj ab e chehgidch.

15Hegai anghil mo ab ni-wui neok o g ohla kuintakud uhs an uꞌukch mat
hekaj wo kuint g kihhim ch g kolhaidaj ch g kihkijeg.

16 K ihda kihhim si s-ap s-chuhchpul ch haꞌas uhgk ch haꞌas chewaj mo
heꞌes i s-tadani. T g anghil am kuint. K dmihl hetasp siant (1500) mihya.

17 T g anghil am ep kuint g kolhaidag. K d gohk siant gamai chuhdp (216)
tad uhgk.

18 K hegai kolhai heg hekaj hab junis hodai mo hab e aꞌaga jasper. K g
kihhim dwabsh gai tondam ohla.

19K g shondaj id hekaj hab junis nahnkomahs si s-kehg hohodai. Wehpeg
shondaj o d hegai hodai mo hab e aꞌaga jasper. K g gokkokam d hegai mo
hab e aꞌaga sapphire. K g waikkokam d hegai mo hab e aꞌaga agate. K g
giꞌikkokam d hegai mo hab e aꞌaga emerald.

20K g hetaspokam d hegai mo hab e aꞌaga onyx. K g chuhdpokam d hegai
mo hab e aꞌaga carnelian. K g wewaꞌakkokam s-oam ch d hegai mo hab e
aꞌaga quartz. K g gigiꞌikkokamdhegaimo ab e aꞌaga beryl. K g humuktokam
dhegaimohabe aꞌaga topaz. K gwehst-mahmhokamdhegaimohabe aꞌaga
chalcedony. K g gamai hemako d hegai mo hab e aꞌaga turquoise. K g gamai
gokkokam d hegai mo hab e aꞌaga amedyst.

21 K g gamai gohk kihkijeg d hegai hodai mo hab e aꞌaga pearl. Wehsijj
hegam kihkijeg o hab junis ab hehemako pearl amjed. K g kahya amkihhim
ch ed d wabsh ohla ch amwabsh gai tonod habmasmamo gmi-lihda.

22Pi ani shaꞌi hema neid g cheopi. Wehs g kihhim o d wabsh ge cheopi no
pi an eda kihdag g Jiosh ch hegai mo kahwalkaj ab e chehgidch.

23 Pi o an hu haꞌichug g tash ch mashad. Jiosh o an wehsko tonlidch g
kihhim heg wehmmo kahwalkaj ab e chehgidch g si geꞌe e-gewkdagkaj.

24Hemajkam am jewed dahm at s-ap am wo hihimad id hekaj tonlig. T g
kokownal amwo uꞌapa g e-kakaisdag.

25 T g kihkijeg chum hekid ab wabsh wo kuhkpiꞌokask. Pi at hekid wo s-
chuchkagad. T heg hekaj pi ab huwo i e kuhkp g kihkijeg.

26Si s-has hahaꞌichu amwehs jejewed ch ed at amwo uꞌapa g e-kakaisdag.
27 T wabshaba pi am hu wo hiwgidask g s-uam haꞌichu. T pi ab hu

wo i wahp g s-chu iꞌattomkam ch hegam mo hab junihim g s-ta edam

haꞌichu. Hegam at am wo waꞌi wahpkad heg eda kihhim mo g ha-chechgig
an oꞌohadag heg eda mo g e doꞌibiakam ha-chechgig an oꞌohadag. Id o d
oꞌohanaj hegai mo kahwalkaj ab e chehgidch.

22
1 T am hahawa ni-chehgi g akimel hegai anghil. K id ab daꞌiwuni heg

amjed kownal daikud mo g Jiosh an daha heg wehm mo kahwalkaj ab e
chehgidch. K hab d ahga ihda mo g Jiosh ab t-mahkch g pi ha huhugedam
doakag. Shuhdagi o si tohonnod habmasmamo g tondam hodai

2 ch an si eda med g kahya. K g doakag uhs ge aꞌaijed shohshon ch an aꞌai
kehk ihda akimel ch an babhe hemho wehs mashad ab. K g hahhagaj d ha-
kulaniga g nahnkomahs hemajkamwehsko jewed dahm.

3K pi an hu haꞌichug hegai mo pi hohhoꞌidachud g Jiosh.
Am at wo haꞌichugk g Jiosh kownal daikud. Kut an wo dakad hegai mo

kahwalkaj ab e chehgidch. T g piongaj ab wo si has elidad
4 ch wo neidad g wuhioshaj. T g chehgigaj an wo oꞌohadagk ha-koka ab.
5 Pi at dahm ep wo s-chuhugamk nat pi g tonlig aꞌai wo wuhshanid ab

amjedg Jiosh. Kutpi anhuwohaꞌichugkg tash. Tpiwoe tatchuadg lalampa.
T g Jiosh hemajkamga am dwo kokownalk chum hekid.

Matsh epwo jiwia g Jesus jewed dahm
6 K hab hahawa ep kaij g anghil ab ni-wui, “Idam haꞌichu ahga o woho.

Kut wehsijj ab wo chum s-wohoch. Jiosh o wa ab ha mahkch g haꞌichu i e-
tashogiddam g Hekia S-apꞌekam Gewkdag mat am wo haꞌichu ha chehgi ch
am ep ni-chehani mant am wo em-chehgi hegai mat haschu has wo e juh s-
hohtam.” Neh, bo kaij g anghil.

7K g Jesus hab kaij, “Ab g wo i ni-kaiham. S-hohtam ant wo jiwia. Jiosh at
wo wa s-ha hoꞌigeꞌel hegammat ab wo s-wohog el wehs ihda gam hu baꞌich
haꞌichu ahgamo in oꞌohanas.” Neh, bo kaij.

8 Kuni ahni John wehs kah ch wehs neid ihda mani in oꞌohan id eda
oꞌohana. Am owa kehk hegai anghil mo ab ni-wui neok. Nt ab i gei wecho k
ab chum si has elid am i neidok k kaiok ihda wehs.

9 K wabshaba hab kaij ab ni-wui, “Pi g am hab e juhni. Dani wabsh em-
wehm pion ahpim Jiosh haꞌichu i tashogiddam ch wehs hegam mo ab s-
wohog elid mo haschu an oꞌohadag id eda oꞌohana. Ab g has i elid g Jiosh.”

10K hab ep kaij ab ni-wui, “E o aihimmat wehs am habwo e juh ihdamap
neid ch kah ch an oꞌohan. Pi g am ehsto.

11 “Pi at hedai wo shaꞌi e nako mas am gawul wo e juh mat hekid wo e
ai ihda. Hegam mo d p apꞌekam at d wabsh wo pi apꞌekamk. T hegam mo
d s-apꞌekam am hab wabsh wo i chuꞌigkad ch am hab wo wa junihid g s-
apꞌekam.”

12K g Jesus hab kaij, “Ab gwo ni-kaiham. S-hohtam antwo jiwia kwo uꞌad
g ni-mahkigdagmant abwo i hamahkhi haꞌasmat hedai heꞌes haꞌichu hab i
juh.

13 Ahni ani d alpha ch d omega. Id o hab d ahga ‘si wehpegkam ch si
oidchkam’ ch hab d ep ahga ‘i shonkam ch i kuhgkam.’ ”

14Neh, no hig pi woho mat wo si s-ap e tahtkk ch pi wo si e el hegai mat
g wehschugaj s-kehg wo wakonask, Pegih, mt hab wa masma wo si s-ap e
tahtkk matp gam hu hab wo i e juh g pi ap em-chuꞌijig. Jiosh at ab wo em-
mahgapꞌedagmamtabwokoꞌadgbahidajhegaidoakaguhschabwo iwahp
kolhai kihjeg t ab heg edaWechij Jerusalem. Kumt wo si s-hehgigk.

15Kwabshaba am jeg ed hab chuꞌig hegammo s-uam haꞌichu hab wua ch
hegam mo hab wua g hihoina ch s-totontomkam ch ha muꞌakam ch hegam

mo jijoshchud g hemajkam haꞌichu ha-nahtoi ch hegam mo s-hohhoꞌid g
haꞌichu iattogi ch haꞌichu ha iattogid.

16 K hab kaij g Jesus, “Ahni ant am cheha g ni-anghiliga mat am wo em-
ahgi ihdawehs ahpimmamamkawod e nanmek ch ab has ni-elid. Ahni ani
d Davidbad amjedkam chwepomasmamo g si s-mahs siꞌalig huꞌu.”

17 Hekia S-apꞌekam Gewkdag o ab i ha waid g hemajkam am gai ha
wuhshanim hegam mo ab si has elid g Jesus Christ, Idam o hab kaij, “Ab g
wo behꞌi g pi ha huhugedam doakag.”
Kut wehsijj hegam mat ab wo kah ihda at hab waꞌap wo chei, “Ab g wo

behꞌi g pi ha huhugedam doakag.”
Pegih, ab gwobehꞌi wehsijj ahpimmamhedai i tatchua. Bowamasmaam

em-wehhejedmo g shonkam shuhdagi am hawehhejed g tonkkoi.
Mat ia i kuhgi

18 S-e g wo nenꞌoidk ahpim mamt ab wo i kah mamt pi am hu gawul wo
juh ihda gam hu baꞌich haꞌichu ahga mo in hab chuꞌig id eda oꞌohana. Muꞌi
o haꞌichu in oꞌohadag g shoꞌigdag. Kut id ab wo i wehnad g Jiosh g s-koꞌok
em-namkidadagmamtp ab haꞌichu wo i wehnad hegai mo in oꞌohadag.

19 K in oꞌohadag mach apꞌedag matt am wo i wahp Si Hekia S-apꞌekam
Kihhim ed k wo huh g bahidag hegai uhs mo ab t-chehgidch g pi ha
huhugedam doakag. T wabshaba g Jiosh gm hu hab wo i juh g em-apꞌedag
mamtp ahpim haꞌichu gam hu habwo i juh id amjed oꞌohana.

20 Hegai mo am s-mahch ch ahg wehs ihda o hab kaij, “Woho o wa. S-
hohtam ant ab wo i hih.”
Pegih oi g. Ab g i hihm, t-kownalig Jesus.
21Twowa s-em-hoꞌigeꞌel g t-kownalig Jesus k amwo em-wehmajk.


	MATTHEW
	MARK
	LUKE
	JOHN
	ACTS
	ROMANS
	1 CORINTHIANS
	2 CORINTHIANS
	GALATIANS
	EPHESIANS
	PHILIPPIANS
	COLOSSIANS
	1 THESSALONIANS
	2 THESSALONIANS
	1 TIMOTHY
	2 TIMOTHY
	TITUS
	PHILEMON
	HEBREWS
	JAMES
	1 PETER
	2 PETER
	1 JOHN
	2 JOHN
	3 JOHN
	JUDE
	REVELATION

